
BUNGE    LA   TANZANIA 

_________________ 

 

MAJADILIANO   YA   BUNGE 

_____________________ 

 

MKUTANO  WA  KUMI  NA  TANO 

 

Kikao cha Ishirini na Mbili   –   Tarehe 30 Mei,  2014 

 

(Mkutano  Ulianza Saa Tatu Asubuhi) 

 

D  U  A 

 

Spika (Mhe. Anne  S.  Makinda) Alisoma Dua 

 

HATI ZILIZOWASILISHWA MEZANI 

 

Hati  Zifuatazo  Ziliwasilishwa  Mezani na :- 

 

NAIBU WAZIRI WA MAWASILIANO, SAYANSI NA TEKNOLOJIA:   

 

Randama ya Makadirio ya Mapato na Matumizi  ya Wizara ya 

Mawasiliano, Sayansi na Teknolojia kwa Mwaka wa Fedha 2014/2015. 

 

 

 NAIBU WAZIRI WA MAJI:   

 

Randama za Makadirio ya Matumizi ya  Wizara ya Maji kwa Mwaka wa 

Fedha 2014/2015.   

 

NAIBU WAZIRI WA KAZI NA AJIRA:   

 

Taarifa ya Mwaka ya Mamlaka ya Usimamizi na Udhibiti wa Hifadhi ya 

Jamii kwa Mwaka wa Fedha 2012/2013. [The Annual Report of Social Security 

Regulatory Authority  (SSRA) for the Financial Year 2012/2013]. 

    MASWALI    NA    MAJIBU 

 

Na. 153 

 

 

Wahanga wa Mafuriko ya Mto Mkondoa Kilosa 

MHE. SUSAN L. KIWANGA aliuliza:- 

 

Serikali imekuwa na utaratibu wa kuwasaidia wahanga wa maafa 

mbalimbali kama vile mafuriko, milipuko ya mabomu, njaa na  kadhalika, kwa 

kuwapa nyenzo mbalimbali za kuendeleza maisha yao kama vile Saruji, mabati 

na kuwajengea makazi mapya. 

 

 Je, kwa nini Serikali haikuwasaidia vifaa vya ujenzi wananchi wa Kilosa 

walioathirika na mafuriko ya Mto Mkondoa yaliyotokea mwaka  2009 na 

kuwafanya wakose makazi na mpaka sasa wanaishi  kweye mahema kama 

wakimbizi? 

 

 

 WAZIRI WA NCHI, OFISI YA WAZIRI MKUU, SERA, URATIBU NA BUNGE: 

Mheshimiwa Spika,  kwa niaba ya Mheshimiwa Waziri Mkuu, napenda kujibu 

swali la Mheshimiwa Susan L. Kiwanga, Mbunge wa Viti Maalum, Mkoa wa 

Morogoro, kama ifuatavyo:- 

 

Mheshimiwa Spika, Wilaya ya Kilosa ilikumbwa na  mafuriko makubwa kati 

ua  Desemba 2009 na Januari 2010 kutokana na mvua kubwa zilizonyesha 

mkoani Dodoma na kusababisha  kubomoka  kwa  Bwawa la Kidete na kufurika 

kwa Mto Mkondoa.   

 

 

Hatua   za dharura zilizochukuliwa na Serikali baada ya maafa kutokea  

zililenga kuokoa maisha ya wananchi na kuwapatia huduma muhimu za 

binadamu, kama makazi ya muda, mavazi, chakula, maji, madawa ambapo 

jumla ya shilingi  1,500,000,000/=  zilitumika kutoa huduma hizo.  

Mheshimiwa Spika, katika kurejesha hali ya kawaida, Serikali imesaidia 

kupatikana kwa maeneo mapya ya kuishi kwa kuandaa michoro na kupima 

viwanja 1970 kwa gharama ya shilingi  77.9 milioni. Jukumu la kujenga nyumba 

limebaki kwa wananchi wenyewe.  

 

Serikali huwajibika kugharamia ujenzi wa makazi kwa ajili ya waathirika wa 

maafa pale tu inapotokea kwamba kwa namna moja ama nyingine serikali  

ilihusika na athari zilizotokea kama ilivyokuwa katika milipuko ya mabomu ya 

Mbagala   na  Gongo   la   Mboto. 

 

Mheshimiwa Spika, Serikali kwa kushirikiana na wadau wengine 

imeendelea kufanya jitihada za kuhakikisha kwamba mafuriko hayatokei tena 

katika eneo  hilo kwa kujenga tuta la kuzuia mafuriko kwenye mto Mkondoa 

pamoja na kukarabati Bwawa  la Kidete kwa gharama  ya shilingi  bilioni 2.3.    

Aidha, Serikali imekarabati  miundombinu ya barabara, reli, ujenzi wa 

shule pamoja na  kuhakikisha upatakinaji wa  maji safi na huduma muhimu 

ambavyo kwa pamoja vimegharimu jumla ya shilingi   2,000,000,000/=. 

 

 

 

MHE. SUSAN L. KIWANGA: Mheshimiwa Spika, ahsante  sana. Pamoja na 

majibu haya, lakini hali ilivyo hivi sasa mpaka leo kwamba wale wananchi kule 

karibuni Kaya 1000 kwanza waliokuwa wamepata mafuriko. Sasa hivi zimebaki 

kaya 500 kati ya hizo 1000.    

 

 

Kaya  500 wamebaki,  hao ndiyo maskini kabisa na wanalala kwenye yale 

majumba ya mabati, ingawa Mkuu wa Wilaya aliyepita alikuwa anaenda 

kubomoa yale mabati wakati watu bado wako ndani na wamepewa tangazo 

wahame. Hata hivyo, kutokana na umaskini waliokuwa nao wale watu hawana 

jinsi ya kufanya.  

Je, Serikali haioni kwamba kuna  haja ya kuwasaidia hao maskini na siyo 

tu kuwapa viwanja tu, angalau kuwapatia mabati na sementi kama 

inavyofanya kwingine  ili kuwasaidia hawa watu katika maisha yao ya kila siku? 

 

 

 

Swali la pili, wakati Serikali inasema kwamba ilitoa karibuni msaada wa 

shilingi  bilioni moja na laki tano na mia  tano na laki tatu na pointi, lakini hali 

halisi ni kwamba, wananchi wale hata mkienda kufanya ukaguzi hii misaada 

mliyoipeleka haikuwafikia kama inavyopasa.  

 

 

 

 Je, Serikali ipo tayari sasa  kwenda kuonana na hawa wahanga ili 

kuhakiki misaada kama kweli iliwafikia wote wanaohusika?  

 

 

 

 

WAZIRI WA NCHI, OFISI YA WAZIRI MKUU, SERA, URATIBU NA BUNGE: 

Mheshimiwa Spika, napenda kujibu swali la nyongeza la Mheshimiwa Kiwanga,  

kama ifuatavyo:-  

Ni kweli maafa haya yaliathiri watu wengi na hata haya yaliyotokea juzi 

yameathiri watu wengu na mvua zilizoendelea kunyesha mwezi huu hivi sasa 

zimeathiri maeneo mengi ya Tanzania. Kwa taarifa tu tathimini tuliyoifanya juzi, 

tunahitaji zaidi ya shilingi bilioni 43 ili kurejesha miundombinu kama vile ya maji, 

barabara, umeme katika hali ya kawaida kwa Taifa.  

 

 

Kwa hiyo, maafa haya ni makubwa na hayakutokea huko tu na 

yametokea nchi nzima na uwezo wa Serikali kujenga nyumba kwa watu wote 

walioathirika na maafa kama haya ya mvua ni mdogo na ni ngumu sana 

kufanya.  

 Hata hivyo, nachoweza kusema  labda tushauriane na wenzetu wa 

Halmashauri ili tuone wana mikakati gani ya kusaidia walipa kodi wa Wilaya   hii 

husika. Leo siwezi kuahidi  kwamba tunaweza kwenda kusaidia kujenga 

nyumba 500 za watu hawa. Nitachukua jukumu nitatuma watu wangu 

tukashauriane na Mkuu wa Mkoa na Mkuu wa Wilaya ili tuone namna gani wao 

wanaweza kufanya, halafu na sisi tunaweza tuka cheap in  kwa namna gani.  

 

Lakini hiyo, siyo ahadi ya kujenga nyumba, ila tunakwenda ku-assess ili 

kuona umaskini wao na namna gani kama tunaweza tukapata uwezo wa 

kusaidia angalau bati moja mbili, lakini jukumu la msingi la kujenga nyumba ni 

lao wenyewe. 

 

 

Pili, misaada. Utaratibu wetu sisi kama centre Ofisi ya Waziri Mkuu huwa 

tunahamasisha jamii.   Watu  wenye nia njema, watu wenye mapenzi mema na 

wenzao kusaidia na  Serikali huwa inatoa hizi fedha na msaada. Hata hivyo, 

tunategemea kule chini kwa sababu tumeunda Kamati za Maafa kutoka chini 

kwenye Kata, Wilaya na Mkoa. Hivyo, tunategemea Kamati zile za Maafa 

kwenye Kata, Wilaya na Mikoa.  

 

 

Kwa hiyo, tunategemea Kamati zile za Maafa kwenye maeneo yale ya 

maafa watatumia busara na watazingatia ukweli  watagawa  hivi vitu vizuri. 

Kamati za Maafa zinasimamiwa na wenyewe kwenye maeneo yale wale 

waliotuletea sisi taarifa.   

 

 

Kwa hiyo, kwa haraka haraka hivi siwezi kuamini kwamba misaada hii 

haikuwafikia, ila tunaweza tukaenda tuka assess vilevile ili kuona kwamba kweli 

ile misaada maana return za karatasi zimeletwa, lakini tunaweza tukaenda 

tukafanya ukaguzi kujua.   

 



Nakala ya Mtandao (Online Document) 

5 

 

Je, ile misaada iliwafikia walengwa?    

Hilo tunaweza tukafanya. Kwa kwaida wanaosimamia ugawaji wa 

misaada kama hii kwa wathirika ni Kamati ambazo zinaundwa kwa ushirikishwaji 

na wale wenye maafa wenyewe. 

 

MHE. OMARI RASHID NUNDU: Mheshimiwa Spika, kwa sababu haya 

maafa, Moto, Mafuriko ni vitu ambavyo haviepukiki vitakuwa  vinatokea tu.  

Sasa Serikali imejipangaje, kuhakikisha kuwa kabla havijatokea yakaibuka 

maswali ya kuwa watu wamesaidiwaje. Imejipangaje kuona kuwa inakuwa na 

utayari katika ngazi hizo alizoongelea  za Wilaya na Vijiji kwa yaliyotokea, basi 

kwa uchache tayari ziko hatua za kuanza kusaidia kabla ya misaada mikubwa 

haijaenda. 

 

 

WAZIRI WA NCHI, OFISI YA WAZIRI MKUU, SERA URATIBU NA BUNGE: 

Mheshimiwa Spika, naomba kujibu kama ifuatavyo. Hayo anayoyasema ndiyo 

yanayofanyika, maafa kwanza yakitokea wenye jukumu la awali kabisa ni eneo 

husika la Wilaya na kwa kweli  kwa hili nataka niwashukuru sana Wakuu wa 

Wilaya  na Wakuu wa Mikoa wote nchini ambao wamesimama kidete katika 

hatua za awali kabisa kuwasaidia wananchi wanaopata maafa katika maeneo 

yao.  Kama nilivyosema wakati ule wa hotuba ya Bajeti ya Mheshimiwa Waziri 

Mkuu, Sheria ya Maafa inatukwaza kidogo kwa sababu haitupi  uwanja mpana 

wa kufanya mambo haya.  

 

Kwa hiyo, tunaleta hapa  Bungeni marekebisho ya sheria ili mambo yote 

haya mnayopendekeza yaweze kuingizwa kwa sababu kwanza hatuna huo 

mfuko.   Fedha za maafa zenyewe hatuna.  

 

 

Kila yanapotokea ndiyo lazima tuombe Hazina, tunafikiri sasa its high time 

tuwe na mfuko wa Wilaya, mfuko  Mkoani na tuwe na mfuko wa Kitaifa ambao 

una  pesa ambazo zimepangwa kabisa na Bajeti ya Bunge kwamba hizi zipo na 

zinaweza kufanya jambo gani. 

Pengine hata haya anayosema  Mheshimiwa Susan kwamba pengine 

kwa sheria ya sasa lakini pengine tunaweza tukarebisha sheria ili kuweza ku-

accommodate watu mbalimbali wanaopata maafa hata kuwarudishia mali 

zao au mambo mengine ambayo wanakuwa wameathirika nayo. Kwa hiyo, 

Mheshimiwa Nundu ni kwamba ni kweli tunafanya maeneo yale Kamati za 

Maafa zinafanya zinajitahidi sana na sisi centre tunasaidia. Hata hivyo, ili tuweze 

kufanya vizuri lazima tupitie upya sheria yetu.  (Makofi) 

Na. 154 

 

Kujenga Wodi katika Kituo cha Afya Tandahimba 

 

MHE. JUMA A. NJWAYO aliuliza:- 

 

Wananchi wa Kata ya Mchichira kwa kushirikiana na Halmashauri yao ya 

Tandahimba wamejenga kituo cha afya lakini hakina wodi za kulaza 

wagonjwa. 

 

Je, Serikali ina mpango gani wa kusaidia Halmashauri  ya Wilaya ya 

Tandahimba ili kituo hicho kiwe na wodi za kutosha, hivyo kutoa huduma nzuri 

kwa wananchi? 

 

 

NAIBU WAZIRI, OFISI YA WAZIRI MKUU, TAWALA ZA MIKOA NA  SERIKALI ZA 

MITAA (TAMISEMI):  Mheshimwia Spika,  kwa niaba ya Mheshimiwa Waziri Mkuu, 

naomba kujibu  swali la Mheshimiwa Juma Abdallah Njwayo, Mbunge wa 

Tandahimba, kama ifuatavyo:- 

 

Mheshimiwa Spika, ni kweli miradi ya Ujenzi wa Vituo vya Afya  na  

Zahanati  huibuliwa na wananchi wenyewe kupitia Mpango wa Fursa na 

Vikwazo kwa Maendeleo yaani O&OD na kutekelezwa kwa ubia kati ya 

wananchi na Halmashauri.  Halmashauri  huchangia gharama kidogo za 

utekelezaji wa miradi hiyo kwa kuwezesha upatikanaji wa vifaa pamoja na 

usimamizi. 

Mheshimiwa Spika, Halmashauri ya Wilaya ya Tandahimba kwa 

kushirikiana na  wananchi wa Kata ya Mchichira walianza Mchakato wa Ujenzi 

wa Zahanati ya Mchichira tangu mwaka 2013. Wananchi wamechangia nguvu 

zao zenye thamani ya shilingi  milioni 27.6 na Halmashauri shilingi milioni 55.6 na 

wadau wengine shilingi  milioni 29.5. 

 

Mheshimiwa Spika,  Zahanati ya Mchichira ina watumishi 3 ambao ni 

muuguzi mmoja na wahudumu wa afya wawili, nyumba moja ya mganga na 

jengo la matibabu ya wagonjwa na Nje yaani OPD ambalo linaendelea  

kujengwa.  Kwa sasa limefika asilimia 85 ya utekelezaji. Ili kuhakikisha kuwa kituo 

hicho kinakuwa na Wodi za kulaza wagonjwa, Halmashauri ya Wilaya ya 

Tandahimba katika Bajeti yake ya mwaka 2013/2014 imetenga  jumla ya shilingi 

milioni 45 kwa ajili ya ujenzi wa wodi ya kulaza wagonjwa.  

 

Aidha,  katika Bajeti ya mwaka 2014/2015 Serikali imetenga jumla ya 

shilingi milioni 53.6 kwa ajili ya awamu ya pili ya ujenzi wa wodi. 

Mheshimiwa Spika, mpango uliopo katika Halmashauri ni kuipandisha 

hadhi Zahanati hiyo  kuwa kituo cha afya ambao  utatekelezwa baada ya 

majengo  yanayohitajika kwa ajili ya Kituo cha Afya kukamilika.  (Makofi) 

 

 

MHE. JUMA A. NJWAYO: Mheshimiwa Spika,  ahsante sana.  Pamoja na 

majibu sahihi kabisa  Naibu  Waziri aliyoyatoa hapa, naomba kuuliza maswali 

mawili ya nyongeza. 

 

Kwanza, hivi Serikali ina utayari gani wa kusaidia juhudi hizi za wananchi, 

huku wakiwa tayari wameshachangia karibu shilingi milioni 114,000,000/= lakini 

serikali inashindwa tu kupeleka  shilingi milioni 45,000,000/=  zilizokuwa 

zimepitishwa kwenye mpango wa Ruzuku ya Maendeleo kutoka Serikali kuu 

kwamba hadi leo hazijaweza kufikishwa, utayari uko wapi? 

Pili, eneo hili  liko kando kando ya Mto Ruvuma, kuna Kata pale karibu 

tano, Mchichira yenyewe, Mnyawa, Mkundi, Lukokoda na Maundu. Kwamba 

watu wengi wanaolima kando kando ya Ruvuma wamekuwa wakipata 

matatizo makubwa yanayohitaji kupata huduma karibu na wanakofanyia hizo 

shughuli ambapo ni hapa Mchichira.  

 

Hata hivyo, tumekuwa na matatizo kwamba kwenye maeneo hayo tuna 

Zahanati karibu 31 lakini tuna Zahanati 9 ambazo hazina Clinical Officer kabisa, 

kiasi kwamba wanapopata shida wananchi hakuna msaada wa maana.  

 

Je, Serikali sasa  inao mpango mahususi na wa makusudi  kuhakikisha 

tunapunguza tatizo la wataalam hao na kwa hiyo kutupelekea angalau  

watumishi  9 hao ili tumalize tatizo? 

 

 

 

NAIBU WAZIRI, OFISI YA WAZIRI MKUU, TAWALA ZA MIKOA NA  SERIKALI ZA 

MITAA  (TAMISEMI):   Mheshimiwa Spika, ninaomba kujibu kama ifuatavyo:- 

 

Kwanza acknowledgement niseme kuhusu jambo hili, Mbunge huyu 

anauliza maswali haya tume-check  katika records zetu amechangia hela zake 

za mfukoni 2.5 million shillings amecchangia katika Constituency Development 

Catalyst Fund, 5,000,000/= shillings katika hiki  anachokizungumza hapa. 

Naamini kwamba Mbunge huyu yuko serious na anachokisema kwa sababu 

records zetu na Njwayo  wala sijakaa naye mimi nime-check na watu wangu 

nimezungumza  nao kule.  

 

Sasa anazungumza habari  ya shilingi  45,000,000/=  ambazo anasema 

kwamba ziko katika Bajeti ya development, maana kipindi hiki hakijaisha  kwa 

maana tunakwenda mpaka mwezi wa sita na mpaka tunapoingia mwezi wa 

saba. Tutakwenda ku-check hiki anachokisema hapa, tukikuta pale 

tutashirikiana na wenzetu tutasukuma hili jambo kuhakikisha kwamba 

linatekelezwa.    

Lakini nataka kusema Tandahimba  mapato yake ya ndani, kwa sababu 

ya Korosho pale kwa ajili ya produce sales.   Mwaka huu uliopita ina bilioni mbili 

na mwaka unaofuata wame project almost bilioni 2.5.   Naamini kwamba moyo 

huu alionao utasaidia pia katika  kusaidia  suala hili. Wana mapato mazuri 

kutokana na mauzo ya korosho,  naamini kwamba atafanya vizuri. (Makofi) 

 

Pili, anazungumza habari ya Clinical Officers, Wizara iko hapa inatusikia 

na tulimsikia hapa Mama Kombani akizungumza kuhusu watumishi ambao 

atapeleka pale. Tutafuatilia kama wako Mto Ruvuma na  hakuna mahali 

pengine watakwenda kufanya kazi pale.  Tutakwenda kushirikiana naye 

kusaidia suala hili likamilike.  Nitakwenda nikitoka hapa kumsaidia apate 

watumishi angalau wachache watakaosaidia hawa wananchi ambao 

wanaonekana wana matatizo.  (Makofi) 

 

 

SPIKA:   Mheshimiwa  Godfrey  Mgimwa, nimekuita! 

 

 

MHE. GODFREY W. MGIMWA: Mheshimiwa Spika, kwa kuwa Jimbo la 

Kalenga na wananchi wake wamekuwa wakijitahidi kwa hali na mali kujenga 

Zahanati na Vituo vya Afya, lakini tatizo kubwa limekuwa ni upatikanaji wa 

vitendea kazi katika Zahanati hizo.  

 

 

Sasa kuna tatizo katika Hospitali ya Ipamba ambapo  ni Hospitali kubwa 

kabisa katika Jimbo langu imekosa gari la Wagonjwa. Sasa ningependa 

kufahamu,  Serikali ina mpango gani  wa  kuhakikisha kwamba hospitali hii ya 

Ipamba inapata gari la wagonjwa? 

 

 

NAIBU WAZIRI, OFISI YA WAZIRI MKUU, TAWALA ZA MIKOA NA  SERIKALI ZA 

MITAA(TAMISEMI):   Mheshimiwa Spika,  naomba kujibu swali la nyongeza la 

Mheshimiwa  Godfrey  Mgimwa,  kama ifuatavyo:- 

Waingereza wanasema like Father like Son sasa napenda kumpongeza 

sana Mheshimiwa Mbunge kwa namna tulivyomwona anavyoanza kazi hii, 

ameianza vizuri sana. (Makofi) 

 

Sasa kuhusu gari hapa, nitakachoenda kuangalia, nitaenda kuangalia 

katika ile Local Government Capital Grant ya jumla kwa sababu ndiyo pesa 

pekee ambayo unaweza ukazungumzia habari ya Development. Niangalie 

kama wame-project hii? 

 

 Maswali mengi yameulizwa hapa yanalenga, kule nyuma kulikuwa kuna 

wakati Ofisi ya Waziri Mkuu ilikuwa inapata msada,  wakati mwingine kutoka 

kwa United Nations High Commissions for Refugees na wakati mwingine kutoka 

kwa UNDP na ndiyo waliokuwa wanasaidia. Ule mpango mpaka sasa hivi 

hatuna,  ndiyo tuolikuwa tunaleta majina hapa tunasema tumepata kiasi hiki. 

 

Under normal circumstances ungemjibu  huyu, ukamwambia kwamba 

tutakutolea moja pale. Hata hivyo, nitakwenda kuangalia kama wameionyesha 

hiyo katika Bajeti yao ili tuweze kusuma. Tuhakikishe kwamba wanapata  gari 

moja kwa ajili ya hiyo hospitali aliyoitaja ya kule  Kalenga.  (Makofi) 

 

 

MHE. CHRISTOWAJA G. MTINDA: Mheshimiwa Spika, kwa kuwa katika swali 

la msingi Naibu Waziri alijibu kwamba wananchi wanapochangia shughuli fulani 

ya maendeleo wanachangia kidogo na Serikali inachangia kile kilichobaki. 

Mimi kwa kutambua kwamba kuchangia shughuli za maendeleo kwa wananchi 

si jambo baya.  

 

 Je, Serikali inatoa tamko gani sasa kwa wale watendaji wa vijiji na Kata 

ambao wamekuwa wakikusanya michango ya wananchi kwa ajili ya shughuli 

za maendeleo, lakini wanazitumia kwa ufisadi, bila kuwasomea wananchi 

Mapato na Matumizi na mwishowe kusababisaa wananchi kugomea 

kuchanga?  

 Naomba tamko la Serikali,  ahsante  sana. 

 

 SPIKA: Haya, hilo jipya,  lakini endeleo tu. 

 

 

 

 NAIBU WAZIRI, OFISI YA WAZIRI MKUU TAWALA ZA MIKOA NA SERIKALI ZA 

MITAA, (TAMSEMI):Mheshimiwa Spika, kwa niaba ya Mheshimiwa Waziri Mkuu, 

ninaomba kujibu swali la nyongeza la Mheshimiwa Christowaja, kama ifauavyo:- 

 

 Mheshimiwa Spika, kwanza tumshukuru Mheshimiwa Mbunge, kwa hili 

analolizungumza hapa. Utaratibu wa kusoma taarifa ya mapato na matumizi ni 

utaratibu wa kisheria.   Yaani hakuna discretion pale ya kusema Mtendaji wa 

kijiji pale ataamua tu kwamba eti mimi sisomi habari ya mapato na matumizi. 

Kwa sababu asipofanya hivyo, maana  yake ni kwamba watu watafika mahali 

wataamua kuchangia kwa sababu wataacha kuchangia kwa sababu 

wanaona tunachangia fedha zetu. 

Mheshimiwa Spika,  jambo hili mimi nina uhakika kabisa Mbunge huyu siyo 

kwamba ana exaggerate, ni habari ya kweli anayozungumza hapa. Tutafuatilia 

kwa karibu.  Lakini nataka niseme hapa, kwa sababu tunatakiwa tutoe kauli 

hapa, ni maelekezo ya Serikali, kwamba kila kijiji kihakikishe kwamba kinatoa 

taarifa ya mapato na matumizi, and it has got to be pinned on the board, 

iwekwe pale kuonyesha kwamba hii ndiyo taarifa ambayo inatakiwa kufanyika 

pale. Kwa hiyo, nataka niseme hivyo. 

 

 

Mheshimiwa Spika, lakini la pili, ambalo nataka kusema hapa, hii 

michango yote inayozungumzwa hapa, huwezi ukaendesha michango katika 

Halmashauri au katika Kijiji bila kupata kibali cha Serikali. Kwa maana kwamba 

Mkuu wa Wilaya, ambaye ndiye msimamizi mkuu wa shughuli zote za Serikali  

Wilayani, kujua habari hii inayozungumzwa hapa. 

Sisi tutawaelekeza, tutaandika barua kwa maana ya hili swali linaloulizwa 

hapa na ninataka, umesema niwaambie nini.  Wakae chonjo huko waliko. 

Hawa ambao wanafanya vitendo vya namna hii, ambao hawasomi taarifa ya 

Mapato na  Matumizi, hawa wote tutawafyeka tu.  (Makofi) 

 

 

 

Na. 155 

 

Migogoro  ya Mipaka ya Ardhi Kati ya Wilaya ya  

Muheza  na  Pangani   

 

MHE. HERBERT JAMES MNTANGI (MUHEZA)   aliuliza:- 

 

 Kumetokea migogoro mikubwa ya  ardhi inayohusisha wilaya ya Muheza 

kuingiliana na wilaya ya pangani ikichangiwa na wawekezaji, watendaji na 

viongozi wa Serikali na vijiji:- 

 

 Je, Serikali itawezaje kusaidia usuluhishi na maelekezo kuhusu migogoro 

hiyo inayohusisha vijiji vya Mbambara kwa  upande wa Muheza na Pangani? 

 

 

NAIBU WAZIRI, OFISI YA WAZIRI MKUU TAWALA ZA MIKOA NA SERIKALI ZA 

MITAA (TAMSEMI): Mheshimiwa Spika, kwa niaba ya Mheshimiwa Waziri Mkuu, 

naomba kujibu swali la Mheshimiwa Herbert J. Mntangi, Mbunge wa Muheza,  

kama ifauavyo:- 

Mheshimiwa Spika, mgogoro wa mpaka kati ya wilaya ya Muheza na 

wilaya ya Pangani unahusisha kijiji cha Mbambara, Kitongoji cha Jambe,  

upande wa Muheza na kijiji cha Kigurusimba kwa upande wa Pangani.  

Halmashauri ya wilaya ya Muheza imegawa ardhi kwa mwekezaji iliyoko 

mpakani katia ya kijiji cha Mbambara, wilaya la Muheza na kijiji cha 

Kigurusimba wilaya ya Pangani. Ugawaji huo ulivuka mpkana na kuingika katika 

eneo la kijiji cha Kigurusimba, sawa na eneo la ekari 375. 

Mheshimiwa Spika, hatua za awali zilizochukuliwa na Serikali kutatua 

mgogoro huu, ni kwamba kuwakutanisha wataalam wa ardhi kutoka katika 

wilaya zote mbili, katika kikao ambacho kilifanyika tarehe 25 Julai, 2013. Suluhu 

ya mgogoro huu haikupatikana kutokana na kila upande kuwa na tafsiri tofauti 

ya tangazo la Serikali lenye tafsiri ya mipaka ya wilaya hizo. 

 

Mheshimiwa Spika,  Ofisi ya Mkuu wa Mkoa imepanga kukutana na 

wilaya zote mbili pamoja na wataalam wa ardhi ili kuupatia suluhu ya kudumu 

mgogoro huu, ikiwa ni pamoja na kutafsiri mipaka kati ya maeneo hayo mawili. 

Kazi hiyo imepangwa kufanyika tarehe   4 Juni, 2014.  (Makofi) 

 

 

MHE. HERBERT JAMES MNTANGI: Mheshimiwa Spika, kwanza naomba 

nimfahamishe Mheshimiwa Waziri kwamba ni aibu kwamba maafisa wa ardhi 

wa wilaya ambao wako katika ngazi moja, wanakuwa na tafsri tofauti ya 

tangazo la Serikali. 

 

Sasa kwa sababu hilo limetokea na nina imani linatokea katika sehemu 

nyingine.   Waziri haoni iko haja sasa ya kutekeleza pendekezo lile lililotolewa na 

Waziri wa Ardhi, Nyumba na Maendeleo ya Makazi, katika Bajeti yake, ya kuwa 

na maafisa hawa wote wawe wanaripoti chini ya Wizara ya Ardhi, Nyumba na 

Maendeleo ya Makazi moja kwa moja? 

 

La pili, migogoro ya ardhi katika wilaya ya Muheza ni mikubwa, na 

imeshatokea mauji mwezi Februari, mwaka huu wa 2014.  Tatizo moja ni 

kwamba maeneo yale ambayo yalikuwa mashamba hayaendelezwi. 

Wameingia watu, baada ya zaidi ya  miaka 15 na wengine miaka ishirini, na 

mashamba haya   hayakuwa yanaendelezwa, watu wameingia. Watu wengine 

wamepanda mazao ya kudumu, wamejenga nyumba, sasa wana miaka 35 

pale, hakuna mtu aliyezungumza lolote. Sheria inasemaje.    

 

Je, hawana haki baada ya shamba kutelekezwa kwa muda wa zaidi ya 

miaka 15?   (Makofi) 

NAIBU WAZIRI, OFISI YA WAZIRI MKUU TAWALA ZA MIKOA NA SERIKALI ZA 

MITAA (TAMSEMI):Mheshimiwa Spika, kwa niaba ya Mheshimiwa Waziri Mkuu, 

naomba kujibu maswali mawili ya Mheshimiwa Herbert J. Mntangi,  Mbunge wa 

Muheza,  kama ifauavyo:- 

 

Mheshimiwa Spika, kabla mimi sijaja hapa mbele nilikuwa nakaa na 

Herbert Mntangi hapa, na yeye anakaa hapa. Kwa hiyo, namwelewa 

anachosema hapa, anasema mambo ya msingi. Mimi nashukuru kwamba 

anafuatilia jambo hili kwa karibu, mgogoro huu unaozungumzwa hapa, unaitwa 

mgogoro kwa sababu sasa hao wote wanasema, huyu anasema hiki na huyu 

huki, ndiyo mana aunaitwa mgogoro. Ingekuwa kama kila mtu anasema hicho, 

isingekuwa  mgogoro.  

 

Umekuwa mgogoro kwa sababu huyu anaangalia ramani, anaangalia 

mito, anaicheki ramani, ndivyo wanavyosema Muheza. Ukiwachukua akina 

Pamba hawa wa Pangani, na wao wanakwenda kwenye GN ya mwaka 1984, 

wanaisoma, ikaleta matatizo. Tulichofanya, jana tumezungumzana Katibu 

Tawala wa Mkoa, Mheshimiwa Alhaji Chima na huko aliko analisikilza, 

tukamwambia itisha mkutano wa hao wote wanaozungmzwa.  

 

 

Mheshimiwa Spika, tatizo lililotokea pale, wamekwenda watu wa  level 

moja wenye mamlaka mawili. Huyu anatoka Muheza, huyu anatoka Pangani 

na wote vyeo vyao vinafanana. Ulifanya makasa, ungeleta mtu wa mkoa au 

ulete mtu kutoka TAMISEMI pale, aseme pale the right interpretation ni hii hapa. 

Nimemwagiza Katibu Tawala wa Mkoa, nimemwambia tarehe   4  Juni,  2014  

wakutane. 

 

 

Ninazo barua nilizoandikiwa wameniambia wame-confirm  na 

Mheshimiwa Herbert Mntangi hivi ulivyo hapo namtuma kijana akuletee barua 

zako ili ufuatuilie jambo hili linalozungmzwa hapa. Hilo la kwanza, ninazo barua 

nimeshaziandika. 

Mheshimiwa Spika,  la pili, hili analozungumza la mashamba haya, kuna 

watu wamekaa mle na nini, na mambo mengi ambayo anazungumza hapa. Hii 

sauti yangu ni msisitizo tu Mheshimiwa  Spika,  wala  hakuna ugomvi hapa.   

Mimi naomba nisaidie jambo hili, tunayo maelekezo hapa na jana ama juzi 

mmemsikia Waziri Mkuu akielekeza hapa, mmemsikia Ndugu yetu Dkt. Kamani 

akizungumzia habari hii, mmemsikia Profesa Anna Tibaijuka, akizungumzia 

habari hii.  

 

Tumeelekezwa kwamba twende tukakae wote kwa pamoja  yaani 

wadau wote, yako maelekezo ametoa Mhehsimiwa Waziri Mkuu, tutakwenda 

mle ndani. Tukachambue, tukaangalie haya mambo yote yanayozungumzwa  

hapa, migogoro ya ardhi yote hayo, pamoja na hao wananchi unaosema 

kwamba wamekaa pale miaka 34.   Mimi ubavu wa kusema hapa ya Waziri 

Mkuu kwamba hao waacheni hapo au waondoeni, au fanyeni nini, sina!   Mimi 

hapa kazi yangu ni  kuimarisha torati siyo kutengua torati.  (Makofi) 

 

Kwa hiyo, mimi ninataka nimhakikishie Mheshimiwa Herbert Mntangi, 

kuhusu hao wananchi walioko hapo, tutakwenda kushughulikia  suala hili.  

Tutakapoenda kwenye hivyo vikao, tutakwenda wote kwa pamoja na 

tumeagizwa. 

 

Mheshimiwa Spika, na kwa taarifa yako, Waziri  wa Nchi, Ofisi ya Waziri 

Mkuu, Tawala za Mikoa na Serikali za Mitaa, Mheshimiwa Hawa Ghasia, 

ameagiza  Mikoa yote na Wilaya zote zilete taarifa rasmi kuhusu migogoro yote 

ya ardhi iliyoko kule na report hiyo ninaye-compile ni mimi hapa.  Nataka 

aniamini na waaniamini Wabunge wote mniangalie macho yangu na midomo 

yangu,  kwamba hili jambo tutalishughulikia. (Makofi) 

 

 

SPIKA: Wanasiasa wa siku hizi wakisema mpaka wajikung‟ute tu halafu 

ionekane, eh! Haya sasa swali,  itabidi moja tu.   Dkt. Shekifu, maana yake 

majibu yanakuwa marefu.  (Makofi) 

MHE. DKT. HENRY D. SHEKIFU: Mheshimiwa Spika, nashukuru sana kwa 

kunipa nafasi hii ndogo niulize swali la nyongeza. Pamoja na maelezo mazuri 

sana ya Naibu Waziri, Ofisi ya Waziri Mkuu, ni kweli kwamba ahadi nyingi 

zimetolewa na Serikali na matatizo ya migogoro ya ardhi katika Mkoa wa Tanga 

ni makubwa sana kwa kuingiliana mashamba ya Katani na mashamba 

yaliyokuwa ya kahawa.    

 

 

Lakini kila siku Serikali naahidi. Sasa ili wananchi wapate imani, kwa nini 

Serikali isilete angalau ratiba  kamili, kuliko kila siku kuahidi ya kutatua migogoro 

hii, ili Wabunge tusionekane kwamba tunasema uongo, tunapoahidi kwamba 

Serikali inachukua hatua?  (Makofi) 

 

 

NAIBU WAZIRI, OFISI YA WAZIRI MKUU TAWALA ZA MIKOA NA SERIKALI ZA 

MITAA  (TAMSEMI): Mheshimiwa Spika, kwa niaba ya Mheshimiwa Waziri Mkuu, 

naomba kujibu swali la nyongeza la Mheshimiwa Dkt.  Shekifu Mbunge wa 

Lushotokama ifauavyo:- 

 

Mheshimiwa Spika,ni kweli anachosema, kwamba uki-plan mambo 

ukiweka program na nini halafu usiposema kwamba kuna time frame ni wakati 

gani itafanyika, lakini kama nakumbuka vizuri, alipokuwa anazungumza hapa 

Waziri wa Maendeleo ya Mifugo na Uvuvi, nakumbuka alisema immediately 

baada ya vikao hivi vya kwetu vya Bunge, tulitegemea kwamba tutakutana na 

ndiyo maelekezo ambayo tunayo kutoka kwa Mheshimiwa Waziri Mkuu. 

 

 

Okay, sasa yeye anataka kabisa a framed position kuhusu ratiba na nini, 

nadhani ni jambo la msingi, anatushauri vizuri, tutaliangalia basi ili tuweze ku-

coordinate na wenzangu, kwa sababu hili tukienda kulifanya litakuwa Wizara 

nyingi kama nilizozitaja hapa.  Lakini nafikiri ni jambo la msingi na tutazingatia 

hicho anachosema,  ili sasa Dkt. Titus  Kamani,  kama ataleta hapa, aweze 

kusema na ratiba yenyewe.  (Makofi) 

Na.  156 

 

Kuwapa  Uraia  Wakimbizi  Toka  Burundi  

 

MHE. FAKHARIA SHOMAR   KHAMIS    aliuliza:- 

 

Mwaka 2010 nchi yetu ilitangaza kuwapa uraia wakimbizi kutoka Burundi. 

 

Je, hawa watanzania wapya wako wapi? 

 

NAIBU WAZIRI WA MAJI  (K.n.y. WAZIRI WA MAMBO YA NDANI YA NCHI)  

alijibu:- 

 

Mheshimiwa Spika, kwa niaba ya Waziri wa Mambo ya Ndani ya Nchi, 

napenda kujibu swali la Mheshimiwa Fakharia Shomar Khamis, Mbunge Viti 

Maalum, kama ifuatavyo:- 

 

Mheshimiwa Spika, mwaka 1972 nchi yetu ilipokea wimbi kubwa la 

wakimbizi toka nchini Burundi kuwahifadhi katika makazi ya Katumba na 

Mishamo katika mkoa wa Katavi na Ulyankulu katika mkoa wa Tabora. 

 

Mheshimiwa Spika, mwaka 2007 kwa makubaliano ya pande tatu yaani 

Serikali ya Tanzania, Burundi na Shirika la Wakimbizi (UNHRC) Wakimbizi wapatao 

227,500 waliokuwa wakiishi kwenye makazi niliyoyataja walipewa fursa ya 

kurejea kwenye nchi yao ya asili au kuomba uraia wa Tanzania. Mwaka 2010 

wakimbizi 50,000 walichagua kurejea kwenye nchi yao ya asili na wengine 

172,405 waliomba uraia wa Tanzania. Kufuatia maombi hayo, Mheshimiwa 

Waziri wa Mambo ya Ndani ya Nchi alitoa uraia kwa wakimbizi 162,156 na 

kuyakataa maombi 10,349. 

 

Mheshimiwa Spika, Watanzania, hawa wapya bado wapo katika makazi 

ya Katumba na Mishamo katika Mkoa wa Katavi na Makazi ya Ulyankulu 

Mkoani Tabora, baada ya kujitokeza ugumu wa kutekeleza uamuzi wa 

kuwahamishia maeneo mengine. 

Mheshimiwa Spika, kwa sasa wakimbizi walioomba uraia wanasubiri 

uamuzi wa mwisho wa Serikali kuhusu hatima yao baada ya kufanyika tathmini 

ya kina ya uamuzi wa awali kwa manufaa ya Serikali, wenyeji wao na wakimbizi   

hao. 

 

MHE.  FAKHARIA SHOMAR  KHAMIS: Mheshimiwa Spika, ahsante  sana.   

Nina maswali mawili ya nyongeza na pia nampongeza Mheshimiwa Naibu  

Waziri jinsi alivyojibu maswali yangu  kwa kina. 

 

Kwa kuwa suala hili limechukua muda mrefu, takribani miaka minne sasa  

na wahusika hao hawatambulikani kwamba ni wakimbizi au raia wa Tanzania. 

 

 Je, Serikali italimaliza lini suala hili? 

 

Kwa kuwa wahusika hao kwa kipindi hiki kirefu walichokuwa wapo, na 

kwa muda huu wa mpito, ambao bado wanasubiri. Mambo yao ya msingi 

ambayo  ni  kama ajira, elimu,   matibabu   na  mengine  mengi, 

mtawasaidiaje?    Ahsante  sana. 

 

 

SPIKA: Ahsante  sana, Mheshimiwa Naibu Waziri,  naomba ujibu kwa 

kifupi. 

 

 

 

NAIBU WAZIRI WA MAJI  (K.n.y. WAZIRI WA MAMBO YA NDANI YA NCHI): 

Mheshimiwa Spika, kwa niaba ya Waziri wa Mambo ya Ndani ya Nchi, napenda 

kujibu maswali mawili ya nyongeza kutoka kwa Mheshimiwa Fakharia Shomar 

Khamis, kama ifuatavyo:- 

 

Kama nilivyosema katika majibu yangu ya msingi ni kwamba uamuzi huu 

utatolewa hivi karibuni na uko katika Baraza la Mawaziri. Kwa hiyo, 

utakapofanyiwa tathmini na kutoa maamuzi, basi tutakuwa tumejua hatma ya 

watu hao.  (Makofi) 

Zile haki za kimsingi kama elimu na matibabu, bado huduma hizi 

hazijasitishwa na wanaendelea kuzipata kupitia shirika la wakimbizi. 

 

 

MHE. MOSHI S. KAKOSO:  Mheshimiwa Spika, nashukuru kunipa nafasi ya 

kuuliza swali mojala nyongeza. Wakimbizi hawa wamekuwa wakiishi katika 

mazingira tete kwa sababu wako katika sintofahamu ya kujua kwamba 

wanaelekea wapi.     

 

Ni lini sasa Serikali itakuja na mpango wa kuwahakikishia wale wakimbizi 

wanaendelea na shughuli zao na kujenga nyumba  katika maeneo ambayo ni 

husika kiasi kwamba kwa sasa wanashindwa kufanya shughuli za maendeleo 

wakijua wanaondoka?  

 

Serikali inakuja na majibu gani ya kuwasaidia hawa    wakimbizi? 

 

 

NAIBU WAZIRI WA MAJI (K.n.y.  WAZIRI WA MAMBO YA NDANI YA NCHI: 

Mheshimiwa Spika, kwa niaba ya Waziri wa Mambo ya Ndani ya Nchi, napenda 

kujibu swalila nyongeza la Mheshimiwa Kakoso kama ifuatavyo:- 

 

Kama nilivyosema katika majibu yangu ya msingi, wakimbizi hawa  bado 

wanapata zile haki za kimsingi, matibabu na elimu, lakini pia nimesema 

kwamba, uamuzi bora na kwa manufaa yao na kwa maslahi ya taifa, utatoka 

hivi karibuni baada ya Baraza la Mawaziri kuridhia. 

 

SPIKA: Mheshimiwa Arfi, swali la nyongeza, hawa wakimbizi wako kwao 

hawa jamani. 

 

MHE. SAID A. ARFI:  Mheshimiwa Spika,  nakushukuru sana, ni kweli 

tumebeba mzigo huu wa Wakimbizi kwa zaidi ya miaka 40 sasa. Kwa kuwa 

Mheshimiwa Naibu Waziri katika jibu lake la msingi amesema kwamba 

Wakimbizi takribani laki moja na elfu thelathin na nne, wameshapata uraia. 

 Kwa maana hiyo kwamba wanazo haki kama Watanzania, lakini 

Wakimbizi hawa ambao wameshapewa uraia,  hawana haki ya kuondoka 

katika makazi na kuvunja msingi wa Katiba unaotoa haki kwa mtu yeyote 

kwenda mahali popote atakapo ili mradi havunji sheria  za nchi. 

 

Unasemaje katika hili, sasa wakimbizi wanaweza kutoka katika maeneo 

ya Katumba na Mishamo na kwenda kuishi mahali pengine popote nchini? 

 

NAIBU WAZIRI WA MAJI (K.n.y.  WAZIRI WA MAMBO YA NDANI YA NCHI:  

Mheshimiwa Spika, kwa niaba ya Waziri wa Mambo ya Ndani ya Nchi, napenda 

kujibu swali la nyongeza la Mheshimiwa Arfi,  Mbunge wa  Mpanda  kama 

ifuatavyo:- 

 

Mheshimiwa Spika, ni kweli katika majibu ya msingi tumesema, wale 

ambao walipewa uraia na ilifika mahali kwamba walikuwa sasa watawanywe 

katika mikoa mbalimbali, wapokelewe na wakuu wa mikoa, lakini uamuzi huu 

baadaye ulirejeshwa, uliridhiwa sasa utolewe uamuzi. Ninachoweza kusema ni 

kwamba lazima kwa vyovyote vile, kuendelea kupata haki na mambo mengine 

aliyoyasema ni kwa kuzingatia sheria za nchi.   

 

Na. 157 

 

Upungufu  wa Majengo na  Magari Vituo vya Polisi   

 

MHE. RITTA E. KABATI    aliuliza:- 

 

Wajibu wa Polisi ni kulinda watu na mali zao na wengi wapo pia katika 

ngazi ya tarafa na vijiji, katika Mkoa wa Iringa kuna upungufu mkumbwa sana 

wa magari na majengo ya Vituo vya   Polisi. 

 

Je, Serikali haioni sasa ni wakati muafaka wa kuongeza Bajeti kwa ajili ya 

ununuzi wa magari na kuongeza majengo ya Vituo vya Polisi  Mkoani Iringa na 

kwingineko nchini? 

NAIBU WAZIRI WA MAJI (K.n.y.  WAZIRI WA MAMBO YA NDANI YA NCHI:  

Mheshimiwa Spika, kwa niaba ya Waziri wa Mambo ya Ndani ya Nchi, napenda 

kujibu swali la Mheshimiwa Ritta Kabati, Mbunge wa Viti Maalum, kama 

ifuatavyo:- 

 

Mheshimiwa Spika, kwanza nichukue fursa hii kumpongeza Mhehsmiwa 

Ritta Kabati kwakujitolea kujenga kituo cha kisasa eneo la Kihesa mjini Iringa. 

Huu ni mfano wa kuongoza kwa kuonyesha njia na Serikali inatambua 

mchango wake. (Makofi) 

 

Mheshimiwa Spika, Serikali inatambua tatizo la upungufu mkubwa wa 

magari na majengo ya vituo vya polisi ncini. Kutokana na ufinyu wa Bajeti, 

Serikali inajitahidi kununua magari na kujenga majengo ya vituo vya polisi kwa 

awamu kulingana na upatikanaji wa fedha.  

 

Wizara itaendelea kuiomba Serikali iongeze   Bajeti ya maendeleo ili 

kuweza kupunguza tatizo la ukosefu wa magari na vituo vya polisi kadiri rasilimali 

fedha itakavyoruhusu. 

 

Mheshimiwa Spika, mbali na kutegemea Bajeti ya Serikali, Wizara 

imeendelea kuomba misaada kwa wadau mbalimbali na wananchi katika 

kutatua matatizo haya. 

 

MHE. RITTA E. KABATI:Mheshimiwa Spika, nakushukuru kwa kunipa nafasi ili 

niweze kuuliza maswali madogo sana ya nyongeza. 

Kwanza kabisa naomba nikushukuru Mheshimiwa Waziri kwa majibu na 

ninaomba nikushukuru pia kwa pongezi ambazo mmekuwa mkinipatia. 

 

Mheshimiwa Spika, naomba  niulize maswali madogo, kwa kuwa Wizara 

ya Ujenzi, kupitia kitengo chake cha TBA kimekuwa kikijenga nyumba na  ofisi za 

Serikali na tumeshuhudia katika mikoa mbalimbali.  Kwa mfano Dar es Salaam, 

nyumba nzuri sana za polisi zikijengwa kwa kutumia mifuko yetu ya jamii kama   

NSSF.  Kwa nini sasa njia hiyo isitumike hata katika mkoa wetu kwa sababu askari 

wetu wamekuwa wakiishi kwenye mazingira magumu sana na isitoshe, Wilaya 

ya Mufindi, Wilaya ya pale Iringa Mjini, hata Kilolo, hakuna kabisa hata nyumba 

za kuishi  Askari   Polisi. 

 

Bunge liliazimia kuwa, Serikali isiendelee na ununuzi wa magari ya kifahari. 

Kama hilo litakuwa lilitekelezeka, kwenye fedha hizo, kwa nini isitoe kipaumbele 

katika kununua magari ya polisi, kwa sababu magani ya polisi siyo ya kifahari na 

hili tatizo limekuwa ni la nchi nzima. Mkoa wetu wa Iringa una tarafa ambazo 

zina wanachi takribani karibu themanini elfu ambako kunakuwa hakuna magari 

karibu tarafa   zote. 

 

NAIBU WAZIRI WA MAJI (K.n.y.  WAZIRI WA MAMBO YA NDANI YA NCHI: 

Mheshimiwa Spika, kwa niaba ya Waziri wa Mambo ya Ndani ya Nchi, napenda 

kujibu maswali mawili ya nyongeza ya Mheshimiwa Ritta Kabati,  kama 

ifuatavyo:- 

 

Kwanza niendelee kumpongeza kwa kazi nzuri aliyoifanya pale Iringa na 

kwamba ushauri alioutoa kwa kutumia TBA ili tuweze kujenga nyumba, ni ushauri 

mzuri, tumeopokea, lakini ieleweke pia kwamba zipo taratibu na sheria 

zinazohusu mifuko hiyo, lakini pia hata dhamana yenyewe ya Serikali, ni wazo 

zuri, ngoja tulifanyie  kazi. 

 

 

Kuhusu magari ya kifahari. Tayari Serikali imeanza kulifanyia kazi suala hilo 

lakini pia tunaendelea kubana Bajeti ili kuweza kuwezesha Wizara hii kwa 

maana ya magari, tutaendelea kujibana na kutonunua magari ya kifahari  ili 

kuweza kukidhi mahitaji haya.  (Makofi) 

 

MHE. EZEKIA D. WENJE: Mheshimiwa Spika, nashukuru sana. Ni kweli 

kwamba kuna changamoto kubwa sana kwenye makazi ya polisi karibia nchi 

nzima  na hata Mwanza ninakotoka. Pale Mabatini pale kituo kikubwa cha polisi 

pale Mwanza kuna jengo la ghorofa limeanza pale kujengwa.    

 Sasa hivi ni kama miaka mitano halijawahi kwisha  na hakuna makazi 

bora ya polisi pale. Sasa napenda tu kupata commitment ya Seriklai.    

Je, lile jengo litakwisha lini ili wale polisi wa kule Mwanza wapate sehemu 

bora ya kukaa pale Mabatini? 

 

SPIKA: You can believe me halijui hilo jengo, sasa itakuwa kazi kweli.  

Wewe jibu  unachoweza kujibu. 

 

 

NAIBU WAZIRI WA MAJI (K.n.y.  WAZIRI WA MAMBO YA NDANI YA NCHI: 

Mheshimiwa Spika, kwa niaba ya Waziri wa mambo ya ndani ya nchi, napenda 

kujibu swali la nyongeza la Mheshimiwa Wenje kama ifuatavyo.   Kama 

nilivyosema, tatizo kubwa hapa ni Bajeti na upatikanaji wa fedha.  Ninajua 

wabunge wengi watasimama na kuulizia vituo vya polisi, majengo, makazi. Kwa 

hiyo, ileweke tu ni ule ukomo wa  Bajeti, lakini tunajitahidi kushirikiana na wadau  

na hapo Mabatini, kwa maana ya Nyamagana tumelipokea.   

 

 Lakini kadiri fedha zitakapopatikana tutaendelea kuliendeleza. 

Nitamweleza Waziri wa Mambo ya Ndani  ya  Nchi au Naibu wake aje 

atembelee hapo katika kituo ulichokisema.  (Makofi) 

 

 

Na. 158 

 

Uwiano wa Vijana wa Kike na wa Kiume Katika Elimu 

 

MHE. KOMBO KHAMIS KOMBO    aliuliza:- 

 

Hapa nchini kuna tatizo la uwiano kati ya vijana wa kike na kiume 

wanaojiunga na elimu ya juu ambapo vijana wa kike ni wengi lakini hawapati 

fursa kama ya wa kiume.  

 

Je, Serikali imefanya utafiti wa kutosha juu ya jambo hili?  

Je, ni sababu zipi zilizopelekea vijana wa kike wakose fursa hizo? 

 

NAIBU WAZIRI WA ELIMU NA MAFUNZO YA UFUNDI    alijibu:- 

 

 

Mheshimiwa Spika, kwa niaba ya Waziri wa Elimu na Mafunzo ya Ufundi, 

napenda kujibu swali la Mheshimiwa Kombo Khamis Kombo, Mbunge wa 

Magogoni, lenye sehemu (a) na (b),  kama ifuatavyo:- 

 

Mheshimiwa Spika, Serikali kupitia Kitengo cha Takwimu za Elimu (EMIS)na 

Tume ya Vyuo Vikuu (TCU) imeendelea kufanya tafiti kuhusiana na uwiano kati 

ya vijana wa kike na wa kiume wanaojiunga katika taasisi za elimu ya juu. Kwa 



Nakala ya Mtandao (Online Document) 

20 

 

sasa uwiano wa wananfunzi wa kiume na wa kike katika shule za msingi ni moja 

kwa moja, sekondari ni moja kwa sifuri nukta tisa na katika elimu ya juu ni moja 

kwa sifuri nukta sita.  

 

Hata hivyo udahili katika vyuo vikuu unafanywa kwa uwazi bila kubagua 

mwombaji yeyote. Mara nyingi wanafunzi wote wa kike na wa kiume wenye sifa 

za msingi, zikiwemo ufaulu wa mwombaji (performance) na nafasi zilizopo katika 

vyuo na program (capacity) huwa wanapewa fursa za kudahiliwa vyuoni. 

 

Mfano mwaka 2012/2013 kati ya waombaji wa kike 14,057 walioomba 

kudahiliwa katika vyuo vikuu kwa mpango wa pamoja (Central Admission 

System). Wanafunzi 12,793, yaani asilimia 99 walidahiliwa. 

 

Mheshimiwa Spika, tafiti zetu zinaonesha kuwa sababu zinazofanya idadi 

ya vijana wa kike kupungua kutoka ngazi ya elimu ya msingi kwenda elimu ya 

juu ni pamoja na yafuatayo. Upungufu wa miundombinu rafiki katika baadhi ya 

shule, hamasa ndogo kwa wanafunzi wa kike kusoma masomo ya sayansi, 

ukatili wa kijinsia dhidi ya watoto, hasa watoto wa kike, mwamko mdogo wa 

jamii kuwekeza katika elimu ya mtoto wa kike. Kwa mantiki hiyo, ni wazi 

kwamba idadi ya wahitimu wa kike wa kidato cha sita ni ndogo kuliko wahitimu 

wa kiume,  hali kadhalika wahitimu wa kike wenye sifa stahiki za kujiunga na 

elimu ya juu itaendelea kupungua. 

 

Mheshimiwa Spika, Serikali imekuwa ikifanya juhudi za makusudi, yaani 

affirmative action katika kukabiliana na changamoto hizi, hivyo kupandisha 

uwiano wa wananfunzi wa kike vyuoni kuwa asilimia hamsini kwa hamsini.   

Juhudi hizi ni pamoja na kuhamasisha jamii kuwekeza katika elimu ya mtoto wa 

kike, kuondoa ukatili dhidi ya mtoto wa kike, kuimairsha huduma za unasihi 

shuleni, kuendesha program za stadi za maisha shuleni na kujenga shule za 

msingi za bweni hususan maeneo ya wafugaji na kujenga mabweni na hosteli 

za wasichana katika shule za sekondari. 

 

Aidha Serikali kupitia Vyuo Vikuu pamoja na Vyuo vya Elimu ya Ufundi 

imekuwa ikitoa mafunzo kabilishi (pre-entry programs) kwa wanafunzi wa kike ili 

kuwawezesha kupata sifa kwa ajili ya kujiunga na masomo ya sayansi na ufundi 

katika vyuo hivyo. Vile vile wanachuo wa kike wanapewa kipaumbele katika 

kupata nafasi za kuishi katika hosteli za vyuo vikuu. 

 

Mheshimiwa Spika, napenda kutoa wito kwa jamii yote kutoa fursa sawa 

kwa watoto wa kike kujiendeleza kielimu kwani ukimwelimisha mtoto wa kike 

umelielimisha taifa zima.  (Makofi) 

MHE. KOMBO KHAMIS KOMBO: Mheshimiwa Spika, nashukuru. Baada ya 

majibu ya Mheshimiwa Naibu Waziri naomba niulize maswali mawili ya  

nyongeza. 

 

Mheshimiwa Spika, kwa kuwa Mheshimiwa Waziri amekiri kwamba kuna 

upungufu mkubwa wa miundombinu katika sekta hii ya elimu na kwa kuwa 

majibu yake yameonesha usanii mkubwa naomba Serikali sasa inijibu.  Ina 

mikakati gani ya kutatua tatizo hili na kuachana na nyimbo za kila siku juu ya 

kushuka kwa viwango vya elimu ya juu kwa watoto wa kike. 

Mheshimiwa Spika, kujengwa kwa mabweni na hosteli si suluhisho la 

kuondoa tatizo la watoto wa kike kupungua idadi katika kupata elimu ya juu.  

 

Je, Serikali ina mpango gani wa kuhakikisha elimu ya msingi na Sekondari 

itaboreshwa kwa kuwa ndio msingi wa kuwaboresha watoto wa kike kupata 

elimu, kama waarabu walivyosema al-ilmu fii sakhar kan nakshi l-hajar. 

(Makofi/Kicheko) 

 

SPIKA: Haya, usanii kwenye maswali nako upo, Mheshimiwa Naibu Majibu. 

(Makofi/Kicheko) 

 

 

NAIBU WAZIRI WA ELIMU NA MAFUNZO YA UFUNDI: Mheshimiwa Spika, 

naomba kwa heshima ya Bunge lako  Tukufu  nijibu maswali mawili ya nyongeza 

ya  Mheshimiwa Khamis Kombo, kama ifuatavyo. 

 

Kwanza kabisa kabla sijaanza kujibu maswali hayo ninaomba sana 

Mheshimiwa Khamis Kombo awaombe radhi wasanii kwa sababu kutumia neno 

la usanii katika dhana ya uzalilishaji siyo kitu chema sana. Ninapoendelea kujibu 

swali lake naomba nimwambie Mheshimiwa Khamis Kombo kwamba hakuna 

usanii wowote unaofanywa na Serikali hii. Swali lake la kwanza Mheshimiwa 

Khamis Kombo anataka kujua, Serikali inafanya nini ili kupunguza tatizo la 

miundombinu katika shule zetu na hasa shule za Sekondari.  

 

Mheshimiwa Spika, ni hivi juzi tu Wizara yetu imepitishiwa Bajeti ya mwaka 

huu wa 2014/2015 na katika taarifa ya utekelezaji wa kazi tulilieleza Bunge na 

wanachi wa  Tanzania kwamba Serikali imeshajipanga na imeshaanza mkakati 

wa kujenga hosteli, madarasa, maabara, katika shule, katika maeneo ya 

Halmashauri zetu zote na waheshimiwa Wabunge ni mashahidi. Katika kila 

halmashauri tayari kuna miradi ya shule mbili katika Halmashauri inaendelea. 

Kwa hiyo kwa kweli hakuna usanii wowote katika Serikali yetu, tunasonga mbele 

na tunatekeleza majukumu yetu.  (Makofi) 

Hata hivyo swali la pili amesema hakuna kitu chochote kinachofanyika 

katika kuboresha elimu ya msingi ili kumsaidia na hata mtoto wa kike kuendelea 

na masomo haya ya elimu ya msingi na hatimaye Sekondari na hatimaye 

kwenye vyuo vikuu. 

 

 

Mheshimiwa Spika, naomba nimhakikishie Mheshimiwa Mbunge, na 

nimwombe kwamba awe anafuatilia mikakati na miradi mbalimbali ya Serikali 

yetu. Katika Bajeti yetu tumetoa maelezo ya kina, kwanza tumejipanga kuinua 

elimu ya msingi kwa kuanzisha program mbalimbali ambazo zitawafanya 

watoto wa kiume na wa kike wajue stadi za kujua kusoma, kuandika na 

kuhesabu.  

 

 

Tumetenga  Bajeti ya kutosha na Serikali imejipanga vizuri pamoja na 

miradi mingine mingi.   Sina nafasi ya kuisemea hapa. Nitamwomba Mheshimwa 

Mbunge kama anataka kuifahamu nionane naye baadaye, na nitamweleza 

miradi hiyo yote. Kwa hiyo, naomba tu nimweleze kwamba tuko imara, 

tunatambua tatizo hilo na tunatekeleza Ilani ya uchaguzi ya Chama cha 

Mapinduzi    (CCM). 

 

 

SPIKA: Haya, maswali marefu na majibu marefu, tunaendelea Wizara ya 

kilimo Chakula na Ushirika. Mheshimiwa Yusuph Abdallah Nassri, atauliza swali  

linalofuata. 

 

 

 

Na. 159 

 

Hatima ya Zao la Mkonge na Wafanyakazi wa Mkonge 

 

 

SPIKA: Kwa niaba yake Mheshimiwa Stephen  Ngonyani.  

       MHE.  STEPHEN  HILARY  NGONYANI  (K.n.y.  MHE. YUSUPH ABDALLAH   

NASSRI)   aliuliza:- 

 

Serikali ilishatoa kauli kuhusu hatma ya zao la mkonge na wanyakazi wa 

mashamba kuhusu mafao yao na stahiki nyinginezo na kuahidi  kuunda  kikosi 

kazi maalum.  

 

Je, taarifa ya kikosi kazi hicho ipo tayari na ni lini itasomwa Bungeni?  

Je, ni maoni gani yaliyotolewa na wadau katika mashamba ya 

Ngombezi, Tabora, Mswaha, Mandera, Magunga  Estate, Magoma Kulasi, Hale 

Estate, Kwashemshi na kadhalika? 

 

 

NAIBU WAZIRI WA KILIMO, CHAKULA NA USHIRIKA     alijibu:-  

 

Mheshimiwa Spika, kwa niaba ya Mheshimiwa Waziri wa Kilimo Chakula 

na Ushirika, naomba kujibu swali la Mheshimiwa Yusuph Abdallah Nassri, 

Mbunge wa jimbo la Korogwe Mjini, lenye sehemu (a) na (b), kama ifuatavyo:- 

 

 

Mheshimiwa Spika, Serikali inatambua umuhimu wa zao la mkonge katika 

uchumi na maendeleo ya nchi yetu  na imekuwa ikishughulikia kutatua 

changamoto mbalimbali za wakulima na wafanyakazi katika mashamba ya 

mkonge. Katika kushughulikia changamoto hizo waliokuwa wafanyakazi wa 

Mamlaka ya Mkonge Tanzania wamelipwa mafao na stahiki zao.  

 

 

Aidha, Serikali pia imekamilisha upimaji wa mashamba ya wakulima 

wadogo wa mkonge ili kuwapatia Hatimiliki zitakazowawezesha kupata mikopo 

katika Taasisi za Fedha kwa ajili ya kuendeleza zao la mkonge ambapo 

wakulima wadogo wa shamba la Mwela wameanza kupatiwa Hatimiliki hizo. 

Mheshimiwa Spika, Serikali iliunda kikosi kazi (Task Force) kilichojumuisha 

wadau mbalimbali kwa lengo la kutathmini maendeleo ya sekta ya mkonge 

pamoja na mashamba yasiyoendelezwa. Timu hiyo imekamilisha kazi kwa 

awamu ya kwanza baada ya kutembelea mashamba 39 kati ya mashamba 62.    

Aidha, baada ya kukamilika kwa kazi hiyo, katika awamu ya pili taarifa 

itawasilishwa Serikalini na baadaye kuwasilishwa Bungeni kwa mujibu wa 

taratibu za Bunge.  

 

Mheshimiwa Spika, (b) wadau katika mashamba ya Mkonge 

yaliyotembelewa walitoa maoni mbalimbali ikiwemo Serikali kubatilisha   

Hatimiliki za mashamba hayo na kuwagawia wananchi.   Serikali kulipa mafao 

na stahili za wafanyakazi waliokuwa wa Mamlaka ya Mkonge  na kupima 

mashamba ya wakulima wadogo ili kuwapatia  Hatimiliki na hivyo kuwezesha 

upatikanaji wa mikopo kutoka Taasisi za Fedha.  (Makofi) 

 

MHE. STEPHEN HILARY NGONYANI: Mheshimiwa Spika, nashukuru sana 

Mheshimiwa Naibu Waziri kwa majibu yake mazuri. Nilikuwa na maswali mawili 

madogo ya nyongeza. Kwa kuwa Mheshimiwa Rais aliahidi kwamba Hatimiliki 

hizi ambazo mashamba hayaendelezwi zikifika kwake mashamba yatagawiwa 

kwa wananchi.  

Je, ni Hatimiliki ngapi tayari zimeshafika kwa Mheshimiwa   Rais?  

 

Ni kwa nini Serikali inachukua muda mrefu kuwatatulia wananchi ambao 

mazingira yao wanayoishi ni mazingira magumu sana, hasa ukizingatia kwamba 

hawana sehemu za kulima.  Vile vile ukizingatia kwamba wao wakishaanza 

kulima tu wakipanda mahindi wale watu ambao waliochukua yale mashamba 

wanakuja nyuma yake wanafyeka mahindi ambayo ndicho chakula kikubwa 

kwa binaadamu,  wao wanapanda mkonge, hasa shamba la Kwashemshi.  

 

Je,  Serikali  inasemajekwa   hili? 

NAIBU WAZIRI  WA KILIMO,  CHAKULA NA USHIRIKA: Mheshimiwa Spika, 

kwa niaba ya Mheshimiwa Waziri wa Kilimo Chakula na Ushirika napenda nijibu 

maswali mawili ya Mheshimiwa  Stephen  Ngonyani, Mbunge wa Korogwe 

Vijijini,  kama ifuatavyo.  

 

Mheshimiwa Spika, Mheshimiwa Mbunge anataka kujua kujua ni hati 

ngapi. Naomba nisema, kwanza nisema kwamba mashamba 

yakishabinafsishwa, na yanakuwa hayako chini ya Wizara ya Kilimo wala taasisi 

nyingine ya Serikali. Hata hivyo pale ambapo mashamba haya yanashindwa 

kuendelezwa ndipo Wizara ya Ardhi ambayo ndiyo iliyokuwa imehusika 

kushirikiana na CHC wanakwenda kuyapitia upya na yanapobainika kwamba 

haiwezekani tena kuendelezwa ndipo pale sasa zinapotayarishwa hati kwa ajili 

ya kumuwezesha Mheshimiwa Rais  aweze kufanya revocation na kuyagawa 

haya mashamba. 

 

Hata  hivyo pia tumesikia Waziri wa Ardhi juzi alishasema hapa kwamba 

kuna mashamba ambayo tayari Mheshimiwa Rais amesharidhia kwa ajili yak u-

revoke Hatimiliki zake ili yaweze kugawiwa kwa wananchi. Kwa hiyo, hilo la ku-

revoke Hatimiliki linafanyika kama ambavyo tumesikia Waziri wa Ardhi akisema. 

Hata hivyo Mheshimiwa akitaka kujua ni Hatimiliki  ngapi basi naomba 

niwasiliane naye baadaye naweza nikampa idadi ya Hatimiliki au mashamba 

ambayo tayari Hatimiliki zake zimeshakuwa revoked na Mheshimiwa Rais kwa 

ajili ya kuanza kugawanywa kwa wananchi.  (Makofi) 

 

Sasa amezungumzia suala la Kwashemshi kwamba kuna wakati mwingine 

wananchi wameishi mule muda mrefu, na kwamba wanapanda mahindi 

baadaye wamiliki wanakuja nyuma na kufyeka mahindi. Naomba tuseme 

kwamba liko tatizo la msingi katika mashamba ya mkonge, kama ambavyo, na 

hivi punde Mheshimiwa Mwanri amejibu hapa, ni kwamba mashamba haya 

mengi yamevamiwa, mengi yalishatelekezwa. Sasa inapotokea wananchi 

wamekaa mule muda mrefu na baadaye wanajitokeza wanaosema 

waliyamiliki tabu ndiyo inkuwa hiyo. 

Sasa niseme kwamba Serikali imejipanga, kama ambavyo mmeshajibiwa 

kupitia mashamba yote; na sisi chini ya Wizara ya Kilimo kama nilivyosema 

tunapitia mashamba karibu 62, tumeshapitia mashamba 39, baada ya kumaliza 

upitiaji wa mashamba yote ndipo tutakapokuja na suluhisho  lakini kwa 

kushirikiana na Wizara nyingine kama ambavyo tumekuwa tunajibu hapa 

Bungeni. Ahsante sana. 

 

SPIKA: Ahsante  sana, sikuona mtu mwingine, twende Wizara ya Ujenzi. 

Aaa, amesimama baadaye, nilikuwa nimesha-check. Mheshimiwa Vincent 

Nyerere, Mheshimiwa Dkt.  Antony  Mbassa. 

 

 

 

Na. 160 

 

Ujenzi wa Barabara Kutoka Kivukoni Kinesi (Rorya)      Kupitia Kuruya Hadi 

Barabara kuu ya Mwanza Sirari. 

 

MHE. DKT. ANTONY G. MBASSA (K.n.y MHE. VINCENT J. NYERERE)   aliuliza:- 

 

        Kivuko cha MV Musoma tayari kimeanza kazi kati ya Musoma Mjini na 

Rorya.  

 

    Je, ni lini Serikali itajenga barabara Kutoka Kivukoni Kinesi (Rorya) kupitia 

Kuruya hadi  Barabara  Kuu ya Mwanza – Sirari kwa kiwango cha lami. 

 

    NAIBU WAZIRI WA UJENZI   alijibu:- 

 

   Mheshimiwa Spika, kwa niaba ya Mheshimiwa Waziri wa Ujenzi,  naomba 

kujibu swali la Mheshimiwa Vincent Josephat Nyerere,  kama ifuatavyo. 

 

   Mheshimiwa Spika, Serikali inatambua umuhimu wa barabara ya kutoka 

Kivukoni Kinesi hadi makutano ya kinesi, Kilometa 12. Kutokana na umuhimu huo 

Wizara yangu iliamua kuipandisha hadhi barabara hii kutoka barabara ya 

Wilaya kuwa Barabara ya Mkoa, na hivi sasa inahudumiwa na Wizara ya Ujenzi 

kupitia wakala wa Barabara (TANROADS). Aidha, Wizara ya ujenzi inahudumia  

barabara ya Mkoa ya Kiruya, Makutano – Kinesi mpaka Utegi, Kilometa 45.52. 

 

Mheshimiwa Spika, Serikali kwa sasa haina mpango wa kujenga kwa 

kiwango cha lami barabara ya kutoka Kivukoni - Kinesi – Makutano ya Kinesi 

hadi Kiruya katika Barabara Kuu ya Mwanza – Sirari kutokana na ufinyu wa Bajeti 

ya Serikali.  

Aidha Serikali kupitia Wakala wa Barabara (TANROADS) itaendelea kuifanyia 

matengenezo barabara hii kwa kiwango cha changarawe ili iendelee kupitika 

majira yote ya mwaka. 

 

 

MHE. DKT. ANTONY G. MBASSA: Mheshimiwa Spika, nakushukuru kwa 

nafasi ya kuuliza swali  lanyongeza. Naomba niulize maswali mawili madogo tu. 

Kwa kuwa Serikali imetambua umuhimu wa barabara hii, na tayari Bajeti ya 

Wizara ya Ujenzi imeshapitishwa, Mheshimiwa Waziri yuko tayari kwa mwaka 

ujao wa fedha kuitengea fungu barabara hii itengenezwe kwa kiwango cha 

lami?  

 

Kwa kuwa hali ya barabara hii inafanana kabisa na barabara ya Bwanga 

– Kalebezo – Biharamulo, ambayo inaendelea kujengwa, lakini sasa hivi ujenzi 

wake umekuwa wa kusua sua.  

 

 

Je, Mheshimiwa Waziri anaweza kutuambia sababu ni nini ujenzi huo 

umesuasua? Ahsate  sana. 

 

 

NAIBU WAZIRI WA UJENZI: Mheshimiwa Spika, Kwa niaba ya Mheshimiwa 

Waziri wa Ujenzi, ninaomba nijibu maswali mawili ya nyongeza ya Mheshimiwa 

Mbasa, kama ifuatavyo. Kama nilivyojibu kwenye jibu langu la msingi kwamba 

kwa mwaka huu na kwa mwaka ujao barabara hii haiku kwenye mpango.  

Labda nikukumbushe tu Mheshimiwa Mbunge kwamba tunatekeleza 

mipango hii kwa kufuatana na Ilani ya Chama cha Mapinduzi, na tumeelekeza 

ni barabara zipi katika mpango huu wa miaka mitano tutazijenga kwa kiwango 

cha lami.  

 

Kwa hiyo tunaanza kwanza hizo, sasa awamu nyingine tutakayokuja 

tutaangalia katika mipango ya baadaye ili tuweze kuona kama barabara 

itakuwa ni kipaumbele katika barabara zote tulizo nanzo nchi hii tuweze 

kuijenga kwa kiwango cha lami.  

 

Katika swali lako la pili kuhusu barabara inayoendelea kujengwa ya 

Bwanga Biharamulo niseme tu kwamba nitakwendakufuatiklia nione sababu 

zipi zinafanya barabara hiyo iendelee kujengwa kwa kusuasua.  

 

MHE. SUSAN L. A. KIWANGA: Mheshimiwa Spika, ahsante  sana. Kwa kuwa 

barabara ya kutoka Kidatu mpaka Ifakara, Mkataba umeshasainiwa na 

Marekani na wameshatoa hela, lakini kilichobaki ni Serikali kulipa fidia kwa 

wananchi  ili  barabara ianze kujengwa.  

Je, ni lini sasa Serikali italipa fidia kwa watu wanaoishi pembezoni mwa ile 

barabara ili barabara hiyo ipate kujengwa? 

 

SPIKA: Ingekuwa wewe umekaa hapa mezani ungesemaje kuhusu swali 

lako. Si lingekuwa jipya kabisa? Kwa sababu barabara yenyewe inajulikana, 

basi jibu Mheshimiwa    Naibu Waziri. 

 

NAIBU WAZIRI WA UJENZI: Mheshimiwa Spika, kwa niaba ya Mheshimiwa 

Waziri wa Ujenzi, naomba nijibu swali la nyongeza la Mheshimiwa kiwanga,  

kama ifuatavyo. Barabara anayoizungumzia kutoka Kidatu – Ifakara fedha 

ambazo zimepatikana ni za kufanya usanifu. Kwa hiyo katika usanifu, katika vitu 

ambavyo pia tunaviangalia ni kama kutakuwepo na watu watakaoathirika na 

ujenzi wa barabara ile. 

 

 Kwa hiyo tunafanya mapitio ili tuweze kuona kama kuna watu watahitaji 

fidia basi Serikali itatafuta fedha ili iweze kufidia. Huwezi ukaanza kufidia sasa 

kabla haya ya usanifu hujakamilisha.  

 

SPIKA: Ahsante  sana, naomba tuendelee na Wizara ya Nishati na Madini, 

Mheshimiwa Kapt. John Chiligati,  atauliza swali hilo. 

 

Na. 161 

 

Kuwawezesha na Kuwaendeleza Wachimbaji   Wadogo Wadogo 

 

MHE. KAPT. JOHN   Z. CHILIGATI   aliuliza:- 

 

Wachimbaji wadogo wa dhahabu eneo la Londoni Wilayani Manyoni 

wameajiriwa kwa kazi hiyo licha ya kwamba uchimbaji wao unahitaji gharama 

kubwa.  

 

Je, Serikali ina mpango gani kuwaendeleza kwa kuwawezesha 

wachimbaji hao kwa kuwapatia leseni, mikopo na mafunzo ya ujuzi wa 

uchimbaji?  

 

Benki kuu iliwahi kununua dhahabu kwa wachimbaji hao na kuwafanya 

wawe na soko la uhakika, lakini baadaye waliacha.   

 

 Je, ni  kwa  nini BOT iliacha kununua dhahabu  na sasa Serikali ina 

mpango gani wa kuwatafutia wachimbaji hao soko la uhakika la dhahabu 

yao? 

NAIBU WAZIRI WA UJENZI  (MHE.  STEPHEN  J. MASELE)  alijibu:- 

 

Mheshimiwa Spika,   kwa niaba ya Waziri wa Nishati na Madini naomba 

kujibu swali la Mheshimiwa  Capt.  John Chiligati,   kama ifuatavyo. 

Mheshimiwa Spika, (a).  Katika Mwaka wa Fedha wa 2006/2007 Serikali 

ilitenga na kuligawa eneo la uchimaji mdogo la Londoni lililopo katika Wilaya ya 

Manyoni, lenye ukubwa wa kilometa za mraba 200 na tayari zaidi ya leseni 700 

zimekwishatolewa kwa wachimbaji wadogo.  Kunako mwezi Mei, 2014 Wizara 

imetoa leseni 3 za PML kwa wachimbaji Wadogo  Wadogo  wa kijiji cha 

Sambaro, kwa kikundi cha Aminika Gold Mine Cooperative Society.  

 

 Aidha, katika mwaka wa fedha 2009/2010 Serikali ilitoa mkopo wa shilingi 

180,000,000/= kwa Kampuni ya Tan Discovery Mineral Consultancy Company 

Limited, kwa ajili ya kuanzisha Kituo cha Kukodisha na kukopesha vifaa vya 

kuchimba na kuchenjua Madini kwa Wachimbaji Wadogo  Wadogo wa 

Londoni, Wilayani Mnyoni.  

 

Mheshimiwa Spika,  kituo cha kukodi vifaa kiliichoko Londoni Wilayani 

Manyoni, kimewapunguzia gharama za uchimbaji, wachimbaji wadogo 

wadogo.   Gharama za kukodi compressor zimepungua kwa asilimia 75.  Hii 

imeenda sambambana nakuongeza tija ya uchimbaji.  Hata hivyo jitihada hizi 

zinakabiliwa na changamotokutokana na kuhamahama, ama baadhi ya 

wachimbaji wadogo kuendesha shughuli zao kwenye maeneo yasiyo rasmi. 

 

Mjheshimiwa Spika, Wizara imeendesha mafunzo mbalimbali Wilayani 

Manyoni kuhusu masuala ya madini, ikiwemo mafunzo kwa wachimbaji 

wadogo na viongozi wa Vijiji na Kata za maeneo yanakochimbwa madini 

mwezi Mei mwaka 2012.  Tuliendesha mafunzo kwa wafanyakazi wa migodini, 

kutoka Sambaru, Londoni  na mwezi Machi, 2013.  

 

 

Tuliendesha mafunzo ambayo yalilenga kuwapatia wachimbaji uelewa 

wa tararatibu za kisheria za umiliki wa leseni za madini ikiwemo masuala ya 

usalama, afya, hifadhi za mazingira, Elimu katika ujuzi na utambuzi wa miamba, 

teknolojia ya uchimbaji na uchenjuaji na elimu ya biashara na masoko. 

 

(b) Mheshimiwa Spika, mwaka 1992 Serikali, kupitia Benki Kuu ilianzisha 

utarartibu wa kununua madini kutoka kwa wachimbaji wadogo.  Hata hivyo 

utratibu huo ulisitishwa rasmi mwaka 1996, kutokana na dhahabu ghafi 

iliyonunuliwa kutokuwa na ubora unaostahili, katika Soko la Kimataifa. 

 

Mheshimiwa Spika, ni kweli utaratibu huu ulitoa Soko la uhakika kwa 

wachimbaji wadogo, Serikali imeandaa mikakati mipya ya kuwaendeleza 

wachimbaji wadogo ambao unaangaliwa, uwezekano wa kufufua utaratibu 

huo, au mwingine utakaokuwa na manufaa zaidi kwa wadau wote.  Kwa sasa 

dhahabu hununuliwa na Kampuni zenye leseni ya biashara ya Madini  (Minerals 

Dealers and Brockers).  (Makofi) 

 

 

MHE. KAPT. JOHN  Z. CHILIGATI:  Mheshimiwa Spika, ahsante  sana.   

 

 Mheshimiwa Spika, kwanza nishukuru na kuipongeza Wizara hii kwa wiki 

mbili ziliopita ilitoa leseni kwa wachimbaji wadogo wadogo kule Mkoani Singida, 

tunasema ahsante sana.  Pamoja na pongezi hizo, ninayo maswali mawili ya 

nyongeza. 

 

(a) Kwa kuwa ile Kampuni ya Tan Discovery kwa miaka minne imeshindwa 

kutoa mkopo hata mmoja kwa wachimbaji  wadogo na kwa kuwa sasa hivi 

hiyo mikopo inatolewa na Benki ya Rasilimali ambayo  iko  Dar es Salaam.  

 

 Je, Serikali inaweza ikatoa fursa hiyo kwa Benki ya NMB, ambayo iko 

mpaka Wilayani, waliko wachimbaji wadogo wadogo, ili kurahisisha hiyo kazi ya 

kutoa  mikopo? 

 

(b) Tangu Benki Kuu  iache kununua dhahabu soko la uhakika halipo, sasa 

hivi wananunua dhahabu watu wenye leseni za kununua dhahabu.   

 

 Je, Serikali inajua hiyo dhahabu wanaiuza wapi hao na  wanapata 

mapato kiasi gani na wanatoa kodi kwa   Serikali?  (Makofi) 

 

NAIBU WAZIRI WA NISHATI NA MADINI (MHE. STEPHEN J. MASELE)]:  

Mheshimiwa Spika, naomba kujibu maswsali mawili ya nyongeza Mheshimiwa 

Kapt. John Chiligati, Mbunge wa Manyoni  Mashariki, kama hivi ifuatavyo:- 

 

(a) Mheshimiwa Spika, naomba nifafanue kidogo, Mheshimiwa 

Mbunge, pengine hakunielewa vizuri.  Kampuni ya Tan Discovery haitoi mikopo 

kwa wachimbaji wadogo.  Bali yenyewe ilikopeshwa, ili iweze kuwahudumia 

wachimaji wadogo kwa kutoa zana za uchimbaji, ama kuwauzia zana za 

uchimbaji ambazo wanakuwa nazo.  Kampuni ya Tan Discovery, inafanyakazi 

ya kukodisha vifaa vya kutambua madini ya dhahabu sehemu yalipo na kuuza 

baadhi ya zana za uchimbaji kwa wachimbaji wadogo.  

 

 Kwa hiyo, kazi ya Tan Discovery  siyo kampuni ya  kuwakopesha 

Wachimbaji wadogo.  Kazi hiyo ya kukopesha wachimnbaji   wadogo kama 

alivyoeleza inafanywa na Benki ya Rasilimali (TIB), ambapo tumeweka fedha 

kule na tumetenga fedha nyingine kwenye Bajeti yetu ya mwaka huu, kwa ajili 

ya kukopesha wachimbaji wadogo. 

 

(b)Mheshimiwa Spika, swali lake la pili, tatizo lililojitokeza wakati Benki Kuu 

inanunua dhahabu kupitia Kampuni ya Mwananchi, ambayo iko kule 

Vingunguti, watu wengi walikuwa wakipeleka dhahabu pale, kulikuwa na 

udanganyifu mwingi  na Benki Kuu, ilikuwa ikinunua copper zaidi badala ya 

kununua dhahabu.  

 

 Kwa hiyo, kuingizia taifa ama Serikali, hasara kubwa, katika ununuzi wa 

dhahabu.  Kwa hiyo,  nimeishaagiza Kamishna wa Madini waangalie utaratibu  

ambao tunaweza tukafanya kazi ya kununua dhahabu kupitia Benki  Kuu, 

ambao utakuwa na usimamizi na umakini mkubwa ili tusiendelee kununua 

shaba badala ya kununua dhahabu  na kulitia taifa hasara. (Makofi)  

 

MHE. DEOGRATIAS A, NTUKAMAZINA:  Mheshimiwa Spika, kabla sijaomba 

swali langu Na. 162, lijijiwe ninayo masahihisho mawili madogo.  (i) Ngara 

hatuna mji mdogo wa Musoma.   

 

Badala ya Musoma ni Mugoma.  Yaani umeme unasambazwa vijiji vya 

Mugoma, Benaco na Rusumo.  Lakini pia sahihisho la (ii) Mkataba kati ya 

Holland na Serikali ya Tanzania ulisaniwa mwaka 2013.   Kwa hiyo, hapa kwenye 

swali hapa inasema mwaka 2013.  Ni mwaka 2012.  

 

Baada ya masahihisho hayo mawili ninaomba Swali langu   Namba 162  

lijibiwe. 

 

Na. 162 

 

Mkataba wa Jenereta Mbili Kituo cha TANESCO – Ngara 

 

MHE. DEOGRATIUS A. NTUKAMAZINA aliuliza:- 

 

 Mkataba wa jenereta mbili kwnye kituo cha TANESCO Ngara ili 

kusambaza umeme kwenye Miji Midogo ya Mugoma, Benaco, Rusumo na Vijiji 

vya Nyamahwa na Kashinga, Kata ya Nyakisasa ulishasainiwa tangu mwaka 

2012 kati ya Serikali ya Tanzania na Serikali ya Holland, ambayo itatumia 

Kampuni ya  ORIO:- 

 

(a) Je, ni lini Serikali itampata Mkandarasi wa kuanza kazi ya kuweka 

Jenereta hizo pamoja na njia za umeme? 

(b) Je, ni lini Serikali itazipatia umeme Shule za Sekondari na Vituo vya Afya 

Wilaya ya Ngara umeme wa solar hasa ikizingatiwa kuwa ni Wilaya pekee 

ambayo 99.9% ya wananchi wake hawana umeme wa aina yoyote? 

 

NAIBU WAZIRI WA NISHATI NA MADINI  (MHE. CHARLES K. MUHANGWA) 

alijibu:-   

 

Mheshimiwa Spika, naomba kujibu swali la Mheshimiwa Deogratius A. 

Ntukamazima, kama hivi ifuatavyo:- 

 

(a) Mheshimiwa Spika, Serikali kupitia TANESCO, ilisha sainiana 

mkataba wa kufunga Jenereta anayeitwa Zwart Techniek wa Uholanzi mwezi 

Oktoba, 2013.  Kwa mujibu wa Mkataba huo.  Kazi ya utekelezaji wa mradi huo, 

zitaanza rasmi mara tu Serikali itakapotoa mchango wake wa asilimia 50%, ili 

kuwezesha ufunguaji wa letter of credit.  TANESCO, imepeleka maombi ya 

kufungua letter of credit hiyo Benki ya CRDB.  Mara zoezi la kufungua LC, hiyo 

iakapokamilika.  Mkandarasi, ataanza kazi na kukamilisha kazi hiyo katika kipindi 

cha miezi 18.  Wateja wapatao 6,500 wa awali wataweza kupatiwa umeme 

baada ya kukamilika kwa Mradi huu. 

 

(b) Mheshimiwa Spika, Serikali itazipatia Shule za Sekondari na Vyuo 

vya Afya, Wilaya ya Ngara, huduma ya umeme mara baada ya kukamilika kwa 

ujenzi wa mitambo hiyo.  Shule na vituo hivyo vya  afya, ni pamoja na Shule 

Sekondari ya  K9,  Kituo cha Afya cha Kasulo, kituo kikubwa cha Mugoma na 

Kasulo na Benaco. 

 

 

MHE. DEOGRATIUS A. NTUKAMAZINA:  Mheshimiwa Spika, pamoja na 

majibu mazuri ya Naibu Waziri ambaye ninamheshimuwa kwa sababu ni 

Mzalendo na Mchapa kazi kama Waziri wake, ninayo maswali mawili ya 

nyongeza. 

 

 Wilaya ya Ngara imekaa vizuri kijiografia, kwa sababu inapakana na nchi 

za Burundi na Rwanda na hatuko mbali na Kongo.  Ina mazingira mazuri ya 

kuwekeza katika viwanda na hasa vya mfumo wa EPZ  na Wizara ya Viwanda 

na Biashara  iko tayari kwenda Ngara kuwekeza kwenye  EPZ,  lakini hatuna 

umeme. 

 

(a) Ni lini Serikali italipa ile contribution yake, yaani ni counter part fund.  Au 

fedha za ndani, Holland waisha toa, ili mchakato wa kuweka Jenereta mbili, 

kwenye TANESCO  Ngara uanze? 

(b) Mheshimiwa Spika, swali langu linahusu Umeme wa Solar katika Shule, 

Zahanati na Vituo vya Afya, kwa mujibu wa Agizo la Rais, kwamba Wizara hii 

kupitia Shirika la REA.  Shule Zahanati na Vituo vya Afya nchini kote viwekewe 

umeme wa Solar, pale ambapo hakuna umeme wa grid.  Ni lini Wizara kupiia 

Snirika la REA, itazipatia umeme wa Solar, Shule za Ngara  na vituo vya Afya? 

 

NAIBU WAZIRI WA NISHATI NA MADINI (MHE. CHARLES M. KITWANGA): 

Mheshimiwa Spika, napenda kujibu maswali mawili ya nyongeza ya 

Mheshimiwa Ntukamazima, kama hivi ifuyatavyo:- 

 

(a) Ameuliza ni lini Serikali italipa mchango wake katika mradi huu.  

Katika Bajeti yetu ambayo imesomwa jana, tumeweka pesa ili kuhakikisha 

kwamba tunalipa mwakani   ili  Mradi uendelee. 

 

(b) Kuhusu umeme wa solar, kupitia REA.  Sasa hivi REA wanafanya 

uchambuzi katika nchi nzima kuhakikisha kwamba Awamu ya Pili ya ufungaji wa 

Solar katika Mashule, Zahanati na sehemu ambazo hazijafikiwa na umeme wa  

grid, ili Mradi huu  uanze. 

 

SPIKA:  Waheshimiwa Wabunge muda umeisha.  Tumetumia dakika 

nyingine ambazo siyo za kwetu, siyo  za  kipindi   cha   Maswali. 

 

Ninachukua fursa hii kuwatambua baadhi ya Wageni walioko humu 

ndani.  Ninaamini wengine tuliwataja jana.  Kwa hiyo, hapa leo ninao Wageni 

wa Mheshimwia Naibu Waziri  wa Nishati  na Madini, Mheshimiwa Charles 

Kitwanga.   Kwanza ni familia yake ikiongozwa na mke wake Mrs. Matilda 

Kitwanga, yupo na familia yake na watoto wake wako humo ndani.    

 

Wageni wengine 22 wa Mheshimwia Naibu Waziri huyo wa Nishati na 

Madini,  Mheshimiwa  Charles Kitwanga, ambao ni Madiwani kutoka Misungwi.  

Madiwani kutoka Misungwi ninaomba wasimame hapo walipo.  Karibuni sana.  

Ninashukuru kwa  support yenu kwa Mheshimiwa  Naibu  Waziri.  

 

 Halafu kuna vijana watano (5) wakiongozwa na Ndugu Mohame Nassoro 

– Katibu wa Vijana Wilaya ya Misungwi, hawa wasimame walipo wote kwa 

pamoja.  Ninao pia Wageni wa Mheshimiwa Kapt. Chiligati kutoka NGO ya Haki 

Madini.  Kuna NGO inayoitwa Haki Madini, ambao ni Ndugu Erick Luwongo na 

Ndugu Zawadi Joseph.  Kwa hiyo Haki Madini ndiyo chama chao. (Makofi) 

 

 Kuna wageni wa Mheshimiwa Alhaj Mohamed Missanga, ni wanafunzi 40 

kutoka Chuo Kikuu cha Kiislam Morogoro.  Pia ni wanachama wa Club ya 

Kuzuia na Kupambana Rushwa,  wakiongozwa na Ndugu Hamad Omar.  

Ninaomba hawa wanafunzi wote wasimame huko wsaliko. Siwaoni ninadhani 

wamekosa nafasi, watatambulishwa baadaye.  (Makofi) 

 

 Tunaye Mgeni wa Mheshimiwa Esther N. Matiko, ambaye ni Mwenyekiti 

wa wachimbaji wadogo wadogo wa Nyamongo Miners Cooperative Society.  

Ndugu Elisha Wilson Wambura.  Kuna wageni wa Mheshimiwa Eng. Gerson 

Lwenge Naibu Waziri wa Ujenzi, ambao ni wsanafunzi 30. Kutoka Chuo cha 

Kikuu cha Dodoma.  Agizo letu sisi msome kwa bidii, ndiyo hicho cha maana. 

(Makofi) 

 

 Tuna wageni 12 wa Waheshimiwa Wabunge wa mikoa inayolima Pamba. 

Bila shaka na wao watakuwa ni wakulima wa Pamba.  Ninaomba msimame 

wageni 12 wa mikoa inaholima Pamba.  Kilimo ni uti wa mgongo.  Ahsanteni   

sana. 

 

 Tunao wageni sita wa Mheshimwa John Mnyika, wanaoongozwa na 

Ndugu Suleiman Mfuo, ambaye ni Mwenezi wa Jimbo la Ubungo.  Ninaomba 

hawa wasimame walipo.  (Makofi) 

 

 Tunao wageni wa Mheshimiwa Vick Kamata, yupo Mkuu wa Wilaya ya 

Geita, ambaye ni Mheshimiwa Omar Magochie, yupo Mheshimiwa Diwani 

Ahmed Adam.  Yupo Mjunbe wa  NEC, Wilaya ya Geita, Ndugu Leonard 

Mganga Bugomola.  Yupo Mheshimiwa Diwani na mdau wa Wachimbaji  

wdogo  wadgo Mheshimiwa Christopher Kadeo.  (Makofi) 

 

 Tunao wageni 30 wa Mheshimiwa Christopher Ole-Sendeka, 

wakiongozwa na Ndugu Sammy Mollel – Mwenyekiti wa wanunuzi na wauzaji 

wa Madini Tanzania.  Ninaomba wasimame hapo walipo.  Ahsante sana. 

(Makofi) 

 

Tumepata barua yenu.  Mtakutana na Kamati ya Madini na Nishati 

baada ya kumaliza kazi  yao.  Mwenyekiti, utapanga ratiba ya kukuna na 

wageni hawa.  Iwe bada ya kumaliza kazi zetu. 

 

 Tunao wageni waliokuja Bungeni kwa ajili ya Mafunzo.  Wanafunzi 100 

kutoka Chuo Kikuu cha Dodoma (UDOM).  Ninaomba msimame Wanafunzi wa 

Chuo Kikuu cha Dodoma  (UDOM).  Ni vile vile kama nilivyosema kwa wenzenu.  

Someni kwa bidii.  Mambo mengine yote baadaye.  (Makofi) 

 

 Wanafunzi saba (7) kutoka Chuo cha VETA Dakawa,  Morogoro.   

Ninaomba wasimame na hawa kama wapo.  Wanafunzi wa Chuo cha VETA,  

Dakawa, na nyie someni kwa bidii,  ahsante sana.  (Makofi) 

 Waheshimiwa Wabunge, tuko nje ya ratiba ya kazi zetu.    Leo hii tunazo 

hotuba mbili,   zitatuchukulia   muda.  (Makofi) 

 

HOJA  ZA  SERIKALI 

 

Makadirio  ya  Matumizi  ya  kwa  Mwaka wa 2014/2015  Wizara  ya  Nishati  na  

Madini 

 

(Majadiliano yanaendelea) 

 

 

 

 

 SPIKA:  Mheshimiwa Mwenyekiti wa Kamati iliyoshughulikia Hoja hii.  

Mheshimiwa Victor K. Mwambalaswa. 

 

 MHE.  VICTOR   K.  MWAMBALASWA    -   WENYEKITI  WA KAMATI YA NISHATI 

NA MADINI:  Mheshimiwa Spika, ninashUkuru sana kunipa nafasi hii ili niweze 

kuwasilisha maoni ya Kamati yangu kwa mujibu wa Kanuni zetu.  Awali ya yote 

ninaomba Taarifa hii kama ilivyo inukuliwe na Hansard kama ilivyo. 

 

 Mheshimiwa Spika kwa Mujibu wa Kanuni ya 99 (9), na Kanuni ya 117 (11) 

ya Kanuni za Kudumu za Bunge, toleo la Aprili 2013.   

 

 Ninaomba Kuwasilisha Taarifa ya Kamati ya Kudumu ya Bunge ya Nishati 

na Madini Kuhusu Utekelezaji wa Majukumu ya Wizara ya Nishati na Madini kwa 

mwaka wa fedha wa 2013/2014 na Maoni ya Kamati Kuhusu Makadirio Mapato 

na Matumizi ya kwa mwaka wa fedha 2014/2015.  (Makofi)  

 

 Mheshimiwa Spika, Kamati ilikutana, kupokea na kuchambua taarifa ya 

utekelzaji wa Bajeti ya Wizara kwa mwaka 2013/2014, na kupitia Makadirio ya 

Mapato na Matumizi kwa mwaka wa fedha 2014/2015.   

 

 Katika vikao hivyo Waziri wa Nishati na Madini, Mheshimiwa Profesa 

Sospeter Mujarubi Muhongo, Mbunge akiwa na manaibu wake Mheshimwa 

Charles Kitwanga Mbunge na Mheshimiwa Stephen Masele,  Mbunge, Katibu 

Mkuu, Ndugu Eliakim Chacha Maswi,  Naibu Katibu Mkuu, Mhandisi Ngosi 

Mwihava pamoja na Watendaji Wakuu na Viongozi wa   Taasisi zilizopo chini ya 

Wizara. 

 

 Mheshimiwa  Spika, pamoja na majukumu ya Wizara,  Mheshimiwa Waziri 

alieleza dira na dhima ya Wizara na masuala yaliyotekelezwa kwa mwaka wa 

fedha wa 2013/2014 na maombi ya mwaka kwa mwaka wa fedha 2014/2015. 

 Mheshimiwa Spika, Kamati ilipitia taarifa za utekelezaji wa Bajeti ya Wizara 

kwa mwaka 2013/2014 na Maombi ya fedha kwa mwaka 2014/2015.  Kamati 

ilipitia taarifa zifuatazo:- 

 

(i) Utekelezaji wa Malengo ya Bajeti ya Wizara kwa mwaka 2013/2014. 

 

 

SPIKA:  Waheshimiwa   Wabunge,  mnaotoka  mnatakiwa mtoke kimya 

kimya.  Wengine wanaopenda kuzurura kinyume cha Kanuni,  nitawataja 

hadharani  baadaye.  (Kicheko/Makofi) 

 

(ii) Maelezo ya Randama Kuhusu Makadirio ya Mapato, Matumizi ya 

Kawaida na Miradi ya Maendeleo kwa mwaka   2014/205. 

 

(iii) Utendaji wa Wakala ya Umeme Vijini (REA)  na matumizi ya Fedha 

za Mfuko wa Nishati Vijijini  (REF),  kwa mwaka 2013/2014. 

 

(iv) Utekelezaji wa shuguhuli za Taasisi na Mashirika yaliyo chini ya 

Wizara ya Nishati na Madini, zikiwemo TANESCO, TMA,  STAMICO, TANSORT,  

Wakala wa Geolojia GST,  Chuo cha Madini,  REA, EWURA,  na  TPDC. (Makofi) 

 

Mheshimiwa Spika, Utekelezaji wa Ushauri wa Kamati, kwa Mwaka wa 

Fedha 2013/2014:  Wakati wa kuchambua Bajeti ya Wizara hiii kwa mwaka wa 

fedha wa 2013/2014, Kamati ilitoa maoni, ushauri na mapendekezo katika 

maeneo ya umeme, gesi  asilia, biashara ya mafuta, utendaji wa Wizara na 

Taasisi zilizo chini ya  Wizara.    

 

Ninapenda kuliarifu Bunge lako Tukufu kuwa baadhi ya ushauri uliotolewa 

na Kamati umezingatiwa na kufanyiwa kazi na Serikali kama ifuatavyo:- 

 

(i)  Tatizo la upatikanaji wa kibali cha kuajiri kwa Taasisi za TPDC na 

STAMICO.  Wizara ilifuatilia na kupata vibali vya Ajira kutoka Ofisi ya Rais na 

Menejimenti ya Utumishi wa Umma. 

 

Moja, tatizo la upatikanaji wa vibali vya kuajiri kwa Taasisi za TPDC na 

STAMICO. Wizara ilifuatilia na kupata vibali  vya ajira kutoka Ofisi ya Rais 

Menejimenti ya Utumishi wa Umma  kwa Taasisi na Mashirika yake ili kukabiliana 

na uhaba wa watumishi. TPDC  ilipata kibali cha kuwaajiri watumishi 41 mwaka 

2013/2014 na mwaka 2014/2015 imepata kibali cha kuajiri watumishi 226, na 

Shirika la Madini (STAMICO) limepata kibali cha kuajiri watumishi 78. 

Pili, Serikali ianze kuendeleza miradi ya jotoardhi katika kuvua umeme 

nchini kwani nchi ina rasilimali kubwa sana ya jotoardhi katika ukanda wa 

Bonde la Ufa. Kamati inashauri Serikali imiliki maeneo yote yenye jotoardhi na 

siyo kumilikisha mawakala.  Wizara inaendelea na juhudi za kuendeleza 

jotoardhi ili kuweza … 

 

SPIKA: Waheshimiwa Wabunge, seriously naomba mpunguze sauti. 

 

MHE. VICTOR K. MWAMBALASWA - MWENYEKITI WA KAMATI YA NISHATI NA 

MADINI: Juhudi Zimeelekezwa zaidi katika eneo la Songwe Mkoani Mbeya 

ambapo utafiti wa kina umefanyika. Katika eneo hilo, tayari sehemu za 

uchimbaji visima vifupi vitatu kwa ajili ya kupima ongezeko la joto la maji 

temperature gradient wells zimeainishwa. Serikali imeunda kampuni Tanzania 

Geo Thermo Development Company ambayo itasimamia kwa karibu 

uendelezaji wa jotoardhi nchini itakayoanza kazi mwezi Julai 2014. Maeneo yote 

yaliyokuwa yameshikiliwa na Mawakala yamerudishwa Serikalini. 

 

Tatu,   EWURA waanzishe sheria na taratibu wezeshi ambazo zitaruhusu 

uanzishwaji wa vituo vya mafuta katika maeneo ya vijijini kwa gharama nafuu, 

lakini bila kuathiri usalama. EWURA inaandaa kanuni ndogo  zitakazoainisha 

uanzishwaji wa vituo vya mafuta sehemu za vijijini na  mbali ya miji yaani  Rural 

Petro Stations  ambapo kanuni hizi zitakuwa na vigezo  vilivyo nafuu kidogo bila 

kuathiri usalama na ubora ili kuwezesha wananchi kuwekeza katika maeneo ya 

vijiji  vyenye mauzo kidogo ya mafuta. Kamati inahimiza zoezi hili ili liweze 

kukamilika kwa haraka. 

 

Nne, tatizo la mafuta ya kulainisha mitambo kunyooshewa vidole kwa 

kuwa yanatumika kukwepa ushuru na kodi na pia soko la Tanzania linageuzwa 

kuwa ni jalala la mafuta yaliyopitwa na wakati au yasiyokidhi viwango. EWURA 

iliandaa kanuni za kudhibiti biashara ya mafuta ya kulainisha mitambo. Kanuni 

hizo zimekamilika na kuchapishwa kwenye gazeti la Serikali kupitia GN 64 ya 

tarehe 28/2/2014. Aidha, EWURA inakamilisha kanuni za uchukuaji na upimaji wa 

sampuli za mafuta hayo ili kudhibiti ubora. Kamati haijaridhishwa na kasi ya 

utekelezaji wa agizo hili. 

 

Tano, Serikali itoe maelezo kuhusu uuzwaji wa mlima wa Kabulo na lini 

mlima huo utarudishwa STAMICO. Eneo la Kabulo lilimilikishwa kwa Kampuni ya 

Tan Powers Resources Limited tarehe 19/12/2005 kwa kupewa leseni namba 

235/2005. Umiliki wa leseni hiyo ulihamishiwa kwa Tan Coal East African Mining 

Company Limited ya Australia tarehe 26/08/2011.  

 

Aidha, kampuni hiyo ilipewa hati ya makosa, yaani default notice tarehe 

6/12/2013 kwa kushindwa kuendeleza eneo hilo kwa takribani miaka nane na 

kushindwa kuwasilisha mpango wa kufunga mgodi pindi shughuli za uchimbaji 

zitakapomalizika. Wahusika walipewa siku 45 kurekebisha kasoro hizo, 

vinginevyo leseni hiyo ingefutwa. Tarehe 28/3/2014 leseni hiyo ilifutwa rasmi 

baada ya kampuni hiyo kushindwa kurekebisha kasoro hizo. Wahusika 

wamefungua kesi Mahakamani kupinga hatua hiyo. 

 

Mheshimiwa Spika, pamoja na utekelezaji wa ushauri kama ilivyoainishwa 

hapo juu, Kamati haijaridhishwa na utekelezaji wa ushauri wa Kamati kuhusu 

maeneo yafuatayo:- 

 

Moja, utekelezaji wa ahadi ya usambazaji wa umeme vijijini maeneo ya 

Lindi na Mtwara na hasa vijiji ambavyo bomba la gesi linapita kwenda Dar es 

Salaam.  

 

Pili, ufutwaji wa leseni ya Kitalu A eneo la Mererani kutoka kwa mwekezaji 

ambaye anamiliki bila kulifanyia kazi eneo hilo na kuligawa kwa wachimbaji 

wadogo. (Makofi) 

 

Tatu, uanzishwaji wa kuanza shughuli kwa kampuni tanzu ya TPDC katika 

Sekta ya Mafuta na gesi, yaani COPEC na GASCO. Kamati inahitaji maelezo 

kwa nini maeneo hayo hayajafanyiwa kazi kama ilivyotakiwa. (Makofi) 

 

Mheshimiwa Spika, katika mwaka wa fedha 2013/2014 Wizara ya Nishati 

na Madini iliidhinishiwa jumla ya Shilingi bilioini 1.3. Katika fedha hizi, Shilingi 

milioni 110 zilikuwa kwa ajili ya matumizi ya kawaida na Shilingi bilioni 1.2 ni kwa 

ajili ya miradi ya maendeleo. Mpaka kufikia tarehe 28 Aprili, 2014 Wizara ilikuwa 

imepokea jumla ya Shilingi milioni 614.1 na kati ya fedha hizo Shilingi bilioni 62 

sawa na 56.9% ya fedha zilitengwa kwa ajili ya matumizi ya kawaida na Shilingi 

milioni 551.3 sawa na 46.75% ni kwa ajili ya miradi ya maendeleo.  

 

Pamoja na kutokukamilika kwa fedha zilizokuwa zimeombwa, mafanikio 

mengi yamepatikana kutokana na fedha hizo kama zilivyoaidhinishwa kwenye 

report yangu hii. 

 

Mheshimiwa Spika, pamoja na mafanikio yaliyopatikana kwa kiasi 

kikubwa, bado Wizara inaendelea kukabiliwa na changamoto mbalimbali 

katika Sekta ya Nishati na Madini wakati wa utekelezaji wa bajeti kwa mwaka 

wa fedha 2013/2014. Changamoto hizo ni kama zifuatavyo:- 

 

Moja, kutokuwa tayari kwa baadhi ya wananchi kupokea umeme kwa 

kuchelewa kufanya wiring kwenye nyumba zao, hivyo kuchelewesha juhudi za 

Serikali kuwaunganishia umeme wakati Wakandarasi wakiwa katika maeneo ya 

miradi. 

Pili, kutokuwa tayari kwa wananchi kutoa maeneo yao ili kuruhusu 

upitishwaji wa nguzo za umeme bila kudai fidia, kitu ambacho hulazimu Serikali 

kuanza kutafuta fedha kwa ajili ya kulipa fidia ambayo hulipwa kwa wananchi 

hao hao wanaopelekewa umeme. 

Tatu, ukuaji wa kasi wa Sekta ya Nishati unaokwenda sambamba na 

kutopatikana kwa fedha za kutosha na kwa wakati kwa ajili ya utekelezaji wa 

miradi. 

 

Mheshimiwa Spika, narudia. Ukuaji wa kasi wa Sekta ya Nishati na Madini 

unaokwenda sambamba na kutopatikana kwa fedha za kutosha na kwa 

wakati kwa ajili ya utekelezaji wa miradi. 

 

Nne, kutokuwepo kwa masoko ya uhakika ya bidhaa za madini na 

kiwango kidogo cha uwekezaji wa mtaji katika uchimbaji mdogo wa madini. 

 

Tano, kiwango kidogo cha fungamanisho la Sekta ya Madini na sekta 

nyingine za uchumi. 

 

Sita, utoroshwaji wa madini nje ya nje; na  

 

Saba, kutokuwepo watumishi wa kutosha wenye ujuzi na weledi wa 

kutosha kuhusu Sekta ya Madini. 

 

Mheshimiwa Spika,  Kamati imeridhishwa na mikakati iliyowekwa na 

Wizara ili kukabiliana na changamoto hizo. Kamati inaamini kwamba endapo 

Wizara itasimamia mikakati iliyojiwekea kwa kushirikiana na Wizara nyingine 

kama vile Ofisi ya Rais, Menejimenti ya Utumishi wa Umma katika kupunguza 

urasimu katika zoezi zima la kutoa vibali vya ajira, tatizo la ukosefu wa 

wataalamu litapungua au kuisha kabisa.   

 

Pamoja na mikakati ya kutekeleza miradi michache kulingana na 

mipango iliyopo ya muda mfupi, muda wa kati na muda mrefu kama 

ilivyoainishwa katika power system master plan inaweza kuwa suluhisho.  Uamuzi 

wa Wizara kushirikisha na kushirikiana na Sekta Binafsi nao ni mkakati 

unaochochea maendeleo na ufanizi katika Sekta hii ambayo ni muhimu  kwa 

maendeleo na ustawi wa nchi yetu. 

 

Mheshimiwa Spika, kwa mwaka wa fedha 2014/2015 Wizara ya Nishati na 

Madini inaomba Bunge liidhinishe makadirio ya mapato na matumizi ya fedha 

kiasi cha Sh. 1,082,644,855,000/= ikilinganishwa na Sh. 1,289,329,129,000/= kwa 

mwaka wa fedha uliopita ambao  ni sawasawa na upungufu wa 16%. 

Katika fedha hizo Sh. 957,177,170,000/= ni kwa ajili ya miradi ya 

maendeleo na Sh. 125,378,452,000/= ni kwa ajili ya matumizi ya kawaida. 

 

Mheshimiwa Spika, kiasi cha Shilingi bilioni 957 zinazoombwa kwa ajili ya 

miradi ya maendeleo kinajumuisha fedha za ndani Sh. 652,805,000/= na Sh. 

304,372,170,000/= ni fedha za nje. Vilevile kiasi cha Sh. 125,378,452,000/= 

kinaombwa kwa ajili ya matumizi ya kawaida ambapo kati ya hizo fedha Sh. 

98,465,504,000/= ni kwa ajili ya matumizi mengineyo yaani OC na Sh. 

26,912,944,000/= ni kwa ajili ya mishahara na watumishi wa Wizara na Taasisi 

zake. 

 

Mheshimiwa Spika, kiasi cha fedha kinachoombwa na Wizara kwa 

mwaka wa fedha 2014 kitatumika kutekeleza shughuli mbalimbali za Wizara 

ikiwa ni pamoja na ifuatavyo:- 

 

Ukamilishaji wa ujenzi wa bomba la gesi kutoka Mtwara hadi Dar es 

Salaam. Uendelezaji wa awamu ya pili ya mradi kabambe wa usambazaji 

umeme vijijini katika Mikoa yote ya Tanzania Bara, yaani Rural Energy Agency 

Fund. Ujenzi wa njia ya umeme ya kilovolts 400 kilomita 340 kutoka Mbeya hadi 

Sumbawanga na Kigoma hadi Nyakanazi na vituo vikubwa vipya vya kupoozea 

umeme vya Uyole, Mbeya na Sumbawanga. Ujenzi wa njia ya kusafirisha 

umeme  wa msongo wa kilovolts 400 North East Grid ambayo itatoka Dar es 

Salaam, Chalinze, Segera, Tanga na Arusha yenye urefu wa kilomita 664.  

 

Mheshimiwa Spika, maoni na ushauri wa Kamati. Shirika la Umeme Nchini 

(TANESCO) katika awamu ya tatu ya utawala wa nchi yetu lilikuwa limewekwa 

kando kwa ajili ya kubinafsishwa. Kwa hiyo, kwa miaka kumi yote ya awamu ya 

tatu, Shirika la Umeme (TANESCO) halikufanya uwekezaji wowote na ndiyo 

maana nchi ikafika hapa ambapo tupo kwenye uhaba wa umeme nchini. 

 

Mheshimiwa Spika, lakini kwenye awamu hii ya nne, TANESCO inawekeza 

fedha nyingi sana katika miradi yote ya ufuaji umeme, usafirishaji umeme na 

usambazaji umeme. Kwa mfano, Shirika katika ufuaji wa umeme linawekeza 

katika mitambo ya Kinyerezi I, Kinyerezi II, Kinyerezi III na Kinyerezi IV kama 

ilivyosema Serikali jana. Pia katika usambazaji umeme kuna miradi mikubwa 

mingi Dar es Salaam, Kilimanjaro na Mwanza ambapo Shirika linawekeza fedha 

nyingi sana.  

 

Katika miradi ya usafirishaji umeme iko miradi mikubwa mingi kama 

nilivyosema hapo awali, kuna mradi wa kutoa umeme Dar es Salaam, Chalinze 

inaitwa North East Grid kwenda Segera, Tanga na Arusha. Kuna mradi wa 

kusafirisha umeme kutoka Iringa, Dodoma, Singida, Shinyanga na pia kuelekeza 

Arusha mpaka Namanga kwa msongo wa kilovolts 400. Kuna mradi kabambe 

wa kutoa umeme Mbeya, Tunduma, Sumbawanga, Mpanda, Kigoma, 

Nyakanazi kuja kujiunga Shinyanga kwa msongo wa kilovolts 400. Kuna mradi 

wa kusafirisha umeme kutoka Makambako kwenda Songea kilovolts 220. Miradi 

yote hii Serikali imeianisha kwenye mpango wake kabambe wa matokeo 

makubwa sasa (Big Results Now). Kamati inapongeza sana juhudi hiyo. 

 

 

Mheshimiwa Spika, lakini utoaji wa fedha za ndani kwenda kwenye miradi 

hiyo unasuasua. Kwa mfano, mradi wa Kinyerezi I, mpaka sasa imefika mitambo 

miwili tu ambayo ipo site pale Kinyerezi ambapo Kamati ilikwenda kuangalia. 

Bado mitambo mingine miwili ili Kinyerezi I ya Megawatts 150 iweze kukamilika.   

 

Kamati inaishauri Serikali iharakishe kutoa fedha kwa ajili ya kukamilisha 

mradi huo, vinginevyo bomba la gesi litakuwa limefika Dar es Salaam, gesi 

itakuwa imefika Dar es Salaam lakini kutakuwa hakuna mitambo ya kuweza 

kufua umeme na kuisaidia TANESCO kuondokana na uhaba wa nishati hiyo. 

Mheshimiwa Spika, vilevile utoaji wa fedha kwa wakati kwa Serikali 

kwenye miradi ya uwekezaji wa TANESCO italisaidia Shirika na nchi kuondokana 

na mitambo ya kukodisha, yaani rentals ambayo inatoa umeme wa bei kubwa 

sana.  

 

Kamati inashauri Serikali kwamba, piga ua, ikifika mwisho wa mwaka huu 

kama gesi itakuwa imefika Dar es Salaam, basi kuwe na mitambo ya kufua 

umeme ili mitambo hii ambayo inatoa umeme mkubwa iondoke hapa nchini. 

(Makofi) 

 

Mheshimiwa Spika, Bomba la gesi kutoka Mtwara hadi Dar es Salaam, 

Kamati imeridhika na kasi iliyopo ya ujenzi wa bomba hili, lakini bado Kamati 

inashauri kwamba Serikali iongeze kasi katika kuchimba visima vingine pale 

Mnazi Bay ili hili bomba litakapoanza kusafirisha gesi, basi kuwe na gesi ya 

kutosha kuweza kusafirishwa kwenda Dar es Salaam.  

 

Pili, Kamati inaishauri Serikali iendeleze kasi yake ya kujenga mtambo wa 

kuchakata gesi pale Mtwara ili bomba litakapokuwa limekamilika liweze 

kusafirisha gesi hiyo.  

 

Mheshimiwa Spika, katika kutekeleza majukumu yake kwa mwaka 

2013/2014 Wakala umekamilisha mchakato wa ununuzi na kuingia mkataba wa 

utekelezaji wa miradi 35.  

 

Miradi hii inagharimu Shilingi bilioni 881 ambayo inategemea kukamilika 

mwezi Juni, 2015 kwa kuunganisha wateja 250,000 katika Mikoa ya Kigoma, 

Kasulu na Kibondo, Kagera, Biharamuro, Ngara, Karagwe, Kyera, Misenyi, 

Bukoba Vijijini na Muleba; Ruvuma, Tunduru na Mbinga, Arusha, Dodoma, Iringa, 

Katavi, Kilimanjaro, Mara, Mtwara, Mwanza, Njombe, Shinyanga, Simiyu, 

Singida, Tabora, Geita, Lindi, Kilwa, Lindi Vijijini, Liwale, Nachingwea na 

Ruangwa; Manyara, Mbeya, Chunya kwa Mwenyekiti; Mbeya Vijijini, Mbarali, 

Mbozi, Ileje, Kyela na Rungwe; Morogoro, Pwani, Rukwa, Kalambo, Nkasi na 

Sumbawanga Vijijini; Tanga, Handeni Korogwe, Lushoto, Mkinga, Muheza, 

Pangani na Tanga Vijijini. 

Mheshimiwa Spika, Wakala umetekeleza jumla ya miradi 41 chini ya mradi 

kabambe wa usambazaji umeme vijijini wa awamu ya kwanza. Miradi hii yenye 

thamani ya Shilingi bilioni 129 imetekelezwa na Wakandarasi wa ndani na nje 

katika Mikoa 16.  

 

Jumla ya Shilingi bilioni 104.7 zimekwishalipwa na wateja 15,815 sawa na 

72% wameunganishwa kwenye miundombinu ya usambazaji umeme. Pamoja 

na dhamira na mipango mizuri ya REA, mamlaka imeingia mikataba na 

Wakandarasi na kutegemea kupata zaidi ya Shilingi bilioni 100 kwa mwaka 

kutokana  na tozo ya mafuta  ya Sh. 50/= kwa lita kwa mafuta aina ya dizeli, 

petroli na mafuta ya taa. Katika mradi huo, REA wamepokea Shilingi bilioni 17.6 

tu mpaka sasa, ingawa wakati tukiwa hapa Dodoma Serikali imetoa  fedha 

nyingine Shilingi bilioni 30. 

 

Mheshimiwa Spika, Kamati inashauri na kuisihi Serikali itoe fedha zote 

zinazotokana na tozo ya mafuta kufuatia maamuzi ya Bunge. Aidha, Kamati 

inaishauri Serikali ili kuepuka ucheleweshaji wa miradi na usumbufu kwa Serikali, 

mamlaka na wananchi ambao wanaweza kupelekana Mahakamani  ni vema 

mfuko wa Nishati, yaani Energy Fund ukatumika kutunza tozo hizo kama 

inavyokusudiwa wakati wa kuanzishwa kwake kama inavyofanywa kwenye 

Road Fund wa TANROADS. 

 

Mheshimiwa Spika, Kamati inaishauri REA katika utendaji wake waongeze 

jitihada zake katika kuwashirikisha wananchi ili waelewe mpango mzima wa 

Serikali. Katika utendaji wao pale inapobidi kijiji au Kata kurukwa, basi Watendaji 

wawe tayari kueleza kwa nini wamefanya hivyo. Katika dhana nzima ya kushiriki 

na kushirikisha wananchi Kamati inashauri maeneo ambayo yatakuwa tayari 

kuruhusu upitishwaji wa miundombinu ya umeme bila fidia yapewe kipaumbele 

katika kujengewa miundombinu ya umeme. 

 

Mheshimiwa Spika, kutokana na umuhimu wa nishati ya umeme kwa 

maendeleo ya wananchi na Taifa kwa ujumla, Kamati inashauri fedha zaidi 

zitengwe au zitafutwe ili miradi inayopangwa ikamilike kwa wakati. Aidha, 

wakati jitihada zinafanyika kukamilisha miradi iliyokwishapangwa, mipango 

mipya iandaliwe na vyanzo vya fedha vitafutwe ili kusambaza umeme katika 

maeneo yote ya nchi yaliyobaki. 



Nakala ya Mtandao (Online Document) 

42 

 

 

Mheshimiwa Spika, Serikali ilitangaza zabuni za vitalu vya gesi mwaka 

2012 na mwezi huu wa Mei, 2014 zabuni hizo zinafunguliwa. Lakini kwa kuwa 

sera na Sheria ya Gesi bado haijaletwa Bungeni, Kamati inashauri kwamba 

zabuni hizi kama zimefunguliwa ziongezwe muda ili ziweze kuja kuchakatwa 

badaa ya sera na Sheria ya Gesi kuletwa hapa Bungeni. (Makofi) 

 

Mheshimiwa Spika, Kamati imeridhika sana na hatua ya Serikali kutoa 

ruzuku kwa vikundi vya wachimbaji wadogo na inaisihi Serikali iendelee na zoezi 

hilo la kuwapa ruzuku na kuwasaidia wachimbaji wadogo. Lakini Kamati 

inashauri kwamba mchakato huo uende kwa makini sana ili wachimbaji 

wanaostahiki ndio waweze kufaidika na mchakato huo. (Makofi) 

 

Mheshimiwa Spika, tukiwa katika hilo, kama ulivyosema mwenyewe, 

Kamati imepokea barua kutoka kwa wachimbaji wadogo wa Mererani ambao 

ni wachimbaji wanaozunguka kitalu C ambacho kina mmiliki mkubwa. 

Wachimbaji hawa wanasema, kwanza uendelezaji wa leseni kwenye kitalu C 

haukufuata sheria na pia usitishwaji wa wao kuchimba katika vitalu vingine vya 

B na D haujafuata sheria. Kamati inaona kwamba wachimbaji hawa wana hoja 

na wanahitaji kusikilizwa.  

 

Mheshimiwa Spika, pamoja na kwamba umesitisha safari za vikundi na 

Wabunge wakati huu wa bajeti, kamati inakuomba uiruhusu hata kama ni 

weekend iende Mererani ikaliangalie na kulitatua tatizo hili. (Makofi0 

 

 Wakati huo huo Kamati inaishauri Serikali isitishe amri ya kuwazuia 

wachimbaji hawa iliyoandikwa  na Afisa Madini wa Kanda anayeitwa Bwana 

Alex Magayane. (Makofi) 

 

Mheshimiwa Spika, mwisho, tunapohitimisha taarifa yetu, Kamati inasisitiza 

Serikali ihakikishe inasimamia kwa umakini wa hali ya juu ukamilishwaji wa miradi 

mipya ya uzalishaji wa umeme ikiwemo ukamilishwaji wa mfumo wa bomba la 

gesi asilia. Ni matumaini ya Kamati kwa niaba ya Bunge na wananchi kwa 

ujumla kuwa ukamilishwaji wa miradi hii utatuwezesha kupata umeme kwa 

wingi, umeme wa uhakika  na umeme wa bei nafuu.  

 

Kamati inaipongeza Serikali kwa kuwezesha asilima 36 ya wananchi 

kupata umeme  ifikapo Machi, 2014 wakati lengo lilikuwa ni kufikisha asilimia 30 

ya wananchi ifikapo mwaka 2015. 

 

Mheshimiwa Spika, Kamati imeridhishwa na kasi ya kuwafikishia umeme 

wananchi wa vijijini (electricity access rate) kwa kupandisha kiwango cha 

kufikisha umeme vijijini kutoka asilimia 7 hadi 21 wakati lengo lilikuwa asilimia 15 

ifikapo mwaka 2015. (Makofi) 

 

Aidha, Kamati inaitaka Wizara kutoa orodha ya Kata na Vijiji vyote 

vinavyohusika na miradi ya umeme vijijini, ili wananchi wawe tayari kushiriki na 

kuharakisha kufikisha malengo yaliyotarajiwa. 

 

Mheshimiwa Spika, pamoja na kuridhishwa na jitihada za Serikali kupeleka 

umeme vijijini, Kamati inasikitishwa na uamuzi wa Serikali wa kutopeleka kwenye 

Mfuko wa Umeme Vijijini, tozo ya Sh. 50/= kwenye kila lita ya mafuta. Huu ni 

uamuzi wa Bunge kwa ajili ya lengo mahsusi. Hivyo, Kamati inaitaka Serikali 

kupeleka tozo hizo kwenye mfuko ili kazi inayotarajiwa itekelezwe na kukamilika 

kwa wakati. (Makofi) 

 

Mheshimiwa Spika, Wizara hii kama tulivyokubaliana wakati wa bajeti ya 

mwaka 2013, ni Wizara ya kimkakati ambayo mafanikio yake yatasukuma 

mbele maendeleo ya sekta nyingine. Mapitio ya fedha zilizopokelewa 

yanaonesha wazi kuwa katika fedha za maendeleo kutoka vyanzo vya ndani, 

Wizara ilipata Shilingi bilioni 405.5 ambazo ni asilimia 54. Katika fedha za 

matumizi ilipata Shilingi bilioni 62.8 ambayo ni sawa na asilimia 56.95. 

 

Mheshimiwa Spika, ili kufikia lengo la kusukuma maendeleo kwa kasi, 

Kamati inaishauri Serikali kuhakikisha inatoa fedha kulingana na bajeti na kwa 

wakati ili miradi ya kimkakati isikwame. 

 

Mheshimiwa Spika, mwisho lakini siyo kwa umuhimu, nakupongeza sasa 

wewe, Mheshimiwa Naibu Spika na Wenyeviti wote wa Bunge kwa kazi nzuri 

mnayoifanya ya kuliongoza Bunge hili. Mungu awajalie afya njema, hekima na 

busara katika kutekeleza wajibu huu mkubwa wa Taifa. (Makofi) 

 

Mheshimiwa Spika, kwa namna ya pekee nawashukuru Wajumbe wa 

Kamati hii kwa ushirikiano mkubwa walionipa wakati wa kujadili na kuchambua 

makadirio na matumizi ya bajeti.  

 

Mheshimiwa Spika, nachukua fursa hii pia kumshukuru Katibu wa Bunge, 

Dkt. Thomas Didimu Kashililah; Mkurugenzi wa Idara ya Kamati za Bunge, Ndg. 

Charles Mloka; Makatibu wa Kamati Ndg. Eveline Shibandiko na Stanslaus 

Kagisa, wakisaidiwa na Ndg. Kokuwaisa Gondo kwa kuratibu shughuli zote za 

Kamati na hatimaye kukamilisha taarifa hii kwa wakati. 

 

Aidha, nawashukuru Watendaji wote wa Ofisi ya Bunge kwa ushirikiano 

wao mkubwa na kuiwezesha Kamati kutekeleza majukumu yake kwa ukamilifu.  

Mheshimiwa Spika, baada ya kusema hayo, sasa naomba Bunge lako 

likubali kuidhinisha Makadirio ya mapato na Matumizi ya Wizara ya Nishati na 

Madini, kama nilivyowasilisha hapo juu.  

 

Mheshimiwa Spika, nakushukuru sana kwa kunipa muda huu, naunga 

mkono hoja na ninaomba kuwasilisha. (Makofi)   

 

SPIKA: Ahsante. Kama nilivyosema, kwa wakati mzuri mtakutana na 

wageni wenu. Suala la kusafiri ni mpaka mpewe ruhusa nyingine. (Makofi) 

 

Mheshimiwa Msemaji wa Kambi ya Upinzani kuhusu Wizara hiyo; 

Mheshimiwa Mnyika, eeh, bonge la kitabu! (Kicheko/Makofi)  

 

Taarifa ya Kamati ya Nishati na Madini Kuhusu Makadirio ya Mapato na 

Matumizi ya mwaka 2014/2015 – Wizara ya Nishati na Madini, Kama 

Ilivyowasilishwa Mezani  

 

TAARIFA YA KAMATI YA KUDUMU YA BUNGE YA NISHATI NA MADINI KUHUSU 

UTEKELEZAJI WA MAJUKUMU YA WIZARA YA NISHATI NA MADINI KWA MWAKA WA 

FEDHA WA 2013/2014 PAMOJA NA MAONI YA KAMATI KUHUSU MAKADIRIO YA 

MAPATO NA MATUMIZI KWA MWAKA WA FEDHA  

WA 2014/2015 

________________________ 

 

1.0  UTANGULIZI 

 

Mheshimiwa Spika, kwa mujibu wa Kanuni ya 99 (9) na Kanuni ya 117(11), 

ya Kanuni za Kudumu za Bunge, Toleo la Aprili, 2013, naomba kuwasilisha Taarifa 

ya Kamati ya Kudumu ya Bunge ya Nishati na Madini kuhusu utekelezaji wa 

majukumu ya Wizara ya Nishati na Madini kwa Mwaka wa Fedha wa 2013/2014, 

na maoni ya Kamati kuhusu Makadirio ya Mapato na Matumizi kwa Mwaka wa 

Fedha wa 2014/2015. 

 

Mheshimiwa Spika, Kamati ilikutana kupokea na kuchambua Taarifa ya 

Utekelezaji wa  bajeti ya Wizara kwa Mwaka wa Fedha 2013/2014 na kupitia 

Makadirio ya Mapato na Matumizi kwa Mwaka wa Fedha 2014/2015. 

 

Mheshimiwa Spika, katika vikao hivyo Waziri wa Nishati na Madini Mhe. 

Prof. Sospeter M. Muhongo, (Mb) akiwa na Manaibu wake Mhe. Charles N. 

Kitwanga, (Mb) na Mhe. Stephen J. Maselle, (Mb), Katibu Mkuu Elikim E. Maswi, 

Naibu Katibu Mkuu Eng. Ngosi X. Mwihava pamoja na Watendaji wakuu na 

viongozi wa taasisi zilizo chini ya Wizara. 

Pamoja na majukumu ya Wizara, Mheshimiwa Waziri alieleza Dira na 

Dhima ya Wizara na masuala yaliyotekelezwa kwa Mwaka wa Fedha 2013/2014 

na maombi ya fedha kwa mwaka 2014/2015.   

 

Mheshimiwa Spika, Kamati ilipitia taarifa za utekelezaji wa bajeti ya wizara 

kwa mwaka 2013/2014 na maombi ya fedha kwa mwaka 2014/2015, Kamati 

ilipitia taarifa zifuatazo:- 

 

(i) Utekelezaji wa malengo ya Bajeti ya Wizara kwa mwaka 2013/14;  

 

(ii) Maelezo ya Randama kuhusu makadirio ya mapato, matumizi ya 

kawaida na miradi ya maendeleo kwa mwaka 2014/15; 

 

(iii) Utendaji wa Wakala wa Umeme vijijni (REA) na Matumizi ya fedha 

za mfuko wa Nishati Vijijini (REF) mwaka 2013/14; 

 

(iv) Utekelezaji wa shughuli za Taasisi na Mashirika yaliyo chini ya Wizara 

ya Nishati na Madini zikiwemo TANESCO, TMAA, STAMICO, TANSORT, 

WAKALA WA JIOLOJIA, GST, CHUO CHA MADINI (MRI), REA, EWURA 

na TPDC.  

 

2.0 UTEKELEZAJI WA USHAURI WA KAMATI KWA MWAKA WA FEDHA WA 

2013/2014 

 

Mheshimiwa Spika, wakati wa kuchambua bajeti ya Wizara hii kwa 

mwaka wa Fedha 2013/2014, Kamati ilitoa maoni, ushauri na mapendekezo 

katika maeneo ya umeme, gesi asilia, Biashara ya mafuta, utendaji wa Wizara 

na Taasisi zilizo chini ya Wizara. Napenda kuliarifu Bunge lako Tukufu kuwa 

baadhi ya Ushauri uliotolewa na Kamati umezingatiwa na kufanyiwa kazi na 

Serikali kama ifuatavyo:- 

(i) Tatizo la upatikanaji wa vibali vya kuajiri kwa Taasisi za TPDC na 

STAMICO; 

 

Wizara ilifuatilia na kupata vibali vya ajira kutoka Ofisi ya Rais, Menejimenti 

ya Utumishi wa Umma kwa taasisi na mashirika yake ili kukabiliana na  uhaba 

wa watumishi. TPDC ilipata kibali cha kuajiri watumishi 41 mwaka 2012/13  na 

mwaka 2013/14 imepata kibali cha kuajiri watumishi 226. Shirika la Madini 

(STAMICO) limepata kibali cha kuajiri watumishi 78.  

 

(ii) Serikali ianze kuendeleza miradi ya jotoardhi katika kufua umeme 

nchini kwani nchi ina rasilimali kubwa sana ya jotoardhi katika ukanda wa 

Bonde la ufa. Kamati inaishauri Serikali imiliki maeneo yote yenye jotoardhi na 

siyo kumilikisha mawakala; 

Wizara ya Nishati na Madini inaendelea na juhudi za kuendeleza chanzo 

cha jotoardhi ili kuweza kuongeza upatikanaji wa umeme nchini. Juhudi 

zimeelekezwa zaidi katika eneo la Songwe mkoani Mbeya ambako utafiti wa 

kina umefanyika. Katika eneo hilo, tayari sehemu za kuchimba visima vifupi 

vitatu (3) kwa ajili ya kupima ongezeko la joto la maji (temperature gradient 

wells) zimeainishwa. Serikali imeunda Kampuni (Tanzania Geothermal 

Development Company - TGDC) ambayo itasimamia kwa karibu uendelezaji 

wa jotoardhi nchini itakayoanza kazi mwezi Julai, 2014. Maeneo yote 

yaliyokuwa yameshikiliwa na mawakala yamerudishwa Serikalini. 

 

(iii) EWURA waanzishe Sheria na taratibu wezeshi ambazo zitaruhusu 

uanzishwaji wa vituo vya mafuta katika maeneo ya vijijini kwa gharama nafuu 

lakini bila kuathiri usalama; 

 

EWURA inaandaa kanuni ndogo zitakazoainisha ujenzi wa vituo vya 

mafuta sehemu za vijijni na mbali na miji “Rural Petrol Stations” ambapo Kanuni 

hizi zitakuwa na vigezo vilivyo nafuu kidogo (bila kuathiri usalama na ubora) ili 

kuwezesha wananchi kuwekeza katika maeneo yaliyo pembezoni na vijiji 

vyenye mauzo kidogo ya mafuta. Kamati inahimiza zoezi hili kukamilika haraka. 

 

(iv) Tatizo la mafuta ya kulainishia mitambo kunyooshewa vidole kuwa 

yanatumika kukwepa ushuru na kodi na pia soko la Tanzania limegeuzwa jalala 

la mafuta yaliyopitwa na wakati au yasiyokidhi viwango; 

 

EWURA iliandaa Kanuni za kudhibiti biashara ya mafuta ya kulainishia 

mitambo. Kanuni hizo zimekamilika na kuchapishwa kwenye Gazeti la Serikali 

kupitia GN. 64 ya tarehe 28/02/2014. Aidha EWURA inakamilisha Kanuni za 

uchukuaji na upimaji wa sampuli za mafuta hayo ili kudhibiti ubora. Kamati 

haijaridhishwa na kasi ya kutekeleza agizo hili. 

 

 

(v) Serikali itoe maelezo kuhusu uuzwaji mlima wa Kabulo na lini mlima 

huo utarudishwa STAMICO; 

 

 

Eneo la Kabulo lilimilikishwa kwa Kampuni ya Tanpower Resources Ltd 

tarehe 19/12/2005 kwa kupewa leseni SML 235/2005. Umiliki wa leseni hiyo 

ulihamishiwa kwa Tanzacoal East Africa Mining Co. Ltd ya Australia tarehe 

26/08/2011. 

 

Aidha, Kampuni hiyo ilipewa Hati ya Makosa (Default Notice) tarehe 06 

Desemba, 2013 kwa kushindwa kuendeleza eneo hilo kwa takriban miaka nane 

(8) na kushindwa kuwasilisha mpango wa kufunga mgodi pindi shughuli za 

uchimbaji zikimalizika. Wahusika walipewa siku 45 kurekebisha kasoro hizo, 

vinginevyo leseni hiyo ingefutwa. Tarehe 28 Machi, 2014 leseni hiyo ilifutwa rasmi 

baada ya Kampuni  hiyo kushindwa kurekebisha kasoro hizo. Wahusika 

wamefungua kesi mahakamani kupinga hatua hiyo. 

 

Mheshimiwa Spika, pamoja na utekelezaji wa ushauri kama ilivyoainishwa 

hapo juu, Kamati haijaridhishwa na utekelezaji wa ushauri wa Kamati kuhusu 

maeneo yafuatayo:- 

 

(i) Utekelezaji wa ahadi ya usambazaji wa umeme vijijini maeneo ya 

Lindi na Mtwara na hasa vijiji ambapo bomba la gesi linapita kwenda Dar es 

salaam; 

 

(ii) Ufutwaji wa leseni ya Kitalu “A” eneo la Mirerani kutoka kwa 

mwekezaji ambaye anamiliki bila kulifanyia kazi eneo hilo na kuligawa kwa 

wachimbaji wadogo; na 

 

(iii) Uanzishwaji na kuanza shughuli kwa Kampuni tanzu za TPDC katika 

sekta ya mafuta na gesi yaani COPEC na GASCO. 

 

Mheshimiwa Spika, Kamati inahitaji maelezo kwa nini maeneo hayo 

hayajafanyiwa kazi hadi hivi sasa. 

 

 

3.0    MAPITIO YA UTEKELEZAJI WA BAJETI KWA MWAKA WA FEDHA 2013/2014; 

 

Mheshimiwa Spika, katika  Mwaka wa Fedha 2013/2014 Wizara ya Nishati 

na Madini iliidhinishiwa jumla ya Shilingi 1,289,329,129,000/=.  Kati ya fedha hizo 

Shilingi  110,216,384,000/=  zilikuwa kwa ajili ya matumizi ya kawaida na shilingi 

1,179,112,745,000/= kwa ajili ya miradi ya maendeleo.  

 

Mheshimiwa Spika, mpaka kufikia tarehe 28 April, 2014, Wizara ilikuwa 

imepokea jumla ya Shilingi 614,061,280,549/=. Kati ya fedha hizo,                                                             

shilingi 62,769,445,615/= sawa na asilimia 56.95 ya fedha zilizotengwa kwa ajili 

ya matumizi ya kawaida zilipokelewa na Shilingi 551,291,834,934/= sawa na 

asilimia 46.75 ya fedha za miradi ya maendeleo zilikuwa zimepokelewa. 

 

3.1   MAFANIKIO 

 

Mheshimiwa Spika, Wizara imefanikiwa kutekeleza majukumu mbalimbali 

katika Sekta ya Nishati pamoja na Sekta ya Madini kama ifuatavyo:  

3.1.1  SEKTA YA NISHATI 

(i) Serikali kuweza kuondoa mgawo wa umeme nchini na kufanya 

viwanda kuendelea na uzalishaji na kazi nyingine za kiuchumi kuendelea 

kufanyika kwa maendeleo ya Taifa; 

 

(ii) Kuunganisha jumla ya wateja wapya 138,931 kwenye umeme wa 

gridi ya Taifa ikilinganishwa na lengo la kuunganisha wateja 150,000 ifikapo Juni, 

2014 (sawa na asilimia 92.6); 

 

(iii) Kuongezeka kwa wateja wanaopata huduma ya umeme kutoka 

asilimia 21 mwaka 2012/2013 hadi asilimia 36 mwezi Machi, 2014. Vilevile 

kumekuwepo ongezeko la idadi ya watu waliofikiwa na huduma za umeme 

vijijini (Electricity Access Rate) kutoka asilimia 7 hadi 21. Ongezeko hili 

limetokana na punguzo la gharama za kuunganisha umeme kwa wateja. 

Aidha, mikataba 35 ya upelekaji umeme vijijini (Turnkey Phase II) imesainiwa; 

 

(iv) Kukamilika kwa mradi wa kuzalisha umeme kwa kutumia mafuta 

mazito wa MW 60 ulioko Nyakato, Mwanza mradi ambao umekamilika tangu 

mwezi Septemba, 2013, pamoja na kuongezeka kwa uwezo wa kuzalisha 

umeme unaoingizwa katika gridi ya Taifa kutoka MW 1,438 hadi 1583.24;  

 

(v) Kupungua kwa upotevu wa umeme kutoka asilimia 21 hadi asilimia 

19; 

 

 

(vi) Kinyerezi I MW 150: Kuanza kwa kazi ya ujenzi wa Mradi wa 

Kuzalisha Umeme, MW150 wa Kinyerezi 1. Hadi kufikia mwisho wa Mwezi Machi, 

2014 kazi za ujenzi wa misingi minne kwa ajili ya mitambo hiyo na msingi wa 

matanki mawili (2) ya kuhifadhia mafuta kwa matumizi ya dharula ulikamilika. 

Mitambo miwili (2) yenye jumla ya MW 75 kati ya minne (4) kutoka Texas, 

Marekani iliwasili nchini na kazi ya kuifunga inaendelea; 

(vii) Kinyerezi II MW 240: Bank ya maendeleo ya Afrika ya Kusini 

(Development Bank of South Africa – DBSA) imeidhinisha asilimia 15 ya gharama 

nzima ya mradi kama mkopo kwa Serikali ya Tanzania ili kuwezesha utekelezaji 

wa mradi wa Kinyerezi II (240MW) na mazungumzo ya mkopo wa Japan Bank 

for International Corporation yamefikia hatua za mwisho. 

 

(viii) Kinyerezi III MW 300: Kusainiwa kwa Makubaliano ya Ubia (Joint 

Venture Agreement – JV) kati ya TANESCO na China Power Investment (CPI) 

mwezi Oktoba, 2013 kwa ajili ya ujenzi wa mtambo MW 300 wa Kinyerezi III 

ambapo TANESCO itamiliki hisa asilimia 40 na China Power Investment (CPI) 

asilimia 60; 

(ix) Kinyerezi IV MW 330: Kusainiwa kwa makubaliano ya awali ya Ubia 

mwezi Oktoba, 2013 ambapo TANESCO itamiliki asilimia 30, China – Afrika 

Investment & Development Company – CAIDC asilimia 30 na Global Conord 

Limited – GCL asilimia 40 kwa ajili ya ujenzi wa mtambo wa MW 330 wa Kinyerezi 

IV; 

 

(x) Mradi wa uzalishaji umeme wa Mtwara MW 600: Kuanza kwa 

maandalizi ya ujenzi wa kituo cha kuzalisha umeme kwa kutumia gesi asilia 

ambacho kitajengwa kwa ubia kati ya Kampuni ya Symbion Power (T) LTD na 

TANESCO kwa dola za Kimarekani milioni 400. Hadi sasa tayari makubaliano ya 

awali kati ya Kampuni hizo mbili yamekwishafikiwa, upembuzi wa awali 

“Prefeasibility Study” umekamilika pamoja na kupatikana kwa Kiwanja kwa ajili 

ya ujenzi wa kituo hicho eneo la Msijute. Aidha, majadiliano ya mkataba wa 

ubia kati ya TANESCO na SYMBION yanaendelea na yatakamilika mwezi Juni, 

2014, upembuzi yakinifu utakamilika mwezi Julai, 2014 pamoja na kuanza kwa 

mazungumzo ya kuuziana umeme mwezi Agosti, 2014 baada ya upembuzi 

yakinifu kukamilika.  

 

(xi) Kukamilika kwa upanuzi na ukarabati wa vituo vya kupozea 

umeme vya Nyakato (Mwanza); Mzakwe, Kondoa na Zuzu (Dodoma); Songa 

(Tanga); Ofisi za TANESCO Mikumi, Tungi na Kidatu (Morogoro); Tagamenda na 

Sabasaba (Iringa); Iyunga na Mwakibete (Mbeya); 

 

(xii)     Kuanzishwa kwa mradi wa upepo wa MW 50 Mkoani Singida 

unaotarajiwa kuanza uzalishaji wa umeme mwaka 2015. Mradi huu unatarajia 

kuingiza dola za kimarekani milioni 23.2 kama mauzo ya umeme na 

kutengeneza ajira zipatazo 2200. 

 

(xiii) Kupitishwa rasmi kwa Sera ya Gesi Asilia mwezi Oktoba, 2013 

pamoja na Kukamilika kwa Rasimu ya Sera ya Ushiriki wa Wazawa katika 

shughuli za Gesi Asilia (Local Content Policy); 

 

(xiv) Kuzinduliwa kwa awamu ya nne ya zabuni ya vitalu vya mafuta na 

gesi katika kina kirefu baharini, fukwe za bahari na Kusini mwa Ziwa Tanganyika. 

Zoezi hili lilizinduliwa rasmi na Mheshimiwa Rais wa Jamhuri ya Muungano wa 

Tanzania, Dkt. Jakaya Mrisho Kikwete, hapa nchini kwa mara ya kwanza 

mnamo tarehe 25 Oktoba, 2013; 

 

 

(xv) Kugunduliwa kwa gesi asilia kwenye vitalu vinne vya Mkizi – 1, Ngisi – 

1, Tangawizi – 1, na Mlonge – 1. Ugunduzi huo unafanya kiasi cha gesi asilia 

kilichogunduliwa hapa nchini kufikia TCF 46.5 ikilinganishwa na TCF 40.7 

zilizokuwa zimegunduliwa hadi kufikia mwaka 2012/2013. Tunapotoa taarifa hii 

kisima Taichui kimegundulika na gesi kiasi kikubwa sana kuliko visima vyote 

vilivyowahi kugundulika na gesi nchini. Taarifa rasmi ya kiwango cha gesi iliyopo 

itatangazwa na Mamlaka husika;  

 

(xvi) Kuwasili nchini kwa mabomba yote 45,693 ili kukamilisha ujenzi wa 

bomba la gesi asilia kutoka Mtwara na Lindi hadi Dar es Salaam; 

 

(xvii) Kusimamia uagizaji na usambazaji wa mafuta jamii ya petroli nchini 

bila ya upungufu wa nishati hii muhimu na kwa bei nafuu kwa mlaji wa mwisho 

inayoakisi bei halisi za soko la kimataifa. 

(xviii) Serikali imepata Dola za Marekani milioni 45.7 kutokana na mauzo 

ya gesi asilia kwa kipindi cha Julai, 2013 hadi Machi, 2014.  

 

Vilevile kwa kipindi hicho kiasi cha gesi asilia yenye futi za ujazo bilioni 22.7 

ilitumika viwandani, kwenye magari na kuzalisha umeme na kuipatia unafuu 

Serikali kwa kuokoa fedha za kigeni kiasi cha Dola za Marekani milioni 833.1 

ambazo zingetumika kununua nje ya nchi nishati ya mafuta kufanya shughuli 

hizo. Kwa kutumia gesi asilia sekta imepata unafuu wa Dola za Marekani milioni 

564.40. 

 

 

3.1.2  SEKTA YA MADINI 

 

 

(i) Kutolewa kwa ruzuku ya jumla ya Dola za Marekani 537,000 sawa 

na Shilingi milioni 880 kwa wachimbaji wadogo 11 kupitia Benki ya Rasilimali (TIB); 

 

(ii) Kukamilika kwa zoezi la high resolution airborne geophysical survey 

katika mikoa ya Dodoma, Manyara, Mbeya, Morogoro, Pwani, Singida, Tabora 

na Tanga Mwezi Oktoba, 2013; 

 

(iii) Kukamilika kwa ground geophysical survey (kwenye QDS 7, 

geological mapping kwa QDS 18 na geochemical mapping kwa QDS 7) katika 

maeneo ya Dodoma, Mbeya, Morogoro, Njombe, Pwani, Singida na Tanga; 

 

(iv) Kusainiwa kwa makubaliano (Memorandum of Understanding) na 

Serikali ya Finland kwa ajili ya mkopo nafuu kuwezesha utafiti wa kijiosayansi na 

maeneo yenye madini katika mikoa ya Lindi na Mtwara utakaoanza Mwezi 

Agosti, 2015; 

 

(v) Kukamilika kwa Rasimu ya Sheria ya Kusimamia shughuli za Mpango 

wa Uhamasishaji Uwazi na Uwajibikaji katika Tasnia ya Uziduaji (TEITI); 

(vi) Kukamilika kwa Mipango ya Ufungaji Migodi (Mine Closure Plans) 

kwa migodi mikubwa ya Bulyanhulu, Tulawaka, North Mara, Golden pride, 

Buzwagi na WDL. Mipango hiyo tayari imeidhinishwa na Kamati ya Kisekta ya 

Ufungaji wa Migodi; 

 

(vii) Kusainiwa kwa makubaliano ya STAMICO kumiliki Mgodi wa 

dhahabu wa Tulawaka kutoka Kampuni ya Africa Barrick Gold. Mgodi huo 

ulikabidhiwa kwa STAMICO kupitia kampuni yake tanzu ya STAMIGOLD; 

 

(viii) Kutolewa kwa Leseni 361 za biashara ya Madini (Dealers Licences) 

na Brokers Licences 260. Jumla ya maombi 1,549 ya leseni za utafutaji na 

uchimbaji mkubwa wa madini yalipokelewa na kati ya hayo 993 

yaliyoshughulikiwa kwa hatua ya Offer (734) na yaliyokataliwa “rejections” ni 

(259). Jumla ya leseni 426 zilitolewa na kati ya hizo, 21 ni leseni za uchimbaji,  57 

leseni za utafutaji wa madini zilihuishwa, leseni 5 ni za Retention na 343 ni leseni 

mpya za utafutaji wa madini; 

 

(ix) Maombi manne (4) ya leseni za utafutaji wa madini 

yaliyoshughulikiwa kwa njia ya mnada na kuingiza mapato ya Shilingi bilioni 

6.88; 

 

(x) Migogoro minne (4) ya leseni ilitatuliwa kwa mujibu wa Sheria. 

Migogoro hiyo ni kwa maeneo ya Saza (Chunya), Lugoba (Bagamoyo), 

Makanganga (Kilwa) na Ikungu (Butiama); 

 

(xi) Kufana kwa maonyesho ya Vito na Usonara yaliyofanyika mwezi 

Oktoba, 2013 mjini Arusha na kuhudhuriwa na washiriki 550. Katika maonesho 

hayo, madini yenye thamani ya Shilingi bilioni 6.9 yaliuzwa na kuiwezesha Serikali 

kukusanya mrahaba kiasi cha Shilingi milioni 227.4; 

 

(xii) Serikali kukusanya jumla ya Shilingi bilioni 8.2 zikiwa ni kodi ya 

mapato kutoka Kampuni ya Geita Gold Mining Limited (Shilingi bilioni 4.8) na 

Resolute Mining Limited (Shilingi bilioni 3.4) kufuatia ukaguzi uliofanywa na TMAA 

kwa kushirikiana na TRA; 

 

(xiii) Serikali kukusanya jumla ya Shilingi milioni 178.9 zikiwa ni malipo ya 

jumla kwa Serikali kama alternative minimum tax kutoka Kampuni ya Williamson 

Diamond Limited; 

 

(xiv) Kukusanywa kwa mrahaba wa Shilingi bilioni 59.56 kutokana na 

shughuli za ukaguzi wa madini zilizofanywa na Wakala wa Ukaguzi wa Madini 

Nchini (TMAA); 

(xv) Idara iliongeza kasi ya kufuatilia maduhuli kutoka kwa wachimbaji 

wa madini. Mfano, kwa mwaka 2013 kiasi cha madini ya ujenzi, shaba na jasi 

kilichozalishwa na wachimbaji wadogo kilikuwa ni jumla ya tani 5,474,775.40 

zenye thamani ya Shilingi 56,510,099,837.00 na mrahaba uliokusanywa ni jumla 

ya Shilingi 1,707,067,588.04; 

 

(xvi) Kukamilika kwa mpango wa uendelezaji wa uchimbaji mdogo wa 

madini pamoja na Kuanzishwa kwa Ofisi mbili (2) za Kanda za Madini (Musoma 

na Songea) pia Ofisi mbili (2) za Wakala wa Ukaguzi wa Madini (TMAA) katika 

mikoa ya Mbeya na Arusha; 

 

(xvii) Kujengwa kwa madarasa mawili (2) katika chuo cha Madini kila 

darasa likiwa na uwezo wa kuchukua wanafunzi 140, pia Kufadhili mafunzo ya 

wanafunzi 148 katika ngazi ya Cheti na Stashahada katika fani za Madini, Petroli 

na Gesi;  

 

3.2 CHANGAMOTO 

 

Mheshimiwa Spika,  Pamoja na mafanikio yaliyopatikana kwa kiasi 

kikubwa, bado Wizara imeendelea kukabiliwa na changamoto mbalimbali 

katika Sekta ya Nishati na Madini wakati wa utekelezaji wa bajeti kwa Mwaka 

wa Fedha wa 2013/2014. Changamoto hizo ni pamoja na:- 

 

1) Kutokuwa tayari kwa baadhi ya wananchi kupokea umeme kwa 

kuchelewa kufanya “wiring” kwenye nyumba zao, hivyo kuchelewesha juhudi 

za Serikali kuwaunganishia umeme wakati wakandarasi wakiwa katika maeneo 

ya miradi; 

 

2) Kutokuwa tayari kwa wananchi kutoa maeneo yao ili kuruhusu 

upitishwaji wa nguzo za umeme bila kudai fidia kitu ambacho hulazimu Serikali 

kuanza kutafuta fedha kwa ajili ya kulipa fidia ambayo hulipwa kwa wananchi 

hao hao wanaopelekewa umeme; 

 

3) Ukuaji wa kasi wa Sekta ya Nishati unaokwenda sambamba na 

Kutokupatikana kwa fedha za kutosha na kwa wakati kwa ajili ya utekelezaji wa 

miradi; 

 

4) Kutokuwepo kwa masoko ya uhakika ya bidhaa za madini na 

Kiwango kidogo cha uwekezaji wa mitaji katika uchimbaji mdogo wa madini; 

 

5) Kiwango kidogo cha fungamanisho la Sekta ya Madini na Sekta 

nyingine za uchumi; 

6) Utoroshwaji wa Madini nje ya nchi; na 

 

7) Kutokuwepo watumishi wa kutosha wenye ujuzi na weledi wa 

kutosha kuhusu sekta ya madini. 

 

heshimiwa Spika, Kamati imeridhishwa na mikakati iliyowekwa na Wizara 

kukabiliana na changamoto hizo. Kamati inaamini kwamba, endapo Wizara 

itaisimamia mikakati iliyojiwekea kwa kushirikiana na Wizara nyingine kama Ofisi 

ya Rais- Menejimenti ya Utumishi wa Umma katika kupunguza urasimu katika 

zoezi zima la kutoa vibali vya ajira. Tatizo la ukosefu wa wataalamu litapungua 

au kuisha kabisa. 

 

Pia mkakati wa kutekeleza miradi michache kulingana na mipango 

iliyopo ya muda mfupi, kati na mirefu kama ilivyoainishwa katika “Power System 

Master Plan” inaweza kuwa suluhisho. Uamuzi wa wizara kushirikisha na 

kushirikiana na sekta binafsi nao ni mkakati utakaochochea maendeleo na 

ufanisi katika sekta hii ambayo ni muhimu kwa maendeleo na ustawi wa nchi 

yetu. 

 

Mheshimiwa Spika, pamoja na changamoto zilizoelezwa hapo juu na 

mikakati iliyoainishwa katika kutatua changamoto hizo lipo suala la kuuzwa 

kampuni ya kufua umeme ya Independent Power Tanzania Limited (IPTL).  

Mwaka huu wa fedha Kampuni ya ufuaji umeme ya IPTL iliuzwa kwa Kampunu 

ya Pan Africa Power Solution (PAP). Mchakato wa uuzwaji wa Kampuni hii ulizua 

maswali mengi katika jamii na Kamati yetu ikiwa msimamizi wa sekta ikawajibika 

kufuatilia ili kupata undani wa mchakato. Kamati yetu ilizungumza na wadau 

wakuu katika suala hili na kupata maelezo ya msingi. 

 

Mheshimiwa Spika, Kufuatia maamuzi ya kiti chako katika mkutano huu 

wa 15 kuhusu suala la kuuzwa kwa Kampuni ya IPTL na fedha iliyotolewa katika 

“Escrow Account” Kamati haitatoa taarifa zaidi juu ya suala hili. Tutasubiri taarifa 

itakayowasilishwa na Kamati ya Bunge ya hesabu za Serikali (PAC) baada ya 

kupata ushauri wa kitaalamu toka kwa Mkaguzi Mkuu wa Hesabu za Serikali 

(CAG) na vyombo vingine vilivyopewa jukumu la uchunguzi. Katika hatua hiyo 

kamati yetu itashirikiana na bunge kufikia uamuzi wa suala hili. 

 

 

4.0 MAOMBI YA FEDHA KWA MWAKA 2014/2015    

 PAMOJA NA KAZI   ZILIZOPANGWA     

 KUTEKELEZWA; 

 

Mheshimiwa Spika, Kwa Mwaka wa Fedha 2014/2015, Wizara ya Nishati 

na Madini inaomba Bunge liidhinishe makadirio ya mapato na matumizi ya 

fedha kiasi cha Shilingi 1,082,644,855,000/= ikilinganishwa na Shilingi 

1,289,329,129,000/= kwa mwaka wa fedha 2013/2014 ambayo ni sawa na 

upungufu wa asilimia 16. Katika fedha hizo, Shilingi 957,177,170,000/= ni kwa ajili 

ya miradi ya maendeleo na Shilingi 125,378,452,000/= kwa ajili ya matumizi ya 

kawaida.  

Mheshimiwa Spika, kiasi cha Shilingi                         957,177,170,000/= 

kinachoombwa kwa ajili ya miradi ya maendeleo, kinajumuisha fedha za ndani 

Shilingi 652,805,000,000/= na Shilingi 304,372,170,000/= ni fedha za nje. Vile vile 

kiasi cha Shilingi 125,378,452,000/= kinaombwa kwa ajili ya matumizi ya kawaida  

ambapo kati ya fedha hizo Shilingi 98,465,504,000/= ni kwa ajili ya matumizi 

mengineyo (OC) na Shilingi 26,912,948,000/= ni kwa ajili ya mishahara ya 

Watumishi wa Wizara na Taasisi zake. 

 

Mheshimiwa Spika, kiasi cha fedha kinachoombwa na Wizara kwa 

Mwaka wa Fedha 2014/2015, kitatumika kutekeleza shughuli mbalimbali za 

Wizara ikiwa ni pamoja na:- 



 Ukamilishwaji  wa  ujenzi  wa  Bomba  la  Gesi   

 kutoka Mtwara hadi Dar es salaam; 

 

 Uendelezaji wa awamu ya pili ya mradi kabambe wa usambazaji 

umeme vijijini katika mikoa yote ya Tanzania Bara (Rural Energy 

Agency/Rural Energy Fund); 

 

 Ujenzi wa njia ya umeme wa msongo wa KV 400, Kiliomita 340 toka 

Mbeya - Sumbawanga, na vituo vikubwa vipya vya kupozea 

umeme vya Uyole - Mbeya na Sumbawanga; 

 

 Ujenzi wa njia ya kusafirisha umeme wa msongo wa KV 400 - North 

East Grid (Dar es salaam - Pwani - Tanga -Kilimanjaro - Arusha) 

yenye urefu wa Kilomita 664; 

 Ujenzi wa Ofisi za Kanda za Madini; 

 

 Utekelezaji wa mradi wa kuendeleza Biofuel; 

 

 Uendelezaji wa Sekta ndogo ya Petroli; na 

 

 Kujengea uwezo Watumishi wa Wizara ya Nishati na Madini. 

 

5.0 MAONI NA USHAURI WA KAMATI 

 

5.1  SEKTA YA NISHATI 

5.1.1 TANESCO 

 

 

Mheshimiwa Spika, pamoja na tatizo sugu la TANESCO kununua umeme 

kwa bei kubwa kutoka kwa wazalishaji binafsi (IPPs) na kuuza kwa bei ndogo 

kwa walaji wa mwisho bado imemudu kutoa huduma zinazoridhisha. Kamati 

inaipongeza Wizara na TANESCO kwa kubuni mbinu na mikakati mizuri 

iliyowezesha Taifa kuendelea kupata umeme wa uhakika muda wote.  

 

 

Mheshimiwa Spika, Shirika limebuni utaratibu wa kutoa huduma bora kwa 

wateja ikiwemo fomu za maombi ya umeme kupitia mitandao, kulipa Ankara za 

umeme kupitia mitandao na utaratibu wa kutoa taarifa juu ya umeme kwa 

kupitia ujumbe mfupi wa simu. 

 

Mheshimiwa Spika, Shirika limekuwa likikabiliwa na tatizo la upotevu na 

wizi wa umeme. Kamati inapongeza na kusisitiza matumizi ya Automatic 

Reading Meters (ARM) ambazo hufungwa juu ya nguzo na kuweza kusomwa na 

mtendaji akiwa ofisini mbali na mteja alipo. Kamati inahimiza utaratibu huu 

usimamiwe ipasavyo ili kudhibiti wateja wanaoibia Shirika. 

 

Mheshimiwa Spika, Pamoja na utendaji unaoridhisha ambao tumeutolea 

mfano hapo juu kumekuwepo malalamiko ya huduma au umeme usio na 

ubora au usiokuwa wa uhakika katika mfumo mzima wa usambazaji. Shirika 

lilitoa sababu zifuatazo kama kiini cha matatizo:-  

 

i. Uchakavu wa miundombinu ambao unasababisha kukatika kwa 

nyaya na viungio vyake, kuanguka nguzo, kuzimika kwa umeme katika vituo 

vya kupoozea umeme, 

ii. kuzidiwa kwa mzigo katika mifumo ya umeme “System Overload” 

mfano: vituo vya kupoozea umeme vya Ilala, City Center, Mbagala na Kurasini 

pia laini za 33kV Ilala - Kurasini, Nordic, na FZ3 - 1, 

 

iii. Wizi na hujuma za miundombinu mfano:- kuibiwa kwa vipande vya 

vyuma vya nguzo kubwa za chuma (towers) za kusafirisha umeme kwenye laini 

ya Shinyanga Bulyanhulu, wizi wa waya za shaba kwenye laini ya 33KV Usariver, 

40KV (Kilimanjaro) na wizi wa waya za shaba za ardhini (zinazolinda 

miundombinu ndani ya vituo vya kupoozea umeme (earth wires) katika vituo 

vya Mikocheni na Ubungo, 

 

iv. Matukio ya nguzo za umeme kugongwa na magari na hivyo 

kusababisha sehemu kubwa ya wananchi kukaa giza. 

Mheshimiwa Spika, pamoja na kuwepo kwa mpango wa muda mfupi 

(short term plan) na ule wa muda wa kati (medium term plan) unaokamilika 

mwaka 2015 kwa ajili ya kukabiliana na changamoto za kukatika katika kwa 

umeme, Kamati inashauri serikali kuzitaka mamlaka za bima kuhakikisha magari 

au mitambo yenye bima pindi wanapogonga miundombinu ya TANESCO basi 

wawajibike kuilipa chini ya bima hiyo kama wafanyavyo wanapogongwa 

watumiaji wengine wa barabara wasiokuwa na bima. Pia TANESCO kwa 

kushirikiana na vyombo vya dola wahakikishe wale wote wanaohujumu 

miundombinu wanafikishwa mbele ya sheria na kulipa kama ifanyavyo 

TANROADS.  

 

Mheshimiwa Spika, kufuatia ongezeko la mtandao wa kusambaza 

umeme nchini kutokana na kazi nzuri inayofanywa na REA, Kamati inashauri 

TANESCO ambao ni wasimamizi wa mtandao huo waongeze rasilimamali watu 

wa kusimamia miundombinu inayojengwa. Kamati inasisitiza kuwa haitakuwa 

busara miundombinu iliyojengwa kwa gharama kubwa mpaka vijijni ikabaki bila 

uangalizi wa karibu. 

Mheshimiwa Spika, kwa mara nyingine Kamati inaishauri TANESCO kuanza 

kutumia nguzo za zege badala ya nguzo za miti ambazo zinadumu kwa muda 

mfupi. Nguzo za zege zinadumu muda mrefu na ni rafiki wa mazingira.  

 

5.1.2 MAMLAKA YA UDHIBITI WA HUDUMA ZA NISHATI    NA 

MAJI (EWURA) 

 

Mheshimiwa Spika, Katika kudhibiti Sekta ndogo ya mafuta kwa mwaka 

2013/2014 EWURA imeendelea kufuatilia na kuratibu shughuli zote zinazohusu 

nishati ya Petroli nchini ikiwa ni pamoja na kurekebisha Kanuni ya kukokotoa bei 

ya mafuta, kupanga bei elekezi, kuratibu uwepo wa akiba ya mafuta ya 

kutosha wakati wote na yenye ubora unaotakiwa. 

 

Mheshimiwa Spika, Katika kudhibiti biashara ya mafuta nchini EWURA 

imesimamia kwa ufanisi uamuzi wa Serikali wa uagizaji wa mafuta kwa wingi 

(Bulky Procurement System). Kwa kuondoa ucheleweshaji wa Meli Bandarini 

uchumi wa taifa umefaidika kwa kuokoa Shilingi bilioni 121.5. Aidha, tozo ya 

faida ya muuzaji na gharama za usafirishaji (premium) imepungua kwa asilimia 

karibu 50 kati ya Zabuni Na. 7 na 13 hali iliyopelekea kuokoa Shilingi bilioni 40.9. 

 

Mheshimiwa Spika, Kamati ina maoni na ushauri ufuatao kwa EWURA;  

 

i. Kamati imegundua kuwa EWURA imeelekeza nguvu nyingi  katika 

kudhibiti biashara ya mafuta nchini na kuweka mkazo kidogo upande wa 

vilainisha mitambo, sekta ndogo ya umeme na gasi iwe gesi asilia au itokanayo 

na petroli (LPG). Kamati inashauri EWURA ielekeze pia nguvu katika sekta hizo ili 

kuleta ufanisi na kuwanufaisha walaji. 

 

ii. EWURA waharakishe utaratibu na masharti nafuu ya ujenzi wa vituo 

vya mafuta vya gharama nafuu na salama ambavyo vitasaidia usambazaji wa 

mafuta vijijini. Ni hasara kwa taifa na hatarisho kiusalama kuona mafuta jamii ya 

petroli yakiuzwa njiani yakiwa kwenye mapipa, madumu na chupa za maji. 

iii. Bado kuna ushahidi kuwa mafuta yanayopewa misamaha na yale 

yanayokwenda nchi jirani (Transiti product) yanauzwa nchini kinyume cha 

sheria. Wizara, TRA na EWURA wanapashwa kuja na jibu la tatizo hili haraka 

kwani vitendo hivi vinaathiri uchumi wa taifa. 

 

iv. Mfumo wa uagizaji mafuta kwa wingi bado haujafikia lengo 

lililotarajiwa, yaani kununua kwa Premium kati ya $20 -25 kwa tani. Serikali na 

EWURA waondoe vikwazo vinavyopelekea premium kutoshuka na kadri 

iwezekanavyo muda wa meli kusubiri/kuchelewa upungue zaidi. 

 

USIMAMIAJI WA SEKTA YA MAFUTA 

 

Mheshimiwa Spika, uendeshaji wa sekta ya mafuta unahusisha taasisi za 

umma na sekta binafsi. Hii ni moja ya sekta za kutolea mfano juu ya ushirikiano 

wenye tija kati ya sekta ya umma na sekta binafsi (PPP). Pamoja na mafanikio 

yaliyopatikana kamati inasisitiza wizara ya nishati ichukue jukumu la kuwa 

kiongozi katika kusimamia sekta ya mafuta. Tunahitaji kuboresha mfumo wa 

kuagiza mafuta kwa wingi ili kupata manufaa yaliyolengwa wakati wa 

kuanzisha mfumo huu. Lakini pia Tanzania inapashwa kuendelea kuwa njia ya 

kupitishia nishati hii muhimu kwa nchi jirani kwa manufaa ya majirani zetu na 

taifa letu. 

 

Mheshimiwa Spika, ili kufikia mafanikio hayo hapo juu kamati inaishauri 

wizara iongoze wadau wakuu kutatua kitendawili cha matumizi ya hifadhi ya 

mafuta ya TIPER. Pia kuna haja ya kuratibu ujenzi wa hifadhi za mafuta ili 

zifanyekazi kwa tija na si kumbebesha mzigo wa gharama mlaji wa mwisho. 

Haraka iwezekanavyo serikali inapashwa kutafuta ufumbuzi wa upimaji wa 

mafuta kwa kuongozwa na misingi iliyo wazi na ya kisayansi bila upande 

wowote kuburuzwa. 

 

Mheshimiwa Spika, Kamati inahimiza umakini katika suala la upimaji wa 

mafuta yaingiayo nchini kwa kurejea matumizi ya flow meters pale KOJ. 

Mitambo hii ilijengwa kwa gharama kubwa sana huku kukiwepo onyo kuwa 

haifai kutoka kwa wadau wakiwemo watendaji wa taasisi za serikali. Leo hii 

baada ya kuingia gharama kubwa sana tunashuhudia mamlaka husika zinakili 

adharani kuwa kweli flow meters hizo hazifai. Ni kwa mazingira haya tunaitaka 



Nakala ya Mtandao (Online Document) 

58 

 

wizara ya Nishati na Madini kuwa kiongozi katika kusimamia masuala haya 

kwani ndiyo yenye dhamana ya maendeleo na ustawi wa sekta ndogo ya 

mafuta.  

 

5.1.3    WAKALA WA NISHATI VIJIJINI (REA) 

 

Mheshimiwa Spika, katika kutekeleza majukumu yake kwa mwaka 

2013/14, Wakala umekamilisha mchakato wa ununuzi na kuingia mikataba ya 

utekelezaji wa miradi 35. Miradi hii inagharimu shilingi bilioni 881 ambayo 

inategemea kukamilika mwezi June, 2015 kwa kuunganisha wateja 250,000 

katika mikoa ya Kigoma (Kasulu na Kibondo), Kagera (Biharamuro, Ngara, 

Karagwe, Kyerwa, Misenyi, Bukoba Vijijini na Muleba), Ruvuma (Tunduru na 

Mbinga), Arusha, Dodoma, Iringa, Katavi, Kilimanjaro, Mara, Mtwara, Mwanza, 

Njombe, Shinyanga, Simiyu, Singida, Tabora, Geita, Lindi (Kilwa, Lindi Vijijni, 

Liwale, Nachingwea na Ruangwa), Manyara, Mbeya (Chunya, Mbeya Vijijni, 

Mbarali, Mbozi, Ileje, Kyela na Rungwe), Morogoro, Pwani, Rukwa (Kalambo, 

Nkasi na Sumbawanga Vijijini), Tanga (Handeni, Korogwe, Lushoto, Mkinga, 

Muheza, Pangani na Tanga Vijijini). 

 

Mheshimiwa Spika, Wakala umetekeleza jumla ya miradi 41 chini ya 

mradi kabambe wa usambazaji umeme vijijini wa awamu ya kwanza. Miradi hii 

yenye thamani ya Shilingi Bilioni 129 imetekelezwa na wakandarasi wa ndani na 

nje katika mikoa 16. Jumla ya Shilingi Bilioni 104.7 zimekwishalipwa na wateja 

15,815 sawa na asilimia 72 wameunganishwa kwenye miundombinu ya 

usambazaji wa umeme. 

 

Mheshimiwa Spika, pamoja na dhamira na mipango mizuri ya REA. 

Mamlaka imeingia mikataba na wakandarasi kwa kutegemea kupata zaidi ya 

shillingi bilioni 100 kwa mwaka kutokana  na tozo ya mafuta ya shilingi 50  kwa 

lita kwa mafuta aina ya Diesel, petroli (MSP), na mafuta ya taa. REA 

wamepokea shillingi billioni 17.6 mpaka sasa. Hazina wametoa “warrant of 

funds” zenye thamani ya shillingi billioni 72.4 tu na barua ya uhakikisho kuwa 

watalipa hatua inayokwamisha kasi ya utendaji wa mamlaka.  

 

Mheshimiwa Spika, Kamati inaishauri na kuisihi Serikali itoe fedha zote 

zilizotokana na tozo ya mafuta kufuatia maamuzi ya Bunge. Aidha, Kamati 

inaishauri Serikali ili kuepuka ucheleweshwaji wa miradi na usumbufu kwa 

Serikali, Mamlaka na wananchi ambao unaweza kupelekea wadau 

kupelekana mahakamani ni vyema mfuko wa nishati (Energy Fund) ukatumika 

kutunza tozo hizo kama ilivyokusudiwa wakati wa kuanzishwa kwake. 

 

Mheshimiwa Spika, kamati inashauri REA katika utendaji wake waongeze 

jitihada katika kuwashirikisha wananchi ili waelewe mpango mzima wa serikali. 

Katika utendaji wao pale inapobidi kijiji au kata kurukwa basi watendaji wawe 

tayari kueleza kwa nini wamefanya hivyo. Katika dhana nzima ya kushiriki na 

kushirikisha wananchi, kamati inashauri maeneo ambayo yatakuwa tayari 

kuruhusu upitishaji wa miundombinu ya umeme bila fidia yapewe kipaumbele 

katika kujengewa miundombinu ya umeme. 

 

Mheshimiwa Spika, kutokana na umuhimu wa nishati ya umeme kwa 

maendeleo ya wananchi na taifa kwa ujumla, kamati inashauri fedha zaidi 

zitengwe/zitafutwe ili miradi iliyopangwa ikamilike kwa wakati. Aidha, wakati 

jitihada zinafanyika kukamilisha miradi iliyokwisha pangwa mipango mipya 

iandaliwe na vyanzo vya fedha vitafutwe ili kusambaza umeme maeneo yote 

ya nchi yaliyobaki. 

 

5.1.4     SHIRIKA LA MAENDELEO YA PETROLI TANZANIA   

 (TPDC) 

 

Mheshimiwa Spika, katika jitihada za kuendeleza utafutaji wa mafuta 

nchini tarehe 25 Oktoba 2013 TPDC walizindua  mchakato wa kuitisha zabuni za 

utafutaji wa mafuta na gasi asilia kwenye vitalu saba vya bahari kuu na 

kaskazini mwa Ziwa Tanganyika. Tukio hili muhimu na la kwanza kufanyika nchini 

lilizinduliwa na Mhe. Dkt. Jakaya Mrisho Kikwete, Rais wa Jamuhuri ya Tanzania 

na kuhudhuriwa na zaidi ya watu 890 kati yao 250 wakiwakilisha makampuni ya 

kutafuta na kuchimba mafuta. Zabuni hii ambayo imeonyesha kuwa na 

mwitikio mkubwa tunategemea itachochea zoezi la utafutaji wa mafuta nchini 

hatua itakayopelekea ugunduzi zaidi wa hazina hii muhimu. 

 

Mheshimiwa Spika, kwa kipindi cha Julai 2013 mpaka Mei 2014 jitihada za 

uchimbaji wa gesi asilia zimeendelea kwa mafanikio. TPDC kwa kushirikiana na 

makampuni ya uchimbaji wamegundua gasi asilia zaidi katika bahari ya kina 

kirefu na kufanya hazina iliyogunduliwa nchini kote sasa kufikia TCF 46.5 

ongezeko la TCF 4.8 kwa taarifa ya kamati wakati kama huu mwaka jana. 

Pamoja na takwimu hizi zipo taarifa mpya za uvumbuzi wa kiasi kingi cha gasi 

asilia kwenye kisima TAI CHUI kwenye eneo la bahari kuu na ni imani yetu kuwa 

mamlaka husika itatangaza kiasi kilichogunduliwa.  

 

Mheshimiwa Spika, jukumu jingine muhimu lililotekelezwa na TPDC ni ujenzi 

wa bomba la kusafirisha gasi asilia toka Songo Songo mkoani Lindi na Mnazi Bay 

mkoani Mtwara. Itakumbukwa kuwa serikali imewekeza nguvu zake zote katika 

kuleta nishati hii kwenye vinu vya kufua umeme ili pamoja na manufaa mengine 

tupate suluhisho la kudumu la umeme wa uhakika na nafuu.  

 

Utekelezaji wa mradi unaendelea vizuri na umefikia hatua ya kuridhisha 

kukiwa na matumaini ya kukamilisha kazi zote mwezi Desemba 2014 na kuanza 

majaribio ya uzalishaji na usafirishaji katika miezi mitatu ya mwanzo ya mwaka 

2015. 

 

Mheshimiwa Spika, katika mfumo wa ujenzi wa bomba ni utaratibu wa 

kuwa na matoleo kila bomba linapopitia. Matoleo hayo yatasaidia usambazaji 

wa gesi asilia kwa vijiji na miji ili kuwezesha uzalishaji wa umeme, kutoa nishati 

kwa matumizi ya viwanda, magari, taasisi na majumbani. Moja ya viwanda 

vinavyotegemewa ni kiwanda cha mbolea ambacho mchakato wake 

umeanza.  

 

Mheshimiwa Spika, Kamati kwa kiasi kikubwa imerizishwa na utekelezaji 

wa miradi ya utafutaji na uchimbaji wa mafuta na gasi asilia nchini. Kamati kwa 

namna ya pekee inapongeza wizara na TPDC kwa jinsi wanavyosimamia mradi 

wa ujenzi wa bomba la kusafirisha gasi asilia kutoka eneo inakochimbwa 

kwenda sokoni. Aidha, kamati inatoa maoni, ushauri na maagizo yafuatayo 

kwa wizara na Shirika la Maendeleo ya Petroli Tanzania ili kuongeza ufanisi 

katika utendaji; 

 

Mheshimiwa Spika, uwekezaji mkubwa katika sekta ya utafutaji na 

uchimbaji wa mafuta na gasi asilia na mafanikio makubwa katika ugunduzi wa 

gasi asilia umewajengea wananchi matumaini makubwa sana. Kamati 

inashauri serikali kutoa elimu zaidi juu ya sekta hii kwa kueleza pamoja na 

mambo mengine historia ya sekta hii nchini, mchakato wa utafutaji na 

uchimbaji, manufaa yake kwa wananchi wa sehemu rasilimali hizi 

zinapopatikana na manufaa kwa Watanzania wote kwa ujumla.  

 

Mheshimiwa Spika, ili kuvuna rasilimali zetu kwa amani na matengamano 

katika jamii ni muhimu sera ya gasi asilia na sera inayoonyesha namna 

wananchi na bidhaa za Tanzania zitakavyotumika katika uchumi wa gasi 

zikaeleweka kwa wananchi( Natural Gas Policy and Local content). Kujibu swali 

tata la chumo kubwa la gasi asilia kuwa chanzo cha vurugu, serikali iwashirikishe 

wananchi sasa katika kuandaa mfuko wa gasi (Natural Gas Fund) na itumie 

muda wa sasa wakati gasi haijaanza kuvunwa kueleza ni kwa jinsi gani 

wananchi na wadau wote kwa ujumla watanufaika. Zaidi ya kuwepo sera nzuri, 

kamati inashauri serikali ichukue jitihada za ziada kuhakikisha wananchi 

wanashiriki na kushirikishwa katika mchakato huu wa kuvuna, kuendeleza na 

kutumia gasi asilia. 

 

Mheshimiwa Spika, wazo la kujenga kiwanda cha mbolea ni la siku nyingi 

kuanzia zama za KILAMCO. Itakumbukwa kuwa si mara moja waheshimiwa 

wabunge kwa niaba ya wananchi wamekuwa wakishauri uanzishwaji wa 

kiwanda hiki ambacho ni muhimu kwa uchumi wa taifa na hasa sekta ya kilimo. 

Kamati inashauri TPDC iharakishe mchakato wa upatikanaji wa mwekezaji na 

kiwanda kianze kujengwa mara moja. 

 

Mheshimiwa Spika, kamati ilielezwa juu ya ukanda wa kutafuta mafuta 

ambapo kuna maeneo yenye matumaini makubwa ya kuwa na hazina hii lakini 

yapo mpakani mwa nchi yetu na Msumbiji. Kamati inashauri taratibu za 

kitaalamu, kisheria na diplomasia zifanyike na uchimbaji ufanyike katika 

maeneo hayo ili pamoja na kupata uhakika wa hazina iliyopo tuondoe 

uwezekano wa kuwepo mifarakano kati yetu na majirani zetu. 

 

Mheshimiwa Spika, Kamati inashauri wizara na TPDC kuhakikisha kuwa 

njia yote lipitapo bomba wananchi wanapata fidia stahiki na kwa wakati. Pia 

shughuli za ujenzi wa bomba zifanyike kwa kutunza na kuhifadfhi mazingira. 

Pamoja na manufaa mengineyo hatua hii itasaidia kujenga mahusiano mazuri 

na jamii ambao ndio walinzi wa bomba linalojengwa. 

 

Mheshimiwa Spika, Kamati inashauri serikali kwa kutumia vyombo vyake 

vya ulinzi na usalama itoe ushirikiano wa hali ya juu kwa TPDC ili shughuli za 

utafutaji na uchimbaji wa mafuta baharini zifanyike kwa usalama na amani. 

Sambamba na pendekezo hili serikali inashauriwa kuharakisha upatikanaji wa 

boti ya ulinzi na doria kama ilivyopangwa. 

 

Mheshimiwa Spika, maendeleo ya sekta ndogo ya gasi asilia yanafungua 

fursa nyingi na mpya. Mategemeo ya wananchi walio wengi ni kuona fursa hizi 

zinasimamiwa na kuendeshwa na watanzania kwa kiasi kikubwa.  

 

Kamati inarudia kutoa ushauri juu ya uanzishwaji wa kampuni tanzu za 

TPDC sasa ili pindi shughuli zinapoanza tuwe na makampuni na nguvu kazi ya 

kitanzania zinazomudu shughuli hizo. Uanzishwaji wa kampuni tanzu hizi (COPEC, 

GASCO, KILAMCO, PIPCO n.k) utakidhi kiu ya wananchi ya kumiliki, kusimamia 

na kuendesha sekta hii ambayo pamoja na manufaa mengine itazuia 

kuhamisha fedha za kigeni kuhamishiwa kwenye nchi zitokapo kampuni za 

kigeni. 

 

5.2 SEKTA YA MADINI 

 

5.2.1  STAMICO 

 

Mheshimiwa Spika, Serikali kupitia wizara ya Nishati na Madini imechukua 

jitihada za kuajiri wafanyakazi wapya. Lakini pia serikali imechukua uamuzi wa 

kuitumia STAMICO kama taasisi ya kimkakati katika kusimamia maslahi ya taifa 

katika sekta ya madini. Chini ya utaratibu huu hisa na rasilimali za serikali katika 

sekta ya madini kwa kiasi kikubwa zinasimamiwa na STAMICO.  

Mheshimiwa Spika, kutokana na maendeleo katika sekta ya madini, 

Kamati inashauri mahitaji ya rasilimali watu katika Shirika ifanyike mara kwa 

mara ili wakati wote tuwe na nguvu kazi ya kusimamia sekta hii muhimu.  

 

Aidha, kutokana na ukweli kwamba watendaji wengi wa STAMICO 

wamefikia umri wa kustaafu na walijitolea kutumikia taifa katika kipindi kigumu, 

Kamati inashauri waongezewe muda ili tupate nafasi ya watendaji hao wa 

zamani kuwarithisha watendaji wapya. Hii itaepusha tatizo la kupoteza uzoefu 

na ujuzi ambao watendaji hawa wa zamani waliupata kwa kipindi kirefu katika 

sekta ya madini. 

 

Mheshimiwa Spika, STAMICO wameanza taratibu za ununuzi wa madini 

ya bati yanayopatikana katika mkoa wa Kagera. Kamati inashauri Shirika 

pamoja na kununua bati ianzishe utaratibu wa kujenga mtambo wa kuchenjua 

madini hayo wilayani Kyerwa. Hatua hiyo pamoja na kuongeza thamani ya 

madini itakomesha kabisa utoroshaji wa madini kwa njia ya magendo kwenda 

nchi za jirani. Inasikitisha kuona madini yanayotoroshwa kwa magendo kwenda 

nchi za jirani yanazipatia nchi hizo fedha nyingi za kigeni ikiwemo sifa ya kuwa 

nchi hizo ndiyo wazalishaji wa madini hayo. Kamati inaipongeza STAMICO kwa 

uamuzi wake wa kulinda maslahi ya taifa ikiwemo kufungua fursa za ajira kwa 

watanzania. 

Mheshimiwa Spika, Watanzania kwa kipindi kirefu wamekuwa 

wakilalamikia uamuzi wa kuuza mlima Kabulo kwa kampuni ya Tanpower 

Resources Ltd. Kamati kwa vipindi tofauti imekuwa ikiishauri Serikali kubatilisha 

uamuzi huu na kurejesha miliki ya mlima huu kwa STAMICO. Taarifa ya Serikali ni 

kuwa fursa ya kisheria imepatikana na kutumiwa kurejesha miliki ya mlima huo 

kwa umma. Kamati inaipongeza Serikali kwa uamuzi huo na kusisitiza kuwa 

hazina hiyo imilikiwe na STAMICO. Aidha, kamati inashauri Serikali na STAMICO 

kusimamia hazina hii kwa umakini mkubwa sana na kuepuka kurudia makosa. 

 

Mheshimiwa Spika, kama ilivyoelezwa awali STAMICO ambayo ni taasisi 

ya kimkakati katika sekta ya madini ilipewa fursa ya kumiliki rasilimali katika 

mgodi wa Tanzanite kwa niaba ya watanzania. Hata hivyo shughuli za 

uchimbaji wa madini haya zimekuwa zikifanyika katika mazingira yasiyokuwa 

salama. Kuna hali ya uhasama kati ya wachimbaji wakubwa na wadogo na 

kati wachimbaji wadogo wenyewe kwa wenyewe. Sekta hii pia inatawaliwa na 

utoroshaji wa madini bila kulipa ushuru kwa serikali. 

 

Mheshimiwa Spika, kamati inaendelea kushauri vitalu ambavyo 

haviendelezwii vigawiwe kwa wawekezaji wadogo ili waviendeleze na 

kupunguza uhasama kati yao. Aidha, kamati inarudia kushauri ujenzi wa ukuta 

kuzunguka eneo lote la mgodi wa Mererani na kuweka mitambo ya kutambua 

madini ili kudhibiti utoroshaji wa madini. Katika uamuzi wa kudhibiti wizi wa 

madini na kukwepa ushuru Serikali haipashwi kuwa na msamaha na yeyote 

hivyo asiyekuwa tayari kuhakikiwa aache shughuli eneo hili.  

 

Mheshimiwa Spika, katika jukumu lake la shirika la kimkakati STAMICO 

imechukua mradi wa TULAWAKA chini ya kampuni yake tanzu ya  STAMIGOLD 

na sasa mradi huo unaitwa STAMIGOLD Biharamulo Mine. STAMICO imekuwa 

ikitafuta mbia wa kuendeleza mgodi wa Buhemba na jiihada zinafanyika 

kushirikiana na kampuni ya Manjaro Resources. STAMICO mwezi Desemba 2014, 

ilikabidhiwa mgodi wa Kiwira, kwa sasa STAMICO inaandaa taratibu na kutafuta 

mwekezaji atakayeshirikiana na shirika katika kuendeleza mradi huo. Shirika hili 

ni mbia wa asilimia 45 katika mgodi wa Buckreef. Kamati inaridhishwa na 

jitihada hizi zinazolenga taifa kumiliki na kusimamia rasilimali hii inayoisha kwa 

karibu. 

 

 

5.2.2   WAKALA WA UKAGUZI WA MADINI TANZANIA   

 (TMAA) 

 

Mheshimiwa Spika, TMAA kwa kushirikiana na TRA umewezesha kampuni 

ya Resolute Tanzania Limited kulipa shillingi billioni 3.88 na kampuni ya Geita 

Gold Mining Limited kulipa shillingi billioni 50.6 kama kodi ya mapato. Kwa 

kushirikiana na Ofisi za madini mikoani imewezesha ukusanyaji wa mrahaba 

katika madini ya ujenzi kwa kiasi cha shillingi billioni 1.6. Ukaguzi wa wakala 

katika shughuli za uchenjuaji wa marudio (VAT leaching) umewezesha mrahaba 

wa shillingi millioni 901.1 kulipwa. 

 

Mheshimiwa Spika, TMAA umewezesha serikali kupata mrahaba na 

takwimu sahihi za madini yaliyozalishwa na migodi mikubwa nchini. Kwa kipindi 

cha julai 2013 na Machi 2014 dola za Marekani millioni 54 zimekusanywa kama 

mrahaba. Pamoja na ukaguzi wa kawaida wakala umeweza kubaini mrahaba 

na kodi mbalimbali ambazo wachimbaji walikuwa hawakulipa kwa kiasi cha 

shillingi billioni 4.86. 

 

Mheshimiwa Spika, Kwa kipindi tunachokizungumzia madini yenye 

thamani ya shillingi billioni 2.55 yamekamatwa na taasisi hii na madini 

kutaifishwa kwa mujibu wa sheria ya madini, 2010. Kamati inapongeza kazi nzuri 

inayofanywa na TMAA na kushauri serikali ielekeze nguvu katika kutatua 

changamoto zinazowakabili. 

 

Mheshimiwa Spika, Kamati inashauri serikali itoe vibali vya kuajiri watumishi 

wanaohitajika na mara kwa mara tathimini ya mahitaji ya rasilimali watu 

ifanyike ili majukumu ya taasisi hii nyeti yaende sambamba na rasilimali 

inayohitajika. Kamati imeshauri badala ya kuelekeza nguvu kujenga ofisi jijini Dar 

Es Salaamu waangalie uwezekano wa kujenga ofisi Dodoma au Morogoro 

ambako viwanja vinapatikana kwa urahisi na bei nafuu. 

 

 

5.2.3 WAKALA WA JIOLOJIA TANZANIA 

 

Mheshimiwa Spika, wakala wa Jiolojia ni taasisi ya serikali ambayo 

pamoja na majukumu mengine inalo jukumu muhimu la kukusanya, 

kuchambua, kutafsiri na kutunza takwimu na taarifa mbalimbali za kijiosayansi 

(Jiolojia, Jiokemia na Jiofizikia) ambazo ni muhimu katika kuleta ufahamu wa 

kuwepo kwa madini mbalimbali katika nchi yetu na katika kuleta ufahamu wa 

namna bora ya kutafuta na kuchenjua madini hayo. 

 

Mheshimiwa Spika, katika zama hizi ambazo serikali imefungua sekta ya 

uchimbaji wa madini na katika hali hii ambapo wananchi wanajasiria kuwekeza 

lakini pia utamaduni wa kuhoji unaoongezeka katika jamii chombo hiki ni 

muhimu. Kuwawezesha wachimbaji wadogo wadogo (ambao ni wengi) 

kuendesha shughuli zao kwa uhakika wakala utatoa mafunzo ya kiufundi na 

kitaaluma yanayozingatia mahitaji ya walengwa yatakayobainishwa kwa 

kushirikiana na Wizara na STAMICO. 

 

Mheshimiwa Spika, wakala una jukumu na unaendesha utafiti juu ya 

milipuko ya Volkano nchini. Hii ndiyo asasi ya serikali inayoratibu milipuko ya 

volkano ikiwemo kutoa ushauri juu ya ujenzi wa majengo na miundombinu 

muhimu. Kwa kipindi cha 2013/14, wakala umetekeleza majukumu 

waliyowasilisha mbele ya kamati kwa ufanisi mkubwa. 

 

Mheshimiwa Spika, kamati inashauri serikali iwezeshe wakala kwa 

kuwapatia rasilimali za kutosha. Muhimu ni kuhakikisha kuwa watumishi 

wasiokuwa na sifa za kimuundo wawezeshwe kupata sifa kwani kwa kipindi 

kirefu wamesaidia utendaji wa asasi hii na kuchangia maendeleo ya taifa. 

Kuhusu ajira mpya, kamati inashauri baada ya muundo mpya wa watumishi 

basi kibali cha kuajiri kitolewe ili rasilimali watu ya kutosha ipatikane. 

5.2.4  CHUO CHA MADINI (MRI) 

 

Mheshimiwa Spika, Chuo cha Madini -Dodoma ni asasi ya serikali yenye 

jukumu la kutoa mafunzo ili kupata wataalamu mahiri wa kada ya kati (middle 

professional cadre) katika fani ya madini ili kuwezesha wataalam wajuzi 

(professionals) wa madini kuweza kufanya kazi zao kwa ufanisi zaidi. Umuhimu 

wa chuo hiki unaongezeka kila kukicha kufuatia uamuzi wa serikali kufungua 

fursa zaidi za uwekezaji katika sekta ya madini. Kupitia chuo hiki wanafunzi 

wanaandaliwa ili kuwa na sifa za  kuajiriwa au kujiajiri katika sekta za madini, 

mafuta na gesi. 

 

Mheshimiwa Spika, ili kumudu majukumu yaliyoko mbele yake kwa kipindi 

cha mwaka 2013/2014, chuo kimeimarisha miundombinu ya majengo ya Chuo 

kwa kujenga madarasa, ukumbi wa mikutano na ofisi za wakufunzi. Mafunzo ya 

kitaalamu na mafunzo mtambuka yametolewa kwa wakufunzi ili kuwajengea 

uwezo watumishi hao. Mtandao wa mawasiliano chuoni (ICT) umeimarishwa ili 

kuwezesha chuo kwenda na wakati katika kutoa elimu. 

 

Mheshimiwa Spika, chuo kimedurusu mitaala ili elimu inayotolewa ikidhi 

matakwa ya wateja na matakwa ya shughuli. Ili kukidhi mahitaji chuo 

kimetumia watumishi wa mikataba (non-pensionable employees) zaidi katika 

kufundisha wanafunzi. Lengo la serikali ni kukifanya chuo kisimame chenyewe ili 

kuongeza uthubutu na ubunifu. Katika kutekeleza azma hiyo maandalizi ya 

nyaraka mbalimbali kwa ajili ya chuo kuwa na muundo wenye mamlaka (full 

autonomous) ili kiweze kujiendesha kama Polytechnic Institute yamefanyika. 

 

Mheshimiwa Spika, kutokana na umuhimu wa sekta ya madini, kamati 

inaishauri serikali ikiwezeshe chuo cha madini kiweze kusimama chenyewe ili 

kimudu mahitaji makubwa ya taaluma inayotolewa. Hii ni pamoja na 

kuharakisha uamuzi wa kukifanya chuo kujitegemea (autonomous) na kutoa 

mafunzo yanayolenga soko na mahitaji maalum - Polytechnic Institute.  Serikali 

iongeze jitihada za kuhamasisha wanafunzi na wananchi walioko kwenye sekta 

ili wapate ujuzi katika sekta hii kwa wingi kama njia ya kukiwezesha chuo hiki. 

 

Mheshimiwa Spika, ili kuleta ufanisi unaokusudiwa chuo kinapashwa kuwa 

na mitambo na aina zote za vifaa vinavyohitajika katika fani ya uchimbaji wa 

madini. Kamati inashauri chuo kishirikiane na STAMICO ambapo shirika litanunua 

mitambo yote inayohitajika katika shughuli na kwa utaratibu maalum chuo 

kitaitumia kufundishia wanafunzi. Vilevile kwa upande unaohusu elimu 

inayotolewa chuoni hapo, kamati inapendekeza chuo kilenge kutoa elimu ya 

ufundi inayolenga fani ya masoko - “commercial cum technical.”  

 

5.2.5   TANSORT 

 

Mheshimiwa Spika, TANSORT ni kitengo cha uchambuzi na uthamini wa 

madini ya almasi na vito pamoja na kutoa huduma za kijemolojia. Uchambuzi 

na uthamini unaofanywa na kitengo hiki unalenga pamoja na manufaa 

mengine kuwezesha ukokotoaji sahihi wa mrahaba wa serikali. TANSORT hutoa 

huduma ya ushauri wa masoko, ukataji na ukadiriaji thamani wa madini ya 

wachimbaji wadogo na wakati. Hii ndiyo asasi yenye dhamani ya kusimamia 

almasi na madini ya vito nchini. 

Mheshimiwa Spika, mapitio ya taarifa za kitengo kwa mwaka 2013/14 

yanaonyesha maendeleo chanya hali inayoonyesha kuwa uamuzi wa serikali 

kurudisha kitengo hiki nchini toka London Uingereza ulikuwa thabiti. Kwa kipindi 

hiki carat 162,224 za almasi zimethaminiwa na kuuzwa nje kwa dola za Marekani 

million 44.7, hii ni sawa na 90% kiuzalishaji na 97% kimauzo. Kwa kasi hii ni 

mategemeo kuwa kufikia mwisho wa June uzalishaji na mauzo ya mwaka huu 

yatazidi yale ya mwaka jana. 

 

Mheshimiwa Spika, kutokana na mauzo ya alamasi serikali imepata dola 

za Kimarekani 2.2 kama mrabaha kufikia Machi 2014. Kiasi hiki ni 97% ya 

kiwango cha mwaka jana na kuna kila dalili kuwa kufikia June mwaka huu 

mapato ya serikali yatavuka lengo. TANSORT imesimamia tenda tatu za mauzo 

ya almasi huko Antwerp Ubelgiji na kufanya tathimini kumi na moja kwenye 

mgodi wa El Hillal Minerals ambapo carat 13,896 za almasi zilithaminiwa kwa 

thamani 3.6 na kuipatia seriklai mrabaha wa dola za Marekani 181,000. 

 

Mheshimiwa Spika, kwa upande wa madini ya vito, jumla ya kilo 

31,907,210 za vito vya mapambo, gramu 10,488,117 za vito ghafi na carat 

279,913 za vito vilivyosanifiwa zimethaminiwa na kitengo kwa thamani ya dola 

za Marekani millioni 40. Mrahaba uliokusanywa kutokana na uthamini wa madini 

ya vito hadi Machi 2014 ni Dola za Marekani milioni 1.5 sawa na 101% ya 

mrahaba uliokusanywa kutokana na vito kwa mwaka wa fedha wa 2012/13. 

Upande wa Tanzanite, kilo 487, gramu 256,910 na carat 28,869 zilithaminiwa na 

kuuzwa na mgodi wa TanzaniteOne Minerals kwa dola millioni 4.3. kutokan na 

uthamini huo mrahaba wa Dola za Marekani 122,407 ulikusanywa. 

 

 

Mheshimiwa Spika, hadi kufikia Machi 2014 wataalamu wa TANSORT 

walishiriki maonesho na masoko matano ya kimataifa ili kujionea mwenendo wa 

bei na kutambua masoko ya madini ya vito na almasi duniani. Kitengo 

kimechapisha matoleo 3 ya bei elekezi za almasi na vito kwa wataalamu wake. 

Kampeni 4 za kutangaza shughuli shughuli za kitengo zilifanyika, ikiwemo kushiriki 

katika maonesho ya saba saba, nane nane, maonesho ya vito na usonara ya 

Arusha na kupitia kipindi cha luninga cha “Tuambie‟ cha TBC. 

 

Mheshimiwa Spika, katika kujiimarisha watumishi wapya sita waliajiriwa na 

tayari wako India na Thailand kuhudhuria mafunzo ya ujemolojia. Kitengo 

kimehamia makao makuu ya wizara na kupata vifaa zaidi vya utambuzi na 

uthamini wa wa madini. TANSORT imeandaa rasimu ya mapendekezo ya njia 

mbalimbali za kuboresha mapato ya serikali kwa lengo la kukidhi matakwa ya 

wananchi na kuiwakilisha kwenye mamlaka za maamuzi. 

Mheshimiwa Spika, kamati kwa kiasi kikubwa imeridhishwa na maendeleo 

na utendaji wa TANSORT. Aidha, tunaendelea kuishauri serikali kuimarisha 

kitengo hiki kwa kuwapatia watumishi wa kutosha na kuwapatia kituo au mahali 

maalum pa kufanyia biashara ya almasi na vito nchini. Serikali inakumbushwa 

tena kuanzisha jengo la madini sehemu moja mbapo biashara ya madini na 

vito itafanyika ili pamoja na mnufaa mengine kupunguza wizi, udanganyifu, 

kukwepa kodi, utapeli na utoroshwaji wa rasilimali hizi muhimu. 

 

6.0 HITIMISHO 

 

Mheshimiwa Spika, tunapohitimisha taarifa yetu kamati inasisitiza serikali 

ihakikishe inasimamia kwa umakini wa hali ya juu ukamilishaji wa miradi mipya 

ya uzalishaji wa umeme ikiwemo ukamilishaji wa mfumo wa bomba la gasi 

asilia. Ni matumaini ya kamati kwa niaba ya bunge na wanachi kwa ujumla 

kuwa ukamilishaji wa miradi hii utatuwezesha kupata umeme kwa wingi, 

umeme wa uhakika na umeme wa bei nafuu. Kamati inaipongeza serikali kwa 

kuwezesha asilimia 36 ya wananchi kupata umeme ilipofika Machi 2014 wakati 

lengo lilikuwa kufikia asilimia 30 ya wananchi mwaka 2015.  

 

Mheshimiwa Spika, kamati imeridhishwa na kasi ya kuwafikishia umeme 

wananchi wa vijijini (electricity access rate) kwa kupandisha kiwango cha 

kufikisha umeme vijijini toka asilimia 7 mpaka 21 wakati lengo ilikuwa asilimia 15 

ifikapo mwaka 2015. Aidha, kamati inaitaka wizara kutoa orodha ya kata na vijiji 

vyote vinavyohusika na miradi ya umeme vijijini ili wananchi wawe tayari kushiriki 

na kuharakisha kufikia malengo tarajiwa. 

 

Mheshimiwa Spika, pamoja na kuridhishwa na jitihada za kupeleka 

umeme vijijini kamati inasikitishwa na uamuzi wa serikali wa kutopeleka kwenye 

mfuko wa umeme vijijini tozo ya shillingi 50 kwenye kila lita ya mafuta. Huu ni 

uamuzi wa bunge kwa ajili ya lengo mahususi hivyo kamati inaitaka serikali 

kupeleka tozo hiyo kwenye mfuko ili kazi iliyotarajiwa itekelezwe na kukamilika 

kwa wakati. 

Mheshimiwa Spika, Wizara hii kama tulivyokubaliana wakati wa bajeti ya 

mwaka jana, ni Wizara ya kimkakati ambayo mafanikio yake yatasukuma 

mbele maendeleo ya sekta nyingine. Mapitio ya fedha zilizopokelewa 

zinaonyesha wazi kuwa katika fedha za maendeleo kutoka vyanzo vya ndani 

wizara ilipata Shilingi 405,515,900,846/= ambayo ni asilimia 54.00 na katika 

fedha ya matumizi ikapata Shilingi 62,769,445,615/= ambayo ni asilimia 56.95. Ili 

kufikia lengo la kusukuma maendeleo kwa kasi Kamati inaishauri serikali 

kuhakikisha inatoa fedha kulingana na bajeti na kwa wakati ili miradi ya 

kimkakati isikwame. 

Mheshimiwa Spika, mwisho lakini si kwa umuhimu, nawapongeza 

Mheshimiwa Spika, Naibu Spika, na Wenyeviti wote wa Bunge kwa kazi nzuri 

mnayoifanya ya kuliongoza Bunge hili. Mungu awajalie afya njema, hekima na 

busara katika kutekeleza wajibu huu mkubwa mliokabidhiwa. 

 

Mheshimiwa Spika, kipekee nawashukuru Wajumbe wa Kamati kwa  

ushirikiano walionipa wakati wa kujadili na kuchambua Makadirio ya Mapato 

na Matumizi ya Wizara hii kwa Mwaka wa Fedha wa 2014/2015.  

 

Naomba niwatambue kwa majina kama ifuatavyo:- 

 

1.   Mhe. Victor Kiliasile Mwambalaswa, Mb - Mwenyekiti 

2.   Mhe. Jerome Dismas Bwanausi, Mb         - M/Mwenyekiti 

3.   Mhe. Josephine Tabitha Chagulla, Mb    - Mjumbe 

4.   Mhe. David  Ernest Silinde, Mb             - Mjumbe 

5.   Mhe. Martha Moses Mlata, Mb             - Mjumbe 

6.   Mhe. Devotha Mkuwa Likokola, Mb         - Mjumbe 

7.   Mhe. Raya Ibrahim Khamis, Mb             - Mjumbe 

8.   Mhe. Mariam Nassor Kisangi, Mb             - Mjumbe 

9.   Mhe. Murtaza Ally Mangungu, Mb           - Mjumbe 

10. Mhe. Juma Abdallah Njwayo, Mb            - Mjumbe 

11. Mhe. Richard Mganga Ndassa, Mb         - Mjumbe 

12. Mhe. Anne Kilango Malecela, Mb            - Mjumbe 

13. Mhe. Charles John Paul Mwijage, Mb      - Mjumbe 

14. Mhe. Herbert James Mntangi, Mb            - Mjumbe 

15. Mhe. Shaffin Ahmedali Sumar, Mb           -            Mjumbe 

16.  Mhe. Yussuf Haji Khamis, Mb         - Mjumbe 

17.  Mhe. Riziki Saidi Lulida, Mb         - Mjumbe 

18.  Mhe. Deo Kasenyenda Sanga, Mb     - Mjumbe  

19.  Mhe. Yussuf Salim Hussein, Mb           - Mjumbe    

20.  Mhe. Dr. Dalaly Peter Kafumu, Mb      - Mjumbe   

21.  Mhe. John Emmanuel Nchimbi, Mb    - Mjumbe 

 

 Mheshimiwa Spika, nachukua fursa hii pia kumshukuru Katibu wa    Bunge 

Dkt. Thomas Didimu Kashilillah, Mkurugenzi wa Idara ya Kamati za Bunge Ndg. 

Charles Mloka, makatibu wa Kamati Ndugu Evelyne Shibandiko na Stanslaus 

Kagisa kwa kusaidiwa na Ndugu Kokuwaisa Gondo, kwa kuratibu shughuli zote 

za Kamati na hatimaye kukamilisha Taarifa hii kwa wakati. Aidha, nawashukuru 

Watendaji wote wa Ofisi ya Bunge kwa ushirikiano wao na kuiwezesha Kamati 

kutekeleza majukumu yake kwa ukamilifu.  

 Mheshimiwa Spika, baada ya kusema hayo, sasa naomba Bunge lako 

likubali kuidhinisha Makadirio ya Mapato na Matumizi ya Wizara ya Nishati na 

Madini kama yalivyowasilishwa na mtoa hoja. 

 

Mheshimiwa Spika, naunga mkono hoja na naomba kuwasilisha. 

 

 

MWENYEKITI 

KAMATI YA BUNGE YA NISHATI NA MADINI 

 

29 Mei, 2014 

 

 

 SPIKA: Ahsante.  Sasa namwita Msemaji wa Kambi Rasmi ya Upinzain 

Bungeni, kwa Wizara  ya Nishati na Madini. Mheshimiwa Mnyika. 

 

Taarifa ya Kambi Rasmi ya Upinzani kwa Wizara ya Nishati na Madini juu ya 

Makadirio ya Mapato na Matumizi ya Wizara hiyo kwa mwaka 2014/2015 kama  

ilivyosomwa Bungeni 

 

 

 MHE. JOHN J. MNYIKA – MSEMAJI MKUU WA KAMBI YA UPINZANI KWA 

WIZARA YA NISHATI NA MADINI: Mheshimiwa Spika, nashukuru kwa kunipa nafasi 

hii ya kusoma maoni ya Kambi Rasmi ya Upinzani.  

 

 Mheshimiwa Spika, haki huinua Taifa linalojali watu wake. (Makofi)  

 

Mheshimiwa Spika, awali ya yote, nitumie fursa hii, kumshukuru Mwenyezi 

Mungu, Muumba wa Mbingu na Nchi, ambaye kwa neema zake 

ameniwezesha kuwepo hapa leo. Kambi Rasmi ya Upinzani Bungeni 

inamtanguliza Mungu mbele hasa katika mapato na matumizi ya Wizara ya 

Nishati na Madini kwa kuwa rasilimali za nchi hii ni sehemu ya ardhi ambayo 

Mwenyezi Mungu ameikirimia nchi yetu, hivyo ni haki rasilimali hizo zionekane na 

wananchi wote kwamba zinatumika kwa manufaa ya wananchi na siyo 

maslahi ya watu wachache. (Makofi) 

 

Mheshimiwa Spika, jambo hili tunaweza kuliona katika Mithali 14:34 

kwamba, “haki huinua Taifa.” Kwa hiyo, siyo haki kabisa endapo wananchi wa 

Taifa hili hawanufaiki moja kwa moja na rasilimali za nchi yao. 

 

Mheshimiwa Spika, kwa utangulizi huo, nieleze tu kwamba, hotuba yetu 

na maoni yetu yana jumla ya kurasa 119 na tutaomba majibu ya Serikali 

kwenye kurasa hizo. Kwa hiyo, nitangulie moja kwa moja kusema kwamba, 

tunaomba maoni haya kama yalivyo yaingie kwenye Kumbukumbu Rasmi za 

Bunge. (Makofi) 

 

Mheshimiwa Spika, maeneo haya yanajumuisha vipengele vifuatavyo:- 

 

Katika sehemu ya utangulizi, tunataka majibu kutoka kwa Serikali juu ya 

masuala yanayohusu:-  

 

(1) Kushindwa kwa dhima ya Wizara kudhibiti rasilimali za Taifa;   

 

(2) Wananchi kumiliki na kunufaika na rasilimali za Taifa; 

 

(3) Masuala yanayohusiana na sera ya gesi nchini; 

 

(4) Masuala yanayohusiana na ujenzi wa bomba la gesi Mtwara; 

 

 (5) Mambo yote yanayohusu upotevu mkubwa wa mapato yatokanayo 

na madini na gesi asilia; 

 

(6) Mambo yote yanayohusiana na usiri katika Mikataba katika Sekta ya 

Madini; na 

  

(7) Maeneo yote yanayohusu Nishati kama sehemu ya kero za 

Muungano.  

 

Mheshimiwa Spika, haya yote yako kwenye sehemu ya utangulizi wa 

hotuba hii, naomba yaingie na Serikali iweze kutoa majibu.  

 

 

Mheshimiwa Spika, katika sehemu ya pili, tutaomba majibu ya Serikali juu 

ya mambo yote yanayohusu mambo yafuatayo:-  

 

 

Sehemu hii inahusu udhaifu wa Serikali ya CCM na Bunge katika 

kusimamia raslimali za Nishati na Madini. Tutaomba majibu ya Serikali juu ya:- 

 

(1)  Udhaifu wa Serikali ya CCM na wizi wa raslimali za Taifa;  

(2) Udhaifu wa Bunge katika udhibiti wa wizi wa rasilimali za Taifa; 

 

(3) Uzembe unaofanywa na Bunge katika kudhibiti upotevu wa 

mapato; na 

(4)  Sera za Serikali ya CCM zinavyotumiwa kukwapua utajiri wa Tanzania. 

(Makofi) 

 

 Mheshimiwa Spika, katika sehemu ya tatu ya hotuba hii, tutaomba majibu 

ya Serikali. Sehemu hii inahusu matumaini hewa ya bajeti ya 2014/2015 ya Sekta 

ya Nishati na Madini. Tutaomba majibu ya Serikali juu ya masuala yote 

tutakayohoji juu ya makadirio ya mapato na matumizi kwa mwaka 2014/2015.  

 

 Mheshimiwa Spika, tutaomba majibu ya Serikali juu ya maswali matatu 

muhimu juu ya bajeti ya mwaka huu wa 2014/2015. Pia tutaomba majibu ya 

Serikali juu ya masuala yote yanayohusu wananchi wa maeneo mbalimbali 

ambayo tumeyaingiza katika hotuba yetu. 

 

Mheshimiwa Spika, katika sehemu ya nne ya hotuba hii inahusu 

kushindwa kwa utekelezaji wa maazimio ya Bunge hili Tukufu. Tutaomba majibu 

ya Serikali juu ya kasoro zifuatazo zilizojitokeza:- 

 

(1) Katika utekelezaji wa bajeti ya Mwaka 2013/2014; 

 

(2) Tutaomba majibu ya Serikali juu ya maazimio yote ya Bunge 

ambayo hayajatekelezwa mpaka sasa yanayohusu sakata la uchangishaji 

kwenye Wizara ya Nishati na Madini, maarufu kama „Sakata la Jairo‟. (Makofi) 

 

(3) Tutaomba majibu ya Serikali juu ya masuala yote ambayo mpaka 

sasa toka mwaka 2008 yaliyosalia kwenye maazimio ya Bunge yanayohusu 

kashfa ya Richmond. (Makofi)  

 

(4) Tutaomba majibu ya Serikali juu ya utekelezaji wa maazimio ya Bunge 

yaliyohusiana na Sekta ndogo ya gesi asili, upuuzaji wa ushauri kuhusu 

utekelezaji wa maazimio yaliyohusu Kampuni ya Pan African Energy Tanzania na 

masuala mengine kuhusiana na gesi. (Makofi) 

 

Mheshimiwa Spika, katika sehemu ya tano ya hotuba hii tumeeleza 

kuhusu kasi ndogo ya usambazaji wa umeme vijijini.  Katika hili tutaomba majibu 

ya Serikali juu ya:- 

 

(1) Kasoro ya Serikali kushindwa kutoa fedha stahiki kwa Wakala wa 

Umeme Vijijini (REA); 

 

(2) Tutaomba majibu ya Serikali juu ya kusuasua kwa miradi ya kufikisha 

umeme vijijni pamoja na ahadi nyingi za Serikali; (Makofi) 

(3) Tutaomba majibu ya Serikali juu ya uchambuzi tulioufanya 

kuhusiana na bajeti ya mwaka huu wa 2014/2015 ya Makadirio ya Mapato na 

Matumizi tunayoyajadili sasa ambayo haina uhalisia unaokusudiwa; na (Makofi) 

 

 

(4) Tutapendekeza kwa Serikali namna ya kubuni vyanzo mbadala vya 

kuongeza mapato kwa ajili ya kufanikisha azma ya kufikisha umeme Vijijini. 

(Makofi) 

 

Mheshimiwa Spika, kwenye sehemu ya sita ya hotuba hii tumefanya 

mapitio juu ya baadhi ya masuala mahususi yaliyojitokeza katika utekelezaji wa 

bajeti ya Serikali katika mwaka 2013/2014.  

 

Mheshimiwa Spika, katika sehemu hii:- 

 

(1) Tumeeleza upotevu wa fedha za umma katika maeneo mbalimbali ya 

Wizara ya Nishati na Madini uliotokana na udhaifu wa Serikali; 

 

(2) Tumehoji juu ya uchunguzi juu ya ununuzi wa mafuta mazito 

yaliyohusu kampuni za uzalishaji wa umeme wa dharura za IPTL na kampuni 

nyingine ambazo tumeziainisha ndani ya taarifa yetu. (Makofi) 

 

Mheshimiwa Spika, katika sehemu ya tatu ya eneo hili, tumeainisha 

mikataba mibovu na ufisadi unaogusa Makampuni mbalimbali yaliyoiuzia 

umeme TANESCO. Tutaomba majibu ya Serikali. (Makofi) 

 

Mheshimiwa Spika, sehemu ya nne tutaomba majibu ya Serikali kuhusiana 

na namna mabilioni ya Watanzania yalivyotumika kwenye kashfa ya mgodi wa 

Kiwira iliyomgusa vilevile Rais Mstaafu, Mheshimiwa Benjamin William Mkapa. 

(Makofi) 

 

  Mheshimiwa Spika, katika sehemu hii ya tano tutaomba majibu ya Serikali 

juu ya masuala yote tuliyoyahoji na orodha ya Taasisi za Serikali tulizozitaja 

ambazo ni wadaiwa sugu wa madeni ya Shirika la Umeme Tanzania (TANESCO) 

na hatua ambayo imefikiwa katika kulipa madeni hayo. (Makofi) 

 

  Mheshimiwa Spika, katika sehemu ya baba ya hotuba yetu, 

tumezungumzia juu ya ushauri na utekelezaji wa hoja za Mkaguzi Mkuu wa 

Hesabu za Serikali (CAG) zinazogusa Sekta ya Nishati na Madini. Kati ya 

maeneo ambayo tumetaka majibu ya Serikali ni:- 

 

 (1) Ufisadi wote ambao umefanyika katika Shirika la Umeme Tanzania 

(TANESCO); 

 (2) Udhaifu wa kimenejimenti katika TANESCO ambao tumeueleza kwa 

kina; 

 

 (3) Manunuzi ya dharura ambayo hayakupata kibali na Mlipaji Mkuu 

wa Hesabu za Serikali na tumeainisha mpaka mawasiliano ya Kiserikali. 

Tunaomba majibu kutoka kwa Serikali; 

 

 (4) Utata uliojitokeza katika ununuzi wa Transfoma za TANESCO ambao 

vilevile CAG ameainisha kama ni sehemu ya mikataba na ununuzi mbovu ndani 

ya Serikali. Tutaomba majibu ya Serikali; (Makofi) 

 

 (5) Tumeeleza malipo ya ziada ambayo Mkaguzi Mkuu wa Malipo ya 

Serikali ameeleza kwamba yamefanyika kinyume na sheria kutokana na 

udhaifu wa Serikali na udhaifu katika upembuzi yakinifu. Tutaomba majibu ya 

Serikali; (Makofi) 

 

 (6) Tumeeleza matumizi yaliyozidi ukomo na yaliyofanyika bila 

ushindani na kinyume na Sheria za Manunuzi wa Umma. Manunuzi hayo na 

makampuni yanayohusika tumeyataja, tutaomba majibu ya Serikali; (Makofi) 

 

 (7) Tutaomba majibu ya Serikali juu ya masuala yote tuliyoyaainisha juu 

ya ukaguzi uliofanywa na Mkaguzi Mkuu wa Serikali kuhusiana na optical fibre 

cable free span na udhaifu uliojionesha kwenye ununuzi huo na tuhuma 

mbalimbali za ufisadi. Tutaomba majibu ya Serikali; (Makofi) 

 

 (8) Manunuzi ya dharura; hapa tumekwenda kwenye hoja mahsusi za 

Mkaguzi Mkuu wa Serikali kuhusu suala hili;  

 

 (9)       Tumehoji juu ya matumizi yasiyo sahihi ya njia za manunuzi ya 

zabuni maalumu na zabuni zote ambazo CAG ametuhumu tumeziainisha na 

tunaomba majibu ya Serikali mbele ya Bunge hili juu ya madai hayo ya 

matumizi mabaya ya sheria. (Makofi) 

 

 (10)     Tumehoji juu ya mikopo ya Mashirika ya Umma yaliyo chini ya 

Nishati na Madini ambayo imechangia katika ongezeko la deni la Taifa na 

namna ambavyo mikopo hii imefanyika kinyume na sheria kama ambavyo 

Mkaguzi Mkuu wa Hesabu za Serikali naye ameanisha. Tunaomba majibu ya 

Serikali juu ya mikopo yote hii na namna ambavyo kuna madai ya ufisadi katika 

jambo hili; (Makofi)  

 

 (11)  Tumehoji masuala mahususi ambayo Mkaguzi Mkuu wa Hesabu za 

Serikali ameainisha kuwa, Shirika la Madini la Taifa (STAMICO) lilikiuka taratibu 

mbalimbali kama ambavyo Mkaguzi Mkuu wa Hesabu za Serikali ameanisha. 

Kambi Rasmi ya Upinzani inataka Serikali kama sehemu ya kuwajibika kwa 

Bunge itoe majibu haya mbele ya Bunge hili Tukufu; (Makofi) 

 

 

Mheshimiwa Spika, katika sehemu ya Nane, tumetoa ushauri mahususi juu 

ya uuzaji wa mashirika, ubinafsishaji na uendeshaji wa mashirika mbalimbali 

yaliyoko chini ya Nishati na Madini. Katika eneo hili tumehoji:- 

 

(1) Kuhusu Serikali kushindwa kufanya Ukaguzi wa Awali (pre audit) kabla 

ya kuuza Mashirika ya Umma na hivyo kuuza Mashirika ya Umma yaliyoko chini 

ya Nishati na Madini kiholela. Tumeainisha mashirika hayo na tunahitaji majibu 

kutoka kwa Serikali. 

 

(2) Tumeeleza udhaifu katika utekelezaji wa mpango wa uwekezaji na 

mikataba ya uuzaji wa mali katika miradi mbalimbali ya ubinafsishaji iliyoko chini 

ya Sekta ya Nishati na Madini. Tunaomba majibu ya Serikali mbele ya Bunge hili 

Tukufu; (Makofi) 

 

(3) Tumehoji juu ya mikopo iliyotoka CRDB, NSSF na PSPF namna 

ambavyo imeelekezwa hovyo hovyo na hatimaye kusababisha hasara katika 

Kampuni ya Makaa ya Mawe ya Kiwira. Tumeainisha kiwango cha fedha, 

Mashirika yaliyolipwa na utaratibu uliotumika. Tunaomba majibu ya Serikali juu 

ya kashfa hii kubwa kwa Taifa; (Makofi) 

 

(4)      Tumehoji kuhusu dhamana zilizotolewa kiholela na kinyemela za 

Serikali chini ya Export Credit Guarantee Scheme katika mashirika ambayo 

yamebainika baadaye kwamba yamegubikwa na ufisadi mkubwa wa Serikali. 

Tunataka majibu ya Serikali katika majumuisho. (Makofi)  

 

(5) Tumehoji kuhusu hatua ambazo Serikali ilielezwa izichukue baada ya 

Ukaguzi Maalum, lakini mpaka sasa haijazichukua juu ya kampuni ya PKF; 

(6) Tumehoji kuhusu upitiaji wa mikataba ya huduma ya Menejimenti; 

 

(7) Kwa umuhimu mkubwa tumetoa mapendekezo na kuhoji juu ya 

yanayojiri ndani ya Shirika la Maendeleo la Mafuta nchini TPDC na madai 

mbalimbali ya ukiukwaji wa taratibu katika mabadiliko ya kimuundo, masuala 

ya watumishi, uendeshaji wa shirika na mikataba mibovu ndani ya TPDC. 

Tumeainisha mikataba hiyo na madai hayo na kwa hoja zote hizo tutaomba 

majibu ya Serikali. (Makofi) 

  

Mheshimiwa Spika, sehemu ya tisa ya hotuba yetu tumezungumzia hali 

halisi ya viwanda vya madini nchini. Katika eneo hili tumehoji yanayojiri 



Nakala ya Mtandao (Online Document) 

75 

 

kuhusiana na kiwanda cha kuchakata madini ya Tanzanite. Vilevile, tumehoji 

kuhusiana na kiwanda cha Gypsum na tunaomba Serikali iweze kutoa majibu 

kuhusu viwanda vyote hivi.  

 

Mheshimiwa Spika, katika sehemu ya Kumi ya hotuba yetu, 

tumezungumzia kuhusu Chuo cha Madini Dodoma (Mineral Resources Institute).  

 

Katika sehemu hii tumeainisha kwa kina, matatizo yanayoendelea ndani 

ya Menejementi, ndani ya Uongozi na yanayohusu wanafunzi, matumizi ya 

fedha za Umma na miradi ya Maendeleo katika Chuo cha Madini Dodoma 

ambayo ni ufisadi mkubwa. Tunahitaji majibu kutoka kwa Serikali. (Makofi)  

 

Mheshimiwa Spika, sehemu ya kumi na moja inahusu ufisadi ambao 

unaendelea kulindwa. Katika sehemu hii tumezungumzia:- 

 

Mosi, Madai ya ufisadi yanayojitokeza katika kesi ambazo zimeendelea 

muda mrefu zinazoikabili Serikali; kesi za Dowans, IPTL na kashifa hizi kwa ujumla 

wake. Tumeeleza kwa kina kesi zinazohusika, nambari za kesi, viwango vya 

malipo ambavyo vimefanyika mpaka sasa na tunahitaji Serikali iweze kutoa 

majibu juu ya ufisadi huu.    

Pili, katika eneo hili, tumezungumzia juu ya madai ya ufisadi katika malipo 

ya akaunti ya Escrow Account BoT, tumeeleza masuala mbalimbali 

yanayohusiana na suala hili. (Makofi) 

 

Mheshimiwa Spika, baada ya kueleza yaliyomo kwenye hotuba hii, 

nieleze kama sehemu ya utangulizi masikitiko yangu juu ya hotuba ya 

Mheshimiwa Waziri kwamba, hotuba yake yote ya jana, pamoja na Taifa kuwa 

kwenye mjadala mzito juu ya kashfa ya IPTL, hakuna mahali popote ambapo 

Mheshimiwa Waziri ametoa taarifa ya Serikali juu ya kashfa hii nzito. (Makofi) 

 

Mheshimiwa Spika, kwa sababu hiyo basi, kama sehemu ya hotuba hii, 

naomba kuweka mezani vielelezo vitatu, vifuatavyo viweze kuambatana na 

hotuba hii juu ya kashfa hii ya IPTL:- 

 

Mosi, taarifa ambayo nimeipata kutoka vyanzo vyangu ndani ya Serikali 

juu ya maelezo ya kina ya Serikali ya kurasa 22 ambayo Serikali imekwepa 

mpaka sasa kuyatoa Bungeni.  

 

Mheshimiwa Spika, naomba nakala hii niiweke kama hati ya mezani. Kwa 

kuwa Waziri hakutoa maelezo, mimi kama Waziri Kivuli niwasilishe maelezo hayo 

yaliyomo ndani ya Serikali juu ya kashfa hii ya IPTL na Waheshimiwa Wabunge 

wenzangu wapitie iwapo majibu haya ya Serikali yanakidhi haja juu ya hoja 

mahususi za kashfa hii kubwa na ya muda mrefu ya IPTL. (Makofi) 

Mheshimiwa Spika, naomba vilevile kuweka mezani nyaraka kutoka Hong 

Kong ambayo pamoja na maelezo yaliyotolewa na Waziri Mkuu Bungeni juu ya 

suala la IPTL, pamoja na hukumu za ndani ya nchi yetu, inaonyesha bado kuna 

hukumu nyingine, kuna maamuzi mengine na hapa nina hati ya kukamatwa 

kwa baadhi ya Wahusika wa Kampuni ya PAP waliotajwa kwa majina kwenye 

hati hii na mambo mengine yanayohusiana na kashfa ya IPTL.  

Mheshimiwa Spika, naomba niweke mezani ili Serikali katika majumuisho 

iweze kutoa majibu juu ya nyaraka hizi na madai mbalimbali yaliyopo.  (Makofi) 

 

Mheshimiwa Spika, kwenye jambo hili la IPTL kama kielelezo cha tatu 

baada ya kupitia taarifa ya Serikali, naomba kuweka mezani nakala ya 

masuala saba yenye utata ndani ya Taarifa ya Serikali. Masuala tata 

yanayoonyesha ukiukwaji wa sheria ndani ya Serikali kwenye kashfa hii ya IPTL.   

 

Mheshimiwa Spika, kwa sababu ya muda, kama baadaye nitapata 

nafasi, nitarejea kielelezo hiki lakini kwa sasa itoshe tu kwamba naweka mezani 

vilevile kielelezo hiki juu ya masuala tata na masuala tete 

 

Mheshimiwa Spika, kabla sijaingia kwenye undani wa hotuba, kutokana 

na masuala haya, nihitimishe maelezo yangu kwa kunukuu maneno ambayo 

mwenzangu mmoja tuliyeshirikiana kuandika hotuba hii na wenzangu katika 

Kambi ya Upinzani tulioshirikiana kuandika hotuba hii, walinieleza, naomba 

kunukuu kutoka kwenye hotuba yangu.  

 

“Kwa mujibu wa Mtume Muhammad (S.A.W.) rehema na amani iwe juu 

yake. Mnafiki ni mtu mwenye nyuso mbili; ndani yake na nje yake ni tofauti; na 

alama zake ni tatu. Akizungumza husema uongo, akiahidi hatimizi na akiaminika 

hufanya hiyana.” 

 

 Mheshimiwa Spika, kwa hiyo, ni maombi yetu kwamba unafiki uachwe 

kwenye mjadala wa mwaka huu, tuweze kuishauri Serikali na kuisimamia Serikali 

kwa niaba ya wananchi kwa kuzingatia maoni haya marefu ambayo Kambi 

Rasmi imewasilisha kwenye hotuba yake. Katika hili, tunaomba masuala manne 

yafuatayo yafanywe kwenye mjadala huu:- 

 

Mheshimiwa Spika, mosi, kabla ya mjadala huu kuendelea uruhusu 

ziwekwe mezani nakala za ripoti zote za Kamati za Uchunguzi kwenye Sekta ya 

Madini zilizoundwa na matokeo yake kutowasilishwa Bungeni mpaka sasa. 

(Makofi) 

Mojawapo ya taarifa hizi ni taarifa ya Kamati uliyoiunda kwenda 

kuchunguza mgogoro wa gesi Mtwara ambayo mpaka sasa matokeo ya 

taarifa yake hayajasomwa Bungeni na taarifa ya Kamati haikurejea. Ni nini 

kilibaini kwenye mgogoro juu ya ujenzi wa bomba la gesi?   

 

Kwa hiyo, hii ni kati tu ya taarifa mojawapo, lakini tunahitaji ili tuweze 

kuishauri Serikali taarifa zote ziwekwe mezani Wabunge watakaochangia 

baadaye wazirejee taarifa hizi.  (Makofi) 

 

Mheshimiwa Spika, pili, wakati wa majumuisho ya bajeti ya mwaka 2012 

na hata 2013,  Mheshimiwa Waziri aliwaahidi Wabunge kwamba kila Mbunge 

hoja zote ambazo Mbunge alichangia kwa zile hoja ambazo Wabunge 

hawakujibiwa wakati Waziri na Manaibu Waziri wanafanya majumuisho 

kwamba kila Mbunge atapewa nakala ya majibu ya Serikali, kwa sababu hiyo 

basi, nasema pili, Wizara ya Nishati na Madini itakiwe kabla ya kuendelea na 

mjadala huu kuwasilisha kabrasha la majibu ya michango ya Wabunge 

waliyoitoa juu ya makadirio ya mwaka 2013/2014. 

 

Mheshimiwa Spika, tatu, kutokana na uzito wa madai mbalimbali imo 

kwenye hotuba hii.  

 

SPIKA:  Naomba usome kwenye kitabu chenu. 

 

MHE. JOHN J. MNYIKA – MSEMAJI MKUU WA KAMBI YA UPINZANI KWA 

WIZARA YA NISHATI NA MADINI: Mheshimiwa Spika, nasoma kwenye kitabu na 

naomba nisome kwenye kitabu kama ilivyoandikwa kwenye kitabu. 

(Kicheko/Makofi) 

 

Tatu, mara baada ya hoja hii kuamuliwa naeleza kusudio la kuwasilisha 

hoja Bungeni kutaka kuundwe Kamati Teule kuchunguza masuala yote tete na 

tata tuliyoyaeleza ndani ya kitabu hiki yanayohitaji uchunguzi maalum wa 

Kibunge.  (Makofi) 

Mheshimiwa Spika, nne, Waziri Mkuu kwa mamlaka na madaraka yake, 

kwa mujibu wa Ibara ya 52 ya Katiba ya Nchi, atakiwe katika Mkutano huu wa 

Bunge unaoendelea kuiagiza Wizara ya Nishati na Madini na Serikali iwasilishe 

Taarifa Bungeni juu ya utekelezaji maazimio ya Bunge kufuatia uchunguzi 

uliofanyika kwa nyakati mbalimbali juu ya masuala yaliyojitokeza yanayogusa 

Sekta za Nishati na Madini ambayo mpaka sasa Serikali haijawasilisha Taarifa za 

Utekelezaji ndani ya Bunge hili Tukufu. 

 

Mheshimiwa Spika, kushindwa kwa Wizara kudhibiti rasilimali za Taifa. 

Dhima ya Wizara ya Nishati na Madini ni kuendeleza, kuwezesha na kuthibiti na 

kusimamia matumizi endelevu ya rasilimali ya nishati na madini kwa manufaa ya 

wananchi.  Lakini utafiti uliofanywa na Shirika la Revenue Watch mwaka 2013 

katika tathmini yao umebainisha kuwa Tanzania ilipata alama hafifu ya asilimia 

50 ikishika nafasi ya 27 kati ya nchi 58. 

 

Alama ya juu iliyoipata katika kipengele cha udhibiti na usimamizi ubora, 

ilishushwa kwa kutokufanya vizuri katika vipengele vingine hasa kipengele cha 

utoaji wa taarifa za mikataba ambapo Tanzania ilipata alama sifuri. (Makofi) 

 

Narudia, hasa katika kipengele cha utoaji wa taarifa za mikataba 

ambapo Tanzania ilipata alama sifuri. (Makofi) 

 

Taarifa ya tathmini hiyo imeendelea kutanabaisha kuwa alama hafifu ya 

Tanzania kwa upande mmoja inatokana na utoaji taarifa usiofikia viwango 

vinavyotakiwa na kutokuwepo kwa sheria ya uhuru wa kupata habari.  

 

Mheshimiwa Spika, Wizara hii ndiyo yenye uwezo wa kuhakikisha nchi 

inafika huko kwenye Dira ya Taifa 2025. Pamoja na hayo, Dira ya Taifa ya 

mwaka 2025 inaona kuwa msingi wa ufikiwaji wa malengo hayo ni matumizi 

thabiti ya rasilimali za Taifa ikiwa ni pamoja na maliasili. Hii ina maana kuwa bila 

kuwepo na mifumo thabiti ya uwajibikaji katika matumizi sahihi ya rasilimali za 

Taifa, haitakuwa rahisi kwa nchi kufikia malengo iliyojiwekea kwenye Dira ya 

Taifa 2025.   

Mheshimiwa Spika, katika jambo hili la mikataba, natambua kwamba 

Mheshimiwa Waziri alilijibu Bunge kwamba mikataba yote alisema mikataba 

yote inayohusiana na madini na rasilimali nyingine iko Ofisi ya Bunge. 

 

Mheshimiwa Spika, naomba kuwasilisha vilevile mezani kielelezo na 

Mheshimiwa Waziri katika majumuisho aweze kutoa majibu kwa sababu baada 

ya jibu la Waziri, ulimwandikia Katibu wa Bunge pamoja na Wizara kuomba 

mikataba hiyo, nakala ya orodha ya mikataba hiyo na ripoti zinazohusika, lakini 

mpaka sasa Wizara haijatekeleza kauli yake. Nami naamini kauli iliyotolewa na 

Waziri Bungeni kwamba mikataba yote iko kwenye Ofisi ya Bunge, haina ukweli 

wowote. 

 

Mheshimiwa Spika, kwa sababu ya ufinyu wa muda.  

 

MWONGOZO WA SPIKA 

 

MBUNGE FULANI:  Mwongozo Mheshimiwa! Hatuoni anakosoma 

Mheshimiwa Mnyika! Atueleze anasoma kutoka wapi hayo maelezo. 

 

MBUNGE FULANI:  Unasoma summary au ni vitu gani? 

SPIKA:  Nimeagiza asome hotuba yake. Soma, muda unaisha! 

 

MHE. JOHN J. MNYIKA – MSEMAJI MKUU WA KAMBI YA UPINZANI KWA 

WIZARA YA NISHATI NA MADINI: Mheshimiwa Spika, kwa sababu naamini 

kengele ya kwanza imegonga, naomba nisome kwa mara nyingine tena kama 

hitimisho. Sehemu ya hotuba, nendeni ukurasa wa 118.  Narudia kusema tena 

kwa sababu niliposema mwanzoni, walisema hayapo kwenye hotuba yasije 

yakaacha kuingia kwenye kumbukumbu. 

 

Mheshimiwa Spika, mabadiliko ya kimfumo yanahitajika kuwezesha hatua 

za haraka za kusimamia sera sahihi, uongozi makini na taasisi thabiti katika sekta 

nyeti za nishati na madini sanjari na kuchukua hatua kali dhidi ya ufisadi 

uliofanyika katika sekta hizi kufanya mapitio ya mikataba na kuharakisha 

utekelezaji wa mipango kwa ushirikiano kati ya Serikali na sekta binafsi.   

 

Narudia tena kuhitimisha kwa kukumbusha kwamba imeelezwa kwa 

mujibu wa hadithi za Mtume Muhammad (S.A.W) rehema na amani iwe juu 

yake.  (Kicheko) 

 

“Mnafiki ni mtu mwenye nyuso mbili; ndani yake na nje yake ni tofauti, na 

alama zake ni tatu. Akizungumza, husema uongo; akiahidi, hatimizi; na 

akiaminika, hufanya hiyana.” (Kicheko)  

 

Nawaomba Wabunge wenzangu, unafiki uachwe kwenye mjadala wa 

mwaka huu ili tuweze kuishauri na kuisimamia Serikali kwa niaba ya wananchi 

kwa kuzingatia maoni yote haya ambayo yako kwenye hotuba yetu. (Makofi) 

 

 Mheshimiwa Spika, narudia kusisitiza mambo yafuatayo yafanyike:-  

 

Mosi, Mheshimiwa Spika ruhusu kabla ya mjadala huu kuendelea, 

ziwekwe mezani nakala ya ripoti zote za Kamati za uchunguzi kwenye Sekta ya 

Madini zilizoundwa na matokeo yake kutowasilishwa Bungeni mpaka sasa. 

(Makofi) 

 

Pili, Wizara ya Nishati na Madini itakiwe kabla ya mjadala huu kuwasilisha 

kabrasha la majibu ya michango ya Wabunge juu ya makadirio ya mwaka 

2013/2014. (Makofi) 

 

Mheshimiwa Spika, tatu mara baada ya hoja hii kuamuliwa, naeleza 

kusudio la kuwasilisha hoja kuundwe Kamati Teule ya kuchunguza masuala tete 

na tata tuliyoyaeleza katika maoni ya Kambi Rasmi ya Upinzani. (Makofi) 

Mheshimiwa Spika, nne, Waziri Mkuu kwa mamlaka na madaraka yake 

kwa mujibu wa Ibara ya 52 ya Katiba ya nchi atakiwe katika Mkutano huu wa 

Bunge kuielekeza Serikali iwasilishe taarifa Bungeni juu ya maazimio ya Bunge 

kufuatia uchunguzi uliofanyika kwa nyakati mbalimbali juu ya masuala 

yanayoigusa sekta ya nishati na madini kama tulivyoeleza katika hotuba yetu. 

(Makofi) 

 

 

Mheshimiwa Spika, nimalize kwa kuwashukuru wote tulioshirikiana katika 

Kambi Ramsi ya Upinzani kuandaa hotuba hii. Niwashukuru wote tulioshirikiana 

katika Ofisi ya Mbunge wa Ubungo kuandaa taarifa hii.  

 

 

Niwashukuru vilevile wasaidizi wa Kambi Rasmi ya Upinzani kwa ushirikiano 

katika kuandaa hotuba hii na kwa namna ya pekee nimshukuru Naibu Waziri 

Mteule mpya wa Wizara hii ya Nishati na Madini, Mheshimiwa Raya Khamis kwa 

mchango wake mkubwa katika kazi ambayo tumeifanya. 

 

Mheshimiwa Spika, baada ya kusema hayo, kwa niaba ya Kambi Rasmi 

ya Upinzani, nasisitiza kwamba hotuba yote kama ilivyo iingie katika 

kumbukumbu Rasmi za Bunge na niwaombe Waheshimiwa Wabunge kutokana 

na ufinyu wa muda wa dakika 30, haikuwezekana kusoma maelezo yote 

kwenye kurasa hizi 119.  

 

 

Nawaomba Wabunge wenzangu watakaochangia waweze kusisitiza 

masuala ya msingi ili safari hii Bunge litimize wajibu wake wa Kikatiba wa 

kuishauri na kuisimamia Serikali. 

 

Mheshimiwa Spika, nahitimisha kwa kusema kwamba natambua kwamba 

kwa mujibu wa taarifa za vyombo vya habari… 

 

SPIKA:  Muda umekwisha! 

 

MHE. JOHN J. MNYIKA – MSEMAJI MKUU WA KAMBI YA UPINZANI KWA 

WIZARA YA NISHATI NA MADINI: Mheshimiwa Spika, naomba kuwasilisha. 

(Makofi) 

Taarifa ya Kambi Rasmi ya Upinzani kwa Wizara ya Nishati na Madini juu ya 

Makadirio ya Mapato na Matumizi ya Wizara hiyo kwa mwaka 2014/2015 kama 

 ilivyowasilishwa Mezani 

 

HOTUBA YA MSEMAJI MKUU WA KAMBI RASMI YA UPINZANI BUNGENI WIZARA YA 

NISHATI NA MADINI MHESHIMIWA JOHN JOHN MNYIKA (MB) KUHUSU MAONI YA 



Nakala ya Mtandao (Online Document) 

81 

 

KAMBI RASMI YA UPINZANI JUU YA MAPITIO YA UTEKELEZAJI WA BAJETI YA 

MWAKA 2013/2014 NA MAKADIRIO YA MAPATO NA MATUMIZI YA WIZARA YA 

NISHATI NA MADINI KWA MWAKA WA FEDHA 2014/2015 

 

(Inatolewa chini ya kanuni ya 99(9) toleo la mwaka 2013) 

 

MUHUTASARI WA KITABU HIKI CHA HOTUBA 

 

Mheshimiwa Spika, awali ya yote kabla  ya kusoma hotuba hii nieleze kuwa   

hotuba nzima ina jumla ya kurasa 98 ambazo  kwa muda wa  nusu saa  ni wazi 

kuwa sitaweza kumaliza kuisoma yote.  Kwa hiyo kwa ruksa yako naomba  

hotuba hii  iingie kwenye kumbukumbu  Rasmi za Bunge kwa ukamilifu wake. 

 

Mheshimiwa Spika, kwa kuwa  kitabu hiki cha hotuba kina jumla ya kurasa  98 , 

na kutokana na urefu wake napenda waheshimiwa wabunge wazingatie kuwa 

Sehemu ya kwanza ya hotuba hii inazungumzia namna ambavyo haki  huinua 

taifa na namna ambavyo haki ya Watanzania kumiliki rasilimali za madini na 

gesi zilivyoporwa. 

 

Mheshimiwa Spika, sehemu ya pili ya hotuba hii imejumuisha udhaifu wa serikali 

ya CCM kupitia sera zake za  uporaji wa rasimali za umma kama vile sera za 

misamaha mikubwa ya kodi kwa makampuni yanachimba  gesi na mafuta 

hivyo kupekelea utoroshaji mkubwa wa fedha nje      nchi kwa njia za kifisadi.  

 

Mheshimiwa Spika, sehemu ya tatu na ya nne zimejumuisha matumaini hewa 

ya bajeti ya Wizara ya Nishati na madini kwa mwaka wa fedha 2014/15 na 

udhaifu wa Bunge unaotokana na kushindikana kwa utekelezaji wa maazimio 

ya bunge yanayohusu masuala ya Sakata la Jairo na Richmond. 

 

Mheshimiwa Spika, Sehemu ya tano na sita zimezungumzia kwa pamoja kasi 

ndogo ya usambazaji wa umeme vijijini na masuala muhimu sana yaliyopuuzwa 

na serikali mwaka 2013/14. Aidha Mheshimiwa Spika hotuba zangu za miaka ya 

nyuma ambazo sehemu kubwa ya mapendekezo hayajafanyiwa kazi na 

Serikali ya CCM ni pamoja na rejea zifuatazo; 

 

 

(i) Hotuba ya 2011: http://mnyika.blogspot.com/2011/07/hotuba-mbadala-

wizara-ya-nishati-na.html 

 

(ii) Hotuba ya 2012: http://mnyika.blogspot.com/2012/07/hotuba-ya-kambi-

rasmi-ya-upinzani.html 

Hotuba ya 2013: http://mnyika.blogspot.com/2013/05/hotuba-ya-msemaji-wa-

kambi-rasmi-ya.html 

 

 

Mheshimiwa Spika,  Pia sehemu ya saba na nane zimejuisha ushauri juu ya 

masuala ya utekelezaji wa hoja za CAG juu ya shirika la TANESCO na juu ya 

uuzwaji wa mashirika ya katika sekta ya nishati na madini.  

 

 

Mheshimiwa Spika,  Sehemu ya tisa na kumi zimezungumzia juu ya hali halisi ya 

viwanda vya madini nchini na chuo cha madini Dodoma. Na mwisho kabisa 

sehemu ya kumi na moja imezungumzia juu ya Ufisadi ambao bado 

unaendelea kulindwa kuhusu kesi ya Dowans na IPTL na ufisadi katika akaunti ya 

Escrow.   

 

Mheshimiwa Spika, baada ya maelezo hayo sasa naomba kusoma hotuba hii, 

ambayo kwa urefu na jinsi  ilivyo itapatikana katika  mtandao wa 

http://mnyika.blogspot.com  

UTANGULIZI 

1.1 Haki Huinua Taifa linalojali watu wake. 

Mheshimiwa Spika, awali ya yote nitumie fursa hii, kumshukuru Mwenyezi Mungu 

muumba wa mbingu na nchi ambaye kwa neema zake ameniwezesha 

kuwepo hapa leo. Kambi Rasmi ya Upinzani Bungeni inamtanguliza Mungu 

mbele hasa katika mapato na matumizi ya Wizara ya Nishati na madini kwa 

kuwa rasilimali za madini ni sehemu ya ardhi ambayo Mwenyezi Mungu 

ameikirimia nchi yetu ili kwa rasilimali hizo haki ionekane na wananchi wote 

wanufaike bila kujali nafasi zao katika jamii.  

 

Mheshimiwa Spika, Haki Huinua Taifa (Mithali 14:34), sio haki kabisa endapo 

wananchi wa Taifa hili hawanufaiki moja kwa moja na rasilimali za madini 

yaliyopo ndani ya ardhi yao. 

1.2  Kushindwa Kwa dhima ya Wizara kuthibiti   

 rasilimali za Taifa 

 

Mheshimiwa Spika, Dhima ya Wizara ya Nishati na madini ni kuendeleza, 

kuwezesha, kudhibiti na kusimamia matumizi endelevu ya rasilimali za nishati na 

madini kwa manufaa ya Watanzania. Lakini utafiti uliofanywa na Shirika la 

Revenue Watch (2013) katika tathimini yao umebainisha kuwa Tanzania ilipata 

alama hafifu ya asilimia 50, ikishika nafasi ya 27 kati ya nchi 58.  

Alama ya juu iliyoipata katika kipengele cha Uthibiti na Usimamizi wa 

Ubora ilishushwa kwa kutokufanya vizuri katika vipengele vingine hasa kipengele 

cha utoaji wa taarifa za mikataba ambapo Tanzania ilipata alama ya sifuri (0). 

Taarifa ya tathimini hiyo imeendelea kutanabaisha kuwa alama “hafifu” ya 

Tanzania‟ kwa upande mmoja inatokana na utoaji wa taarifa usiofikia viwango 

vinavyotakiwa na kutokuwepo sheria ya uhuru wa kupata habari. 

 

Mheshimiwa Spika, Wizara hii ndio yenye uwezo wa kuhakikisha nchi inafika 

huko kwenye dira ya Taifa 2025. Pamoja na hayo, Dira ya Taifa ya 2025 inaona 

kuwa msingi wa ufikiwaji wa malengo yake ni matumizi dhabiti ya rasilimali za 

Taifa ikiwa ni pamoja na maliasili. Hii ina maana kuwa bila kuwepo mifumo 

dhabiti ya uwajibikaji katika matumizi sahihi ya maliasili za Taifa letu, haitakuwa 

rahisi kwa nchi kufikia malengo yake iliyojiwekea kwenye dira ya Taifa 2025.  

1.3  Wananchi Kumiliki na Kunufaika na Rasilimali    Za 

Taifa 

 

Mheshimiwa Spika, katika bunge la bajeti kwa mwaka wa fedha 2013/2014, 

kambi ya upinzani bungeni iliitaka serikali kuhakikisha wananchi wa Tanzania 

wanamiliki na kunufaika na rasilimali za Taifa hili ikiwa ni pamoja na gesi 

iliyogunduliwa katika mikoa ya Lindi na Mtwara. Aidha miezi michache 

baadaye Tanzania ilishuhudia mivutano mikubwa kuhusu uwekezaji katika sekta 

ya gesi hapa nchini. Mvutano huo ulijitokeza kati ya taasisi ya Uwekezaji nchini 

(TPSF), kupitia kwa mwenyekiti wa taasisi hiyo na serikali kupiti kwa Waziri 

mwenye dhamana ya Nishati na Madini kuhusu taasisi hiyo (TPSF) kuwekeza 

katika suala la gesi nchini. 

 

Mheshimiwa Spika, katika maoni yake, TPSF ilisisitiza umuhimu wa ushirikishwaji 

wa Watanzania katika uchumi wa gesi na kuishauri serikali kusitisha ugawaji wa 

vitalu vya gesi hadi sera ya gesi itakapokuwa tayari na taasisi hiyo iliomba 

kukutana na Waziri Muhongo mwenye dhamana ya nishati na madini kwa 

majadiliano zaidi. Tofauti na ilivyokusudiwa, serikali ilijibu kupitia vyombo vya 

habari kwamba mpango wa kugawa vitalu vya gesi na kuingia mikataba uko 

palepale kama ulivyopangwa kufanyika bila kuzingatia mchango ambao 

ungetolewa na taasisi ya uwekezaji hapa nchini. Mbaya zaidi serikali ilikataa bila 

kumng‟unya maneno kwamba haina mpango wa kukutana na TPSF, kwani 

kufanya hivyo ni kupoteza muda, na kuongeza kuwa uwezo wa 

wafanyabiashara wa Tanzania ni kuwekeza kwenye soda na juisi, si kwenye 

sekta ya gesi. Septemba 7, mwaka 2013, mtu aliyejitambulisha kwa jina la „CCM 

Tanzania‟, alisambaza taarifa kwa njia ya barua pepe kwa vyombo vyote vya 

habari na kumshambulia mwenyekiti wa taasisi ya uwekezaji TPSF kwa kumwita 

fisadi, mbinafsi na mfitini wa maendeleo. 

Mheshimiwa Spika, kumekuwepo na hisia kuwa mjadala wa haja ya wazawa 

kumiliki na kuendesha sekta ya gesi nchini iliyosimamiwa na taasisi ya uwekezaji 

nchini TPSF ina lengo la kutaka kuionesha jamii kuwa serikali kupitia wizara ya 

Nishati na Madini na watendaji wengine wa wizara hiyo hawajali masilahi ya 

wazawa na hawana utaifa wala uzalendo. 

 

Katika kuonesha kutokuwa tayari kwa serikali katika kuwasaidia watanzania 

kumiliki rasilimali za taisa hili, serikali kupitia waziri mwenye dhamana Profesa 

Muhongo alisikika akiwaambia watanzania kupitia kongamano lilifanyika katika 

ukumbi wa Nkurumah, chuo kikuu cha Dar es salaam kuwa “Watanzania: 

Kampuni za Mengi zimeshikilia vitalu 59 vya madini vyenye ukubwa wa mita za 

mraba 3,752.37 (sq km) sawa na Dar es salaam tatu,amevishikilia, ameshindwa 

kuviendeleza. Watanzania wanakosa mapato na ajira! Sasa anataka vitalu vya 

gesi na mafuta. Je, huu ndio uzawa... tutatoa orodha ya vitalu vya madini 

vilivyoko mikononi mwa Mengi ambavyo anafanya ulanguzi. Ukweli 

utaonyesha ubabaishaji na ulanguzi wa Mengi wa genge lake.” 

 

Mheshimiwa Spika, kauli ya serikali ilitolewa na waziri mwenye dhamana ya 

Nishati na Madini, inasikitisha jinsi ambavyo serikali hii ya CCM ina watendaji 

ambao hawawezi hata kufanya jambo dogo la utofauti, hoja ya TPSF ni tofauti 

na hoja ya bwana Mengi kama mtu binafsi, tamko la TPSF, lilitokana na kikao 

cha bodi ya taasisi hiyo cha Agosti 28, maoni yaliyo wasilishwa kuhusiana na 

gesi asilia yalikuwa ya TPSF kama wadau wakubwa wa uwekezaji. Aidha Katika 

maoni hayo, TPSF ilisisitiza umuhimu wa ushirikishwaji wa Watanzania katika 

uchumi wa gesi na kushauri kusitishwa ugawaji wa vitalu vya gesi hadi hapo 

sera ya gesi itakapokuwa tayari.  

 

Mheshimiwa Spika, serikali hii tayari katika jambo hili la uwekezaji wa gesi 

imeonesha msimamo wake, awali serikali ilisema kinaga ubaga kwamba sheria 

iliyopo haikidhi mahitaji ya sekta ya gesi asilia ndiyo maana serikali ikaamua 

kusimamisha ugawaji wa vitalu vya gesi na kuamrisha mikataba ipitiwe upya na 

sera ipatikane. Waziri wa Nishati Septemba 2012 alikaririwa akisema: “Baadhi ya 

mikataba ni ya ovyo, na inahitaji kuvunjwa.”Na “Sitovumilia mikataba ambayo 

haina masilahi kwa nchi na inawanufaisha wachache.” 

 

Mheshimiwa Spika, msimamo huo wa serikali ulianza kwa kuamrisha Bodi mpya 

ya TPDC kusitisha ugawaji wa vitalu vya gesi ambao ulipangwa kufanyika 

Septemba 2012 na kupitia upya mikataba yote. Aidha miezi michache 

baadaye, Februari 26, 2013, serikali ilirudia azma yake hiyo mjini London katika 

ukumbi wa Chatham kwenye mkutano uliopewa jina la “Tanzania: An Emerging 

Energy Producer”. 

Katika hali ya kustajabisha, serikali ilibadilisha mawazo ghafla, na sasa serikali 

ilitaka vitalu vigawiwe kabla ya kuwapo kwa sera ya gesi. Waziri wa Nishati na 

madini, Prof. Muhongo alinukuliwa na gazeti la Daily News la Agosti 31, 2013 

akieleza sababu zake za kutaka vitalu vigawanywe kabla ya kupitishwa kwa 

sera ya gesi kuwa ni pamoja na mosi, ushindani wa soko na majirani zetu, 

akitolea mfano wa Msumbiji. Pili, sheria ya mwaka 1960 iliyoanzisha TPDC na 

Sheria ya Petroli ya mwaka 1980, kwamba zinatosha kusimamia ugawaji wa 

vitalu, akimaanisha sera na sheria mpya zitafuata baada ya ugawaji wa vitalu; 

na tatu, Watanzania hawana uwezo wa kuwekeza katika sekta hii akimaanisha 

waachiwe wageni peke yao.”  

 

Aidha serikali katika kusisitiza nia hiyo ilisema wafanyabiashara wa Tanzania 

wanaweza tu kushiriki biashara ya juisi na soda na hawana uwezo wa kushiriki 

katika biashara ya gesi ambayo ni moja ya utajiri unatokana na ardhi ya nchi 

yao Tanzania. 

 

Mheshimiwa Spika, Kambi Rasmi ya Upinzani Bungeni, inaungana na maoni 

yaliyotolewa na taasisi ya uwekezaji Tanzania TPSF juu ya uwekezaji kwenye 

sekta ya gesi asilia, pamoja na hayo, tunaitaka serikali kufanya mambo 

yafuatayo; mosi kutoa hadharani taarifa ya kupitiwa kwa mikataba yate ya 

vitalu iliyoagizwa kufanywa na TPDC. 

 

Pili, kambi rasmi ya upinzani inaitaka serikali kuacha dharau kwa Watanzania 

kuwa ni masikini na hawana uwezo huku jukumu la kuondoa huo umasikini likiwa 

mikononi mwao, ni kweli kuwa ghara za uwekezaji zinaweza kuwa ni kubwa 

lakini, kama tunashuhudia makampuni ya kigeni kama IPTL yakija kuwekeza 

Tanzania bila mitaji na yanapewa mikataba, makampuni ya uchukuzi kwenye 

reli na makampuni lukuki yakija hapa bila mtaji na kudhaminiwa na serikali, 

serikali hii inashindwa nini kuwadhamini Watanzania kuwekeza katika sekta ya 

gesi asilia? 

 

1.4 Sera ya Gesi Nchini 

 

Mheshimiwa Spika, hatimaye mwaka 2013 sera ya Gesi baada ya kelele nyingi 

ilipatikana, miongoni mwa changamoto zilizojitokeza kwa kipindi hicho ni ile 

kasumba ya serikali ya kutowashirikisha wadau na kutoa maoni, katika kikao 

cha bunge la bajeti kwa mwaka wa fedha 2013/2014 nililiambia bunge hili 

tukufu jinsi ambavyo serikali ilishindwa kukuasanya maoni kutoka kwa taasisi 

muhimu kama chuo kikuu cha Dar es salaam, kushindwa kukusanya maoni kwa 

wananchi wenyewe wanaoishi mikoa ya Lindi na Mtwara. 

 

Aidha sera hii pia haikuzingatia maoni ya wadau mbalimbali yaliyowasilishwa 

kwa nyakati tofauti, Kambi Rasmi ya Upinzani bungeni inayo mawasiliano ya 

barua pepe ambazo wizara ya nishati na madini ilikuwa ikipewa na wadau wa 

sekta hii ya nishati ya gesi asilia, Watanzania walioko nje ya nchi lakini 

imeshindwa kuyazingatia kwa sababu ambazo hazijulikani. 

 

Mheshimiwa Spika,  Mwaka huu 2014, Mei, wizara ya nishati na madini ilitoa  

chapisho la sera ambayo inaalika wadau mbalimbali kutoa maoni , kufuatia 

hatua hiyo baadhi ya wadau tayari wameanza kutoa maoni yao juu ya 

kuboresha rasimu hiyo ya sera, kama ilivyo kawaida ya serikali hii ya chama cha 

mapinduzi, awamu hii tena muda wa kutoa maoni uliotolewa ni mdogo, kwa 

mujibu wa taarifa ya Wizara ya Nishati na Madini kwa vyombo vya habari 

maoni kutoka kwa wadau yanapaswa yaweyamewasilishwa wizarani siyo zaidi 

ya tarehe 20 Machi 2014, kipindi ambacho hakizidi wiki tatu. 

 

Aidha kufuatia rasimu hiyo iliyotolewa, sera inayopendekezwa ina mambo 

yafuatayo ambayo yanahitajika kufanyiwa maboresho, kwanza sera 

inaypoendekezwa haina mawanda  mapana, kwa maneno mengine sera hii 

haitoi picha pana kwa jamii kuinua uchumi wa taifa, sera kutoonesha hali ya 

ushiriki wa sasa wa jamii katika  uchumi, baadhi ya maneno muhimu katika sera 

kutopewa tafisiri, sera haijikiti kwenye maeneo maalumu, ushirikishwaji wa kijinsia 

haukupewa kipaumbele, sera kutojadili chochote kuhusu uwezeshwaji wa 

taasisi za ndani, ukosefu wa chombo cha kufanya tathmini, wananchi 

kutojumuishwa katika kufanya maamuzi ya kisera, uwazi na uwajibikaji kwa 

upande wa serikali kutotambuliwa kwenye sera pamoja na kuzitaka asasi za 

kiraia kuishia kutoa elimu ya ufahamu tu katika sekta hii. 

 

Mheshimiwa Spika, kutoka na hali hiyo hapo juu Kambi Rasmi ya Upinzani 

Bungeni inataka serikali kutekeleza mambo yafuatayo:- 

 

Kwanza, kuongeza muda wa kutoa maoni ya kuboresha rasimu ya sera husika, 

kipindi cha wiki tatu kilichotolewa na serikali hakitoshi. 

 

Pili, kwa kuwa kuna migogoro mingi inaendelea kuhusu sekta ya nishati ya gesi 

na mafuta hapa nchini, rasimu hiyo iwasilishwe ndani ya bunge la Jamhuri ya 

muungano wa Tanzania, ikumbukwe kwamba sera siyo sheria hivyo bunge hili 

litatakiwa kutunga sheria ili serikali ilazimike kutekeleza sera husika, kwa kuwa 

kinyume chake sera hii kuna uwezekano mkubwa wa kuishia ndani ya makabati 

ya wizara. 

 

Tatu, kwa kuwa Kambi ya Upinzani Bungeni katika  mchango wake wa hotuba 

mwaka jana ililenga kutaka michakato ya kunadi vitalu isitishwe  mpaka kwanza 

tukamilishe mchakato wa katiba mpya na kutunga sharia mpya, kambi ya 

upinzani inasisitiza serikali kutimiza azma hii kwa kuwa katiba mpya itatoa 

mwelekeo wa rasilimali za taifa hili ikiwemo sekta ndogo ya gesi na mafuta. 

 1.5 Ujenzi wa Bomba la Gesi Mtwara 

 

Mheshimiwa Spika,ikumbukwe kwamba mwaka jana wakati wa kipindi cha 

bajeti ya wizara ya nishati na madini  na hasa baada ya hotuba ya waziri husika 

kulitokea vurugu kubwa ndani ya miji ya Lindi na Mtwara, vurugu hizi zilifanywa 

na wananchi wa mikoa hiyo wakipinga ujenzi wa bomba la kusafirisha gesi 

kutoka mtwara hadi Dar es salaam, kufuatia vurugu hizo serikali kupitia kwa 

waziri mwenye dhamana ya nishati alitoa taarifa kwa umma kuhusu Ujenzi wa 

Bomba la Gesi Asilia hadi Dar Es Salaam, miongoni mwa sababu zilizotolewa 

zilikuwa ni  Kuuza Gesi Asilia Jijini Dar es Salaam,  mji ambao ni kitovu cha 

uchumi wa Tanzania (80% ya mapato ya nchi yetu yanazalishwa Dar Es Salaam)  

akidai tayari kulikuwa na  viwanda 34 vinavyotumia Gesi Asilia ambavyo 

vinahitaji kupanua shughuli zao endapo gesi zaidi itapatikana. Aidha waziri 

alizidi kufafanua kuwa, Soko kubwa la Gesi Asilia lipo tayari Dar es Salaam (na 

siyo Mtwara). 

 

Mheshimiwa Spika, taarifa kama hizi zilichochea na kusababisha mauaji, 

itakuwa ni jambo la busara kwa bunge hili kusimama angalau kwa dakika moja 

kuwakumbuka watanzania waliouawa huko mtwara. Haishangazi na wala siyo 

mara ya kwanza hapa Tanzania kwa serikali kujihusisha na mauaji pamoja na 

uvunjifu wa amani kwa wananchi wake, ni vyema tukakumbuka kuwa hali 

kama hii pia inajitokeza katika maeneo yenye rasilimali, hali iliyojitokeza ambayo 

inaonekana kuwa ni laana ya rasilimali (resource curse) ilianzia Bulyankuru 

kwenye madini ambako Serikali ilituhumiwa kuwafukia wachimbaji,   na baadhi 

ya wananchi wa Mtwara na Lindi kuuawa kwa kupigwa na risasi na tuhuma za 

mbalimbali za namna hiyo zilizoripotiwa huko  Nyamongo wilayani Tarime. 

 

Mheshimiwa Spika, kwa mjibu wa taarifa iliyotolewa kwa vyombo vya habari 

iliyohusu madai ya wana mtwara, taarifa iliyotolewa tarehe 7 Januari 2013 

ilisema na ninanukuu “naomba kuchukua fursa hii kueleza kuwa wananchi wa 

mkoa wa mtwara hawapingi wananchi wengine kutoka mikoa mbalimbali 

kunufaika na faida za gesi, bali kinachopingwa ni kusafirisha gesi gafi tofauti na 

ahadi ya serikali ya kujenga mtambo wa kuzalisha umeme mkoani mtwara 

utakaovutia wawekezaji wa viwanda. Umeme huu unaweza kusafirishwa 

kwenda mahali popote Tanzania au nje ya nchi baada ya mtambo kuwa 

umejegwa Mtwara.” 

 

Mheshimiwa Spika, msingi wa madai haya ya wananchi wa mtwara ni ahadi 

zilizokuwa zimetolewa na Rais Mh.Jakaya Mrisho Kikwete tarehe 29 October  

mwaka 2010. Mpango wa Mtwara power project ulilenga kuufanya mradi huu 

kuwa sehemu ya national power Development plan (3920) MV ukilenga kuwa 

na mtambo wa kuzalisha 300MV  Mtwara zitakazo ingizwa katika gridi ya Taifa 

na kuondoa tatizo la umeme nchini uliokuwa unalegalega. 

 

Lakini pia ilani ya chama cha mapinduzi (2010) katika ibara ya 63(h) na (k) 

ilieleza miradi ya kinyerezi (MV 240) na mradi wa mnazi Bay (300MV) kama 

miradi miwili tofauti na hivyo wananchi hao wakata miradi hiyo itekelezwe 

kama ilivyo pangwa. Lakini mheshimwa waziri hakuzibu hoja hizi. 

 

Mheshimiwa Spika, Kambi Rasmi ya Upinzani Bungeni inaitaka Serikali kutoa 

ripoti ya kina juu ya ujenzi wa bomba la gesi iwasilishwe ndani ya bunge hili 

tukufu kabla ya mjadala kuendelea, ripoti hiyo mheshimiwa spika ihusishe pia 

gharama za mradi ambazo mkaguzi na mthibiti wa hesabu za serikali amefanya 

ukaguzi wa value for money audit ya mradi huo. 

 

Mheshimiwa Spika, Pamoja na hayo Kambi Rasmi ya Upinzani Bungeni inasisitiza 

serikali kutimiza ahadi zake kwa wananchi kwa kuwa wananchi wa Mtwara 

wataelewa endapo madai yao yatatekelezwa, njia yeyote ya kuwadhlumu 

haki yao haitakuwa suluhisho la kudumu, ni vyema Serikali ikatafakari kuwa 

,kuzuia shughuli za mikutano ya hadhara ya kisiasa na kijamii mkoani  Mtwara 

siyo suluhisho la tatizo, matokeo yake hata kumbukumbu ya vifo mwezi huu 2014 

ilifanyika kwa wananchi kufanya mgomo, kitendo hiki ni kielelezo  kwamba toka 

Mtwara gesi kugunduliwa sasa wanaendeshwa kijeshi na kidekteta kitendo 

ambacho ni kielelezo cha laana ya rasilimali. 

 

1.6 Upotevu mkubwa wa mapato yatokanayo na madini na gesi asilia 
 

Mheshimiwa Spika, hali ya mapato yatokanayo na rasilimali za madini na gesi 

asilia hazifani kabisa na kiwango cha utajiri unaopatikana kutokana na rasimali 

hizi, hivyo upotevu mkubwa wa mapato hayo kuchengesha haki ya 

Watanzania wote kunufaika na rasilimali hizo, wakati ambapo Serikali iliyopo 

madarakani ikishindwa kabisa kuthibiti upotevu huo wa mapato kwa sababu 

inazozijua yenyewe.  

 

Muhtasari wa Sera: 6.09 uliotolewa na Shirika la Policy Forum mwaka 2009 na 

kurudiwa tena mwaka 2012 umeibanisha kuwa “Mapato ya serikali 

yanayotokana na sekta ya mafuta, gesi asilia na madini mara nyingi hufichwa 

na mwamvuli wa usiri unaotoa mwanya wa kushamiri ufisadi na usimamizi 

mbaya.” 

 

Wakati huo huo, Shirika la Revenue Watch katika tathimini yao walieleza kuwa 

“Uchimbaji madini huchangia asilimia 5 ya pato ghafi la ndani na theluthi moja 

ya mauzo ya nje. Mwaka 2011 thamani ya mauzo ya nje ya madini ilifikia kiasi 

cha dola za Marekani bilioni 2.1, kati ya hizo zaidi ya asilimia 95 zilitoka katika 

machimbo sita ya dhahabu.” 

 

Mheshimiwa Spika, Kambi rasmi ya upinzani bungeni inasisitiza kuwa kiwango 

cha mapato na uchangiaji wa uchimbaji wa madini katika pato ghafi la ndani 

la Taifa bado ni mdogo ukilinganisha na kiwango cha utajiri tuliokuwa nao 

katika ardhi yetu. Kwa mfano Kati ya Makampuni 30 ya Uchimbaji wa madini na 

Gesi alisilia kwa mujibu wa taarifa huru ya Ulinganifu wa mapato (3rd TEITI 

Independent Reconciliation Report for the year ended 30 June 2011) iliyotolewa 

mwezi Juni 2013 katika Mpango wa uhamasishaji wa uwazi katika mapato ya 

madini, gesi asilia na mafuta, imeripotiwa kuwa Kampuni ya Pan African Energy 

Tanzania Limited pekee ilizalisha jumla ya Ujazo wa futi (Cubic feet) 28,247,400 

na kuuza Ujazo wa Futi 14,297,010 zilizouzwa kwa Dola za Kimarekani 54,854,846. 

 

 

Mheshimiwa Spika, wakati huo huo, taarifa huru ya Ulinganifu wa mapato 

yatokanayo na madini, gesi asilia na mafuta iliyotolewa Juni 2013 na Shirika la 

Tanzania Extractive Industries Transparency Initiative (3rd TEITI Independent 

Reconciliation Report for the year ended 30 June 2011) imebainisha kuwa ipo 

tofauti (unresolved differences) ya Shilingi 10,999,704,487  kati ya mapato 

yalioripotiwa kukusanywa na Serikali Shilingi 497,246,613,500 na mapato 

yaliowasilishwa na makampuni ya madini na gesi (Taxpayers) Shilingi 

508,246,317,987.  Tafisiri yake ni kuwa Serikali ililipwa fedha hizo Shilingi 

10,999,704,487 lakini hazikuonekana katika kumbukumbu zao wakati Shirika la 

Tanzania Extractive Industries Transparency Initiative (TIETI) likifanya zoezi la 

ulinganifu wa mapato hayo kwa mwaka fedha ulioishia mwezi Juni 2011. 

 

 

Mheshimiwa Spika, huu ni ushahidi tosha wa ukwapuaji wa fedha za mapato 

yatokanayo na rasilimali za mafuta na gesi asilia. Aidha TIETI imebainisha kuwa 

kiwango chochote cha utofauti wa fedha (unresolved differences) kinachozidi 

Shilingi milioni 5 kinatosha kuanzisha uchunguzi maalumu. 

 

 

Hivyo, Mheshimiwa Spika, Kambi Rasmi ya Upinzani Bungeni inaliomba bunge 

lako tukufu lipitishe azimio la kumuagiza Mkaguzi mkuu na mdhibiti wa Hesabu 

za Serikali (CAG) kufanya uchunguzi maalumu (Forensic Audit) ili kubaini 

upotevu wa fedha hizi uliishia katika mifuko ya watu gani, na hatua stahiki za 

kisheria zichukuliwe dhidi ya ufisadi huo mkubwa unaolenga kuhujumu uchumi 

wa nchi na kupora haki za Watanzania kunufaika na rasilimali zao za madini na 

gesi asilia.  

1.7 Usiri wa mikataba katika Sekta ya Madini 
 

Mheshimiwa Spika, pamoja na kukosekana kwa uwazi wa mikataba ya sekta ya 

madini na gesi asilia Serikali ya Jamuhuri ya Muungano iliridhia mpango wa 

Uwazi Kiserikali yaani Open Government Partnership mwezi September 2011. 

Katika Sekta ya madini na gesi asilia tathmini ya Revenue Watch 2013 

imebainisha kuwa Wizara ya Fedha huchapisha taarifa kuhusu viwango vya 

uzalishaji na thamani ya mauzo ya nje , lakini haitoi takwimu za mapato.  

 

Wizara ya Nishati na Madini huchapisha taarifa kuhusu akiba, viwango vya 

uzalishaji, bei, thamani ya mauzo ya nje, makampuni yanayoendesha shughuli, 

kodi na mrabaha, lakini bado haijaweka wazi takwimu kuhusu malipo ya leseni, 

malipo kwa ekari, gawio au bonasi (malipo ya ziada) Benki ya Tanzania 

huchapisha taarifa za mwaka kuhusu mauzo ya nje na viwango vya uzalishaji 

na thamani zake.  

 

Mheshimiwa Spika, Kambi Rasmi ya Upinzani Bungeni inaliomba bunge lako 

tukufu kupitisha azimio la kuiagiza Serikali kupitia Wizara ya Fedha iweke wazi 

takwimu za mapato halisi yatokanayo na mauzo ya nje kwa rasilimali za madini 

na gesi asilia, na pia Wizara ya Nishati na Madini iweke wazi takwimu kuhusu 

malipo ya leseni, malipo kwa ekari, gawio au bonasi (malipo ya ziada) kuwa 

kuta utafiti wa Revenue Watch ulibaini kuwa taarifa chache sana zinapatikana 

kuhusu utaratibu wa utoaji leseni kabla leseni hazijatolewa. Mara hati za 

kuruhusu uchimbaji zinapotolewa taarifa zinakuwako katika maelezo ya 

kitakwimu ambayo ni magumu kueleweka na hupatikana baada ya kutoa 

ada/malipo, na tathmini ya athari za kimazingira hupatikana tu baada ya 

kuomba upewe leseni. 

 

1.8 Nishati na kero za Muungano 
 

Mheshimiwa Spika, Kumekuwepo na sintofahamu ya siku nyingi kuhusu madeni 

ya umeme ambayo TANESCO inalidai shirika la Umeme la Zanzibar ZECCO. 

Kambi Rasmi ya Upinzani inaitaka Wizara ya Nishati na Madini itoe maelezo 

bungeni kuhusu kiwango cha gharama kilichotumika kwenye ujenzi wa 

miundombinu yote ya kutokea Kituo cha Ubungo  inayotoa umeme wa 132KV  

hadi kituo cha MTONI Zanzibar na changanua uwekezaji uliofanywa na Serikali 

ya Mapinduzi ya Zanzibar na vyanzo vingine. 

 

Mheshimiwa Spika, Kambi Rasmi ya Upinzani imejulishwa kwamba mzozo 

unaoendelea wa kutokulipa umeme kwa Zanzibar unatokana na madai 

kwamba, Umeme unaotoka Kituo cha ubungo hadi kituo cha RASI KIROMONI  

unaotakiwa kuwa 132Kv, katikati TANESCO imechepusha umeme huo na 

kusambaza kwa watumiaji wengine.  



Nakala ya Mtandao (Online Document) 

91 

 

 

Aidha wapo wanaotoa madai kwamba jambo hili linasababisha mita 

inayosoma umeme unaotoka Ubungo kutofautiana na mita inayosoma umeme 

unaoingia kituo cha Mtoni Zanzibar. Tofauti hii ya umeme unaotoka Ubungo na 

ile inayoingia Zanzibar inadaiwa kuwa  ndio chimbuko kubwa la Mtafaruku wa 

Zanzibar kukataa kulipia umeme ambao haujatumiwa na Zanzibar na hivyo 

kuwa sehemu ya kero za Muungano. 

 

Mheshimiwa Spika, Aidha, matukio haya ya kutokuelewana kuhusu malipo 

halali ya umeme unaotumika Zanzibar, Kambi Rasmi ya Upinzani inayaona ni 

mwendelezo wa madai yanayotolewa kuhusu TANESCO kuwabambikiza wateja 

wake Ankara ambazo hazina uhalisia wa matumizi halisi ya umeme kwa wateja.  

 

Kambi Rasmi ya Upinzani inataka maelezo iwapo makubaliano yaliruhusu 

kuanzia awali vitendo vya TANESCO kuwaunganishia umeme kutoka kwenye 

waya unaopelekea umeme Zanzibar. Hali hii ikiendelea bila maelezo thabiti 

hatua stahiki itaendeleza madai kwamba kinachofanyika ni sawa na wizi 

kutokana na mianya iliyopo. 

 

Mheshimiwa Spika, Kambi Rasmi ya Upinzani inaitaka Serikali, isawazishe suala 

hilo kwa kuweka mita itakayosoma umeme wa unaokwenda Zanzibar kuanzia 

station ya RAS KIROMONI badala ya kituo kikuu cha Ubungo. 

1.0 UDHAIFU WA SERIKALI YA CCM NA BUNGE KWA KUSIMAMIA RASILIMALI ZA 

NISHATI NA MADINI. 
 

1.1 Udhaifu wa Serikali ya CCM na wizi wa rasilimali za    Taifa 
 

Mheshimiwa Spika, Serikali inapoleta makadirio ya mapato na matumizi kwa 

mwaka wa fedha 2014/2015 ni muhimu ikajitafakari, kwa kuwa historia ya 

mapato na matumizi ya Wizara hii nyeti ya Nishati na Madini inatia mashaka 

kuwa Serikali haina dhamira ya dhati ya kusimamia vema rasilimali hizi ili 

ziwanufaishe Watanzania. Udhaifu wa Serikali ya CCM umebainika katika 

kushindwa kwake kukusanya kodi ya kutosha, kuachia mianya ya rushwa 

kubwa kubwa, na utoroshaji haramu wa fedha nje ya nchi (Illicit Financial 

Flows). 

  

Kwa mujibu wa Shirika la Global Financial Integrity (GFI, 2008) katika Ripoti yake 

Iiyopewa kichwa cha habari “ILLICIT FINANCIAL FLOWS FROM AFRICA: HIDDEN 

RESOURCE FORDEVELOPMENT” ilibainisha kwa kipindi cha miaka 39 kuanzia 

mwaka 1970 mpaka 2008 Tanzania imekumbwa na Utoroshaji haramu wa fedha 

nje nchi, na imekadiriwa kuwa kipindi chote hicho ambacho Serikali ya CCM 

ipo madarakani jumla ya Dola 6,000 milioni za Kimarekani zilitoroshwa nje nchi 

kama “Ilicit Financial Flows” ambapo kwa thamani ya dola moja ya marekani 

kwa soko la sasa ni sawa na Shilingi za Kitanzania 9,600,000,000,000,000.  

Utoroshaji wa fedha hizi unasadikiwa kutokana na ukwepaji wa kodi, misamaha 

mikubwa ya kodi, usiri wa mikataba baina ya wawekezaji na Serikali, upotoshaji 

wa bei katika biashara (Trade mispricing) na rushwa katika mikataba na 

wawekezaji.  

 

Mheshimiwa Spika, Serikali ya CCM haiwezi kukwepa kuwajibika kwa sababu ya 

wizi huu mkubwa mno wa rasilimali za nchi yetu, utoroshaji wa mapesa yote 

hayo umefanyika wakati ambapo CCM ipo madarakani. Utoroshaji wa fedha 

hizo ulifanyika kwa mafungu, mfano mwaka 1980 inakadiriwa jumla ya Dola za 

Marekani milioni 570.6 zilitoroshwa kipindi ambacho Hayati Baba wa Taifa 

Mwalimu J.K. Nyerere alikuwa bado madarakani. Mwaka 1985  Dola za 

Marekani milioni 1,566.7 zilitoroshwa nchini wakati ambapo Rais Alhaji Ali Hassan 

Mwinyi akiwa madarakani,  na cha kusikitisha zaidi mwaka 2002 zilitoroshwa 

jumla ya Dola za Marekani milioni 596.9 na mwaka 2004 zilitoroshwa jumla ya 

Dola za Marekani milioni 1,010.7 katika kipindi ambacho Rais B. W. Mkapa akiwa 

madarakani. Ufisadi huu Mheshimiwa Spika, hauwezi kuvumilika kwa namna 

yoyote ile, jumla kuu ya wizi huu ni mkubwa sana sana, na Serikali inawajibika 

kutolea ufafanuzi suala hili la utoroshaji wa matrilioni ya Shilingi ambazo ni mali 

za Watanzania na sehemu kubwa ya fedha hizo zinatokana na uvunaji wa 

rasilimali za Taifa ambazo umewanufaisha watu wachache katika Taifa hili.  

 

1.2 Udhaifu wa Bunge katika udhibiti wa wizi wa rasilimali za Taifa 
 

Mheshimiwa Spika, aidha Kambi Rasmi ya Upinzani Bungeni imesikitishwa na 

Kitendo cha Bunge lako Tukufu kushindwa kuisimamia kimalifu Serikali hii hasa 

Wizara hii ya Nishati na Madini. Kwa kipindi chote hiki ambacho fedha za 

Watanzania zimetoroshwa nje ya nchi, Bunge lako Tukufu limebakia kimya 

kimaamuzi na kushindwa kabisa kuisimamia serikali tangu nchi hii ipate Uhuru.  

 

Mheshimiwa Spika, nchi kama Nigeria iliyokumbwa na dhoruba ya utoroshaji 

wa Mabilioni ya Dola za Kimarekani na aliyekuwa Rais wa Nigeria San Abacha 

(1993-1998) ambaye alikula rushwa kubwa kubwa katika mikataba ya uchimbaji 

wa mafuta na kukwapua jumla ya Dola za Kimarekani Bilioni 4.3, baadaye Rais 

Olesegun Obasanjo wa Nigeria alifanikiwa kurudisha nchini mwake baadhi ya 

fedha hizo, ikiwa ni pamoja na Dola za Marekani milioni 458 zilizorudishwa kwa 

amri ya Mahakama ya Uswisi (Federal Supreme Court), hii ni kwa mujibu wa 

taarifa za Shirika la Basel Institute of Governance, kupitia Kitabu chao kiitwacho 

“Recovering Stolen Assets” (Urejeshaji wa Mabilioni yaliyoibiwa). 

 

Mheshimiwa Spika, Fedha zote zilizotoroshwa nchini Tanzania tangu mwaka 

1970 mpaka 2008 zinaweza kurejeshwa nchini. Hatua za kurejesha fedha 

zinahitaji hatua za Kubaini fedha hizo zilipo (Identification of Stolen Assets), 

Uchunguzi wa kina (Investigation), Kuzuia fedha hizo katika akaunti za benki 

zilipotunzwa nje ya nchi (Freeziing of stolen Assets) na Hatimaye kurejesha fedha 

hizo nchini (Repatriation of stolen Assets).  

   

Mheshimiwa Spika, Kitengo cha FIU (Financial Intelligence Unit) cha Benki kuu 

ya Tanzania kinatakiwa kukusanya taarifa za Kiinteligensia na kuwasilisha taarifa 

hizo kwa TAKUKURU ili uchunguzi ufanyike kuhusu utoroshwaji haramu wa fedha. 

Kambi Rasmi ya Upinzani Bungeni inaitaka Serikali itoe maelezo juu ya suala hili, 

aidha, ieleze hatua ilizozichukua hadi sasa kufuatilia utoroshwaji huu mkubwa 

wa mabilioni kutoka hapa nchini. 

 

Mheshimiwa Spika, ili kuonesha kuwa Bunge lako tukufu lina meno, na linaweza 

kuisimamia serikali tunapendekeza kuwa iundwe Kamati maalumu ya bunge 

(Parliamentary Ad hoc Committee) kuchunguza kwa kina suala hili la Utoroshaji 

wa Dola 6,000 millioni za Kimarekani tangu mwaka 1970 mpaka 2008.  

 

1.3 Uzembe unaofanywa na Bunge kudhibiti upotevu    wa 

mapato 
 

Mheshimiwa Spika, matumizi halisi ya Wizara ya Nishati na Madini kwa mwaka 

wa fedha 2013/2014 hayakuwa sawa sawa na kiwango cha fedha 

zilizoidhinishwa na Bunge lako Tukufu. Kwa mujibu wa Randama - Taarifa ya 

Utekelezaji wa Malengo ya Bajeti  ya Wizara kwa Mwaka 2013/14, ndani ya 

Jedwali Na. 1:  Muhtasari wa Fedha Zilizotengwa kwa Mwaka 2013/14 na 

Zilizotolewa hadi kufikia Aprili, 2014, inabainisha kuwa Wizara iliidhinishiwa jumla 

ya Shilingi 1,289,329,129,000 ili kuweza kutekeleza majukumu yake, lakini mpaka 

kufikia tarehe 29 Aprili 2014 jumla ya Shilingi 614,061,280,549 zilitolewa wakati 

maelezo ya Wizara baada ya Ukokotozi wa Kambi Rasmi ya Upinzani Bungeni 

tumebaini kuwa jumla ya Shilingi 498,999,807,523 ni fedha tasilimu za ndani na 

za nje zilizopokelewa na Wizara ya Nishati na Madini. Hata hivyo ukokotozi wetu 

unaonesha tofauti kati ya Maelezo ya Wizara na jumla ya fedha zilizotolewa 

mpaka tarehe 29 April 2014 ni Shilingi 115,061,473,026. Mheshimiwa Spika, 

Wizara na Waziri wa Nishati na Madini wanatakiwa kutolea ufafanuzi wa tofauti 

hizo.  

 

Mheshimiwa Spika, hata hivyo kiasi cha pesa kilichopokelewa na Wizara ya 

Nishati na Madini ni pungufu tofauti na jumla ya fedha zilizoidhinishwa na Bunge 

lako tukufu. Mtindo huu wa Bunge kuidhinisha bajeti na Serikali kupitia HAZINA 

kupeleka fedha kidogo tofauti na jumla iliyoidhinishwa ni kielelezo tosha kuwa 

Bunge linatumia muda wake kuidhinisha fedha ambazo ama hazipo au 

hazijakusanywa na serikali kama kodi itokanayo na utajiri wa madini na gesi 

asilia. Hali hii inasababishwa na kitendo cha Serikali ya CCM kuacha mianya ya 

rushwa kubwa kubwa, kuacha mianya ya utoroshaji nje ya nchi wa mabilioni 

yaliyopatikana kwa njia zisizo halali hasa katika mikataba ya madini na gesi, 

kuendelea na utegemezi wa Bajeti kutoka kwa wahisani, misamaha mikubwa 

ya kodi na kutoziba mianya ya kukwepa kodi, pamoja na uzembe unaofanywa 

na Bunge hili kuidhibiti Serikali ya CCM isipoteze dira ya matumizi ya rasilimali za 

taifa. Aidha utoroshaji wa fedha zilizopatikana kwa njia zisizo halali umeendelea 

kurudisha nyuma maendeleo ya Wananchi wa Tanzania chini ya usimamizi wa 

Bunge hili ambalo kwa sehemu kubwa Wabunge wengi ni wa CCM. 

 

1.4 Sera za Serikali ya CCM zinazotumiwa kukwapua    utajiri 

wa Tanzania 
 

Mheshimiwa Spika, imebainika kuwa kwa mwaka Tanzania kuna utoroshaji 

haramu (Ilicit Financial Flows) mkubwa sana kwa wastani wa jumla ya Dola za 

Marekani 1.87 bilioni ambazo hupatikana kwa njia zisizo halali na kutoroshwa nje 

ya nchi. Sehemu ya Ripoti ya Shirika la Global Financial Integrity iliyotolewa 

mwezi Mei 2014, (Hiding in Plain Sight, Trade Misinvoicing and the Impact of 

Revenue Loss in Ghana, Kenya, Mozambique, Tanzania, and Uganda: 2002-

2011) inasema kuwa “We found that Tanzania experienced the greatest annual 

average gross illicit flows with $1.87 billion.”  

Mheshimiwa Spika, Kwa mwaka wa fedha 2014/15 Wizara ya Nishati na Madini 

imepanga kukusanya Jumla ya Shilingi 209,962,386,000 ambazo kati ya hizo 

mapato ya Mrabaha yamekadiriwa kuwa ni Shilingi 180,017,432,590 pia 

imepanga kukusanya jumla ya Shilingi 28,961,100,000 katika Mauzo ya Gesi 

asilia, Mheshimiwa Spika, Fedha hizi ni kidogo sana kulinganisha na hali halisi ya 

utajiri wa madini na Gesi uliopo nchini.  

 

Mheshimiwa Spika, Serikali ya CCM ina udhaifu mkubwa wa makusanyo ya 

mapato yatokanayo na madini na gesi asilia. Udhaifu huu unatokana na 

kitendo cha Serikali kutozuia mianya ya uchengeshaji wa taarifa sahihi za 

Mapato yatokanayo na Madini hasa kupitia Wakala wa Ukaguzi wa Madini 

(Tanzania Mineral Audit Agency).  

 

Ipo mbinu inayotumiwa na Makampuni ya Uchimbaji wa madini na gesi kuficha 

kwa ustadi taarifa za mauzo ya Madini nje nchi. Ufichaji huu kuwa kitaalamu 

huitwa “Trade Misinvoicing” yaani (Uchakachuaji wa hati za mauzo na 

manunuzi). Hiki ni kitendo cha makusudi, kinachofanywa kati ya muuzaji na 

mnunuzi wa madini au gesi kuchengesha kwa makusudi (intensional misstating) 

thamani, kiasi au mjumuiko wa bidhaa katika fomu za forodha (customs 

declaration forms) na hati za madai ya fedha (invoices) hufanya hivyo kwa 

lengo la kukwepa kodi au kujipatia fedha chafu.  

 

Kwa lugha ya kingereza wanasema (Trade misinvoicing refers to the intentional 

misstating of the value, quantity, or composition of goods on customs 

declaration forms and invoices, usually for the purpose of evading taxes or 

laundering money.) 

 

Mheshimiwa Spika, Serikali kupitia Wizara ya Nishati na Madini inaposema kuwa 

“watoroshaji wa madini wameendelea kukamatwa katika maeneo ya mipakani 

kwa kushirikiana na TMAA” haitoshi kwa kuwa utoroshaji wa madini sio mkubwa 

ukilinganisha na upotevu mkubwa wa mapato kutoka katika makampuni 

Makubwa ya Uchimbaji madini unaofanywa kwa njia ya Trade misinvoicing njia 

ambazo chini ya Serikali dhaifu ya CCM, Wakala wa Ukaguzi wa Madini (TMAA) 

wameshindwa kuzibaini.  

 

Mheshimiwa Spika, Udhaifu wa Serikali ya CCM unatokana na sera yake ya 

misamaha mikubwa ya Kodi kwa Makampuni ya Uchimbaji wa Madini na Gesi, 

ambapo Serikali kupitia EPZs (Export Processing Zones) umetoa misamaha ya 

kutolipia ushuru kwa uagizaji wa mafuta kwa makampuni yanayochimba 

madini nchini. Wawekezaji wote wa Sekta ya madini na gesi wanaoanzisha 

shughuli zao kupitia EPZs wanapewa misimaha ya kulipa kodi (import-duty 

exemption) ya kuagiza malighafi zinazotumika kukatika uzalishaji, pamoja na 

misamaha mrefu wa kodi kwa miaka 10 wa kodi ya makampuni (10-year 

corporate tax holiday.) Kwa mujibu wa Utafiti uliofanywa na Shirika la Global 

Financial Integrity (Mei 2014) wamebaini kuwa sera hizi za misamaha ya Kodi 

zilizoasisiwa na Serikali ya CCM, zinatoa mwanya wa kutorosha isivyo halali 

mabilioni lukuki kupitia “import over-invoicing” (Kuongeza kwa makusudi 

gharama za uagizaji wa malighafi) kama moja ya kati ya njia nne za “Trade 

misinvoicing.”  

 

Mheshimiwa Spika, hiki kinachoitwa “import over-invoicing” au Kuongeza kwa 

makusudi gharama za uagizaji wa malighafi hutumiwa nchini na makampuni ya 

madini  au gesi yaliyopewa misamaha hii mikubwa ya kodi. Utafiti wa Global 

Financial Integrity (Mei 2014) ulibainisha kuwa makampuni ya madini huweza 

kutumia misamaha hii ya kodi kuongeza kwa makusudi gharama za uagizaji wa 

malighafi ili kuonesha katika hesabu zao kuwa wanatumia gharama kubwa 

kufanya uzalishaji hivyo kufanya kiwango chao cha mapato yanayotakiwa 

kukatwa kodi kupungua kiujanja ujanja. Ushahidi wa wazi katika utafiti ni kuwa 

zaidi ya asilimia 25 ya uagizaji wa mafuta wa makampuni ya madini kwa jumla, 

gharama zao za uagizaji ziliongezwa makusudi kiulaghai tangu mwaka 2002, na 

mafuta hayo yaliagizwa kutoka nchi ya Uswisi pekee. 

 

Mheshimiwa Spika, Hivyo Wizara ya Nishati na Madini ilivyodai kuwa mwaka wa 

fedha 2013/2014 “Serikali ilikusanya jumla ya Shilingi bilioni 8.2 zikiwa ni Kodi ya 

Mapato kutoka Kampuni ya Geita Gold Mining Limited (Shilingi bilioni 4.5) na 

Resolute Mining Ltd (Shilingi bilioni 3.4) kufuatia ukaguzi uliofanywa na TMAA kwa 

kushirikiana na TRA” kiwango hicho cha mapato ni kidogo sana ukulinganisha 

na kiwango cha fedha zilizopotea kutokana na sera ya Misamaha ya Kodi kwa 

makampuni yote ya madini nchini. Hii ni kwasababu zaidi ya Dola za Marekani 

Bilioni 8 zinakadiriwa kujeyuka katika uchumi wa Tanzania kwa njia zisizo halali 

kati ya mwaka 2002 na 2011, wakati huo huo Serikali ya CCM inakadiriwa 

kupoteza wastani wa Dola za Marekani milioni 248 kwa mwaka kutokana na 

ukwepaji kodi unaofanywa na makampuni ya madini nchini(trade-based tax 

evasion).   

 

Mheshimiwa Spika, Serikali ya CCM na hasa Wizara hii ya Nishati na Madini 

wanafahamu juu ya utoroshaji wa mapato yatokanayo na uchimbaji wa 

madini. Tunasisitiza kuwa wanafahamu kwa kuwa kitendo cha kuongeza kwa 

makusudi gharama za uagizaji wa mafuta au malighafi kwa ajili ya uzalishaji wa 

makampuni ya madini kimewekwa rasmi kupitia sera ya misamaha ya kodi ili 

kuwanufaisha baadhi ya viongozi wenye dhamana ya kusimamia uwekezaji 

nchini. Makampuni ya madini yanapoongeza kwa makusudi gharama za 

uagizaji wa mafuta na malighafi nyinginezo hutumia kiwango kikubwa sana cha 

fedha kufanya manunuzi hayo ili kuonesha kuwa hawapati faida kubwa katika 

uchimbaji wao hapa nchini, na kupitia mtindo huu fedha nyingi haramu 

hutoroshwa nje ya nchi na baadhi ya viongozi wa Serikali ya CCM kunufaika na 

ufisadi huu kwa usiri mkubwa mno.  

 

Mheshimiwa Spika, Utafiti (GFI, 2014) umeibainisha kuwa sehemu kubwa ya 

“Trade misinvoicing” hufanywa kwa uelewa timamu na ruhusa ya muuzaji na 

mnunuaji. Wahusika wote mnunuzi, muuzaji na hata mtu yeyote wa tatu(hapa 

anaweza kuwa kiongozi wa ngazi ya juu Serikalini au PEP (Political Exposed 

Personality) wanaweza kukubaliana kufanya ununuzi huo na kufanya malipo 

kinyume na taratibu za kisheria, na fedha zinazozidi zote huwekwa katika 

akaunti za benki nje ya nchi. Wananchi wa Tanzania wameibiwa fedha 

zitokanazo na aina hii ya usanii kwa muda mrefu sasa. Hivyo maelezo yoyote ya 

mapato ya serikali mfano; Kukusanywa kwa mrahaba wa Shilingi bilioni 59.56 

kutokana na shughuli za ukaguzi wa madini  zilizofanywa na Wakala wa Ukaguzi 

wa Madini nchini (TMAA) kwa mwaka wa fedha 2013/2014 ni danganya toto 

kwa Watanzania na pia ni kiwango cha fedha kidogo sana ukilinganisha na 

upotevu unaotokana na wizi huu unaofanywa mchana kweupe.  

 

2.0 MATUMAINI HEWA YA BAJETI 2014/2015- NISHATI NA   

 MADINI 
 

 

2.1 Makadirio ya mapato na matumizi mwaka 2014/15 
 

Mheshimiwa Spika, kwa ujumla wake, makadirio ya mapato na matumizi ya 

Wizara ya Nishati na madini kwa mwaka 2014/15 ambapo jumla ya Shilingi 

1,082,644,855,000 zinaombwa, serikali hii ya CCM iliyojaa harufu mbaya ya 

Ufisadi na Rushwa zisizokifani ni matumaini hewa kwa Wananchi wa Tanzania, 

kwa kuwa tayari kuna upotevu mkubwa sana wa mapato ambayo Bunge hili 

lenye wabunge wengi wa CCM wataipitisha Bajeti hii bila kujali kuwa Serikali 

yao imeachia wazi milango ya ukwapuaji wa utajiri wa rasilmali za Taifa.  

 

 

2.2 Maswali matatu muhimi juu ya bajeti 2014/2015 
 

Mheshimiwa Spika, kwa  mwaka wa fedha 2014/2015 wizara inakadiria kutumia 

jumla ya shilingi 1,082,644,855,000 ikilinganishwa na shilingi 1,102,429,129,000 kwa 

mwaka wa fedha 2013/2014 sawa na upungufu shilingi 19,784,274 sawa na 

asilimia 16. Kati ya fedha hizo za mwaka huu 2014/2015, kiasi cha shilingi 

957,177,170,000 sawa na asilimia 88.4 ya bajeti yote ya wizara imetengwa ili ya 

kutekeleza miradi ya maendeleo, kiasi cha shilingi 125,378,452,000 sawa na 

asilimia 11.6 ya bajeti yote ni kwa ajili ya matumizi ya kawaida, na kiasi cha 

shilingi 83,984,954,400 ni kwa ajili ya matumizi mengineyo.  

Mheshimiwa Spika, Kambi rasmi ya upinzani bungeni inaitaka serikali kuwapatia 

Watanzani majibu ya maswali yafutayo; 

 

Kwanza, ni kwanini bajeti ya Wizara ya Nishati na Madini imepungua kutka kiasi 

cha shilingi 1,102,429,129,000  kwa mwaka wa fedha 2013/014 hadi shilingi 

1,082,644,855,000 kwa mwaka wa fedha 2014/2015 sawa na upungufu wa 

asilimia 16. 

 

Pili, Ikiwa katika kipindi cha mwaka wa fedha 2013/2014 kiasi cha fedha 

kilichotengwa kwa ajili ya miradi ya maendeleo kilikuwa ni shilingi 

992,212,745,000 na kwa mjibu wa taarifa ya utekelezaji wa bajeti ya wizara ya 

Nishati na Madini ya mwaka 2013/2014, taarifa inasema na ninanukuu “…Kwa 

ujumla wake, fedha za maendeleo zilizotolewa (exchequer notification) zilikuwa 

ni Shilingi 551,291,834,934 sawa na asilimia 46.75 ya Bajeti iliyoidhinishwa kwa 

Wizara kwa Mwaka 2013/14 kwa ajili ya utekelezaji wa Miradi ya Maendeleo”   

je katika kipindi cha mwaka wa fedha 2014/2015 ambapo kasi cha fedha za 

maendeleo kinachopendekezwa ni shilingi 957,177,170,000 ni asilimia ngapi ya 

fedha zitatolewa kwa taratibu hizo za serikali ya CCM? 

 

Tatu,  ikiwa mwaka wa fedha 2013/2014 pesa za maendeleo zilizotengwa 

zilikuwa nyingi lakini miradi ya kupeleka umeme vijijini kwa mjibu wa taarifa ya 

utekelezaji ya wizara ilikwama, ikiwemo ya kupeleka umeme vijijini hususani vijiji 

vilivyoko karibu na linakopita bomba la gesi, sasa hii miradi inayoitwa ni ya 

kipaumbele iliyoko katika Mpango wa matokeo makubwa sasa (BRN), 

kuendelea na utekelezaji wa miradi ya kupeleka umeme vijijini na makao 

makuu ya wilaya miradi hii itakamilika kwa kutumia fedha zipi ikiwa bajeti ya 

wizara hii imepunguzwa? Kama siyo kejeli kwa watanzania hii maana yake ni 

nini hasa? 

 

2.3 Fidia ya Wananchi Kupisha Mitambo ya Umeme    Ubungo. 
 

Mheshimiwa Spika, mitambo ya umeme ya ubungo imezungukwa na wakazi 

wa mitaa ya ubungo kibo pamoja na ubungo kisiwani, aidha kwa mujibu wa 

taarifa inayohusiana na uthamini uliofanyika maeneo ya Ubungo Kibo na 

Ubungo Kisiwani, uthamini ambao ulikamilika na kuidhinishwa na Mthamini Mkuu 

wa Serikali tarehe 17/4/2014, wananchi 135 wa Ubungo Kibo na wananchi 90 

wa Ubungo Kisiwani walifanyiwa uthamini. Thamani ya fidia ilikuwa  Tshs. 

10,499,142,097.49 kwa wananchi 135 wa mtaa wa kibo Ubungo, pamoja na 

Tshs. 9,915,481,398.14 kwa wananchi 90 wa mtaa wa Ubungo kisiwani, hivyo 

kufanya Jumla ya fedha yote ya fidia kuwa Tshs.20,414,623,495.65 aidha vitabu 

vya uthamini viliwasilishwa TANESCO tarehe 26/4/2014 kwa barua 

kumb.KMC/VAL/TG/VOL.1/74. 

 

Kambi rasmi ya upinzani bungeni inataka serikali kupitia shirika la umeme nchini 

Tanzania  TANESCO kutamka ni lini wakazi hawa watalipwa fidia ili waweze 

kuondoka maeneo hayo hatarishi yanayozungukwa na mitambo ya umeme. 

 

Mheshimiwa Spika, mahitaji ya umeme kwa mkoa wa Dar es salaam ni 

makubwa  sana kulingana na idadi kubwa ya wakazi wanaoishi katika jiji hilo. 

Aidha ongezeko la watu ndani ya jiji hili kumepelekea pia kupanuka kwa 

maeneo ya pembezoni mwa jiji la Dar es salaam ambako sasa, ni makazi 

mapya. Itakumbukwa kuwa miongoni mwa miundombinu  muhimu kwa makazi 

ya jiji hilo ni pamoja na umeme. 

 

Pamoja na jitihada za kuhakikisha umeme unapatikana lakini baadhi ya 

maeneo hayana umeme kabisa. husani maeneo ya Jimbo la Ubungo, Eneo La 

kwa Msuguri Mtaa wa  Msingwa Kata ya Msigani, Eneo ya king‟anzi na Luguruni 

mtaa wa Msakuzi INLUDING MANSWET MOSHA kata ya kwembe, Eneo la Msumi 

kata ya Mbezi, Eneo la  Umoja Bondeni, Matosa Tegeta „A‟ Mpakani  na 

Kulangwa Kata ya Goba. 

 

Maeneo ya Tegeta „A‟, mpakani, kulangwa ndani ya kata ya Goba.  Kata ya 

mbezi eneo la msumi halina nguzo za TANESCO kabisa lakini pia kuna zaidi ya 

wakazi 200 ndani ya kata ya Mbezi ambao inaonekana mita walizouziwa kuwa 

na kiwango duni, hali hiyo husababisha mita hizo kuharibika ndani ya kipindi 

kifupi na hata wanapofuatilia TANESCO wilaya ya kimara wanashindwa 

kuhudumiwa, kambi rasmi ya upinzani inataka ufafanuzi juu ya mita hizo 

ambazo ziko chini ya kiwango na nini hatima ya wakazi hao, serikali pia itoe 

kauli juu ya kucheleweshwa kwa wananchi wanaoomba kupaiwa huduma ya 

umeme ndani ya kata ya mbezi. 

 

Mheshimiwa spika eneo la kwa msuguri mtaa wa  msingwa kata ya msigani, 

ambayo inapatika katika wilaya ya kimara, inahitajika nyongeza ya nguzo 65 

na mahitaji ya waya, aidha umeme uliopo kwa sasa ni 2 phase badala ya 3 

phase. 

 

Ni lini TANESCO watapeleka umeme wa phase 3 ili kukidhi haja ya wakazi wa 

eneo hilo, maeneo mengine ni eneo la Luguruni, Msakuzi ambapo nguzo 

zimefika lakini nyaya hadi leo hazifika, eneo la king‟anzi nguzo zimeishia mtaa 

wa malamba mawili lakini eneo la stendi king‟anzi umeme haujafika. 

Kumekuwepo na mawasiliano kati ya wakazi wa jimbo la ubungo na shirika la 

umeme Tanzania (TANESCO) kuhusu kupatiwa huduma hiyo ya umeme, aidha 

ahadi ya serikali kupitia TANESCO hadi sasa haijatekelezwa. Kwa mujibu ya 

barua ya TANESCO ya tarehe 13/05/2013 kwenda kwa wakazi wa Goba mtaa 

Kulangwa yenye kumb:KN/PRE/UST./18  kuwa kwa wakati huo Shirika halina 

Bajeti ya kutosha na hivyo shirika likawaomba wananchi hao wavumilie  hadi 

mwaka 2013/2014. Mheshimiwa spika leo ni mwaka 2014/2015 bado huduma 

hiyo haijapatikana, kambi rasmi ya upinzani bungeni inaitaka serikali wakati wa 

majumuisho kuwaambia wananchi hao ni lini itatenga bajeti kwa ajili ya 

kuwapatia huduma ya umeme kama ambavyo TANESCO iliahidi mwaka 

mmoja uliopita. 

 

3.0 KUSHINDWA KWA UTEKELEZAJI WA MAAZIMIO YA    BUNGE  
 

4.1 Utekelezaji wa Bajeti ya Mwaka 2013/2014  

 

Mheshimiwa Spika, Kambi Rasmi ya Upinzani Bungeni mwaka wa fedha 

2013/14, ilianisha kuwa miongoni mwa mambo ambayo serikali ilikuwa 

imetekeleza ilikuwa ni kuongeza kiwango cha bajeti kwa Wizara ya Nishati na 

Madini kutoka shilingi 641,269,729,000 kwa mwaka wa fedha 2012/2013 hadi 

kufikia kiasi cha shilingi 1,099,434,031,000 kwa mwaka wa fedha 2013/2014.  

 

Hata hivyo katika kile kinachoonekana kama ilikuwa nikuwaridhisha wananchi 

wa Tanzania na kuwahadaa kwa maneno matamu ya uongo wa Profesa 

Muhongo, ongezeko hilo lilikuwa ni kiini macho, ulaghai huu unaofanywa na 

serikali ya CCM hauwezi kuvumilika hata kidogo.  

 

 

Mheshimiwa Spika, kwa mujibu wa muhutasari wa randama hadi kufikia tarehe 

28 Aprili, 2014 Wizara ilikuwa imepokea jumla ya Shilingi 498,999,807.523 kwa ajili 

ya Miradi ya Maendeleo.  Kati ya fedha hizo, Shilingi 383, 359,762,018 zilikuwa ni 

fedha za ndani na Shilingi 115,640,045,505 fedha za nje.  Kiasi cha fedha taslimu 

kilichopokelewa ni sawa na asilimia 42.32 ya Bajeti iliyoidhinishwa kwa Wizara 

kwa Mwaka 2013/2014 kwa ajili ya utekelezaji wa Miradi ya Maendeleo. 

 

Mheshimiwa Spika, Moja ya sifa ya serikali dhaifu na legelege ni kushindwa 

kukusaya kodi, Aidha ikumbukwe kuwa Kambi Rasmi ya Upinzani Bungeni 

imekuwa ikitaka serikali hii ya chama cha mapinduzi kupunguza misamaha ya 

kodi kwenye makampni ya uchimbaji madini hapa nchi na makampuni 

makubwa ya biashara, badala yake serikali hii inayojiita sikivu imekuwa kila 

mwaka wa bajeti,(yamkini hata mwaka huu itakuwa hivyo kwa kuwa serikali 

imeishiwa uwezo wa kufikiri) imekuwa ikiongeza kodi kwenye pombe na sigara, 

madhara yake ni kushindwa kutimiza malengo ya miradi ya maendeleo kama 

ambavyo kwa mwaka wa fedha 2013/2014.  

 

Mheshimiwa Spika, Kambi Rasmi ya Upinzani Bungeni inataka, kupatiwa 

ufafanuzi kutoka kwa serikali hii ya Chama Cha Mapinduzi, ni kwa nini imekuwa 

ikiwadanganya watanzania kwa hotuba nzuri na orodha ndefu ya miradi ya 

kutekeleza huku ikijua iko taabani kifedha na haina uwezo wa kutekeleza miradi 

hiyo ya maendeleo. Watanzania wamechoka kupewa ahadi za kutekelezwa 

kwa miradi mbalimbali mwaka hadi mwaka bila kutekelezwa. 

Mheshimiwa Spika, kwa kipindi cha miaka minne, ndani ya bunge lako tukufu, 

kambi rasmi ya upinzani imekuwa ikiitaka serikali ya CCM, kutoa ufafanuzi wa 

mambo mbalimbali yanayohusu Wizara hii ya Nishati na Madini, mambo haya 

ndizo kero za Watanzania katika wizara hii, ambayo yanasababisha au 

yamesababisha ufisadi, gharama au mzigo kwa wananchi walipa kodi,na, ni 

kwa bahati mbaya au kwa makusudi au ni kwa sababu maafisa wa serikali hii 

ya CCM wanahusika na ufisadi huu ndiyo maana hatua thabiti hazichuliwi.  

 

Mheshimiwa Spika, Ifahamike kwa kambi rasmi ya pinzani Bungeni haiko tayari 

kuona ufisadi ukifumbiwa macho na mafisadi wakiendelea kutanua kwa 

gharama za walipa kodi wa Taifa hili, pamoja na hayo tunapenda 

kuwakumbusha Watanzania na kuitaka serikali kutupatia majibu kwenye 

mambo yafuatayo;- 

 

  4.2 Maazimio kuhusu uhalali wa uchangishaji („Sakata la Jairo‟) 

 

Mheshimiwa Spika, Kwa kipindi cha mwaka 2011/2012 Bunge lako lilishuhudia 

mambo kadhaa yaliyokiuka miiko ya uongozi, ambalo yalilazimu bunge kuunda 

kamati teule kuchunguza uhalali wa uchangishaji wa fedha uliofanyika katika 

Wizara ya Nishati na Madini („Sakata la Jairo‟) na tunapenda Watanzania 

wakumbuke kuwa baadhi ya mapendekezo yake ambayo yalipitishwa na 

hayakutekelezwa ni pamoja na kuwa; 

(1)  Kamati Teule ilipendekeza kwamba Serikali ichukue hatua za kinidhamu 

kwa Ndugu David Kitundu Jairo kwa matumizi mabaya ya madaraka, 

kukusanya na kutumia fedha za Serikali kinyume cha Sheria, Kanuni na Taratibu 

za Fedha za Umma na kuruhusu matumizi mabaya ya fedha za Umma. 

 

(2) Vile vile Serikali iwachukulie hatua za kinidhamu, kwa mujibu wa Sheria, 

watumishi wote wa Wizara ya Nishati na Madini waliotajwa kwenye Taarifa hii 

kushiriki kwa namna mbalimbali katika mchakato wa uchangishaji na matumizi 

ya fedha hizi za umma. Aidha, kwa kuwa kwa mujibu wa Mwongozo wa Baraza 

la Mawaziri Waziri ndiye Msimamizi Mkuu wa Wizara, hivyo suala la uchangishaji 

halikupaswa kufanyika bila yeye kufahamu,  

 

(3)  Kamati Teule ilipendekeza Serikali ichukue hatua zinazofaa kwa Waziri wa 

Nishati na Madini, Mhe. William Ngeleja, (Mb.)  

 

(4)  Kamati Teule ilipendekeza Serikali ichukue hatua zinazofaa kwa Mdhibiti 

na Mkaguzi Mkuu wa Hesabu za Serikali kwa upotoshaji huo.  

 

(5) Kamati Teule ilipendekeza Serikali ichukue hatua zinazofaa kwa Katibu 

Mkuu Kiongozi. 

 

 

Mheshimiwa Spika, Kambi Rasmi ya Upinzani Bungeni kwa kipindi cha miaka 

mitatu sasa, inahoji ni kwanini hadi sasa Bunge hili limeshindwa kuhakikisha 

kwamba maazimio haya yametekelezwa na Serikali? Hakika huu siyo tu ni 

uzembe wa wazi wa Bunge  kushindwa kutimiza majukumu yake bali pia ni 

udhaifu wa mhimili katika kuisimamia serikali kwa mujibu wa katiba.  

 

Aidha, Kambi Rasmi ya Upinzani  imetambua sasa sababu ya chama cha 

Mapinduzi kutopenda Katiba mpya, hii ni kwa sababu mapendekezo ya Rasimu 

ya pili ya katiba mpya yanaainisha tunu za Taifa hili pamoja na miiko ya  

Viongozi, Viongozi kama hawa walioko ndani ya Serikali ya CCM 

watashughulikiwa kwa mjibu wa katiba, kwa mantiki hiyo Kambi rasmi ya 

upinzani Bungeni bado inaitaka Serikali kulieleza Bunge hatua za utekelezaji wa 

maazimio hayo ya Bunge,  sababu hasa za baadhi ya wahusika hao kendelea 

na utumishi wa umma kama kweli serikali hii siyo dhaifu.  

 

Kambi Rasmi ya Upinzani Bungeni pia inatoa wito kwa Watanzania kukataa 

utumishi wa aina hii ndani ya Jamhuri ya Muungano wa Tanzania. 

4.2 Maazimio ya Richmond  

 

Mheshimiwa Spika: Swala lingine ambalo halijawahi kupatiwa majibu na 

Watanzania wakafahamu ni kwa namna gani maazimio yalitekelezwa ni 

maazimio ya Richmond. Itakumbukwa kwamba taarifa mbili za serikali kuhusu 

utekelezwaji wa maazimio haya ziliwasilishwa Bungeni na Waziri Mkuu, Mhe. 

Mizengo Pinda, tarehe 28 Agosti, 2008 na tarehe 11 Februari, 2009. Taarifa moja 

ilikabidhiwa na kujadiliwa na Kamati, ambazo zililitaarifu Bunge kuwa utekelezaji 

wa Maazimio 10 kati ya 23 yaliyotolewa na Bunge, yalifanyiwa kazi hadi mwezi 

Februari, 2009 na Maazimio 13 bado yalikuwa hayajakamilika.  

 

Mheshimiwa Spika; Bunge liliazimia kwamba taarifa za utekelezaji wa maazimio 

yaliyobaki ziwasilishwe kwa Kamati ya Mambo ya Nje, Ulinzi na Usalama 

ambayo hata hivyo kati ya mwaka 2011, 2012 wakati mabadiliko ya muundo 

wa Kamati yalipofanyika kamati hiyo haikuwasilisha taarifa yoyote bungeni ya 

kueleza kukamilika kwa utekelezaji wa maazimio husika hali ambayo inahitaji 

bunge kuingilia kati kuweza kuisimamia Serikali kwa mujibu wa Katiba ya Nchi 

Ibara ya 63 (2) na (3). 

 

Mheshimiwa Spika, katika hali inayozua maswali kuhusu umakini wa Bunge 

katika kusimamia maazimio yake mwaka 2011, Mbunge wa Monduli 

Mheshimiwa Edward Lowassa; aliyekuwa Waziri Mkuu na kujiuzulu kufuatia 

kashfa hiyo ya Richmond alichaguliwa kuwa mwenyekiti wa Kamati ya Bunge 

ya Mambo ya Nje, Ulinzi na Usalama iliyopewa dhamana na Bunge kufuatilia 

utekelezaji wa maazimio kuhusu mkataba kati ya TANESCO na Richmond.  

 

Katika hali hiyo, haishangazi kwamba kwa miaka miwili toka wakati huo, mpaka 

mabadiliko ya Kamati za Bunge yalipofanyika; Kamati hiyo katika Taarifa zake 

zote bungeni haijawahi kuisimamia Serikali kuhakikisha maazimio husika ya 

Bunge yanatekelezwa. Huu ndio uwajibikaji mbovu na dhaifu sana ndani ya 

Serikali na uongozi wa Bunge; vyote vikiongozwa na CCM. 

Mheshimiwa Spika; Kambi Rasmi ya Upinzani inaitaka Wizara ya Nishati na 

Madini na Serikali kwa ujumla kutoa majibu bungeni juu ya hatma ya maazimio 

10 yaliyobaki: Nambari 3,5,7,8,9,10,11,13,14 na 18 ili bunge liweze kuishauri na 

kuisimamia serikali kuhakikisha maazimio husika yanatekelezwa kwa ukamilifu na 

kwa haraka. Aidha Kambi Rasmi ya Upinzani, ilitaka Taarifa ya utekelezwaji wa 

Maazimio tajwa yaliyotolewa na Bunge juu ya Mkataba baina ya TANESCO na 

Kampuni ya Richmond Development Company LLC iwasilishwe kwenye Bunge 

zima ili yaweze kujadiliwa na hatima yake iweze kujulikana. Mheshimiwa spika 

tunawezaje kusogea mbele ikiwa bunge hili linakaa hapa na kufanya maazimio 

ambayo mwisho wa siku yanatupwa kapuni huku gharama za wananchi zikiwa 

zimetumika, mwisho wa yote, Waziri wa Nishati na Madini alieleze Taifa namna 

gani maazimio haya yalitekelezwa au alieleze Taifa kama ufisadi na kulindana 

ndiyo sera ya CCM na hivyo hatupaswi kuwa na Katiba mpya kwa sababu sera 

hii ya ufisadi itaondoka? 

Mheshimiwa Spika: Azimio Na. 3, ambalo liliagiza kwamba “Mkataba kati ya 

TANESCO na Richmond Development Company LLC (uliorithiwa na Dowans 

Holdings S.A.) na ile kati ya TANESCO na IPTL, SONGAS, AGGREKO na Alstom 

Power Rentals, ipitiwe upya mapema iwezekanavyo kama ambavyo Mikataba 

ya Madini ilivyopitiwa upya na Serikali”. Iwapo Azimio hili lingetekelezwa kwa 

ukamilifu wake, gharama za uzalishaji TANESCO na serikali kwa ujumla 

zinazotokana na matatizo katika mikataba zingepungua. Badala ya kutekeleza 

azimio hili, serikali kupitia shirika la umeme nchini TANESCO limeamua 

kupandisha bei ya umeme, Kambi Rasmi ya Upinzani Bungeni inahoji kama 

Mkataba kati ya TANESCO na Ricmond Development Compny LLC na ile ati ya 

TANESCO na IPTL, SONGAS, AGGREKO na Alstom Power Rentals imepitiwa upya 

kama azimio lilivyokuwa, aidha kama hili limefanyika mikataba mipya kati ya 

makampuni hayo lii itawekwa wazi ili kuondoa dhana ya usiri katika mikataba 

ya serikali. Kama azimio hili halijatekelezwa kuna utayari gani wa serikali hii 

kuwapatia maisha bora watanzania inashindwa kutekeleza? 

Mheshimiwa Spika, Azimio Na. 5 Mkataba kati ya TANESCO na Richmond 

Development Company LLC na sasa Dowans Holdings S.A umesheheni makosa 

mengi ya kisheria yanayoashiria udhaifu mkubwa wa kitaalamu katika Ofisi ya 

Mwanasheria Mkuu wa Serikali au ukosefu wa umakini ama ubinafsi katika 

kuiwakilisha Serikali.  

 

 

Kwa mfano, kushindwa kutambua ukosefu wa sifa za kikampuni za Richmond 

Development Company LLC; kushindwa kuishauri Serikali  kuifanyia kampuni 

hiyo ukaguzi wa awali (due deligence) au ukaguzi baada ya uteuzi (post 

qualification); kushindwa kutambua tofauti kati ya consortium agreement na 

proprietary information agreement; kushindwa kuona dosari kisheria za 

proprietary information agreement; kushindwa kuona tofauti kisheria kati ya 

Richmond Development Company LLC, RDEVCO,RDVECO na RDC, majina 

ambayo wamiliki wa Richmond Development Company LLC walikuwa 

wanayatumia kwa kubadilisha badilisha (interchangerbly) kwa makusudi; 

kushindwa kuwashauri Wajumbe wa GNT kwamba business card si mbadala wa 

hati mahsusi kisheria; kushindwa kuishauri Serikali kuhakikisha kuwa muhtasari wa 

majadiliano kati ya Kamatiya Serikali ya Majadiliano (GNT) na Richmond 

Development Company LLC ambao ulizingatia baadhi ya maslahi ya nchi, uwe 

sehemu ya Mkataba kati ya TANESCO na Richmond Development Company 

LLC; kushindwa kuishauri Serikali kutumia fursa iliyokuwepo wazi ya kuvunja 

Mkataba baada ya Richmond Development Company LLC kushindwa 

kutekeleza sehemu yake ya Mkataba; kushindwa kuhudhuria idadi kubwa ya 

vikao muhimu vya majadiliano;n.k.  

 

Mwanasheria Mkuu wa Serikali ambaye katika majadiliano yake na Kamati 

Teule alionyesha kutokuelewa kabisa kilichokuwa kinatendeka na wasaidizi 

wake, na mwakilishi wa Mwanasheria Mkuu wa Serikali Wakili wa Serikali Donald 

Chidowu, ambaye ushiriki wake katika GNT haukuwa na tija yeyote, 

wawajibishwe na Mamlaka ya juu ya nchi kwa kuchangia kuiingiza nchi katika 

mkataba wa aibu, kambi rasmi ya upinzani bungeni inataka kupata ufafanuzi 

juu ya hatua zilizochukuliwa dhidi ya mwanasheria mkuu wa serikali pamoja na 

wasaaidizi wake kwa kuliingiza taifa hasara. 

 

Mheshimiwa Spika, Azimio Na. 7 lilikuwa “Kamati Teule ilipendekeza kuwa 

Wajumbe wote wa GNT ambao ni maafisa waandamizi wa Serikali 

wawajibishwe mara moja kwa kushindwa kutumia elimu na ujuzi wao kulinda 

maslahi ya Taifa. Mheshimiwa spika kama serikali hii ya CCM inaajili wataalamu 

kutumia utaalamu wao lakini wanaliingiza Taifa katika hasara na serikali hii ya 

Chama Cha Mapinduzi haiwachukulii hatua ni usaliti kwa watanzania waliotoa 

kodi zao kuwasomesha na leo, hii wataalamu hao na serikali hii wote kwa 

pamoja mnawasaliti watanzania. Aidha maelezo hayo yaende sambamba na 

matakwa ya Azimio namba 9 lililokuwa linataka mabadiliko ya haraka ya 

uongozi wa taasisi ya TAKUKURU. 

 

Mheshimiwa Spika, Azimio Na. 13 “Kamati Teule iiltoa wito kwa Kamati zote za 

Bunge kuhakikisha kuwa zinapitia mikataba mikubwa na ya muda mrefu ya 

kibiashara chini ya sekta zao ili kuliondolea Taifa mizigo isiyo ya lazima. Pale 

ambapo upatikanaji wa mikataba hiyo ungekwamishwa kwa urasimu usio wa 

lazima Kamati zilitakiwa zitumie utaratibu uliotumiwa na Kamati ya Bunge ya 

Uwekezaji na Biashara ya kuunda Kamati Teule yenye ufunguo wa mikataba 

iliyofichika”. Hadi sasa Mheshimiwa Spika azimio hili halijafanyiwa kazi kutokana 

na viongozi wa bunge hili wa CCM na hivyo kutoa taswira ya udhaifu wa serikali 

pia kuhamia ndai ya Bunge hili tukufu. 

 

Mheshimiwa Spika, udhaifu na ukaidi wa serikali hii ndivyo vilipelekea 

machafuko yaliyotokea katika mikoa ya Lindi na Mtwara, hadi leo hii miji hii 

imeanza kuwa na utaratibu wa kuwakumbuka ndugu zao waliopoteza maisha 

katika vurugu hizo, kumbukumbu hizi Mheshimiwa Spika zimefanyika tarehe 21 

Mei 2014. Ikumbukwe kuwa dalili hizi hazitofautiani na dalili zilizokuwepo enzi za 

kudai uhuru wa nchi za Kiafrika, leo hii watanzania wananyanyaswa, 

wanabakwa, wanateswa na kuuawa ndani ya nchi yao wenyewe hadi 

wanafikia mahala pa kufanya kumbukumbu. 

Mheshimiwa Spika, Kambi Rasmi ya Upinzani Bungeni inaitaka serikali hii kwa 

mara nyingine tena kuacha kupuuza ushauri inaopewa na kuwashirikisha 

wananchi kwa kuwapatia vipaumbele vya manufaa wananchi wanaopakana 

na maeneo yanaotoa rasilimali za Taifa hili kama ilivyo kuwa kwa sekta ndogo 

ya gesi.  

 

4.3 Upuuziaji wa ushauri kuhusu kampuni ya Pan African Energy Tanzania 

Mheshimiwa Spika, kampuni ya Pan African Energy Tanzania (PAT) Ilikosa sifa za 

uaminifu ambapo Kamati ilishauri Mkataba wa Pan African Energy Tanzania 

(PAT) usitishwe. Aidha, utekelezaji wa kuvunja mkataba huu ulipaswa kwenda 

sambamba na kuhakikisha kuwa taratibu za kisheria na za kimkataba 

zinazingatiwa, uwepo wa usalama wa visima na mitambo na uwepo wa 

uhakika wa huduma ya upatikanaji wa gesi nchini. Hili lilikuwa ni pendekezo 

namba 4 la kamati iliyochunguza uendeshwaji wa sekta ndogo ya gesi asilia 

hapa nchini na baadae kuwa azimio la Bunge.  

 

Mheshimiwa Spika, Kambi Rasmi ya Upinzani wakati wa hotuba ya msemaji wa 

kambi hii kwa mwaka wa fedha 2013/2014 iliitaka Serikali kulieleza Bunge ni 

kwanini mpaka sasa Serikali haikutekeleza azimio hilo lakini katika hali ya 

mshangao hadi sasa bado Azimio hili halijatekelezwa kama kwamba hakuna 

matatizo yaliyopo, Tabia hii, ya serikali inazidi kuliangamaiza taifa na kuna haja 

sasa ya kuwapumzisha watawala kwa manufaa ya nchi. 

 

5 KASI NDOGO YA USAMBAZAJI WA UMEME VIJIJINI 
 

5.2 Wakala wa Umeme Vijijini (REA) 
 

Mheshimiwa Spika, wakala huyu alianzishwa kwa sheria Na 8 ya mwaka 2005 na 

alianza kazi rasmi oktoba mwaka 2007, ikiwa ni sehemu ya utekelezaji wa sera 

ya Taifa ya Nishati ya mwaka 2003. Lengo likiwa ni kuwapatia wananchi waishio 

vijijini nishati bora. Pamoja na umuhimu wa wakala huyu bado serikali 

haijaonyesha kwa vitendo kuwa ina nia ya kusaidia wakala huyu ili aweze 

kutimiza majukumu yake kikamilifu na hasa linapokuja suala la kuupatia fedha 

kama zinavyoombwa na zinavyopitishwa na Bunge hili. 

 

5.3 Kushindwa kwa Serikali kutoa fedha stahiki kwa REA 
 

Mheshimiwa Spika, Takwimu zinaonyesha kuwa serikali imekuwa haitimizi wajibu 

wake wa kuipatia REA fedha kama zinavyotengwa na kuidhinishwa na Bunge 

hili, kwa mfano mwaka 2008/2009 zilipitishwa shilingi bilioni 20.00 ila zilitolewa 

shilingi bilioni 12.06 sawa na asilimia 60. Mwaka 2009/2010 zilipitishwa shilingi 

bilioni 39.55, zilizotolewa ni bilioni 22.14 sawa na asilimia 56. Mwaka 2010/2011 

zilipitishwa bilioni 58.883, zilizotolewa zilikuwa bilioni 14.652 sawa na asilimia 25. 

Mwaka 2011/2012 zilipitishwa bilioni 71.044,zilitolewa bilioni 56.748 sawa na 

asilimia 80 na mwaka 2012 /2013 zilipitishwa bilioni 53.158, zilitolewa bilioni 6.757 

sawa na asilimia 13. 

 

Mheshimiwa Spika, kwa mwaka wa fedha 2013/2014 wakala alihitaji kiasi cha 

shilingi bilioni 366.9  kwa ajili ya kutekeleza miradi sita ya nishati vijijini ambayo ni 

pamoja na awamu ya pili ya kusambaza umeme vijijini bilioni 200, mradi wa 

kupunguza gharama za miundombinu  na usambazaji wa umeme vijijini bilioni 

10, kupeleka umeme katika makao makuu ya wilaya mpya 13 bilioni 70, mradi 

wa kusambaza umeme kwenye maeneo yaliyopitiwa na njia kuu bilioni 75, 

mradi wa Global Village Energy Partinership bilioni 10.4 na mradi wa 

kuhamasisha na kuongeza matumizi ya nishati jadidifu bilioni 1.5. 

 

Kambi rasmi ya Upinzani, pamoja na kuitaka serikali kutenga fedha kama 

zinavyoombwa na wakala huyu, lakini kwa kipindi cha mwaka wa fedha 

203/2014 tayari bunge hili limeambiwa kuwa fedha kwa ajili ya miradi ya 

maendeleo  ilitolewa asilimia 42.32 ya fedha za bajeti nzima ya wizara kwenye 

miradi ya maendeleo, hali hii ni mwendelezo wa siasa za kilaghai za chama cha 

mapinduzi kwa wananchi kwa vile hata ingekuwaje wakala huyu bila fedha 

kulingana na mipango ilivyo hawezi kufikia lengo la kusambaza umeme kwa 

asilimia 30 Vijijini kama serikali hii inavyowaongopea wanachi. 

 

Aidha, Kambi rasmi ya Upinzani, mwaka jana wa fedha 2013/14 ilitaka kujua 

fedha zilizotengwa kwa ajili ya REA 2012/2013 asilimia 87 zilimeenda wapi? 

Mbona hazikupelekewa REA kama Bunge lilivyokuwa limeamua?  

 

Mheshimiwa Spika, kuna haja ya wananchi wa Tanzania kufanya mabadiliko 

makubwa kwa kukipumzisha chama hiki chenye dhaifu ambao umezaa serikali 

hii legelege, ambayo imeshindwa kutenga pesa pesa kwa ajili ya nishati ya 

umeme vijijini kwa miaka minne mfululizo, hali hii haiko tofauti kwa ahadi 

nyingine kama ahadi ya “maisha bora kwa kila mtanzania” na leo wao 

wenyewe watanzania wanayo majawabu kama kweli wana maisha bora au 

bora maisha.  

 

5.3. Kusuasua kwa miradi ya REA kufikisha umeme vijijni 
 

Mheshimiwa Spika, tarehe 22 Mei 2013 wakati akiwasilisha makadirio ya 

matumizi ya serikali kwa mwaka wa fedha 2013/2014 waziri wa fedha aliliambia 

bunge lako tukufu na naomba kunukuu “umeme ndiyo uchumi, hatuwezi kutoa 

umasikini kama ndugu zetu wa vijijini hawana umeme” kwa mjibu wa hotuba 

hiyo serikali kupitia wakala wa umeme vijijini REA ilipanga kuwezesha kupeleka 

umeme katika makao makuu ya wilaya 13 hapa nchini, aidha bunge hili 

lilifahamishwa kuwa kama serikali ingeidhinishiwa shilingi bilioni 450 kwenye 

bajeti hiyo ya mwaka wa fedha 2013/2014 hali ingekuwa nzuri na wananchi 

wengi wa Vijijini wangepata umeme. Ikumbukwe pia kwa Wizara hii iliidhinishiwa 

bajeti hiyo kama ilivyo omba, Naibu Waziri wa wizara hiyo aliyekuwa 

anashushlikia gesi aliwaambia wananchi wa maeneo yanapopita mabomba 

ya gesi “Mheshimiwa Spika, ninawafahamisha Wabunge hawa kwamba, 

yaliyofanywa kule ni mambo mengi, sasa hivi tuna transfoma 37 tulizozipeleka 

kule, hapo tuna uhakika wa vijiji vingi sana kupata umeme. Pia vijiji vyote 

vinavyopitiwa na bomba lile tunataka viwe na umeme” aidha kwa kile 

kinachoonekana kama ni udhaifu wa serikali hii ya chama cha mapinduzi, 

mhutasari wa randama unaonesha kuwa usambazaji wa umeme vijijini ambapo 

bomba la gesi linapita unasuasua, pamoja na kwaba muhutasari wa randama 

hiyo unasema “Kazi ya kusambaza umeme kwenye vijiji vilivyo kwenye njia ya 

Bomba la Gesi Asilia kutoka mtwara hadi Dar es Salaam inatarajiwa kuanza 

baada ya fedha kupaatikana.  Tathmini ya awali ilikamilika ambapo vijiji 67 

vimetambuliwa na maeneo yatakayopatiwa umeme yameorodheshwa.  

Taratibu za kuajiri mkandarasi kwa ajili ya utekelezaji wa mradi zinaendelea na 

kazi itaanza mara baada ya Mkandarsi Kupatikana”   Kambi Rasmi ya upinzani 

bungeni inaitaka serikali hii kueleza Bunge hili tukufu ukweli na sababu hasa 

inayosababisha kusuasua kwa miradi hii ya kupeleka meme vijijini. 

 

5.4 Bajeti ya REA Kwa mwaka 2014/15 haina uhalisia unaokusudiwa 
 

Mheshimiwa Spika, mwaka wa fedha uliopita Wizara ilisema kuwa ingetekeleza 

shughuli tatu, lakini mpaka Mwezi Aprili mwaka 2014 wizara ilikuwa imetekeleza 

shughuli moja tu kama inayoonekana katika Randama Fungu 58, ukurasa wa 

118 kuwa kwa mwaka 2013/14 shughuli iliyofanywa na REA ni kusainiwa kwa 

mikataba mitatu (3) ya utekelezaji wa miradi kati ya REA na wakandarasi 

(ikihusisha pamoja na upimaji wa njia za miundombinu ya usambazaji na 

uagaizaji wa vifaa vya ujenzi wa mradi) Wakati shughuli za kusambaza umeme 

katika wilaya kumi na tatu( 13) Randama haisemi kuwa zilitekelezwa wala 

haielezei endapo megawati 9.1 zilizotakiwa kuzalishwa kupitia mradi wa Global 

Village Energy Partnership Program. Kambi Rasmi ya Upinzani Bungeni inaitaka 

Wizara kutoa ufafanuzi, kwa kuwa hali hii inatia mashaka kuwa bajeti ya REA 

kwa mwaka  2014/15 inayoombwa haina uhalisia unaokusudiwa na ni njia za 

kuendelea kuwahadaa Watanzania waoishi vijijini kuwa kuwapa matumaini 

ambayo hayana ukweli ndani yake.  

 

Mheshimiwa Spika, jumla ya fedha zinazoombwa kwa ajili ya REA kwa mwaka 

2014/15 ni Shilingi 290,000,000,000 ambazo kati ya hizo Shilingi 289,000,000,000 

zinaombwa kwa ajili ya “Turnkey Phase II and other Ongoing Rural Energy 

Projects”  na Shilingi 1,000,000,000,000 zinaombwa kwa ajili ya “Extension of 

Transmission and Distribution line around Ifakara in Kilombero and Ulanga District 

(Support of Southern Agriculture Growth Corridor of Tanzania- SAGCOT). Kambi 

Rasmi ya Upinzani Bungeni inahoji  kwa nini serikali inaruka ruka miradi ya 

kusambaza umeme vijijini na kukosa mpangilio maalumu, na je miradi ya Global 

Village Energy Partnership Program  na ule wa kusambaza umeme katika vijiji 13 

umeishia wapi mpaka serikali ilete mpango wa kutoa fedha katika mingine 

katika mwaka 2014/15 tofauti na miradi mingine iliyoanishwa kwa mwaka 

2013/14 ambapo haijukani kama imefanikiwa ama la! 

Mheshimiwa Spika, Kambi Rasmi ya Upinzani, haikubaliani na pendekezo la 

kuongeza tozo ya shilingi 50 kwenye kila lita moja ya mafuta ya petrol kwa ajili 

ya nishati Vijijini kwani huku ni kumwongezea mwananchi mzigo wa gharama za 

maisha, wakati kuna tozo ya asilimia 3 ya umeme, badala yake tunaendelea 

kusisitiza kuwa fedha zilizoongezwa kwenye kila lita moja ya mafuta ya taa 

mwaka 2011/2012 kwa hoja kwamba ni kuzuia uchakachuaji shilingi bilioni 600 

kwa mwaka zipelekwe zote REA kwani watumiaji wakuu wa mafuta ya taa 

wapo vijijini na nusu zipelekwe TANESCO. Aidha makampuni ya madini yalipe 

kodi na tozo za mafuta wanayosafirisha na wanayotumia maka ambavyo 

kambi ya upinzani bungeni ilipendekeza kwenye bunge la bajeti 2013/2014. 

 

5.4 Kushindwa kubuni njia za kuongeza mapato   ya Serikali 
 

Mheshimiwa Spika, makadirio ya makusanyo ya maduhuli kwa mwaka 

2013/2014 kutoka Idara ya Utawala na usimamizi wa rasilimali watu ilikadiliwa 

kuwa ni shilingi 152,003,000 kwenye kifungu 1001, kutoka kasma 140283 mauzo 

ya nyaraka za zabuni, kasma 140315Ada ya leseni ya mwaka na mitihani, 

kasma14065 Recovery from stores, kasma 140368 stakabadhi nyinginezo, na 

kasma 14070 Recovery from public money katika hali inayoonesha kuwa serikali 

hii ya CCM imeshindwa kubuni njia za kuongeza mapato ya serikali, katika eneo 

hili kwa mwaka 2014/2015 serikali imenakili tena jedwali hilo, hii ndiyo kusema 

matarajio ya makusanyo kutoka Idara ya utawala hayataongezeka, serikali 

inapaswa kujipanga na kuwa na ubunifu wa kuongeza mapato ya serikali. 

 

Mheshimiwa Spika, matarajio ya makusanyo Idara ya madini kutokana na 

mrahaba unatarajia kupanda kutoka shilingi 170,017,431,590 wa mwaka wa 

fedha 2013/2014 hadi kufikia shilingi 180,017,432,590 kwa mwaka wa fedha 

2014/2015 sawa na ongezeko la 10,000,001,000 kambi rasmi ya upinzani 

bungeni inaishauri serikali kuliangalia eneo hili kwa umakini kwa kuwa kiasi hiki ni 

kidogo ukilinganisha na viwango vya mirahaba vinavyotozwa katika nyingine 

barani Afrika. 

 

Mheshimiwa Spika, bajeti hii ina maeneo mengi yanayojirudia rudia kila mwaka, 

hali hii inaonesha kuwa bajeti ya serikali ya CCM haimaanishi kinachosemwa 

bali ulaghai tu, kwa mfano fungu 1001, kasma ya 411000 inahusu “rehabilitation 

and other civil works” katika bajeti ya mwaka 201/2014 kasma hii zilitengwa 

shilingi 500,000,000. Kwa maelezo ya kuwa fedha hizo zingetumika kugharimia 

ukarabati mkubwa wa jengo la makao makuu ya Wizara, katika bajeti 

inayopendekezwa sasa mwaka 2014/2015 fungu hilohilo 1001 kasma 411000 

inayohusu “rehabilitation and other civil works” kasma hii inaombewa shilingi 

500,000,000. Aidha maelezo ya matumizi ya fedha hizi ni kugharimia ukarabati 

mkubwa wa jingo la makao makuu ya Wizara na majengo mengine ya wizara 

ikiwemo ukarabati wa mfumo wa umeme wa jeno zima, kufanya matengenezo 

ya paa ili kuzuia jingo kuvuja, kupaka rangi na kufanya partitioning. 

 

Mheshimiwa Spika,Kambi Rasmi ya Upinzani inataka maelezo iwapo 

inawezekana jengo la Makao makuu ya Wizara kushindwa kupatiwa fedha kwa 

mwaka unaomalizika na hivyo jengo hilo kuendelea kuvuja, kama serikali 

inashindwa kukarabati jengo la wizara ili kazi za wizara ya Nishati na Madini  

iweze kutekeleza  kazi zake za msingi ni eneo gani serikali itakuwa makini? Au 

kama ni mwendelezo wa udhaifu katika maandalizi ya bajeti katika kasma hii 

serikali itoje majibu ili bunge hili lifahamu kinachoendelea, kwa kuwa siyo 

kawaida serikali kushindwa kutoa fedha kwa mambo yanayoihusu serikali, kwa 

mfano hatujawahi kuona hata siku moja safari za viongozi na maofisa wa serikali 

zikiahirishwa kwa sababu ya kukosa fedha kwa nini kwenye miundombinu ya 

wizara jambo hili lijitokeze? 

 

6 MASUALA MUHIMU YALIYOPUUZWA NA SERIKALI    MWAKA 

2013/14 

 

6.2 Upoevu wa fedha za umma kutokana na udhaifu wa   Serikali 

 

Mheshimiwa Spika, Upoevu wa fedha za Serikali kutokana na udhaifu wa wizara 

ya Nishati na Madini, katika kuendelea kuonyesha udhaifu na uwezo mdogo wa 

wizara katika kusimamia sheria za nchi, kwa mujibu wa taarifa ya CAG ya Juni 

2012 nchi ilipoteza kiasi cha dola za kimarekani 12,634,354.61 sawa na shilingi 

bilioni 19.71. Hizi ni fedha ambazo hazikukusanywa kutoka kwa makampuni ya 

madini kwa kufuata sheria mpya ya madini ya mwaka 2010, kifungu cha 87(1) 

kuwa mrahaba wa 4% utozwe kabla ya makato  na badala yake mrahaba 

ukawa ni 3% na kutozwa baada ya makato kama sheria ya zamani ilivyokuwa. 

 

Mheshimiwa Spika, Kutokana na uzembe huo, kambi rasmi ya upinzani bungeni 

inaamini kuwa kiasi hicho cha fedha ambacho taifa limepoteza kingeweza 

kufanya kazi nyigine za maendeleo na hivyo, kambi rasmi ya upinzani inaitaka 

serikali hii dhaifu ya CCM kulieleza bunge hili tukufu ilichukua hatua gani 

kwanza, dhidi ya watendaji hao waliolisababishia taifa ukosefu wa feha kiasi 

hicho na pili ni hatua gani zimechukliwa ili kuondoa udhaifu huo na kuendelea 

kulisababishia taifa hili hasara. 

 

6.2 Uchunguzi juu ya ununuzi wa mafuta mazito 

 

Mheshimiwa Spika, Wakati wa kuwasilisha hotuba ya kambi rsmi ya upinzni 

bungeni kwa mwaka wa fedha wa 2013/2014 kambii ilieleza kuwa, katika kipindi 

cha utekelezaji wa bajeti ya mwaka 2011/2012 na 2012/2013, iliathiriwa kwa 

kiwango kikubwa na mvutano baina ya Watendaji Waandamizi wa Wizara ya 

Nishati na Madini na Taasisi zake kwa upande mmoja na baadhi ya wabunge 

kwa upande mwingine juu ya tuhuma za ubadhirifu na matumizi mabaya ya 

madaraka. Baadhi yakiwa yalijidhihirisha kufuatia chunguzi na ripoti zilizofanyika 

na kubaini kasoro kubwa za kiutendaji hususan kupitia ukaguzi maalum 

uliofanywa na Mkaguzi Mkuu wa Hesabu za Serikali (CAG) katika Shirika la 

Umeme (TANESCO).   

 

Mheshimiwa Spika, Kambi Rasmi ya Upinzani iliitaka Serikali ieleze hatua 

iliyofikiwa katika uchunguzi juu ya ununuzi wa mafuta mazito kama ambavyo 

tulipendekeza ufanyike. Pamoja na hayo, Kambi Rasmi ya Upinzani ikitambua 

kwamba Mamlaka ya Ununuzi wa Umma (PPRA) nayo iliwahi kueleza kwenye 

vyombo vya habari kuwa ilikuwa imeanza kufanya  uchunguzi ambao ulipaswa 

kukamilika mwaka 2012; hivyo kambi rsmi ya upinzani tukataka taarifa ya 

uchunguzi iwekwe hadharani na Serikali ieleze hatua ilizochukua dhidi ya madai 

ya ufisadi na matumizi ya madaraka kupitia mianya ya dharura ya umeme, likini 

hdi sasa ikiwa hakuna majibu yeyote ambyo ymeshatolewa na serikali na hivyo 

kuacha maswali mengi dhidi ya utendaji wa serikali hii. 

 

6.3  Uchunguzi wa mikataba ya makampuni yanyoiuzia   

 umeme TANESCO 

 

Mheshiwa Spika, kambi ya upinzani bungeni pia katika hotuba yake ya mwaka 

2013/2014, ilihoji kutekelezwa kwa maazimio yaliyofanywa na bunge hili tukufu 

kuhusu uchunguzi wa mikataba inayoiuzia umeme TANESCO, uchambuzi huo 

pamoja na mapendezo hayo ni kama ifuatayo; kwanza, Uhalali kisheria wa 

Kampuni ya Aggreko (legal status); 

 

Kwamba, maelezo yaliyomo kwenye Mkataba, Kampuni ya Aggreko 

International Projects Limited ni Kampuni iliyosajiliwa chini ya Sheria za nchi ya 

Scotland. Uchambuzi na utafiti uliofanywa haukuweza kuthibitisha kuwa 

Kampuni hiyo kweli ilisajiliwa kisheria huko Scotland, malipo ya kodi 

yanayopaswa kufanywa TANESCO kwa kampuni ya Aggreko, kipengele cha 

fidia kwa ucheleweshwaji wa uzalishwaji umeme. Kuondolew kwa kifungu cha 

8.8 cha mkataba wa Richmond kinachoiruhusu TANESCO kuendesha Mitambo 

ya Richmond ple mbapo kampuni hiyo itaitelekeza pamoja na kipengele 

kinchohusu nyongeza ya mkataba, mabadiliko ya bei za umeme unaotolewa 

na Aggreko; 

 

Pili, Mkataba Kati ya TANESCO na ALSTOM POWER RENTALS ENERGY LLC ambapo 

pi ktika mkataba huu kambi rasmi ya upinzani Bungeni ilishuri kuhusu vipengele 

vya muundo wa mkataba huo, uhlali wa kisheria wa kampuni hiyo ili isije kuwa 

kama Richmond, maswala ya kodi chini ya kifungu cha 3.4 cha mkatba 

kinachoitaka TANESCO kuhakikisha serikali ya Tanzania inatoa msamaha kwa 

kampuni ya ALSTOM wa kutolipa “import duties” na kutolipia pia kodi ya 

ongezeko la thamani VAT kuhusiana na utekelezaji wa majukumu ya Alstom na 

pia endapo Alstom ikilipa basi TANESCO iwajibike kuzirejesha hizo pesa; 

 

Kipengele cha 6 cha mkataba huo kinachohusu mafuta, ambapo Tanesco 

inawajibika kulipia mafuta ya Dizeli yatakayotumika kuendesha mitambo ya 

Alstom, Kutolipa Malip „Capacity Charges‟ Wakati wa Majanga, Kwa mujibu wa 

Kifungu cha 13.1 cha Mkataba, malipo ya „Capacity Charges‟ yanayotakiwa 

kulipwa na TANESCO yatasitishwa kwa siku 30 iwapo litatokea janga lolote 

ambalo litasababisha Alstom kutelekeza majukumu yake ya kuzalisha na 

kusambaza umeme. 

 

Mheshimiwa Spika, Mkataba Kati ya TANESCO na WARTSILA FINLAND OY, 

kwenye kipengele cha Malipo ya Kodi  kwa mujibu wa Kifungu cha 14.4 (GCC), 

uk. wa 3 wa Special Conditions of Contract, kodi zote ambazo WARTSILA 

anapaswa kulipa zitasamehewa (be exempted) au zitalipwa na TANESCO. 

Aidha, chini ya Kifungu hicho pia, kodi na malipo yote yanayohusu mishahara 

ya watumishi wa kigeni wa Kampuni ya WARTSILA zinapaswa kulipwa na 

TANESCO. 

 

Mheshimiwa Spika, Mkataba Kati ya TANESCO na SONGAS LIMITED kipengele 

kinachohusu “Usuluhishi” Kifungu cha 3.10 cha Mkataba kinatamka kwamba, 

TANESCO na SONGAS wamekubaliana kutotekeleza masharti na matakwa ya 

Kifungu cha 20(2) cha Sheria ya Umeme, Sura 131, Toleo la 2002 [Electricity Act, 

(Cap.131) of the Laws of Tanzania, R.E 2002], na badala yake kusuluhishwa 

migogoro baina yao kwa kutumia utaratibu uliowekwa na Mkataba. Kwa kuwa 

kinahusu makubaliano ambayo yanavunja sheria, Kifungu hicho hakina uhalali 

wowote wa kisheria. 

 

Mheshimiwa Spika, Mapendekezo Mengine kwa mujibu wa Kambi Rasmi ya 

Upinzani Bungeni yalikuwa ni pamoja na;- 

 

Kwanza, Mikataba mikubwa ambayo inahusu maslahi na manufaa ya Taifa 

kama vile Mkataba wa IPTL kuwasilishwa Bungeni, kwa utaratibu wa dhana ya 

demokrasia ya uwajibikaji (accountability in a Parliamentary democracy) kwa 

ajili ya ushauri wa Bunge. 

 

Pili,Tulipendekeza na kushauri vilevile kuwa, pale ambapo kungekuwa na  

ulazima wa kutumia rasimu ya Mkataba ambayo ni tofauti na ile iliyotayarishwa 

na Mamlaka ya Ununuzi wa Umma, mabadiliko muhimu yafanywe katika rasimu 

hiyo ili masharti yaliyomo ambayo hayafai yaondolewe na yale ambayo ni kwa 

manufaa ya Taifa letu yawekwe. Na katika kutekeleza hilo, tulipendekeza 

Wanasheria watumike katika kulitekeleza jambo hili. 



Nakala ya Mtandao (Online Document) 

112 

 

 

Tatu, Tulishauri na kupendekeza kuwa, Mikataba yote ya umma ifanywe kwa 

kuzingatia misingi ya kibiashara na si vinginevyo, na kwamba, Taasisi na 

Mashirika yote ya Umma lazima yatekeleze na kufuata utaratibu, masharti na 

matakwa yaliyowekwa na Sheria ya Ununuzi wa Umma,Namba 21 ya mwaka 

2004, pamoja na Kanuni zilizotungwa chini ya Sheria hiyo. 

 

Nne, tunapendekeza na kushauri kwamba utoaji Mikataba utumike kama njia 

au chombo cha kutekeleza Sera za Taifa na malengo ya jamii, badala ya 

kutumika kama chombo cha kuchota rasilimali za Taifa na kuongeza umaskini 

wa wananchi wa nchi hii. Aidha, tulishuri pia kwamba, pale inapotokea 

ukiukwaji wa masharti ya Mkataba unaofanywa na Mwekezaji basi hatua 

mwafaka zichukuliwe kwa wakati, ikiwa ni pamoja na kudai malipo ya fidia 

iwapo kuna kifungu cha Mkataba kinachotoa haki hiyo na haki nyingine chini 

ya mkataba husika. 

 

Tano, Kwa kuzingatia kuwa Mikataba mibovu kati ya TANESCO na Makampuni 

mbalimbali ambapo Makampuni hayo yanalipiwa kodi yote na TANESCO 

imekuwa ni chanzo cha bei kubwa za umeme katika nchi yetu, na kwa 

kuzingatia kuwa Mikataba hiyo inasababisha Sera muhimu za Taifa, kama vile, 

Sera ya Kupiga vita Umaskini, Sera ya Huduma Bora kwa Jamii, Sera ya Taifa ya 

Nishati inayolenga kusambaza nishati ya bei nafuu vijijini n.k. kutotekelezeka, 

tulishauri kuwa Mikataba hiyo ipitiwe upya ili irekebishwe, kwa maslahi na 

manufaa ya Taifa letu. 

 

Mwisho, kwa kuzingatia ukweli kwamba, Mikataba hiyo mibovu, kwa kiasi 

kikubwa inadidimiza uchumi wa nchi yetu, tulipendekeza Serikali ichukuwe 

hatua muafaka zinazofaa ili kuondoa hali hiyo ambayo inalipeleka Taifa letu 

shimoni. 

 

Mheshimiwa Spika, ushauri huo wa Kambi Rasmi ya Upinzani Bungeni ulitolewa 

kwa nia njema ya taifa hili, itakuwa ni kichekesho na kituko cha aina yake kama 

serikali hii inayojiita sikivu imeshindwa kuondoa madhaifu tuliyoonesha katika 

mikata husika, huku ikijua kuwa ubovu wa mikataba hiyo una didimiza uchumi 

wanchi yetu, hivyo basi kambi Rasmi itaikata serikali kulieleza bunge hili tukufu 

kama iliyafanyia kazi mapendekezo haya na mikataba ipi imerekebishwa kwa 

masilahi mapana ya taifa hili.  

 

6.4  Kashfa ya Mgodi wa Kiwira iliyomgusa Rais    

 Mstaafu Benjamin Mkapa 
 

Mheshimiwa Spika, jambo linguine ambalo watanzania wanataka kuufahamu 

ukweliwake ni kuhusu Kashfa ya Mgodi wa Kiwira iliyomgusa Rais Mstaafu 

Benjamin Mkapa na baadhi ya mawaziri kama ambavyo hotuba ya kambi 

rasmi ya upinzani ya Nishati na Mdini kwa mwaka wa fedha 2013/2014 ilieleza 

hususani katika sekta ya madini. Aidha Serikali wakati ikiendelea kuchukua 

hatua kuhusu kashfa hii ilishauriwa kurejea maelezo ya ziada na vielelezo zaidi 

vilivyotolewa wakati wa kusomwa kwa orodha ya mafisadi (List of Shame) 

Septemba 15 mwaka 2007 katika uwanja wa Mwembe Yanga. Mwaka mmoja 

tangu kutolewa kwa rai hiyo, serikali inamajibu gani kwa watanzania dhidi ya 

kashifa hii inayowagusa Viongozi wandamizi wa serikali hii ya CCM. 

 

    6.5  Madeni ya Shirika la Umeme Tanzania (TANESCO) 

 

Mhesimiwa spika, miongoni mwa maswala ambayo kambi rasmi ya upinzani 

bungeni iliyapigia kelele katika mwaka wa fedha 2013/2014, ilukuwa ni kukosa 

dira kwa serikali hii ya CCM kuongoza nchi, huku hali ya kudhoofisha shirika la 

umeme Tanzania ikifanywa na Serikalli yenyewe huku kwa mgongo wa nyuma 

ikiwaaminisha  Watanzania eti inashughulikia matatizo ya kupatina kwa umeme 

nchini. 

 

Mheshimiwa Spika, kwa mjibu wa maelezo ya randama kuhusu makadirio ya 

mapato, matumizi ya kawaida na miradi ya maendeleo kwa mwaka 2014/2015, 

fungu 58 wizara ya Nishati na madini, serikali inasema katika ukurasa wa 4 kuwa, 

miongoni mwa maeneo ambayo yamepewa kipaumbele  kwenye sekta ya 

Nishati katika mpango na bajeti ya wizara  ni pamoja na “Kuendele kuimarisha 

miundo ya taasisi za TANESCO na TPDC ili kuongeza ufanisi na ushindani katika 

Sekta ya Nishati.” 

 

Mheshimiwa Spika miongoni mwa matatizo yanayokwamisha shirika la umeme 

Tanzania kujiendesha ni pamoja na madeni ambayo yamekuwa sugu kutoka 

kwa makampuni mbalimbali, watu binafsi , mashirika , katika hali ya kushangaza 

idara za serikali zikiwemo pia  Wizara za Serikali ambayo inajinadi kuweka 

mpango wa kumaliza tatizo la umeme wakati ikishindwa kulipia hata bili zake za 

umeme. Taasisi za serikali ambazo zilionekana kuwa ni wadaiwa sugu hadi 

kufikia mwazi Januari 2013 zilikuwa ni pamoja na Zanzibar State Fuel inayo 

daiwa kiasi cha shilingi 46,136,823,543/=, Jeshi la wananchi wa Tanzania (TPDF) 

linadaiwa shilingi 13,839,849,487/=, Jeshi la Polisi linalodaiwa shilingi 

8,994,752,654/= Wizara ya maji inadaiwa shilingi 4,997,245,027/= DAWASA 

inadaiwa shilingi 4,114,828,175/= na Jeshi  la  MAGEREZA  linalodaiwa shilingi 

3,530,850,068/=  pamoja na mifano hii michache wadai wengine ni pamoja na 

Regional Water Engineers, Muhimbili Medical Centre, Jeshi la Kujenga Taifa 

(JKT), Hospitali za serikali, Wizara ya Afya na Ustawi wa Jamii pamoja na Radio 

Tanzania. 

Kwa mujibu wa taarifa rasmi za TANESCO zilizopo ni kuwa shirika linadai jumla ya 

Tsh 83,773,824,632/= hadi mwezi januari 2013 kutoka kwa wadaiwa ambao ni 

wizara na taasisi za Serikali hii ya CCM. 

 

Kambi Rasmi ya Upinzani Bungeni, iliitaka serikali kueleza sababu za kulihujumu 

shirika la umeme Tanzania kwa kutolipa bili za umeme, wakati  kila mwaka 

bunge hili Tukufu linapitisha bajeti kwa Wizara husika zenye vifungu vya matumizi 

mengine (0C) ambayo hutumika kufanyia shughuli nyingine zikiwemo kulipia bill 

za umeme na gharama za wizara husika,kwa mwaka wa fedha 2013/2014 

Wizara ya Nishati na Madini ilitengewa jumla ya shilingi  95,608,744,000/=kutoka 

kwenye vifungu vya matumizi mengine (OC) ,tunataka wakati wa majumuisho 

serikali itoe maelezo hadi sasa imelipa kiasi gani cha fedha kwa shirika la 

umeme Tanzania ili kuepukana na matatizo ambayo serikali inayasababisha 

yenyewe. 

 

 

6.3 Kukinzana kwa bajeti ya miradi ya Kimkakati ya    umeme 

 

Mheshimwa Spika, Mwaka wa fedha 2013/2014, sura ya tano ya maelezo ya 

randama ya wizara ya Nishati na madini ilieleza mradi huu na ikaidhinishiwa 

shilingi 208,000,000,000 kwa maelezo kuwa  fedha hizo zingetumika kufanya kazi 

zifuatazo; kazi ya usanifu wa eneo la mradi ( site layout design) na shughuli za 

ujenzi kuanza, serikali ingekamilisha ujenzi wa mitambo, kiuo cha kupozea 

umeme (substation KV 220) na njia ya kusafirishia umeme kutoka eneo la mradi 

kuunganisha kwenye kituo cha Gongo la Mboto kwa ajili ya matumizi ya mkoa 

wa Dar es salaam. Kwa hiyo kiasi cha shilingi 208,000,000,000 zikaombwa na 

kuitishwa kwa kazi hiyo. 

 

Mheshimiwa Spika, maelezo ya randama kwa mwaka wa fedha 2014/2015 

kifungu 3001 kasma 3164 inahusu ujenzi wa mtambo wa kinnyerezi-1 (MW 150)  

na kiasi kinachoombwa ni shilingi90,000,000,000, kichekesho mheshimiwa spika 

nikwamba kasma hiyo inatoa maelezo ya kazi zilizofanyika kwa mwaka 

2013/2014 na nakuu: 

 

“kazi zilizofanyika mwaka 2013/2014 ni: kuwasili mitambo miwili yenye jumla ya 

MW 75 kati yam inn (4)kutoka Texas Marekani na kupelekwa katika eneo la 

mradi, ujenzi wa misingi ya kufungia mitambo, ujenzi wa matenkimawili ya 

kuhifadhia mafuta kwa matumizi ya dharura umekamilika kwa asilimia 70, ujenzi 

wa majengo ya utawala na karakana unaendelea; na ujenzi wa miundombinu 

ya barabara na maji ndani ya eneo la mradi unaendelea.”   

 

Aidha kasma hiyo inaendelea kuonesha matumizi ya fedha zinazoombwa kwa 

sasa. Kambi rasmi ya upinzani bungeni inataka kupata ufafanuzi kwa nini hasa 

fedha zilizotolewa hazikufanya kazi ya msingi iliyokusudiwa na ambayo 

iliwasiishwa ndani ya bunge hili tukufu kwa mujibu wa maelezo ya randama. 

 

Mhehimiwa Spika, kasma 3121 inahusu mradi wa 220 Kv Makambako – Songea 

transmission line mwaka jana 2013/2014 ulitengewa kiasi cha shilingi 

12,577,000,000 na miongoni mwa majukumu au matumizi ya fedha hizo ilikuwa 

ni pamoja na kufanya tathimini ya mali zilizoko ndani ya njia kuu ya kusafirishia 

umeme na kulipa fidia, aidha mwaka huu wa fedha 2014/2015 kasma3121 ina 

mradi huo pia lakini katika maelezo ya kazi zilizofanyika mwaka 2013/2014 ni 

pamoja na kukamilika kwa uthamini wa mali zitakazoathiriwa na ujenzi wa njia 

kuu ya kusafirishia umeme pamoja na maeneo vitakapojengwa vituo vya 

kupozea umeme, hakuna sehemu inayoonesha kuwa baada ya tahimini 

wananchi wamelipwa fidia kama ambavyo lengo la mwaka 2013/2014  lilikuwa, 

kambi rasmi ya upinzani inataka maelezo ya ufafanuzi kama bajeti iliyotengwa 

mwaka jana ilifanya kazi ya kulipa fidia kwa wananchi kama ilivyo kuudiwa ili 

kuondoa migongano kati ya awananchi na serikali kila linapkuja swala la kulipa 

fidia kwenye miradi mbalimbali ya ki maendeleo hapa nchini. 

 

7 USHAURI JUU YA UTEKELEZAJI WA HOJA ZA MKAGUZI    NA MDHIBITI 

MKUU WA HESABU ZA SERIKALI (CAG) 
 

7.1 Shirika la Umeme Tanzania (TANESCO) 
 

Mheshimiwa Spika, huku kukiwa na kuripotiwa kwenye vyombo vya habari 

nchini, juu ya taarifa ya kufikishwa mbele ya vyombo vya sheria aliyekuwa 

mkurugenzi mendaji wa shilika la umeme nchini TANESCO, Ndugu Mhando, hali 

ndani ya shilika hilo inaonesha kuwa ingali tete na hatua zaidi za kusafisha shilika 

hilo bado zinahitajika, hali inajitokeza katika Ripoti ya mdhibiti na mkaguzi wa 

mahesabu za serikali Kuhusu Ukaguzi wa Mashirika ya Umma kwa mwaka wa 

fedha 2012/2013 imethihirishamambo yafuatayo; 

 

Mheshimiwa Spika, kumekuweo na kurefushwa kwa muda katika michakato ya 

manunuzi , Kwa mujibu wa jedwali la tatu la Kanuni za Manunuzi ya Umma za 

mwaka 2005 (Tangazo la Serikali Na.97) muda wa kuandaa mchakato wa 

manunuzi kwa zabuni zinazotangazwa ndani ya nchi ni siku 123 wakati zabuni za 

kimataifa zitatangazwa kwa siku 130. 

 

Muda unaotakiwa na Kanuni za Sheria ya Manunuzi ya Umma ya mwaka 2005 

ni miezi minne na nusu. Kwa mjibu wa Ripoti ya mkaguzi na mthibiti wa hsabu za 

Serikali, Shirika la Umeme Tanzania katika mchakato wa zabuni Na. 

PA/001/10/HQ/N/024 yenye thamani ya Dola za kimarekani milioni 1.226 (shilingi 

bilioni 1.8) ulichukua miezi ishirini na moja (21) na zabuni Na. 

PA/001/11/HQ/G/121 yenye thamani ya Dola za kimarekani 711,139 (shilingi 

bilioni 1.138) ulichukua muda wa miezi nane kukamilika, kinyume na sheria na 

kanuni za Manunuzi ya umma ya mwaka 2005, hali hii inajenga mazingira ya  

rushwa kwa kuwa hakuna sababu yeyote ya msingi kwa zabuni kutangazwa 

kwa vipindi virefu kiasi hicho. Kambi rasmi ya upinzani bungeni inataka serikali 

kutoa ufafanuzi wa nini kinagubika sintofahamu ya kuchelewesha kwa tenda 

kwa vipindi vya miezi 21 mara tano zaidi ya matakwa ya sheria husika. 

 

7.2 Udhaifu wa menejiment ya Tanesco 
 

Mheshimiwa Spika, Katika ukaguzi wa Shirika la Umeme Tanzania kituo cha 

Mara, kulikuwa na mkataba wa ulinzi uliokuwa umeisha muda wake wenye 

thamani ya shilingi milioni 43.282 pamoja na kodi ya ongezeko la thamani. 

Pamoja na kumaliza kipindi cha mkataba wake, Kampuni hiyo iliendelea kutoa 

huduma kwenye ofisi za shirika kabla ya kusaini mkataba mwingine kwa kipindi 

cha miezi nane kuanzia mwezi Juni, 2012 hadi Februari 2013. Aidha ilibainika 

kuwa kuna mkandarasi aliyelipwa kiasi cha dola za kimarekani 1,711,939 ikiwa 

ni malipo ya fidia kwa kipindi ambacho alikaa bila kufanya kazi yeyote, 

Kampuni ya MGS International (T) Ltd ililipwa kiasi cha shilingi bilioni 1.638, wakati 

kampuni ya MPS Oil (T) Ltd ikilipwa shilingi bilioni 1.175 kama fidia ya 

kuchukuliwa ardhi. Gharama hizi Mheshimiwa Spika, zililipwa kutokana na 

udhaifu wa menejimenti ya TANESCO kutofanya upembuzi yakinifu juu ya 

maeneo ambayo mradi ungepita. 

 

Mheshimiwa Spika, mshauri wa mradi alizidisha gharama za ushauri kutoka kiasi 

cha Euro milioni 1.702 kufikia Euro milioni 2.551 sawa na ongezeko la Euro 

848,910 bila idhini ya Bodi ya Zabuni. Kwa mjibu wa ripoti ya mkaguzi na mthibiki 

wa hesabu za serikali kwa mashirika ya umma, hakukuwa na sababu iliyotolewa 

na menejimenti ya kutofanya uhakiki wa kina kabla ya kuanza kwa mradi; hii 

ndiyo kusema mheshimiwa spika menejiment ya shilika la umeme Tanzania 

ilifanya kwa makusudi lakini pia halufu ya ufisadi inanukia katika menejiment ya 

shirika hili. 

 

Kama vile haitoshi, Shirika la umeme Tanzania lilifanya manunuzi ya dharura ya 

shilingi bilioni 10.115 kutoka kampuni ya East Africa Fossils kwa ajili ya kuleta lita 

4,536,000 za mafuta ya dizeli ya mitambo ya kufua umeme ya Agreko iliyoko 

Tegeta na Ubungo. Menejimenti ya Shirika ilikuwa inajua kuwa mkataba kati 

yake na Agreko ulikuwa unaisha mwezi Octoba, 2012 na ingeweza kuanza 

mchakato wa manunuzimapema lakini haikufanya hivyo badala yake iliacha 

mkataba ukaisha muda na kufanya manunuzi ya dharura kinyume na kanuni za 

sheria ya manunuzi Na.42 ya mwaka 2005. 

 

Mheshimiwa Spika, kutokana na hasara inayosababishwa na uzembe wa 

menejimenti, ni dhahiri kuwa menejimenti hiyo haina uwezo wa kuendesha 

shilika la umeme Tanzania, na hata kama inao uwezo basi menejimenti hii 

inanuka harufu ya ufisadi, kambi ya upinzani bungeni kwa niaba ya watanzania 

inaitaka serikali kuchukua hatua sahihi na za haraka dhidi ya menejimenti ya 

TANESCO ili kulinusuru taifa na hasara hizi zinazosababishwa na menejimenti ya 

TANESCO. 

 

7.3  Manunuzi ya Dharura Ambayo Hayakupata Kibali    cha 

Mlipaji Mkuu wa Serikali 
 

Mheshimiwa Spika, Katika hali inayoonesha kama vile shilika hili la umma 

limeshindwa kufanya kazi, ukaguzi ukaguzi ulionesha kuwa wa zabuni Na. 

PA/001/12/HQ/N/027 juu ya kukarabati transifoma katika Shirika la Umeme 

Tanzania, ilibainika kuwa haikufuata njia sahihi ya manunuzi kwa kuwa 

haikupata ushindani lakini pia haikupata kibali toka kwa Mlipaji Mkuu wa Serikali. 

Zabuni hii ilipewa kampuni ya M/s ABB Ltd kwa bei ya Shilingi 264,320,000 kama 

manunuzi ya dharura kinyume na kanuni ya 42 ya Kanuni za Sheria za Manunuzi 

za mwaka 2005. 

 

7.4  Utata katika manunuzi ya Transfoma  
 

Mheshimiwa Spika, inaonesha kama kukiukwa kwa taratibu ndani ya shirika la 

umeme nchini ni jambo la kwaida, huku waliokuwa vigogo wakituhumiwa kutoa 

tenda kwawake zao, sasa hivi imekuwa zamu ya Kaimu kurugenzi wa 

Usambazaji. Kuna utata katika manunuzi ya transfoma 2 kwa gharama 

iliyotajwa hapo kwa kuwa Shirika la Umeme lilinunua transifoma mbili kwa 

gharama ya shilingi bilioni 7.879 kwa kushindanisha wazabuni 12 kwa njia ya 

zabuni maalumu. Baada ya zoezi la awali la kuwapendekeza washindani 

kumalizika na kamati kuwasilisha ripoti yake, Kaimu Mkurugenzi wa Usambazaji 

aliongeza jina la kampuni ambayo haikuwa kwenye orodha ya awali. Mapitio 

ya taarifa ya tathmini yalionyesha kwamba kampuni ya Shandong Taikai Power 

Engineering haikuwa na sifa za kutosha kupewa kazi kwa kuwa haikuwa na 

uwezo kitaalamu na pia kifedha. Hata hivyo Bodi ya Zabuni ilipitisha kuwa 

kampuni hii ipewe kazi baada ya kutathiminiwa upya tarehe 14 Februari, 2012 

kwa makubaliano kwamba maofisa wa shirika watatembea makao makuu ya 

kampuni nchini China kujiridhisha na utendaji kazi wake. Matokeo yake baada 

ya miezi miwili kabla ya mkataba kuisha muda wake kampuni ililiandikia shirika 

barua ya kutaka kubadilisha aina ya malighafi ambayo ingetumika 

kutengenezea transifoma kwa mujibu wa mkataba. Hali hii ilipelekea ongezeko 

la kazi na bei kwa jumla ya shilingi bilioni 3.707 bila maelezo ya ziada juu ya 

ongezeko hili ambalo kimsingi halikuwa na faida yeyote kwa shirika. 

Makubaliano ya ongezeko hili yalifanyika tarehe Aprili, 2013. 

Mheshimiwa Spika, kambi rasmi ya upinzani bungeni haikubaliani na ufisafi huu 

wa kutoa tenda kwa makampuni yasiyo kuwa na sifa, siyo tu za kitaalamu bali 

pia hata fedha yenyewe, utaratibu ambao umekuwa ni jambo la kawaida chini 

ya serikali ya CCM na hivyo siyo kitendo hicho kimesababisha hasara ya bilioni 

3.707 lakini pia mazingira yakiwa ya kupatika kwa tenda hii yakiwa na utata, 

kambi rasmi ya upinzani inataka hatua za kinidhamu na kisheria zichukuliwe 

dhidi ya kaimu mkurugenzi wa usambazaji pamoja na bodi ya zabuni. 

 

Mheshimiwa spika kambi rasmi ya upinzani bungeni, pamoja na hatua tajwa 

hapo juu, tunazotaka serikali ichukue,pia  tunakubaliana na mapendekezo ya 

mdhibiti na mkaguzi wa hesabu za serikali kuwa kitengo cha sera ya ununuzi 

katika ngazi ya kitaifa kibuni teknologia ya kupambana na udanganyifu na 

rushwa katika masuala ya nunuzi na kiboreshe usimamizi, utambuzi, uchambuzi 

na kuzitaarifu taasisi za manunuzi. Aidha uwepo utaratibu wa kupeana  habari 

zinazohusu ununuzi katika sekta ya umma katika ngazi ya kitaifa baina ya taasisi 

za ununuzi na taasisi za uthibiti kama vile TAKUKURU,Mamlaka ya uthibiti wa 

manunuzi ya umma (PPRA) na wakala wa ununuzi wa umma (GPSA) ili 

kuimarisha zaidi ununuzi wa umma. 

 

Mheshimiwa Spika, katika kuonesha kuwa mafisadi hawa wako makini na 

ufisadi, uchunguzi wa CAG unaoneshakuwa kuna udhaifu katika Utunzaji wa 

Nyaraka na Kumbukumbu za Manunuzi. Ukaguzi wa nyaraka mbalimbali za 

manunuzi ulibaini mapungufu katika kutunza nyaraka zilizotumika katika 

mchakato wa manunuzi ndani ya Shirika la Umeme Tanzania, aidha kutotunza 

kumbukumbu iwe kwa makusudi ili kuficha wizi au vinginevyo ni kinyume na 

matakwa ya Kanuni ya 19 (1) ya Kanuni za Sheria za Manunuzi na tangazo la 

serikali namba 97 la mwaka 2005. Kwa kuwa kumbukumbu hizo ni za manunuzi 

muhimu, hii inaashiria kuwa hazitolewi ili kuficha ufisadi unaoendelea. 

 

Mheshimiwa Spika, kuna udhaifu kwenye utofauti wa bei katika Mkataba na bei 

katika Barua ya Kujulishwa Ushindi wa Zabuni Ukaguzi wa nyaraka za manunuzi 

katika Shirika la Umeme Tanzania ulibaini kuwa barua ya kujulishwa ushindi wa 

zabuni kwa kampuni ya M/s SAFT AB LTD kwa ajili ya mauzo ya betri ya vituo vya 

kufua umeme ilikuwa inaonyesha bei ya Euro 176, 358.  

 

Hata hivyo bei iliyoonyeshwa kwenye mkataba ilikuwa ni Euro 210, 283. 

Menejimenti ya Shirika ilieleza kuwa bei ya kwenye mkataba ya Euro 210,283 

ilitokana na kosa la uchapishaji ingawa ndio bei iliyotumika kulipa malipo ya 

awali kwa mkandarasi. 

 

7.5  Malipo ya gharama za ziada kutokana na udhaifu   

 katika upembuzi yakinifu 

Mheshimiwa Spika, TANESCO ililipa gharama za ziada jumla ya shilingi bilioni 9.5 

kwa kampuni za SEMCO Martine AS na Rolls Royce Maritime AS. Malipo haya 

yalitokana na mapungufu ya menejimenti katika kufanya upembuzi yakinifu juu 

ya dosari za kimazingira katika mradi wa mafuta mazito. Hali hii ilipelekea 

kufanyika upya kwa utafiti ambao ulichelewesha mradi kwa miezi kumi na 

kuligarimu Shirika kiasi cha shilingi bilioni 9.5. 

 

7.6 Manunuzi yanayozidi ukomo na yasiyo na ushindani  
 

Mheshimiwa Spika, kwa mjibu wa Jedwali la pili la Kanuni za Manunuzi ya Umma 

linabaiinisha njia mbalimbali za manunuzi kutegemeana na kiasi cha manunuzi 

kinachohusika. Kwa mfano kwa manunuzi ya njia ya „restricted tendering‟ 

hayapaswi kuzidi kiasi cha shilingi milioni 200 vinginevyo mnunuzi apate idhini 

cha Mamlaka ya Udhibiti wa Manunuzi Tanzania (PPRA) kama ilivyoainishwa 

katika kifungu cha 31(3) cha Sheria ya Manunuzi ya Umma. 

 

Hata hivyo, zabuni Na. No.PA/001/10/HQ/N/024 iliyotolewa kwa kampuni ya 

Infratech Ltd na Comfix & Engineering Ltd wa gharama ya shilingi bilioni 1.8 (bila 

kodi) iliyotolewa na TANESCO  Ililitumia njia ya „restricted tendering‟ kinyume na 

kanuni. 

 

Aidha upo utata katika vigezo vilivyotumika kupitisha zabuni tajwa hapo juu 

kwa mkandarasi Infratech Ltd and Comfix & Engineering Ltd kwa kile 

kilichoonekana kuwa bei yake ya shilingi bilioni 1.8 (bila kodi) sawa na shilingi 

bilioni 2.124 (pamoja na kodi) ilikuwa ndogo ukilinganisha na mshindani wake 

kampuni ya Techno brain shilingi bilioni 1.9 (pamoja na kodi). 

 

Mheshimiwa Spika, Shirika liliingia mkataba kwa njia isiyo ya ushindani (single 

source) na kampuni ya Itron Measurement na Systems (Pty) Limited tarehe 31 

Octoba, 2012 kuliuzia shirika vifaa aina ya Eclipsen Manager and EVG license 

kwa gharama ya shilingi bilioni 1.3. Manunuzi haya yalizidi kiwango cha 

manunuzi bila ushindani kama inavyoelekezwa kwenye jedwali la pili la kanuni 

za manunuzi ya umma ya mwaka 2005 yaani shilingi milioni 100.  Huu ni ukiukwaji 

huu wa sheria kwa kuwa hakuna ushahidi uliowasilishwa mbele ya CAG 

kuonesha kuwa Shirika lilipata idhini kutoka Mamlaka ya Udhibiti wa Manunuzi 

ya Umma (PPRA) ndani ya siku kumi na nne (14) kama inavyoainishwa kwenye 

kifungu cha 31(3) cha sheria ya manunuzi ya umma ya mwaka 2004. 

 

Mheshimiwa Spika, Shirika la Umeme Tanzania katika zabuni Na. 

PA/001/11/HQ/G/092 iliyohusiana na usambazaji, ufungaji na kuweka katika hali 

ya matumizi jenereta mbili aina ya 90 MVA, 132/33 KV. Mkataba huu ulikuwa wa 

gharama ya shilingi milioni 238.663 na Dola za kimarekani milioni 4.570 kiwango 



Nakala ya Mtandao (Online Document) 

120 

 

ambacho ni zaidi ya kile kilichoidhinishwa katika sheria kwa njia ya zabuni 

maalumu yaani shilingi milioni 400. 

 

Aidha  zabuni Na. PA/001/11/HQ/G/121 ilitolewa na Shirika katika mkataba usio 

na ushindani na kampuni ya Total Tanzania Limited tarehe 27 Agosti, 2012. 

Katika mkataba huu mkandarasi alikubali kuiletea mamlaka mafuta ya 

kulainishia mitambo aina ya CAPRANO SPECIAL 30 kwa gharama ya shilingi 

bilioni 1.138. Mapitio ya kina katika mkataba huu yalibainisha  kuwa bei ya 

mkataba ilizidi kikomo elekezi kilichoko kwenye jedwali la pili la Kanuni za 

Manunuzi ya umma yaani shilingi milioni 500. Kadhalika hapakuwepo na 

mawasiliano kati ya Shirika na Mamlaka ya Udhibiti wa Manunuzi ya Umma 

(PPRA) kuhusiana na manunuzi yaliyozidi kikomo. 

 

Mheshimiwa Spika, zabuni Na. PA/001/10/HQ/W/033 iliyotolewa, shirika la 

umeme nchini  lilitumia Euro milioni 1.173 kujenga kituo cha uendeshaji Pangani 

kwa kutumia njia ya manunuzi ya uteuzi wa mzabuni maalumu (restricted 

tendering). Njia hii inamtaka mnunuzi wa umma kutoingia zabuni inayozidi 

shilingi bilioni 1.5. 

 

Mheshimiwa Spika, zabuni Na.PA/001/12/HQ/N/034 iliyohusu usafirishaji wa 

transfoma kumi na moja (11) kwenda mikoa ya Shinyanga na Dar es Salaam 

kwa kutumia njia ya zabuni maalumu haikuzingatia ukomo wa viwango vilivyoko 

kwenye sheria. Zabuni hii ilikuwa ya gharama ya shilingi milioni 256.710 ambapo 

ukomo wake ni shilingi milioni 200. Pia katika zabuni Na.PA/001/11/HQ/G/125 ya 

ununuzi wa transfoma mbili zenye thamani ya shilingi bilioni 7.880 (zabuni 

maalumu) ambayo ukomo wake ni shilingi milioni 400. 

7.7  Udhaifu katika ujenzi wa „„Optical Fibre Cable Free    Span‟‟ 
 

Mheshimiwa Spika, Katika ukaguzi wa shirika la umeme lilikuwa na madhaifu 

katika zabuni Na. PA/001/11/HQ/W/023 iliyohusiana na ujenzi wa „„Optical Fibre 

Cable Free Span‟‟kati ya swichi na bwawa la maji ya kufulia umeme Kidatu. 

Kwa mara ya kwanza, ilishauriwa kwamba kampuni ya Supertech Limited ipewe 

zabuni hii kwa gharama ya shilingi milioni 148.481, lakini Katibu wa Bodi ya 

zabuni akaishauri bodi kuyaongeza pia makampuni ya Misiga Communications 

na Primetech Offices & School Solutions kwenye ushindani kwa sababu yalikuwa 

yameomba zabuni hiyo kwa bei ndogo kulinganishana na Supertech ltd. 

Ushauri huo ulikubaliwa na Bodi na kuagiza kupitia upya machakato wa zabuni 

hiyo. Pamoja na hali hiyo hakuna ushahidi wowote kwamba mchakato wa 

zabuni hiyo ulirudiwa, badala yake kampuni ya Supertech Ltd ilishinda zabuni 

hiyo pamoja na kwamba makampuni ya Misiga Communications na Primetech 

Offices & School Solutions ndiyo yaliyo kuwa na bei ndogo kuliko Supertech 

Limited. 

7.8  Manunuzi ya dharura ambayo hayakupata  kibali    cha 

Mlipaji Mkuu wa Serikali 
 

Mheshimiwa Spika, zabuni Na. PA/001/12/HQ/N/027 juu ya kukarabati 

transifoma katika Shirika la Umeme Tanzania, unaonesha kuwa njia ya manunuzi 

iliyotumika haikuwa ya ushindani na haikupata kibali toka kwa Mlipaji Mkuu wa 

Serikali. Zabuni hii ilipewa kampuni ya M/s ABB Ltd kwa bei ya Shilingi 264,320,000 

kama manunuzi ya dharura kinyume na kanuni ya 42 ya Kanuni za Sheria za 

Manunuzi za mwaka 2005. 

 

 7.9  Matumizi yasiyo sahihi ya njia ya manunuzi ya    zabuni 

 maalumu 
 

Mheshimiwa Spika, Shirika la Umeme Tanzania liliingia mkataba na kampuni ya 

„„Usangu Logistics Tanzania Ltd‟‟kusafirisha transifoma kumi kutoka ghala la 

shirika Kurasini kwenda vituo vidogo vya usambazaji umeme -Dar es salaam na 

transifoma moja kwendan mkoani Shinyanga kwa gharama ya shilingi milioni 

256.710 na mkataba kutiwa sahihi tarehe 5 Agosti, 2012. Hata hivyo, iligundulika 

kwamba, utaratibu uliotumika kumpata mzabuni huyo ulikuwa ni kwa njia ya 

zabuni maalumu katika makubaliano ya kumalizika ndani ya siku saba (7).  

 

Vile vile ukaguzi ulibaini kuwa mzabuni wa kwanza kampuni ya SARAM ilitoa ofa 

ya shilingi milioni 10 na kukataliwa kwa kigezo kwamba haina uzoefu wa 

kusafirisha mizigo. Badala yake mkandarasi aliyetoa bei ya shilingi milioni 256.710 

ndiye aliyeshinda bila maelezo ya ziada juu ya sababu zilizopelekea yeye 

kushinda zabuni hii kinyume na kanuni ya 67 ya kanuni za sheria ya manunuzi za 

mwaka 2005. 

 

Mheshimiwa Spika, bunge lako tukufu linaweza kuona jinsi gani watendaji ndani 

ya serikali hii wanafanya kazi, ni rai ya kambi rasmi ya upinzani bungeni 

kuhakikisha hatua za kinidhamu zinachukuliwa kwa mashirika 

hayayamegeuzwa kuwa shamba la bibi kwa gharama za walipa kodi wa 

Tanzania huku serikali ikiwaangalia. 

 

 

7.10  Mikopo ya Serikali kwa mashirika ya umma    

 yaliyoko chini ya Wizara ya Nishati na Madini. 
 

Mheshimia Spika, Kati ya madeni yanayodaiwa shilingi bilioni 21.3 kwa 

TANESCO. Taasisi hizi kwa ujumla wake zilidaiwa asilimia 95.23% ya madeni yote 

yaliyopaswa kulipwa kulingana na vipengele vya mkataba. SONGAS walikuwa 

na deni lililofikia shilingi bilioni 238.3 sawa na asilimia 51% ya mikopo yote 

inayodaiwa.  

Kulingana na mkataba, malipo ya mikopo ya SONGAS yanapaswa kutokana 

na malipo ambayo TANESCO inayafanya kwa SONGAS kutoka mauzo ya gesi. 

Iwapo TANESCO ikishindwa kulipa kutokana na hali mbaya ya kifedha, SONGAS 

haitakuwa na uwezo wa kulipa deni. 

7.11 Shirika la Taifa la Madini 
 

Mheshimiwa Spika, Ukaguzi wa CAG uliofanyika katika Shirika la Taifa la Madini 

kwa kipindi cha mwaka wa fedha ulioishia tarehe 30 Juni, 2013 ulibaini uwepo 

wa limbikizo la deni la jumla ya shilingi milioni 228.375 kutoka kampuni ya Tanmin 

Mining &Explore baada ya Kampuni hii kurejesha leseni yake ya utafutaji madini 

kwa Shirika la Madini chini ya makubaliano yaliyoingiwa tarehe 30 Julai, 2010.  

 

 

Ukaguzi ulibaini kuwa kampuni hii haikubadilisha jina kwenye leseni iliyokuwa 

inamiliki kwenda kwenye jina la Shirika la Taifa la Madini kinyume na matakwa 

ya Sheria ya Madini Tanzania. 

 

 

Mheshimwa Spika, Ukaguzi huu pia ulibaini uwepo wa makubaliano kati ya 

serikali na Shirika la Madini ambapo Serikali iliahidi na kutoa Shilingi milioni 200 

kwa ajili ya kuwezesha uanzishwaji wa kituo cha kukopesha zana za uchimbaji 

madini kwa gharama nafuu katika mji wa Geita.  

 

 

Katika mkopo huu serikali kupitia wizara ya nishati na madini ilitoa shilingi milioni 

140 kwa ajili ya kununulia zana za uchimbaji na shilingi milioni 60 kwa ajili ya 

uendeshaji wa kituo. Katika makubaliano haya Shirika lilitakiwa kulipa mkopo 

pamoja na riba ya asilimia 6 kwa mikupuo 54.  

 

 

Hadi kipindi cha kuandika ripoti hii Shirika halikuwa limenunua kifaa chochote 

na wala hakuna mrejesho wa mkopo uliofanywa kwa mkopeshaji ambaye ni 

serikali. 

  

 

Mheshimwa Spika, kambi ya upinzani inataka kujua hadi sasa ni vifaa vipi 

vimeshapatikana kwa mjibu wa makubaliano na ni mrejesho upi 

umeshafanywa kwa serikali kama ilivyokubaliwa hapo awali. 

 

8.0  USHAURI JUU YA UUZAJI WA MASHIRIKA KATIKA    SEKTA YA 

NISHATI NA MADINI 

8.1  Kushindwa kufanya Ukaguzi wa awali (pre audit)    Kabla ya 

uuzaji wa mashirika 
 

Mheshimiwa Spika miongoni mwa mashirika yaliyobinafisishwa Katika mchakato 

wa kubinafsisha ni Mgodi wa Makaa ya Mawe wa Kiwira, kutokana na 

ubinafishaji huo, ilibaini kwamba taratibu za ubinafsishaji zilikiukwa. Uuzaji 

ulisimamiwa na serikali kuu kupitia Wizara ya Nishati na Madini hali kukiwa na 

uhusishaji mdogo sana wa PSRC/CHC. 

 

Aidha, Serikali ilitoa dhamana ya mkopo wa shilingi bilioni 6.65 uliotolewa na 

NSSF kwa ajili ya Kiwira Coal and Power Limited (KCPL) chini ya “Export Credit 

Guarantee Scheme” ilihali KCPL haikuwa na sifa ya kupewa dhamana chini ya 

mpango huo. Zaidi ya hayo, KCPL ilipata mkopo wa shilingi bilioni 28.998 kutoka 

NSSF, PSPF na benki ya CRDB kwa ajili ya kuongeza mtaji, ukarabati na upanuzi 

wa shughuli za KCPL. Kutoka na Utumiaji wa mikopo hii na KCPL kuleta maswali 

kwa kuwa hakuna uwekezaji wowote uliofanywa na kwa kuwa pia, mikopo hii 

haikuwahi kulipika tangu ilipochukuliwa, kambi rasmi ya upinzani bungeni 

inakata majibu kutika kwa serikali kwa sababu mchakato huu ulifanywa na 

serikali hii kupitia wizara hii ya Nishati na Madini. 

 

Mheshimiwa Spika, pamoja na hayo, utafiti ulibaini kwamba, ubinafsishwaji wa 

baadhi ya Mashirika ya Umma kama Mgodi wa mawe kiwira ulifanyika kabla ya 

ukaguzi wa awali kwa ajili ya kupata maoni huru kuhusu hali ya mali za Mashirika 

ya Umma. Hii ilithibitishwa na kutokuwepo kwa ushahidi wa kufanyika kwa 

ukaguzi wa huo wa awali (pre audit). 

  

8.2 Utekelezaji wa mpango wa uwekezaji au mkataba wa uuzaji mali 
 

Mheshimiwa Spika, kwa mjibu wa mpango wa fuatiliaji wa uwekezaji 

mapungufu kadhaa kama inavyoainishwa hapa chini yaligundulika. Mosi Katika 

Mgodi wa Kiwira (KCML), mnunuzi alipaswa kuwekeza katika mgodi shilingi 

bilioni 46.1, Hata hivyo ilibainika kwamba uwekezaji uliofanywa na mgodi wa 

kiwira kama ilivyo katika ripoti za Mgodi kwa kipindi kuanzia Juni 2005 hadi 

tarehe 31 Disemba, 2010 ulikuwa shilingi bilioni 3.3. 

 

8.3 Utumiaji wa mikopo kutoka CRDB, NSSF na PSPF katika Kampuni ya Makaa 

ya Mawe Kiwira 
 

Mheshimiwa Spika Kampuni ya Makaa ya Mawe Kiwira ina mikopo minne ya 

muda mrefu kutoka NSSF, PSPF na benki ya CRDB yote ikiwa haijaanza kulipwa 

tangu ilipochukuliwa na kuwekwa kwenye vitabu vya hesabu vya kampuni 

tarehe 31 Disemba, 2010. Mikopo hiyo ni inafika jumla ya 28 zilizolenga kuinua 

mtaji, ukarabati na upanuzi na kazi ya mgodi wa makaa na mtambo wa Nishati 

hadi sasa Kuhusiana na mikopo hiyo imegundulika kuwa Kampuni ya Mgodi wa 

Makaa ya Mawe Kiwira haijaanza kulipa na hivyo kusababisha kulimbikizwa kwa 

riba ya mikopo hiyo. 

 

Mheshimiwa Spika, Aidha Uchunguzi zaidi umebaini kuwa hesabu zilizokaguliwa 

za Kampuni ya Mgodi wa Makaa ya Mawe Kiwira hazikuonyesha ni kwa jinsi 

gani kiasi kikubwa cha mkopo kilichochukuliwa kilivyotumika hasa mkopo wa 

CRDB na PSPF ambayo ililengwa kwa ajili ya mtaji. Hata hivyo kampuni 

haijanunua aina yeyote ya mali zitokanazo na mkopo kabla na baada ya 

kupata mkopo, hali ambayo inahitaji ufafanuzi toka kwa serikali. 

 

8.4 Dhamana za Serikali chini ya Export Credit Guarantee Scheme  
 

Mheshimiwa Spika, Mkopo wa NSSF wa shilingi bilioni 9.009 ulidhaminiwa na 

Serikali kupitia Benki Kuu ya Tanzania ambayo ilitoa dhamana ya shilingi bilioni 

6.65 (sawa na asilimia 75 ya mkopo) chini ya”Export Credit Guarantee Scheme - 

ECGS” ili kufidia pengo la mtaji. Hata hivyo, Kampuni ya Mgodi wa Makaa ya 

Mawe Kiwira haikuwa na vigezo ya kupata dhamana ya Serikali chini ya 

“ECGS” kutokana na kanuni za “ECGS” (ECGS Rules of 1993). Mikopo chini ya 

ECGS hutolewa kwa makampuni yanayouza bidhaa nje ya nchi, kwa 

msambazaji au mzalishaji wa bidhaa chini ya mkataba wa mauzo kati ya 

kampuni na muuzaji bidhaa nje ya nchi na Mikopo itolewayo kuhusiana na 

“deemed export transactions”. Bidhaa zinazokidhi vigezo ni bidhaa za 

kitanzania kwa ajili ya kuuzwa nje ya nchi na kipaumbele kinatolewa kwa 

bidhaa zilizoongezwa thamani.  

 

8.5  Kutokuchukua Hatua Kuhusiana na Ukaguzi Maalum   Uliofanywa 

na PKF 
 

Mheshimiwa Spika, Tarehe 11 Juni, 2011, Shirika Hodhi la Mali za Serikali lilisaini 

mkataba na mshauri PKF Tanzania, kampuni ya wahasibu na washauri wa 

biashara kwa ajili ya kufanya ukaguzi wa Kampuni ya Mgodi wa Makaa ya 

Mawe Kiwira toka mgodi uchukuliwe na TANPOWER mpaka tarehe 31 Disemba, 

2010. Ripoti hii ilitoa hoja mbalimbali za msingi kuhusiana na menejimenti ya 

Kampuni ya Mgodi wa Makaa ya Mawe Kiwira na hali yake ya kifedha mpaka 

tarehe 31 Disemba, 2010. Kutokana na ripoti hiyo Tanzania na Shirika Hodi la 

Mali za Serikali linatakiwa kuchukua hatua za haraka kuhusiana na ukaguzi huo 

maalum kabla ya kukabidhiwa mradi huo kwa Serikali. Kambi rasmi ya upinzani 

bungeni itaitaka serikali kuyafanyia kazi maoni ya ripoti hiyo kama 

ilivyokusudiwa hapo awali. 

 

8.6  Upitiaji wa Mikataba ya Huduma ya Menejimenti 

Mheshimiwa Spika, hakuna ushahidi wa kuwepo kwa menejimenti ya kigeni 

yenye sifa ulioajiriwa na TANPOWER kuendesha Kampuni ya Mgodi wa Makaa 

ya Mawe Kiwira kama ilivyo katika Mkataba wa huduma za menejimenti kati ya 

TANPOWER na Kampuni ya Mgodi wa Makaa ya Mawe Kiwira. Tarehe 18 

Octoba, 2005, Kampuni ya Mgodi wa Makaa ya Mawe Kiwira iliingia mkataba 

na TANPOWER ambapo walikubaliana kwamba TANPOWER itatoa huduma ya 

menejimenti (kama wakala wa menejimenti kwa KCML (baadae Kampuni ya 

Mgodi wa Makaa ya Mawe Kiwira). 

Mheshimiwa Spika, Aidha Mkataba huo ulitakiwa kudumu katika kipindi chote 

cha “joint venture” kati ya TANPOWER, KCML na Serikali ya Tanzania au mpaka 

kampuni itakapovunjwa kutegemea na kitakachotangulia. Sehemu B ya 

mkataba wa huduma ya kimenejimenti inatamka kwamba mkataba 

umesainiwa kulingana na masharti yaliyopo kwenye mkataba wa “joint 

venture”. Hata hivyo, pendekezo la TANPOWER la tarehe 4 Januari, 2005 

linatamka kwamba “….. Pendekezo letu litajumuisha menejimenti ya kampuni. 

Kwa sababu hiyo, Tan-Power Resources Company Limited itaajiri timu ya 

kimenejimenti ya kigeni inayoaminika.….” 

 

Mheshimiwa Spika, Kwa mujibu wa mkataba, kazi ya kufanywa na wakala wa 

kimenejimenti ni pamoja na: 

 

 (i) Usimamizi wa ujumla wa kampuni wakati wa usimamizi wa mradi, 

 

 (ii) Kufanya utafiti wa kiufundi na upembuzi yakinifu ili kukuza mgodi wa 

makaa, mradi wa makaa kwenda nishati na miradi midogo ya kusambaza 

nishati, 

 

 (iii) Kukusanya fedha kwa kukopa au kukuza mtaji ili kugharamia shughuli za 

kampuni kama vile ukarabati wa mgodi na kufanya upembuzi yakinifu na tafiti 

nyingine za kiufundi na kama wakala wa kimenejimenti akiona inafaa, kufanya 

tafiti kuhusu utekeleaji wa mradi. 

 

 

Mheshimiwa Spika, Ibara ya 3(i) ya mkataba inatamka kwamba 

 

“…fidia kamili kwa ajili ya huduma zilizotolewa kwa kampuni zilizofanywa na 

wakala wa menejimenti katika kufanya shughuli zake katika kipindi cha miaka 

minne baada ya tarehe ya mkataba, kampuni itatakiwa kumlipa wakala wa 

menejimenti ada ipatayo dola za marekani milioni 2.4 kwa mwaka 

(iliyokokotolewa kwa kutumia dola za marekani 200,000 kwa mwezi)”. 

Mheshimiwa Spika, Ibara ndogo ya pili ya mkataba wa menejimenti kuhusu 

pande husika za mkataba inatamka kwamba kampuni haitatakiwa kulipa ada 

ya menejimenti mpaka kuanza kwa uzalishaji wa makaa ya mawe. Ada 

itarekodiwa kwa ulimbikizaji, itarekodiwa kama deni mpaka kampuni 

itakapoweza kulipa au, kwa uchaguzi wa wakala wa menejimenti, kutengwa 

kama malipo ya utangulizi wa ununuzi wa hisa na endapo wakala wa 

kimejimenti atasitisha kuwa mwanahisa katika kampuni, wakala wa menejimenti 

atatakiwa kulipwa kutokana na mtaji wa uwekezaji kwa kuzingatia ada 

iliyolimbikizwa. 

 

Kwa kuwa hatukuweza kupata ushahidi wa uajiri wa menejimenti ya kigeni 

yenye uzoefu katika Kampuni ya Mgodi wa Makaa ya Mawe Kiwira kama 

ilivyoainishwa katika mkataba wa huduma ya kimejimenti, hakukuwa na 

uthibitisho kwa Kampuni ya Mgodi wa Makaa ya Mawe Kiwira kulipa limbikizo la 

ada la shilingi milioni 19,477 kwa TANPOWER hadi kufikia tarehe 31 Disemba, 

2010. Kambi rasmi ya upinzani inataka kujua sababu hasa ya kulimbikizwa kwa 

deni hilo. 

 

Mheshimiwa Spika, Katika kufuatilia utendaji wa mashirika yaliyobinafsishwa, 

ilibainika  kuwa tarehe 11 Juni, 2011, Shirika Hodhi la Mali za Serikali lili saini 

mkataba na kampuni binafsi ya PKF Tanzania ili kufanya ukaguzi maalum katika 

kampuni ya “Kiwira Coal and Power Limited” kuanzia lilipochukuliwa na 

TANPOWER Resources Limited hadi tarehe 31 Disemba, 2010. Ripoti imebainisha 

mapungufu kadhaa kuhusu utendaji wa “Kiwira Coal and Power Limited” na 

taarifa zake kufikia tarehe 31 Disemba 2010. Kambi rasmi ya upinzani bungeni 

inaitaka serikali Serikali kuchukua hatua za haraka kuhusu mambo yalioibuliwa 

na ripoti hiyo kabla ya serikali kuitwaa “Kiwira Coal Mine”. 

 

 

8.7 Mapendekezo Kuhusu shirika la TPDC 
 

Mheshimiwa Spika, Waziri wa Nishati wa Madini alipokuwa anazindua Bodi 

mpya ya Shirika la Maendeleo ya Petrol alitoa maagizo ya kupitia mikataba 

yote ya utafutaji na uzalishaji wa mafuta kupitiwa upya baada ya kuonekana 

ya kuwa ilikuwa na hisia za rushwa na haina maslahi kwa nchi. 

 

Mheshimiwa Spika, Aidha maelezo kuwa Muundo ulishirikisha wafanyakazi wote 

management, TUICO na Bodi, Kambi Rasmi ya Upinzani Bungeni Inasema kuwa 

huo sio ukweli kwasababu muundo uliotengenezwa ambao ulishirikisha hao 

hapo juu ulipelekwa Wizara ya Nishati na hadi leo haujawahi kujibiwa. Muundo 

unotelekelezwa sasa ni muundo uliotengenezwa na Wizara na Bodi kwa siri. 

Kuna vitengo vimefutwa, na kuna kazi zilizofutwa na wanaozishikilia 

hawajaelezwa hatima yao.  

 

Mheshimiwa Spika, Kambi Rasmi ya Upinzani Bungeni inapenda kupata majibu 

katika masuala yafuatayo kutoka kwa Waziri wa Nishati na Madini; 

 (i) Ni hatua gani zimechukuliwa kwa waliobainika kuwa walihusika katika 

kuingia mikataba mibovu? 

 

 (ii) Mikataba yote ya PSA na hususan ile ambayo inakaribia uzalishaji 

imeongezewa “Addendum” za kifisadi zenye vipengele ambavyo havina 

masilahi kwa nchi ila vinamnufaisha zaidi mwekezaji?  Mikataba iliyoongezewa 

“addendum” ni ya STATOIL ambao wapom pamoja nja EXONMOBIL na ile ya 

BG wakiwa pamoja na OPHIR. Kwa sasa OPHIL wameuza baadhi ya nhisa kwa 

Kampuni moja kutoka Singapore. Tunaomba Rais wetu aingilie kati kwani Wizara 

imethbitisha kutokuwa na uwezo wa kurekebisha hali iliyopo.  Serikali ilishakiri ya 

kuwa mikataba upande wa madini haikuwa kwa maslahi ya nchi.  Tunaomba 

Serikali iangalie kwa upana hii mikataba ya utafutaji na uchimbaji wa gesi kwani 

kuna kila dalili ya kwamba nchi haitaweza epuka laana ya gesi kutokana na 

mikataba iliyopo. 

 

 (iii) Badala ya bodi kutekeleza majukumu iliyopewa, kazi yake ni kusafiri nje 

ya nchi kila kukicha.  Mwenyekiti wake amefanya safari sita nje ya nchi kuanzia 

Januari mpaka May 2014 tu.  Inatisha. 

 

Mheshimiwa Spika, kuhusu Utoaji Wa Vitalu Bila Kufuata Taratibu, Shirika la 

Maendeleo ya Petroli Tanzania lilitoa vitalu kwa Kampuni ya OPHIR bila 

kutangaza Tenda, tunaomba maafisa wote walioshiriki kutoa vitalu kwa 

Kampuni ya OPHIR wachukuliwe hatua zinazostahili. 

 

Mheshimiwa Spika, aliyekuwa Mkurugenzi wa Utafutaji na Uzalishaji wa mafuta 

na gesi amejiunga na kampuni ya Ophir.  Kampuni hii ilipewa kitalu bila kufuata 

sheria za manunuzi, leo mkurugenzi huyu amestaafu amejiunga nayo na 

kupewa wadhifa mkubwa.  Nchi yetu kweli tutafika! 

 

Mheshimiwa Spika, Alieshindwa Kuendeleza Kitalu cha Gesi Analindwa. 

Kampuni ya HYDROTANZ inayomilikiwa na Bwana SING (SINGASINGA) ambae 

ndiye aliyenunua IPTL kupitia kampuni ya PAP ndiye mmiliki wa kampuni ya 

HYDROTANZ ameshindwa kuendeleza kitatu alichokuwa amepewa kwa mujibu 

wa Mkataba.  Alistahili kunyang‟anywa kitalu husika kutokana na kushindwa 

kukiendeleza ila kutokana na kulindwa na wizara bado ameendelea kumiliki 

kitalu husika. 

 

Mheshimiwa Spika, Kambi Rasmi ya Upinzani Bungeni inajua kuwa kuhusu 

Viongozi Walioshiriki Katika Mikataba Mibovu Kama Wa Songo Songo. Cha 

kushangaza ni kwamba Katibu Mkuu aliyekuwepo wakati wa utiaji saini 

mikataba inayosemekana ni mibovu ya Songo Songo na PAN AFRIKA   Mhe. 

Rutabanzibwa ndiye kwa sasa ni Mwenyekiti wa Kampuni ya Pan Afrika 

Tanzania.  

 

Hivi sasa anafanya mbinu waziwazi za kuisafisha Kampuni hiyo ambayo 

imeonekana kuwa na dosari lukuki za kiutendaji na kimaadili. Kampuni ya PAN 

AFRIKAN ENERGY inafanya jitihada za makusudi “ku-sabotage” mradi wa 

bomba la gesi asilia unaoendelea kwa kutotekeleza majukumu yao mya 

kuongeza  kiwango cha gesi asilia kinachoweza kuzalishwa kwa ajili ya mradi 

huu mkubwa wa serikali. 

 

Mheshimiwa Spika, Kambi Rasmi ya Upinzani Bungeni inajua kuwa kuhusu  

wafanyakazi kuwa waliitishwa kikao kuonyeshwa muundo mpya na kuelezwa 

mabadiliko. 

Mheshimiwa Spika, maelezo hayo sio kweli kuwa kikao hicho kiliitwa ili 

wafanyakazi waelezwe. Ni kuwa baada ya muundo kupitishwa kwa siri na 

matangazo ya kazi kuwekwa kwenye magazeti kulitokea crisis ambapo chama 

cha wafanyakazi kilikuja juu na kushinikiza kikao cha dharura na Management. 

Hivyo kikao kikaitishwa ili kuwaeleza wafanyakazi muundo mpya na kuanza 

kufafanua yaliyowekwa kwenye matangazo ya magazetini.  

 

Matangazo ya magazeti yalianza kutoka tarehe 2 Mei wakati kikao cha dharura 

kikafanyika Jumamosi tarehe 3 Mei. Mkurugenzi alisema ametumwa na 

Mwenyekiti wa Bodi kuwatangazia kuna muundo mpya; na hakuwa na 

mjadala. Alikuja kwenye kikao na huyo mamluki (Mkurugenzi wa Utawala - 

Director of Corporate Management) ndiyo alitambulishwa na wafanyakazi 

wakahoji kulikoni maana hawamjui wala hawajasikia nafasi yake ikitangazwa. 

Baada ya kikao, wafanyakazi hawakuridhika na uongozi wa TUICO TPDC 

uliandika barua kwa Mwenyekiti wa Bodi kulalamika kutokushirikishwa kwa 

chama cha wafanyakazi wala wafanyakazi kwenye kutengeneza muundo 

mpya. Hadi leo Bodi haijajibu barua ya TUICO wala kutaka kuzungumza na 

wafanyakazi.  

 

Mheshimiwa Spika kuhusu wafanyakazi ambao nafasi zao zimetangazwa 

walipewa taarifa. Huu ni uongo maana wakurugenzi wote walisoma kwenye 

magazeti nafasi zao za kazi zikitangazwa bila wao kujua lolote.  

 

 Mheshimiwa Spika, kuhusu maelezo kuwa Mkurugenzi wa Utawala (Director of 

Corporate Management - DCM) ameazimwa na Bodi kwa mwaka mmoja. Huyu 

ni mpenzi wa Katibu Mkuu wa Nishati na Madini na hii inajulikana wazi tokea 

wakiwa wote wafanyakazi wa Wizara ya Fedha. Aliletwa kwa njama za 

kuazimwa na Wizara imetetea kuwa TPDC ilimuhitaji na baada ya mwaka 

mmoja anaweza kuondoka kama hata perform. Ukweli ni kuwa tokea amekuja 

TPDC katika kipindi cha mwezi mmoja tu ana barua tatu tofauti za ajira. Moja ya 



Nakala ya Mtandao (Online Document) 

129 

 

kuazimwa toka Ofisi ya Makamu ya Raisi titled “Kibali cha Kuazimwa”, moja ya 

ku”act” kama Mkurugenzi na nyingine ya kuajiriwa rasmi kama DCM baada ya 

tangazo kufutwa kwenye matangazo ya magazetini na kuwa nafasi hiyo 

amepewa yeye kikamilifu. Ijulikane hapa kuwa mtu huyu hakusailiwa. Aidhs 

ilibidi Mkurugenzi Mkuu wa TPDC afute tangazo la gazetini lenye kuonyesha 

nafasi hiyo ya DCM maana imeshajazwa. Alitoa tangazo la ku withdraw nafasi 

hiyo kwenye magazeti ya tarehe 6 Mei. Hivi sasa wakurugenzi wengine wote wa 

TPDC ni acting maana nafasi zao hazijajazwa. Hawa ni wazoefu ambao 

wamefanya kazi kwenye Shirika hili kwa miaka mingi, wakati huyu DCM ni mgeni 

ambaye hana mwezi kwenye shirika.  

 

Mheshimiwa Spika, kuhusu maelezo kuwa mwenyekiti wa Bodi na Bodi 

wanasafiri sana kwa ajili ya kujifunza industry kwa vile ni wageni. Mheshimiwa 

Spika, ijulikane kuwa wanakwenda kwenye safari ambazo ni za kiutendaji; hivyo 

ingekuwa bora watendaji ndio waende. Na ni kuwa Bodi hii imekuwa inaingilia 

kazi za Management na kumfanya Mkurugenzi Mtendaji akae pembeni maana 

anaingiliwa sana. Kwa muda wa miaka miwili ya uhai wa Bodi hii hawana jipya 

na bado wanaendelea kusafiri kwa mafunzo. Hii ni Bodi ambayo imeshakaa 

vikao vingi kuliko Bodi yoyote nyingine. Na kuna wakati vikao havifanyiki lakini 

wanachukua posho. Kuanzia Julai hadi Desemba 2013 walikaa vikao 36.  

 

Baada ya Management kuhoji matanuzi ya Bodi ndio mgogoro wa kubadilisha 

muundo ukaanza kwa Bodi kushirikiana na Wizara bila kuhusisha Management 

na wafanyakazi wa TPDC.  

 

Mheshimiwa Spika, Mwenyekiti wa Bodi aliandika barua kwa Waziri ili atoe kibali 

cha kufanya muundo mpya ili waweze kuifukuza Management na Tender 

Board. Hivi sasa Bodi ya TPDC imekuwa ndio kama Management ya TPDC. Sasa 

hivi Bodi ndio wametoa matangazo ya kutafuta Mkurugenzi Mkuu na 

Wakurugenzi wote (isipokuwa DCM) na ni wao ndio wanafanya short-listing ya 

nani wa kusailiwa. Mkurugenzi Mkuu anamalizia muda wake Julai 2014 na 

anaonekana kutaka kuondoka bila ukorofi; hivyo anatekeleza lolote 

analoshinikizwa na Bodi.  

Mheshimiwa Spika, Kambi Rasmi ya Upinzani Bungeni inapenda kupata 

ufafanuni, je Serikali ina mpango gani kuhakikisha ya kuwa maafisa walioshiriki 

kwenye hii mikataba ambayo ni mibovu hawasimamii hizi Kampuni hata baada 

ya kuachana na ajira ya Serikali? 

 

8.8  Mabadiliko ya muundo wa shirika la TPDC  
 

Mheshimiwa Spika, Mchakato wa mabadiliko ya muundo wa shirika la TPDC 

uliolenga kuleta ufanisi wa uendeshaji kutokana na ugunduzi mkubwa wa gesi, 

umeguaka kuwa kilio kwa wafanyakazi waliotumikia  Shirika hili kwa uaminifu na 

ustadi mkubwa na kufanikisha utafiti na ugunduzi wa gesi; na kuwafanya 

viongozi wa Wizara mama ya Nishati kutembea kifua mbele na kujigamba kwa 

mafanikio haya. 

 

La kushangaza ni kwamba Bodi ya shirika hili kwa kushirikiana na vigogo wa 

Wizara ya Nishati na Madini wakimtumia Mkurugenzi Mkuu wa Shirika  hilo, 

wameamua kuwaondoa wafanyakazi wa shirika hilo kiujanja kwa kutangaza 

nafasi zao gazetini kinyume na sheria namba 8 ya utumishi na pamoja na sheria 

namba 6 ya ajira ya mwaka 2004. 

 

Mheshimiwa Spika,Mabadiliko haya yanafanywa kwa kificho na usiri mkubwa 

bila kushirikisha wafanyakazi pamoja na chama cha wafanyakazi. 

 

Lengo la vigogo hao ni kuingiza watu wao watakao wasaidia kujinufaisha kwa 

matakwa yao binafsi. Tayari katibu mkuu wa Wizara ya Nishati na Madini 

ameshinikiza bodi ya TPDC kumwingiza mtu wake kupewa nafasi ya ukurugenzi 

wa Utawala bila kufanyiwa usaili wowote wakati hapo mwanzo nafasi hiyo 

ilitangazwa na baadaye tangazo likaondolewa na kuletwa mtu kimyakimya 

tofauti na nafasi nyingine zimeendelea kutangazwa wakati waliokuwa 

wanashikilia wapo na wanaambiwa na wao waombe, na masharti ya umri wao 

wameishazidi. 

 

Mheshimiwa Spika, tangu Bodi hii izinduliwe kumekuwa na ubabaishaji mkubwa 

katika ajira za wafanyakazi. 

Mfano palitangazwa nafasi ya Mkurugenzi wa fedha kwa watu wa ndani na wa 

nje wote wakaomba,bodi haikuwahi kutoa majibu na sasa nafasi hiyo 

imetangazwa tena na kuwataka wale walioomba wakati ule waombe upya; 

hali hii ni ufujaji wa rasilimali za shirika na kuwajengea hali ya wasiwasi 

wafanyakazi na kushindwa kutimiza wajibu wao ipasavyo. 

 

Mheshimiwa Spika, Wakati,Taifa linakosa ajira kwa vijana wake wasomi,bodi ya 

TPDC kwa kushinikizwa na kurubuniwa na vigogo wa Wizara ya Nishati na 

Madini, imetangaza nafasi za kazi za shirika hili nje ya nchi (Diaspora) kwa 

kutumia dharau ileile ya kudai kuwa Watanzania hawana uwezo wa kusimamia 

na kuendesha  mambo yao wenyewe. 

 

 

Mawazo haya ni matusi na kejeli kwa wafanyakazi wa Shirika kama TPDC 

ambalo lina wasomi wengi waliobobea katiaka Nyanja ya utafutaji wa mafuta 

na gesi na kufanikisha upatikanaji wa gesi nyingi katika nchi kavu na pamoja na 

kina kirefu cha bahari (deep sea) pia wamewezesha uanzishaji wa mradi 

mkubwa wa bomba la gesi wa mitandao, miwili na kuwafanya vigogo hao 

kutembea kifua mbele na kujitapa kwa mafanikio ambayo malipo yake 

yamekuwa ni njama za kuwaondoa na kuwanyanyasa waliofanya kazi hii 

kubwa kwa maendeleo ya Taifa letu. 

 

Mheshimiwa Spika,Kutokana na muda wa Mkurugenzi kuisha nafasi yake 

ilitangazwa na kusababisha sintofahamu kubwa katika bodi yenyewe baada ya 

wajumbe kugawanyika, baadhi walishinikiza watu wao wapewe nafasi hiyo na 

wajumbe wengine wakitaka mwenzao kati yao wakati huohuo waziri Sospeter 

Muhongo akitaka Mkungerenzi atoke nje ya nchi. Katibu Mkuu wa Wizara yeye 

anataka apewe mtu kutoka katika upande wake. 

 

Hali hii inaelekea kulidhoofisha Shirika ambalo ni tegemeo pekee la uzalishaji wa 

nishati yenye uhakika, Rais  wa nchi anaombwa kuingilia kati haraka 

iwezekanavyo kabla mambo hayajawa mabaya zaidi. 

Mheshimiwa Spika, Muundo huu  mpya umekuwa ukishinikizwa na makampuni 

ya nje pamoja na wale wanaojiita wabia wa maendeleo. Nia yao siyo kujenga 

bali wanatafuta mianya ya kujinufaisha wao baada ya kuondoa mfumo 

unaoipa nafasi TPDC kuwa msimamizi na mtekelezaji kwa manufaa ya Taifa. 

 

Mheshimiwa Spika, Ikumbukwe wakati wa kuanzisha biashara huria ya mafuta, 

wafanyakazi walitoa mawazo ya kuibakiza TPDC kufanya biashara ya biashara 

ya kuagiza na kusambaza mafuta lakini wafanya biashara wakubwa wa 

mafuta walisimama kidete na kuhakikisha TPDC inanyang‟anywa uwezo huo na 

kusimamisha mitambo ya kuchuja mafuta (TIPER) matokeo yake Taifa limeingia 

katika matatizo ya kupanda kwa mafuta na bidhaa zitokanazo na mafuta 

ghafi.  

 

 

Mheshimiwa Spika, Hali hii ndiyo inajitokeza sasa wakati wa biashara ya gesi; 

Viongozi wetu wanatiwa upofu na ahadi hewa na wanatumia nafasi 

walizonazo  katika mchakato huu usiokuwa na tija kupenyeza watu wao wasio 

kuwa na sifa wala uzoefu.Hii ni laana ya gesi. 

 

Kambi Rasmi ya Upinzani, inaitaka Serikali kukataa kuingizwa katika migogro 

inayotengenezwa na viongozi wenye tamaa, upendeleo kiburi na dharau kwa 

waliokaa chini yao. 

 

Mheshimiwa Spika, Aidha, Kambi Rasmi ya Upinzani tunamshauri Mheshimiwa 

Raisi, aimulike bodi ya TPDC kabla mambo hayajawa  mabaya Zaidi ama sivyo 

Shirika limo katika hatari ya kutekwa na mafisadi/wahujumuu wa kimataifa 

wakishirikiana na vigogo waliopewa dhamana ya kusimamia rasilimli za nchi. 

 

Mheshimiwa Spika, pamoja na hayo Kambi Rasmi ya Upinzani Bungeni, 

inapendekeza yafuatayo tafanyike; 

 (i) Iundwe kamati teule ya Bunge kuchunguza tuhuma hizi zote za TPDC; 

 (ii) Zoezi la utekelezaji wa muundo wa TPDC usitishwe, maelezo ya kina 

yatolewe juu ya uteuzi wa mkurugenzi wa utawala aliyeteuliwa kwa shinikizo la 

katibu mkuu wakati wakurugenzi wengine wameondoloewa kwenye nafasi zao.  

 

 (iii) Waziri Mkuu alidanganywa kuwa muundo unaandaliwa wakati tayari 

unatekelezwa kisirisiri. kamati ya nishati na madini iliomba taarifa ya muundo 

ambao waziri husika aliahidi kuupisha kwenye kamati kabla ya utekelezaji lakini 

kamati imehoji na ikajibiwa kuwa utekelezaji tayari na hawakupatiwa kuona. hii 

ni hujuma ya hali ya juu. 

 

 

9.0  HALI HALISI YA VIWANDA VYA MADINI NCHINI 

 

 

9.1 Kiwanda cha kuchakata madini ya Tanzanite  

 

 

Mheshimiwa Spika, Sasa ni takriban miaka minne tangu nchi yetu ipige 

marufuku kusafirisha madini ya Tanzania ambayo hayajachakatwa. Julai 

mwaka 2010, nchi yetu ambayo ndiyo mzalishaji pekee wa Tanzanite Duniani, 

ilipiga marufuku usafirishaji wa madini ghafi ambayo yana uzito unazozidi gram 

moja. Hii ilikuwa ni kujaribu kuwalazimasha wanaofanya biashara hiyo kufanyia 

shughuli zao hapa nchini. 

 

Mheshimiwa Spika, Katazao hili lilikuwa ni kwa nia nzuri tu ya kuongeza ubora 

wa madini hayo na pia kwenda sambamba na uzalishaji wa ajira katika sekta 

hiyo. Aidha, zuio hilo lilikuwa ni sehemu ya mkakati wa utekelezaji sheria ya 

madini ya mwaka 2010, ambayo inalengo la kuifanya sekta ya madini kuwa 

chanzo kikuu cha ajira na kichocheo cha kukua kwa uchumi wa nchi yetu. 

 

Mheshimiwa Spika, Hali ilivyo ni kwamba licha ya katazo hilo, bado kiasi 

kikubwa cha madini ya Tanzanite kinasafirishwa kwenda nje hasa bara Asia. 

Mheshimiwa Spika, Kwa mujibu wa Mwenyekiti wa Tanzania Mineral Dealers 

Association (TAMIDA) Ndugu Sammy Mollel alisema kuwa Tanzanite ghafi 

imetengeneza ajira 250,000 Jaipur, India. Aidha alisema kuwa kiasi cha 

Tanzanite ghafi kinachosafirishwa nje kinakuwa na uzito ulio chini ya gram moja 

ni sawa na asilimia 99.5 ya uzalishaji wote wa Tanzanite.  

 

Mheshimiwa Spika, Kwa maana hiyo ni kwamba asilimia 0.5 ya uzalishaji ndio 

yenye uzito wa zaidi ya gramu moja na ndiyo inayo chakatwa hapa nchini na 

kutoa ajira zipatazo 119, na kuacha asilimia 99.5 inayotoa ajira 250,000 nchini 

India. 

 

Mheshimiwa Spika, Takwimu za mauzo nje ya nchi toka Tanzania Mineral Audit 

Agency-TMAA zinaonyesha kuwa kuanzia mwaka 2010 hadi 2013 Tanzania iliuza 

jumla ya gram 21,171,460 zilizo chakatwa na ambazo hazijachakatwa. Kati ya 

hizo zilizouzwa zikiwa ghafi zilikuwa gramu 21,056,270  sawa na asilimia 99.45 

zenye thamani ya shilingi bilioni 85.70 au Dolla za Marekani milioni 54. Aidha, 

gramu 115.16 zilizochakatwa sawa na asilimia 0.54 ziliingiza shilingi bilioni 46.73 

au dolla za Marekani milioni 29. Hivyo basi jumla ya mauzo yalikuwa ni shilingi 

bilioni 132.43 sawa na dolla za Kimarekani milioni 83.   

 

Mheshimiwa Spika, Hii maana yake ni kwamba nchi yetu ambayo kiwango cha 

ukosefu wa ajira ni asilimia 10.7, sio tu tunapeleka ajira nje na kuacha watu wetu 

bila ajira bali tuna poteza mabilioni ya shilingi kwa kushindwa tu kusimamia 

sheria tulizotunga wenyewe. 

 

Mheshimiwa Spika, Kambi Rasmi ya Upinzani inahoji, je kwa Serikali 

inayoshindwa kusimamia sheria na kanuni ilizotunga yenyewe ina uhalali gani 

wa kuendelea kuwepo? 

 

 

9.2 Viwanda vya Gypsum 

 

Mheshimiwa Spika, Uwekezaji kwa malighafi zinazopatikana hapa nchini na 

matumizi ya hapa ni makubwa, madini ya Gypsum yanachimbwa kwa wingi 

maeneo Same-Kilimajaro, Lindi na Mtwara. 

Mheshimiwa Spika, Bidhaa hii ni muhimu sana katika utengenezaji wa saruji na 

pia kwa sasa imekuwa ni bidhaa muhimu katika ujenzi na nakshi mbalimbali 

kwenye majumba yetu ya kuishi. Kwa muktadha huo, uchimbaji wa gypsum ni 

shughuli endelevu kwa utoaji wa ajira kwa watanzania wa rika mbalimbali. 

 

Mheshimiwa Spika, Kwa sasa mahitaji yetu ya Gypsum board kwa mwaka ni 

takriban mita za ukubwa milioni 10, wakati ambapo tunao uwezo wa kuzalisha 

zaidi ya mita za ukubwa million 13 na hivyo kuweza kuuza nje.  Jambo la ajabu 

ni kwamba kwa sasa gypsum boards zilizojaa madukani zinaagizwa toka nje na 

Serikali inaangalia bila ya kuwepo kwa mkakati wowote wa kuinua watanzania 

wanaochimba hiyo gypsum na viwanda vya ndani vinavyotengeneza bidhaa 

zitokanazo na gypsum. 

 

10.0 CHUO CHA MADINI DODOMA (MINERAL RESOURCES INSTITUTE). 
 

10.1 Matatizo yanayokikumba Chuo cha Madini 

Mheshimiwa Spika, Chuo cha Madini (Mineral Resources Institute) ni miongoni 

mwa idara zilizo chini ya Wizara ya Nishati na Madini ambayo haina mamlaka 

kamili inayojitegemea kimuundo.Chuo hiki kilianzishwa miaka ya 1978 kutoa 

mafunzo kwa ngazi ya kada ya kati kwa mafundi michundo katika masuala ya 

madini nchini japo hakijulikani sana miongoni mwa Watanzania walio wengi 

kutokana na kudumaa kwake. 

 

Mheshimiwa Spika, Chuo cha Madini tangu kuanzishwa kwake kama taasisi ya 

kitaaluma (Chuo cha ufundi) hakina muundo unaoeleweka kiuongozi, muundo 

unamtambua mkuu wa chuo pekee ambaye naye kwa sasa hayupo baada ya 

aliyekuwa ameeteuliwa na Rais kustaafu mwaka 2009 na hatimaye kuaga 

dunia „‟MUNGU AMLAZE MAHALI PEMA PEPONI KWANI ALIONGOZA CHUO KWA 

HAKI NA USAWA‟‟. Tangu mwaka 2009 chuo hiki kimeongozwa kwa kukaimiwa 

na wakuu wa chuo  takribani wanne (04). Mkuu wa kwanza alikaimu kwa miaka 

kama miwili hivi, wa pili mwaka mmoja hivi wa tatu miezi minne-huyu alifanyiwa 

fitina na majungu kutokana na msimomo wake wa kuleta mabadiloko chuoni  

na mkufunzi mmoja kwa kusainisha wakufunzi wenzake pamoja na wafanyakazi 

wa kada nyingine akibarikiwa na katibu mkuu wizara ya Nshati na Madini na 

hatimaye akaondolewa na katibu mkuu kwa majungu  na bila kumchukulia 

hatua mkufunzi aliyeshawishi na kuwasainisha wakufunzi wenzake kutokuwa na 

imani na mkuu wa chuo japo alitishia kumhamishia makao makuu ya Wizara ya 

Nishati na Madini. 

 

Mheshimiwa Spika, Lakini cha kushangaza katibu mkuu akafuta uhamisho 

hapohapo mbele ya kikao na baada ya kumwondoa alimleta aliyepo sasa kuja 

kukaimu chuo kwa misingi ya ukabila na ukanda  kwani hana uwezo wa 

kuongoza chuo  hiki kutokana na matamshi yake mwenyewe mbele ya kikao 

na watumishi chuoni alishawahi kukiri kuwa hajawahi kuongoza mahali popote 

tofauti na familia yake hali iliyotia shaka uwezo wake wa kuongoza tangu 

mwanzo kabisa lakini kwa sababu tu ya ukabila anaendelea kuwepo kukaimu 

nafasi hiyo kwa zaidi ya mwaka sasa bila kudhibitishwa kwenye nafasi hiyo 

kinyume na utaratibu wa utumishi wa umma unavyotaka. 

 

Mheshimiwa Spika, Kukosekana kwa muundo kunasababisha matatizo 

makubwa kiutendaji na kitaaluma (mfano kufeli kwa wingi kwa wanafunzi 55 

mwaka 2012/2013, 67 mwaka 2013/2014 muhula wa kwanza) kwani kila mkuu 

wa chuo anapoingia anajiundia idara na kuchagua watendaji wa kukaimu 

nafasi hizo bila malipo yeyote na kinachofanyika ni kuangalia fursa za safari za 

kila mkuu wa idara anayekaimu nafasi na kujinufaisha kupitia nafasi hiyo kama 

njia ya kujilipa maana hakuna posho ya kukaimu nafasi hizo na hata rushwa 

katika upitisha matokeo ya wanafunzi hutolewa. 

Mheshimiwa Spika, Baada ya Kaimu Mkuu wa Chuo wa tatu kuteuliwa alikuja 

na muundo wake wa kiuongozi kwa kuwa na wasaidizi wawili yaani Naibu 

Makamu Mkuu wa Chuo-Taaluma na wa  Fedha na Utawala na idara ndani ya 

sehemu hizo na kuteua watu wa kuziongoza nafasi hizo, cha kushangaza 

baada ya kuhamishwa kwa majungu na fitina, muundo huu umeendelea 

kuwepo na cha zaidi katibu Mkuu wa Wizara akateua watu wa kuziongoza 

sehemu hizo tena bila utaratibu  huku akijua wazi kuwa huo si muundo kamili wa 

chuo, hali ambayo imekuwa ikileta misuguano mikubwa kati ya wakuu hao 

kwani wote ni wateule wa Katibu Mkuu wa Wizara na hakuna mipaka ya 

madaraka yao kwa kila mmoja. 

 

Mheshimiwa Spika, Kitendo cha kuhamishia/kuajiri watumishi chuoni bila 

utaratibu unaoeleweka ni wa kusikitisha, kuna watumishi  walihamishiwa chuoni 

ambao  ni ndugu wa vigogo wa wizara ya Nishati na Madini  na kulazimisha 

waingizwe kwenye mpango wa mafunzo na  hatimaye kulipiwa fedha za 

masomo  yao yote ya shahada ya kwanza na ya pili ili hali kuna watumishi 

waliowatangulia kabla yake hawapangwi kwenye mpango wa mafunzo na 

waliojisomesha wanarudishiwa nusu ya gharama walizotumia katika masomo 

yao. 

 

Mheshimiwa Spika, aidha Kambi Rasmi ya Upinzani Bungeni imepata taarifa za 

matumizi ya fedha zilizotengwa kwa ajili ya Chuo kutumika kugharimia semina 

ya wakuu wa mikoa, wilaya makatibu tawala walipokutana Dodoma mwezi 

mei 2013 na kutumia zaidi ya Shilingi Millioni 80 kwa kuwalipa posho na malazi 

kuelimishana juu ya matokeo makubwa sasa (BRN) ili hali chuo hakina 

madarasa ya kusomea na kujifunzia na vifaa katika maabara.   

 

Mheshimiwa Spika, Chuo cha Madini kina matatizo mengi mno na ni kichaka 

na mradi wa watu na si taasisi ya serikali kama zilivyo taasisi zingine zinazotoa 

elimu (taaluma) kwani Serikali ingekuwa makini isingekiacha namna hii bila 

kujua yanayoendelea chuoni hapo kwa undani zaidi. 

 

Chuo Kinapewa pesa nyingi sana za kukiendesha mfano tu mwaka wa fedha 

2012/2013 Kilitengewa Shillingi 3.6 Billioni Kama Fedha za Kawaida (OC) yaani 

other charges na Shilling Billion 3.5 zilitengwa na kupitishwa na bunge kwa 

maendeleo japo hakuna hata senti tano iliyoletwa chuoni kwa ajili hiyo na 

mwaka wa fedha 2013/2014 Kilitengewa Shilling 3.6 Billioni Kama Fedha Za 

Matumizi Yaani Oc Na 1.2 Bilioni Kama Fedha Za Maendeleo (Development) 

Japo hakuna maendeleo yeyote yanayofanyika chuoni tofauti na fedha kuishia 

mifukoni mwa watu wachache kwani hata ujenzi wa madarasa 2 unaoendelea 

yanajengwa kwa msaada wa fedha toka kwa mhisani mmoja (BRITISH GAS 

LTD). 

Mheshimiwa Spika, Kambi Rasmi ya Upinzani inaitaka Serikali ikimulike kwa 

ukaribu chuo hiki kwani kinatumia pesa nyingi sana za walipa kodi na ni mali ya 

umma si VICOBA/SACCOS Ya Wizara Na Watu Wake. Au Ikiachie 

Kiende/Kiunganishwe  Na Chuo Kikuu Cha Dodoma (Udom) kama ilivyopangwa 

hapo mwanzo  tangu mwaka 2009 kabla ya watu wenye maslahi binafsi 

kupotosha na kukwamisha mchakato huo kwa kuhofia kupoteza vyeo vyao  na 

kukosa fursa na safari za kujipatia pesa. 

 

11.0 UFISADI AMBAO BADO UNAENDELEA KULINDWA 

 

11.1 Ufisadi katika kesi ya Dowans na IPTL 
 

Mheshimiwa Spika, mwaka 2011 Benki ya Standard Hong-Kong ambayo ni 

mdeni mkuu katika sakata la IPTL ilifungua kesi ya madai katika mahakama ya 

Kimataifa ya Usuluhishi (ICSID case Na. ARB/10/20) inayodai kiasi cha dola za 

Kimarekani milioni 225, pamoja na riba katika kuendesha kesi hiyo. Kampuni ya 

uwakili ya Mkono (inayomilikiwa na Nimrod Mkono Mbunge wa CCM) ilipewa 

zabuni ya kuitetea Serikali katika shauri hilo, na kwa kujiamini iliishauri Serikali 

kuwa kesi hiyo tutashinda pamoja na wanasheria wengine kuwa na maoni 

kinzani kuhusu suala hilo.  Kampuni ya Mkono imekuwa ikiishauri Serikali isifanye 

usuluhishi nje ya mahakama ya ICSID wakati wadai kupitia kwa Mfilisi wa Mali na 

Madeni za IPTL (RITA) wanakubali kusuluhishwa nje ya mahakama. 

 

Hadi kufikia kwa mwaka wa fedha 2011/2012 pekee jumla ya shilingi bilioni 10 

zimetumika kwa ajili ya gharama za kuendesha kesi hizo kwa kuilipa kampuni ya 

Rex Attorneys na Makampuni mengine ambayo kwa nyakati mbalimbali 

yamekuwa yakiiwakilisha serikali na TANESCO na kushindwa katika mahakama 

za kitaifa na kimataifa, mwka 2012/2013 serikikali ilitenga  kiasi cha Shilingi Bilioni 

4  kama  gharama za utetezi wa Serikali katika kesi ya IPTL ikiwemo kwa ajili ya 

kuilipa kampuni ya Mkono &Co. Advocate. 

 

Aidha, niliitaka Serikali ieleze mkakati wa kudhibiti ongezeko la gharama za 

kisheria ambazo ni mzigo mkubwa kwa mashirika ya umma na wananchi walipa 

kodi kwa kuwa yamekuwepo mazingira ya kesi kuendelezwa kwa muda mrefu 

na kugeuzwa kuwa vitega uchumi vya watu wachache. Nilitaja Mifano ya kesi 

zilizodumu kwa muda mrefu ni ya IPTL ambayo Serikali inawakilishwa na Mkono 

and Co. Advocates na ile ya Dowans ambayo Serikali imekuwa ikiwakilishwa 

kwa nyakati mbalimbali na Rex Attorneys. 

 

Aidha ,Kufuatia mfululizo wa TANESCO kushindwa mahakamani huku mabilioni 

ya walipa kodi na wateja wake yakitumika, Waziri wa Nishati na Madini Prof. 

Sospeter Muhongo anatakiwa kufanya mambo yafuatayo; 

Mosi, kuhakikisha kuwa  anatoa ndani bunge hili tukufu ripoti ya ukaguzi 

Maalum uliokuwa unaendelea kufanywa  na Ofisi ya Mkaguzi Mkuu wa Hesabu 

za Serikali (NAOT) na uchunguzi unaofanywa na Mamlaka ya Udhibiti wa 

Ununuzi wa Umma (PPRA) kuhusu tuhuma za ufisadi na ubadhirifu katika Shirika 

la Umeme (TANESCO) unahusisha pia ukaguzi wa mabilioni ya matumizi ya 

fedha za idara ya sheria na ununuzi wa huduma za kisheria kutoka makampuni 

binafsi unaofanywa na TANESCO. 

 

Aidha, narudia kutoa mwito kwa Mwanasheria Mkuu wa Serikali aeleze ni kiasi 

cha fedha kilichotumika kwenye kuendesha kesi za Dowans na IPTL mpaka sasa 

na hatua zilizochukuliwa dhidi ya mawakili wa TANESCO na makampuni binafsi 

yanayotuhumiwa kusababisha mzigo mkubwa wa gharama za kesi ambazo 

serikali inashindwa kwa nyakati mbalimbali.  Ukaguzi na uchunguzi huo ufanywe 

kuhusu matumizi na ufanisi wa huduma za kisheria ambazo TANESCO imekuwa 

ikizipata kutoka kwenye makampuni binafsi katika kesi kubwa za kimataifa 

ikiwemo ya Dowans na IPTL kwa kurejea pia maoni ya kambi ya upinzani 

bungeni yaliyowasilishwa tarehe 27 Julai 2012. 

 

Ikumbukwe kuwa, Kwa niaba ya Kambi Rasmi ya Upinzani niliitaka Serikali 

kueleza jumla ya fedha zilizotumiwa na Wizara kati ya mwaka 1995 mpaka 2013 

kwa ajili ya kulipa makampuni binafsi ya uwakili kwenye kesi kubwa za kitaifa na 

za kimataifa pamoja na kutaja orodha ya makampuni hayo.  

 

Waziri wa Nishati na Madini na Mwanasheria Mkuu wa Serikali wanapaswa 

kutoa kauli sio kuhusu Dowans pekee bali pia kuhusu kesi ya IPTL ambayo mzigo 

wake wa tozo na gharama za kesi ni mkubwa kuliko hata wa Dowans kutokana 

na kesi ya madai ya IPTL dhidi ya serikali kupitia TANESCO , aidha kauli hiyo ileze 

gharama halisi ambazo zimeshafikiwa hadi sasa. 

 

11.2  Ufisadi katika akaunti ya Escrow 

 

Mheshimiwa Spika, kutokana na mgogoro wa IPTL na TANESCO ilifunguliwa 

akaunti inayojulikana kwa jina la “Escrow”. Akaunti hii ilifunguliwa ili fedha 

ambazo Tanesco ilipaswa kuilipa IPTL kwa ajili ya Capacity Charge ziwekwe 

kwenye akaunti hiyo hadi pale mgogoro huo utakapomalizika, kwa mjibu wa 

taarifa zilizopo akaunti hii ilikuwa na  Dola milioni 122 ambazo ni zaidi ya billion 

200 pesa ambazo ni zaidi ya zile zilizoko kwenye kashifa nyingine ya EPA 

ambazo sasa zimepotea katika mazingira ya kutatanisha. 

Kwa mjibu wa taarifa ya Gavana wa benki kuu ya Tanzania aliyotoa katika 

kikao cha kamati ya uchumi ya bunge kilichofanyika Bagamoyo, Gavana huyu 

alikiri kuwa alibanwa na viongozi wa juu kiasi cha kushindwa kufurukuta. Kwa 

maneno yake anasema “mnanionea bure, kurikuwa na presha kubwa sana 

kuhusu fedha hizi…ukweli ni kwamba IPTL inabadilishwa tu rangi na watendaji ni 



Nakala ya Mtandao (Online Document) 

138 

 

walewale” Ikimbukwe kuwa Tuhuma dhidi ya Gavana wa Benki kuu zinatolewa 

kwa kuwa hawezi na hana mamlaka ya kuingia Bungeni kujitetea kwa sababu 

wanajua kuwa fedha ile ilishaliwa na wajanja wachache. 

 

Tayari viongozi waandamizi wa serikali na shirika la umeme nchini kwa nyakati 

tofauti wameshatoa kauli mbalimbali zenye nia na malengo tofauti pia, serikali 

kupitia kwa waziri wa Nishati na Madini, Profesa Sospiter Muhongo alinukuliwa 

na baadhi ya vyombo vya habari kwa mfano gazeti la mwananchi Tanzania 

lilikuwa na habari inayosema Muhongo aongeza utata wa mabilioni IPTL.  

 

Katika muendelezo wa kile kinachoonesha kuwa watendaji wa serikali hii ya 

chama cha mainduzi hawana nia njema na Taifa hili kama ambavyo historian a 

mazingira ya IPTL yameonesha tangia mwanzo, katika sakata hili pia, Waziri wa 

Nishati na Madini, Profesa Sospeter Muhongo amesema fedha hizo hazikuwa za 

Serikali. Waziri amenukuliwa na vyombo vya habari akisema; 

 

 

“Hizo fedha hazikuwa za Serikali, Tanesco ilitakiwa kulipa Capacity Charge 

(gharama za uwekezaji) kwa IPTL kama inavyolipa karibu Sh27 bilioni kwa 

kampuni nyingine zinazozalisha umeme,”  

 

 

Profesa Muhongo alisahau kuwa Tanesco iliyoweka fedha hizo ni shilika la 

umma na hivyo ni fedha za serikali, pili madhumuni ya fedha hizo hayajafikiwa 

na Tanesco wenyewe wanasema kupitia taarifa kwa umma iliyotolewa na Ofisi 

ya Uhusiano Tanesco Makao Makuu, kuwa hukumu kati ya Tanesco na IPTL 

inasema: “Mahakama hiyo (ya Kimataifa ya Usuluhishi wa Migogoro ya 

Uwekezaji) haikutangaza aliyeshinda wala kushindwa. 

 

“Ilichofanya ni kutoa muda wa miezi mitatu kwa pande zote mbili, (Standard 

Charted Bank Hong Kong (SCB-HK)) na Tanesco kwenda kukubaliana nje ya 

Mahakama… kwa sasa kuna mazungumzo yanayoendelea kuhusu taratibu za 

kukokotoa gharama halisi. 

Mheshimiwa Spika, huku nyuma tayari mafisadi wa Taifa hili wameshakwapua 

fedha hizo, mbaya zaidi hakuna anayekanusha kuhusu kuibiwa kwa fedha hizo 

isipokuwa mkazo unatiliwa kuliaminisha taifa kuwa fedha hizi hazikuwa za 

serikali, ni lazima watanzania tukumbuke kuwa viongozi waandamizi wa serikali 

ya chama cha mapinduzi huwa na kawaida ya kauli hizi pale wanapokuwa 

wamefanya ufoisadi, kwa mfano katika kasata la kashfa ya rada, mwanasheria 

wa serikali alisema hakukuwa na mazingira ya rushwa lakini baadaye sote 

tulishuhudia chenji za rada, pili katika sakata la Richmond sote tulishuhudia ofisi 

ya mwanasheria mkuu wa serikali ikikanusha kuwepo kwa mazingira ya rushwa 

na hivyo TAKUKURU ikashidwa kufanya kazi yake, hali siyo tofauti pia katika 

sakata hili la bilioni zaidi ya 200. 

 

Mheshimwa spika kambi rasmi ya upinzani bungeni inalitaka bunge hili kuunda 

tume kuchunguza kashfa hii, kamati hii kwa kuwa itakuwa na uwezo wa kujua 

mbivu na mbichi dhidi ya sakata hili ambalo inasadikika wezi wa fedha za 

Escrow wako ndani ya bunge hili tukufu. Mheshimwa spika maelezo yoyote 

kuwa  taasisi ya kupambana na kuzuia rushwa TAKUKURU ifanye uchunguzi 

haitaungwa mkono na kambi ya upinzani bungeni kutokana na historia ya 

TAKUKURU kutumika kusafisha sakata la Richmond, kwa upande wingine ofisi ya 

CAG nayo ilihusika katika kumsafisha sakata la aliyekuwa katibu mkuu  Jairo. 

Aidha historia inaonesha kuwa magavana wanapokuwa na taarifa kama hizo 

hupotea katika mazingira ya utatanishi kama ilivyokuwa kwa Balali, kambi rasmi 

ya upinzani bungeni inatoa angalizo la kutojirudia kwa hali hiyo! 

 

12.0 HITIMISHO 
 

Mheshimiwa Spika, wabunge wa bunge la kumi katika kusimamia utekelezaji 

wa maazimio ya bunge, tunaitaka serikali katika majumuisho ionyeshe namna 

inavyoyashughulikia kuondoa udhaifu kwa CCM kwa kuzingatia nchi 

imekwishayumba  kutokana na kutokuwepo umadhubuti aliousema Mwalimu 

Bila CCM madhubuti nchi itayumba na sasa tunashuhudia kuyumba kwa nchi 

kutokana na ulegelege ulioongezeka toka Mwalimu Nyerere aondoke, 

tunahitaji tu wananchi tukiondoe chama  Cha Mapinduzi  ili kubadili uongozi na 

mfumo mzima wa uongozi. 

 

Mheshimiwa Spika, Katika hatua za kurudisha umiliki wa rasilimali kwa umma wa  

ndani nan je ya bunge Kambi Rasmi ya Upinzani Bungeni tuliwahi kuishuari 

serikali na tunaendelea kuishauri kuwa iweke mazingira bora ya kujenga uwezo 

wa Watanzania kutoa huduma kwenye kila hatua ya utafutaji wa Mafuta na 

Gesi. Hivi sasa kuna zaidi ya wageni 1200 kwenye Meli za kutafuta Mafuta na 

Gesi katika Pwani ya Mtwara, Lindi na Pwani. Kwa masikitiko makubwa sana 

wageni hawa wanakula hata nyanya, mchicha na vitunguu kutoka nje ya 

Tanzania.  

 

Mheshimiwa Spika, Sanjari na hili, pia ili kuhakikisha kuwa miaka 52 ya Uhuru wa 

Taifa hili inakuwa ya maana, basi serikali haina budi kujichunguza nyendo zake 

katika mikataba mbalimbali ya uchimbaji wa madini nchini. Kama lengo la 

rasilimali zetu ni kuwanufaisha Watanzania Serikali haina budi kuweka wazi 

mikataba yote iliyoingia na makampuni ya kigeni. 

 

Mheshimiwa Spika, katika hotuba yangu ya mwaka jana wa fedha 2013/14 

Kambi Rasimi ya Upinzani Bungeni iliitaka serikali kuweka wazi kwa watanzania 

wote mikataba hiyo na mingine ambayo serikali imeisaini inayohusu rasilimali za 

Taifa hili. Aidha ilitoa mwito kwa wananchi kuhakikisha kwamba masuala ya 

uwazi katika mikataba yanapewa kipaumbele katika katiba mpya, sera na 

sheria. Lakini sasa, Mheshimiwa Spika, Kambi Rasimi ya Upinzani Bungeni 

inasisitiza kuwa tunataka mjadala mpana sana juu ya ulinzi wa rasilimali zetu 

kikatiba kwa kuwa rasimu ya pili ya katiba haikuzingatia sana maoni ya 

wananchi juu ya ulinzi na faida za rasilimali hizi kwa Watanzania.  

 

Mheshimiwa Spika, Aidha kwa upande wa mchango wa sekta ya madini katika 

maendeleo na huduma za jamii (Corporate social responsibility); Kambi Rasmi 

ya Upinzani Bungeni na hususan Chama cha CHADEMA kinaamini kuwa sekta 

ya madini inayo kazi ya kuhakikisha maendeleo na huduma za jamii. hali ya 

halmashauri ambako makampuni ya uchimbaji wa madini yanakopatikana 

bado ni wilaya maskini sana. Halmashauri za Kahama, Geita, Tarime hazifanani 

na thamani ya madini yanayopatikana katika maeneo yao. Ni lazima serikali 

isimamie makampuni ya uchimbaji katika kuboresha huduma za jamii katika 

maeneo husika. 

 

mabadiliko ya kimfumo yanahitajika ili kuwezesha hatua za haraka za 

kusimamia sera sahihi, uongozi makini na taasisi thabiti katika sekta nyeti za 

nishati na madini sanjari na kuchukua hatua kali dhidi ya ufisadi uliofanyika 

katika sekta hizi, kufanya mapitio ya mikataba na kuharakisha utekelezaji wa 

mipango kwa ushirikiano kati ya serikali na sekta binafsi. 

  

Nihitimishe kwa kukumbusha kuwa imeelezwa kwa mujibu wa Mtume Mohamed 

(SAW) mnafiki ni mtu mwenye nyuso mbili, ndani yake na nje yake ni tofauti na 

alama zake ni tatu: akizungumza husema uongo, akiahidi hatimizi na akiaminika 

hufanya hiyana. Unafiki uachwe kwenye mjadala wa mwaka huu tuweze 

kuishauri na kuisimamia Serikali kwa niaba ya wananchi kwa kuzingatia maoni 

nitakayowasilisha. 

Mosi, Spika aruhusu kabla ya mjadala huu kuendelea ziwekwe mezani nakala 

ya ripoti zote za kamati za uchunguzi kwenye Sekta ya Nishati na Madini 

zilizoundwa na matokeo yake kutowasilishwa bungeni mpaka sasa. 

 

Pili, Wizara ya Nishati na Madini itakiwe kabla ya mjadala huu kuwasilisha 

kabrasha la majibu ya michango ya wabunge juu ya makadirio ya mwaka 

2013/2014. 

 

Tatu, mara baada ya hoja hii kuamuliwa naeleza kusudio la kuwasilisha hoja 

binafsi ya kutaka kuundwe kamati teule ya kuchunguza masuala tete na tata 

tuliyoyaeleza katika maoni haya ya Kambi Rasmi ya Upinzani Bungeni. 

Nne, Waziri Mkuu kwa mamlaka na madaraka yake kwa mujibu wa ibara ya 52 

ya Katiba ya Nchi atakiwe katika mkutano huu wa Bunge kuelekeza Serikali 

iwasilishe Taarifa Bungeni juu ya maazimio ya Bunge kufuatia uchunguzi 

uliofanyika kwa nyakati mbalimbali juu ya masuala yanayogusa sekta za nishati 

na madini kama tulivyoyaeleza. 

 

Baada ya kusema hayo, nawashukuru wote walioshiriki katika maandalizi ya 

hotuba hii, na kwa niaba ya Kambi Rasmi ya Upinzani Bungeni naomba 

kuwasilisha. 

                                

……………………………………… 

John Mnyika (Mb) 

Waziri Kivuli wa Nishati na Madini 

Na Msemaji wa Kambi Rasmi ya Upinzani Bungeni 

Wizara ya Nishati na Madini 

29/04/2014 

 

 

SPIKA: Ahsante.  

 

Kwa mujibu kanuni ya Bunge 99 Kanuni ndogo ya (3), shughuli za Bajeti 

zitapewa nafasi ya kwanza kabla ya shughuli nyingine yoyote na zitawekwa 

kwanza kwenye Order Paper ya shughuli ya kikao kila siku hadi pale 

zitakapokuwa zimemalizika, isipokuwa kama Bunge litaamua vinginevyo.   

 

Sasa swali la kumtaka nani awasilishe documents hapa haiko kwenye 

Order Paper; suala la kutaka kitabu cha maswali ilikuwa ni Wabunge, maswali 

moja moja anaweza kujibu. Suala kwamba Bunge halifuatilii kazi yake, ni kosa la 

Bunge lote, ni pamoja na nyinyi. Kwa hiyo, wa kwanza kulaumiwa ni ninyi 

kwanza. Kwa sababu mimi nimeunda Kamati zangu na kila Kamati inasimamia 

Wizara moja moja. Sasa kama ninyi hamtekelezi wajibu wenu, mjilaumu ninyi 

wenyewe mko mliko. (Makofi) 

 

 Kwa hiyo, baada ya kusema hayo, naomba tujadili kwa busara na siyo 

vinginevyo.  Kwa hiyo, mchangiaji wangu wa kwanza atakuwa Mheshimiwa 

Charles Mwijage, atafuatiwa na Mheshimiwa Anne Kilango na Mheshimiwa 

Livingstone Lusinde. Mheshimiwa Anne Kilango. 

 

MWONGOZO WA SPIKA 

 

 MHE. CHRISTOPHER O. OLE-SENDEKA: Mwongozo wa Spika! 

 

 SPIKA:  Ehe, Mheshimiwa! 

MHE. CHRISTOPHER O. OLE-SENDEKA: Mheshimiwa Spika, bila kuhoji 

mamlaka uliyonayo mimi niliomba kuchangia; sijawahi kuchangia. Wote 

uliowataja waliwahi kuchangia. Sijawahi kuchangia katika… (Makofi) 

 

 SPIKA: Mheshimiwa Ole-Sendeka hao ninaokutajia hawa ni wale ambao 

hawajachangia.  Kwa hiyo, na wewe umo, sasa shida iko wapi? Nawe umo 

katika orodha ya wachangiaji! (Makofi) 

 

 Leo nina wachangiaji 28, ambao hawapo ni wale ambao hawakujaza 

fomu.  Naomba tusikilizane; wasiojaza fomu za kuomba kuchangia, 

hawatapata nafasi. Ambao waliomba kuchangia Wizara hii, hawakuchangia, 

watapata nafasi kwa sababu huo ndiyo utaratibu wetu.  Wanaofuata 

watapata nafasi. Katika kundi linalohusika, kama wale wengine wote 

walioomba wapo na kuna mtu amechangia zaidi ya mara ngapi lakini hawapo 

wengine, atapata nafasi.  Kwa hiyo, utaratibu tunao very clear Mheshimiwa 

Ole-Sendeka, usijitie wasiwasi. Utaratibu upo!  

 

Mheshimiwa Anne Kilango, alah, kuna mwingine! Nilisema Mheshimiwa 

Mwijage 

 

 MHE. CHARLES J. P. MWIJAGE: Mheshimiwa Spika, nakushukuru kwa 

kunipatia nafasi ya kwanza nichangie sekta hii ambayo nimeitumikia kwa miaka 

30. Nasimama nilisemee Jimbo langu, nasimama nikisemee Chama changu, 

nasimama niisemee nchi yangu.  (Makofi) 

 Mheshimiwa Spika, naishukuru Serikali kwa Mradi wa Umeme Vijijini. 

Wananchi wote wa Jimbo la Muleba Kaskazini wamenituma kwamba kasi 

iongezeke na wana zawadi maalum, wanasema kwamba viijiji vyote 

utakapopita umeme hawataki fidia. Babu yangu leo kutoka Kijiji cha Bubuya, 

yeye anauliza; umeme utafika Bubuya? Huko ndiko nilikozaliwa kwa babu 

yangu.  Mheshimiwa Waziri hakikisha umeme unafika kwenye makaburi ya babu 

zangu kusudi watu wa Bubuya waridhike.  (Makofi) 

 

 Mheshimiwa Spika, baada ya suala la umeme, mimi naiomba Serikali; ili 

umeme uende kasi kwa nchi yote, fedha zote tozo kwenye mafuta naomba 

zipelekwe kwenye mfuko kama ilivyozungumza Sheria ya mwaka 2008. (Makofi) 

 

Mheshimiwa Spika, katika bajeti, mazungumzo ya mbele nitakuja na 

agenda. Wamenituma wapiga kura kwamba siyo Sh. 50/=, ukapendekeze 

fedha zaidi umeme ikiwezekana ufike jana, wananchi wanataka umeme.  

 

 Mheshimiwa Spika, nizungumzie kuhusu Chama changu. Ukisoma Ilani ya 

Chama cha Mapinduzi, tuliahidi mwaka kesho, 2015 asilimia 30 ya wananchi 

wawe wamepata umeme.  Ukisoma taarifa ya Waziri na ukisoma taarifa ya 

Kamati ya Nishati ambako mimi ni Mjumbe, ilipofika mwezi Machi, tulishafikia 

asilimia 36. Wala siyo mambo ya mnyonge mnyongeni ni kwamba dereva wa 

gari kubwa mpe gari aendeshe, huyo siyo mnyonge. 

(Makofi/Kicheko/Vigelegele) 

 

 Mheshimiwa Spika, ukisoma taarifa inaeleza kwamba Watanzania wa 

vijijini walikuwa wanapata umeme kwa asilimia saba, CCM ikaahidi kufikia 

mwaka wa kesho iende asilimia 15.   

 

 Tunapozungumza sasa ni asilimia 21. Lazima nikisemee Chama change, 

kazi imefanyika. Lakini kwa wasiofahamu, mwaka 2005 anaingia madarakani 

Mheshimiwa Rais Jakaya Mrisho Kikwete Tanzania tangu tupate uhuru, tulikuwa 

na umeme asilimia 10. Leo tunapozungumza tangu Mheshimiwa Rais Kikwete 

aingie, tumefika asilimia 36. Mheshimiwa Rais Kikwete ametusukuma asilimia 20.  

(Makofi) 

 

 Mheshimiwa Spika, nimemaliza mambo ya Jimbo, nimemaliza mambo ya 

Chama change, sasa ngoja niisemee nchi yangu! (Makofi) 

 

Mheshimiwa Spika, Tanzania kama Taifa tumepata neema. Nimeishauri 

Serikali, chukua muda wa ziada badilisha mtindo muwaeleweshe Watanzania.  

Neema ya gesi isituchanganye.  Namshukuru Mheshimiwa Waziri ameelezea 

kwamba tuna mapipa zaidi ya bilioni nane.  Uchukue mapipa bilioni nane ya 

gesi uzidishe mara Dola 100 gharama ya pipa moja, ujue rasilimali tuliyonayo. Ni 

zaidi ya trilioni 1002. Bajeti yenu ni trilioni 20; ina maana tuna neema kubwa. 

Msije mkatafuta kama mwindaji anayemtafuta nyati. Unatafuta nyati, sasa 

unamwona, unaanza kukimbia unapanda miti. Ni kutulia, ulenge shabaha, 

umkamate nyati. (Makofi/Kicheko) 

 

Mheshimiwa Spika, unaweza kushinda porini, mniache niisemee nchi 

yangu, nikisemee  

Chama change, huu siyo mchezo! Mapipa bilioni nane yana thamani zaidi ya 

trilioni 1200. Kuna mwekezaji atapata share yake, bado tunabaki na hazina 

kubwa. Nawaambia kwa kikwetu, ukimwona nyati uliyemtafuta anakosa, 

unachopashwa kufanya siyo kumkimbilia, atakupiga pembe utakufa. Ni kutulia, 

kujipanga vizuri, unampiga shabaha, unamtua.  (Makofi/Kicheko) 

 

Kwa hiyo, ninachoiambia Serikali, Watanzania mtulie muijue historia ya 

gesi, mjue mchakato wa kutafuta gesi, mtafute mnyororo wa manufaa 

uangalie pale unapoweza ndiyo wewe ujikite. Hakuna mtu yeyote mwenye 

mamlaka ya kumzuia Mtanzania asiwekeze.  Milango iko wazi, mimi hii 

sizungumzi na Waziri, nimezungumza na tajiri mwenye nchi. Ameniambia 

Mwijage wewe leta wawekezaji.  

 

Kama mtu anakuzungusha, nenda kwa tajiri mwenye nchi; Mheshimiwa 

Rais Jakaya Mrisho Kikwete, anawaalika wote, lakini wote tutafuata taratibu. 

Atakayekuja kuwekeza, atafuata taratibu. Hautakuja kwa mlango wa nyuma 

au hakuna kurushiwa.  (Makofi/Kicheko) 

 

  Kwa hiyo, ndugu zangu, suala la gesi ni suala kubwa, wala msipige kelele; 

mkipiga kelele hamtaona rasilimali itakapopitia. 

 

 Mheshimiwa Spika, nizungumze suala la madini. Watanzania 

wanaochimba madini ndogo ndogo ni wengi. Naipongeza Wizara kwa 

utaratibu wa kuwafundisha vijana kuchimba madini.  Hizo Shilingi milioni 80 

walizopewa wachimbaji wa madini, nashauri wapelekwe Chuo cha Madini, 

wasimamiwe na STAMICO, watu wa jiolojia wawaonyeshe wananchi madini 

yako wapi ili tuondoe tatizo la kuchakura. Wananchi wetu, wachimbaji wadogo 

wadogo wanakwenda wanabahatisha. Kwasababu tuna Kitengo cha Jiolojia, 

kiwaonyeshe with accuracy madini yako wapi. Halafu wakishaanza kuchimba 

madini yao, sasa Serikali iwaelekeze wachimbaji wakubwa washirikiane na 

wachimbaji wadogo tuweze kupata ili chumo.  

 

Mheshimiwa Spika, mimi niwaeleze wazi, iko Sekta ya Mafuta. 

Ninachohimiza kwenye Sekta ya Mafuta, tuna hatari sasa huko vijijini mafuta 

yanauzwa kwenye chupa za maji, yanauzwa Mtaani, tunapoteza rasilimali ya 

nchi ambayo tumeagiza kwa sababu mafuta yana content kubwa ya foreign 

currency, ukimwaga, umemwaga dola, lakini mafuta hayo ni hatari.  

 

 Mheshimiwa Spika, tumekuwa tukishauri kama Kamati kwamba 

mtengeneze cabsite hatua ya chini ya tatu ya vituo vya mafuta, vituo 

vinavyoweza kukaa mtaani… 

 

(Hapa kengelel ililia kuashiria kwisha  

kwa muda wa Mzungumzaji) 

 

 SPIKA: Muda wako umekwisha.  

 

 MHE. CHARLES J. P. MWIJAGE: Mheshimiwa Spika, naunga mkono hoja 

mara kumi. (Makofi) 

 SPIKA:  Ahsante.  Namwita Mheshimiwa Anne Kilango, atafuatiwa na 

Mheshimiwa Gosbert Blandes. Mheshimiwa Anne Kilango. 

 MHE. ANNE K. MALECELA: Mheshimiwa Spika, nashukuru kupata nafasi ya 

kuchangia kwenye Wizara ya Nishati na Madini, lakini nianze kusema naunga 

mkono hoja kwa asilimia mia moja. Katika nchi zote duniani, Wizara ya Nishati 

na Madini ina maneno kama haya, hasa Watanzania. Naomba mnisikie, hili ni 

Bunge la Vyama Vingi. Kwa hiyo, namwomba Mheshimiwa Waziri, naiomba 

Serikali ya Chama cha Mapinduzi, endeleeni kuchapa kazi. Mimi naomba 

nimpongeze Waziri Muhongo, nimpongeze na Katibu Mkuu wa Wizatra ya 

Nishati na Madini. Wizara hii ni ngumu sana, msisikilize kelele, endeleeni na kazi. 

(Makofi) 

 

Mheshimiwa Spika, suala langu la pili au la kwanza ni suala la REA. Serikali 

ya Chama cha Mapinduzi imeonyesha nia thabiti ya kuwaondoa wananchi wa 

vijijini kwenye giza. Hili halijawahi kutokea, lakini nia ni nzuri. Naiomba Wizara ya 

Fedha; jioni Mheshimiwa Waziri wa Fedha una kazi na mimi. Naomba Wizara ya 

Fedha ione umuhimu wa kupeleka pesa REA ili wananchi wetu watoke gizani. 

(Makofi) 

 

 Niingie kwenye suala la ushirikishwaji wa Wazawa kwenye rasilimali ya gesi 

na asili. Mimi ni Mjumbe wa Kamati ya Nishati na Madini. Mambo mengine 

Waheshimiwa Wabunge mnaweza mkasema kwasababu hamfahamu, nina 

uhakika wengi hamfahamu. Tulipoanza suala la gesi kulikuwa na maneno 

mengi sana! Oh, wazawa! Wazawa! Wazawa! Tarehe tano mwezi wa Pili pale 

Hazina tulikaa na ile sekta binafsi. Aliongeza Mheshimiwa Mengi na Sembeye na 

Kamati yake yote na Serikali ilikuwepo. Mheshimiwa Mengi pamoja na lile kundi 

lake alipokuja akasema jamani tuache mambo ya ugomvi, tuanze upya, 

wazawa tushirikiane na Kamati, tushirikiane na Serikali. Sasa mimi nashangaa na 

tuliwaambia ile Sekta Binafsi kwamba mkipata tatizo lolote Serikalini mrudi ndani 

ya Kamati ya Nishati na Madini ili wazawa wachangie vizuri na wapate haki yao 

kwenye rasilimali ya gesi. Tukaagana pale vizuri. 

 Mheshimiwa Spika, tuliiambia Serikali kitu ambacho sisi Kamati ya Nishati 

na Madini hatutaki ni madalali! Hatutaki mtu ahodhi kisima halafu yeye auze. 

Tunataka Watanzania wanunue hisa na wote wachangie. 

 

Mheshimiwa Spika, wananchi wangu wanaolima tangawizi, wanangoja 

kuja kununua hisa. Tunangoja tuone utaratibu unaofanywa, lakini msilalamike 

huku nje; Oh, hatushirikishwi! Jamani, mbona tumekaa na Mengi sisi? Mbona 

tumekaa naye na tumekaa na ile Sekta binafsi; inaitwa nini ile? Amekuja, 

ameleta maombi, tumekaa naye, sasa ugomvi uko wapi? Hakuna!  

 

Mheshimiwa Spika, sasa nirudi kwenye Mikoa ya Geita, Shinyanga na 

Mara. Hii ni Mikoa ambayo ina madini; kuna mahali inabidi tubadilike. Mkisoma 

vitabu vya uwekezaji, mkienda kwenye topic ya Investment Appraisal mtakuta 

kwamba hii Mikataba iko mingi. Mikataba tunayoingia sisi inatuachia 

mahandaki mengi, inatuachia mashimo mengi, inatuachia sehemu ambazo 

tunapata sehemu za mbu kuishi na kuzaliana na kuleta malaria. Lakini pia 

tunatengeneza mahandaki ambayo yanaficha hata majambazi. 

 

 Mheshimiwa Spika, naisihi Serikali sasa kwamba waangalie upande wa 

kuingia mikataba ambayo itawabana wawekezaji kwamba wakimaliza 

kuchimba madini warudishe ile ardhi kwenye hali waliyoikuta. Nawashauri 

Waheshimiwa Wabunge wote na nyie mlioko Upinzani, nendeni mkasome vizuri 

vitabu vya uwekezaji, muishauri Serikali vizuri. Siyo kuja hapa na kuituhumu 

Serikali tu! Serikali inachapa kazi! Ni wangapi mmepata umeme? 

 

 

Mheshimiwa Spika, nimalizie kwa kuiletea salamu Serikali ya Chama cha 

Mapinduzi. Wananchi wangu wa kule milimani hawakutegemea kuona umeme, 

lakini sasa hivi asilimia 62 ya wananchi wangu wanaishi milimani. Sasa 

wameanza kuona REA inavyofanya kazi, halafu mnasema Serikali hii ni Fisadi. 

Leteni ushahidi hapa, CAG fanya kazi, tuje tuone kama Wizara ya Nishati na 

Madini ni wezi. (Makofi) 

Mheshimiwa Spika, namalizia kwa kuunga mkono hoja. Ahsante sana. 

(Makofi) 

 

  SPIKA: Nilikosea, kwa hiyo, nitamwita kwanza Mheshimiwa Livingstone 

halafu wewe nilikosea.  

 

 MHE. LIVINGSTONE J. LUSINDE: Mheshimiwa Spika, nakushukuru kwa 

kunipatia  nafasi hii.  Kwanza namshukuru Mungu kwa kupata nafasi hii adhimu 

ya kuchangia Wizara muhimu sana ya Nishati na Madini. 

 

Mheshimiwa Spika, Wizara hii ni Wizara mtambuka, ni Wizara ambayo 

inaweza kusaidia nchi kwa kiwango kikubwa sana. Tunapozungumzia nishati, 

ikipatikana kwa kiwango cha kutosha, hayo makelele ya majangwa 

yatapungua maana watu hawatakata miti, itasaidia Wizara nyingi sana 

ambazo zinapiga kelele humu ndani. Watu wakipata nishati ya kutosha 

watazalisha kwa speed, maendeleo yatakuwa makubwa, na elimu itapaa. 

Kwasababu Wizara hii tunafahamu namna ilivyo mtambuka na inavyogusa 

maeneo mengi sana. 

 

Mheshimiwa Spika, niseme na hii Watanzania wazoee kuisikia; kila siku 

nimekuwa nikisema! Unajua sisi wanafalsafa, wengine watakuja kunielewa 

nikishakufa. Lakini nikiwa hai hawatanielewa. (Kicheko) 

 

Mheshimiwa Spika, kufanya kazi ya kupinga duniani, ni moja ya kazi rahisi 

kuliko zote. Hakuna kazi rahisi duniani kama kupinga. Yaani kumwambia mtu 

aliyejenga nyumba kwamba nyumba yako mbaya, ni kazi rahisi sana! Lakini 

kujenga, ndiyo utagundua ugumu wa ile kazi. Kwa hiyo, hapa tusibabaishwe na 

wapingaji, kwasababu kufanya kazi ya kupinga ni kazi rahisi kuliko zote. Kuja 

kuniambia tu kwamba umeoa mke mbaya! Ni jambo rahisi sana! Lakini niulize 

namna nilivyomtafuta mpaka kumpata, utagundua kazi kubwa niliyofanya! 

(Kicheko/Makofi) 

 

Kwa hiyo, Mheshimiwa Waziri hiyo isikusumbue! Hivi Tanzania tunataka 

Waziri wa Nishati aje aongoze Malaika? Haiwezekani! Wengine watakuja hapa, 

watajenga hoja; hivi ni Mtanzania gani tutakayemweka kwenye Wizara ile 

akafanya kazi hizo? 

 

Mheshimiwa Spika, hebu ngoja niwaambie, nikiingia hapa Bungeni, katika 

vijiji vyote vya Jimbo la Mtera, vyenye umeme vilikuwa ni viwili tu, na huo 

uliwekwa na Kanisa la Anglican, hauwekwa na Serikali. Lakini leo 

unavyozungumza hapa, vitatu umewaka na mwaka huu tunapata karibu nusu 

Tarafa nzima umeme unawaka. Sasa tunataka nini? Tuwe tunakataa tu hata 

kwenye ukweli? Jamani, tutakuwa tunafanya kazi ya Shetani sasa! Ni kupinga tu 

kila kukicha, kiletwe kitu hiki, kiletwe kitu hiki! (Makofi) 

 

 Mheshimiwa Spika, mimi nakubali kwamba ndiyo kazi ya wenzetu, lakini 

wakati mwingine tufike mahali tukubaliane na ukweli. Waromania wanasema 

Isinaa, Istina taa, yaani ukweli unabakia kuwa ukweli. Mheshimiwa Muhongo na 

wenzako mnafanya kazi nzuri sana. (Makofi) 

 

Mheshimiwa Spika, najua kuwa kuna watu wamejipanga eti Oh, leo 

tunakwenda kumpiga Muhongo, na sisi tupo hapa, tutafanya kazi hiyo ya 

kutetea ukweli kwamba Wizara hii inafanya kazi nzuri, hatumung‟unyi maneno! 

Mheshimiwa Muhongo, Katibu Mkuu na Manaibu wako mnafanya kazi nzuri. 

Halafu watu wa Mijini nataka niwasihi, siyo kwamba sisi hatuna maslahi mjini, 

nasi tunakaa maslahi mijini. Tunapogusa watu wa vijijini halafu wa mjini na nyie 

mnakuja juu mnatukwamisha, mnatuumiza sana wenzenu tunaokaa vijijini. 

(Makofi) 

 

 

 Mheshimiwa Spika, Watanzania walioko vijijini wanataka nishati ya 

umeme! Nataka kusema, kuna Tarafa nzima ya Mpwayungu yenye vijiji chungu 

nzima, umeme haujafika hata kwenye Makao Makuu. Niliwahi kumwambia 

Mheshimiwa Muhongo siku moja. Tukitaka kufanikiwa katika nchi yetu, rasilimali 

za nchi tuzigawe kwa kuangalia maeneo yaliyocheleweshwa kwa upendeleo 

maalumu. Hao wote wanaopiga kelele, kwao utakuta maendeleo yalikwenda 

siku nyingi, walipelekewa maji siku nyingi, umeme walipelekewa siku nyingi, leo 

kazi yao ni kupinga tu hapa. Haiwezekani!  

Hii ni nchi yetu wote! Haiwezekani! Ni lazima tugawe maeneo yetu kwa 

upendeleo maalumu. Kuna wenzenu tunaumia, watu wetu wanakufa kwa 

kukosa umeme tu kwa ajili ya kufanya operesheni, akina mama wajawazito 

wanapoteza maisha. Leo umeme unapelekwa vijijini, mnaanza ng‟we! ng‟we! 

Maana yake nini? Haiwezekani! Haya ni mambo ya kuumiza sana! 

(Kicheko/Makofi) 

 

Mheshimiwa Spika, kwa hiyo, niseme kwamba kuna wenzetu wamepata 

maji, wamepata umeme, wamepata shule, wamepata Vyuo; waache tupange 

nchi sasa kwa kuangalia maeneo yaliyocheleweshwa; mojawapo ni Jimbo la 

Mtera. Nikasema, kama mmesema Mikoa ya Kusini…,  

 

MBUNGE FULANI:  (Hakusikika) 

 

MHE LIVINGSTONE J. LUSINDE: Hebu wewe tulia Bwana! Umekuwa Waziri 

Kivuli lakini hata akili bado hauna! Ndiyo tatizo la huyu Bwana! Ah! Unajua hii 

nchi Bwana, mimi naongea na Spika.  (Vicheko) 

 

 SPIKA: Muwe mnaniambia mimi!  

  

 MHE LIVINGSTONE J. LUSINDE: Mheshimiwa Spika, naongea na wewe, 

huyu anajibu. Si ndiyo maana na mimi nampa majibu! (Kicheko) 

 

Mheshimiwa Spika, uzuri wangu mimi, unanifahamu; mtu anavyokuja 

ndivyo ninavyoondoka naye hivyo hivyo. Wewe unanifahamu, ndiyo maana 

nimeamua kumpa hapa hapa makavu. Amezoea tabia hiyo ya kijingajinga! 

Unamwingilia mtu kwenye speech yake ya nini bwana? Wewe si uniache! 

Mheshimiwa Mbowe elimisha watu wako wawe na nidhamu hawa! (Kicheko)  

 

   Mheshimiwa Spika, nataka kusema hivi, kusini mmewapa upendeleo 

maalumu; Jimbo la Mtera lina bwawa liko karibu pale. Ili watu watunze 

mazingira pale, tupeni umeme. Tupeni umeme katika Kata za Huzi, tupeni 

umeme katika Kata za Manda, tupate umeme katika Kata za Chiboli, tupeni 

umeme katika vijiji vyote ili watu waone umuhimu wa kutunza mazingira. 

 

 MBUNGE FULANI:  Yes! 

 

  MHE LIVINGSTONE J. LUSINDE: Upendeleo maalumu tuwekeeni ili 

kukamilisha. Ninaposema kuna maeneo upo, maana yake ni kwamba nina-

appreciate kazi iliyofanyika, halafu naendelea kuomba. Lakini watu wasioelewa 

watasema, umesema upo! Kwani nimesema upo eneo lote?  

 Mheshimiwa Spika, naomba nikusihi sana, watu waliojiopanga sisi 

tunawaambia hivi, hiyo haitawasaidia. Sisi tupo kuhakikisha Wizara hii inafanya 

kazi vizuri, Katibu Mkuu usiwe na wasiwasi, wala hakuna Waziri atakayetolewa; 

eti watu tumejipanga, kwenda kuhakikisha tunamng‟oa. Hakuna Waziri wa 

kutolewa hapa, chapeni kazi! Kama ni kutolewa, watatolewa vivuli hawa 

ambao hawana uhakika. (Kicheko/Makofi)  

 

 Mheshimiwa Spika, suala la mikataba, naunga mkono hoja. Suala la 

Mkataba linahusu meza yako. Uliunda Tume wewe, utaona ni wakati gani 

unafaa kuleta hayo majibu ya Tume. Tume kuundwa au kutoundwa, haiwezi 

kusimamisha kazi za Serikali. Watu wasipate umeme kwasababu Tume haijaleta 

majibu? Haiwezekani! Iweni wapatanishi jamani, msiwe wagombanishi! Mbona 

mmekaa kisharishari tu kila kukicha? Mheshimiwa Muhongo hajakukaribisha 

chai, unamnunia. Mheshimiwa Muhongo ndio tabia yake! Hataki kumpa mtu 

chai, anataka kufanya kazi! Endelea hivyo! Watu wengine wamezoea chai 

hapa, hatutaki chai, tunataka umeme vijijini! (Kicheko/Makofi) 

 

Mheshimiwa Spika, tunataka umeme na mwaka huu tunataka miradi 

yako. Mheshimiwa Waziri Mkuu mimi nakukaribisha kwenye Jimbo langu, upite 

ukague ujenzi wa umeme katika Kata za Muungano, katika Kijiji cha Hailolo, 

uende mpaka Ndebwe, uende Mvumi Misheni, utembee uone Manzase, 

wananchi wanavyofurahia huduma za umeme. Karibu Mheshimiwa Waziri 

Mkuu, upitie kwenye Majimbo yetu ili uone wananchi wanavyopokea haya 

mambo. Hakuna mwananchi mwenye shida na Mheshimiwa Muhongo. Piga 

kazi, wazulumati walioko kwenye Wizara… 

 

(Hapa kengele ililia kuashiria kwisha  

kwa muda wa Mzungumzaji) 

 

MHE LIVINGSTONE J. LUSINDE: Mheshimiwa Spika, naunga mkono hoja. 

(Makofi) 

  

 SPIKA: Sasa namwita Mheshimiwa Blandes atafuatiwa na Mheshimiwa 

Yussuf Salim Hussein. 

 

 MHE. GOSBERT B. BLANDES: Mheshimiwa Spika, kwanza nianze kwa 

kuunga mkono hotuba ya Wizara hii ya Nishati na Madini. (Makofi) 

 

Mheshimiwa Spika, mimi ninatokea Jimbo la Karagwe. Jimbo la Karagwe, 

tunapakana na nchi mbili za Rwanda pamoja na Uganda. Kwa hiyo, tuko 

pembezoni kabisa. Alipokuja Mheshimiwa Rais Kikwete wakati wa kampeni 

alituahidi kuleta umeme mpakani kabisa, yaani pembezoni mwa nchi yetu. Hivi 

ninavyozungumza, Jimbo la Karagwe ni raha tupu, kwasababu tayari Tarafa 

nzima ya Nyaishozi imeshawasha umeme, unawaka vizuri; kijiji cha pembezoni 

cha Chamchuzi Kata ya Bwera, Nyange sasa hivi Mkandarasi yupo na 

anaendelea. Kuna vijiji viko mbali sana; Mshabaiguru, Katanda na sehemu 

nyingine, Mkandarasi anaendelea kwa kasi ya ajabu sana.  

 

Mheshimiwa Profesa Muhongo ukifika Karagwe watakugombania kama 

mpira wa kona. (Makofi/Kicheko/Vigelegele) 

 

 Mimi nazidi kukupongeza wewe, Mawaziri wako wote wawili, Katibu 

Mkuu, TPDC, REA pamoja na TANESCO, hongereni sana. Nina imani kabisa 

ifikapo mwaka kesho, 2015; mimi kama Mbunge wa Karagwe nitakuwa napita 

napunga mkono tu na kura zinamwagika. Hiyo yote ni kazi ya Wizara hii, 

nawapongezeni sana, mnachapa kazi vizuri. Nasi Waheshimiwa Wabunge 

tujipange kuhakikisha kwamba Wizara hii inapata fedha za kutosha ili 

waendelee kufanya kazi (Makofi) 

 

Mheshimiwa Spika, nampongeza sana Mheshimiwa Profesa Muhongo, 

wakati anazungumza hapa ndani, alisema mgao Dar es Salaam ni mwisho, na 

ni kweli, hakuna mgao Dar es Salaam. Hongera sana. (Makofi) 

 

Mheshimiwa Spika, nampongeze sana Mheshimiwa Rais Kikwete, juzi 

alikuja Karagwe akazindua mradi mkubwa sana wa umeme, wananchi wa 

Karagwe wanampongeza, Mheshimiwa Waziri peleka salamu za watu wa 

Karagwe.  

 

Mheshimiwa Spika, kuna machache tu ambazo ni changamoto 

zilizojitokeza. Nguzo kubwa zimepita katika njia ya barabara hazijaingia ndani 

ya vijiji. Wanavijiji wa Karagwe wana uwezo mkubwa sana wa kifedha. 

Wanalima kahawa, ndizi na wana mifugo. Wameshafunga wiring kila nyumba, 

wanasubiri nguzo za kutosha zile ndogo ili kuingiza katika majumba yao. Profesa 

najua hilo unalimudu, REA najua wanalimudu, tunasubiri nguzo kwa haraka 

sana ili tuweze kufunga umeme katika majumba yetu. 

 

 

 Mheshimiwa Spika, kuna kijiji kimoja kinaitwa Nyabwegira kimepelekewa 

umeme wa nguzo kubwa miaka mitatu iliyopita; ni mtu mmoja tu ameingiza 

umeme ndani ya nyumba wengine wanaangalia nguzo zinapita juu. Naomba 

tafadhali sana mtusaidie umeme uingie katika nyumba za wananchi wa kijiji 

cha Nyabwegira. Pia kuna vijiji kwa bahati mbaya Mkandarasi wa safari hii 

ameviruka kwa bahati mbaya tu, siyo kwa makusudi. Kuna kijiji kinaitwa Kagutu 

Kata ya Ndama, Kijiji cha Bwera, Igurwa, kijiji cha Mchuba pamoja na Nyameli. 

Mkandarasi huyu anayezunguka, ameviruka, amekwenda mbele ya vijiji 

vingine, sasa wale wamebaki kama watazamaji na wanalalamika. Naomba 

mtusaidie, REA wanalijua hilo, watusaidie Mkandarasi asiondoke bila kupima 

maeneo hayo.  

 

Mheshimiwa Spika, kuna mradi wa umeme wa chuma wa Kabanga 

(Kabanga Nickel), kwa bahati mbaya sikusikia kwenye hotuba ya Mheshimiwa 

Waziri, sijui kama umesahaulika. Ningeomba katika majibu tuweze kujua ni nini 

hatima ya mradi huu mkubwa sana wa Kabanga Nikel katika Wilaya ya Ngara 

kwa Mheshimiwa Ntukamazina.  

 

 Mheshimiwa Spika, vile vile nina kaka yangu Mheshimiwa Katagira katika 

Jimbo la Kyerwa, umeme wa REA haujaenda vizuri. Naomba muangalie, watu 

wa Kyerwa nao wanalalamika. Unapokuja Karagwe kwangu, Kyerwa hajapata 

jirani yangu, kwa kweli wanasononeka sana. Naomba muangalie Kyerwa, 

mwende mpime umeme vijiji vyote na kaka yangu Katagira naye apate 

pamoja na watu wake.  

 

Mheshimiwa Spika, baada ya kuleta umeme wa REA katika Wilaya ya 

Karagwe; Karagwe tuna Majimbo mawili; Karagwe na Kyerwa; ni kwamba 

TANESCO wamepanuka kiutendaji, hawana magari ya kutosha. Wana gari 

moja tu bovu. Naomba wapatiwe magari angalau matatu au manne ili 

waweze kuhudumia wananchi.  

 

 Mheshimiwa Spika, mwisho niseme kwamba Mheshimiwa Profesa 

Muhongo, tunakupongeza sana wewe na timu yako, ondoa wasiwasi mtani 

wangu, chapa kazi, tunakuunga mkono, lala usingizi, uchape kazi na wala 

usiwe na wasiwasi. Mambo ya kuhamisha bajeti hapa hakuna mtu hata mmoja 

anayeweza. Mimi ni Seniour Citizen humu ndani, ni kipindi changu cha pili, nina 

uzoefu na nitaendelea kuwasaidia bajeti ipite vizuri. Hongereni sana. 

(Kicheko/Makofi)  

 

 SPIKA: Ahsante. Sasa ni zamu ya Mheshimiwa Yussuf Salim Hussein, 

atafuatiwa na Mheshimiwa Mustapha Akunaay. 

 

MHE. YUSSUF  SALIM  HUSSEIN: Mheshimiwa Spika, nashukuru na mimi 

kupata nafasi asubuhi ya leo na nina declare interest kwamba ni Mjumbe wa 

Kamati ya Nishati na Madini. Nina mwaka mmoja ndani ya Kamati hii, kwa hiyo, 

sielewi sana lakini kul-haku laukana muraa nitasema ukweli ule ambao mimi 

nimeona ndani ya Kamati ndani ya kipindi hiki ambacho nimeingia. (Makofi) 

 

Mheshimiwa Spika, mnakandika dari nyumba yavuja mapaa. Suala la IPTL 

ndani ya mwaka mmoja ambao mimi nimo ndani ya Kamati hii, nilichokiona 

mimi ni kwamba kuna Makampuni makubwa haya ya kigeni ndio ambayo 

yanagombanisha katika suala hili. (Makofi) 

 Mheshimiwa Spika, nilichokiona mimi nikiwa na mwaka mmoja ndani ya 

Kamati, Makumpuni haya yanataka yazalishe umeme, yaiuzie TANESCO kwa 

senti 55 mpaka 45 ili wananchi waendelee kupata umeme ghali na 

wanayapiga vita Makampuni ambayo yatazalisha umeme na kuiuzia TANESCO 

kwa senti 8 - 6 za Kimarekani. Hili ndilo tatizo lililopo. (Makofi) 

 

 Mheshimiwa Spika, hili nimeliona katika kipindi hichi cha mwaka mmoja, 

sasa tatizo ni nini hapa? Ndio maana nikasema mnakandika dari nyumba 

yavuja mapaa, hili tatizo liko muda mrefu, haliwekwi wazi ama bayana. 

Makatibu pamoja na Manaibu ni Watendaji wazuri lakini mmewatwisha gunia la 

mavi wataacha kunuka? Kwa hiyo, wao wamebebeshwa zigo la mavi lazima 

watanuka kwa sababu hili tatizo lipo muda mrefu, halitatuliwi, halisemwi, ni siri 

ambayo ipo muda mrefu. Hili ni tatizo ambalo nimeliona ndani ya mwaka 

mmoja. Kwa hiyo, Makampuni makubwa ndio yanayogombanisha na 

yanaendelea kugombanisha kwa sababu kuna hizi kesi Mahakamani pia 

haziishi, ili waendelee kuvuna wao kile ambacho kimo ndani, hichi ndicho 

ambacho mimi nimegundua. (Makofi) 

 

 Mheshimiwa Spika, kwa hiyo, Mheshimiwa Waziri pamoja na timu yake 

naomba niishauri, suala la mawasiliano kwa maana ya vyombo vya habari, 

new idea yoyote ambayo unataka kuianzisha au kitu chochote, nakuomba 

ukae na vyombo vya habari kama wadau. Kutoka starting point mpaka ending 

point vyombo vya habari vishiriki kikamilifu ili vitoe habari sahihi na hizi habari za 

upotoshwaji ziachwe, ukweli upatikane. Mkiendelea kuficha mtagombana, 

mtatukanana, mtauwana wenyewe kwa wenyewe. (Makofi) 

 

 

Mheshimiwa Spika, ukweli hapa mnaujua, sio kwamba hamuujui, hamtaki 

kusema kwa zaidi ya miaka nadhani suala hili limeanza tokea enzi ya awamu ya 

pili, tatu na sasa ya nne tatizo hili lipo lakini kila siku IPTL, IPTL, kwa nini hamliweki 

wazi, mnaogopa nini? Mwakandika dari nyumba yavuja mapaa. 

(Makofi/Kicheko) 

 

 

 Mheshimiwa Spika, suala la pili ambalo napenda kulizungumzia ni suala la 

Umeme Vijijini (REA). Mimi nimeliona pia nikiwa ndani ya Kamati, Wizara 

inafanya kazi nzuri, ina mipango mizuri na inasimamia vizuri lakini fedha 

hawapati. Hiyo fedha ya bajeti inayotengwa hapa ni kiini macho tu, hadi 

tunazungumza nadhani wamepata asilimia 56 ya bajeti yao watatekeleza vipi? 

Kuna tozo inayotozwa katika mafuta yanayoingia haitoki, takwimu nazo 

zinachezana, ni hicho hicho kiini macho. (Makofi) 

 Mheshimiwa Spika, sasa huyu ng‟ombe wa maziwa unayetegemea leo 

atoe maziwa, unamnyima majani, polad, maji unategemea atazalisha maziwa 

kwa kiwango mnachotaka? Hii Wizara tunaitegemea sana kwa pato la Taifa. Hii 

REA umeme ukienda Vijijini sio kwamba TANESCO na Serikali itapata mapato 

lakini hata wananchi wa kawaida watapata mapato ya kutosha kwa kutumia 

rasilimali hii.   Sasa leo hapewi nyenzo hawa, hii pesa haitoki! Ikitoka hapa 

kwenye mafuta, ikienda huko Wizara ya Fedha, dada yangu naye Saada ana 

mambo yake hata akiidhinisha ni kwa muda gani? Kwa nini, hii fedha isiende 

kwa wakati ili hawa wakapata kufanya kazi yao? (Makofi) 

 Mheshimiwa Spika, hawa watu wanafanya kazi vizuri kama nilivyosema 

wanajitahidi lakini kwa sababu wamebeba pakacha hili ambalo lina mavi, 

hawa watanuka kitu ambacho na wao kwa kweli wajitahidi. Mimi nawashauri 

wajitahidi sana na wanafanya kazi vizuri kwa nilivyoona ndani ya mwaka 

mmoja ambao nimo ndani kwenye Kamati. (Makofi) 

 

 

 Mheshimiwa Spika, la mwisho ambalo nataka kuchangia ni suala la 

wachimbaji wadogo wadogo. Kumekuwa na matatizo mengi kweli ndani ya 

nchi yetu. Wachimbaji wadogo wadogo wanalalamika kweli na ni haki yao. 

Kama mchimbaji mdogo mdogo ameenda katika eneo, akagundua kuna 

madini, kuna vito, anakwenda pale kuchimba halafu anakuja mwekezaji 

mkubwa, anaondoshwa, ni malalamiko makubwa na ni hatari! (Makofi) 

 

 

 Mheshimiwa Spika, lakini hapa nini kifanyike? Mimi naiomba Wizara na 

Serikali kwa ujumla ilete ile Sheria sasa, kuwe na Sheria mahsusi ambayo 

itawalinda hawa wachimbaji wadogo wadogo. Kukishakuwa na sheria, yule 

mchimbaji mdogo akienda katika lile eneo hata kama atakuja mwekezaji 

mkubwa sasa ambapo itaonekana kwamba huyu uwezo wake kulingana na 

mali iliyopo pale haitanufaisha taifa kwa muda unaotakiwa, lakini ile sheria 

itamlinda anaondoshwa vipi? Leo hakuna sheria hiyo, matokeo yake sasa mtu 

anaondoshwa na tutasababisha mizozo ya wenyewe kwa wenyewe. Hawa 

wachimbaji wadogo wadogo ndio wapiga kura wetu, ndugu zetu, familia na ni 

Watanzania wenzetu, tunawafanya hivi kwa sababu gani? (Makofi) 

 

 Mheshimiwa Spika, jamani kuleta sheria hapa ikaeleza mchimbaji mdogo 

maslahi yake ni haya akianza na kama kuna mwekezaji mkubwa akimuondoa 

huyu basi huyu mchimbaji mdogo awe na taratibu hizi hizi. Hilo linashindikana 

nini kwa Serikali hii? Sasa kama hali ndiyo hii, ndiyo kila siku tutakuwa na tuna 

migogoro… 

(Hapa kengele ililia kuashiria  

kwisha kwa muda wa mzungumzaji) 

 

 SPIKA: Ahsante. 

 

 MHE.YUSSUF SALIM HUSSEIN: Mheshimiwa Spika, nawashukuru kwa 

kunisikiliza, ahsanteni sana. (Makofi) 

 

 

 SPIKA: Ahsante sana. Sasa nimuite Mheshimiwa Mheshimiwa Akunaay 

atafuatiwa na Mheshimiwa Dokta Kikwembe. 

  

MHE. MUSTAPHA B. AKUNAAY: Mheshimiwa Spika, ahsante. Awali ya yote, 

namshukuru Mwenyezi Mungu kwa kunipa nguvu leo niweze kuzungumza 

mbele ya Bunge hili. 

 

Mheshimiwa Spika, jambo la kwanza, naanza na bajeti ambayo ni finyu. 

Mimi nashangaa wenzangu wakisifu hii bajeti wakati ambapo Kambi ya 

Upinzani imetoa bajeti kuonyesha uhalisia ungekuwaje. Sasa wakati ambapo 

upande mwingine unatetea na kujisifu kwamba wamepata umeme, 

nitaonyesha jinsi bajeti ilivyo ndogo na ilivyotuathiri.  

 

Mheshimiwa Spika, tangu mwaka 2012 mpaka tarehe 28/4/2014, bajeti hii 

imeonyesha Wizara hii ikiteremka mpaka sasa hivi tumepata asilimia 16 tu 

kwenye REA. Sasa katika Vijiji vyetu sisi tulikuwa tumetegemea sana REA 

itusaidie kupata umeme. Tumetozwa fedha kwenye mafuta ya taa mwaka 

2011/2012 ili tupate umeme sasa badala yake sisi tunadidimia, umeme hatuuoni 

lakini Serikali inajisifu kwamba tumepeleka umeme Vijijini. Wabunge wenzangu 

hapa wanajisifu sisi tumepata umeme, je, umeme wao wanapewa kwa njia 

nyingine au kwa njia hiihii ya bajeti hii? 

 

Mheshimiwa Spika, bila ya kujali siasa hizi za hapa ndani huko nje sasa hivi 

watu wanasikiliza katika Wizara hii wamefanikiwa namna gani? Wakati wengine 

hapa wakipigiwa makofi, wengine wanasikitika wamepewa miradi siku nyingi 

sana, miradi hewa. (Makofi)  

Mheshimiwa Spika, hapa Bungeni mwezi huuhuu nimeuliza Swali la 

Nyongeza kuhusiana na Jimbo langu la Mbulu kwamba mbona naona miradi ni 

mingi kuliko fedha? Naibu Waziri akaniambia usijali fedha itapatikana. Sasa 

nimeona tena hapa inatakiwa shilingi 50 kwa lita ya mafuta ili tuweze 

kuendelea kuichangia hii REA. Sasa shilingi 50 tena kwa yuleyule mwananchi 

ambaye alitoa shilingi 50 kwa ajili ya uchakachuaji eti wa petrol ambayo sisi 

watu wa Vijijini haituhusu.  

Mheshimiwa Spika, kama Mzee Majimoja alivyosema watu wa Vijijini 

wanaumia sana, ni kweli tunaumia. Wengine hatujawahi kuona umeme ni nini, 

unaambiwa taa inawaka ukutani lakini hatujui inatoka wapi. Hivi jamani 

mmeona tochi mtu anatembea nayo mchana? Sisi saa nyingine wakati wa 

mvua tunatembea na tochi kwa sababu ya clouds, kwa sababu hali ni mbaya. 

Waziri tunamuomba kwamba wasimpigie hapa makofi ya bure, hakuna watu 

ambao wamejitayarisha kumuondoa ila siasa zao wanajihisi kuna jambo 

wanalitetea, sisi hatupo huko, tunataka pesa ambayo itawekwa kwenye miradi, 

itakayopeleka umeme Vijijini kwa watu ambao wanapasua mbao, wanafunzi 

wa sekondari wapate umeme, dispensari zipate umeme ili waweze kutumia 

majokufu na kadhalika. 

 

Mheshimiwa Spika, naomba nizungumzie sasa juu ya Sheria ya Madini na 

regulations zake. Hapa nchini yametokea madini ya dhahabu sehemu 

mbalimbali labda nizungumzie kwenye Jimbo langu la Mbulu. Dhahabu 

zinatokea kila mahali, kila kukicha kuna dhahabu kwenye Mito, sasa watu 

wanakimbilia kutoka sehemu mbalimbali mfano Zambia, Malawi mpaka 

Rwanda. Wakuu wa Serikali wakisaidiana na wataalam wa Wizara, 

wanawaachia watu hawa wanachimba madini bila kufuata taratibu za 

mazingira. Tumeandika barua kwenye Ofisi za Madini tukiomba Geologists 

kwanza waje wajue kwamba kuna dhahabu kweli ya volume ambayo inatosha 

kichimbwa ili iweze kuchimbwa kwa taratibu za kitaalam lakini hatujui kama 

kuna dhahabu. Kama Mheshimiwa Mbunge mmoja alivyosema hapa 

wanachimba wanaacha mashimo, wanaondoka. Sasa sisi wanatuletea kitu 

kibaya zaidi, wanachimba dhahabu, wanaziosha katika maji ambayo 

wanakunywa watu na wanyama baadaye ile zebaki inawadhuru watu. 

Tunaomba wale Maafisa wa Kanda, wawasiliane na Maafisa wa Mazingara 

katika Wilaya ili tuweze kuwaokoa wananchi ambao wanaanza kuugua kwa 

kutumia maji mabaya. 

 

SPIKA: Mazingara ni uchawi! (Kicheko) 

 

 

MHE. MUSTAPHA B. AKUNAAY: Mheshimiwa Spika, nazungumzia 

environment, mazingira. Kiswahili changu wakati mwingine kinateleza lakini 

nilikuwa namaanisha mazingira. (Kicheko) 

 

Mheshimiwa Spika, naendelea, nazungumzia juu ya wataalam katika 

sekta hii. Kuna malalamiko mengi lakini mimi naomba nizungumzie juu ya 

Geologists wa Tanzania, wasomeshwe, Wizara ipange bajeti kwa ajili ya 

kusomesha ili tupate Giolojia wa kweli kwa sababu ya hii gesi iliyopatikana 

pamoja na Wanasheria ambao wataweza kusoma juu ya Mikataba ya 

Kimataifa ya Gesi inavyoandikwa. Imeonyesha kwamba tuna udhaifu katika 

sekta hii na ndio maana sasa hivi tuna ugomvi mkubwa. Kama Waziri 

atalitazama utaokoa jahazi hata haya mambo ya IPTL haungeingia kwenye 

mikataba kama hiyo.  

 

 

Mheshimiwa Spika, sisi katika nchi hii tuna wanafunzi wanaosoma 

masomo ya sayansi hasa ya jiografia na physics form six, wakimaliza vyuo vyetu 

havitoshi na hatuna hela za kutosha kuwapeleka nje. Kwa hiyo, wapewe elimu 

zaidi ili tuweze kufanikiwa. 

 

Mheshimiwa Spika, nikitaka kuendelea zaidi kama nafasi itatosha, nataka 

nizungumzie hili suala la IPTL. Tatizo kubwa ni usiri wa Serikali tangu mwanzo 

mpaka sasa hivi. Laiti wananchi na Wabunge wangepewa taarifa kamili, jambo 

hili lingeshakwisha lakini sasa sisi tunapata taarifa kutoka kwenye magazeti tu… 

(Hapa kengele ililia kuashiria  

kwisha kwa muda wa mzungumzaji) 

 

SPIKA: Ahsante, kengele yako ni ya pili. Nilisema baada yake nitamuita 

Mheshimiwa Dokta Kikwembe atafuatiwa Mheshimiwa Ole-Sendeka. 

 

MHE. DKT. PUDENCIANA W. KIKWEMBE:  Mheshimiwa Spika, ahsante na 

mimi kunipatia nafasi niweze kuchangia katika Wizara hii muhimu ambayo hasa 

inajihusisha na shughuli za kuleta umeme vijijini ambako mimi natoka. 

 

Mheshimiwa Spika, napenda kwanza niipongeze Serikali yangu kwa 

namna ambavyo imekuwa ikijitahidi kuhakikisha wananchi wake wanapata 

maisha bora hasa katika sekta hii. Nasema hivi kwa sababu, Mkoa wetu wa 

Katavi ni mpya na Wilaya zetu za Mlele na Mpanda Vijijini ni mpya. Juzi nimepita 

huko nguzo za umeme tayari zipo Inyonga pale Makao Makuu ya Mlele. 

(Makofi) 

 

Mheshimiwa Spika, kwa hiyo, Mheshimiwa Mhonga nampongeza sana 

kwa hili. 

 

WABUNGE FULANI: Muhongo. 

 

MHE. DKT. PUDENCIANA W. KIKWEMBE:  Haya, vyovyote. (Kicheko) 

 

Mheshimiwa Spika, nampongeza sana kwa hili na napenda sasa kusema 

wananchi wa Inyonga wamesema wamechoka kuhesabu zile nguzo, 

wanataka sasa waone umeme unawaka. Hilo nalijua ndani ya mwezi huu 

utalifanya, sina wasiwasi na hilo na wananchi wa Inyonga wanakusikiliza na 

wananisikiza, wanajua ndani ya mwisho wa mwezi huu watapata umeme. 

Mheshimiwa Spika, lakini tatizo lingine katika Mji wa Mpanda, sasa ni 

takribani miezi miwili wana mgao wa umeme. Ndugu zangu wameenda kule na 

helikopta na ndege kwenda kutukana hatuna umeme. Mimi nilifikiri yale mafuta 

ya helikopta yangeweza kutuchangia pale tukapata umeme lakini sasa 

unaenda kutukana, wananchi wasikilize matusi badala ya kusikiliza maendeleo. 

Kwa kweli nasikitika sana. (Makofi) 

 

Naomba ndugu zangu badala ya kupeleka helikopta kule na mafuta 

yenu kwenda kutukana, pelekeni yale mafuta ya helikopta kutatua matatizo ya 

wananchi. Serikali ya Chama cha Mapinduzi inajitahidi na inafanya kazi kwa 

bidii kuhakikisha wananchi wake wanapata maisha bora na ndio ahadi ya 

Chama cha Mapinduzi na Rais wetu Mheshimiwa Dokta Mrisho Jakaya Kikwete. 

(Makofi) 

 

Mheshimiwa Spika, tatizo la umeme katika Mji wa Mpanda linatokana na 

ubovu wa mashine pale ambazo ni generator, hizo generator zina muda wa 

miaka karibu 40. Naomba generator mpya na mitambo mipya, wananchi wale 

sasa hivi hawaangalii hili Bunge wako kwenye mgao. Naomba mnipelekee 

mitambo mipya pale Mjini Mpanda, iliyopo pale ilitoka Shinyanga na huu ni 

mwaka 40, sasa hatutaki tena. (Makofi) 

 

Mheshimiwa Spika, napenda niendelee kuzungumzia suala la gesi na 

petroli. Lazima tukumbuke na historia, tusisahau historia, haya ni matunda 

ambayo naweza kusema yametokana na Profesa Mwandosya, juhudi za kina 

Chenge na wengineo mpaka tumefikia hapa. (Makofi) 

 

Mheshimiwa Spika, lakini naomba sasa niyashauri haya Mashirika yaliopo 

kule, katika suala la Corporate Social Responsibility, naomba niwashauri watu 

wa Lindi, Mtwara na Mikoa ya Kusini, wapewe ruzuku ya mbolea na dawa ya 

sulphur kwa ajili ya kuendeleza mashamba yao ya korosho. Kwa nini nasema 

hivi? Ni kwa sababu si wananchi wote kule wataenda kwenye sekta ile, gesi 

ama petroli. Kwa hiyo, niwaombe basi wengine wapewe hizo ruzuku ziweze 

kuwasaidia. 

 

Mheshimiwa Spika, lakini pia kuna huu mradi ambao hata asubuhi swali 

limeulizwa na Mheshimiwa Ntukamazina wa Holland na Tanzania ambao ni 

Mradi wa North West Grid wa Kv400. Mradi huu umekuwa ukiongelewa sana. 

Mimi nimeenda pale Mjini nimefanya mkutano nawaambia jamani umeme sasa 

hivi Mkoa wa Katavi tutaanza kuingia kwenye gridi ya Taifa lakini sasa lini? Hilo 

nalo ndio wananchi wanalosubiri. Mmetuacha nyuma kwenye barabara, reli 

sasa na kwenye umeme jamani! (Makofi) 

Mheshimiwa Spika, kwa kweli naongea kwa uchungu. Wananchi wa kule 

tunaomba sasa wapewe kipaumbele, naungana na Mheshimiwa Livingstone 

aliyesema sasa vipaumbele viende vijijini kwenye maeneo yaliyosahaulika, 

tuachane na hawa wanaotoka kwenye umeme mpaka kwenye mawe kuja 

kutupigia kelele vijijini badala ya kuwasaidia wananchi wa vijijini. (Makofi) 

 

 

Mheshimiwa Spika, kwa hiyo, naomba hili suala kwa kweli lifanyiwe kazi na 

zichukuliwe juhudi za makusudu ili pesa inayokwenda kule pamoja na kwamba 

tumevuka malengo lakini tusiishie tu kwenye ile asilimia 30, tujitahidi tufikie 

angalau asilimia 50 angalau hapo sasa tutakuwa tunatembea kifua mbele na 

kusema kwamba Serikali yetu imemwezesha mwananchi kwa kiasi kikubwa 

kupiga hatua za kimaendeleo. Kwa hiyo, naomba katika huu Mradi wa North 

West Grid Kv400 utekelezwe kwa haraka kwa sababu wananchi wanausubiri 

kwa hamu.  

 

Mheshimiwa Spika, kuna hii ya Biharamulo, Mpanda na Ngara ambayo 

tayari nimeshaiongelea. 

 

Mheshimiwa Spika, baada ya kusema hilo, naishauri Serikali kama 

nilivyosema kwa Mtwara, wananchi wa Mtwara wapewe ruzuku ya mbolea 

pamoja na dawa ya sulphur kwa ajili ya mashamba yao kwa sababu sio wote 

wataingia katika gesi wapo wengine watabaki kwenye sekta ya kilimo. Tusije 

tukaacha kufanya shughuli za kilimo tukaenda kwenye gesi zaidi kama nchi za 

wengine wenzetu Trinidad and Tobago wamefanya hivyo matokeo yake sasa 

hivi mpaka sukari wanaagiza kutoka nchi za Argentina na nyingine. Naomba 

pia sekta ya kilimo muipe kipaumbele katika hiyo corridor ya Mtwara. 

 

Mheshimiwa Spika, lingine kuna hili suala la Sumbawanga kwa 

Mheshimiwa Kandege, ile ni Wilaya Mpya ya Kalambo, tuna maporomoko ya 

maji kule. Naomba yatumiwe siyo tu kwa vivutio vya watalii lakini pia kwa 

kuzalisha umeme ili wananchi wa Kalambo na wenyewe waweze kupata nishati 

na waweze kujikwamua haraka zaidi katika shughuli zao za maendeleo. 

 

Mheshimiwa Spika, baada ya kusema hayo, naomba kupitia REA umeme 

naomba ufike katika Kata zifuatazo. Kata ya Kasansa, Kata ya Mamba, Kata ya 

Ilunde, Kata ya Zansekwa, Kata ya Utende, Kata ya Kibaoni ambako tayari 

kuna umeme lakini naomba sasa ufike mpaka Kata ya Usevya na kwenda 

mpaka Kata ya Ilula. Naomba sana hizo Kata nilizozitaja na Kata ya Nsimbo, 

Kata ya Litapunga, Ugala kote ziweze kupata umeme kwa sababu ile njia 

itapita naomba zile Kata pia ziweze kupata umeme na wao pia waweze 

kufurahia matunda ya uhuru ndani ya nchi yao. Kwa sababu mnaelewa kabisa 

sisi Mkoa wa Katavi ni moja ya Mikoa ambayo ni wazalishaji kwa hiyo nishati ya 

umeme tunaihitaji sana. 

 

 

Mheshimiwa Spika, naomba kuunga mkono hoja ili hii pesa ya REA iende 

kwenye hizo Kata nilizozitamka na wananchi waweze kupata maendeleo. 

 

SPIKA: Ahsante. Nilisema namuita Mheshimiwa Christopher Ole-Sendeka, 

atafuatiwa na Mheshimiwa Nimrod Mkono na Mheshimiwa Kafulila ajiandaye. 

 

 

MHE. CHRISTOPHER O. OLE-SENDEKA:  Mheshimiwa Spika, nakushukuru kwa 

kunipa nafasi. Nchi yetu inapita katika kipindi kigumu, kipindi ambacho kinahitaji 

umoja wa watoto wa Tanzania katika kusema kweli na kuitendea Tanzania haki. 

(Makofi) 

Mheshimiwa Spika, tunaweza tukakubali na hamna anayekataa kwamba 

Serikali ya Chama cha Mapinduzi imefanya mambo mengi ya msingi 

yanayostahili kupongezwa. Wabunge waliosimama hapa wa Chama changu 

wamethibitisha umeme uliokwenda kwao na wakaipongeza Serikali na mimi 

nawapongeza na kuipongeza Serikali. (Makofi) 

 

Mheshimiwa Spika, lakini mimi binafsi na Watanzania wasikie na ninyi 

msikie, nasikitika kusema wala sina ugomvi na yeyote lakini nasikitika kusema 

wazi sina sababu ya kuunga mkono bajeti hii hata kwa risasi, sababu ninazo. 

(Makofi) 

 

Mheshimiwa Spika, sababu ya kwanza nililieleza Bunge lako juu ya ahadi 

ya Rais ya kutoa eneo la Kitalu C kwa wachimbaji wadogo wa Tanzanite 

baada ya Sheria ya Madini kupitishwa kwamba uchimbaji wa madini ya vito 

utafanywa na Watanzania. Sheria ya Madini ya mwaka 2010 inaweka bayana 

juu ya ukubwa wa leseni inayotakiwa kuchimba madini ya vito, ni kilomita moja 

ya mraba. Kinyume na sheria, chini ya uongozi wa Waziri aliyepo na Katibu 

Mkuu wa sasa, walitoa eneo hilo la Kitalu C bila kujali ahadi ya Rais ambayo ipo 

hapa na gazeti hili nitalitoa kutoa ushahidi wa Rais Jakaya Mrisho Kikwete 

aliowaahidi wananchi wakati anaomba kura mwaka 2010. (Makofi) 

 

Mheshimiwa Spika, nitamtaka Waziri Mkuu leo, asimame na kusema ahadi 

hii ya Rais ilikuwa ni ya kuomba kura na haikuwa ya kumaanisha kwamba 

alikuwa anawapa Watanzania na wananchi wa Simanjiro eneo la Kitalu C. 

Nitataka maelezo kutoka kwa Profesa Muhongo juu ya ukubwa wa eneo la 

kilomita 7.6 alilolitoa kwa kampuni ya Tanzanite One na STAMICO kinyume cha 

Sheria ya Madini inayotaka ukubwa wa leseni moja kuwa kilomita moja ya 

mraba. Nitataka maelezo ya Profesa Muhongo juu ya ukiukwaji wa Sheria ya 

wima ambapo wachimbaji wadogo walipewa eneo mwaka 1992 na Sheria ya 

vertical ikatolewa mwaka 2004, Sheria hiyo inarudi retrospective wakati huo 

wachimbaji walishakwenda zaidi ya mita 300 katika eneo linalodaiwa ni la 

Tanzaniate One leo. 

Mheshimiwa Spika, nataka niwaambie ndugu zangu na wapiga kura 

wangu wapo hapa na wamekuja kwa kilio kikubwa, jana wamekutana na 

Kamati na nampongeza sana Mheshimiwa Mwambalasa na Kamati kwamba 

wameuona ukweli huo na kushauri kwamba amri ya Serikali kuhusu leseni 

zinazopakana na Tanzanite One zifutwe. Naungana na wapiga kura wangu na 

wana haki, naomba Kamati iundwe na Kamati ya Nishati na Madini uiruhusu 

iende, itakuja kugundua madudu yaliyopo katika mchakato huo.  

 

Mheshimiwa Spika, kwa nini nilisema nchi yetu inapita katika kipindi 

kigumu, ni katika mchakato huu wa wizi wa wazi uliofanywa kupitia Escrow 

Account ya IPTL pamoja na TANESCO. (Makofi) 

 

Mheshimiwa Spika, nataka wana-CCM wenzangu tuliokula kiapo 

kwamba nitasema kweli daima, rushwa ni adui wa haki, sitapokea wala kutoa 

rushwa, mtoke na vielelezo vya kukanusha hoja aliyoitoa Mnyika na ambayo na 

mimi nitatoa ushahidi wa nyaraka zote zinazohitajika juu ya uhalifu uliofanywa 

wa kutorosha shilingi bilioni mia mbili za Watanzania kutoka Akaunti ya BOT na 

kuipeleka Stanbic na wakubwa waliopelekewa fedha zile walikwenda kuchota 

fedha hizo. Imagine mtu anaingia benki anaondoka na dola milioni tano kwa 

mfuko wa sulphate. Tunataka iundwe Kamati Teule ya Bunge ione ukweli huu. 

Tunataka tuthibitishe juu ya watu wenye uhusiano na wakubwa katika nchi hii, 

waliokwenda katika benki ya Standard Chartered na kusafirisha dola laki mbili 

kwa siku mara tano, dola milioni mbili kinyume cha Sheria ya Money Laundering 

na watu hawa hawajakamatwa mpaka leo, fedha hizi naamini zimetoka katika 

mgawo huo. (Makofi) 

 

Mheshimiwa Spika, nataka mtueleze Serikali ilikuwa wapi wakati imepewa 

tahadhari na VIP, imepewa tahadhari na ninyi mkaishinikiza BOT itoe fedha 

kutoka katika akaunti hiyo ya BOT na kuipeleka kwenye akaunti ya PAP, PAP 

ambayo mhusika wake Mkuu anahusika katika kashfa iliyoiangusha Serikali ya 

KANU ya Goldenberg. Nataka niwaambie ni lazima tuchunguze hili maana 

mitandao inasema hivyo, tuthibitishe kama mhusika huyu anahusika na 

Goldenberg skendo ya milioni mia sita dola za Marekani. Ni lazima Kamati Teule 

iundwe iwaeleze Watanzania ukweli. (Makofi) 

 

Mheshimiwa Spika, nakusudia baadaye kutoa hoja ili iundwe Kamati 

Teule ya Bunge ijiridhishe juu ya masuala haya. Sioni sababu kwa Mbunge 

yeyote wa Chama chochote kukataa kuundwa kwa Kamati Teule ichunguze 

jambo hili. Hatumvizii mtu, tunataka ukweli ujulikane. (Makofi) 

Mheshimiwa Spika, ukija katika suala zima la uhalifu wa rasilimali za nchi, 

katika suala zima la mikataba ya gesi, huu ni ukweli usiofichika, 

mmewadanganya Watanzania vya kutosha. Ninao mkataba hapa wa Startoil 

katika addendum yao pamoja na TPDC pamoja na ExxonMobil Exploration 

ambayo wanayo pamoja na TPDC. Katika Addendum hiyo utaratibu wa 

kugawanya uko hivi, wao sabini sisi thelathini. 

 

(Hapa kengele iligongwa kuashiria  

kwisha kwa muda wa mzungumzaji) 

 

MHE. CHRISTOPHER O. OLE-SENDEKA:  Mheshimiwa Spika, nimeangalia 

muda wamenichakachukua hapo, dakika saba haijafika. 

 

MBUNGE FULANI: Kweli. (Makofi) 

 

MHE. CHRISTOPHER O. OLE-SENDEKA: Mimi nimeangalia saa yangu. 

 

SPIKA: Mheshimiwa wewe siyo wa kwanza kuongea. Mheshimiwa Nimrod 

Mkono! 

 

 

MHE. CHRISTOPHER O. OLE-SENDEKA:  Wamechakachua hapo. 

 

SPIKA: Sasa mkiwa na matatizo yenu msiingize kwenye meza yangu. 

(Makofi) 

Mheshimiwa Nimrod Mkono atafuatiwa na Mheshimiwa David Kafulila. 

 

MHE. NIMROD E. MKONO: Mheshimiwa Spika, nashukuru kwa kuniona na 

kunipa nafasi nami niweze kuchangia machache kuhusu hoja iliyo mbele yako. 

 

Mheshimiwa Spika, awali ya yote, nataka niwatoe hofu iliyosambaa 

kwamba mimi sitaunga mkono hoja hii. Nataka niseme kabisa, mimi ni mwana-

CCM halisi, napenda Chama changu na nitasema ukweli daima. 

 

Mheshimiwa Spika, siwezi kuchangia hoja ya mfuko wa Escrow kwa 

sababu moja kubwa. Nimekuwa mshauri wa Serikali kwa miaka kama 15, 

nikianza kuzungumzia mambo ya IPTL hapa, nitakuwa nimekiuka utaratibu wetu 

wa kisheria. Ni lazima nipate kibali cha Mwanasheria Mkuu niweze kuzungumza 

na siyo wakati wake, kwa hiyo mtanisamehe sana. Zile taarifa kwamba Mkono 

anasema bajeti isipite huo ni uwongo na uhuni wa mjini tu, wananichonganisha 

mimi na Muhongo, sina ugomvi na Muhongo. Sina ugomvi wowote na 

Muhongo, ni rafiki yangu, anafanya kazi yake na mimi nafanya kazi yangu ya 

Uwakili. (Makofi) 

 

Mheshimiwa Spika, baada ya kusema hivyo, nakuja sasa kwenye hoja 

iliyopo mbele yetu. Hoja hii ni ya maendeleo ya nishati na madini na kadhalika. 

Mimi naipongeza Serikali ya Chama changu cha Mapinduzi kwa kufanya kazi 

nzuri kabisa pale Buhemba. Kwa miaka ya nyuma nimekuwa na ugomvi 

mkubwa sana na Serikali, nilikuwa siungi bajeti yoyote ya madini kwa kuwa 

Buhemba walikuwa wamefanya ufisadi. Ugomvi wangu mkubwa na Ndugu 

yangu Muhongo unatokana na Buhemba lakini namshukuru sana Rais Jakaya 

Kikwete kuweza kumaliza tatizo kubwa la Buhemba na sasa Buhemba ni shwari. 

(Makofi) 

 

 

Mheshimiwa Spika, narudia tena namshukuru sana Mheshimiwa Jakaya 

Mrisho Kikwete, Rais wetu alipounda kikundi cha watu ama Kamati ndogo tu 

kwenda kuona matatizo halisi ya Buhemba na kutoa ufumbuzi mkubwa na leo 

pale Buhemba mambo ni raha. (Makofi) 

 

Mheshimiwa Spika, wachimbaji wadogo ambao walikuwa wamenyimwa 

haki ya kumiliki sehemu ndogo ya kufanya kazi zao, leo nao wamepewa hati ya 

kuweza kumiliki sehemu fulani kama wachimbaji wadogo. Nashukuru sana kwa 

bajeti ya leo kwamba wamekuja na ufumbuzi mwingine wa kuwapatia 

wachimbaji wadogo fedha waweze kufanya kazi zao. 

 

Mheshimiwa Spika, ushauri wangu ni kwamba, wachimbaji wadogo pale 

Buhemba wengi wao hawakuenda shule, hata ukiwapa loan hawajui kwanza 

hawajui hiyo loan wataipataje lakini kama mngeweza kuwafanyia PPP (Public 

Private Partership) pale ingeweza kutusaidia, waweze kufanya ubia kati ya 

STAMICO na wachimbaji wadogo. Wakifanya huu ubia, wachimbaji wadogo 

wanaweza kufaidika sana katika migodi hii kama wa Buhemba. 

 

Mheshimiwa Spika, ningeshauri sana mikopo ikiwa channeled kwa hawa 

watu ambao wanaweza kuwasaidia wachimbaji wadogo wadogo waweze 

kuendelea. Wakati naomba STAMICO irudi pale, nilimuomba Rais kwamba 

STAMICO ikiwa pale itafanya ubia pamoja na wachimbaji wadogo wadogo, 

ubia huu haujaanza mpaka leo nauona, napenda sana waweze kukaa vizuri, 

washauri na wawasaidie wachimbaji wadogo pale Buhemba waweze 

kunufaika. 

 

Mheshimiwa Spika, kuhusu usambazaji wa umeme vijijini, shule za primary 

ambazo zimesambaa kila kijiji hawajaungiwa umeme na hata wakiungiwa 

umeme hawawezi kuulipia. Ningeomba Fungu fulani liwekwe kusaidia hizi shule 

ziweze kuendesha ama kupokea umeme maana wao ndiyo watatusaidia. 

(Makofi) 

 

Mheshimiwa Spika, hoja yangu ya mwisho, ni yale mahandaki ambayo 

yapo Buhemba yatafukiwa lini? Watu wanatumbukia mle wanakufa. Nataka 

kupata ripoti ama jibu kutoka kwa Waziri wataanza kuziba mahandaki hayo lini 

pale Buhemba? Mtaanza lini kufanya rehabilitation ya zile shule ambazo 

zilibomolewa na wakoloni waliokuwa pale ili wananchi waweze kufaidika, kazi 

hii itaanza lini siioni kwenye bajeti hii, je itaanza lini? (Makofi) 

 

Mheshimiwa Spika, nafurahi kusikia kwamba angalau Waziri alipata nafasi 

ya kutembelea pale Buhemba akaona matatizo yaliyopo pale. Namuomba…. 

 

(Hapa kengele ililia kuashiria  

kwisha kwa muda wa mzungumzaji) 

 

SPIKA: Ahsante.  

 

MHE. NIMROD E. MKONO: Mheshimiwa Spika, baada ya kusema hayo, 

naunga mkono hoja hii, ahsante sana. (Makofi) 

 

SPIKA: Mheshimiwa Kafulila atafuatiwa na Mheshimiwa Hamad Rashid na 

Mheshimiwa Kandege. 

 

MHE. DAVID Z. KAFULILA: Mheshimiwa Spika, nakushukuru kwa kupata 

nafasi. 

 

Mheshimiwa Spika, kwanza kabisa niseme tu kwamba kama Mbunge na 

mkazi wa Kigoma siwezi kuunga mkono hoja hii. Nimesoma hotuba hii, wakati 

Waziri anatoa hoja jana alisema hotuba yake siyo ya mipango, alisema hotuba 

yake siyo ya michakato, soma ukurasa wa 18. Ukisoma ukurasa wa 18 ambapo 

anazungumzia mradi utakaopeleka umeme ambao anaitwa ni mradi wa North 

West Grid kwa kilovoti 400, inaonekana kwamba mchakato kwa maana ya 

upembuzi utakamilika mwaka 2016. Kwa hiyo, mpaka mwaka 2016 Mkoa wa 

Kigoma hautokuwa na mradi wa umeme wa uhakika. Hakuna namna 

ambavyo unaweza ukanishawishi niunge mkono. (Makofi) 

 

Mheshimiwa Spika, umekuwepo mradi wa Malagarasi miaka mingi sana, 

ni bahati mbaya sana kwamba ndani ya hotuba hii ingawaje mwaka juzi 

kwenye hotuba yake ulikuwemo lakini ndani ya hotuba hii hakuna chochote 

ambacho kinaendelea kuhusu mradi wa Malagarasi. Utanifanyaje mimi niunge 

mkono hoja ya namna hii? (Makofi) 

Mheshimiwa Spika, nikiacha masuala haya ya umeme, naomba 

itambulike na Watanzania watambue Mungu anatuona tunapozungumza 

humu ndani. Hakuna dhambi mbaya duniani kama unafiki na Mheshimiwa 

Mnyika amesema pale. (Makofi) 

 

Mheshimiwa Spika, mimi mwaka 2012 nilileta ripoti ndani ya Bunge hili ya 

kuonesha namna ambavyo taarifa iliyofanyiwa uchunguzi na Kamati ya Hesabu 

wakati huo mwaka 2004 ikawasilishwa hapa tarehe 8 Juni ili kusudi ijadiliwe, 

inaonesha namna gani ambavyo mgodi wa Mwadui tangu mwaka 1944 

mpaka leo wanasema wanapata hasara hawalipi kodi, nani hapa ataunga 

mkono? Hivi sisi Wabunge hatuna akili kiasi hicho? Hawaendi kwao na hawalipi 

kodi, wanatangaza hasara tangu mwaka 1944. Nani atawaelewa? Watanzania 

wako nje wanatuona! (Makofi) 

 

Mheshimiwa Spika, Mheshimiwa Hamad ni shahidi, aliuona na alishiriki 

kwenye Kamati ile. Kamati ile baada ya kuleta taarifa yake hapa haikujadiliwa, 

iliishia kwamba Hati za Kuwasilisha Mezani, ufisadi ukafanyika, hoja ile 

haikujadiliwa tena mpaka leo tangu tarehe 8/6/2004. Hii nchi ndugu zangu ni ya 

kwetu sote, tuache mambo ya unafiki! (Makofi) 

 

Mheshimiwa Spika, ukiacha mgodi wa Mwadui, mimi wakati nachangia 

hotuba ya Waziri Mkuu nilizungumza kuhusu tatizo la ufisadi wa Escrow, narudia 

tena kuzungumza. Narudia tena kusisitiza, kama kweli Bunge hili ni la wawakilishi 

wa Watanzania wanaothamini mali na utajiri wa nchi yao, ni lazima iundwe 

Kamati Teule kuchunguza jambo hili. Sielewi anayepinga Kamati Teule ana 

wasiwasi gani. Kama wewe upo clean una wasiwasi gani wa kuchunguzwa? 

(Makofi) 

Mheshimiwa Spika, ufisadi huu umeanza tangu mwaka 1995 ukaja mwaka 

1998, ukaja miaka ya 2000 na kwenye Escrow ndiyo unahitimishwa sasa bilioni 

mia mbili amepewa Singasinga anayefanya biashara Kenya, ambaye hata 

Bunge la Kenya walishampiga burning baada ya kupewa mradi na kushindwa 

ku-perform. Huyu ameshiriki kwenye Goldenberg scandal, scandal kubwa 

ambayo iliangusha Chama cha KANU, leo anakuja hapa tunaambiwa eti ndio 

mwekezaji! Hivi hii nchi mnataka muipeleke wapi, bilioni 200 nchi inakosa 

kutengeneza madawati kwa miaka hamsini, mahitaji ya madawati ni 1,500,000, 

kama kila dawati ni Sh.100,000 maana yake ni kwamba shilingi bilioni 150 

zingetosha.  

 

Mheshimiwa Spika, miaka hamsini nchi ambayo ni miongoni mwa nchi 

kumi zenye misitu ya mbao duniani lakini leo mnapoteza bilioni 200 kipuuzi, 

anapewa Singasinga kwa kushirikiana na vigogo wa Serikali. Mimi sina ugomvi 

na Muhongo, Muhongo is my friend! Sina ugomvi na Maswi, wala sina ugomvi 



Nakala ya Mtandao (Online Document) 

165 

 

na Waziri wa Fedha, wala sina ugomvi na Gavana wa Benki Kuu, wala AG mimi 

sina ugomvi naye. Nachokisema ni kwamba, Bunge ni lazima lifanye uchunguzi 

kuhusu suala hili kwa sababu linagusa pesa nyingi za Serikali, haiwezekani! Mimi 

ushahidi ninao, nawaambia niwapeni ushahidi hapa, Spika unakata kona tu, 

unakata kona tu, Spika nchi hii itakuhukumu! (Makofi) 

 

 SPIKA:  Eeeh weka hapa ushahidi, weka hapa tuuone, siyo kusema Spika, 

weka.  

 

 MHE. DAVID Z. KAFULILA:  Ndiyo, ndiyo naweka ushahidi wote uko hapa.  

(Makofi) 

 

 WABUNGE FULANI: Weka! 

 

WABUNGE FULANI: Endelea.  

 

MBUNGE FULANI: Muda wake ulindwe. 

 

MHE. DAVID Z. KAFULILA:  Mheshimiwa Spika, sasa … 

 SPIKA:  Naomba ukae chini. 

 

MHE. DAVID Z. KAFULILA:  Naomba muda wangu ulindwe. 

 

MBUNGE FULANI: Ndiyo, muda wake ulindwe. 

 

SPIKA:  Naomba ukae chini na uzime kipaza sauti.   

 

MBUNGE FULANI: Chukua umpelekee. 

 

SPIKA: Waheshimiwa emotions zingine hazina sababu, utaratibu upo, 

kama una ushahidi weka hapa.  Hivi sasa nasubiri ushahidi wa Mheshimiwa 

Mnyika, anasema ana-lay on the Table, let them lay on the Table,   kwa nini 

mnakuwa na vitu ambavyo havina maana?  Kwa hiyo, mwenye ushahidi 

wowote a-lay on the Table sasa.  (Makofi) 

 

 WABUNGE FULANI: Peleka! 

 

 SPIKA: Aah, aah, mimi ndiye ninayesimamia Bunge, nimemwambia alete, 

ataleta sasa ninyi mna tatizo gani?   

 

 MBUNGE FULANI: Waambie! 

 

MHE. DAVID Z. KAFULILA: Huu hapa, huu hapa ushahidi. (Makofi)  

 MBUNGE FULANI: Endelea. 

 

MHE. DAVID Z. KAFULILA:  Mheshimiwa Spika, kwanza naomba muda 

wangu ulindwe.   

 

Mheshimiwa Spika, wewe ni shahidi, unajua kwamba ni Bunge hilihili 

lilishindwa kusimamia fedha ya rada ilirejeshwe ndani ya nchi yetu.  Bunge la 

Uingereza ndiyo likaja kuchachamaa, Bunge la Uingereza, ndio tukarudishiwa 

chenji ya rada.  Hivi leo, Clare Short mnataka ndiyo aje tena aturudishie pesa za 

nje za Escrow?  Balozi wa Uingereza anakwenda front anazungumza na Gazeti 

la Mwananchi, The Citizen anawaambia kwamba hapa kuna tatizo.  Hivi kweli 

Uingereza walioturudishia hela ya rada ndiyo mnataka waturudishie ya Escrow, 

haiwezekani!  (Makofi)   

 

  Mheshimiwa Spika, hili Bunge ni lazima tujitambue.   Kuna akina mama, 

kuna vijana, kuna akina baba ambao mmesoma, mnajua wajibu wa Bunge. 

Uchunguzi siyo kutafuta mchawi, uchunguzi ni kutafuta ukweli, kama Muhongo 

is clean hawezi kukutwa na kasoro, kama Maswi is clean hawezi kukutwa na 

kasoro, kama AG is clean hawezi kukutwa na kasoro, wasiwasi ni wa nini?  

(Makofi) 

 

Mheshimiwa Spika, Serikali imeshindwa kujichunguza tangu mwaka 1995 

mpaka leo, bado Bunge mnaamini kwamba Serikali ijichunguze?   

Msichanganye matatizo hapa.  Watu wanasema ooh sijui mara Mengi, mara 

Standard Charted, mara Uingereza, hoja ya msingi iliyoko Mezani ni shilingi 

bilioni 200, bring back our money? Rudisheni na lazima zirudishwe. (Makofi)  

 

Mheshimiwa Spika, wakati nilipozungumza Bungeni hapa, lazima 

ukumbuke, wakati pressure ya kuzitoa hizi pesa inafanyika ndiyo kipindi 

ambacho Waziri wa Fedha alikuwa Afrika Kusini yuko hoi taabani, amekata 

kauli.   Kwa Bunge makini ilipaswa hata kifo cha Mheshimiwa Mgimwa 

kichunguzwe.  Hawa watu hawa ndugu zangu ni maharamia.  Huyu Seth siyo 

mfanyabiashara sahihi.  

 

MBUNGE FULANI: Waambie! 

 

MHE. DAVID Z. KAFULILA:  Kama mngekuwa mna uchungu na bahati nzuri 

mtoto wake yumo ndani humu, mna uchungu kweli, hata kifo cha … 

 

(Hapa kengele ililia kuashiria  

kwisha kwa muda wa mzungumzaji) 

 SPIKA:  Hiyo kengele ni ya pili.   

 

MBUNGE FULANI: Peleka ushahidi. 

MBUNGE FULANI: Katoe copy. 

 

SPIKA: Naomba pageboy ukachukue ushahidi, unatoa kwenye sanduku, 

naomba ukachukue muda unakwenda.  Unachukua kwa Mheshimiwa Kafulila.   

 

Haya sasa namwita Mheshimiwa Hamad Rashid, atafuatiwa na 

Mheshimiwa Kandege.  Mtatakiwa m-lay kabla hatujaahirisha kikao hiki, mlete 

hapa.   

 

 MHE. HAMAD RASHID MOHAMED:   Mheshimiwa Spika, nakushukuru na 

niwashukuru Waziri na Timu yake kwa hotuba.   

 

Mheshimiwa Spika, la kwanza, katika ukurasa wa 14 wa hotuba ya Waziri 

amezungumzia suala la Ngaka la megawati 400, amesema jambo hili 

linashughulikiwa na Wizara ya Viwanda na Biashara kwa kupitia NDC na PPP.  

Katika Kamati yako ya Bajei tulielezwa kwamba tatizo la suala hili ni tariffs 

ambazo bado hawajakubaliana mpaka leo. Ningeomba sana watakapofanya 

majumuisho suala la tariffs lipatikane ili mradi huu uanze kwani umechukua 

muda mrefu sana na hizi ndiyo alternative energy ambazo tunazihitaji.  Hili 

lilikuwa jambo la kwanza.  

 

 

 Mheshimiwa Spika, la pili ni suala la gesi. Ukurasa wa 95, kwanza naomba 

Watanzania tusije tukaamini kwamba gesi ni muarubaini wa matatizo yetu yote.   

Sasa hivi kila mtu anafikiri gesi ndiyo itaondoa umaskini na kila kitu. Ni sehemu tu 

ya mchakato mzima wa kuweza kuondoa umaskini lakini siyo kwamba itaondoa 

umaskini wote. Kwa hivyo, ni vizuri hilo tukalielewa. (Makofi) 

 

 Mheshimiwa Spika, hivi sasa gesi ambayo imehakikiwa ni asilimia 1.369 

kwa mujibu wa kitabu cha Waziri na asilimia 45 bado haijachakatwa sawasawa.  

Kwa hiyo, nina wasi wasi tu kwamba hili bomba linaweza likakamilika … 

 

(Hapa baadhi ya Waheshimiwa W 

abunge walikuwa wakiongea kwa sauti za juu) 

 SPIKA:  Naomba utulivu.     

 

 MHE. HAMAD RASHID MOHAMED:   Mheshimiwa Spika, ahsante sana, 

dakika zangu naona moja wameshaila hawa.   

Mheshimiwa Spika, nina wasiwasi kwamba bomba linaweza likakamilika 

lakini kusiwe na gesi ya kutosha ya kuweza kuingia kwenye bomba.  Ni vizuri 

Waziri ukawa very clear kwamba kweli bomba litakamilika na kutakuwa na gesi 

ya kutosha ya kulitumia bomba hilo.  Vinginevyo bomba linaweza kuwa white 

elephant tukielewa kwamba gesi ambayo iko downstream kule itachukua si 

chini ya miaka mitano, sita.    Sasa ni vizuri hilo nalo likawa clear tusije tukaelewa 

tu mambo ambayo hayapo.   Hili lilikuwa jambo la pili.   

 

 Mheshimiwa Spika, la tatu, niombe Serikali suala hili la IPTL tusilifanyie 

mchezo.   Tusilifanyie mchezo kwa sababu lina-drain resources kubwa za nchi.  

Tunalipa si chini ya three billion kila mwezi lakini watu wanacheza na 

Mahakama, haya makampuni na kwenda kuinyonya Tanzania.  (Makofi) 

 

Mheshimiwa Spika, naomba katika Bunge hili tukae seriously wiki mbili, 

tatu tumalize tatizo la IPTL.  Lina-drain a lot of resources katika nchi, wala 

tusilipuuze, wala tusifanye mchezo nalo.  Ni mchezo wa karata unaochezwa 

pale, watu wanatoa pesa, wanakula hela, wakijua wakienda Mahakamani 

Bunge hili halina mamlaka ya kuzungumza.   Ndiyo kinachochezwa pale!   

Tulimalize hili suala, litaaibisha Taifa letu. Hilo ilikuwa ni kuhusu jambo la IPTL.    

(Makofi)   

 

 Mheshimiwa Spika lingine ambalo ningemwomba sana Mheshimiwa 

Waziri aliangalie ni suala la teknolojia hii ya mambo ya madini kuipeleka kwa 

wananchi.   Umetaja Chuo cha Madini, mimi nafikiri tunazo VETA kila pahala na 

kwa sababu Tanzania hakuna sehemu haina madini, kwa nini tusivitumie Vyuo 

vya VETA sasa kuisambaza hii elimu ya madini na gesi katika vyuo vyetu vyote?    

Kwa sababu hakuna pahala ambapo hakuna madini katika Tanzania na Vyuo 

vya VETA zipo lakini uki-specialize katika vyuo vichache wakati vipo vyuo hivi 

vinaweza kuiendeleza hiyo elimu, nafikiri taaluma hii itakuwa kubwa na 

itasaidia. (Makofi) 

 

Mheshimiwa Spika, jambo la nne ni suala la umeme wa REA.  Bunge lako 

hili liliwashawishi wananchi wakakubali kutenga shilingi 50 katika ile ya mafuta, 

tukategemea hizi pesa zitakuwa ring fenced na zitakwenda moja kwa moja 

kwenye REA na zitafanya kazi, unfortunately haziendi vizuri. Ningeomba, Sheria 

inasema very clear fedha ile ni kwa ajili ya mradi wa umeme vijijini si suala 

lingine.  Kwa hiyo, lazima fedha ile yote ipelekwe.  Sasa hivi haiendi sawa sawa 

na ndiyo maana kumekuwa na kuchelewa utekelezaji wa shughuli za REA.  Sasa 

tusimamie hii Sheria kikamilifu, fedha ile yote iende kwenye REA ifanye kazi yake 

na isikwame mahali popote.  Hazina kama wana matatizo mengine waende 

wakakope pahala pengine mfano Benki Kuu na kadhalika.  (Makofi)  

 Mheshimiwa Spika, lingine ambalo ningeomba sana Mheshimiwa Waziri 

alisimamie, kuna Mifuko mingi hapa nchini kama 52 hivi inatoa mikopo 

mbalimbali lakini hata huu mfuko wenu wa madini bado uwazi wake hauko 

very clear na ndiyo maana siyo mara ya kwanza kuwa na hizo fedha.   Fedha 

zimeanza miaka mingi sana zipo lakini ukitazama idadi ya wachimbaji wadogo 

wadogo waliopata mikopo hii ni wachache sana kulinganisha na volume ya 

watu walivyo na fedha zilizopatikana katika kipindi cha miaka kumi na mitano 

sasa.   Nalo hili linataka litazamwe vizuri, bado taaluma ya namna gani fedha hii 

inapatikana haijafanyika vizuri na ni vizuri ifanyike kwa uhakika ili watu waweze 

kupata fedha hizi.   

 

 Mheshimiwa Spika, lingine ambalo ningeomba sana niliseme, mapato ya 

mara hii siyo mazuri kutokana na sekta ya madini. Sababu iliyotolewa eti bei ya 

dhahabu imeanguka. Nilikuwa nacheki katika bei za dhahabu wenyewe 

wanasema katika kipindi cha 2013/2014, bado bei ya dhahabu hauijakuwa 

mbaya hata kidogo.  Sasa ukiangalia mapato yaliyopatikana Serikalini na 

hesabu zinazotolewa na bei za dhahabu zilivyo hazilingani hata kidogo.  

Ningeomba sana Serikali iwe makini katika jambo hili.  Watu wanatumia 

mwanya wa bei ya dhahabu ambayo normally haichukui muda mrefu.  Kwa 

sababu zina open market, kesho inapanda, keshokutwa inaondoka lakini mtu 

anachukua excuse  kama ni mwaka mzima bei ya dhahabu imeanguka na 

anatukosesha mapato, hii siyo sahihi hata kidogo. Serikali iwe makini katika area 

hii kwani bado hatujawa makini sana na pesa nyingi zinapotea.     

 

 Mheshimiwa Spika, lingine ambalo ingelisema vilevile ni suala la 

misamaha hii ya makampuni. Tumepitisha sisi wenyewe Sheria ya Misamaha.  

Tatizo lililopo ni kwamba kiwango ambacho tumekubaliana kinatakiwa kiwe 

isizidi asilimia moja ya DGP, sasa misamaha tumekwenda mpaka 2.8.  Matokeo 

yake ni kwamba … 

 

(Hapa kengele ililia kuashiria kwisha  

kwa muda wa mzungumzaji) 

 

 SPIKA:  Kengele ya pili.    

 

 MHE. HAMAD RASHID MOHAMED: Mheshimiwa Spika, ahsante sana, mimi 

naiunga mkono hii hoja.   (Makofi)   

 

 SPIKA:  Ahsante. Sasa nitamwita Mheshimiwa Kandege, atafuatiwa na 

Mheshimiwa Esther Matiko halafu atamalizia Mheshimiwa Lugola.   

 

 MHE. JOSEPHAT S.  KANDEGE:   Mheshimiwa Spika, nashukuru kwa 

kunipatia nafasi ili na mimi niweze kuchangia katika hoja iliyoletwa mbele yetu, 

hoja ambayo kwa maendeleo ambayo tunahitaji kwa wananchi wetu wa 

Tanzania ni ya muhimu sana.   (Makofi)   

 

 Mheshimiwa Spika, naanza kwa kuunga mkono hoja bila hata wasiwasi 

kwa sababu naamini mapendekezo haya ambayo naenda kutoa, Waziri 

anaenda kuyatekeleza. (Makofi) 

 

Mheshimiwa Spika, ni mara chache sana utasikia Mbunge akisimama 

hapa akasema Wilaya yake haina umeme hata Kijiji kimoja.   Wilaya hiyo si 

nyingine ni Wilaya ya Kalambo.   Wilaya ya Kalambo hata Makao Makuu yake 

ya Wilaya hakuna umeme lakini naunga mkono hoja kwa sababu 

nimehakikishiwa na Mheshimiwa Waziri na tayari mkandarasi yuko site, umeme 

utaenda kupatikana kabla ya mwaka 2015.   (Makofi) 

 

 

 Mheshimiwa Spika, ombi langu, nia nzuri ya kuhakikisha kwamba asilimia 

36 ya Watanzania wanapata umeme basi asilimia 36 hiyo ni pamoja na 

wananchi wa Wilaya ya Kalambo kwa maana kwamba nahitaji sasa vile vijiji 

ambavyo tumepewa ni vichache sana, ukipiga hesabu ili upate asilimia 36 

hupati.  Tafsiri yake ni nini?  Ni kwamba maeneo mengine ya Tanzania tutakuwa 

tunaongelea asimilia 36 lakini kama fomula hii haitarekebishwa maana yake 

Kalambo tutakuwa tunaongelea asilimia 11.  Mheshimiwa Waziri, naomba hili 

ulichukue mahsusi, kwa bahati nzuri kandarasi yuko kule na kwenye barua 

nimekuandikia lakini kwenye mchango wangu wa maandishi nimeorodhesha 

vijiji ambavyo vya kuongezwa ili wananchi wapate umeme.  Katika Kata 17 vijiji 

zaidi ya 100 walau tuseme 36 ipigwe hesabu tupate umeme kwa maeneo yote 

kwa Kalambo.   Naamini haya ninayoyasema na bahati nzuri Mheshimiwa Waziri 

uko unasikia kwa makini, sina sababu ya kutumia sauti kubwa kwa sababu 

naamini unasikia na wewe ni msikivu. (Makofi)  

 

 

 Mheshimiwa Spika, ni ukweli ulio dhahiri kwamba Bunge lako Tukufu lilikaa 

tukakubaliana kwamba tozo ya shilingi 50 kwa makusudi mazima kutoka katika 

mafuta itozwe kwa kila lita na pesa ile iwe ring fenced tuhakikishe kwamba 

umeme unaenda vijijini.   Taarifa za kusikitisha ni kwamba uamuzi madhubuti 

uliofikiwa na Bunge lako Tukufu Serikali haijatimiza.  Naamini kabla ya mwaka 

huu wa fedha haujaisha, Serikali sikivu ya Chama cha Mapinduzi itaenda 

kutekeleza kuhakikisha lile fungu lililokuwa mahsusi kwa ajili ya kwenda REA 

linatolewa kabla muda haujaisha ili umeme ufike vijijini naamini hata Kigoma 

umeme utafika.   (Makofi)  

    Mheshimiwa Spika, ni ukweli ulio dhahiri kwamba umeme huu ili tuwe na 

uhakika ni kuhakikisha kwamba tunajiunga kwenye gridi ya Taifa, ndiyo chanzo 

cha uhakika.   Kwenye Taarifa ya Mheshimiwa Waziri inatajwa kwamba umeme 

wa gridi ya Taifa kuanzia Mbeya kwenda Sumbawanga kwenda Mpanda na 

mpaka Kigoma bajeti yake ipo na Mheshimiwa Waziri amesema hii siyo 

mipango ni kwenda kutekeleza. Itoshe tuamini kwamba haya ambayo 

yanasemwa na yameandikwa Waziri amefanya ni commitment yataenda 

kutekelezwa na maana yake umeme ambao tutaupata kwa Mkoa wa Rukwa 

utakuwa umeme wa uhakika ambao utaweza kuibua hata ujenzi wa viwanda.  

Bila kuwa na umeme wa uhakika hatuwezi kuwa na viwanda vya uhakika.  

(Makofi)   

 

 Mheshimiwa Spika, Mheshimiwa Waziri ameahidi na amesisitiza kwamba 

hatutakuwa na mgawo wa umeme lakini hajatuambia umeme ambao tunao 

sasa hivi unazalishwa kwa vyanzo vipi.  Lazima tukubaliane kwamba umeme 

wetu unazalishwa kwa vyanzo ambavyo ni vya gharama sana. Ili kuondokana 

na gharama kubwa ya kuzalisha umeme, naomba vile vyanzo vyote ambavyo 

vimeanishwa kule Ngaka, ukienda Singida chanzo cha upepo pale, ukienda 

Rukwa… 

 

MBUNGE FULANI: Rudia Ngaka. 

 

MHE. JOSEPHAT S.  KANDEGE:    Naambiwa nirudie Ngaka lakini Ngaka 

ilishasema, ilishasikika, chanzo kile kianze kutoa umeme ili tuondokane na adha 

kubwa ya kutumia mafuta mazito. Chanzo hiki cha mafuta mazito ni gharama 

sana kwa Taifa hili.  (Makofi) 

 

 Mheshimiwa Spika, miradi yetu ambayo haipati pesa za maendeleo, 

tunajiuliza pesa zinaenda wapi lakini pesa zinaenda kuzalisha umeme.  Hatuwezi 

kuendelea na hali hii, twende katika vyanzo rahisi ili tupate umeme nafuu na 

kuliondoa Taifa katika mzigo mkubwa.  Kuna watu wana interest zao 

wangependa chanzo hiki kiendelee lakini sisi kama Taifa na Bunge hili 

tusikubaliane na chanzo hiki, kimetunyonya vya kutosha, hakikubaliki kwa 

namna nyingine yoyote.  Vile vyanzo vyote vya uhakika viende kufuatiliwa na 

kuhakikisha kwamba tunaanza kupata umeme kwa kutumia vyanzo nafuu. 

(Makofi)  

 

 Mheshimiwa spika, narudia tena, nimeunga mkono hoja nikiwa na 

uhakika Kalambo kwa asilimia 36 inaenda kuongezewa umeme.   Nakushukuru 

sana.  (Makofi)     

 

 SPIKA:  Ahsante.  Nilisema namwita Mheshimiwa Esther Matiko atafuatiwa 

na Mheshimiwa Kangi Lugola.   

 

 MHE. ESTHER N. MATIKO:  Mheshimiwa Spika, nakushukuru kwa kunipa fursa 

hii nami niweze kuchangia.   

Mheshimiwa Spika, kwanza kabisa, kwa kweli ningependa kuwaomba 

Waheshimiwa Wabunge wenzangu kwamba tunapokuwa tunachangia kwa 

maslahi ya Taifa letu tuwe tunajaribu kuwa objective na sio subjective na pia 

tutumie muda kusoma documents mbalimbali kuliko kuongea porojo zaidi ya 

facts. (Makofi)    

 

 Mheshimiwa Spika, naomba sana Serikali izingatie yote yaliyoongelewa 

na Msemaji Mkuu wa Kambi ya Upinzani na mojawapo nitaenda kuliongelea 

hapa na lipo kwenye mojawapo ya maswali.   Ukiangalia ripoti ya CAG, ukurasa 

wa 67, ameainisha ukiukwaji wa Sheria ya Manunuzi ya Umma ya mwaka 2006, 

Kanuni ya 67 yaliyofanywa na Shirika la TANESCO wakati wanatoa zabuni 

maalumu ya kusafirisha transformer 10 ndani ya vituo vya Dar es Salaam na 

transformer moja kwenda Shinyanga. TANESCO walimpa mzabuni anaitwa 

Usangu Logistic Tanzania Limited ndiyo afanye kazi ile kwa shilingi za Kitanzania 

milioni 256.7 wakamnyima mzabuni aliyekuwa ameainisha kwamba angeweza 

kuifanya kazi ile kwa shilingi milioni 10 tu.  Watu wanasema ukistaajabu ya Musa 

utayaona ya Firauni.  Si tu kwamba kusafirisha transformer 10 ndani ya Dar es 

Salaam kwamba itagharimu milioni 256.  Najiuliza kupeleka transformer ndani ya 

Dar es Salaam au kupeleka transformer Shinyanga moja tu, ni wizi mkubwa 

sana.  (Makofi)  

 Mheshimiwa Spika, sasa mimi nikiona Wabunge wa CCM wanasimama 

ooh Kambi ya Upinzani porojo, sijui nini, aah, come on guys, tuwe serious. Milioni 

246 unaji-satisfy vipi?  Unamwacha mzabuni wa milioni 10 kwamba hana uzoefu, 

kubeba transformer inahitaji uzoefu gani?  Let us be serious na kuna madudu 

mengi sana, napenda sasa Serikali iseme ni kivipi shilingi milioni 256 zimetumika 

kupeleka transformer 10 ndani ya Jiji la Dar es Salaam na moja Shinyanga.  

(Makofi) 

 

 

 Mheshimiwa Spika, kwa sababu muda ni mchache, naomba pia 

nizungumzie fidia ya REA katika vijiji vile ambavyo vilipisha mradi wa REA kule 

Tarime.  Natambua kwamba zilitolewa takribani shilingi bilioni 1.6 lakini wananchi 

wale hawajapewa fidia mbadala. Kuna watu walipewa cheque ya shilingi 

5,000, wengine 15,000, wengine 20,000/=. Unamtoa mtu Mriba, nauli tu kuja mjini 

Tarime kuchukua hiyo cheque ni zaidi ya Sh.15,000 halafu unampa cheque ya 

Sh.20,000/=. Kulikuwa kuna ukiukwaji mkubwa wa Kanuni au Taratibu za 

utathmini, kwa hiyo, naomba suala hili lichunguzwe. Niliandika kwenye Hotuba 

ya Waziri Mkuu wafuatilie kuhusu Halmashauri ya Tarime kwenye hii scandal, 

kuna ufisadi humu, tunaomba ufuatilie, haiingii akilini ardhi kipande gani 

kitatolewa kwa Sh.20,000/=? (Makofi) 

Mheshimiwa Spika, niongelee pia kuhusu kutenga maeneo kwa ajili ya 

wachimbaji wadogowadogo. Tukikumbuka mwaka 2011 baada ya mauaji 

makubwa kutokea pale Nyamongo, walikuja Mawaziri wa Serikali hii, 

Mheshimiwa Wassira, Nagu na Ngeleja, aliyekuwa Waziri wa Nishati, wakaahidi 

kwamba wangeweza kutenga maeneo kwa ajili ya wachimbaji 

wadogowadogo na pia BARRICK ikaahidi kwamba ingeweza kutoa vifaa na 

mafunzo kwa wachimbaji hao. Kuna baadhi wamejiunga kwenye vikundi zaidi 

ya watu 60, kimojawapo umekitaja hapa Mwenyekiti wake yupo pale Bwana 

Elisha lakini wamekuwa wakipigwa chenga hawapewi maeno kwa ajili ya 

wachimbaji wadogowadogo. Tunaomba muwawezeshe hawa watu, muwape 

maeneo waweze kuchimba.  

Mheshimiwa Spika, vilevile waliazimia kwamba zile waste products 

wataweka kwenye maeneo mbalimbali watu waende kuokota pale. Sasa hivi 

jinsi ilivyo hawa wananchi wetu wakienda kuokota tu mawe kwenye zile waste 

products wanapigwa risasi, wanakufa. Mimi najiuliza ni nchi gani hii inafurahia 

wananchi wake wanakufa kwamba wanapata hela, tunapata laana, kule 

Tarime kila wiki tunazika. Unakuta Polisi wanampiga mtu risasi kwamba 

ameenda kuokoteza vimawe, haiji!  

 

 

Mheshimiwa Spika, nilimweleza Mheshimiwa Waziri Masele kwamba kuna 

syndicate, wale vijana wakienda kuokota kule wakapata vimawe Mapolisi 

wanawaua then wanachukua zile dhahabu wanaondokanazo. Watu wa 

Tarime tumechoka kutuulia watoto wetu, vijana wetu, nguvu kazi ya taifa hili, 

take action. Hatuwezi kuona kama vile mnawabeba wawekezaji, tunakubali 

wawekezaji wawepo, lakini hawawezi kuwepo at the expense of our people, 

haiwezekani! (Makofi) 

 

Mheshimiwa Spika, kingine, naomba kuzungumzia kuhusu fidia kwa 

wananchi sasa hawahawa wa Nyamongo ili waweze kupisha. Mnaenda 

mnawamwagia uchafu, kwanza kabisa, ni kinyume na Sheria ya Madini ya 

2010, niliongea juzi kwenye Wizara ya Ardhi. Wanatakiwa kwanza wawahamishe 

hawa Watanzania ili operation ya madini na nini iendelee lakini 

hawajawahamisha. Mbaya zaidi nam-quote Mwanasheria wa Barrick, Bwana 

Yaki anasema kwamba kwa sasa hawawezi kuwahamisha kwa sababu 

hawana hela lakini hamna hela mbona mnaendelea ku-operate? Kwa hiyo, 

mnawauwa ndugu zetu kwa pollution ya vumbi, milipuko na kadhalika at the 

expense nyie kupata hela, haiwezekani! Wahamisheni wale watu kinyume na 

hapo wasifanye operation yoyote ile mpaka watakapopata hela ya 

kuwahamisha wananchi wale. Kwanza ni fedheha kusema eti hela nyingi, yaani 

mimi nakupisha nimekaa kwenye eneo labda la heka 10, naondoka unanipa 

milioni 20 au 40, wewe unakuja kupata billions of money halafu yet hautaki 

kuniondoa, unataka uniondoe nimeshapata madhara ili hata hivyo vijisenti 

unavyonipa nikifika tu nife, what is it? Haiingii akilini. (Makofi) 

 

Mheshimiwa Spika, naomba tuthamini utu kuliko fedha. Ni Tanzania tu 

ambapo watu wake wanakufa and then action haichukuliwi. Ni Tanzania tu 

ambapo nguvu kazi inateketea action haichukuliwi. Ni Tanzania tu ambayo 

tumeamua kuzalisha watoto yatima ombaomba kwa sababu baba zao 

mmewauwa, mnategemea nini? (Makofi) 

 

Mheshimiwa Spika, tumechoka, tutaandamana, tutaandamana, 

tutaandamana nasema wanawake wa Tarime, wazazi wa Tarime 

tutaandamana mtuambie ni lini mtaacha kuua ndugu zetu. Mtuambie ni lini 

mtawahamisha wale watu kule kama hamtaki wawe karibu na migodi. Watu 

wanaenda Kipimio, Polisi wanawakamata watu kwenye makazi yao, 

wanawakamata watu kwenye social areas, wanawabambika robbery. Tena 

naomba niseme, msigeuze wananchi wa Tarime kuwa mradi wa viongozi na 

niseme kwamba… 

 

(Hapa kengele ililia kuashiria  

kwisha kwa muda wa mzungumzaji) 

 

SPIKA: Ahsante, muda umekwisha, ni kengele ya pili. Mheshimiwa Kangi 

Lugola? 

 

 

MHE. ALPHAXARD K.N. LUGOLA: Mheshimiwa Spika, nakushukuru kwa 

kunipa nafasi na mimi nizungumze machache. Kwa vile ninaumwa na sauti 

yangu sio nzuri, nitazungumzia mambo mawili tu. La kwanza, niliwahi kusema 

hapa Bungeni kwamba Rais alipomteua Profesa Muhongo kuwa Waziri wa 

Nishati na Madini, aliteuwa gate valve ya kusigina mirija ya mafisadi ndani ya 

TANESCO. (Makofi) 

 

Mheshimiwa Spika, kwa tabia ya mafisadi kwa sababu walizoea kukamua 

maziwa ndani ya TANESCO na sasa wanakamua maziwa hayatoki kwa sababu 

ya gate valve, ndio wanaoleta sasa matatizo ndani ya Bunge hili. Sisi Bunge hili 

hatutakubali hata kidogo kutuletea mzimu wa muhunda wa Butiama katika 

Bunge hili. (Makofi/Vigelegele) 

 

Mheshimiwa Spika, nchi yetu ina makabila mengi sana. Kuna kabila moja 

kuku akifa wao ni msiba na ni kilio kikubwa. Sasa kuna watu humu wanataka 

kuwafanya Wabunge wote tulioko humu kwamba ni kabila moja na sisi tulie 

kwenye msiba wa kuku, Bunge hili hatutakubali. (Makofi/Kicheko) 

Mheshimiwa Spika, niende kwenye Hotuba ya Kambi ya Upinzani, rafiki 

zangu hawa na mimi Mnyika namheshimu sana, ripoti yao imejaa mambo 

mengi yanayohusu Ripoti ya CAG na wakasema wameitengeneza wao Kambi 

ya Upinzani kwa ushirikiano. Sasa leo kama hotuba yenu mnamheshimu CAG, 

mnaheshimu taaluma yake, inakuwaje leo tena mnasimama hapa mnasema 

kwamba hamtaki tena mambo haya yachunguzwe na CAG mnataka Kamati 

Teule ya Bunge? Huu sio unafiki ni nini Waheshimiwa Wabunge? (Makofi) 

 

Mheshimiwa Spika, Bunge letu sasa linaanza kupoteza mwelekeo, 

linaanza kupoteza heshima. Kama Kamati ya Kudumu ya Bunge ya Hesabu za 

Serikali, baada ya kusikia jambo hili ikachukua hatua kwa niaba ya Bunge na 

wakaelekeza suala la Escrow Account, TAKUKURU na CAG wachunguze mara 

moja na Taarifa zao ziletwe Bungeni ili yeyote atakayebainika; nawahakikishieni 

hapa patachimbika. (Makofi) 

 

Mheshimiwa Spika, sasa leo mnasimama mnasema hamuamini CAG, 

hamuamini TAKUKURU, mnataka tuunde Kamati Teule ya Bunge. Kwanza humu 

ndani wapelelezi, wachunguzi, mapolisi tuko wawili tu, mimi na rafiki yangu 

Mheshimiwa Deo Filikunjombe; ninyi mnasema mnataka mkachunguze, hata 

neno Escrow Account hamlijui. Kwa taarifa yenu hakuna fedha za Serikali 

zinazotunzwa kwenye Escrow Account. Zile sio fedha za Serikali, sio fedha za 

umma… 

 

MBUNGE FULANI: Hawajui! 

MHE. ALPHAXARD K.N. LUGOLA: Sasa hamjui, msidandie mambo, niulizeni 

mimi niwafundishe mambo haya. (Kicheko/Makofi/Vigelegele) 

 

Mheshimiwa Spika, nimesema nitaongea machache sana. Rafiki yangu 

Ole-Sendeka kwa bahati mbaya naona ametoka, amesema ana ushahidi, 

umtake alete ushahidi na wale wote mnaosema mna ushahidi, mna 

makaratasi, hayo ma-photocopy yenu, hayo makaratasi ya kufungia maandazi 

na vitumbua, sisi wenye taaluma ya upelelezi huo sio ushahidi. Kama mnadhani 

huo ni ushahidi pelekeni TAKUKURU na kwa CAG, ili waweze kuchunguza hayo 

makaratasi yenu hayo badala ya kubaki nayo mfukoni hapo. (Makofi/Kicheko) 

 

Waheshimiwa Wabunge wenzangu, naomba tusiwayumbishe 

Watanzania… 

 

 

MBUNGE FULANI: Kweli! 

 

MHE. ALPHAXARD K.N. LUGOLA: Tusiwaghilibu Watanzania. Watanzania 

sasa wanataka umeme, Watanzania wanataka nishati, Mwibara kule mpaka 



Nakala ya Mtandao (Online Document) 

176 

 

sasa mkandarasi yuko site; kwa mara ya kwanza, Mwibara hawajawahi kuona 

umeme, umeme unataka kuwaka, halafu mnaanza kusumbuasumbua Profesa 

na Mawaziri wenzake na akina Maswi? Tuache nongwa. (Makofi) 

 

 

Mheshimiwa Spika, Bunge hili litatumika vibaya, kwa nini kila wakati Wizara 

ya Nishati na Madini ni migogoro isiyoisha? Kuna nini Nishati na Madini? 

Nawaambia ndugu zangu mafisadi wataendelea kututumia, tutaleta matatizo 

makubwa katika nchi hii. Tukatae kutumika ndugu zangu, tukatae kutumika, 

Bunge hili tusikubali. Nilisema mwanzoni, ukienda nje kule utakuta kila watu tuna 

makundi kule, tuko makundi tunatetea wafanyabiashara, tuko makundi 

tunatetea mafisadi na tunataka kuingia kwenye Bunge hili; nawaambieni 

Watanzania tusikubali Bunge hili kutumika vibaya. (Makofi) 

Mheshimiwa Spika, mimi mwenyewe ni mwana-CCM halisi, ni mwana-

CCM nisiyeyumba, ni mwana-CCM ninayeitakia mema nchi hii. Leo 

wanapoanza kusimama watu humu wanasema ni wana-CCM wana uchungu, 

wanatokwa machozi kwa mara ya kwanza tuwaogope kama ukoma. 

(Makofi/Vigelegele) 

 

Mheshimiwa Spika, wanakuwa wapi kama ni wana-CCM nchi inaibiwa? 

Uko wizi wa dhahiri, lakini hawasemi, hawapigi kelele? Leo hapa wanaanza 

kupiga kelele fedha za Escrow ambazo sio fedha za Watanzania, ni fedha za 

IPTL, ameuza umeme, lazima TANESCO wamlipe pesa, sasa haya mambo 

yanatoka wapi katika nchi hii kama kweli ninyi ni wana-CCM halisi? (Makofi) 

 

Mheshimiwa Spika, wana-CCM wenzangu, ambao tuna uchungu na nchi 

hii, inakuwaje katika masuala ya msingi ambayo kila siku nasema mniunge 

mkono wana-CCM wenzangu, haohao wanabaki nyuma kule wanakimbia leo 

wanakuja humu na vikaratasi wanasema kwamba wana ushahidi wa wizi wa 

fedha za Escrow Account, ni uwongo na unafiki mtupu, ni uwongo.  (Makofi) 

 

Mheshimiwa Spika, kwa busara za Bunge hili na Wabunge tusikubali 

kuyumbishwa, tusubiri CAG na TAKUKURU wachunguze mambo haya, 

watuletee na kwa kweli, kama nitakuta Mheshimiwa Muhongo unahusika 

sitakuangalia usoni, nitakushughulikia. Nikiwakuta akina Mheshimiwa Masele na 

Kitwanga mmehusika, sitawatazama usoni nitawashughulikia…  

 

(Hapa kengele ililia kuashiria kwisha  

kwa muda wa mzungumzaji) 

 

SPIKA: Haya, ahsante, muda wako umeisha.  

MHE. ALPHAXARD K. N. LUGOLA: Mheshimiwa Spika, naunga mkono hoja 

nipate umeme. (Makofi) 

 

SPIKA: Mheshimiwa Selemani Zedi?  

MHE. SELEMANI J. ZEDI: Mheshimiwa Spika, nakushukuru kunipa nafasi hii ili 

na mimi niweze kuchangia katika Wizara hii muhimu sana kwa maendeleo ya 

nchi yetu. Kwanza kabisa niseme naunga mkono hoja hii ya Wizara ya Nishati 

na Madini. Kama kuna jambo muhimu ambalo linaweza kubadili hali ya maisha 

ya wananchi wetu hasa wa maeneo ya vijijini si lingine ni upatikanaji wa 

umeme wa uhakika katika maeneo ya vijijini. (Makofi) 

 

 

Mheshimiwa Spika, tunafahamu kwamba kwa kipindi kirefu tatizo kubwa 

la REA kukamilisha miradi yake lilikuwa ni upatikanaji wa fedha. Mara nyingi 

nakumbuka tangu kipindi kile Mheshimiwa Ngeleja akiwa Waziri wa Nishati na 

Madini na mimi nikiwa kwenye Kamati ya Nishati na Madini, tulipitisha 

pendekezo na Azimio la kutaka tozo ya mafuta iongezeke katika vyanzo vya 

fedha vya REA lakini nadhani kuna kigugumizi cha kuhakikisha tozo ya mafuta 

inakwenda REA ili REA wapate fedha za kutekeleza miradi ya umeme vijijini. 

(Makofi) 

 

Mheshimiwa Spika, ni lazima tuwe determined, tuwe very serious 

kuhaikisha kabisa kwamba, kama kweli tunataka umeme uende vijijini hakuna 

njia ya mkato ni lazima tuhakikishe REA wanapata fedha wanazozihitaji 

kutekeleza miradi ya umeme vijijini. Miradi ya umeme vijijini haiwezi kutekelezwa 

kwa maneno au kwa maelezo yoyote, njia pekee ni lazima REA wapate fedha 

wanazoomba na siku zote tumekuwa tukisisitiza kwamba fedha za REA ziwe 

ring-fenced kwa maana kwamba fedha zote ambazo tunapendekeza ziende 

REA zisifanyiwe kazi nyingine yoyote, kusiwe na mazaha mwingine wowote. 

Fedha ambazo zinatakiwa kwenda REA kutekeleza miradi ya umeme vijijini ni 

lazima ziende ili umeme vijijini upatikane. (Makofi) 

 

Mheshimiwa Spika, niipongeze Serikali kwa kukamilisha mradi wa kufikisha 

umeme wa kilometa 40 katika Jimbo la Bukene. Mimi wakati naingia kwenye 

Ubunge Jimbo langu zima lilikuwa halina umeme hata Kijiji kimoja, sasa hivi 

tunavyoongea karibu vijiji saba tayari vina umeme. (Makofi) 

Mheshimiwa Spika, lakini baada ya awamu ya kwanza kukamilika, 

mwitikio wa mahitaji ya umeme umekuwa mkubwa mno. Katika miji ya Itobo na 

Bukene ambako awamu ya kwanza imekamilika bado kuna mahitaji makubwa 

sana ya umeme. Hivi tunavyoongea, kuna waomba umeme zaidi ya 200, Itobo 

pale zaidi ya 100, Bukene kwenyewe 200, wana mwaka mmoja sasa 

wameshafanya wiring kwenye nyumba zao, wameshatuma maombi lakini siku 

zote tatizo tunaambiwa nguzo hakuna.  

Mheshimiwa Spika, jana kwenye hotuba ya Mheshimiwa Waziri, 

ameelezea kwamba, upatikanaji wa vifaa vya kuunganishia umeme umeanza 

kuboreka lakini niseme site kule kwenye maeneo ya vijijini, hilo halionekani. Bado 

kuna upungufu mkubwa sana wa nguzo na vifaa vinavyohitajika kuunganishia 

umeme. Kwa hiyo, rai yangu kwa Wizara, wananchi wetu wanafanya wiring 

kwenye nyumba zao, wako tayari kuunganishiwa umeme, wanasubiri zaidi ya 

mwaka, kule kwangu Itobo na Bukene, zaidi ya miaka miwili sasa, watu 

wamefanya wiring, wako tayari, lakini siku zote wanaambiwa nguzo.  

 

Mheshimiwa Spika, kulikuwa na sababu nyingine wanasema mkandarasi 

wa pale wa REA alikuwa hajakabidhi mradi TANESCO kwa hiyo, TANESCO 

wanashindwa kuendelea lakini mkandarasi huyu NAMIS alitakiwa akabidhi kazi 

mwaka 2012. Zaidi ya miaka miwili sasa hajakabidhi kazi, TANESCO 

wanashindwa kuendelea; hatuwezi kuendelea kusubiri muda wote huu, 

tunamsubiri mkandarasi ambaye tangu mwaka 2012 alipaswa amalize kazi, 

wananchi wanakosa huduma muhimu ya umeme. Kwa hiyo, hizi sababu za 

ukosefu wa nguzo, sababu za mkandarasi hajakabidhi kazi, naomba ziishe ili 

Wizara na kwa kupitia TANESCO waweze kupeleka nguzo Itobo, kuepeleka 

nguzo Bukene, ili wananchi zaidi ya 300 ambao wako tayari kwa ajili ya huduma 

hii ya umeme, waweze kupata huduma hiyo. (Makofi) 

 

Mheshimiwa Spika, Wizara imeleta miradi mingine minne katika Jimbo la 

Bukene ambayo tulipewa orodha katika Bunge lililopita lakini sasa hivi ni karibu 

mwaka mzima, huyu mkandarasi CHICO, aliyekabidhiwa eneo lile na Mkoa wa 

Tabora kwa ujumla, amefanya survey tu. Rai yangu hapa ni kwamba speed, 

kasi ya kutekeleza miradi hii mipya minne, naiomba Wizara iongeze kasi. 

Wananchi wako tayari, wamehamasika, wanasubiri huduma hii muhimu ya 

nishati ya umeme ili iweze kuwaboreshea maisha yao. Kwa hiyo, kasi ya 

utekelezaji wa REA awamu ya pili, naomba Wizara ihakikishe kwamba 

tunakwenda kwa kasi ya kuridhisha ili wananchi wa Mwamala, Mwangoye, 

Mambali, wako tayari kwa ajili ya kufaidika na umeme huu kwa hiyo, tunaomba 

kasi.  

 

 

Mheshimiwa Spika, lingine la mwisho ni kwamba Wilaya nzima ya Nzega 

na Igunga na maeneo mapya yaliyopata umeme, kilometa 70 za Ndala, 

kilometa 40 za Bukene, zinategemea sub-station ya Lusu. Sub-Station moja tu ya 

Lusu ndio inapeleka umeme Igunga, Nzega nzima na maeneo mapya. Sasa 

Sub-Station hii haina fundi anayekuwa pale muda wote, ni unmanned, sasa 

unakuta wakati mwingi umeme ukikatika Nzega na Igunga, hata kama ni tatizo 

la kutatuliwa dakika tano, inachukua masaa mawili kwa sababu unakuta fundi 

anayetakiwa kutatua tatizo hilo yuko Ndala. Atoke Ndala aje mpaka Lusu, zaidi 

ya kilometa 100 kwa hiyo, unakuta maeneo ya Nzega na Igunga yote kwa 

sababu, Sub-Station hii ni unmanned likitokea tatizo hata la kutatuliwa dakika 

tano tunakosa umeme kwa masaa mawili, matatu.  

 

 

Mheshimiwa Spika, kwa hiyo, tunaomba sasa Sub-Station ya Lusu, 

ambayo sasa ina maeneo makubwa ya kuyasambazia umeme, iwe manned. 

Kuwe na fundi muda wote anakuwa pale ili kukiwa na tatizo lolote aweze 

kulishughulikia. Tunahitaji umeme wa uhakika ambao unapatikana muda wote 

na kukiwa na tatizo, tatizo hilo litatuliwe kwa mara moja.  

 

Mheshimiwa Spika, rai yangu kubwa ni hiyo tu. Mheshimiwa Waziri katika 

maelezo yako leo wakati unahitimisha, wananchi wa Bukene watataka kusikia 

tatizo la ukosefu wa nguzo ambapo zaidi ya mwaka wanasubiri, litaisha lini? 

Umesema kwamba hali inabore… 

 

 

(Hapa kengele ililia kuashiria  

kwisha kwa muda wa mzungumzaji) 

 

 

SPIKA: Hiyo kengele ni ya pili. Ahsante.  

 

 

MHE. SELEMANI J. ZEDI: Mheshimiwa Spika, nashukuru sana, naunga 

mkono hoja. (Makofi) 

 

 

SPIKA: Waheshimiwa Wabunge, niwataje watakaokuja mchana na 

naomba wasichelewe. Ninavyowataja maana yake sio ndivyo 

watakavyozungumza, nawataja wajue kwamba wamo. Yuko Mheshimiwa 

Zabein Mhita, Mheshimiwa Devotha Mkuwa Likokola, Mheshimiwa Profesa Juma 

Kapuya, Mheshimiwa Mariam Kisangi, Mheshimiwa Augustino Masele, 

Mheshimiwa Godbless Lema, Mheshimiwa Mbowe, Mheshimiwa Dokta 

Kigwangalla, Mheshimiwa Stephen Hilary Ngonyani, Mheshimiwa Abdul Rajab 

Mtekete, Mheshimiwa Godfrey William Mgimwa, Mheshimiwa Richard Ndassa, 

Mheshimiwa Desderius John Mipata na Mheshimiwa Salum Khalfan Barwany. 

Hawa ndio wanaotosha kwa saa za mchana.  

 

Waheshimiwa Wabunge, sina lingine, wale waliosema wana vithibitisho, 

naomba walete; tena nilitaka walete kipindi hiki kabla hatujaenda mapumziko 

kwa sababu ndivyo tulivyosema. Waweke signature zao halafu tunagonga na 

mhuri.  

 

Baada ya kusema hivyo, nasitisha shughuli za Bunge mpaka saa 10.00 

jioni. 

 

(Saa 7.00 Mchana Bunge lilisitishwa mpaka saa 10.00 jioni) 

 

(Saa 10.00 jioni Bunge lilirudia) 

 

SPIKA: Nilikuwa nimewataja ambao wanapaswa kuchangia, sasa 

nitamwita Mheshimiwa Zabein Mhita, atafuatiwa na Mheshimiwa Devotha 

Likokola na kama Profesa Juma Kapuya yupo basi atachangia. Mheshimiwa 

Zabein Mhita! 

 

MHE. ZABEIN M. MHITA: Mheshimiwa Spika, nakushukuru sana kwa kunipa 

nafasi hii adhimu. Awali ya yote, naomba nimshukuru Allah Subhanahu 

Wata’ala, kwa kunipa afya njema kuweza kusimama hapa leo na kuchangia 

mada iliyo mbele yetu. 

 

Mheshimiwa Spika, naanza kwa kuunga mkono hoja kwa asilimia mia 

moja. Nasema hivyo kwa sababu nisipounga mkono hoja hii, Wananchi, waajiri 

wangu wa Jimbo la Kondoa Kaskazini, hawatanielewa.  Nitaeleza kwa nini 

hawatanielewa.  

 

Awali ya yote, Mheshimiwa Waziri, naomba upokee shukrani kutoka kwa 

Wananchi wa Vijiji vya Itololo, Kandaga, Mongolo, Masange na Mnenya, kwa 

kufika katika vijiji vyao kwa lengo la kuwaelimisha kuhusu Mradi wa Umeme 

Vijijini na kuwathibitishia kwamba, umeme huu utapatikana; wanakushukuru 

sana. Vilevile Mheshimiwa Kitwanga, nawe nikupe shukrani kutoka kwa 

Wananchi wa kijiji cha Kwadelo, kwa kufika kwako katika Wiki ya Maji na 

kuwaelezea kuhusu Mradi huu wa Umeme Vijijini; wanawashukuruni sana.  

(Makofi) 

 

Mheshimiwa Spika, nilipochaguliwa kuwa Mbunge wa Jimbo la Kondoa 

Kaskazini mwaka 2005, umeme ulikuwepo Mjini Kondoa na si mji wote na pia 

katika Kijiji cha Poisi, basi. Mradi wa MCC nao tulipata umeme vijiji vitatu tu; Kijiji 

cha Pahi, Mnemia na Kolo. Nimesimama leo hapa, Mheshimiwa Spika, huwa 

unaniambia usilie, leo silii, nimesimama kifua mbele na Wananchi wa Kondoa 

Kaskazini mtembee kifua mbele.  Nasema hivyo kwa sababu Mradi wa REA 

katika Jimbo la Kondoa Kaskazini, tumepata vijiji hamsini na moja, tumepata 

taasisi kumi na mbili za elimu na afya; haijawahi kutokea. Vijiji hivi hamsini na 

moja, taasisi hizi kumi na mbili, zimekwishapimwa, marble zimekwishawekwa na 

hivi ninavyoongea, nina taarifa kwamba, nguzo zinapelekwa Kondoa.  (Makofi) 

 

Mheshimiwa Spika, kama sikumpongeza Mheshimiwa Waziri na Timu yake 

yote, kwa kweli naona sitakuwa nimemtendea haki hata kidogo. Mheshimiwa 

Waziri, Waheshimiwa Naibu Mawaziri na Timu yako yote, Katibu Mkuu, wote 

nasema big up. Aidha, ninaishukuru Serikali ya Chama changu cha Mapinduzi 

kwa utekelezaji wa Ilani yake, kazi inafanyika, kazi inaendelea. (Makofi) 

 

Mheshimiwa Waziri alipokuwa katika vile vijiji nilivyovitaja, aliwaambia 

Wananchi wakati wa kipindi hiki cha Mradi, uvutaji wa umeme katika nyumba 

zao utakuwa shilingi 27,000 tu. Ndugu zangu, jiwekeni tayari sasa kuvuta 

umeme, hamna lililobaki tena. Mheshimiwa Waziri aliwaahidi watu wale 

akawaaambia itakapofika tarehe 30 Juni, 2015 vijiji vyote hivyo umeme 

utakuwa unawaka na taasisi zote hizo umeme utakuwa unawake.  Hivi 

ninavyokwambia Mheshimiwa Waziri, Wananchi wale wamekwishanunua vifaa 

vya umeme; wamenunua pasi za umeme, wamenunua redio za umeme, 

wamenunua TV za umeme, wamenunua vifaa vya kuweka kwenye saloon.  

Wameanza kufungua saloon kule kwetu, kwa sababu watakuwa na hivyo vifaa.  

Vilevile wameweza kununua vifaa vya mashine za kutengeneza mafuta.  Kule 

kwetu tunalima sana alizeti, wameshajizatiti sasa kwamba, wanaweka mashine 

za kukamua mafuta.  (Makofi) 

 

Mheshimiwa Waziri, nakubali umeme ni maendeleo na wewe mwenyewe 

uliwaambia Wananchi wa Kondoa kwamba, umeme ni uchumi. Sasa mimi nina 

hakika kabisa, Wananchi wale wa Kondoa uchumi utainika, uchumi 

utaendelea, kwa sababu ya umeme. (Makofi) 

 

Mheshimiwa Waziri, maeneo ambayo uliyatembelea, nakumbuka pia 

ulipofika Mnenia, Wananchi wengi walikuwa hawajavuta umeme, 

wakakwambia tatizo gharama kubwa; ilikuwa shilingi 177,000.  Ulimwagiza 

Meneja wa Kondoa, angalia anavyochapa kazi Mheshimiwa Waziri, 

ukamwambia uje na tarehe ulimpa, ili Wananchi watoe japo kidogo kidogo 

mpaka watakapofikisha hicho kiwango kinachotakiwa ili wavutiwe umeme. 

Meneja ameshafika na Wananchi wale wameshaanza kutoa pesa kidogo 

kidogo ili zikishatimia na wao wavutiwe umeme.  Nasema haijawahi kutokea.  

Kwamba, toeni hata kidogo kidogo mkikamilisha mvutiwe umeme, imetokea 

wapi ndugu zangu?  (Makofi) 

 

Mheshimiwa Spika, sasa mtu anaposimama akasema ooh mimi sijui Waziri; 

namshangaa!  Mimi nasema Profesa Muhongo chapa kazi, wewe na Timu yako 

na Manaibu Waziri wako, Katibu Mkuu wako wote.  Wananchi wanaona kazi 

unayoifanya, wala mimi sisemi mnyonge mnyongeni, Profesa siyo mnyonge.  

Mimi nasema kwa kweli kazi uliyoifanya inaonekana. Nyumba zetu kule Kondoa 

unaziona Mheshimiwa Waziri ni nyumba ambazo zinastahili kuvutiwa umeme. 

Kwa hiyo, mimi nakushukuru sana, vijiji hamsini na moja haijawahi kutokea, 

taasisi kumi na mbili haijawahi kutokea, lakini imetokea kwa Profesa Muhongo; 

hongera sana. (Makofi) 

 

Mheshimiwa Spika, sasa mimi leo nimesema nimesimama kifua mbele na 

Wananchi huko watembee kifua mbele kwa sababu umeme unafika. 

Ninachokuomba sasa Mheshimiwa Waziri, vile vijiji vilivyobaki, nitaomba basi 

awamu inayofuata navyo viingizwe ili umeme uwake katika Jimbo lote.  Hili 

ndiyo ombi langu kwako na ninaamini utalikubali kwa jinsi ninavyokufahamu, 

wewe ni msikivu pamoja na Timu yako, Naibu Mawaziri na Katibu Mkuu, wote ni 

wasikivu.  (Makofi) 

 

 

Mheshimiwa Spika, naunga mkono hoja kwa asilimia mia kwa mia.  

(Makofi) 

 

 

SPIKA: Sasa imekuwa wengine wanaomba viatu, wengine wanaomba 

miguu, haya!  (Kicheko)  

MHE. DEVOTHA M. LIKOKOLA: Mheshimiwa Spika, ahsante. Awali ya yote 

na mimi niungane na Wabunge wenzangu, kuunga mkono hoja ya Wizara ya 

Nishati na Madini. Naunga mkono hoja kwa asilimia mia moja.  (Makofi) 

 

Mheshimiwa Spika, hii ni Wizara ya Big Result Now, kila mtu ameiona, kila 

mtu ameelewa maana ya Big Result Now kama huelewi nenda Wizara ya 

Nishati na Madini. 

 

Mheshimiwa Spika, naomba nimpongeze sana Waziri, Mheshimiwa 

Profesa Muhongo, Katibu Mkuu Maswi, Naibu Katibu Mkuu Mwihava, Naibu 

Mawaziri; mawe manne, mawe matatu. Mheshimiwa Masele pia anatakiwa 

pongezi kubwa nyingi sana. Niseme tu, kama ingekuwa Wabunge tunaruhusiwa 

kutoa azimio, tungetoa azimio kwa Mheshimiwa Rais JK amwongezee miaka 

mitano Profesa Muhongo ili nchi hii iwe na maendeleo na mwanga nchi nzima.  

(Kicheko/Makofi) 

 

Mheshimiwa Spika, nawaomba Wabunge wenzangu mniunge mkono, 

tupongeze pia Taasisi na Mashirika yaliyo kwenye Wizara hii, tuipongeze 

TANESCO, REA, TPDC, STAMICO, TMA, GST na kadhalika. (Makofi) 

 

Mheshimiwa Spika, TANSORT, nianze kuzungumzia mafanikio katika Mkoa 

wa Ruvuma. Mkoa wa Ruvuma katika bajeti hii hatuna hata cha kusema, 

umeme ambao utakuwa Gridi ya Taifa tayari milioni 300 zimetolewa, fidia 

imeanza kulipwa, umeme wa Makambako – Songea awamu hii ndiyo yenyewe. 

(Makofi) 

 

 

Mheshimiwa Spika, Mradi huu utawaunganisha Wananchi wa vijiji 120 na 

zaidi; haijawahi kutokea. Niseme kuwa, Mradi huu utakuwa na Wananchi zaidi 

ya 30,000 watapata umeme.  Niseme jambo lingine, umeme huu watakaopata 

ni tofauti na gharama nyingine, hawa watalipa gharama ya VAT tu ambayo ni 

shilingi 27,000. Wananchi wa Ruvuma wamejiandaa kupita kiasi, ninakuomba 

Profesa, kwa Mradi huu kwa kweli ifikapo 2015 uwe umekamilika, kwa sababu 

wale Wananchi wameshaweka pesa za kutosha kuunganisha umeme. 

 

Mheshimiwa Spika, ninaomba pia niunganishe na masuala ya umeme wa 

Ngaka. Umeme wa Ngaka kama utaunganishwa kwenye Gridi ya Taifa, hili 

litakuwa ni jambo zuri sana na Mkoa wa Ruvuma utakuwa ni mwanga moja 

kwa moja.  

 

Mheshimiwa Spka, nizungumzie kuhusu REA. Mwaka jana, tunaipongeza 

Serikali na hususan Kamati ya Bajeti, tulipitisha hapa bajeti na tukaongezewa 

tena pesa. Ninaomba wakati wa kujibu hoja za Wabunge, tumwombe Waziri 

wa Fedha, atupe uhakika wa Hazina kutoa pesa kwa REA. Zitoke zote kwa 

sababu hii Wizara haitaki maneno, hii ni Wizara ya kazi, kwa hiyo, kinachohitajika 

ni pesa tu kazi ifanyike. 

 

Mheshimiwa Spika, unaweza ukaangalia labda Wizara nyingine unaweza 

ukawapa ahadi, lakini siyo Wizara hii. Umeme ukipatikana ndiyo nishati na 

nishati ndiyo nguvu na nguvu ndiyo power. Hapa hatutaki mchezo, 

niwapongeze sana TPDC, wamefanya kazi ya ajabu kabisa, kweli wameweza 

kusafirisha mabomba ya gesi, wameweza kuunganisha na mabomba ya gesi 

yameshafika.  Kwa hiyo, ninaomba TPDC, elimu kwa Wananchi itolewe na 

hususan na wafanyakazi, kwa sababu hawa wataalamu wanaotuunganishia 

sasa hivi mitambo mbalimbali na mabomba haya wataondoka.  Kwa hiyo, 

Wananchi wapewe elimu, Watanzania wapewe elimu ili waweze kuendesha 

mitambo hii. 

 

Mheshimiwa Spika, wanawake wengi wanasubiri gesi, wamechoka 

kupikia kuni, wamechoka kupikia mkaa, tunataka gesi sasa.  Tunataka maisha 

bora kwa kila Mtanzania na hususan kwa wanawake.  

 

Mheshimiwa Spika, niipongeze sana Kamisheni ya Madini. Kamisheni hii 

imefanya kazi kubwa na Mheshimiwa Masele unastahili pongezi, umeweza 

kuwaunganisha wachimbaji wadogo wadogo.  Tangu tuanze humu wachimbaji 

wadogo wadogo walikuwa hawaunganishwi, lakini leo wameunganishwa, 

wanapata ruzuku, wanapata mikopo, chapa kazi songa mbele, tunataka 

ustawi wa wachimbaji wadogo wadogo. 

 

Mheshimiwa Spika, Social Responsibility, Miradi ambayo ipo kwenye 

Nishati na Madini ni mikubwa. Wachimbaji wa Madini, watengenezaji wa 

masuala ya gesi na oil, wanapata faida kubwa sana. Ninaomba kwa Mikoa ya 

Kusini, Wananchi wale wapate ruzuku ya pembejeo, walime vizuri, wapate 

pembejeo, sulphur na kadhalika.  Tunaposema Mikoa ya Kusini, nimeona 

kwenye Hotuba ya Waziri, Mkoa wa Ruvuma ameutoa; ninaomba aurudishe 

mara moja, Mkoa wa Ruvuma ni miongoni mwa Mikoa ya Kusini.  Ukumbuke 

pale Tunduru huwezi kufika Masasi ukaiacha Tunduru.  Sisi ni neighbors pale na 

kwa utamaduni wetu, sisi tunachukuliwa kama watu wa Mikoa ya Kusini. 

 

Mheshimiwa Spika, naunga mkono hoja kwa asilimia mia tatu.  

(Kicheko/Makofi) 

 

SPIKA:  Haya tumesikia.  Mheshimiwa Profesa Kapuya, atafuatiwa na 

Mheshimiwa Barwany! 

 

MHE. PROF. JUMA A. KAPUYA: Mheshimiwa Spika, nashukuru sana kwa 

kunipa nafasi hii ili nami niweze kuungana na wenzangu kuchangia hoja ya 

Wizara hii ya Nishati na Madini, ambayo ni Wizara muhimu sana. 

 

 

Mheshimiwa Spika, kwanza, naunga mkono hoja kwa asilimia mia moja.  

Tunasema kwa sababu lazima tuseme, kwa sababu kwa kweli ukiangalia 

mpangilio na presentation jinsi Waziri alivyojieleza hapa kuhusu Mpango wa 

Umeme Vijijini, kila mtu hapa amejaa furaha na mimi ni mmojawapo. Nilikuwa 

na vijiji ambavyo umeme umepita juu yake kwa muda mrefu sana; Kijiji cha 

Usindi, Sanjandugu, Shokola, leo hapa napata faraja kwamba, vimetajwa na 

kwa kweli nimemwacha Meneja kule akijaribu kuhangaika namna ya kuweka 

umeme; kwa hiyo, nakupongeza sana Mheshimiwa Waziri.  (Makofi) 

 

Mheshimiwa Spika, tatizo tulilonalo katika maeneo ambayo tulishapata 

umeme kwa muda mrefu ni usambazaji wa nguzo. Pale Kaliua Mjini inalazimika 

wakati mwingine watu wanatoa rushwa ili kupata nguzo za umeme.  Sasa 

naomba hili mliangalie katika awamu hii kuhakikisha rushwa haitolewi, nguzo 

zisambazwe kwa wingi ili watu wapate umeme. Mtaeneza umeme lakini kama 

hamkusambaza nguzo sawasawa, matokeo yake mtakuwa mna vitabu 

ambavyo marejesho yake, kwa maana ya watumiaji watakuwa wachache 

halafu baadaye mtakuja kulaumu kwamba Wananchi hawakuitikia kumbe 

sivyo. 

Mheshimiwa Spika, namkumbuka kijana wangu mmoja anaitwa 

Makamba, kila siku kazi yake ni kuniambia mzee nguzo moja tu hapa mimi 

napata umeme. Sasa saa hizi kama Mradi huu utaangalia ule upungufu 

tuliokuwa nao katika awamu ya kwanza, kuhakikisha nguzo zinasambaa katika 

kila eneo ili kila Mwananchi aweze kupata umeme, italeta tija ya kutosha sana. 

 

Mheshimiwa Spika, lingine, kuhusu vijiji vipya. Kumetokea mkanganyiko 

kule kwangu wa majina.  Nina vijiji viwili, kimoja kinaitwa Usinge na kingine 

kinaitwa Usinga. Sasa katika orodha yako wewe, umeandika Usinge mara mbili 

na Meneja akishaenda Usinge, watu wa Usinge sasa hivi wanapiga makofi 

wanafurahi kwamba, yale tuliyokuwa tukizungumza, Waziri aliyepita 

Mheshimiwa Ngeleja aliahidi kufanya ziara na unakumbuka na wewe vilevile 

ulipoingia tu nikakwambia mzee twende tukafanye ziara, ukaniambia ziara 

haina maana Kapuya wewe acha nikupelekee umeme. Sasa nashukuru 

umepeleka Usinge, lakini Usinga ni kijiji ambacho kinajitegemea. 

 

Mheshimiwa Spika, naomba na Usinga nayo kwa sababu ya 

mkanganyiko wa jina kisije kikaachwa nje nacho kipate umeme.  Ukiangalia 

ramani utakuta ni vijiji viwili tofauti kabisa; Usinge ipo kuelekea Kigoma, Usinga 

kuelekea Ugala, kuelekea Mpanda.  Kwa hiyo, ni majina mawili ambayo 

yamefanya mkanganyiko huu na kuleta tatizo hilo.  

 

Mheshimiwa Spika, vilevile katika njia hii ya umeme inayopita kuelekea 

kwa mfano, Kijiji cha Mpandamlowoka, kuna Kijiji cha Upare ambacho 

kimerukwa, lakini umeme unapita pale pale hakikutajwa.  Sasa kwa sababu 

hakikutajwa, lakini umeme unapita pale pale, ninaomba nacho kiingizwe katika 

utaratibu.  Nina hakika kwamba, umeme unapokwenda Kashishi, vile vijiji vyote 

ambavyo vipo katika mpangilio ule vyote vitapata umeme, kuhakikisha 

kwamba utekelezaji wa Ilani unakuwa umepamba moto.  (Makofi) 

 

Mheshimiwa Spika, mimi yangu yalikuwa ni hayo machache, naunga 

mkono hoja hii kwa asilimia mia moja.  Ahsante. (Makofi)  

 

SPIKA:  Ahsante.  Mheshimiwa Barwany, atafuatiwa na Mheshimiwa 

Mbowe! 

 

 MHE. SALUM K. BARWANY: Mheshimiwa Spika, nakushukuru kwa kunipa 

nafasi hii mchana huu wa leo, nami nichangie Wizara hii muhimu kabisa kwa 

maendeleo ya Taifa letu. Nianze tu kwa kuieleza Serikali jukumu kubwa ambalo 

liko mbele yake na sisi kama Wabunge dhamana kubwa ambayo iko mbele 

yetu. Dhamana ambayo kama Bunge tunayo ni kuisimamia Serikali. Wabunge 

wanaposimama katika Bunge hili na kuielekeza na kuikemea Serikali kutekeleza 

wajibu wake, sidhani kama Wabunge sisi tunafanya kosa. Ni wajibu wetu kama 

Wabunge sasa kushikamana kwa pamoja, kuangalia yale muhimu ambayo ni 

udhaifu ndani ya Serikali ili Serikali nayo ione wajibu wake wa kuyasimamia na 

kuyatekeleza kwa mujibu wa Bunge linavyoielekeza Serikali yao. (Makofi) 

 

 Mheshimiwa Spika, migogoro yote Duniani, kokote kule, inatokana na 

kutokuwepo kwa uwazi (transparency). Mambo mengi yakifungwa fungwa, 

mambo mengi yakiwa hayako wazi, Wananchi wanakuwa katika maswali 

mengi ambayo hayapati majibu. Kama Wananchi hawapati majibu katika 

maswali hayo mengi, basi majibu wanatafuta wao wenyewe na hujijibu 

maswali hayo. Wanapojijibu hatimaye huenda njia ambayo Serikali inaona 

Wananchi wameikosea Serikali yao. Ni vyema Serikali ikatambua hivyo 

kwamba, sasa wakati umefika Dunia nzima Serikali kuwa wazi ili Wananchi 

waweze kuelewa nini kinachoendelea ndani ya Taifa lao. 

 

 Mheshimiwa Spika, kuwepo kwa uwazi huu mara tu baada ya 

kugunduliwa kwa gesi katika Taifa letu, Wananchi wengi hawakupata elimu ya 

kutosha, Wananchi wengi hawakuelimishwa.  Wanaambiwa kuna utajiri 

mkubwa ambao umepatikana katika nchi kwa kugunduliwa gesi, lakini bado 

Wananchi hawajaelekezwa utajiri huo upo katika maeneo gani. Hivyo, ni 

vyema elimu sasa ikatolewa kwa Wananchi wakaelewa huo utajiri ambao 

unazungumzwa utawanufaisha vipi Wananchi wa kawaida.  

 

 

Tunazungumzia tu suala la viwanda vitajengwa, Kusini vitajengwa 

viwanda zaidi ya hamsini na ngapi, lakini jukumu la Serikali siyo kujenga viwanda 

kwa sasa, jukumu la Serikali ni kutoa huduma muhimu za jamii; hospitali, shule, 

maji, barabara.  Huduma hizo zikitolewa moja kwa moja, Mwananchi 

mwenyewe mmoja mmoja anakwenda katika ustawi mara tu baada ya kupata 

huduma hizo. Hivyo, ni vyema sasa suala la viwanda kujengwa na Serikali hiyo 

haina mantiki, leo Serikali imejitoa kabisa katika sekta ya biashara, suala la 

biashara ni sekta binafsi.  Serikali inatakiwa kuwahakikishia Wananchi 

wataboreshewa vipi huduma zao za jamii.  

 

 

Leo tukitaka kupata tiba bora, basi lazima Wananchi wa Kusini tusafiri 

kwenda Dar es Salaam kupata huduma hiyo. Wananchi wa Kusini tukitaka 

tupate elimu ya juu, basi lazima tuisafirie huduma hiyo katika maeneo mengine.  

Kwa kupatikana kwa gesi hii katika Mikoa ya Kusini, tunaitaka Serikali iangalie 

hayo sasa. Ahadi nyingi zimetolewa, tunasubiri utekelezaji wake. 

Mheshimiwa Spika, mwisho kwa umuhimu wake, tuliunda Tume katika 

Bunge lako Tukufu hili. Wananchi wa Kusini baada ya maandamano yao na 

mikutano yao kadhaa, Bunge likaona kuna haja sasa ya kuunda Tume ambayo 



Nakala ya Mtandao (Online Document) 

187 

 

ingekuja na majibu kwa tatizo la msingi ambalo lilitokea katika Mikoa ya Kusini. 

Kwa bahati mbaya, ndani ya Tume ile hakukuwepo hata Mbunge mmoja wa 

Mikoa ya Kusini, ambaye tayari angeshiriki kikamilifu katika kuona namna gani 

Tume ile imefanya kazi yake kwa ufanisi. Pamoja na kutokuwepo hata Mbunge 

mmoja kutoka katika Mikoa ya Kusini, lakini pia la kusikitisha mpaka leo bado 

taarifa ile haijafika katika Bunge letu hili na ndiyo maana Wananchi wanakuwa 

katika sintofahamu. Kwa nini Tume hii haijatoa taarifa mpaka leo? 

 

Yale yaliyofanywa yaliyafanywa kwa makusudi au Serikali ilishiriki kikamilifu 

au Bunge lilitia mkono wake katika yale?  Laiti kama Tume ingekuwa imetoa 

taarifa yake hapa na kuelekeza nini kimetokea, Wananchi wasingekuwa na 

maendeleo yoyote juu ya mtafaruku ambao umepatikana katika Mikoa ya 

Kusini. Mfano juzi tu, Wananchi wa Kusini wamefikia mahali kusherehekea 

mwaka mmoja wa tuhuma ambazo zimewakuta! Sasa kupitia Hotuba hii, 

ningeomba sasa ile Tume ambayo tayari iliundwa, ipatikane taarifa mapema.  

 

 Mheshimiwa Spika, mwisho juu ya suala ambalo tayari ni hot cake katika 

Bunge hili; suala zima la IPTL. Mimi kama Mbunge nashauri tusiyapuuzie mambo, 

tukae kama Bunge yaangaliwe haya kwa upana, kwa uwazi kabisa, tusiangalie 

tu ndani ya kuta za Bunge, tuangalie nje ya kuta za Bunge, Wananchi 

wanatusikiliza huko. Nini Wananchi wanataka, wanataka wapate ukweli 

wafahamu nini kinachoendelea ndani ya mgogoro mzima wa IPTL.   

 

 Mheshimiwa Spika, hili ni muhimu sana kwa sasa, tusipuuzie tusifunike 

funike haya mambo eti funika kombe mwanaharamu apite, hapana ni vyema 

sasa tukakaa kama Bunge, tukawapa imani Wananchi wetu, tukawapa 

matumaini makubwa Wananchi wetu kwamba, wana chombo ambacho 

tayari kinaisimamia Serikali yao ipasavyo. Serikali siyo Manabii, Mawaziri siyo 

Manabii, Wabunge siyo Manabii, ni binadamu wa kawaida na binadamu 

hakamiliki; kama kuna kasoro ndogo ndogo ambazo zimejitokeza, sote kwa 

pamoja kama Wabunge pamoja na Serikali yetu, tuone ni namna gani sasa 

tunaweza tuka-solve hizi problem ili twende mbele kuliko hivi sasa ambavyo 

kuna sitofahamu katika mambo mengi. (Makofi) 

 

 Mheshimiwa Spika, nilikuwa na hayo tu ahsante sana.  (Makofi) 

 

 SPIKA: Taarifa ile ya Tume iliyokwenda Mtwara walimaliza mwezi Januari, 

hatukuwa na Bunge tulikuwa na Bunge la Katiba. Bunge hili hatutoi taarifa hizo 

mpaka tupange.  Kwa hiyo, Mbunge siyo sahihi kwamba tumeiweka na 

hatutaki ifanye kazi. Mheshimiwa Mbowe! 

 

 MHE. DAVID Z. KAFULILA: Taarifa.  

 SPIKA: Sasa unaposema taarifa unasimama halafu mimi nakuita 

umesikia? 

 

 MHE. DAVID Z. KAFULILA: Ndiyo. 

 

 SPIKA: Basi naomba ukae sasa.  Mheshimiwa Kafulila!  (Kicheko) 

 

 MHE. DAVID Z. KAFULILA: Mheshimiwa Spika, nakushukuru. Naomba kutoa 

taarifa kwa Bunge na kwako, kuhusiana na sakata la ESCROW Account.  

(Makofi)  

 

 SPIKA: Kwa hiyo, unaweka Mezani. Page girl kachukue ile, tuna-hope 

umesaini. 

 

 MHE. DAVID Z. KAFULILA: Nimesaini kila kitu. (Makofi) 

 

 SPIKA: Okay. Mheshimiwa Mbowe, naomba uzungumze. Atafuatiliwa na 

Mheshimiwa Godbless Lema yupo? Atafuatiwa na Mheshimiwa Mipata.  

 MHE. FREEMAN A. MBOWE: Mheshimiwa Spika, nakushukuru sana kwa 

kunipa nafasi kuwa mchangiaji katika hoja ya Wizara ya Madini na Nishati. 

Wizara hii ni kubwa sana na jambo hili tumelizungumza mara nyingi na 

tumeshauri mara nyingi kwamba, kwa uzito wa majukumu ambayo yako chini 

ya Wizara hii, hata ungemuweka Malaika, angepata tabu na Wizara hii.   

 

Tumeishauri Serikali mara nyingi kwamba, ione umuhimu wa kufikiria 

uwezekano wa kuigawa; kwa sababu unapozungumza masuala ya madini 

peke yake, ni masuala mengi, ni masuala makubwa, ya gharama kubwa za 

ajabu. Unapozungumza masuala ya nishati, hoja ya nishati nayo ni hoja pana 

sana.  Mzigo wote huu kumlundukia mtu mmoja ama watu wachache kwa 

kweli kuwaonea.  Kwa hiyo, pengine katika siku za usoni kwa sababu ya 

kuongeza efficiency katika sekta mbili hizi ambazo ni muhimu sana kwa Uchumi 

wa Taifa, zenye gharama kubwa sana, ni vyema kuangalia uwezekano wa kui-

split hii Wizara, japo tunapenda sana kuwa na Serikali ndogo, lakini vilevile 

tuangalie ukweli uzito wa mambo, Wizara hii inabeba majukumu mazito sana. 

(Makofi) 

 

 Mheshimiwa Spika, tumefuatilizia mjadala wa Hotuba ya Waziri, ilivyoanza 

mpaka hapa tulipofika sasa hivi. Kwa bahati mbaya sana tunaona mjadala 

unagubikwa pengine na mitazamo ama minyukano ya makundi au ya kiitikadi, 

tunasahau kuona uzito na umuhimu mkubwa sana katika Wizara hii. Tunajaribu 

kufukia mambo makubwa mazito sana ambayo ni nyeti na yana impact kubwa 

kwenye economy yetu, kwa sababu tu tumeamua kufunga macho tumeweka 

misimamo ya kivyama.  

 Mheshimiwa Mwenyekiti, Bunge lako linapokuja kujadili masuala yenye 

impact kubwa kwenye economy, kwa misimamo ambayo watu 

wameshakubaliana kwenye caucus kwamba, tunakuja hapa kufunika, halafu 

kwa Wizara yenye uzito mkubwa kama huu, tunaijadili kwa muda wa siku moja, 

tutasema ni kanuni na muda umebana, lakini ukweli tunalitendea haki kiasi gani 

Taifa kujadili mambo mazito kama haya kwenye Wizara.  Gesi ni mambo 

makubwa sana. Masuala ya madini ni masuala nyeti na ni masuala mazito mno.  

Masuala ya mafuta, hata haya ya kawaida tu yanayotumika.  Masuala ya 

umeme vijijini.  Masuala ya uzalishaji wa umeme, mafuta mazito yanayotumika 

katika mitambo ya kuzalisha umeme; hii Wizara ni nzito, sasa hapa tunaanza 

kujadili haraka haraka, tutafukia haraka haraka mwisho tutaishia kwenye 

guillotine, tutaweka misimamo tutafukia baadhi ya mambo kwa sababu 

tumekubaliana kimsimamo, mimi nafikiri hii haituifanyii haki nchi yetu. (Makofi) 

 

 Mheshimiwa Spika, mwaka jana tuliipitishia Wizara hii fedha nyingi tu, zaidi 

ya shilingi trilioni moja na ni mojawapo ya Wizara ambayo inapata fedha nyingi 

mno, kwa sababu vilevile Miradi yake ni mikubwa na ya gharama kubwa. 

Katika fedha ambazo ziliidhinishwa kwa ajili ya maendeleo mwaka jana, 

ambazo Wabunge tulishirikiana wote kutoka Kambi zote mbili, tukasimama 

kidedea tukaishikia Serikali kidedea hapa mpaka ikaongeza fungu kwa ajili ya 

Wizara hii, lakini leo tunashangilia tunasahau mwaka jana tulifanya nini.  Ukweli 

ni kwamba, Waziri na Wizara yake, walipewa asilimia ambayo haikufika hata 

nusu ya ile bajeti ya maendeleo iliyopangwa katika fungu la fedha la mwaka 

jana. (Makofi) 

 

 Mheshimiwa Spika, ni dhahiri kama Wizara ilipewa fungu la maendeleo 

ambalo ni pungufu ya asilimia 50, ni dhahiri ile Miradi ilishindwa kutekelezeka 

kwa zaidi ya asilimia 50. Tunapokuwa tunashangilia mambo mengine hapa na 

kuzungumza kwa ushabiki, sidhani kama tunaitendea haki sana Wizara hii.  Hili 

siyo suala la Waziri, mimi sina ugomvi na Waziri wala sina ugomvi na Naibu 

Mawaziri, nina tatizo na mfumo.  Tunaweza kuwa tunazungumza mambo kwa 

sababu kuna jambo moja tuna nia ya kulificha, basi tunaamua kusahau 

mengine yote kwa sababu kuna jambo moja kwa gharama yoyote lazima 

tulifukie. (Makofi) 

 

 Mheshimiwa Spika, mwaka jana Wizara hii ilitengewa jumla ya shilingi 

trilioni moja bilioni mia moja sabini na tisa na ushee juu, lakini fedha waliyopewa 

ni asilimia 49 tu ambayo haikuweza kutekeleza hata nusu ya ile Miradi ambayo 

ilikuwa imepangwa. Sasa Miradi inachelewa kutekelezwa, Miradi inazidi kuwa 

ghali, ina Impact kubwa kwenye economy, hatutaki kujadili haya kwa sababu 

mnakusudia kufunika IPTL. Kwa sababu tunafunika IPTL tuweke misimamo, 

tayarisha watu waende wakazungumze vitu ambavyo ni stereotype. (Makofi) 

 Mheshimiwa Spika, yako mambo mengi yamezungumzwa na Hotuba ya 

Kambi ya Upinzani, laiti Serikali ingekuwa makini na Wabunge wenzetu wa 

upande mwingine mngekuwa makini, mngesoma basi angalau msome kwanza 

halafu ndiyo muanze kushambulia. Mnashambulia wakati hamsomi, 

mnashambulia wakati hamfanyi research! (Makofi) 

 

 Mheshimiwa Spika, tunajua mmesema sisi hata tukishiriki hapa 

mmeshaweka misimamo.  Mmeshaweka misimamo kwenye Kambi, hamtaki 

kujadili masuala ambayo ni objective kwa nchi yenu, mnafikiri wingi wenu 

utakuwa ndani ya Bunge na nje ya Bunge. (Makofi) 

 

 Mheshimiwa Spika, mimi nashawishika kuishauri Kambi ninayoiongoza 

kwamba, hatuwezi kuendelea kushiriki mjadala kama huu, ambao hauna 

masilahi kwa Taifa. (Makofi) 

 

 Mheshimiwa Spika, kwa misingi hiyo, kabisa nashawishika, kwa sababu 

lazima tuanze kujifunza utamaduni mpya kwamba, tunapoona mambo 

yanachakachuliwa wazi wazi, ni bora kutokushiriki mjadala ili tuwaachie mshiriki 

huu mjadala wenyewe, kama mnafikiri kwenu una faida kubwa, mtakuja 

kukutana na adhabu ya Wananchi huko nje siku za baadaye. (Makofi) 

 

 Mheshimiwa Spika, mimi nashawishika kabisa kuendelea kushiriki mjadala 

huu ni kulinajisi Taifa.  Kwa misimamo ambayo tunajua wenzetu mmeshaipanga, 

kwa mikakati ya makusudi ambayo tunafahamu mmeipanga mnashindwa 

kuangalia figures, mnashindwa kuangalia hoja, sisi tunaona labda tutakuwa na 

amani sana tukiwasaidia kutimiza azma yenu ya kulinajisi Taifa hili tukawaachia 

Bunge hili mkapitisha bajeti yenu vizuri tu mnavyotaka… 

 

 MBUNGE FULANI:  Haya nenda. 

 

 SPIKA: Naomba mnyamaze. 

 

 MHE FREMAN E. MBOWE: Mheshimiwa Spika, kama nilivyosema, tuna imani 

kwamba, hatuwezi kuona fedha nyingi namna hii zinapotea na kuna skendo 

chungu nzima katika kila eneo la Wizara hii.  Matatizo mengine yameanza 

awamu mbili, tatu zilizopita, hamtaki kuyajadili yote haya kwa sababu mnaona 

mlindane, tunaona sisi kuendelea kushiriki mjadala huu siyo kulitendea haki Taifa 

hili. (Makofi) 

 

 Kwa hiyo, tunaomba tu muendelee kujadili wenyewe mtaona raha sana 

kujadili. 

(Hapa kengele ililia kuashiria kwisha kwa muda wa mzungumzaji) 

 

 SPIKA: Kengele ya pili, ahsante.   

 

(Hapa Wabunge wa Kambi Rasmi ya Upinzani Bungeni walitoka nje ya Ukumbi) 

 

MBUNGE FULANI: Mheshimiwa Spika, naomba niwape CUF taarifa.  

 

MHE. MARTHA M. MLATA: Mipango ya Muhongo inawakimbiza. 

 

MBUNGE FULANI: Mheshimiwa Mbowe rudisha za NSSF, fisadi na wewe. 

 

 SPIKA: Wengine endeleeni, wengine nyamazeni. 

 

 

 MBUNGE FULANI: Kutoka nje UKAWA ndiyo shughuli yenu.  

 MBUNGE FULANI: Kona zote mmeshindwa mtoke. 

 

 SPIKA: Taarifa ya nini? 

 

 WAZIRI WA NCHI, OFISI YA WAZIRI MKUU SERA, URATIBU NA BUNGE: 

Mheshimiwa Spika, nilitaka tu kutoa taarifa ya uhakika kwamba, ingawa hawa 

wanasema tulikutana jana kwenye caucus kupanga, taarifa nilizo nazo ni 

kwamba, wao ndiyo wamepanga saa hizi na walikuwa na hofu na majibu ya 

Mheshimiwa Muhongo. Wamesema wamekubaliana kule kwamba, Muhongo 

atatujibu vizuri, tutaonekana wadogo. Kwa hiyo, tuamue kutoka ili tuonekane 

siyo sehemu. Kwa hiyo, wao ndiyo wamepanga, siyo jambo jipya ni la kupanga. 

(Kicheko/Makofi) 

 

 SPIKA: Waheshimiwa Wabunge, ninachojaribu kusema kwamba, 

utaratibu wetu wa Kibunge miaka yote, ratiba ya Vikao vyote vya Bunge 

inafanywa na Kamati ya Uongozi, ambayo Kiongozi wa Kambi ya Upinzani ni 

Mjumbe halali.  Tumejadiliana kwamba, kwa kuwa siku zetu zilichukuliwa na 

Bunge la Katiba ni chache, badala yake tunaongea dakika saba badala ya 

kumi, tunafanya kazi kuanzia saa tatu mpaka saba, saa kumi mpaka saa mbili 

ya usiku au zaidi na tunafanya kazi Siku ya Jumamosi full kusudi tukamilishe hili. 

Kwa hiyo, hakuna mtu aliyepanga ratiba hii kiunjanja.  Huu ni utaratibu wetu 

ambao umekubaliwa.  

 

Sasa namwita Mheshimiwa Mipata, atafuatiwa na Mheshimiwa Dkt. 

Kigwangalla kama yupo! 

 MHE. DESDERIUS J. MIPATA: Mheshimiwa Spika, ahsante sana kwa kunipa 

nafasi.  Namshukuru pia Mwenyezi Mungu, kwa kutujalia uzima. Naanza kwa 

kuunga mkono hoja, kwa kazi nzuri inayofanyika na Wizara hii na nina vigezo 

kwa nini ninaiunga mkono. Naanza na kazi nzuri iliyofanyika kutoa umeme 

Sumbawanga kupeleka Namanyere. Katika utekelezaji wa ahadi ya 

Mheshimiwa Rais, mwaka jana tulipata umeme Namanyere, Mji Mdogo wa 

Namanyere sasa unang‟ara, vijiji vyote vya Kata ya Kipande, Kata ya Chala na 

Nkandasi vining‟ara na Wananchi wamebadili kabisa maisha yao. (Makofi) 

 

 Mheshimiwa Spika, changamoto zilizopo ni chache, ambazo nazo 

zinashughulikiwa.  Leo nilikuwa ninawasiliana na Meneja wa pale Namanyere, 

anasema tumepanga bajeti kuhakikisha sasa tunaingiza usambazaji mle vijijini 

kila mahali panapotakiwa paweze kupata umeme. Kwa hiyo, si changamoto 

kubwa sana.  (Makofi) 

 

 Mheshimiwa Spika, isipokuwa katika kazi nzuri iliyofanyika hiyo Kata ya 

Kipande, Kijiji kimoja kilisahaulika kinaitwa Nkomolo Two, ni kilomita nne tu 

kutoka mahali penye umeme, naomba pasaidiwe.  Kata ya Nkandasi ni vijiji 

viwili; cha Kisura na Kijiji cha Malongwe navyo vilisahaulika, vizingatiwe katika 

awamu hii sasa hivi. Vilevile kata ya Chala, Kijiji cha Londokazi, ambacho 

kimezingatiwa katika Mradi unaokuja. (Makofi) 

 

 Mheshimiwa Spika, katika Mradi wa pili wa REA, unaokuja sasa, 

nimeupenda Mradi kwa sababu umepangwa vizuri.  Katika Mradi huu 

zimepangwa shilingi zaidi ya bilioni 290.2 za kuutekeleza na chanzo chake cha 

ndani kimepangwa shilingi bilioni 269, cha nje ni bilioni 21. Kwa mtindo huu, nina 

uhakika utekelezaji utafanyika kwa sababu chanzo kilichopo cha uhakika ni 

cha ndani.  Miradi mingi kama ingezingatia utaratibu huu ingependeza.  Local 

component kama zinahimili Mradi, maana yake utegemee kwamba, utekelezaji 

wake lazima ufike katika asilimia inayotakiwa kuliko kutegemea nje. (Makofi) 

 

Mheshimiwa Spika, katika Mradi huu pia kuna mpango mzuri wa kupeleka 

Mradi Makao Makuu ya Jimbo langu pale Kate kwa kupitia Vijiji vya Kalundi, 

Miula, Katani na vinginevyo.  Katika mtiririko mzima wa pale, kimesahauliwa kijiji 

cha Nchenje, naomba kiangaliwe. Vilevile vimesahauliwa vijiji vitatu vya Nkata, 

China, Kitosi pamoja na Kijiji cha Ifundwa. Vyote hivi vipo kilometa chache 

ambapo wangeangalia katika utekelezaji mzima wa Mradi huu, viweze 

kuzingatiwa. (Makofi) 

Baada ya kufikia hapo, kuna Kata ya Sintali, Kata ya Sintali ukitoa umeme 

pale Kalundi ni kilomita chache na kuna vijiji vitatu vya Sintali yenyewe, Nkana, 

Mkomanchindo na Kasapa, vyote viko karibu karibu.  

Nawashukuru pia REA walishaenda Mwambao mwa Ziwa Tanganyika 

wakafanya utafiti wao. Ukishapeleka umeme Kijiji cha Kasapa, utabakiza 

kilometa thelathini na kidogo kufika Mwambao mwa Ziwa Tanganyika ili kufikia 

kijiji cha kwanza cha King‟ombe. Vijiji vile navyo ukivipa umeme utakuwa 

umewakomboa Wananchi ambao sasa hivi wana changamoto ya barabara 

na mawasiliano, utavisaidia.  

 

Sasa hivi pale kuna uchumi mzuri wa uvuvi wa samaki ambao kama 

tutapeleka umeme, maana yake itatusaidia sana kuinua uchumi wa Wananchi 

wale.  Wanaweza wakaanza kuchakata samaki na kuwauza hapa haa nchini, 

badala ya mtindo wa sasa ambapo samaki wote wanaopatikana maeneo yale 

wanapelekwa Zambia, ingeweza kutusaidia sana. Kwa hiyo, naiomba REA 

katika awamu yake nyingine ifikirie.  

 

Katibu Mkuu wa CCM wa Chama Tawala, alipotembelea Mwampembe, 

aliwaambia ataongea na wahusika kuhakikisha kwamba, umeme unafika 

katika maeneo ya mwambao, mahali ambako unahitajika sana kukomboa 

maisha ya Wananchi maskini, ambao wanazungukwa na rasilimali tajiri kabisa. 

 

Mheshimiwa Spika, jambo lingine ni suala la utafutaji wa mafuta. Ukiwa 

Ziwa Tanganyika Kusini, ambako ni sehemu ya Jimbo langu, kuna harakati nyingi 

zimekuwa zikifanywa na makampuni mbalimbali.  Makampuni hayo 

yameonesha hata urafiki na vijiji jirani, lakini kwenye Hotuba hii mimi sijasikia 

hatua iliyofikiwa. Nimeona tu kwamba, kuna hatua ya Kigoma Kaskazini 

ilipofikia, lakini Kusini huku sijaona chochote. Ningependa kujua kuna hatua gani 

sasa kwa sababu harakati zilizoko kule na zilizokuwa zinafanyika tangu mwaka 

jana ni kubwa kiasi kwamba, wamejenga mahusiano na wanavijiji, watu 

wanapelekewa jezi na mipira kwa kujenga uhusiano. Kwa vyovyote vile kuna 

kitu ambacho kinaendelea, kikifafanuliwa Wananchi wakajua ni vizuri kwa 

sababu kila nikienda wananiuliza. 

 

Suala lingine ni suala la kutafuta madini. Katika eneo letu la Nkasi lote 

hasa Mwambao mwa Ziwa Tanganyika, Milima ya Chala, Milima ya Kantawa, 

Milima ya Mkwamba, paliwahi kufanyika utafiti kwa Mradi mkubwa ambao 

siukumbuki ni Mradi gani wakati ule, nilikuwa bado sijawa Kiongozi. Kuna ndege 

nyingi zilipita pale na kufanya utafiti wa kutosha na baadaye watu wale katika 

mazungumzo ya kawaida, walionesha kwamba ni maeneo ambayo tajiri katika 

rasilimali ya madini mbalimbali ya vito vya thamani ikiwa pamoja na dhahabu. 

Kwa hiyo, nafikiri nalo hilo Serikali iangalie uwezekano wa kufanya exploration 

katika maeneo hayo pengine tunaweza tukafanikiwa. 

 

Changamoto katika Mradi uliopo sasa; Namanyere tumepata Mradi lakini 

hatuna Ofisi.  Watu wanatoka  Namanyere kwenda kulipia kodi za umeme 



Nakala ya Mtandao (Online Document) 

194 

 

Sumbawanga umbali wa kilometa 100 ni changamoto, hatuna gari ni 

changamoto, hatuna watumishi wa kutosha bado ni changamoto na bado 

vifaa pia vinakuja havitoshelezi; mita  na nyaya hazitoshelezi.  

 

Mheshimiwa Spika, baada ya kusema hayo, naunga mkono hoja. 

Ahsante.  (Makofi) 

 

SPIKA: Wenzetu walipokuwa wameondoka, wote walioomba kuchangia 

walishachangia, kwa hiyo, msidhani kama kuna nafasi ya kutenga, wote 

walimaliza. Tunaendelea, Mheshimiwa Mariam Kisangi, atafuatiwa na 

Mheshimiwa Augustino Masele! 

 

MHE. MARIAM N. KISANGI: Mheshimiwa Spika, ahsante sana kwa kunipa 

nafasi. 

 

Mheshimiwa Spika, kwanza kabisa, napenda nitoe pongezi nyingi sana 

kwa Serikali kwa kufanya maboresho ya umeme katika Jiji la Dar es Salaam. 

(Makofi) 

Mheshimiwa Spika, napenda nikupe shukrani za kipekee, kwa sababu 

ulitupa usia kupitia Kamati yako, unaweza ukalisaidia sana Jimbo lako au eneo 

la Mkoa wako. Mimi nakwambia hiyo kazi nimeifanya; mimi ni Mjumbe wa 

Kamati ya Nishati na Madini, kazi niliyokuwa naifanya mle ni moja tu, kuhakikisha 

Mkoa wa Dar es Salaam unapata maboresho makubwa ya umeme. (Makofi) 

 

Mheshimiwa Spika, hilo naipongeza Serikali yangu sikivu ya CCM, kazi 

wameifanya; hongereni sana.  Yako maneno yalikuwa yanasemwa hapa, 

miaka 50 Serikali ya CCM haijafanya chochote. Kama huelewi subiri uambiwe, 

ingawa mmetoka mtanisikia huko huko mliko. (Makofi) 

 

Mheshimiwa Spika, Dar es Salaam umeme ulikuwa uanaishia Mtoni 

Mtongani, lakini leo ukitoka Mtongani unaenda Mbagala umeme, unakuta 

viwanda, unaenda Mkuranga unakuta viwanda. Kila unapokwenda, 

unapokwenda Kibiti unakutana na umeme kule, Mkuranga unakutana na 

umeme wa REA ambao unaitwa umeme wa Malima, ile ni REA. Unakwenda 

unakunywa soda baridi mpaka unafika Mtwara; dogo hilo? (Makofi) 

 

Mheshimiwa Spika, nakuja sasa kwenye barabara kuelekea Iringa Mbeya. 

Hiyo wanayosema, ulikuwa ukitoka Dar es Salaam umeme unauona umefika 

Morogoro, unaona umeme umefika Railway pale Mikumi, unaona kitaatata cha 

ajabu.  

Mheshimiwa Spika, ukitoka Dar es Salaam mpaka unafika Mbeya 

unakunywa soda baridi tu.  Unapiga soda baridi mpaka unafika Mbeya. 

(Makofi) 

 

 

Mheshimiwa Spika, Dodoma tulikuwa tunafika siku tatu na treni, umeme 

hakuna giza totoro, ukiona kitaa kile ndiyo unajua umefika Dodoma. Sasa toka 

unapotoka pale Morogoro, unakutana na umeme mpaka unaingia Dodoma. 

Haya si madogo kwa Serikali, kazi hiyo imefanywa na Serikali ya CCM. (Makofi) 

Mheshimiwa Spika, yako maneno mengi hakuna maendeleo. Miaka 50 

iliyopita mtu aliyekuwa na friji ndani alikuwa ni tajiri. Leo mafriji yanatupwa 

hovyo Kariakoo hayana hata mnunuzi; madogo hayo na umeme upo. 

 

Mheshimiwa Spika, naomba sasa nirudi kwenye Jimbo langu. Serikali 

imefanya maboresho, imejenga transformer za umeme na mitambo ya 

kuboresha umeme. Gongo la Mboto, TAZARA, Buguruni, Kijitonyama, Mbagala 

na Kurasini. Bado kuna changamoto nyingi ndani ya TANESCO. National 

Housing wanakodisha wapangaji, wapangaji wanaondoka na madeni ya 

umeme. TANESCO itaendeleaje hivyo? Madeni mengi, Serikali inadaiwa, kila 

eneo inadai TANESCO, TANESCO inatoa huduma nzuri lakini inatakiwa nayo 

tuisaidie kwa kulipa bili.  (Makofi) 

 

 

Mheshimiwa Spika, naomba sasa niende Lindi na Mtwara. Serikali 

imefanya jambo la maana sana, angalau kugundulika kwa gesi na gesi kutoka 

kuja Dar es Salaam. Ili kufungua mlango wa biashara Mtwara na Lindi, hebu 

niishauri Serikali yangu sikivu ya CCM, Mheshimiwa Waziri Muhongo, hebu ukae 

na Waziri mwenzio mtusaidie kile kipande cha barabara, mshauriane Serikali 

mfanye kwa kila njia.  Mkimaliza kazi ile mmemaliza Chama cha Mapinduzi 

kinapeta. 

 

 

Mheshimiwa Spika, Chama cha Mapinduzi kitaendelea kudumu na 

nawaambia Wakazi wangu wa Dar es Salaam, msisikie maneno, CCM hatuna 

maneno tuna vitendo na vitendi vyetu mnaviona.  Miaka inayokuja tulikuwa na 

tatizo 2011, tatizo lile lilisababisha kuzima mtambo wa IPTL, kuzima mtambo wa 

Symbion. Tulipoingia Kamati hii chini ya Mwenyekiti Januari Makamba, tulisema 

uwashwe mtambo ule ukawashwa. Sasa leo wameanza chokochoko. Mimi 

nasema mtambo ule ukizimwa, maana mara leo hivi, mara vile, mara 

wataenda Mahakamani wakaweke pingamizi, ole wao! Nawaambia Dar es 

salaam ukizimwa ule mjue waliosababisha ni hao waliotoka nje.  

Muwajue hao, hawatutakii heri wanataka mtambo ule uzimwe, sisi 

tuteseke na giza, lakini pia akina mama wajasiriamali wadogo wadogo wakose 

hata shilingi 200 ya kula. Mimi niwaombe, Wana-CCM wenzangu mlioko huko 

na wengine wote, mwone jinsi gani Chama cha Mapinduzi na Mbunge wenu 

wa CCM nawafanyia kazi ndani ya Bunge hili.  (Makofi) 

 

Mheshimiwa Spika, nimebaki mimi nitazungumzia Ubungo eneo la 

Kibamba, umeme umepelekwa bado kuna eneo Kibwegele, umeenda umeme 

mpaka Kanisani, hebu ule umeme uende upande wa pili wa Kibamba 

Kibwegele wapate nao umeme wale Wananchi. Pia, kwa waathirika 

Magwepande umeme umefika, lakini umeenda eneo moja, hebu utawanyeni 

kidogo pale nao wafaidike. Pia Chanika, Chanika umeme umeenda kwa 

waathirika wa mabomu, kuna sehemu umepita juu wanakijiji pale wanauhitaji, 

basi naomba muwashushie pale. (Makofi) 

 

Ninakuomba Mheshimiwa Waziri, Jimbo la Ubungo  uliangalie.  Mimi ni 

Mbunge wa Dar es Salaam, huyo anayekataa anatoka nje huyo kazi yake yeye 

mikataba tu, mikataba ndiyo wanaitaka Dar es Salaam? Fisadi; fisadi nani? 

Hakutumwa na sisi Watu wa Dar es Salaam aulizie mambo ya ufisadi, 

tumemtuma akaboreshe Jiji la Dar es Salaam hususan Ubungo.  (Makofi) 

 

Namwomba tena Mheshimiwa Waziri akamalizie vile vipande vya 

Kibwegele, Kawe, Magwepande na Mbezijuu mpaka Kibaha. 

 

Mheshimiwa Spika, naunga mkono hoja. (Makofi) 

 

SPIKA: Ahsante. Anayefuata sasa ni Mheshimiwa Augustino Masele, 

atafuatiwa na Mheshimiwa Dkt. Kigwangalla. 

 

 

MHE. AUGUSTINO M. MASELE: Mheshimiwa Spika, napenda kushukuru kwa 

kupata nafasi nchana huu ili niweze kuchangia katika Hotuba ya Bajeti ya 

Mheshimiwa Waziri wa Nishati na Madini.  

 

Mheshimiwa Spika, kwanza, nichukue nafasi hii kuwashukuru wale wote 

ambao kwa namna moja au nyingine, walishiriki katika kumwuguza mama 

yangu mpendwa, Mariam James, ambaye mpaka sasa ametangulia mbele ya 

haki. Mungu awabariki na awarudishie mlipotoa. 

 

Mheshimiwa Spika, Wizara ya Nishati na Madini ni Wizara mtambuka na 

kwa maana hiyo, naishauri Serikali iiangalie Wizara hii kwa macho mawili ili 

kuhakikisha kwamba uzalishaji wa umeme nchini unaendelea kupanda.  Hivi 

sasa Wizara imeamua kuchukua hatua ya kuongeza uzalishaji wa umeme 

kutoka megawatt 891 mpaka megawatt 1,583, maana yake kuna ongezeko la 

megawatt 692. 

Mheshimiwa Spika, niombe kabisa Serikali iendelee na mpango wake huu 

wa kuongeza uwekezaji katika uzalishaji wa umeme, usafirishaji na usambazaji. 

 

Mheshimiwa Spika, mimi kama Mbunge wa Jimbo la Mbogwe, ninayo 

shukrani kubwa sana mbele ya Wizara ya Nishati na Madini, kwa namna 

ambavyo imetutendea haki Wananchi wa Mbogwe, ambao tangu Dunia 

iumbwe tulikuwa bado hatujawahi kuuona umeme. Sasa chini ya Profesa 

Muhongo na Wasaidizi wake, Shirika la TANESCO pamoja na REA, Dkt. 

Mwakayeza, ndugu yangu Msofe na Watendaji wote wa REA. Nawapongezeni 

sana kwa mpango wenu kabambe wa kutupatia huduma ya umeme wenzenu 

wa Wilaya ya Mbongwe. Najua Mungu anasikia na ataendelea kuwapeni 

nguvu ili muweze kuliletea maendeleo ya aina yake Taifa la Tanzania. (Makofi) 

 

Nina imani kabisa na utendaji kazi wa wachapakazi hawa walioko katika 

Wizara hii ya Nishati na Madini kwamba, wataleta mapinduzi makubwa ya 

huduma ya umeme.  Kwa maana hiyo, hata huduma mbalimbali ambazo 

zinategemea huduma hii kama afya, ujenzi, elimu na miundombinu kama 

bandari na treni, maofisi na viwanda. Kwa kweli sina lugha nyingine ya kusema 

isipokuwa kuwapongezeni na kuwapa moyo kwamba, endeleeni na moyo huo 

mlioanza nao, msikatishwe tamaa. 

 

Katika kila jambo lilo jema, vipingamizi haviwezi kukosekana. Siku zote mti 

wenye matunda ndiyo huwa unapigwa mawe na kwa maana hiyo, napenda 

kuwatieni moyo kwamba, mwendelee kuchapa kazi.  Taifa letu la Tanzania 

linaitegemea sana Wizara hii katika hatua zote za ukuzaji uchumi na mambo 

mengine yote ya ukuzaji uchumi na huduma nyingine za viwandani na hata 

maofisini. 

 

Mheshimiwa Spika, Wilaya yetu ya Mbogwe ni mpya kama nilivyokwisha 

kusema, inahitaji uungwaji mkono kutoka Serikalini.  Kwa maana hiyo, katika 

Sekta ya Madini tunayo madini ya dhahabu, lakini wachimbaji wadogo 

wadogo hawajapatiwa maeneo ya kuchimba. Kuna mwekezaji katika eneo la 

Nyakafuru ambaye amefanya utafiti kwa muda mrefu na Naibu Waziri Masele 

alikuwepo siku ambapo Mheshimiwa Rais alifanya mkutano katika mji wa 

Masumbwe na mkaahidi kwamba mtasaidia kuhakikisha wachimbaji wadogo 

wanapatiwa maeneo ya kuchimba.  Nawaombeni sasa hebu angalieni huo 

mchakato wenu usichukue muda mrefu sana. Kama mwekezaji hana uwezo wa 

kufungua mgodi, basi yaachieni maeneo hayo ili Wananchi waweze kufanya 

shughuli zao za uchimbaji mdogo mdogo na kuweza kuendeleza shughuli zao 

za maisha ya kila siku. 

Mheshimiwa Spika, katika Miradi ya Umeme, nina Kata 16, lakini Wizara 

imetusaidia kupata umeme katika Kata 15, kuna Kata moja imesahaulika.  Sasa 

namwomba Mheshimiwa Waziri na Watendaji wake, wahakikishe Kata hiyo 

haiachwi nyuma, ipelekewe umeme ili Wananchi wale wasione 

wamebaguliwa. 

 

 

Mheshimiwa Spika, naomba kwa mara nyingine nikushukuru kwa 

kunipatia nafasi hii ili niweze kutoa mchango wangu huo. Ahsanteni kwa 

kunisikiliza.  (Makofi) 

SPIKA: Ahsante sana, Mheshimiwa Dkt. Kigwangalla, atafuatiwa na 

Mheshimiwa Maige na Mheshimiwa Steven Hilary Ngonyani. 

 

MHE. DKT. HAMISI A. KIGWANGALLA: Mheshimiwa Spika, ninakushukuru.  

Awali ya yote, nitumie fursa hii kumshukuru Mola Manani, kwa kutuwezesha tena 

kwa mara nyingine, kuwa mbele ya Bunge lako Tukufu kujadili hoja hii ya Wizara 

ya Nishati na Madini. Nianze kwa kusema kwamba, kwanza, nitakuwa mgumu 

sana kuunga mkono hoja hii kwa sababu ambazo nitazitaja baadaye. 

 

Sababu ya kwanza ni kushindwa kwa Wizara hii kutusaidia Watu wa 

Nzega kudai ushuru wa huduma uliobaki na ambao ulipaswa kulipwa kisheria 

wa shilingi bilioni nne za Kitanzania kutoka kwa mwekezaji Resolute Tanzania 

Limited. 

 

 

La pili, ni dhuluma na uonevu ambao wamefanyiwa Wananchi wa Nzega 

na Watanzania wengine, waliokuwa wakifanya kazi ya kuchimba dhahabu 

katika eneo maarufu kama Namba Saba lililopo nje ya Mgodi wa Resolute kwa 

sababu ambazo hazieleweki.  (Makofi) 

 

 

Mheshimiwa Spika, kwa nini nasema ni dhuluma? Nasema ni dhuluma 

kwa sababu Wananchi wale wako nje ya eneo la mgodi, lakini inasemekana 

kwamba eneo lile lina leseni ya Resolute, lakini Resolute hajawahi kuwalipa fidia 

Wananchi wa eneo la Mwanshina ama Namba Saba. Mgogoro huo ulipotokea, 

Serikali ilisitisha uchimbaji katika eneo lile, Wananchi wakasita kuchimba. Miezi 

miwili ikapita, Serikali hiyo hiyo, ikawaruhusu Wananchi warudi kuchimba katika 

eneo lile. Wananchi wakaenda pale, wakawekeza, wakakopa mikopo Benki, 

kwenye SACCOS na Taasisi mbalimbali za kifedha, wakaweka dhamana 

nyumba zao na mali zao, wakapata fedha wakaenda kuwekeza katika mgodi 

huu ambao kwa mara hii ya pili sasa, umeruhusiwa na Serikali kuchimba 

kinyume cha sheria. 

Mheshimiwa Spika, matokeo yake ni kwamba, sina uhakika hata wewe 

ulipewa taarifa kwamba, Mbunge wako ninakamatwa nikifanya mkutano na 

Wananchi wangu, kutaka kujua ni nini hasa kimewasibu mpaka wao 

wananyang‟anywa eneo lao la mgodi. (Makofi) 

 

Mheshimiwa Spika, na ni kinyume kabisa na Sheria ya Haki, Kinga na 

Madaraka ya Bunge, kumkamata Mbunge ambaye anahudumia Wananchi 

wake, anasikiliza Wananchi wake na kumweka ndani kama mfungwa, kama 

mhalifu wakati akifanya mikutano halali na Wananchi wake. Mikutano ambayo 

pia ilikuwa ina taarifa kwenye mamlaka mbalimbali za kisheria. 

 

Mheshimiwa Spika, jambo hili linanitia hisia sana, nimenyamaza kwa 

muda mrefu sana sikulisema, lakini kwa hakika, leo nimepata fursa naomba 

niseme hapa. Kwamba, nipo katika kuwasikiliza Wananchi wangu, inafika 

mahali navamiwa na polisi, mabomu yanapigwa, Wananchi wanatawanyika, 

wanadhurika, wanapigwa, wananyang‟anywa mali zao, halafu Mbunge 

anakamatwa anawekwa ndani, kinyume kabisa cha sheria na kinyume kabisa 

na Haki, Kinga na Madaraka ya Bunge. 

 

Mheshimiwa Spika, kwa maana hiyo, ninasema siwezi kuunga mkono hoja 

ya Bajeti ya Wizara ya Nishati na Madini kwa sababu hiyo pia. 

 

Mheshimiwa Spika, la mwisho, sitaki kuongea sana maana yake too 

emotion. 

 

Mheshimiwa Spika, la mwisho ni kwamba, Wananchi wa Nzega 

wamenituma, lakini pia ni maelekezo ya Katibu Mkuu wa Chama cha 

Mapinduzi kwenye kikao tulichokifanya na wachimbaji wale kwamba, 

Wananchi wale, ufanyike mchakato wa haraka wa kuwakabidhi eneo hilo 

waweze kuchimba, kwa sababu Mgodi wa Resolute unafungwa na in fact 

hakuna uzalishaji wowote ule na Wazungu wanaondoka. Nashindwa kuelewa 

kigugumizi cha Serikali ku-revoke leseni lile pale, ama kumtaka Resolute arudishe 

leseni kwa Serikali ili Wananchi wapewe wachimbe kinatokea wapi, wakati 

Wananchi wameshatiwa hasara kwa kupigwa tangazo la kwamba ndani ya 

saa 48, miti na ndege ndiyo ibaki katika eneo lile na asionekane binadamu hata 

mmoja na kufukia mashimo ya Wananchi ambao hawana sababu! 

 

Nimalizie kwa kuzungumzia IPTL. Si Uwana-CCM ulio mahili ama uliodumu 

katika misingi, kukubali kushangilia wizi, ama kukubali kufumbafumba mambo 

mazito kama hili la IPTL.  Huo si Uwana-CCM na wala siyo kuyaweka masilahi ya 

Watanzania ndani ya mioyo yetu; na wala si kuyaweka masilahi ya Chama 

chetu cha Mapinduzi ndani ya mioyo yetu. Kule nje Wananchi wanafahamu, 

kuna Viongozi wakubwa ndani ya Serikali wala siyo wa kisiasa, walionekana 

katika Benki ya Stanbic, wakichukua mabegi ya fedha zinazotoka kwenye 

akaunti hii ya IPTL.  (Makofi) 

 

 

Sasa leo hii hatutaki kulizungumza hili kwa sababu gani?  Nina details za 

kutosha, nimefanya uchunguzi wa kutosha, nimejiridhisha Rais hahusiki, Waziri 

Mkuu hahusiki, Spika hahusiki, Katibu wa CCM hahusiki. Wanaohusika ni watu 

ambao hata hawatafuti kura za CCM. Kwa nini sisi tunakuja kukaa hapa 

tunashabikia na kushangilia, wakati hatujapewa chochote, waliokula 

wanajulikana na wapo na hawapelekwi kwenye Kamati Teule ya Bunge 

kwenda kujibu maswali haya ili ushahidi wote tulio nao uweze kupatiwa majibu?   

 

 

 Mheshimiwa Spika, kama hili linapingwa, naomba nipatiwe majibu na 

Waziri wakati ana-wind up hapa, kwamba ni kwa nini waliamua ku-release 

mzigo kutoka kwenye Account ya ESCROW, wakati walijua kabisa TANESCO 

imefungua kesi kwenye Mahakama ya Kitaifa ya kule Marekani?  

 

Kwa nini hawakuanza kuiondoa kesi Mahakamani ndipo wa-release huu 

mzigo kwenye Account ya ESCROW?  Ni sababu zipi ziliwafanya wafanye 

hivyo? 

 Napenda nijibiwe swali hili pia; ni kwa nini Viongozi wa Wizara 

wanamshambulia sana Mzee Mkono wakati walimpa mkataba wao wenyewe 

kinyume kabisa na Kanuni za Gharama za Mawakili? Kwamba, kama fedha 

inayodaiwa inazidi bilioni kumi, basi kiwango cha gharama ya Wakili kisizidi 

asilimia tatu. Leo hii mzee Mkono akilipwa bilioni 18 kuna hasara gani wakati 

walimpa mkataba? (Makofi) 

 

Mheshimiwa Spika, nakushukuru.  (Makofi) 

 

SPIKA: Kuhusu Sheria ya Kinga na Haki za Mbunge, kwa mfano, sisi tukiwa 

tunaendelea na kikao hiki, Mbunge hawezi kuchukuliwa na mtu yeyote 

kufungwa, hasa kwenye mambo ambayo yanahusika kwenye mambo ya 

criminal offence, kama yuko hapa wataomba ruhusa kwangu.  Ukishakuwa 

huko nje, mimi hata habari sina na hasa kama na jambo lenyewe linaelekea 

kama ni la kijinai jinai hivi, kinga hazipo.  (Makofi) 

 

Sasa naomba hii pia ieleweke, kinga za Wabunge, mkiwa hapa kama hivi 

sasa, kwa kweli hakuna mtu anayeweza kukuchukua wewe akakupeleka 

kokote.  Iwapo uko hapa, unadaiwa kesi ya criminal huko nje, wanaohusika 

wataniandikia mimi barua niweze kukubali waende kuchukuliwa.  Vinginevyo, 

mambo ya kawaida haya ya madai nini, haya ya kwenu mnaweza kuchukuliwa 

tu. (Kicheko) 

Tunaendelea, nilisema nitamwita Mheshimiwa Maige, atafuatiwa na 

Mheshimiwa Ngonyani, atafuatiwa na Mheshimiwa Mteketa. 

     

MHE. EZEKIEL M. MAIGE:  Mheshimiwa Spika, nashukuru sana kwa kunipa 

nafasi ya kuzungumza. Naomba nianze kwa kutoa pongezi kwa kazi nzuri 

inayofanywa na Wizara hii. (Makofi) 

 

Jimbo la Msalala ni miongoni mwa Majimbo yaliyonufaika sana na Miradi 

ya Umeme.  Naomba niishukuru sana Wizara hii, hivi sasa tunavyozungumza 

Mradi wa Electricity Five ambao unapeleka umeme hadi kwenye kijiji changu 

cha Segese, unaendelea kutekelezwa.  Jana nimemsikia Mheshimiwa Naibu 

Waziri akituhakikishia kwamba, Mradi ule utakamilishwa ifikapo Septemba, 

mwaka huu. Kwa hiyo, Wananchi wa Segese ambao Mheshimiwa Ngeleja 

ulifika ukaonana nao, sasa naomba tuanze kufurahi kwamba umeme unakuja.  

(Makofi) 

 

Mheshimiwa Spika, lakini pia naomba nishukuru na kupongeza sna 

jitihada ambazo zimefanywa na Serikali hii, kutusaidia Wananchi wa Kahama 

tunaozunguka Mgodi wa Bulyanhulu na Mgodi wa Buzwagi ili kuweza kulipwa 

service levy. Pamoja na kwamba, hatujalipwa kwa ukamilifu, lakini tunasema 

asiyeshukuru kwa dogo basi hata makubwa hawezi kushukuru. (Makofi)  

 

Tumekuwa tukiudai Mgodi wa Bulyanhulu dola milioni moja ambazo ni 

pungufu ya zile dola laki mbili ambazo hazikulipwa kati ya mwaka 2001 hadi 

mwaka 2005. Mheshimiwa Naibu Waziri Masele na Waziri wake Profesa 

Muhongo, wamelisimamia hili tumekwishakulipwa; nashukuru sana. (Makofi) 

 

Kana kwamba haitoshi, mkataba uliofungwa wa MDA, ulizuia 

Halmashauri ya Wilaya ya Kahama kulipwa service levy kwa ile rate yake.  

Badala yake tukaambiwa tuwe tunalipwa dola laki mbili, lakini kwa majadiliano 

ambayo wameyafanya na nimeona kwenye Hotuba ya Waziri, sasa mwekezaji 

amekubali kuanza kulipa hiyo 0.3%.  Naomba nishukuru sana juhudi hizo. 

(Makofi) 

 

Mheshimiwa Spika, naomba nitende haki kwamba, msingi wa mambo 

yote haya umefanyika na Viongozi waliotangulia. Kwa hiyo, katika kufanya 

hivyo naomba nimshukuru kipekee sana Mheshimiwa William Mganga Ngeleja, 

ambaye labda kwa kulikumbusha tu Bunge lako, ni kijana huyu aliyesimamia 

utengenezaji wa Sheria ya Madini ya Mwaka 2010. Kijana huyu ndiyo 

aliyeanzisha Mpango wa Bulk Procurement, unaofanya vizuri sana hivi sasa. 

Kijana huyu alidhibiti uchakachuaji wa mafuta.  Kijana huyu alianzisha na kusaini 

mkataba wa gesi wa bomba linaloendelea kujengwa. Kijana huyu amekuwa 

akitaja Miradi mingi ya Umeme ukiwemo Mradi wa Kinyerezi na Mradi wa 

Nyakato. (Makofi) 

 

Mheshimiwa Spika, kwa hiyo, kwa kifupi, nawapongeza hawa 

walioendeleza, lakini naomba na yeye nimkumbuke na kumpa pongezi nyingi.  

Nimwombe katika dua zake na ndoto zake, hawa wanaoyaendeleza basi 

awakumbuke kufanya nao kazi. (Kicheko) 

 

Mheshimiwa Spika, naomba nizungumzie jambo moja la pili la muhimu 

sana, ambalo ni usalama katika Mgodi wa Bulyanhulu.  Mgodi wa Bulyanhulu 

unachimba kwa kuingia chini ya ardhi, yaani underground. Mazingira ya kazi 

kwenye Mgodi huu ni ya hatari sana.  Katika Mgodi huu kuna maradhi ambayo 

tunaita slow killers.  Hivi tunavyozungumza, wako wafanyakazi zaidi ya 40 

ambao wanaendelea na matibabu sehemu mbalimbali.  Maradhi 

yanayotokana na uvutaji wa hewa chafu kule chini ya ardhi.  Vilevile wako 

wafanyakazi wengine wengi sana na wengine wamekwisha kufariki kati ya 

mwaka 2007 hadi hivi sasa wafanyakazi zaidi ya 16 wamekwisha kufariki kwa 

maradhi waliyoyapata wakiwa Mgodini. 

 

Baya zaidi, pamoja na mazingira hayo ya kazi, Wizara ya Kazi na Ajira na 

Wizara  ya Nishati na Madini, wamekuwa hawafanyi kazi kwa pamoja na 

wafanyakazi kwa maana ya TAMICO,  kumbana mwekezaji ili aweze kusaini 

mkataba wa hali bora za wafanyakazi. Kulikuwa na majadiliano mwaka 2012, ili 

wafanyakazi hawa waweze kuweka mkataba na mwekezaji huyu waweze 

kuwa wanapata huduma bora ikiwemo matibabu nje ya nchi, kwa sababu 

mardhi mengi wanayoyapata hayana matibabu kwa hapa nchini. Mwekezaji 

amekuwa akikaidi, Serikali imekuwa haisaidii hasa Wizara ya Kazi na Ajira 

pamoja na Wizara hii ya Nishati na Madini; niombe sana suala hili lifuatiliwe 

 

Mheshimiwa Spika, kubwa zaidi, pamoja na wafanyakazi kuwa 

wanaumia, sasa kumeanza kutokea tatizo lingine kubwa zaidi. Hivi 

tunavyozungumza, mfayakazi Slivanus Charles Fungwe, alipotea mgodini tarehe 

11 Mei na mpaka sasa hajulikani aliko. Kwa mujibu wa Sheria za Usalama 

Mahala pa Kazi, OSHA anatakiwa baada ya mfanyakazi kupotea kama hivi, 

atoe notice ya kumzuia mwekezaji kulipua ili mfanyakazi yule aweze kutafutwa 

na kuokoa maisha yake.  

 

Mpaka hivi tunavyozungumza, pamoja na jitihada za wafanyakazi 

zilizofanyika kati ya terehe 20 hadi 24, kumwomba mwekezaji asiendelee kulipua 

baruti amekaidi, ameendelea na uchimbaji kama kawaida na mpaka sasa hivi 

tunavyozungumza, Charles Silvanus Fungwe hajulikani aliko! Huu ni mfano 

mdogo sana wa madhara makubwa wanayopata wafanyakazi kwenye eneo 

hili. 

Mheshimiwa Spika, niombe sana, nisifike hatua ya kuanza kuzuia 

mshahara wa mdogo wangu Mheshimiwa Masele au Waziri wake, jambo hili 

nisikie kauli ya Waziri katika majumuisho. Silvanus Charles Fungwe yuko wapi?  

Nitafurahi sana Waziri akiniambia kwa sentensi moja tu kwamba, yuko mahali 

fulani na kesho ataonekana. (Makofi) 

 

Mheshimiwa Spika, mwisho, naomba nizungumzie, tumesema sana 

kuhusu wachimbaji wadogo wadogo, Kahama bado hatujapata maeneo na 

hata hizi fedha ambazo wanakopeshwa kupitia TIB hatunufaiki nazo, kwa 

sababu hatuna maeneo ya kutosha. Naomba Serikali ifanye jitihada ili tupate 

maeneo. 

 

 

La mwisho, mgodi unatakiwa kutunufaisha. 

 

 

Mheshimiwa Spika, naomba kuunga mkono hoja. (Makofi) 

 

SPIKA: Ahsante, muda umefika.  Mheshimiwa Stephen Hilary Ngonyani, 

atafuatiwa na Mheshimiwa Mteketa, atafuatiwa na Mheshimiwa Godfrey 

William Mgimwa. 

MHE. STEPHEN H. NGONYANI: Mheshimiwa Spika, nakushukuru sana.  

Kwanza, nianze kwa kuunga mkono hoja kwa asilimia 100. Namshukuru sana 

Mheshimiwa Rais kwa kumchagua Profesa Muhongo kuwa Kiongozi katika 

Wizara hii.  Kwa sababu mambo aliyoyafanya Mheshimiwa Muhongo na 

Wasaidizi wake, haijawahi kutokea. (Makofi) 

 

Nimesema haya kwa makusudi, kwa sababu juzi tu katika Kata yangu ya 

Mnyuzi, umeme ulikatika kwa muda mrefu.  Transformer ilikuwepo, lakini Waziri 

alipotoka nje kupiga simu, saa hiyo hiyo transformer liliwekwa ndani ya gari na 

leo hii Wananchi wangu wa Mnyuzi wanampongeza sana Waziri; hongereni 

sana. (Makofi) 

 

 Mheshimiwa Spika, Waziri amewaambia Watu wa Mtwara na Lindi 

kwamba atawapunguzia umeme. Nimeshukuru sana kwa msaada 

atakaowasaidia.  Nataka Serikali ijue kwamba, vyanzo vikubwa vya umeme 

Tanzania vilianzia Hale na Chemka mbona sisi hatupunguziwi idadi ya umeme 

na huko ndiyo chanzo kikubwa cha umeme? (Makofi) 

 

 

 Kama wenzetu wa Lindi wameweza kupunguziwa, leo hii Wananchi wa 

Korogwe na wao naomba Mheshimiwa Waziri, kwa sababu kati ya Maprofesa 

ambao wanajua kutofanya siasa wanafanya mambo kwa vitendo, wewe ni 

miongoni mwa watu waaminifu sana kama mimi Profesa mwenzio hapa. 

(Kicheko/Makofi) 

 

 

 Mwaka huu Profesa mmenitengea shilingi bilioni 5.5 kwa ajili ya REA 

kusambaza umeme vijijini, Mungu awabariki sana. Nataka nimwambie 

Mheshimiwa Waziri, kuna baadhi ya vijiji, hii bilioni 5.5 ni kwa ajili ya Jimbo langu 

tu la Korogwe Vijijini. Nasema Wizara ya Nishati na Madini, Mungu awabariki, 

mwendelee na mtazamo huo na mfanye kazi bila kuwa na matatizo ya aina 

yoyote. Hao waliokwenda kufanya vurugu na kuwekwa ndani waacheni tu, 

Mungu atawasaidia. (Makofi) 

Mheshimiwa Spika, katika Wilaya yangu ya Korogwe Vijijini, kuna baadhi 

ya vijiji vinapata umeme mwaka huu, lakini kuna vijiji ambavyo vimetelekezwa, 

naomba Mheshimiwa Waziri avichukue navyo safari hi wapate. Nina Kata 20, 

kuanzia na Kata ya Mkomazi, naomba sana Mheshimiwa Profesa mwenzangu 

hebu vifuatilie hivi. Katika Kata ya Mkomazi kuna Kijiji cha Manga Mikocheni na 

Manga Tindilo, naomba safari hii viwekwe katika kumbukumbu ya kupata 

umeme.  Katika Kata ya Mazinde, kuna Kijiji cha Goha na Kijiji cha Kasiga, hivi 

vijiji vimekaa kwa muda mrefu havisikii wala havijajua lini umeme utapatikana. 

Naomba Mheshimiwa viangaliwe vijiji hivyo. 

 

Katika Jiji la Mombo, kuna Kitongoji cha Fune pale na Mlembule, hawa 

watu umeme umefika mpaka mlangoni kwao, lakini namna ya kusogeza pale 

na kupata nguzo haipo. Naamini wasaidizi wako na wewe mwenyewe mko 

makini sana, hasa ukizingatia kwamba, huna maneno ya uongo, ni maneno ya 

ukweli, naamini hivi vijiji vitapata umeme. 

 

Mheshimiwa katika Kata ya Mkalamo mmenipelekea umeme katika 

hospitali, lakini Makao Makuu ya Kata haijapata umeme na ni sehemu kubwa 

ambayo wanatoka wafugaji wangu, ndiyo sehemu kubwa kwenye Zahanati 

ambayo inamilikiwa na masista na kuna Sekondari ambayo imejengwa kwa 

nguvu za Wananchi.  Naomba wapate umeme. 

 

Mheshimiwa Spika, katika Kata ya Chekelei, kuna kijiji pale, Vuluni, 

Madala pamoja na Kwa Mkole; hivi vijiji nguzo za umeme zimepita milangoni 

mwao.  Wamelia wee, hawajui pa kulilia wapi, pamoja Kijiji cha Madumu. 

Mheshimiwa Waziri, nakuomba, nakuamini sana, hii sehemu ipate umeme mara 

moja. 

 

Katika Kata ya Makuyuni, Vijiji vya Kwa Sunga, Kwa Sheikh Ameir na 

Mpirani, umeme umefika mpaka mlangoni, lakini hawajui ni namna gani ya 

kuweza kuupata.  Ninaamini kabisa kwa uwezo wako wewe na uongozi 

mliokuwa nao Wizara ya Nishati na Madini safari hii, najua kabisa kwamba 

umeme utafika.  (Makofi) 

 

Kata ya Mswaha ni mpya, ina Makao Makuu, ina Shule ya Sekondari na 

Hospitali, lakini hawana umeme.  Kata ya Mswaha peke yake ina vijiji ambavyo 

sasa hivi vyote havina umeme. Naomba uviangalie sana, hasa Makao Makuu 

ya Kata ya Mswaha.  Naamini Mheshimiwa Waziri ni msikivu, vijiji hivyo vitapata 

umeme, ukizingatia kwamba, vijiji hivi vyote vinatokea kwenye Jimbo langu. 

 

Mheshimiwa Kata ya Kelenge, kuna Kijiji pale cha Vingo na Kijiji cha 

Mianzini, hawana umeme. Kata ya Kwagunda, kuna Kijiji cha Mng‟aza, umeme 

umepita mlangoni, lakini vijiji hivyo havina umeme.  Kuna Kata ya Mpale, hii ni 

Kata mpya, lakini hakuna hata kitongoji kimoja chenye umeme. Naomba 

Mheshimiwa Waziri, nakuamini sana, hivi vijiji vipate umeme. Kata ya Kizara, 

wamewanyima hata mawasiliano ya simu, jamani hata umeme! Miaka yote hii 

mawasiliano ya simu tumesema, tumechoka, lakini kwa sababu wewe ni 

msikivu, naomba vipate umeme. 

 

Mheshimiwa Spika, baada ya kusema haya, nataka kuja kwenye 

machimbo. Katika machimbo, imezungumzwa hapo kwamba, wachimbaji 

wadogo wadogo wametengewa fedha.  Machimbo haya kama 

yametengewa fedha, kule kwangu Kigwasi, Kalalani na Ngombeni kwa majirani 

zangu, hawajapata hiyo fedha ambayo inazungumzwa. 

 

Niliuliza swali hilo hapa Bungeni nikaambiwa kwamba, Wananchi 

watagaiwa, naomba Mheshimiwa Naibu Waziri Masele, wewe ni rafiki yangu, 

umenisaidia mambo mengi kuhamasisha wachimbaji wadogowadogo, nenda 

Kalalani, mpaka Kigwasi na Ngombeni, kaangalie Wananchi wanavyopata 

shida; na kama kweli Serikali imetenga fedha, basi naomba na kule zipelekwe ili 

wachimbaji wadogowadogo waone ni namna gani na wao watajisaidia, 

maana kuna wengine wamezuia maeneo lakini hayana kazi ya kufanya. 

Mheshimiwa Spika, kuna Kijiji cha Makangala, kuna Kijiji cha Kumnahauya 

na Pemba, umenipelekea umeme mpaka Mbuyuni, naomba vitongoji hivyo 

viwili vilivyobakia, kwa sababu kuna Madhehebu pale na kuna sehemu maalum 

pale, naomba pia vijiji hivi vipate umeme.  

 

Mheshimiwa Waziri, wewe ni msikivu sana, sisi tunakuamini sana, kama 

kuna mtu anakuja kisiasa hapa mimi Wananchi wangu hawakunituma nije 

niseme…  

 

(Hapa kengele ililia kuashiria kwisha kwa muda wa mzungumzaji) 

MHE. STEPHEN H. NGONYANI: Naunga mkono hoja kwa asilimia 350.  

(Makofi) 

 

SPIKA:  Ahsante. Sasa nilisema namwita Mheshimiwa Mteketa, atafuatiwa 

na Mheshimiwa William Mgimwa na Mheshimiwa Richard Ndassa, ajiandae. 

 

MHE. ABDUL R. MTEKETA: Mheshimiwa Spika, ahsante sana kwa kunipa 

nafasi hii. Kwanza kabisa, napenda kuipongeza Serikali ya CCM, kwa kazi 

kubwa inayofanya kusambaza umeme nchi nzima.  

 

La pili, napenda kumpa pngezi Bwana Muhongo, kwa kazi kubwa mno 

anayoifanya, kwa sababu kuna watu wamesema kwamba, wao wako tayari 

kupigwa risasi kuliko kuunga mkono kitu hiki.  Nasi tuko tayari kukupigania wewe 

mpaka tone la mwisho la damu yetu, tujue kabisa unashinda. Kazi unayoifanya 

ni kubwa na timu yako ni kubwa. Timu hii sisi tunaiita dream team, kwa sababu 

wewe unachukua namba sita kama mid field, mawe matatu anachukua 

namba nane, Masele namba kumi. Hapa timu pinzani wametia mpira kwapani 

wamekimbia, kwa sababu wao wana umeme na kila kitu. (Kicheko/Makofi) 

 

Mimi napenda kuunga mkono na sasa hivi nataka kujikita katika Jimbo 

langu la Kilombero. Jimbo langu la Kilombero kuna Gridi mbili za umeme; Kihansi 

na Kidatu. Kwa miaka yote 50 watu wanaona umeme unapita kwenye nguzo, 

kazi yao kulinda nguzo. Naomba kabisa REA ikafanye kila njia tupate umeme 

vijijini bila matatizo.  Tumechoka, umeme wa Ifakara una matatizo makubwa 

mno, kila siku Ifakara umeme unakatika, watu hawafanyi shughuli zao vizuri. 

Ulisema mgao hakuna, lakini Ifakara kuna mgao; Siku ya Jumanne umeme 

unakatwa asubuhi mpaka saa kumi na Alhamisi unakatwa asubuhi mpaka saa 

kumi; hatuelewi kwa sababu gani! Watu wanashindwa kufanya kazi zao. 

 

Katika Kijiji cha Mlabani Kidatu, Wananchi wameshachanga shilingi milioni 

mbili wanataka umeme, lakini mpaka sasa hivi ni kimya. Tunaomba umeme 

uletwe kutoka Kihansi, upitie Mngeta, ambapo Mngeta kuna Kampuni ya KPL 

kubwa mno ya Marekani, lakini hakuna umeme. Uje mpaka Idete, uje mpaka 

Mbingu, uje mpaka sehemu zote zilizobaki, Mofu na sehemu zingine. Tunaomba 

kabisa bila kukosa. (Makofi) 

 

Mheshimiwa Spika, tumepata tetesi kwamba, kuna mafuta Mang‟ula na 

Ulanga.  Sasa tunataka tuhakikishiwe kweli mafuta haya yapo au hakuna. 

Tunaomba kabisa, kazi mnayoifanya ni nzuri na hawa Wapinzani wanaopinga ni 

watu kama vipofu hawataki kuona.  Kwa sababu kila Mbunge anayesimama 

hapa anawa-praise kwa kazi yenu nzuri mnayoifanya na umeme mnauleta.  

(Makofi) 

Katika Kitabu cha Hotuba ukurasa 30, kuna ujenzi wa miundombinu ya 

umeme Kilombero na Ulanga. Hapa tunakushukuru kwamba, kazi hii kweli ianze, 

tumeona imeanza Chita, wamechimba mashimo tu na nguzo zipo, lakini 

contractor kakimbia.  Tunaomba REA mfanye mpango, hao watu warudi. 

 

 

Mchango ambao unachangwa kwenye petrol, tunaomba Wizara ya 

Fedha, bila kusita, fedha hii muipeleke haraka katika Wizara hiyo, kusudi sisi 

tupate umeme kwa Wananchi wote. (Makofi) 

Mheshimiwa Spika, mimi huwa sisemi sana, mambo yangu ni machache, 

lakini naomba umeme utolewe katika vijiji vyangu hivyo nilivyovitaja ambavyo 

wamechoka kulinda nguzo na kulipa shilingi 3,000. (Makofi) 

 

Mheshimiwa Spika, ahsante sana, naunga mkono hoja mia kwa mia.  

(Makofi) 

 

MHE. GODFREY W. MGIMWA: Mheshimiwa Spika, ahsante sana. Awali ya 

yote, ningependa kumshukuru Mwenyezi Mungu, kwa kunipa nguvu na afya 

tele. Napenda kuunga mkono hoja hii kwa asilimia 100. Ninaunga mkono nikiwa 

na imani kubwa kabisa kwa Mawaziri wote na kwa Chama cha Mapinduzi na 

Serikali yake. (Makofi) 

 

Katika Jimbo langu la Kalenga umeme umekuwa ni tatizo. Ninaamini 

kutokana na Hotuba ya Waziri, tatizo hili litatatuliwa kwa haraka. (Makofi) 

 

 

Kwanza, ningependa kuishukuru Wizara na Waziri wake, kwa kazi nzuri 

waliyoifanya mpaka muda huu katika Jimbo langu.  Vilevile ningependa 

kugusia mambo mawili, matatu, ambayo yapo katika bajeti hii inayokwisha, 

kwamba; Wizara imejaribu kuainisha baadhi ya vijiji ambavyo vitapata umeme 

katika mwaka huu. Kwa hiyo, ningependa kuviweka wazi vijiji hivi na kuishukuru 

Wizara.  Kijiji cha Kiwele kitapata umeme, Itengulinyi, Maboga, Kiponzelo, 

Ulanda, Weru, Wasa, Magulilwa, Mgama A, Mgama B na Lumuli. Ninaishukuru 

sana Serikali, kwa kuwa nimeshaongea na Mawaziri na wamenihakikisha 

kwamba, umeme utakuja. (Makofi) 

 

 

Jambo la pili, ikiwa umeme huu utafika katika Jimbo langu basi naamini 

vijana watakuwa tayari kufungua saloon zao kuhakikisha kwamba, wanajipatia 

maendeleo na wako tayari. Vilevile watapata nafasi ya kuweza kupata habari 

kupitia televisheni na naamini hilo litawasaidia sana kuweka maendeleo katika 

Jimbo langu. (Makofi) 

Zipo baadhi ya changamoto ambazo nikiziangalia kuna vijiji kadhaa 

bado havijapata umeme. Vijiji hivyo ni Magubike, Nyamihuhu na Ilala Simba. 

Sasa vijiji hivi vina matatizo, umeme upo maeneo hayo lakini bado wanakijiji 

hawajapata umeme wa uhakika. Kwa hiyo, ningependa  katika bajeti ya 

mwaka huu, Serikali iangalie namna ambavyo wanaweza kuvisaidia vijiji hivi. 

Kuna baadhi ya vijiji ambavyo vina msiba mkubwa sana, ningependa kuvitaja 

vijiji viwili ambavyo kila nikienda Jimboni vinanililia, Vijiji hivi ni Tagamenda na 

Wenda.  

 

Mheshimiwa Spika, vijiji hivi viwili umeme unapita juu unakwenda vijiji 

vingine vya mbele.  Sasa ningependa tu kumwomba Mheshimiwa Waziri 

avitazame vijiji hivi kwa kuwa tayari umeme upo katika eneo hilo, tatizo ni 

transformer. Kwa hiyo, ningependa sana Mheshimiwa Waziri ulitazame suala hili. 

 

Mheshimiwa Spika, isingekuwa vyema kama namaliza bila kutaja vijiji 

ambavyo ningependa viainishwe katika bajeti ya mwaka huu. Ninaomba Vijiji 

vya Ibumila, Isupilo, Msuluti, Kibebe, Mangalali, Kikombwe, Malagosi, 

Mfukulembe na Itagutwa viweze pia kuingizwa katika Mpango wa REA au 

Mpango wa Kugawiwa Umeme katika kipindi hiki cha bajeti cha mwaka huu 

wa 2014/2015.  (Makofi) 

 

Kwa kweli nisingekuwa na maneno mengi, lakini kuna jambo moja 

limenigusa, lilizunguzmwa suala la Mbunge mmoja, lakini nisingependa 

kuzungumza sana, kwa sababu hayupo. Naomba mambo mengine 

yasiongelewe hapa kwa kuwa yameshapita. Imetamkwa kwamba, Marehemu 

anatakiwa afanyiwe hili na hili lakini mimi kama Mbunge nisingependa suala hili 

lirudiwe; namwomba Mheshimiwa Kafulila asahau kabisa kuongelea masuala 

haya. (Makofi) 

 

Mheshimiwa Spika, mwisho kabisa, ninaunga mkono hoja na ninashukuru 

sana. Ahsante. (Makofi) 

 

SPIKA:  Ahsante. Sasa nimwite Mheshimiwa Richard Ndassa, atafuatiwa 

na Mheshimiwa Mwigulu Nchemba. 

 MHE. RICHARD M. NDASSA: Mheshimiwa Spika, nakushukuru sana kwa 

nafasi hii. Nianze tu kwa kusema kwamba, naunga mkono Hotuba ya Wizara ya 

Nishati na Madini kwa asilimia mia moja.  Naunga mkono kwa sababu 

yaliyoandikwa humu ndani, kwa Wabunge wote wanaopenda maendeleo, 

kwa Wabunge wote waliomo humu ndani, nina hakika kila Mbunge ameguswa 

kwenye eneo lake. Hata hawa waliotoka, wanaona aibu kwa sababu kila 

sehemu wametajwa, kwamba kwenye eneo lako tutakupelekea umeme, 

kwenye eneo lako kutakuwa na umeme. Sasa kwa sababu wameona hawana 

hoja ndiyo maana wametoka.  (Makofi) 

 Niseme tu kwamba, kwa wale wanaowaongoza, waliowachagua, 

hawawatendei haki. Kitendo cha kutoka ndani ya Bunge si uungwana hata 

kidogo. Kwenye UKAWA watoke na hata huku kwenye Wizara hii nako watoke! 

Ninaomba Wananchi wawahukumu huko waliko, muwaulize mmetoka kwa 

sababu gani? Kitu gani ambacho kimewasababisha mtoke? Hivi kukaa kwenye 

Caucus ya Chama cha Mapinduzi ni kosa, ni nongwa?  Mbona wao wanakaa 

na sasa hivi inawezekana wako kwenye kikao! Kwa hiyo, Wananchi 

wawahukumu kutokana na matendo yao. (Makofi) 

 

 Mheshimiwa Spika, nimpongeze sana Mheshimiwa Waziri na Watendaji 

wake. Tuko nyuma yako Mheshimiwa Waziri. Niwaombe sana TANESCO, EWURA, 

REA, TPDC, TMAA, PIC, TANSORT, PUMA, neneni mkasimamie yale yaliyoandikwa 

kwenye Kitabu chenu sasa ili tutakapokuata mwakani tuwaulize mmetekeleza 

kwa asilimia ngapi yale tuliyokubaliana. Sina tatizo na Mheshimiwa Waziri, 

tunajua Mheshimiwa Waziri ni mchapa kazi. (Makofi) 

 

 

 Mheshimiwa Spika, moja ambalo linanishikitisha kidogo, ulishalitolea 

maelezo, suala la ESCROW na IPTL, kwamba, Kamati ya PAC, kupitia Kiongozi 

wake, ulitoa maagizo kwamba, kazi hii sasa ipelekwe PCCB pamoja na CAG.  

Sasa nashangaa jambo hili kila saa linajirudia humu humu ndani, sijui tuamue 

namna gani kwa sababu tayari ulishalitolea maagizo!  

 

 Mheshimiwa Spika, naomba sana, tusipoangalia sisi Waheshimiwa 

Wabunge, tutajivunjia heshima yetu wenyewe. Tumekuwa watu wa kutumika. 

Tunatumika na watu, nendeni mkafanye jambo fulani kwa kitu fulani. Kabla ya 

Hotuba hii, vyombo vya habari viliandika; “Muhongo Kikaangoni, Bunge 

Kuwaka Moto.” Sasa sijui Muhongo ana kikaango gani hapo alipo, naona ame-

relax tu hana tatizo hata kidogo. Sijaona kikaango hata kidogo. 

(Kicheko/Makofi) 

 

 Mheshimiwa Spika, ukisoma kwenye taarifa ya wenzetu humu ndani, 

Mheshimiwa ndugu yangu, rafiki yangu, anasema hatujasoma, mimi nimeipitia 

hii Hotuba yao. Huwezi ukaanza kulaumu kuanzia asubuhi mpaka asubuhi, 

haiwezekani, as if Serikali ya Chama cha Mapinduzi haijafanya lolote lile zuri. 

Pale pazuri shukuru basi, kuanzia mwanzo wa kitabu chake mpaka mwisho 

hakuna hata zuri lililosemwa. Jamani, yote yaliyojadiliwa humo kwenye Majimbo 

yetu tunayaona, umeme unakwenda, kila mtu anashangilia, leo unasema 

hakuna kitu kilichofanyika. Yapo matatizo kidogo, tuwaambie hapa mmekosea, 

nendeni mkarekebishe.  Kulaumu kuanzia mwanzo mpaka mwisho 

hatuwatendei haki hawa wataalamu wetu. Tunawavunja moyo.  

 Tusipowatia moyo hawa wataalam, watakuwa wanajifikiria kwamba, 

tunapokwenda Bungeni tunakwenda kwenye kikaango.  Tukienda kwenye 

Kamati ya Nishati na Madini ni kikaango. Kwa nini tusiwape moyo kwa kazi nzuri 

wanayofanya!  (Makofi)  

 

 Hivi leo umeme umetoka asilimia 10 mpaka asilimia 36, hiyo ni kazi ya 

nani? Ya TANESCO na Serikali ya Chama cha Mapinduzi. Kwa nini tusifurahie? 

Nawaomba sana Waheshimiwa Wabunge na Wananchi wote wa Tanzania, 

tuunge mkono juhudi za Chama cha Mapinduzi za kupeleka umeme vijijini na 

mijini.  Tusipofanya hivyo, tutakuwa hatuwatendei haki ndugu zetu, wataalam 

wetu. (Makofi) 

 Mheshimiwa Spika, mwisho, nimtake sana Mheshimiwa Waziri wa Nishati, 

msimamo wake uwe huo huo, usibadilike hata kidogo, asitishwe, asiogope, sisi 

tuko nyuma yake, tunataka maendeleo, hatutaki maneno. Ninajua uwezo 

anao. 

 

 Mheshimiwa Spika, nakushukuru sana naunga mkono hoja. (Makofi) 

 

MICHANGO KWA MAANDISHI 

 

 MHE.  ALBERT O. NTABALIBA: Mheshimiwa Spika, napenda kupongeza 

Wizara kwa kazi nzuri sana inayofanya. Naunga mkono hoja. 

 

 Mheshimiwa Spika, ombi kwa Wizara.  Mipango ya umeme wa REA ipo 

katika vijiji vyetu lakini mpaka sasa wakati Wabunge wengine wanapiga makofi 

ya kupata umeme sisi wa Jimbo la Manyovu/Buhigwe hatujaona umeme.  

Naomba na Wilaya yetu ipewe kipaumbele.  Mkandarasi amepita Jimboni lakini 

wananchi wanasikia mahali pengine, naomba Buhigwe nayo ikumbukwe. 

 

 Mheshimiwa Spika, mwisho naunga mkono hoja na kwa niaba ya 

wananchi tunayo imani kubwa kwa Mawaziri na watendaji. 

 

 MHE. SAID J. NKUMBA: Mheshimiwa Spika, naomba kuunga mkono hoja. 

Naipongeza Wizara kwa kazi nzuri wanayoendelea kufanya hasa ya usumbazaji 

umeme vijijini. 

 

 Mheshimiwa Spika, Wilaya ya Sikonge kwa awamu hii imepata umeme 

vijijini 18 (kumi na nane), naishukuru Serikali. 

 

 

 Mheshimiwa Spika, naleta maombi kwenye Kata za Kisanga, Kitunda na 

Kiloli wapatiwe umeme.  Kitunda ni Makao Makuu ya Tarafa, kuna taasisi za 

elimu, afya na idadi ya wakazi ni kubwa. 

 Mheshimiwa Spika, naunga mkono hoja. 

 

 MHE. JUMA SURURU JUMA: Mheshimiwa Spika, kwanza naunga mkono 

hoja ya Wizara hii kwa asilimia 100. 

 

 Mheshimiwa Spika, pili napenda kuwapongeza viongozi wa Wizara hii 

kwa kazi nzuri ya kutekeleza ilani ya CCM. 

 

 Mheshimiwa Spika, tatu, kuna malalamiko mengi ya wananchi ambao ni 

wachimbaji wadogo wadogo ya kutokuwa na uhakika wa umiliki wa migodi 

hiyo.  Hivyo, naiomba Serikali kufanya au kuweka utaratibu mzuri na wa uhakika 

wa umiliki wa migodi hiyo. 

 

 Mheshimiwa Spika, nne ni suala la kusambaza umeme vijijini. Naipongeza 

Wizara kwa mikakati yao ya kusambaza umeme vijijini.  Hivyo naiomba Serikali 

kuzidisha kasi ya kusambaza umeme Tanzania nzima. 

 

 Mheshimiwa Spika, tano ni suala la kulipa fidia wananchi. Kuna wananchi 

wengi ambao bado hawajalipwa fidia zao, naiomba Wizara kulimaliza suala 

hilo kwani limeshakuwa la siku nyingi. 

 

 MHE. ASSUMPTER N. MSHAMA: Mheshimiwa Spika, naipongeza sana 

Wizara hii ya Nishati kwa kazi wanayoifanya. 

 

 Mheshimiwa Spika, jambo la muhimu naloliona katika suala la umeme 

vijijini ni kuwapa wakandarasi wachache huku wahitaji wakiwa wengi. Naomba 

wakandarasi wawe wa kutosha, Mkoa mmoja kuwa na mkandarasi mmoja 

inachelewesha kazi na kusababisha maeneo mengine kutopata huduma kwa 

wakati. Hivyo Mkoa upate angalau wakandarasi wawili au watatu na pia 

uwezo wa mkandarasi uangaliwe maana kuna wengine uwezo wao ni mdogo 

sana matokeo yake kazi yao inachelewa sana wakati maeneo mengine 

mkandarasi ana nguvu na uwezo na mambo yanaenda vizuri. 

 Mheshimiwa Spika, napenda kujua mkandarasi aliyepewa kazi Wilaya ya 

Misenyi ataanza lini na amepanga kuanzia wapi?  Wananchi wamejiandaa 

muda mrefu. 

 

 MHE. ENG. GERSON H. LWENGE: Mheshimiwa Spika, awali ya yote, naunga 

mkono hoja ya Wizara hii asilimia 100. Natoa pongezi za dhati kwa Waziri, 

Manaibu Waziri na uongozi wote wa Wizara kwa namna wanavyofanya kazi 

kwa ubora wa hali ya juu sana. 

 

 Mheshimiwa Spika, nitoe shukrani kwa niaba ya wananchi wa Jimbo la 

Njombe Magharibi hususan Wilaya ya Wanging‟ombe kwa mpango wa REA 

kusambaza umeme vijiji vya Wilaya hii na nashukuru wamenipa mkandarasi 

mzuri ambaye ameanza mobilization kwa kasi kubwa. 

 

 Mheshimiwa Spika, nimemwandikia Waziri kuwa mkandarasi hajapewa 

orodha ya vijiji vyote na hasa vile viwili vilivyopo kwenye Ilani ya CCM na 

ambavyo kwenye hotuba ya Waziri vilikuwemo na pia Mheshimiwa Rais alitoa 

ahadi kwa kuvitaja kwenye mikutano ya hadhara wakati wa kampeni. Naomba 

vijiji vifuatavyo apewe mkandarasi ili viwepo kwenye awamu hii.  Vijiji hivyo ni 

Dulamu, Palangawanu, Korinto, Ihanja na Ipanda. Naambatanisha barua 

ambayo naomba vijiji visivyo na umeme ambavyo ni kipaumbele kwa awamu 

itakayofuata ili pia vipewe umeme.  Naomba Mheshimiwa Waziri anipe jibu ni 

lini vijiji hivi vitapatiwa umeme. 

 

 Mheshimiwa Spika, jambo la mwisho naomba TANESCO Njombe, 

walipeleka nguzo katika shule ya sekondari Wanike toka mwaka 2011 mpaka 

leo hakuna kinachoendelea. Naomba kupata majibu tatizo ni nini? 

 

 MHE. DUSTAN L. KITANDULA: Mheshimiwa Spika, naomba nianze kwa 

kuunga mkono hoja ya Wizara ya Nishati na Madini kuhusiana na makadirio na 

matumizi ya Wizara kwa mwaka wa fedha 2014/2015.  Aidha, nitumie fursa hii 

kumpongeza Mheshimiwa Waziri, Naibu Mawaziri pamoja na Katibu Mkuu wa 

Wizara hii, kwa kazi nzuri waliyoifanya ya kusimamia utekelezaji wa shughuli za 

Wizara hii katika mwaka wa fedha 2013/2014.  Ni imani yangu kuwa utekelezaji 

wa bajeti inayokuja utakuwa zaidi. 

 

 Mheshimiwa Spika, upatikanaji wa huduma ya umeme wa uhakika kwa 

matumizi mbalimbali ni kichocheo muhimu sana katika ukuaji wa uchumi na 

upatikanaji wa maendeleo kwa ujumla. Aidha, ufikishaji wa umeme kwa watu 

wengi ni kiashiria muhimu katika kutanabaisha kiwango cha umaskini katika 

jamii. 

 

 Mheshimiwa Spika, ni kutokana na ukweli huu, ukifikishaji umeme kwa 

watu wengi ni mkakati wa kimaendeleo, mkakati ambao unatutaka kama Taifa 

tuwe na uwezo wa kukadiria kwa uhakika kasi ya maendeleo iliyopo nchini na 

uwezo wetu wa kukidhi mahitaji ya umeme ili kwenda sambamba na kasi hiyo 

ya maendeleo. Hivyo basi jitihada zetu kama Taifa katika kupambana na 

umaskini lazima zishabihiane na wingi wa watu wanaopata huduma za umeme 

mijini na vijijini.  Ni kwa kufanya hivyo tu ndio tutaweza kusisimua ukuaji wa sekta 

za uzalishaji mali, ukuzaji wa ajira, kuongeza kipato kwa wananchi wanaojiajiri 

katika sekta rasmi na zisizo rasmi, upatikanaji huduma bora za afya, upatikanaji 

wa huduma ya uhakika ya maji safi na salama, elimu mashuleni na vyuoni na 

upashanaji habari kupitia simu, internet, redio na television.  Lazima tuongeze 

kasi ya upelekaji umeme vijijini ili tuweze kuibua utumiaji fursa za kiuchumi 

zilizopo katika maeneo ya vijijini hususan katika kuwawezesha wananchi 

kuongezea thamani mazao yao kwa kutumia teknolojia rahisi kupitia viwanda 

vidogo.  Kwa kufanya hivi tutaweza kuzalisha ajira vijijini na hivyo kuzuia wimbi 

kubwa la watu kukimbilia mijini kutafuta ajira. 

 

 Mheshimiwa Spika, napenda kuishukuru Serikali kwa miradi ya REA 

inayoendelea katika Wilaya ya Mkinga hususan katika Kata za Manza, 

Gombero, Mapatano, Bwiti, Mhinduro/Bosha na Daluni.  Hata hivyo pamoja na 

pongezi hizi naiomba Wizara irekebishe kasoro ndogondogo zilizojitokeza kwa 

baadhi ya vijiji katika Kata hizo kusahaulika kujumuishwa katika mpango 

unaoendelea.  Kwa kuwa mkandarasi anayetekeleza miradi hiyo yupo kwenye 

eneo la mradi, ni vyema marekebisho yakafanyika sasa. Aidha, wakati wa 

kutekeleza mradi wa kupeleka umeme Kata ya Daluni, ni vizuri mpango huu 

ukahusisha vijiji vya Kata ya Kigongoi, Kata ambayo hakuna hata kijiji kimoja 

chenye umeme. Kata ambayo tangu mwanzo ilikuwa sehemu ya mradi huu na 

hata survey ilikwishafanyika.  Naisihi Serikali itoe uzito katika jambo hili kutokana 

na ukweli kuwa kwa sasa mkandarasi bado yupo kwenye eneo la mradi wa 

Daluni, hivyo tukiunganisha vijiji vya Kata hii sasa, gharama zake hazitakuwa 

kubwa kama kuanza mradi mpya.  Vijiji tajwa katika Kata ya Kigongoi ni Vuga, 

Hemsambia, Mgambo Shashui, Kidundui, Kwekuyu na Bombo Mbuyuni. 

 

 Mheshimiwa Spika, napenda kuikumbusha Serikali kuhusu umuhimu wa 

kufikisha umeme katika Kata ya Mwakijembe. Serikali iliahidi kupeleka wataalam 

ili kufanya tathmini itakayowezesha kufikisha umeme katika vijiji vinne vya Kata 

hii yaani Mbuta, Mwakijembe, Perani na Mkota.  Naiomba Serikali iharakishe 

kupeleka umeme katika Kata hii ili wananchi waweze kutumia kikamilifu fursa ya 

uwepo wa skimu ya umwagiliaji, skimu ambayo itakuwa ukombozi na 

kichocheo kikubwa cha ukuaji wa uchumi na pato la watu wa Mkinga. 

 

 

 Mheshimiwa Spika, kukosekana upatikanaji wa nishati ya umeme ya 

uhakika kwa maendeleo ya Taifa ni kiashiria kimojawapo cha umaskini.  

Takriban asilimia 75 ya Watanzania wanaishi vijijini na wanategemea kilimo 

kuendesha maisha yao ya kila siku.  Aidha, ili kukidhi mahitaji yao ya nishati, 

ukataji miti kwa ajili ya kupata kuni na uchomaji wa mkaa kimekuwa ndio 

chanzo kikuu cha nishati vijijini.  Matumizi haya ya kuni na mkaa yanachangia 

sana katika kuongezeka kwa kasi ya uharibifu wa mazingira. Ili kufanikisha 

jitihada zilizopo za kufikisha umeme vijijini, hatuna budi kuhakikisha kuwa fedha 

zote zinazoidhinishwa na Bunge zinapelekwa REA kwa wakati.  Tuache 

utamaduni uliojengeka sasa wa fedha hizi kupangiwa matumizi tofauti na 

upelekeji umeme vijijini. 

Mheshimiwa Spika, naunga mkono hoja nikiamini kwamba Serikali itazifanyia 

kazi changamoto nilizoainisha na ushauri nilioutoa. 

 MHE. EZEKIEL M. MAIGE: Mheshimiwa Spika, naomba kwanza nipongeze 

kazi nzuri ambayo Waziri Muhongo na wasaidizi wake wanafanya.  Hata hivyo, 

katika kuleta haki, naomba nimpongeze Waziri mtangulizi wa Muhongo, 

Mheshimiwa William Ngeleja kwa kazi nzuri na ya msingi aliyoifanya katika 

maeneo yafutayo:- 

 

 (a) Kuandaa Sheria ya Madini 2010; 

 

 (b) Kudhibiti uchakachuaji wa mafuta;  

 

 (c) Kuanzisha mafumo wa Bulk Procurement ya mafuta; 

 

 (d) Kuanzisha Miradi ya Umeme ya Kinyerezi Power Station, Nyakato 

Power Station, mradi wa bomba la gesi, miradi ya umeme ya MCC na Electricity 

V na Miradi ya Umeme Vijijini kupitia REA. 

 

 Mheshimiwa Spika, napongeza pia kazi ya kuendeleza majadiliano ya 

kurekebisha mikataba ya madini.  Kazi inayofanywa vizuri sana na Mheshimiwa 

Masele ambapo mafanikio yafuatayo yamepatikana:- 

 

 (a) ABG kulipa albaki ya dola 200,000 kwa mwaka 2001 – 2005 kwa 

Halmashauri ya Kahama. 

 

 (b) Mradi wa barabara za lami Kahama Mjini; 

 

 (c) Kuwezesha wachimbaji wadogo Nyangalata kuendelea na 

shughuli zao; 

 

 

 (d) ABG kuanza kulipa proper service levy ya 0.3% ya pato ghafi la 

migodi yao. 

 Mheshimiwa Spika, pamoja na pongezi hizo, nashauri Serikali iongeze kasi 

katika kukidhi yafuatayo:- 

 

 (a) Wachimbaji wadogo Kahama wapatiwe maeneo ya Nyangalata, 

Masabi, Mwabomba, Mwakata Nhumbi na Bumbuti. Hii itawawezesha nao 

wanufaike na usaidizi wa Serikali kupitia TIB. 

 

 (b) Usalama mgodi wa Bulyanhulu uimarishwe. Wafanyakazi wapatiwe 

huduma bora za afya ikiwa ni pamoja na matibabu nje ya nchi. 

 (c) Mfanyakazi Fungwe Charles aliyepotea mgodini atafutwe. 

 

 (d) Mgawo wa Maendeleo Fund Money uzingatie usawa.  Kahama 

kuna migodi mingi kuliko Tarime kwa nini wapate mgawo mkubwa zaidi? 

 

( e) ABG alazimishwe kuongeza juhudi za kuwawezesha wananchi wa 

Kahama kuondokana na umaskini kwa kusaidia yafuatayo kutekeleza ujenzi wa 

VETA Bugarama, kutekeleza ujenzi wa kituo cha afya Bugarama na kujenga 

bomba la maji toka Ziwa Victoria. 

 

 Mheshimiwa Spika, naomba kuunga mkono hoja. 

 

 MHE. ANASTAZIA J. WAMBURA: Mheshimiwa Spika, naunga mkono hoja na 

nampongeza Waziri kwa kuleta Sera ya Mafuta na Gesi.  Nashauri itafsiriwe kwa 

Kiswahili na ipelekwe kwenye Mabaraza ya Madiwani katika maeneo yenye 

gesi ili waweze kutoa maoni yao. Kwa taarifa ni kwamba Baraza la Madiwani 

wa Mtwara Manispaa waliniomba rasimu hii itakapokuwa tayari iwafikie ili 

wachangie mawazo yao. 

 

 Mheshimiwa Spika, corporate social responsibility iangalie makundi 

maalum kama vile vyama vya walemavu wanaohitaji msaada wa kuwaondoa 

katika umaskini.  Kwa mfano, Chama cha Walemavu Mtwara wamejengewa 

nyumba kwa ajili ya mradi wa kusaga nafaka na mashine tayari wanayo.  Tatizo 

walilo nalo ni kukosa fedha za kuvuta umeme ambao unaweza kuhitaji zaidi ya 

nguzo tano.  Tafadhali Mheshimiwa Waziri wasaidie wananchi hawa wasioona 

kwani walipewa mashine tangu mwaka 2002. Kwa kweli inahuzunisha 

wanapokuwa wakiomba mashirika mbalimbali bila mafanikio.  Naomba sana 

Wizara iwasaidie Chama cha Wasioona cha Mtwara, hawa ni binadamu 

wenzetu na hawakuomba kwa Mungu kuwa walemavu. 

 

 Mheshimiwa Spika, hongera Waziri na timu yako kwa kazi nzuri, naunga 

mkono hoja. 

 

 MHE. HAROUB MUHAMMED SHAMIS: Mheshimiwa Spika, Wizara hii ina 

nafasi kubwa sana ya kuinua uchumi wa nchi hii ikiwa itakuwa makini 

kupambana na ufisadi uliobobea ambao kwa ngazi ya Wizara sio rahisi 

kuuweza. Ni lazima sasa Bunge liwe makini zaidi kwa nia ya dhati na ya pamoja 

kusimamia Wizara hii na Serikali kwa ujumla wake kwa macho yote. 

 

 Mheshimiwa Spika, tatizo nililonalo hapa na la kutia huzuni ni kuona hata 

Bunge sasa linalotolewa meno na badala ya kusimamia Serikali kwa kukosoa na 

kuelekeza limebakia kusifia tu hata pale penye udhaifu na uozo.  Bunge 

limeshindwa kuchukua hatua. Nasema hivyo kwa sababu tatizo kubwa lililopo 

katika Wizara hii ni kukosekana Sera ya Gesi na hivi sasa makampuni mengi 

yameshapewa vitalu vya kuchimba gesi bila ya Sera ya Gesi. Hii ni hatari sana 

kwa rasilimali za nchi yetu. 

 

 

 Mheshimiwa Spika, kwa mantiki hiyo gesi itachimbwa na kuvunwa na 

makampuni ya kigeni na wataonyesha gharama zao ambazo kwa kweli ni 

kubwa na kwa sababu ya kukosekana Sera bora na usimamizi madhubuti, 

Watanzania tutakosa kunufaika na utajiri huo wa gesi ambao unakadiriwa kuwa 

na thamani ya shillingi trilioni 1200. Tutakuwa ni walipaji wa madeni tu na faida 

yote itawanufaisha wawekezaji katika nchi zao.  Tutaendelea kugaiwa biskuti 

baada ya gesi yetu, dhahabu, almasi, chuma, coal na kusafirishwa Europe na 

kunufaisha huko. 

 

 Mheshimiwa Spika, ufisadi mkubwa wa IPTL ambao umesababisha 

makampuni ya M/S Mkono Advocates na Harton & William kulipwa shilingi bilioni 

52 na bado wanadai zaidi ya shilingi bilioni 7.  Katika bajeti hii ya mwaka 

2014/2015 wametengewa shilingi bilioni 3 kwenye kasma Na.229900.  Hii ni hatari 

kwa nchi yetu, Kampuni ya Uwakili kulipwa shilingi bilioni 60! Kwa kazi gani 

waliyoifanya kama si kazi ya kusimamia ufisadi? 

 

 Mheshimiwa Spika, hata Wabunge wengi waliochangia mwanzoni mwa 

mjadala huu wamekuwa na majigambo na kusifia tu Wizara badala ya 

kuelekeza, kukosoa na kushauri. Hili ni jambo la aibu sana na hasa Bunge lako 

hili linaposimama na kutetea ubadhirifu wa mali za umma. 

 

 Mheshimiwa Spika, sina tatizo REA, ni jambo zuri lakini efficiency yake 

inakwamishwa na ufisadi mkubwa uliopo. Ni lazima sasa Bunge lako Tukufu 

lisimame kidete, litoe meno yake yote 32 nje ili liweze kutetea na kusimamia 

maslahi ya umma. 

 

 Mheshimiwa Spika, naisihi sana Serikali iache mchezo huu wa kumshika 

simba sharubu mara kwa mara. Ufisadi unaoendekezwa Serikalini ni bomu 

linalosubiri kulipuka. Tusibweteke na amani na utulivu tulionao.  Tutumie vizuri 

rasilimali hii ya amani kujenga uwezo wa kiuchumi wa nchi yetu.  Kwani kwenye 

amani na utulivu ndio muda muafaka wa kujenga uchumi. Kwani huko ndio 

kulima kivulini ambapo kuna mvua za kupandia. 

 

 Mheshimiwa Spika, tusipoziba ufa, tutajenga ukuta, inawezekana timiza 

wajibu wako.  

 

 MHE. RITTA E. KABATI: Mheshimiwa Spika, nianze kuwapongeza Mawaziri 

wote watatu na watendaji kwa kazi nzuri ambayo wamekuwa wakifanya pia na 

kuwasilisha bajeti yao hapa Bungeni ili tuweze kuijadili na kupata ufafanuzi.  

Naomba kutokana na unyeti wa Wizara, Serikali iongeze bajeti. 

 

  Mheshimiwa Spika, Wakala wa Nishati Vijijini (REA). Niendelee kuipongeza 

Serikali kwa kuendeleza mradi huu wa kuhakikisha inatekelezeka miradi 35 ya 

umeme katika vijiji vya baadhi ya Mikoa. Naomba kwa kweli Serikali itoe pesa 

ya kutosha na pesa itolewe kwa wakati ili miradi hii iweze kutekelezeka na 

ikiwezekana idadi ya miradi iongezeke ili kuwezesha vijiji vingi zaidi kupatiwa 

umeme. Aidha, naomba kujua je wanapoanza utekelezaji wa miradi hii huwa 

wanatumia vigezo gani?  

 

 Mheshimiwa Spika, pia napenda kupata ufafanuzi wa umeme katika 

shule za sekondari na zahanati kama Wizara inatoa pia kipaumbele.  Kwa 

sababu tatizo hili pia kubwa sana katika nchi yetu na linaathiri sana elimu ya 

nchi hii.  

 

 Mheshimiwa Spika, Wakala wa Jiolojia Tanzania. Napenda kutoa pongezi 

kubwa kwa kazi ambazo zimekuwa zikifanywa na Wakala huu. Hata hivyo, 

napenda kujua kwa kuwa nchi yetu asilimia kubwa inasemekana kuwa na 

madini, je, Wakala huu unasaidiaje ili kuwakomboa wananchi kila Mkoa 

kutambua madini waliyonayo ili kusaidia kuzuia uvamizi ambao umekuwa 

unajitokeza kwa wananchi kuvamia maeneo ambayo wanadai yana madini ili 

kuiwezesha Serikali kupanga mkakati wa jinsi ya kuwasaidia kuliko ilivyo sasa. 

Aidha, napenda kujua katika Mkoa wa Iringa kuna madini gani ambayo Serikali 

inayatambua na ni utaratibu gani utumike ili kuwasaidia wananchi waweze 

kutumia fursa ya kuwa wachimbaji wadogo wadogo bila kuvunja sheria ya 

nchi? 

 

 Mheshimiwa Spika, Shirika la Umeme (TANESCO). Naomba Serikali iweze 

kusaidia Shirika hili kwa sababu yalikuwepo malalamiko ya kukatwa ovyo kwa 

umeme na bei kubwa lakini kwa sasa Shirika limeweza kujitahidi kupunguza 

tatizo la ukataji ovyo wa umeme. Pia niwapongeze kwa kupunguza urasimu wa 

upatikanaji na ulipiaji umeme kwa haraka kwa kuhamishia ulipiaji wa ankara za 

umeme kupitia mitandao na kwa kutumia mitandao ya simu. 

 

 Mheshimiwa Spika, naomba kupata majibu na ufafanuzi kwa masuala 

yafuatayo:- 

 

 (a) Katika nchi za wenzetu tumeona wana teknolojia ya kubadilisha 

nguzo bila kukata umeme, huku wanakata umeme, je, TANESCO bado 

haijaweza kupata utaalam huo? 

 (b) Je kuzimwa umeme ovyo kama mnao wataalam wa kufanya kazi 

hiyo hamuoni kama mnaisababishia Serikali hasara kwa wananchi kutofanya 

kazi zao na pia Serikali kukosa mapato? 

 

 Mheshimiwa Spika, naunga mkono hoja. 

 

 MHE. ZABEIN M. MHITA: Mheshimiwa Spika, naunga mkono hoja kwa 

asilimia mia moja. 

 

 Mheshimiwa Spika, awali ya yote, nampongeza Mheshimiwa Waziri, Naibu 

Mawaziri, Katibu Mkuu, Naibu Katibu Mkuu, Mkurugenzi Mtendaji TANESCO, 

Mkurugenzi REA, Mkurugenzi TANESCO Mkoa wa Dodoma na TANESCO Wilaya 

Kondoa. Namshukuru Mheshimiwa Waziri kwa kutembelea vijiji vya Ifololo, 

Kandaga, Mongolo, Masange na Mnenia kwa lengo la kuwafahamisha 

wananchi juu ya mradi wa umeme vijijini na kujibu hoja zao. 

 

 Mheshimiwa Spika, vilevile kwa niaba ya wananchi wa Jimbo la Kondoa 

Kaskazini, nashukuru kwa vijiji 51 na taasisi 12 kuwepo katika mpango wa 

kupatiwa umeme. Tayari vijiji hivyo 51 na taasisi hizo 12 vimeshapimwa na 

kuwekwa mambo. 

 

 Mheshimiwa Spika, pamoja na kuwa Mheshimiwa Waziri alieleza kwa 

ifikapo tarehe 30/06/2015, vijiji na taasisi zote zitakuwa tayari umeme unawaka. 

Hata hivyo, namuomba Mheshimiwa vijiji vilivyobaki navyo viwekwe katika 

mpango wa kupata umeme katika awamu ifuatayo. 

 

 Mheshimiwa Spika, wananchi wa Jimbo la Kondoa Kaskazini wana imani 

kubwa na Mheshimiwa Waziri na tunaendelea kuamini kuwa ifikapo tarehe 

30/05/2014 umeme utakuwa unawake katika vijiji 51 na taasisi 12 katika Wilaya 

yetu. 

 

 MHE. VICK P. KAMATA: Mheshimiwa Spika, namshukuru Mungu kwa 

neema zake, naendelea vizuri. Kwanza kabisa, napenda kuunga mkono hoja hii 

kwa 100%. 

 

 Mheshimiwa Spika, naipongeza Serikali kwa mipango yake mizuri ya 

kupitia REA na TANESCO kuhakikisha umeme unafika katika maeneo yote nchini 

ifikapo mwaka 2015. 

 

 Mheshimiwa Spika, wananchi wa Mkoa wa Geita wanaomba kujua ni lini 

umeme utawaka katika maeneo ya Rwenzera, Nzera, Nkome, Isorwabutundwe, 

Mkolani, Nyankombu, Lubanga, Kasota na Bugurula. Wananchi wa Geita 

wanauliza, je, ni lini umeme huo utawaka katika maeneo hayo? 

 Mheshimiwa Spika, naipongeza Serikali kwa dhamira yake njema 

kuhakikisha inawasaidia wachimbaji wadogo kwa kuwapatia ruzuku na mikopo 

kwa ajili ya kuendesha vizuri na kwa ufanisi shughuli zao za uchimbaji.  Jambo 

moja ambalo wamenituma ni kwamba eneo la Isamilo Kamhanga ambalo 

mmelitenga kwa ajili yao halina dhahabu kabisa. Ombi lao kwa Serikali ni 

kwamba wapewe maeneo ambayo yamefanyiwa utafiti na kuna uhakika wa 

dhahabu mfano eneo la Nyamasakata, lililoko karibu na GGM. Ghana 

wameweza kufanya samaki mkubwa na mdogo wanaogelea katika bwawa 

moja. Tunaomba utaratibu maalum wachimbe bila kuonekana wavamizi kila 

siku. 

 

 Mheshimiwa Spika,  la mwisho naomba nikumbushie ahadi ya 

Mheshimiwa Rais Dkt. Mrisho Kikwete alipofanya ziara Mkoani Geita mwaka 

2010, aliahidi wananchi wa Nyarugusu kwamba eneo la STAMICO lijulikanalo 

kama Boziba Small Scale Gold Project litatolewa kwa wachimbaji wadogo. 

Mwaka 2013 mwezi Desemba wakati wa ziara yake tena Diwani wa eneo hilo 

alikumbushia ahadi hiyo ya Rais na Serikali kupita Naibu Waziri Masele  alisema 

wataalam watafika na kufanya uhakiki kisha eneo hilo ligawiwe kwa 

wachimbaji wadogo wa Nyarugusu. Sielewi kwa nini hata ahadi za Rais 

zinachukua muda mrefu sana kutekelezwa. 

 

 Mheshimiwa Spika, naunga mkono hoja, ahsante. 

 

 MHE. DKT. ANTHONY G. MBASSA: Mheshimiwa Spika, naomba kuchangia 

hoja hii kwanza kwa kutaka kujua hii fedha ya wachimbaji wadogo wadogo 

iliyotolewa imetolewa kwa vijana wangapi na katika maeneo gani? Hoja hii 

nimekuwa nikiuliza mara kwa mara kuhusu kujengewa uwezo, vijana hawa 

hawajapewa maeneo ya kuchimba madini, wanafukuzwa kila kukicha.  

Naomba Serikali ihakikishe fedha hizi kabla ya kuwapelekea vijana hawa 

iwajengee uwezo katika nyanja hii ya uzalishaji mali hali ambayo itasaidia 

kuondoa janga la umaskini na kutoa ajira binafsi kwa vijana ambao kimsingi 

ndio walio wengi katika takwimu zetu. 

 

 Mheshimiwa Spika, kampuni ya uchimbaji Madini Tulawaka imemaliza 

muda wake na kukabidhi machimbo yale kwa STAMICO.  Ni jambo jema lakini 

hapa kuna tatizo kubwa la kutolipa mrabaha wa Halmashauri ya Wilaya ya 

Biharamulo. Hali hii ya kutolipa mrabaha inachangia kwa kiasi kikubwa sana 

Halmashauri kushindwa kutekeleza shughuli za maendeleo.  Naiomba Wizara 

kuliangalia suala hili sasa ili fedha zile zipelekwe haraka na zifanye kazi 

iliyokusudiwa.  Pia katika kutekeleza majukumu yake, suala zima la kutekeleza 

shughuli za kijamii litafanyiwa kazi haraka.  Kuna miradi mingi ya kijamii ambayo 

mgodi unapaswa kutekeleza kutokana na mahitaji ya jamii inayozunguka 

mgodi huo. 

 

 Mheshimiwa Spika, kuhusu miradi ya umeme vijijini, hakika zoezi hili 

linaenda taratibu mno. Katika baadhi ya maeneo zoezi hili linahitaji kuwekewa 

msukumo mkubwa sana kwani suala la umeme ni muhimu kwa maendeleo ya 

wananchi sehemu zote. Hii itasaidia kuwajengea fursa za kiuchumi wananchi 

hawa ili kupunguza suala la wananchi kufuata huduma hii ya nishati mjini na 

matokeo yake kumpa gharama kubwa mwananchi wa kawaida badala ya 

kumpa nafuu katika maisha yake. 

 

 Mheshimiwa Spika, naomba kuongelea kuhusu suala la Chuo cha Madini, 

hakika vijana wetu wengi sana wanapenda na hakika wakipewa fursa 

wataitumia vizuri.  Nchi yetu imejaliwa kuwa na madini ya aina mbalimbali na 

kwa kutambua umuhimu wa sekta hii kujiunga na vyuo hivi umekuwa si wa kasi 

kubwa lakini leo hii tunaona umuhimu wa suala hili na njia pekee ni kuandaa 

wataalam wetu ambao watakuwa wazalendo wa kweli ili kulinda maslahi 

mapana ya nchi yetu.  Nitoe rai kwa Serikali kuwa na mpango mkakati wa 

kuandaa wataalam hususani katika sekta hii muhimu ya madini na nishati na 

suala hili lipewe kipaumbele na msukumo mkubwa ili tuondokane na kuazima 

wataalam toka nje ya nchi yetu. 

 

 MHE. SULEIMAN N. M. SULEIMAN: Mheshimiwa Spika, kwanza, nashukuru 

kwa miradi ya REA Awamu ya Kwanza. Namuomba sana Mheshimiwa 

Muhongo katika miradi ya REA Awamu ya Pili anisaidie katika Kata ya 

Ukenyenge, Talaga, Itilima, Kiloleri, Ngofira, Mwamashembe, Kagana, Masanga, 

Uchunga, Mwakinoya na kadhalika. Naomba sana nipatiwe awamu hii.  

 

 Mheshimiwa Spika, pili, naomba soko la uuzwaji na almasi katika Mji 

Mdogo wa Maganzo au Kishapu. 

 

 Mheshimiwa Spika, tatu, naomba Wizara ianzishe mchakato wa kutupatia 

5% ya royality katika Wilaya ya Kishapu na Wilaya nyingine zenye madini. 

 

 Mheshimiwa Spika, nne, kuanzishwe Chuo cha Madini katika Wilaya ya 

Kishapu na Halmashauri iko tayari kutoa eneo la ujenzi wa chuo.  

 Mheshimiwa Spika, tano, wachimbaji wa Kishapu hawajapatiwa vifaa vya 

ujasiriamali na mikopo.  Mheshimiwa Muhongo mgodi wa Mwadui ndio mgodi 

mkongwe nchi hii na wewe na mimi tunaheshimiana sana na nitafurahi ukitoa 

tamko ili wana Kishapu waone uwakili wangu. 

 

 Mheshimiwa Spika, mwisho nimpongeze Mbunge Nchambi kwa kushauri 

WDC kuchangia shilingi milioni moja katika mradi wa maji ya Ziwa Victoria. 

 Mheshimiwa Spika, ahsante. 

 

 MHE. CECILIA  D. PARESSO: Mheshimiwa Spika, kwanza napenda 

kuongelea udhaifu katika upembuzi yakinifu – TANESCO. Kwa mujibu wa Ripoti 

ya Mdhibiti na Mkaguzi Mkuu wa Serikali kwa ukaguzi wa usimamizi wa 

mikataba katika Shirika la Umeme TANESCO, ilibainika kuwa Shirika lililipa 

gharama za ziada jumla ya shilingi bilioni 9.5 kwa kampuni ya SEMCO Martine 

AS. Malipo haya yalitokana na upungufu wa menejimenti katika kufanya 

upembuzi yakinifu juu ya dosari za kimazingira katika mradi wa mafuta mazito.  

Upungufu huo uliusababishia Shirika gharama za shilingi bilioni 9.5. 

 

 (a) Je ni kwa nini kulikuwa na upungufu huo ilhali Shirika lina 

Menejimenti iliyokamilika na yenye ujuzi? 

 

 (b) Wizara imechukua hatua gani kuwawajibisha wahusika? 

 

 (c) Hasara hiyo ni nani anailipa? 

 

 Mheshimiwa Spika, mbili, njia isiyo sahihi ya manunuzi – TANESCO. 

TANESCO ilikuwa inasafirisha transfoma kumi kutoka ghala lake Kurasini kwenda 

vituo vidogo vya usambazaji umeme Dar es Salaam na transfoma moja kwenda 

Shinyanga kwa gharama ya shilingi milioni 256.710 kupatia kampuni ya Usangu 

Logistics. Hata hivyo, kulikuwa na wazabuni wawili ambapo mzabuni wa 

kwanza ilitoa ofa ya shilingi milioni 10 na kukataliwa kwa kigezo kwamba hana 

uzoefu ilhali kampuni ya Usangu ilisafirisha kwa kutumia shilingi milioni 256.710 

kinyume na Kanuni ya 67 ya Sheria ya Manunuzi ya mwaka 2005. 

 

 (a) Ni kwa nini mzabuni wa kwanza alikataliwa ilhali ofa yake ilikuwa 

ipunguze gharama? (Maelezo yaliyotolewa kuwa hana uzoefu hayana 

mashiko). 

 

 (b) Kwa nini TANESCO imekiuka Sheria ya Manunuzi ya mwaka 2005? 

 

 (c) Hatua gani za kinidhamu zilizochukuliwa dhidi ya watendaji 

waliokiuka Sheria ya Manunuzi? 

 

 (d) Kwa utofauti huo mkubwa ni dhahiri kuna harufu ya ufisadi. Nini 

kauli ya Wizara katika suala hili? 

 

 

 Mheshimiwa Spika, tatu, miradi ya REA. Mji wa Karatu ni Wilaya ya kitalii 

kwa kuwa ndio njia kuu ya lango la kuingilia Ngorongoro.  Umuhimu wa Mji huu 

katika sekta ya utalii ni wa lazima na kwa kuwa kuna vijiji/maeneo hayana 

umeme, je, ni miradi mingapi/vijiji vingapi vitapata umeme katika mwaka huu 

wa fedha 2014/2015? Naomba majibu ya Serikali katika suala hili. 

 

 

 Mheshimiwa Spika, nne, utata katika manunuzi ya transfoma mbili. Shirika 

lilinunua transfoma mbili kwa gharama ya shilingi bilioni 7.879 kwa kushindanisha 

wazabuni 12 kwa ajili ya zabuni maalum. Hata hivyo, Kaimu Mkurugenzi wa 

Usambazaji aliongeza jina la kampuni ambayo haikuwa kwenye orodha ya 

awali.  Hakukuwa na maelezo ya kutosha ya kwa nini kampuni hiyo 

haikupitishwa na Bodi ya Zabuni.  Hata hivyo, kampuni hiyo ilipewa kazi hiyo 

ilhali haikuwa na sifa za kutosha za kupewa kazi kwa kuwa haina uwezo 

kitaalam na fedha pia. Hali hii ilipelekea ongezeko la kazi na bei kwa jumla ya 

shilingi bilioni 3.707 bila maelezo ya ziada juu ya ongezeko hili ambalo halina 

faida kwa Shirika. 

 (a) Kwa nini Shirika iliongeza kampuni ya ziada baada ya Bodi ya 

Zabuni kupitisha kampuni 12?  

 

 (b) Hatua gani zilichukuliwa kwa ukiukwaji huu wa taratibu? 

 

 (c) Fedha hizo ambazo ongezeko lake halina faida kwa Shirika zilitoka 

wapi? 

 

 (d) Kwa kuwa kunaonyesha harufu ya ufisadi, ni hatua gani 

zimechukuliwa za kuwawajibisha wahusika? 

 

 Mheshimiwa Spika, nawasilisha. 

 

 MHE. MCH. DKT. GETRUDE P. RWAKATARE: Mheshimiwa Spika, naomba 

niungane na Wabunge wengine kuipongeza Wizara hii kwa hotuba nzuri iliyojaa 

matumaini. Kipekee niwapongeze Mheshimiwa Waziri na Manaibu wake kwa 

utendaji wao mwema.  Pamoja na changamoto nyingi za Wizara hii, mnajitahidi 

sana kiutendaji, hongereni. 

 

 Mheshimiwa Spika, naomba nishauri Wizara mambo yafuatayo:- 

 

 (i) Royality. Kiasi cha pesa au msaada unaotolewa hakilingani na 

pesa wanazopata wawekezaji. Wengi wanaotoa ni kidogo na wengine 

hawatoi kabisa. 

 

 (ii) Kodi inayotolewa ya 4% ni kidogo sana.  Tuige nchi zingine kama 

Zimbabwe wanatoza 30%. Kiasi kidogo kinachotozwa kinatuachia mashimo tu. 

 (iii) Exemption zimezidi kwa wawekezaji mpaka hufanya mabadiliko ya 

majina ya makampuni yao kila muda exemption ikiisha. 

 

  

 (iv) Kodi inayotozwa wachimbaji wadogo ni kubwa. Wachimbaji 

wadogo hawapati faida, maeneo yao hayafanyiwi uchunguzi, wanachimba 

kwa kubahatisha lakini wanatozwa kodi TRA, Service Levy Fire, OSHA na licence. 

Ni busara kuwasaidia wachimbaji wadogo.  

 

 MHE. AGNESS E. HOKORORO: Mheshimiwa Spika, napenda kuchangia 

hoja hii kwa kutambua kuwa sekta ya nishati na madini ni muhimu katika 

uchumi wa Taifa letu. 

 

 Mheshimiwa Spika, naipongeza Serikali kwa kuendelea kusambaza 

umeme vijijini kwa 36% amabyo ni zaidi ya lengo la 30% ifikapo mwaka 2015. 

Pamoja na kazi nzuri hiyo, nashauri Serikali kupeleka fedha mapema kwa miradi 

ya REA ili vijiji vyote Tanzania hasa vya pembezoni vipate umeme. 

 

 Mheshimiwa Spika, pamoja na kwamba miradi mingi ya REA 

imetangazwa, inachukuwa muda mrefu sana mfano Ruangwa - Mbekenyera – 

Mandara ilitakiwa iishe mwaka jana lakini mpaka sasa haujakamilika. 

 

 

 Mheshimiwa Spika, mradi wa gesi asili Mtwara ndio kwa sasa nguzo ya 

uchumi wa Watanzania wote.  Nashauri Serikali pamoja na jitihada kubwa 

iliyofanya ya kuanza utekelezaji wa mradi wa ujenzi wa bomba la gesi ssilia 

kutoka Mtwara na Lindi hadi Dar es Salaam itapendeza sana yale yote 

yaliyoahidiwa kwa wananchi wa Mikoa ya Mtwara na Lindi yakapewa  

kipaumbele.  Kwa mfano, umeme wa gesi asilia unaotoka Mtwara – 

Tandahimba – Newala hadi Masasi – Nachingwea – Ruangwa ungekuwa 

umekamilika ungeleta tija sana katika maeneo kadhaa ya kiuchumi, vijana 

wangejiajiri kwa miradi midogomidogo kwa kutumia nishati ya umeme. Nashauri 

Serikali/Wizara ya Nishati na Madini iunganishe nguvu na Wizara ya Kazi na Ajira 

katika eneo la ukuzaji wa ajira nchini. 

 

 

 Mheshimiwa Spika, Wizara ya Nishati na Madini inaweza kuhakikisha 

katika Mkoa wa Mtwara kupitia mradi wa bomba la gesi hali ya kiuchumi ya 

wananchi wake inabadilika endapo itafanya yafuatayo:- 

 (a) Iwawezeshe vijana wa Mkoa wa Mtwara kutumia fursa za asili 

walizonazo Mkoani Mtwara ili waweze kujikwamua katika umaskini.  Inaeleweka 

wazi kuwa gesi hailiwi na pia inahitaji ujuzi mkubwa ili kufanya hata kazi 

ndogondogo katika sekta hiyo.  Ili kuleta uwiano na kuondoa mawazo ya 

wananchi wachache kwamba gesi haiwasaidii wakazi wa Mkoa wa Mtwara, ni 

vema makundi ya vijana na wanawake wakawezeshwa kwa shughuli zao za 

asili kama vile uvuvi, kilimo na usindikaji wa mazao yao waliyolima kama vile 

korosho na ufuta.  Hata uvuvi kwa sasa Mtwara hata kupata samaki imekuwa 

tabu sana, bei ni ya juu na hawapatikani. Sekta ya gesi isaidie kuwa na uvuvi 

wa kisasa ambao utawawezesha kiuchumi na pia kupata protini kwa watoto na 

wananchi kwa ujumla ambayo ni muhimu kwa mwili wa binadamu. 

 

 (b) Iwawezeshe wananchi wa Mtwara kuwa na uwezo wa kutoa 

huduma mbalimbali katika eneo lao hasa kwa kuzingatia kuwa uwekezaji 

unaleta wageni wengi na hivyo kumekuwa na changamoto ya upatikanaji wa 

huduma mbalimbali kama vile usafirishaji, hoteli na afya kwa kuwa wenyeji 

hawana uwezo wa kumudu ongezeko la wageni wanaoingia katika Mikoa ya 

Mtwara na Lindi. 

 

 

 (c) Iwawezeshe wananchi kuendeleza sekta ya kilimo ili wananchi 

wale walime kwa tija na waweze kulisha wenyeji na wageni hususani 

wawekezaji/makampuni yanayokwenda kufanya shughuli zao Mkoani Mtwara 

na Lindi wapate mahitaji yao yote katika maeneo yao, badala ya kuagiza 

kutoka mbali katika Mikoa mingine.  Wakulima wa Mtwara wawezeshwe kwa 

kupata uwezo na maarifa ya kulima mbogamboga, mpunga, mahindi bora na 

mazao ya mifugo ili vitu kama karoti, salad, maziwa vipatikane Mtwara na 

visiagizwe kutoka nje. 

 

 

 Mheshimiwa Spika, kuhusu TANESCO, pamoja na kazi nzuri wanayofanya 

yapo maeneo ambayo yanapaswa kuangaliwa kwa makini.  

 (a) Katika Mikoa ya Mtwara na Lindi, Wilaya nyingi hakuna mita, 

wateja wamekuwa wakisubiri muda mrefu kuunganishiwa umeme kwa kukosa 

mita.  Jambo hili limejitokeza sana katika Wilaya ya Masasi. 

 

 (b) Kukosekana kwa fomu au mafaili ya usajili. Wateja wanapoomba 

kuunganishiwa umeme wanaambiwa hakuna fomu kwa kuwa fomu hizo 

zinatoka Makao Makuu na hazitengenezwi Mkoani.  Hili linakatisha tama. 

TANESCO inapaswa kuharakisha uunganishaji/kuingiza wateja wapya ili iweze 

kupata mapato badala ya kuridhika na wateja wa zamani. 

 

 Katika Wilaya yangu ya Ruangwa na zingine za Mkoa wa Lindi hakuna 

hizo fomu kwa muda mrefu.  Wateja wapya wa Masasi wanaambiwa wakitaka 

waende na fomu zao kutoka maeneo mengine. Nashauri Serikali iondoe 

utaratibu wa kupatikana fomu hizo kutoka Makao Makuu badala yake 

zipatikane kutoka Mkoani. 

 (c) Tatizo la kuanguka nguzo katika Mkoa wa Mtwara, nguzo 

zinaachwa zianguke kabisa ndipo zoezi la kusimamisha lianze ambapo 

inachukua muda mrefu na kuwafanya wananchi wakiilalamikia Serikali yao. 

Kwa nini TANESCO isiwe na utaratibu wa kuzifanyia ukarabati nguzo kabla ya 

kuanguka? 

 

 MHE. ENG. ATHUMANI R. MFUTAKAMBA: Mheshimiwa Spika, kwanza, 

naunga mkono hoja hii asilimia mia moja. 

 

 Mheshimiwa Spika, pili ni sekta ndogo ya nishati jadidifu, uendelezaji wa 

umeme wa jua. Naipongeza Serikali kusaini mkataba na kampuni ya Elekro – 

Merl kutoka Australia. Mikoa utakaotekelezwa ni Dodoma, Katavi, Ruvuma na 

Tabora.   

 

 Mheshimiwa Spika, sisi Tabora, Jimbo la Igalula tunatoa shukrani za dhati 

kupata umeme kwa vijiji vya Tura, Kizengi, Miyenze, Mwisole, Lutende, Loya na 

Miswaki. Pia umeme wa REA kwa mkandarasi wa CHICO na mbia wake mwezi 

ujao unaanza usambazaji umeme kata za Kigwa, Igalula, Goweko na Nsololo.  

Tunaipongeza Wizara, Mheshimiwa Waziri, Naibu Mawaziri, Katibu Mkuu, Naibu 

Katibu Mkuu na Watendaji Wakuu wa TANESCO, REA na EWURA  kufanikisha 

miradi hii ambayo ni mkombozi wa uchumi wetu.  Endeleeni kuchapa kazi ili 

nchi nzima iwe na umeme, mnaweza.   

 

 Mheshimiwa Spika, tatu, gesi kukausha tumbaku kuhifadhi miti na 

mazingira – Tabora, Katavi, Rukwa, Ruvuma na Kigoma. Zimbabwe wanahifadhi 

misitu yao kwa kukausha tumbaku kwa gesi na umeme badala ya matumizi ya 

kuni zitokanazo na misitu yetu ambayo ni vyanzo muhimu vya maji na mvua. 

Hivyo basi Wizara iandae miundombinu ya usambazaji gesi katika Mikoa hii 

pamoja na uzalishaji umeme, viwanda pia isaidie ukaushaji tumbaku. 

 

 Mheshimiwa Spika, nne, Mfuko Hifadhi wa Gesi (Sovereign Wealth Fund). 

Mfuko huu ulenge zaidi kusaidia uchumi mpana na kusaidia miradi ya 

maendeleo katika Mikoa sita iliyo nyuma zaidi katika Taifa hili ya Lindi, Mtwara, 

Tabora, Shinyanga, Singida na Pwani hasa katika sekta za nishati (umeme), 

elimu, afya, barabara, kilimo, maji, nyumba bora na ajira hasa kwa vijana na 

akina mama (mitaji na kujiajiri). 

 

 Mheshimiwa Spika, tano, uchunguzi wa madini Loya na Miswaki ambapo 

kuna madini ya dhahabu na almasi.  Profesa Mruma na timu yake naomba 

waje. Mgodi ulifungwa sasa utafiti ufanyike na uchimbaji uanze. REA inaleta 

umeme, hivyo shughuli zianze, ajira ipatikane na pato liongezeke kwa 

wananchi, Jimbo na Wilaya kwa ujumla. 

 Mheshimiwa Spika, nawasilisha. 
 

 

 MHE. CHARLES J. P. MWIJAGE: Mheshimiwa Spika, kupitia njia ya 

maandishi, nichangie bajeti ya Wizara ya Nishati na Madini.  Nishati katika 

uchumi na maendeleo ya nchi ni mithiri ya damu katika mwili wa binadamu. 

 Mheshimiwa Spika, muhimu kuzingatia ni akiba ya mafuta ya kimkakati 

(Strategic Stock).  Iwapo mipango hii itatekelezwa, nachelea zoezi hili kuwa la 

matokeo hasi.  Hii ni kutokana na ukweli kuwa, kuna maswali hayajapata 

majibu! 

 

 (i) Mafuta hayo ya akiba yatatunzwa wapi? 

 

 (ii) Mnyumbuliko wa bei ya mafuta na upotevu wa mafuta hutokana 

na tabia ya sehemu hiyo; je, haitakuwa kubwa kuliko faida ya mfumo wa sasa 

(Bulk Procurement System)? 

 

 (iii) Je, kampuni itakayoshughulika na hifadhi hii inao uwezo wa 

kuweka kinga ya mabadiliko ya bei? 

 

 (iv) Je, kampuni ya hifadhi inao uwezo wa kuondoa mafuta ya 

gharama kubwa katika soko la Tanzania ukizingatia kuwa kwa kipindi kizuri Dar 

es Salaam hupitisha mafuta ambapo karibu asilimia 40 yanaenda nchi za nje? 

 

 (v) Je, kwa nini Serikali kwa faida ya mafuta ya Oman inachelea sasa 

kuwa na kampuni ambayo itakwenda kwa walaji? 

 

 Mheshimiwa Spika, kwa sura ya nje suala hili ni zuri, lakini linahitaji tafakuri 

ya kina na hasa kuchelea kuharibu mvumo mpya wa uagizaji mafuta na pili 

kuleta mafuta ambayo yatakuwa ya gharama. Kama majibu ya maswali 

matano yangepata majibu na Dar es Salaam kikageuzwa kituo cha uchuuzi 

(Product Trading Centre), basi nadharia hizo zingekuwa na tija.  Na hapa ujanja 

ingekuwa kuondoa daima mzigo wenye gharama na kuweka kinga ya 

mabadiliko ya bei kwa kuacha sehemu ielee (floating stocks). 

 

 Mheshimiwa Spika, kwa kiasi kikubwa nimeshauri Serikali kupitia kwenye 

Taarifa ya Kamati ya Nishati ambako mimi ni Mjumbe.  Maoni yangu tofauti na 

wenzangu ni Mfuko wa Umeme Vijijini.  Kimsingi, Mfuko huu unapaswa 

kuwekewa wigo (ring-fenced) na wigo huo unapaswa kuheshimiwa.  Inasikitisha 

Serikali imeshindwa kulielewa hili na kutumia fursa hii kukusanya fedha zaidi. 

 Mheshimiwa Spika, kama Taarifa ya Kamati yangu inavyoshauri, tozo ya 

Sh. 50 kwa kila lita ya mafuta stahiki itunzwe kwenye Mfuko wa Umeme.  Kama 

hilo lingezingatiwa, kwa dalili za awali za utendaji wa REA katika kusambaza 

umeme, ingelikuwa rahisi kushawishi umma kuongeza tozo.  Pamoja na 

upungufu wa utumiaji wa Mfuko, nina nia katika mkutano huu kupendekeza 

tozo ya Sh. 150 kwa lita ya mafuta.  Shabaha hapa ni kuharakisha usambazaji 

wa umeme nchi nzima sehemu kubwa kadiri iwezekanavyo. 

 

  Mheshimiwa Spika, kuendelea ni kujitoa mhanga kama Waswahili 

wasemavyo; ukitaka uzuri lazima udhurike.  Maendeleo ya Taifa yalitokana na 

Wahindi kama Taifa kujitambua.  Wakatuletea bidhaa za Uingereza na Mataifa 

na kutumia zaidi bidhaa walizozalisha wenyewe.  Uingereza ilipowawekea 

vikwazo na wakakosa akiba ya fedha wakabuni mkakati.  Kila Mhindi 

alisalimisha dhahabu yote benki na akapewa stakabadhi.  Unabadilisha 

dhahabu kwa karatasi. India dhahabu inavaliwa sana sehemu zote za mwili 

masikioni, shingoni, mikononi, vidoleni, viunoni mpaka miguuni.  Makusanyo ya 

dhahabu yakawa makubwa ajabu na uchumi wa India ukaimarika.  Tozo ya Sh. 

150 kwa lita si lolote kwa dhahabu, kujitambua Tanzania kama Taifa. 

 

 Mheshimiwa Spika, Serikali imetoa ruzuku nzuri na ya kihistoria kwa 

wachimbaji wa madini.  Mwanzo mzuri sana, hata hivyo, nashauri utaratibu huo 

uboreshwe.  Kwa kutumia taasisi husika, yaani STAMICO, Chuo cha Madini na 

Jiolojia, mkakati kabambe unapaswa kubuniwa.  Vijana toka uchimbaji 

unaofanana wanapaswa kutafutwa, wapewe elimu na baada ya kuhitimu 

wapewe vifaa. Serikali ijitahidi zaidi kuwapa vifaa na maeneo ambayo Idara ya 

Jiologia wamethibitisha kuwa kuna madini. 

 

 Mheshimiwa Spika, vijana hawa wanaoandaliwa na chuo ni jukumu la 

STAMICO na chuo kuwalea kwa kuwafuatilia mpaka wasimame imara.  Muhimu 

hapa ni kulenga kuchukua vikundi vichache kwa miaka mitatu mpaka minne ili 

tuone mapokeo na ukomavu. Tofauti na sasa, chuo kinapaswa kulenga 

pamoja na ujuzi wa mchimbaji, watoe elimu ya biashara, lakini pia vijana 

wajengewe dhana ya ushirika. Wachimbaji wadogo lazima wachimbe 

waboreshe na kujua soko. 

 

 Mheshimiwa Spika, lipo tatizo la uchimbaji wa madini aina ya Tanzanite 

huko Marerani. Kamati imetoa mapendekezo juu ya nini kufanyika. Aidha, 

baada ya kuwasilisha Taarifa yetu, inaonekana kuna mambo ambayo 

yanaendelea katika shughuli hii ambayo hatuna habari nayo.  Naishauri Serikali 

kwa jitihada na haraka ya pekee, uendeshaji wa uchimbaji wa madini 

uangaliwe kwa kina. 

 

 Mheshimiwa Spika, naunga mkono hoja. 

 MHE.  SAID A. ARFI:  Mheshimiwa Spika,  hivi sasa Mji wa Mpanda, Makao 

Makuu ya Mkoa wa Katavi, kuna mgao wa umeme katika maeneo yote ya mji 

kutokana na uchakavu wa mitambo inayoharibika mara kwa mara na 

kutozalisha umeme kwa mahitaji ya sasa ya Mji wa Mpanda.  Najua jitihada 

zilizopo za muda mrefu wa kutupatia generators mbili mpya ambazo hadi sasa 

imeendelea kuwa ni ahadi tu ambayo haitekelezwi.   

 

 Ningependa na Wakazi wa Mpanda wajue sababu za kukwama Mradi 

huu na lini utatekelezwa.  Aidha, nimeomba kwa muda mrefu kufikisha umeme 

Kijiji cha Kakese chini ya Mradi wa REA. Hali kadhalika, hakuna utekelezaji, 

ningependa kupata maelezo.  

 

 Wachimbaji wadogo wadogo Mpanda, shauri lao limekuwa Wizarani kwa 

zaidi ya miaka tisa sasa hakuna ufumbuzi.  Miaka tisa ambayo mimi binafsi 

ninajua na tatizo hili mimi nimelikuta, kuchelewa kutoa maamuzi hamuwatendei 

haki wachimbaji hao, suala hili lifikie mwisho sasa.  Viongozi wanaohodhi 

maeneo hayo mnawaogopa sana na wachimbaji wadogo wanajua hivyo.  Ni 

matumaini yangu sasa mtamaliza mgogoro huu haraka na ada kwa 

wachimbaji hawa wadogo itapendeza kama watalipa ada hizo kwa awamu 

angalau mbili ili waweze kuendelea kulipia maeneo yao. 

 

 MHE.  SAID MUSSA ZUBEIR:  Mheshimiwa Spika, kwanza, nimpongeze Waziri 

na Manaibu wake, kwa kazi nzuri wanazozifanya pamoja na Hotuba yao yenye 

matumaini kwa Watanzania. 

 

 Mheshimiwa Spika, ningependa kuchangia kwa kujielekeza kwenye 

ushauri kama ifuatavyo:- 

 

 Mheshimiwa Spika, kwanza, Wizara iwe makini kwenye mikataba mipya ili 

kuepuka makosa yaliyokwisha fanywa huko nyuma yasijirudie tena. 

 

 Mheshimiwa Spika, pili, tuwe na Sera Maalum kwa wawekezaji kwenye 

hisa, tusikubali kuwa na hisa za chini au ndogo wakati madini ni ya kwetu 

wenyewe.  Tuwe na hisa ambazo zitatuwezesha kuingia kwenye Bodi ya 

Maamuzi ili tujue kinachoendelea. 

 

 Mheshimiwa Spika, tuwe na maeneo ambayo Wananchi watakuwa na 

uwezo wa kununua hisa kwa wawekezaji au makampuni ili kutanua wigo wa 

mzunguko wa fedha nchini na kuzuia utoroshaji wa fedha nyingi nje ya nchi.  

Kuhusu suala la umeme, niipongeze Wizara kwa jitihada kubwa ya kusambaza 

umeme, endeleeni hivyo hivyo sisi tuko pamoja nanyi. 

 Mheshimiwa Spika, ombi langu, tujitahidi na Mradi wa Gesi ili tuongeze 

nguvu za umeme, tuwe na umeme wa uhakika, viwanda viweze kufanya kazi 

vizuri na kuchochea uchumi wa nchi pamoja na kuongeza ajira kwa vijana 

wetu. 

 

 MHE. HEZEKIAH N. CHIBULUNJE: Mheshimiwa Spika, naipongeza Wizara na 

Taasisi zake zote, kwa kutekeleza majukumu yake kwa ukamilifu na matumaini 

makubwa kwa Wananchi.  Hongera sana na naiunga mkono hoja.  Nawatakia 

kila la kheri na nawaomba msife moyo wala kukatishwa tamaa na maneno 

mengi yanayosikika ambayo mengi hayana msingi. Ninalo jambo moja tu. 

 

 

 Mheshimiwa Spika, utekelezaji wa Mradi wa Usambazaji wa Umeme Vijijini 

kupitia REA.  Wananchi wa Jimbo la Chilonwa katika Wilaya ya Chamwino, 

wanapongeza sana na kushukuru kwa kuvipanga vijiji vingi katika utekelezaji wa 

Mradi wa Umeme Vijijini kupitia REA.  Katika utekelezaji wa Mradi huu, 

kumejitokeza matamshi ya kutatanisha kutoka kwa Mkandarasi anayetekeleza 

kazi hii, matamshi ambayo yanatupa usumbufu Viongozi na Watendaji 

wengine. Wakati ilitoa orodha ya vijiji vitakavyopatiwa umeme kupitia Mradi 

huu, mkandarasi amekuwa akiwaambia Wananchi wa baadhi ya vijiji 

vilivyoorodheshwa kuwa havimo na wala havitapatiwa umeme.  Kauli hii 

inawafadhaifa sana Wananchi ambao walishaelezwa kuwa vijiji vyao vimo 

kwenye orodha.  Tumefuatilia TANESCO Dodoma ambao nao wamethibitisha 

kuwa vijiji vyote vilivyoorodheshwa na REA bado vipo kwenye utekelezaji wa 

Mradi.  Viongozi na Watendaji tunashindwa kuelewa hizi kauli mkandarasi 

anazipata wapi? 

 

 

 Mheshimiwa Spika, jambo lingine ambalo mkandarasi anatuchanganya 

ni kule kukataa kupeleka umeme kwenye maeneo muhimu kama vile visima 

vya maji, shule na vituo vya afya, ambavyo vipo kwenye maeneo ya vijiji husika.  

Maeneo yaliyopewa kauli hiyo ya utata kwenye Jimbo langu ni Membe, Kisima 

cha Maji, Mgunga, Makoja -Zahanati na vijiji vya jirani na Kata ya Manchali. 

 

 

 Mheshimiwa Spika, naomba mkandarasi akabidhiwe orodha ya vijiji hivyo 

na ikiwezekana tukutanishwe tuelewane na Wananchi. 

 

 

 Mheshimiwa Spika, nashukuru, naomba utekelezaji wa hilo. 

 MHE. DKT. LUCY S. NKYA: Mheshimiwa Spika, nampongeza sana 

Mheshimiwa Waziri, Naibu Mawaziri, Katibu Mkuu na Watendaji wao wote, kwa 

Hotuba nzuri na utendaji mzuri wa kazi, endeleeni hivyo tena kwa kasi zaidi. 

 Mheshimiwa Spika, naipongeza sana Serikali kwa kutuletea umeme 

Morogoro Vijijini kupitia Mradi wa MCC.  Aidha, Mheshimiwa Rais Jakaya 

Kikwete, aliahidi kwamba, tungepata umeme na umeme umeletwa.  Wananchi 

wangu wanashukuru sana kwa kuitekeleza ahadi yake. 

 

 Mheshimiwa Spika, pamoja na kupata umeme kwa vijiji vya barabarani, 

bado kuna vijiji ambavyo vinaomba vipate umeme.  Vijiji hivyo ni Kinonko, 

Kiwege, Mfumbwe, Kivuma, Kihundi, Tomondo, Tonunguo Nyambogo, Dete, 

Mlilingwa, Mwarazi na Kata ya Tegetero. 

 

 Mheshimiwa Spika, vijiji hivi vipo karibu sana na njia zilizopita umeme. 

 

 Mheshimiwa Spika, naomba nitoe ombi maalum la kuunganishiwa 

umeme Chuo cha Ufundi cha Amani Centre kilichopo Mikese. Chuo hiki 

kinasaidia sana watoto wenye ulemavu wa ubongo katika Mkoa wa Morogoro. 

Mheshimiwa Waziri ameahidi kuwasaidia, napenda kumshukuru sana. 

 

 Mheshimiwa Spika, katika Wilaya ya Morogoro Vijijini kuna madini mengi 

sana, lakini changamoto kubwa ni uchimbaji holela, pamoja na athari zake za 

mazingira na upotevu wa mapato kwa Vijiji na Halmashauri hata Serikali Kuu.  

Naomba Wizara iangalie namna ya kuwasaidia pamoja na kuwa-organise 

wachimbaji wadogo wa Kijiji cha Mwarazi, Changa, Maseyu na Mbarangwe ili 

waweze kupata utaalam wa kuchimba hayo madini kwa njia ya usalama na 

tija zaidi. 

 

  

 Mheshimiwa Spika, napenda kuiomba Wizara itusaidie kuwaondoa 

wanaochimba dhahabu katika Mto Ruvu, kwa kuwapatia vitalu kwenye 

maeneo mengine yenye dhahabu pamoja na kuwapatia msaada wa vifaa na 

mikopo vya riba nafuu. 

 

 Mheshimiwa Spika, mwisho, ninaishauri Wizara kwamba, wanapotoa 

leseni kwa watafiti na wawekezaji wa Sekta ya Madini, wazishirikishe 

Halmashauri na Vijiji husika ili tupunguze migogoro ya Wananchi na wawekezaji 

kama inavyotokea katika maeneo mbalimbali. 

 

 Mheshimiwa Spika, baada ya kusema hayo, napenda kuunga mkono 

hoja, nikiendelea kuomba Wizara isiwasahau wachimbaji wadogo wa Mwarazi 

na Mbarangwe, kwa kuwapatia elimu, nyezo na msaada wa kifedha.  Umeme 

kwenye vijiji nilivyoomba ni muhimu sana katika kuboresha elimu na huduma za 

afya.  

 Mungu awape afya njema na maarifa zaidi katika kuboresha Sekta ya 

Nishati na Madini. 

 

 MHE. NEEMA M. HAMID: Mheshimiwa Spika, kwanza, niwapongeze 

Mheshimiwa Waziri na kaka yangu Mheshimiwa Masele, kwa kazi nzuri 

mnayoifanya. Wizara hii ni ngumu, nawaombea Mungu mmalize salama bajeti 

hii. 

 

 Mheshimiwa Spika, mimi nalia na Wilaya yangu ya Wanging‟ombe, bado 

tunahitaji umeme.  Vijiji vingi vya Wanging‟ombe umeme hauwaki, nguzo zipo 

tangu nikiwa chekechea nikienda likizo kwa bibi yangu zilikuwepo, mpaka leo 

bado umeme hauwaki.  Naiomba sana Serikali ijitahidi, ukizingatia Wilaya hii ni 

mpya na Mkoa ni mpya; hivyo basi, naomba sana mtupatie umeme.  

 

 Nina imani sana na Mheshimiwa Waziri na Watendaji wote wa Wizara, 

lakini kuna baadhi ya Watendaji wanawaangusha. 

 

 Mheshimiwa Spika, pale Wanike Sekondari - Wilaya ya Wanging‟ombe, 

kuna nguzo mmeziweka takribani miaka saba sasa, wanafunzi walijitolea 

kuchimba mashimo lakini nguzo mpaka leo hazijasimikwa. 

 MHE. EUGEN E. MWAIPOSA: Mheshimiwa Spika, naomba kuchangia hoja 

ya Wizara hii, kwa jinsi wanavyochapa kazi.  Ni ukweli usiofichika kuwa, Wizara 

hii sasa inafanya kazi nzuri kwa Wananchi wengi, wamepata sasa huduma hii 

muhimu ya nishati. 

 

 Mheshimiwa Spika, naomba kuchukua nafasi hii kuzungumzia kero ya 

Kampuni ya Kilwa Energy.  Hii ni Kampuni inayoshughulika na maeneo 

yatakayopita gesi.  Kampuni hii tangu mwaka 2012 walianza kutathmini 

maeneo ya Wananchi na kuwatangazia wasiyaendeleze.  Wananchi waliacha 

maeneo tangu wakati huo. 

 

 Mheshimiwa Spika, mwaka jana walikuja na tathmini ya kutaka kuwalipa 

Wananchi kwa kiwango kidogo sana; mfano, nyumba ya vyumba vinne 

wanatakiwa kulipa shilingi 2,000,000, vyumba sita shilingi 4,000,000 na kadhalika. 

 

 Mheshimiwa Spika, katika maeneo ya Kivule, Mahoje, Ulongoni, 

Mongolandege lakini hata Temeke, Pwani (Mkuranga), hakuna hata kiwanja 

cha bei hiyo licha ya nyumba.  Wananchi wanahitaji kulipwa fedha 

zitakazowawezesha kununua kiwanja na kujenga nyumba bora kama zilivyo 

hizo za kwao wanazoishi.  Nataka kuamini kuwa, Serikali haina nia ya 

kuwadhulumu na kuwarudisha nyuma Wananchi. 

 Mheshimiwa Spika, ninaitaka Serikali wakati wa kuhitimisha waje na kauli 

kuhusu Mradi huu unaoendeshwa na hii Kampuni ya Kilwa Energy ili Wananchi 

wanaozungukwa na Mradi huu toka Mkuranga – Temeke –Jimbo la Ukonga, 

wajue hatima yao. 

 

 Mheshimiwa Spika, naomba kuhitimisha kwa kuunga mkono hoja. 

Ahsante. 

 

 

 MHE. ANNAMARY J. MALLAC: Mheshimiwa Spika, nianze kwa kumshukuru 

Mungu, kwa kuniwezesha afya ya kushiriki katika kutoa mchango wangu kwa 

njia ya maandishi. 

Mheshimiwa Spika, nishati ya umeme ni kichocheo cha uchumi nchini.  Bila 

umeme maendeleo hakuna kwani Miradi mingi nchini inaendeshwa kwa 

kutumia umeme.  Usambazaji wa nishati hii bado unasuasua sana.  Mfano, 

Mkoa wa Katavi, Wilaya ya Mpanda ni mji mkubwa sasa na wenye hadhi ya 

Mkoa. 

 

 Mheshimiwa Spika, Mpanda tunatumia umeme wa TANESCO kupitia 

mashine za jenereta mbili, ambazo moja ni mbovu na umekuwa ukikatikakatika 

hovyo na kufanya wengine kupata umeme na wengine kukosa, yaani umeme 

ni wa mgao; hivyo, kufanya wateja hasa wafanyabiashara kuharibu bidhaa 

zao, wateja wa majumbani kuunguza vyombo vyao kila kukicha, kwa sababu 

ya kukatika kwa umeme huo unaotegemea genereta mbili, moja ikiwa mbovu. 

 

 Mheshimiwa Spika, Katavi tuna Vituo vya Radio viwili ambavyo 

vinaendeshwa kwa kutumia umeme huo wa TANESCO, ambao mara kwa mara 

umekuwa ukikatwa kwenye vituo hivyo ambavyo vinatakiwa kulipa kodi ifikapo 

mwaka sasa kama hawapatiwi umeme huo kutoka TANESCO. 

 

 Mheshimiwa Spika, Wizara ifikirie hamwoni kama mnawaweka pagumu?  

Fedha za matangazo zinapatikana pale Radio iko hewani. 

 

 Mheshimiwa Spika, agizo kwa Serikali kupitia Wizara, Waziri wetu hakikisha 

unatoa agizo kali kwa Mameneja TANESCO wanaofanya kazi kwa uzembe.  

Wanaoendekeza rushwa sehemu za kazi waachane na tamaa ya kupewa 

fedha kutoka redio fulani ili redio fulani isiwe hewani; ni hatari sana.  Namtakia 

Mheshimiwa Waziri, kazi yenye ufanisi na mafanikio ya kuleta maendeleo kwa 

Watanzania wote, fyeka mizizi ya rushwa yote. 

 

 Mheshimiwa Spika, nashukuru kuona Wizara ya Nishati na Madini 

imeendelea kutekeleza Waraka wa Utumishi wa umma Na. 2 wa Mwaka 2006 

kwa kuwahudumia watumishi wanaoishi na Virusi vya UKIMWI (VVU) na wenye 

UKIMWI waliojitokeza, kwa kuwapa lishe na madawa maalum.  Naipongeza 

Wizara hii kwa kuliona hilo.  Wapo wachimbaji wa kawaida wengi na 

wafanyabiashara za chakula maeneo ya machimbo; je, Wizara imechukua 

hatua ipi kuzuia maambukizi ya UKIMWI? Naomba majibu. 

 

 Mheshimiwa Spika, Serikali kupitia Wizara iwaangalie sana wachimbaji 

wadogo wadogo, yale maeneo waliyopewa wasije wakanyang‟anywa na 

wawekezaji.  Wawekezaji wanawaonea sana wachimbaji wadogo,  wakiona 

eneo la mchimbaji mdogo lina madini, wachimbaji wakubwa hao hupita njia ya 

mkato kupitia Viongozi wa Vijiji na kuwanyang‟anya wachimbaji wadogo 

wadogo. Serikali iwaangalie wachimbaji wadogo wadogo. 

 

 Mheshimiwa Spika, mwisho, nimuulize Mheshimiwa Waziri ni lini kituo cha 

kufua umeme utakaozalisha megawatt 2.7 kitajengwa kama Mheshimiwa Waziri 

alivyoahidi mwaka 2012 katika Mkoa wa Katavi? Naomba nijibiwe. 

 

 Mheshimiwa Spika, nawasilisha. 

 

 MHE. SHAFFIN A. SUMAR: Mheshimiwa Spika, naunga mkono hoja. 

 

 Mheshimiwa Spika, awali ya yote, nawapongeza sana Waziri, Naibu 

Mawaziri wote, Katibu Mkuu na Naibu Katibu Mkuu, kwa kazi nzuri sana 

wanayofanya inayoendana na ratiba. 

 

 Mheshimiwa Spika, tumepitisha Sheria ya kuomba REA wapate fedha 

kutoka kwenye tozo za mafuta. Mafuta yanaingia Tanzania kwa wingi, lakini REA 

haipewi gawio lake; hii siyo sahihi.  Tunahitaji Watanzania wapate umeme kwa 

kasi kubwa. 

 

 Mheshimiwa Spika, nashauri REA pia waongeze jitihada za kupeleka 

umeme wa solar kwa haraka katika maeneo yote nchini, ambapo umeme wa 

TANESCO hauwezi kufika katika shule, zahanati na vituo vya afya. Naomba 

sana nipatiwe umeme wa REA katika Kituo cha Afya Kata ya Upuge, Jimbo la 

Tabora Kaskazini, Wilaya ya Uyui, ambacho kiko umbali wa kilometa saba tu 

kutoka nyaya za umeme zinapopita na kituo hicho kinahudumia Wananchi 

wengi sana. 

 

 Mheshimiwa Spika, Chuo cha Madini kinaweza kuwa mkombozi mkubwa 

kwa Taifa letu, lakini kwa sasa kuna wanafunzi 536 tu. Kwa kujua umuhimu wa 

Sekta ya Gesi na utafutaji unaoendelea nchini, ni muhimu Chuo hiki cha Madini 

kiongezewe uwezo, kipewe mafungu la kutosha na miundombinu iboreshwe ili 

kiweze kutoa wahitimu wengi zaidi ambao wataingia katika soko la ndani la 

mafuta na gesi. 

 Mheshimiwa Spika, katika mchango wangu wa kuongea kipindi cha 

bajeti mwaka 2012/2013, nilishauri Wizara ione uwezekano wa kuanza kutumia 

nguzo za umeme za zege kwa sababu zinadumu kwa miaka mingi zaidi kuliko 

nguzo za miti, lakini tutaokoa mazingira na ni nguzo zenye bei nafuu zaidi. 

 

 MHE. SYLVESTER M. MABUMBA: Mheshimiwa Spika, nampongeza 

Mheshimiwa Waziri na Naibu Mawaziri wote na Wataalam katika Wizara hii.  

Aidha, ili vijiji vyote vipate umeme, nashauri Serikali iisimamie Sheria inayotaka 

tozo katika mafuta zipelekwe Mfuko wa Umeme Vijijini (REA). Mamalaka ya REA 

ndiyo yatasaidia nchi yetu kuwa na umeme na hivyo kupunguza umaskini kwa 

Wananchi vijijini. Umeme ni maendeleo na bila umeme umaskini hautaondoka.  

Wizara ya Fedha ipeleke fedha REA ili nchi yetu, Chama cha Mapinduzi na 

Serikali, iendelee kuungwa mkono na Watanzania wote. 

 

 

 Mheshimiwa Spika, wazawa watumie nia nzuri ya Serikali kuwapatia nafasi 

katika Sekta ya Madini.  Hata hivyo, nawaomba sana wazawa wasiwe madalali 

wa wawekezaji wakubwa ambao hawapo tayari kulipa kodi Serikalini. 

 Mheshimiwa Spika, naiomba Serikali itumie Usalama wa Taifa kuwachuja 

Wawekezaji wa Kimataifa walio na sifa njema katika nchi zao.  Kwani kwa sasa 

baadhi ya wawekezaji hawana sifa, mikataba mingi haikuwa na faida na 

manufaa kwa nchi yetu. Katika hili naomba Wizara iliambie Bunge lako ni 

mikataba mingapi imeifuta? 

 

 Mheshimiwa Spika, naiomba Serikali ifanye juhudi kubwa na za makusudi 

kulimaliza sakata la IPTL ambalo linaipaka matope Serikali yetu.  Kadhia hii 

inaweza kumalizika iwapo Serikali itachukua maamuzi magumu.  CAG na 

TAKUKURU wapewe ushirikiano ili taarifa zao ziisaidie Serikali kufikia hitimisho 

lenye manufaa mapana kwa Taifa letu. 

 

 Mheshimiwa Spika, napenda kuunga mkono mawazo ya waliotangulia 

kwa kusema kwamba, Serikali ifanye utaratibu, maeneo yote yaliyo nyuma 

kimaendeleo, yaani hayana umeme, sasa yapelekewe umeme ili tulete 

maendeleo yaliyo balanced na hii itaondoa malalamiko miongoni mwa 

Watanzania. 

 

 Mheshimiwa Spika, mwisho kabisa, kwa kuwa kila mmoja wetu 

anaonesha umuhimu wa Sekta ya Nishati kwa maendeleo ya Taifa letu, 

naomba Serikali iongeze bajeti kwenye Wizara hii na REA ipewe fedha za 

kutosha ili iweze kutekeleza majukumu tunayoipatia. 

 Mheshimiwa Spika, naomba kuwasilisha na ninaunga mkono hoja. 

Ahsante. 

 

 MHE.  DKT. PUDENCIANA W. KIKWEMBE: Mheshimiwa Spika, napenda 

kuchangia katika maeneo yafuatayo:- 

 

 

 Mheshimiwa Spika, Mji wa Mpanda umekuwa na matatizo ya umeme 

kwa takribani miezi mitatu sasa na wakati mwingine kumekuwa na mgao usio 

rasmi. Kumekuwa na sababu za tatizo hili zisizokuwa na mashiko ikiwemo ubovu 

wa mitambo.  Je, Serikali inasema nini kuhusu tatizo hili katika Mji wa Mpanda?  

 Je, Serikali haioni kwamba sasa ni wakati mwafaka wa kuupatia Mji wa 

Mpanda mitambo na jenereta mpya ili Wananchi hao waweze kuendelea na 

shughuli zao za maendeleo na hatimaye kujikwamua kiuchumi?  

 

 Kwa niaba ya Wananchi wa Katavi – Mpanda, naomba nipatiwe majibu 

ya kina na mikakati ya Serikali (commitment) katika tatizo hili. 

 

 Mheshimiwa Spika, Sheria ya Leseni za Madini inaruhusu kumnyang‟anya 

mwenye leseni pindi anapochelewa kulipia leseni yake.  Naongelea hili kwa 

wachimbaji wadogo wadogo ambao leseni zake zimepanda bei kutoka shilingi 

200,000 hadi shilingi 800,000. 

 

 Mheshimiwa Spika, kwa wachimbaji wadogo wadogo kiwango hiki ni 

kikubwa na hivyo, kuwafanya kushindwa kulipia kwa mkupuo.  Kwa mujibu wa 

matakwa ya leseni, wachimbaji wadogo wadogo hunyang‟anywa leseni na 

maeneo yao kupewa watu wengine na kupelekea vurugu katika maeneo 

hayo. 

 

 Mheshimiwa Spika, naishauri Serikali kupitia Wizara hii, iangalie upya sheria 

hizi na kuzishirikisha Halmashauri ili wachimbaji wadogo wadogo waweze kulipia 

leseni zao kwa awamu angalau mbili mpaka tatu ili tuwawezeshe katika 

shughuli zao za kila siku za kujikwamua kiuchumi katika ngazi ya kifamilia na 

Taifa kwa ujumla. 

 

 Mheshimiwa Spika, nategemea majibu yatakayowasaidia Wananchi. 

 

 MHE. BERNADETA K. MUSHASHU: Mheshimiwa Spika, nampongeza Waziri, 

Naibu Waziri, Katibu Mkuu na Watendaji wote, kwa Hotuba nzuri.  

Nawapongeza sana kwa mafanikio makubwa yaliyopatikana katika nishati na 

katika madini. Ni ukweli usiofichika kuwa, access ya umeme imepanda sana 

katika kipindi kifupi, tofauti na kipindi chochote kile katika historia ya nchi yetu.  

Kimeongezeka kutoka asilimia kumi na kufikia asilimia 24 na hivyo kuwafanya 

watu wanaopata huduma ya umeme kufikia asilimia 36; hongera Waziri, Naibu 

Mawaziri na REA. 

 

 Mheshimiwa Spika, tunalo tatizo kubwa la athari zinazotokana na 

mabadiliko ya tabianchi kwa sababu ya matumizi ya nishati kama petrol, gesi, 

diesel, mkaa, kuni, hewa ukaa imeongezeka na kusababisha joto kuongezeka 

Duniani na hivyo kuleta maafa yanayotokana na vimbunga, ukame, joto na 

mafuriko, ili kupunguza hizi athari inabidi tubadilike, tutumie nishati jadidifu.  Je, 

kwenye kiasi cha umeme ulioongezeka vijijini ni asilimia ngapi inatokana na 

vyanzo au nishati jadidifu (Renewable Energy)? 

 

 Mheshimiwa Spika, nauga mkono hoja. 

 

 MHE. GAUDENCE C. KAYOMBO: Mheshimiwa Spika, kwanza, niwapongeze 

Watendaji Wakuu katika Wizara hii nao ni Mheshimiwa Waziri na Manaibu wake, 

Katibu Mkuu na Naibu wake na Watendaji wa Mashirika ya REA na TANESCO.  

Kwa ujumla mnafanya kazi vizuri katika constraints nyingi sana.  Naomba 

yafuatayo:- 

 

 Mheshimiwa Spika, kuhusu umeme vijijini, ingawa tumechelewe lakini hii 

Wizara na REA mlipaswa kuangalia na kuyapa kipaumbele maeneo ambayo 

kwa muda mrefu yamekuwa hayana umeme.  Lazima mngefanya mapping ya 

nchi nzima.  Haipendezi kusikia katika Wilaya nyingine vimebaki vijiji viwili au 

vitatu wakati yapo maeneo ambayo Wilaya yenyewe ina umeme ambao 

haujaenea na hakuna kijiji hata kimoja chenye umeme kama Wilaya ya 

Mbinga.  Hata katika mpango wa sasa karibu robo tatu ya Wilaya haipo katika 

Mpango wa REA.  Hapa sasa naomba Waziri na REA mtusaidie na nitaleta ombi 

maalum. 

 

 

 Maendeleo ya Mradi wa REA kwa sasa hivi Mbinga bado hamna kasi, 

naomba wakumbushwe.  Ni vizuri sasa Kata zifuatazo ziingizwe kwenye 

programu; Mikalanga, Kambarage, Luwaite, Nyangeyange, Kihangi Mahuka, 

Mpepai, Nguina, Ukate, Kitumbalomo, Kirara, Kigonsera na Mkuko. Mheshimiwa 

Spika, hizi ni Kata, kwa hiyo, na vijiji vyake. 

 

 Mheshimiwa Spika, kwa hazina ya madini tuliyonayo Mbinga, naomba 

Serikali ifungue Ofisi ya Madini ya Wilaya. 

 

 Mheshimiwa Spika, Mradi wa Makaa ya Mawe Ngaka kwa nini 

majadiliano yamechukua miaka minne sasa? Napendekeza Mradi huu 

uhamishiwe STAMICO na nadhani itakuwa vizuri zaidi.  Naona ni mlolongo mrefu 

sana NDC, Wizara ya Viwanda na Biashara, TANESCO halafu Wizara ya Nishati 



Nakala ya Mtandao (Online Document) 

237 

 

na Madini.  Let’s end this uncecessary redtape.   Your all Governmet please 

think about this. 

 

 Mheshimiwa Spika, kwa matatizo ya umeme yaliyopo na katika kupata 

mix nzuri ya vyanzo vya umeme kwa nini Serikali isifikirie kuwekeza katika Mradi 

huu wa kufua umeme kwa kutumia makaa ya mawe.  Napendekeza TANESCO 

wapewe fedha na wanunue na kujenga mtambo huu wa kufua umeme.  Kama 

Serikali imewekeza kwenye mitambo ya umeme na sasa gas kwa nini isiwekeze 

kwenye makaa ya mawe?  Let’s empower TANESCO kwa sababu za wazi 

kabisa. 

 

 Mheshimiwa Spika, mwisho, ujengaji au usambazaji wa umeme pale Mjini 

Mbinga umesuasua sana maeneo ya Lusaka, Kihaha na Lusonga. Cha 

kuchekesha Lusaka ndilo eneo palipojengwa mitambo ya Tanesco, lakini 

Wananchi wanalinda hiyo mitambo bila kupata umeme. 

 

 

 MHE. REBECCA M. MNGODO: Mheshimiwa Spika, Mpango wa Serikali wa 

kupeleka umeme vijijini ni mzuri, kwani kwa miaka mingi Wananchi wengi 

waishio vijijini wameteseka.  Hata hivyo, bado yapo maeneo ambayo vijiji vyake 

vina hali duni, nyumba ni za nyasi na nguzo za umeme zinapita katika maeneo 

hayo.  Je, kwa nini Serikali isipunguze vifaa vya ujenzi ili Wananchi waishio vijijini 

wanaoishi katika nyumba ambazo ni duni, za udongo na nyasi, waboreshe 

nyumba zao nao wafaidike na Mpango huu wa Serikali wa Umeme Vijijini? 

 Mheshimiwa Spika, hata hivyo, fedha inayotengwa kwa ajili ya REA 

itolewe yote na kwa wakati ili shughuli ya umeme vijijini ifanikiwe. 

 

 Mheshimiwa Spika, Mradi wa Gesi unaohusisha ujenzi wa bomba kutoka 

Kusini (Mtwara na Lindi) unahitaji ulinzi mkali ili wahujumu uchumi wasije 

wakalipasua au kutoboa bomba kwa nia mbaya, jambo ambalo linaweza 

kuleta athari mbaya kwa Wananchi na mazingira.  Wananchi ambao bomba 

limepita katika mashamba yao, wapewe fidia nzuri kwa wakati.  Mradi ujenge 

mazingira rafiki na wao ili kwa hiari yao wenyewe wajitolee kulinda bomba hilo.  

Aidha, Mradi ushiriki katika shughuli za maendeleo katika maeneo ya vijijini 

ambayo bomba la gesi linapita.  Kwa mfano, kujenga shule, zahanati na 

kadhalika. 

 

 Mheshimiwa Spika, bado ukusanyaji wa mapato ya matumizi ya umeme 

siyo kamili.  Vishoka bado wapo mitaani wanaunganisha umeme kinyemela na 

huo ni wizi, kwani hakuna malipo yoyote yanayotolewa na watumiaji hao 

wanaounganishiwa kinyemela. 

 Mheshimiwa Spika, Wizara, inaonekena inaelekeza macho yake katika 

uchimbaji wa gesi Kusini.  Napendekeza, isisahau kujiwekea utaratibu wa 

kukagua mita za umeme mara kwa mara, kwani wapo Wananchi 

wanaoziharibu mita hizo na hivyo kutumia umeme wa bure na kuipotezea 

Serikali fedha. 

 

 Mheshimiwa Spika, mikataba yote mibovu ya madini iletwe hapa Bungeni 

kama ambavyo Wabunge wengi wameomba jambo hilo lifanyike. 

 

 

 Mheshimiwa Spika, wachimbaji wadogo, wanahitaji kupewa vibali na 

maeneo ili nao wafaidike na rasilimali za Taifa lao.  Aidha, mashimo makubwa 

ya migodi yaliyoachwa na wachimbaji wakubwa, ufanywe utaratibu wa 

kuyafukia.  Hata hivyo, mikataba mingine yoyote itakayowekwa na wawekezaji 

wapya, isisitizwe ufukiaji wa mashimo katika mikataba yote ili kuondoa 

usumbufu wa uharibifu wa mazingira. 

 

 Mheshimiwa Spika, suala la IPTL halichukuliwi kwa umakini. Serikali inapata 

hasara kubwa huku Wananchi wakihangaika kwa kukosa huduma muhimu 

katika maisha yao. 

 

 Mheshimiwa Spika, naomba kuwasilisha. 

 

 MHE. HERBERT J. MNTANGI: Mheshimiwa Spika, natoa pongezi kwa kazi 

nzuri inayofanywa na Mheshimiwa Waziri, Manaibu wake, Katibu Mkuu na Naibu 

na Viongozi wote wa Taasisi zote.  Pamoja na hayo, natoa ushauri katika 

maeneo yafuatayo:- 

 

 Mheshimiwa Spika, taarifa ya Hotuba ioneshe kwa uwazi kiwango cha 

mahitaji halisi ya umeme Kitaifa na kulinganisha na kiwango kilichopo hivi sasa 

na mpango wa uzalishaji mwaka 2013/2014 na 2014/2015 ili kuonesha kasi ya 

kufikia na hata kuvuka kiwango cha mahitaji halisi Kitaifa. 

 

 Mheshimiwa Spika, kuanzishwa kampuni tanzu za GASCO, KILAMCO na 

COPEC; usimamizi wa Sekta ya Mafuta, Gesi na Madini lazima usimamiwe 

kikamilifu na wazawa ili kuwezesha Watanzania kuzielewa Sekta hizo na 

kusimamia vyema mapato yake.  Kampuni tanzu zitasaidia pia kuondoa malipo 

ya fedha za kigeni zinazolipwa sasa kwa makapuni ya nje kama vile IPTL, 

AGGRECO, SYMBION, PAN AFRICAK INTERNATIONAL na mengineyo. Kampuni ya 

GASCO itasaidia kujenga uwezo wa usimamizi wa mabomba ya gesi, viwanda 

vya usafishaji gesi na uzalishaji na usambazaji gesi ambayo inaendelea 

kugunduliwa hapa nchini. 

 Mheshimiwa Spika, tunapokuwa na takwimu sahihi za mahitaji halisi ya 

umeme ya Taifa na kuimarisha viwango vya miradi ya uzalishaji ambapo 

inaongeza viwango vya upatikanaji halisi wa umeme, hatuna sababu za msingi 

kuendelea kuongeza muda wa mikataba ya uzalishaji umeme kwa kupitia 

Makampuni ya IPTL (na manunuzi wake mpya)! AGGRECO, SYMBION na 

wengine kwa kuwa viwango vyao vya kuuzia umeme TANESCO ni vikubwa 

kuliko viwango vya mauzo vya TANESCO na pia capacity charges na gharama 

za mafuta za kuendesha mitambo hiyo ni kubwa sana! 

 

 Mheshimiwa Spika, uendelezaji wa visima vya Mnazi Bay umedorora kwa 

muda mrefu sana.  Nini kinachoendelea huko na kuna Miradi gani ya uzalishaji 

wa umeme kama ulivyowahi kupangwa wakati wa mwekezaji wa awali? 

 

 Mheshimiwa Spika, Miradi ya REA Awamu I - III katika Mikoa 16 ni mfano 

wa pekee nchini.  Ni vyema usimamizi wake uendelezwe na kuimarishwa ili 

utekelezaji wake ukamilike. Nini mwelekeo wa mpango huo wa REA baada ya 

kukamilishwa kwa REA awamu III?  Mahitaji ya umeme vijijini bado ni mkubwa 

na kasi hiyo lazima iendelezwe. 

 

 Mheshimiwa Spika, kuipatia TPDC kibali vya ajira mpya peke yake 

hakutoshi.  Kwa vile TPDC pia imeachiwa jukumu la kuazisha Taasisi za GASCO 

na COPEC ni wazi lazima TPDC ipewe msaada wa uwezo wa kuazishwa Taasisi 

hizo kabla ya Taasisi hizo kuweza kujenga uwezo kamili wa kujiendesha na 

kujitegemea.  Mchanganuo wa gharama za kuanzishwa taasisi hizo lazima 

uwepo na Serikali lazima itoe fedha kuchangia mchakato huo ili GASCO na 

COPEC zianzishwe.  Je, kuna ombi maalum kutoka Wizara ya Nishati na Madini 

katika hoja ya utekelezaji wa kuanzishwa kwa Taasisi hizo mbili? 

 

 Mheshimiwa Spika, Wakala wa Ukaguzi wa Madini Tanzania (TMAA) 

umefanya kazi nzuri hata kuwezesha malipo ya kodi ya mapato kupatikana. 

TMAA lazima iimarishwe na kujengewa uwezo zaidi kwa idadi ya watumishi, 

vitendea kazi na kuwajengea uwezo watendaji wake. TMAA iwe na mpango 

mkakati na Wizara ya Nishati na Madini isaidie kuiwezesha kupata uwezeshwaji 

huo. 

 

 Mheshimiwa Spika, STAMICO imepewa jukumu la uwekezaji katika Sekta 

ya Madini kwa kiwango cha ubia na uendeshaji wa baadhi ya migodi.  Ili jambo 

hilo liwezekane ni lazima STAMICO ianze kwa kuwezeshwa ili kuijengea uwezo ili 

baadaye iweze kujitegemea na kuimarisha zaidi Sekta ya Madini kuwa 

mikononi mwa Taifa (Tanzania). 

 

 Mheshimiwa Spika, naunga mkono hoja. 

 MHE. ABDUL J. MAROMBWA: Mheshimiwa Spika, nianze kuchangia Hotuba 

hii kwa kuunga mkono hoja iliyotolewa na Waziri husika wa Wizara hii. 

 

 Mheshimiwa Spika, Wizara hii ni mtambuka kwa kuwa ndiyo yenye kutoa 

mwanga kwa Watanzania kuhusu maendeleo yao na ya nchi kwa ujumla.  

Kuimarika kwa Wizara hii katika kusimamia utekelezaji wa bajeti yake ni 

mwanga wa kutosha kwa Watanzania kuwa maendeleo ya nchi yetu 

yanaelekea kupatikana. 

 

 Mheshimiwa Spika, naishukuru sana Serikali kwa kukamilisha kazi ya 

kupeleka umeme Nyamisati toka Bungu.  Kazi hii kwa kiasi kikubwa imekamilika 

na ni jana tu walitaka kufanya test ili kuona kama kazi yao imekamilika au la Vijiji 

vya Mlanzi, Hanga, Mahege, Nyanjati na Nyamisati, vyote umeme umepita na 

kutawanywa katika baadhi ya mitaa katika vijiji hivyo. 

 

 Mheshimiwa Spika, katika vijiji hivyo kuna malalamiko machache kuhusu 

baadhi ya mitaa kutopelekewa nguzo za umeme hasa Vijiji vya Hanga na 

Nyanyati.  Aidha, katika Kijiji cha Hanga nguzo hazikupelekwa kwenye chanzo 

cha maji ambacho ni miongoni mwa Mradi wa Maji wa Vijiji Kumi. 

 

 Mheshimiwa Spika, huo ni upungufu mkubwa ambao Wananchi 

wanalalamikia.  Naiomba Serikali ifanye jitihada za dhati kuhakikisha kuwa, 

umeme unapelekwa katika maeneo hayo ili gharama za uendeshaji hasa Mradi 

wa Maji unatumia generator zipungue. Kazi hii ni nzuri kama itafanyika kabla 

mkandarasi hajamalizia muda wake. 

 

 Mheshimiwa Spika, sasa nataka kujua ni hatua gani imefikiwa katika 

kupeleka umeme katika vijiji ambavyo katika bajeti ya mwaka jana Waziri 

alithibitisha kuwa vijiji hivyo vitapata katika mwaka huu wa fedha.  Upelekaji wa 

umeme toka Kibiti kwenda Vijiji vya Ngulakula Miwaga na Kimbuga umefikia 

wapi? Upelekaji wa umeme toka Mchukwi kwenda Ruamke nao umefikia wapi?  

Aidha, uteremshaji wa umeme katika vijiji vilivyopitiwa na nguzo za umeme vya 

Pagai, Mtawanya, Mchukwi na Kinyanya lini utafanyika? 

 

 Wananchi wa maeneo hayo kwa muda mrefu wanailalamikia Serikali 

kuhusu kwa nini wameshindwa  kuteremsha umeme huo.  Vijiji hivi si vikubwa 

lakini Wananchi wake wana nyumba za kutosha, kwa hiyo, transforma moja 

kwa kila kijiji inatosha kutawanya umeme kwenye vijiji hivyo. Aidha, kwa Kijiji cha 

Mchukuwi ambacho kina shule ya sekondari ambayo ipo meta 300 tu toka 

kwenye main line ni vizuri ikapata umeme. 

 

 Mheshimiwa Spika, kwa masikitiko makubwa niseme tu kuwa, Wizara 

bado haijatekeleza ahadi yake ya muda mrefu iliyowekwa wakati bomba la 

Songas linawekwa la kupeleka umeme katika Vijiji vya Kata ya Mjawa, yaani 

Uponda, Njawa na Jaribu Mpakani. 

 

 Mheshimiwa Spika, vijiji hivi ni vikubwa na vina watu zaidi ya 15,000, 

ambao kwa kiasi kikubwa wamekata tamaa na kuiona Serikali yao haitekelezi 

ahadi yake iliyoitoa miaka zaidi ya saba iliyopita wakati wakipitisha bomba hilo 

la gesi.   Kwa kuwa bajeti ya mwaka jana iliainisha vijiji hivyo kuwa vitapata 

umeme, basi naiomba Serikali itekeleze ahadi hiyo haraka iwezekanavyo ili 

Wananchi wawe na imani na Serikali yao. 

 

 Mheshimiwa Spika, kipekee, naomba Wizara ipeleke umeme katika shule 

pekee ya Kata tatu za Delta ambayo ipo katika Kijiji cha Mtanga, km 12 tu 

kutoka Mohoro ambapo umeme mkubwa (mainline) umepita. 

 

 Mheshimiwa Spika, ni vizuri Wananchi hao wa Delta ambao hawana 

huduma zozote za umeme wakapelekewa umeme kwenye shule hii ambayo 

ina majengo mengi yakiwemo madarasa 12, nyumba za walimu na mabweni.  

Kwa sasa shule hii imeshindwa kuwaingizia watoto hao kwenye mabweni 

kutokana na huduma ya umeme kutokuwepo. 

 

 Mheshimiwa Spika, pamoja na yote hayo, Serikali ijitahidi kukamilisha 

ahadi zote ilizozitoa ili Wananchi nao waipende. 

 

 Mheshimiwa Spika, naunga mkono hoja. 

 

 MHE. JOHN  P. LWANJI: Mheshimiwa Spika, phase II ya kupeleka umeme 

kutoka Mitundu kwenda Mwamagembe Wilaya ya Manyoni kupitia Kiyombo na 

Kirumbi Wilaya ya Sikonge bado haijaanza na mkandarasi bado hajafika site 

kuanza kazi. Ni lini kazi itaanza ili umeme ufikishwe Mwamagembe eneo lenye 

uchumi mkubwa kutokana na kilimo cha tumbaku na mazao ya misitu? 

 

  Mheshimiwa Spika, Phase II ya kupeleka umeme vijiji vya Kashangu, 

Idodyandole, Mbugani, Feje kwenda Chikola na Sanza Wilayani Manyoni: Je, ni 

lini kazi itaanza na ni lini mkandarasi atafika site? 

 

 Mheshimiwa Spika, je, ni nini sera ya Serikali kuhusu kupeleka umeme 

kwenye shule za sekondari ili kuchochea ufundishaji wenye tija wa masomo ya 

Sayansi? Pia zahanati na Vituo vya Afya kwenye Jimbo la Manyoni Magharibi 

tuna Shule za Sekondari 10 na kati ya hizo ni Sekondari ya Itigi na Handu tu 

zenye umeme wa National grid. Shule za Sekondari za Sanjaranda, Kimadoi, 

Kamenyanga, Ipamuda, Mgandu, Mitundu, Kalekwa na Rungwa hazina 

umeme ingawa kwenye maeneo mengi umeme umepita kwenye vijiji husika. 

 Mheshimiwa Spika, muda mrefu sana tumeomba vijiji vya Gurungu, 

Kitopeni, Aghondi na Mabondeni viweze kupatiwa umeme. Vijiji hivi viko Wilaya 

ya Manyoni, Jimbo la Magharibi. Gurungu umeme unapita hapo, lakini ahadi 

ya kuweka transforma hapo hadi leo haijatekelezwa na TANESCO. Ni lini 

wananchi wa Gurungu watapatiwa umeme? Vijiji vya Aghondi, Mabondeni na 

Kitopeni vipo kandokando ya reli ya kati, kati ya Manyoni na Itigi. TANESCO/REA 

waliahidi kuwapatia umeme vijiji hivi lakini hadi sasa ahadi hiyo haijatekelezwa 

ni mpango tu.   

 

 Naomba kujua, ni lini umeme utapelekwa katika vijiji hivi ambavyo tayari 

kuna barabara ya lami?  

 

 Mheshimiwa Spika, naambatanisha kielelezo Na. 1 mwone jinsi vijiji hivi 

vina maendeleo makubwa kutokana na kilimo na ufugaji lakini vinakosa 

umeme kuhamasisha jitihada zao. Mfano, ni kijiji cha Kitopeni ambacho kiko 

kilometa 11 tu kutoka Itigi mjini badala ya kuvuta umeme kutoka Itigi, TANESCO 

wamepanga kutoa umeme kutoka Manyoni umbali wa kilometa 29. Kielelezo 

Na. 1 ni kijiji hicho cha Kitopeni, kinatoa picha halisi ya jinsi wananchi hapa 

wanavyojitahidi kujitafutia umeme wao wa jenereta na Sola wakati umeme wa 

National grid uko karibu tu kilometa 11.  Naiomba Serikali iingilie kati kuharakisha 

mipango ya TANESCO/REA kupeleka vijiji vya Kitopeni, Aghondi, Mabondeni na 

Gurungu. 

 

 Mheshimiwa Spika, Wizara ichunguze kwa makini ni kwanini wataalamu 

wa TANESCO walioko field wanashindwa kuainisha vijiji vinavyopaswa kupatiwa 

umeme? Aidha, wanaacha vijiji vyenye maendeleo na pia wanachanganya 

vijiji kwenye takwimu kiasi kwamba vijiji vya Mkoa mmoja vinaonyeshwa Mkoa 

mwingine hawako makini na wanaonyesha hawavifahamu vijiji. 

 

 Mheshimiwa Spika, naomba kujua SPENCON watakamilisha lini umeme 

Kitongoji cha Chabutwa kule Kayui Wilaya ya Manyoni? 

 

 MHE. DKT. HAJI H. MPONDA: Mheshimiwa Spika, naunga mkono hoja ya 

Waziri. Aidha, nampongeza Waziri na Manaibu wake pamoja na Uongozi wote 

wa Wizara, Watendaji wa Wizara pamoja na TANESCO kwa utendaji 

unaoridhisha na kufanikisha kuboresha upatikanaji wa umeme toka asilimia 10 

mwaka 2005 hadi asilimia 36. 

 Mheshimiwa Spika, katika Wilaya ya Ulanga, mradi wa umeme vijijini 

kupitia (REA) kwa Mkandarasi Symbion Company unasuasua sana toka mwaka 

2010 hadi leo. Je, ni lini mradi huu utakamilika? Aidha, kama Mkandarasi 

Symbion ameshindwa, ni vyema abadilishwe ili mradi ukamilike.  

 Katika mradi huo wa Kihansi - Malinyi - Itete, kuna vijiji vitatu vya Lupunga, 

Biro na Mbalinyi havitapata umeme kwa kuwa huenda pengine vimesahaulika. 

Naomba Serikali kabla mradi huo kumalizika vijiji hivyo vitatu vipatiwe huduma 

za umeme kama Sera inavyoelekeza, kuwa umeme (line) unapopita vijiji vyote 

inabidi viunganishwe na huduma za umeme. 

 

 Mheshimiwa Spika, Wilaya ya Ulanga kupitia TANESCO Mkoa wa 

Morogoro wamewasilisha maombi ya umeme katika vijiji vya Minepa, Mbuyuni, 

Idunda kuwa viunganishiwe umeme kutoka line ya Ifakara - Mahenge ambayo 

inapita katika vijiji hivyo. 

 

 Mheshimiwa Spika, katika Wilaya ya Ulanga Kata ya Fragua haijawekwa 

katika mpango wa REA (awamu zote tatu). Kwa hiyo, naiomba Wizara itoe 

maelezo ni kwa namna gani Kata hiyo yenye vijiji vitano; Namhanga, Fragua, 

Magereza, Mbeja na Mafinja vitapata huduma ya umeme wakati vijiji hivyo 

havimo katika mpango wowote wa REA. 

 

 Mheshimiwa Spika, ahsante. 

 

 MHE. DKT. MARY M. MWANJELWA: Mheshimiwa Spika, awali ya yote, 

naunga mkono hoja hii. However, ningependa kuchangia yafuatayo na 

kufanyiwa kazi na majibu yake. 

 

 Mheshimiwa Spika, Shirika la TANESCO limekuwa likifanyaje kazi? Utaratibu 

wake haueleweki vizuri, ukiritimba pia umezidi, inakuwaje eneo moja 

lililozungukwa na umeme lenyewe likawa halina umeme na ni eneo la Mjini?  

Mfano mmojawapo ni katika Jiji la Mbeya, hususan Kata ya Itezi Mtaa wa 

Gombe Kaskazini. Umeme hukatika ovyo bila taarifa, hivyo kusababisha 

madhara mbalimbali. TANESCO ni tatizo! Kwa nini isibinafsishwe ili kupanua wigo 

wa free market hence efficiency kama ilivyo kwenye Sekta ya Mawasiliano? 

 

 Mheshimiwa Spika, suala hili la Kivira Coal Mine limechukua muda mrefu 

sana kupatiwa tija kutokana na migogoro yake. Wafanyakazi wamekaa bila 

kufanya chochote, no uzalishaji, no payment; mkulima Kaburu hatma yake 

ikoje? Hadithi zimekuwa ni nyingi mno; tupatiwe sasa maelezo yaliyojaa tija ifike 

mwisho. 

 

 Mheshimiwa Spika, ni kwanini Tanzania tusiwe na kiwanda cha kuchakata 

Madini? Madini huzalishwa Tanzania, hupatikana Tanzania, lakini ajabu na cha 

kushangaza, matangazo ya Utalii kuwa inatokea Tanzania, hakuna. Faida 

ipatikanayo nchini ni ndogo sana kulingana na madini mengi yapatikanayo 

nchini. Lakini kutokana na mfumo ambao siyo mzuri, nchi inapoteza sana 

mapato yatokanayo na madini hayo. Serikali itoe maelezo, ni kwanini na nini 

mkakati wake katika kuhakikisha nchi inatambuliwa Kimataifa na kuwa na 

mapato makubwa yanayotokana na madini hayo? 

 

 Mheshimiwa Spika, lingine ni kuhusu Makampuni ya Madini. Tax holidays 

zimezidi, royalties - hii sheria iwe reviewed, kwani sasa Tanzania inakuwa ni 

shamba la Bibi. Ifike mahali tubadilike. Tanzania Kwanza, mengine baadaye. 

 

 Mheshimiwa Spika, CSR napongeza makampuni ambayo yanatekeleza 

Corporate Social Responsibility, (CSR) kwa uaminifu. However, misaada 

inayotolewa hailingani na income inayopata Makampuni hayo na ubora hafifu 

kwa jamii. 

 

 

 Mheshimiwa Spika, kuhusu dhahabu na madini mengine yapatikanayo 

nchini, yapelekwe nje ya nchi kwa standard ya kuhudumia; market price iwe ni 

ile ambayo ipo duniani pote. Kwa haya, machache naomba kupatiwa majibu 

ya tija. 

 Mheshimiwa Spika, naunga mkono hoja. 

 

 MHE. MCH. ISRAEL Y. NATSE: Mheshimiwa Spika, napenda kuchangia 

maeneo machache katika hotuba ya Wizara hii. 

 

 Mheshimiwa Spika, nishati ya umeme ni muhimu sana kwa maendeleo ya 

nchi katika Nyanja zote. 

 

 Mheshimiwa Spika, napenda kujielekeza katika Jimbo langu la Karatu, 

naomba kufahamu ni lini umeme utapelekwa katika vijiji vyote vya eneo la 

Tarafa ya Eyasi na Tarafa ya Mbulumbulu? Hii ni baada ya upembuzi yakinifu 

kwa maeneo yote kufanyika. Naomba kupata kauli ya Serikali kuhusu lini 

umeme utapelekwa Mbulumbulu na Mang„ola? Haya ni maeneo muhimu sana 

kwa uzalishaji na biashara. 

 

 Mheshimiwa Spika, napenda kuishukuru Serikali kwa kazi inayoendelea 

sasa ya kupeleka umeme Endamarariek. Kazi hii imechukua muda mrefu sana 

ilhali wananchi walijitolea kusimamisha wakisaidiana na watumishi wa 

TANESCO. Naomba kufahamu, ni lini umeme utawashwa Endamarariek?  

Nataka kauli ya Serikali. 

 

 Mheshimiwa Spika, pamoja na ahadi ya kupelekwa kwa umeme katika 

vijiji vingi na list kupewa Wabunge kwa kila Jimbo, naomba kufahamu mpango 

wa Serikali wa mkakati kwa kila eneo/kijiji /Shule/Zahanati/boreholes; mpango 

mkakati kwa Jimbo langu la Karatu.  Naomba kupata ratiba ya kazi. Miradi 

itaanza lini na kwisha lini? 

 Mheshimiwa Spika, naomba Serikali iweke wazi mpango mkakati katika 

kuhakikisha wachimbaji wadogo wadogo wanapata haki zao, hasa vitalu na 

kulindwa na sheria. 

 

 Mheshimiwa Spika, napenda kuitaka Serikali ifike katika eneo la mradi wa 

dhahabu wa Murus – Endabash Gold Mining. Mgodi huu unatakiwa kuwekewa 

utaratibu mzuri bila kuathiri mazingira na hata migogoro isiyo ya lazima katika 

wachimbaji wakubwa na wale wadogo. Naiomba Serikali kutembelea mgodi 

huo. Rejea ahadi aliyoitoa Naibu Waziri wake. 

 

 Mheshimiwa Spika, kwa mujibu wa Katiba ya Jamhuri ya Muungano kati 

ya Bunge, ni kuishauri na kuisimamia Serikali na katika kufanya hilo ni vizuri 

migogoro yote isiyohusu Mikataba yote inayofanywa inayoiletea nchi (Taifa) 

hasara ni vizuri mikataba hiyo iwe wazi kwa Bunge, chombo ambacho ndio 

wawakilishi wa Watanzania. Mikataba ni muhimu sana kwa manufaa ya nchi na 

siyo vinginevyo. 

 

 MHE. CELINA O. KOMBANI (WAZIRI WA NCHI, OFISI YA RASI (UTUMISHI): 

Mheshimiwa Spika, kwanza, naipongeza Wizara kwa kazi nzuri iliyofanya na 

mnayoendelea kufanya. Napenda kuishukuru sana Wizara kwa kufikisha 

umeme katika Tarafa ya Mwaya.  Naomba sana Ofisi yako sasa itoe umeme 

kutoka Mwaya hadi Ilonga (Kilombero). Mwaya hadi Mbuga (Selou) hadi Iputi. 

Mahenge Mjini, Vijiji vya Vigoi Juu na Nawenge Chini, naomba nisaidiwe. 

 

 Mheshimiwa Spika, naunga mkono hoja. 

 

 MHE. CAPT. JOHN D. KOMBA: Mheshimiwa Spika, pongezi kwa Waziri na 

Manaibu Mawaziri kwa Kazi nzuri. 

 

 Mheshimiwa Spika, mradi wa REA, Nyasa unasuasua sana. Mkandarasi 

hajafanya lolote hadi sasa maneno tu. Nataka kujua ni lini Wilaya itapatiwa 

umeme? 

 

 MHE. FATUMA A. MIKIDADI: Mheshimiwa Spika, kwanza, hongera sana 

kwa kusoma vizuri hotuba yako. Hongera sana. 

 

 

 Mheshimiwa Spika, Mkoa wa Lindi na Mkoa wa Mtwara ndiko kwenye 

gesi sasa – Lindi Songosongo Mtwara – Mnazibay. Je, kwanini mpaka sasa 

Mikoa hiyo haina umeme wa uhakika?  Kila siku unakatakata! Tunaiomba 

Serikali ishughulikie suala la kukatakata umeme. 

 Mheshimiwa Spika, tunaiomba Serikali itoe ajira kwa wananchi wa kanda 

ya Kusini katika kazi zinazotokea pale Bandarini Mtwara, kwani sasa kazi zile 

zinafanywa na Wachina. Kwa mfano, tunawaona wanasukuma matorori, kazi 

ambazo wangeweza kufanya Watanzania. Toeni agizo. 

 

 Mheshimiwa Spika, ahsante. 

 

 MHE. DEVOTA M. LIKOKOLA: Mheshimiwa Spika, napongeza sana Wizara 

hii kwa uwezo wake mkubwa wa kutekeleza miradi ya maendeleo kwa 

wananchi kupitia Sekta ya Nishati na Madini (TANESCO, REA, 

TPDC,STAMICO.TMAA,GST EWURA na kadhalika).  

 

 Nawapongeza sana Viongozi wa Wizara hii; Mheshimiwa Prof. Muhongo, 

Katibu Mkuu, Ndugu Eliakim Maswi; Naibu Katibu Mkuu, Ndugu Mhandi Ngosi 

Mwihava kwa kuonyesha Uongozi wenye tija. 

 

 Mheshimiwa Spika, naomba nitoe msisitizo katika ukurasa wa 16  wa 

Hotuba ya Mheshimiwa Waziri, kuhusu mradi wa umeme Makambako – Songea 

KV 220. Mradi huu ni wa muda mrefu, kwa hiyo, nashauri Serikali ikamilishe mradi 

huu kwa haraka kwani wananchi wamesubiri sana. 

 

 Mheshimiwa Spika, katika ukurasa wa 28, miradi ya TEDAP ingeongeza 

speed, kwani inasaidia miradi mingine na pia maeneo mengi yaliyo pembezoni. 

 

 Mheshimiwa Spika, TPDC imefanya kazi nzuri katika Sekta ya Gesi. Bado 

upo uhitaji wa Watanzania kusomeshwa kwa haraka ili kusaidia uendeshaji na 

mitambo na Sekta ya Gesi. 

 

 Mheshimiwa Spika, REA kazi yao ni nzuri. Bajeti tunapitisha, lakini Hazina 

bado hazitoi pesa hizo na hivyo kukwamisha utekelezaji. 

 

 Mheshimiwa Spika, mafunzo kwa wadau wengi yatafungua Sekta ya 

Madini. 

 MHE. SUSAN L. A. KIWANGA: Mheshimiwa Spika, napenda kupata majibu 

ya Serikali kuhusu usambazaji wa umeme katika Vijiji na Kata za Wilaya ya 

Kilombero. Kwa kuwa vijiji vingi na hata vilivyopo ndani ya mji mdogo wa Ifakara 

kama Mbasa, Katindiuka na vingine kadhaa upelekaji wa umeme hauko wazi. 

Je, Serikali mko tayari sasa kuleta orodha ya Kata na vijiji ambavyo vimo 

kwenye mpango huo ili wananchi wajiandae? 

 

 Mheshimiwa Spika, naunga mkono hotuba ya Kambi Rasmi ya Upinzani 

Bungeni. 

 Mheshimiwa Spika, pamoja na kuunga mkono hotuba ya Kambi ya 

Upinzani, napenda kusisitiza kuhusu kashfa ya IPTL, kwani inasababisha mzigo 

mkubwa kwa Watanzania wanaotumia umeme na wasio na umeme ambao 

hutumia bidhaa/huduma zizalishwazo na viwanda. Hivi leo wapo wananchi 

wanajiuliza, kwa nini Wilaya ya Kilombero yenye vyanzo viwili vya uzalishaji wa 

umeme leo vijiji vingi havina umeme? Je, ni lini sasa ujenzi wa chanzo cha 

umeme mpango utaanza kama mlivyosema kwenye bajeti ya mwaka 

2013/2014? 

 

 

 Mheshimiwa Spika, mwaka 2013 katika Kata ya Kiberege, Mang„ula na 

Chita kule Melela Wilaya ya Kilombero na Kata ya Mtimbira Wilaya ya Ulanga 

pia Kata ya Ludewa Wilaya ya Kilosa kulifanyika utafiti wa Gesi na taarifa zisizo 

rasmi imeonekana zipo dalili za kutosha kuwepo kwa gesi katika maeneo hayo. 

Je nini kauli ya Serikali? 

 

 

 MHE. AGGREY D. J. MWANRI (NAIBU WAZIRI, OFISI YA WAZIRI MKUU 

(TAMISEMI): Mheshimiwa Spika, kwa niaba ya wananchi wangu ambao 

wameanza kunufaika na huduma ya umeme, napenda kuchukua fursa hii 

kumpongeza Mheshimiwa Prof. Sospeter Muhongo, Waziri wa Nishati na Madini 

kwa kazi nzuri anayoifanya yeye na Manaibu wake; Mheshimiwa Stephen Julius 

Masele na Mheshimiwa Charles Muhangwa Kitwanga.  

 Mheshimiwa Spika, naunga mkono hotuba ya Mheshimiwa Waziri kwa 

asilimia mia moja. Katika muda mfupi, tumejionea mafanikio makubwa (BRN), 

kitu ambacho kwao kama Viongozi wetu ni sifa, lakini sisi Viongozi wenzao ni 

fahari kubwa kwa ndugu zetu hawa kuonyesha utumishi wa kutukuka katika 

Wizara yao.  

 

 Mheshimiwa Spika, kwa namna ya kipekee, napenda kuwapongeza 

Watendaji Wakuu wa Wizara wakiongozwa na Katibu Mkuu, Ndugu Eliakim 

Maswi kwa kazi nzuri ambayo kwa kweli sisi wote tunajivunia. Wale tunaotoka 

Vijijini hatutaacha kuwasifu kwa namna ya kipekee Dkt. Mwakyesia na wenzake 

ambao wanasimamia upelekwaji wa umeme vijijini. 

 

 Katika Wilaya yangu, kazi imeanza kwa kasi kubwa na sisi wananchi 

tunaahidi kwamba tutaendelea kushirikiana na Shirika ili mafanikio zaidi yaweze 

kupatikana. Naomba tu nikumbushie yale maeneo yote ambayo yalipimwa na 

bado hayajapatiwa umeme, yaweze kupata umeme mapema iwezekanavyo.  

 

 Maeneo haya ni kama vile Lomate, Lomakaa, Mabashenyi, Nsongoso, 

Kirisha, Kisube, Kinaduma, Nsherehehe, Kyaboo, Kyongwa, Kikwe, Wanri Kati, 

Ndumeti, Kilele Pori, Kiboshonyi, Kishisha, Esimbosi, Motimati na kadhalika. 

Orodha yote nilishaikabidhi REA na TANESCO. Haya maeneo niliyoyataja ni 

mfano tu wa maeneo ambayo niliahidiwa yatawekwa katika “Variation”. 

 

 Mheshimiwa Spika, mwisho, naiomba Serikali izingatie sana suala la 

kupeleka fedha yote iliyokusanywa kwa ajili ya huduma hii zipelekwe moja kwa 

moja katika eneo hili la usambazaji umeme vijijini. Nina hakika REA wakipatiwa 

fedha zilizokisiwa na hivyo kutengwa, hakuna sababu umeme usienee katika 

vijiji vyote vya Tanzania.  

 

 

 Mheshimiwa Spika, naomba pia kuletewa Meneja wa TANESCO Wilaya ya 

Siha, vitendea kazi pamoja na watumishi wote kama nilivyoahidiwa na 

Mkurugenzi Mkuu, Ndugu Mramba. 

 

 Mheshimiwa Spika, namshukuru sana kwa kukubali kutuma Mjumbe wake 

ambaye amejionea mwenyewe viporo mbalimbali vilivyopo katika Wilaya ya 

Siha. 

 

 Mheshimiwa Spika, nashukuru na naunga mkono hoja hii. Natanguliza 

shukrani zangu za awali. 

 

 MHE. DUNSTAN D. MKAPA: Mheshimiwa Spika, awali ya yote, naomba 

kuunga mkono hoja hii ya Wizara ya Nishati na Madini. 

 

 Mheshimiwa Spika, naishukuru Wizara hii kwa kutekeleza ahadi katika 

kupeleka umeme katika Wilaya ya Nanyumbu. Umeme tayari umeshafika 

Wilayani, Nanyumbu wanafaidi matunda ya umeme. Mradi huu wa umeme 

kutoka Masasi hadi Mangaka na kutoka Mangaka hadi Mtambaswala 

umekuwa ni mkombozi mkubwa. Kwa niaba ya wananchi wa Wilaya ya 

Nanyumbu, nasema ahsante sana. Naomba sasa mradi wa REA II unaovihusisha 

vijiji vilivyoomba vipatiwe umeme ili kuweza kuwakomboa wananchi wa 

Nanyumbu.  Hata hivyo, wananchi wanalalamika bei kubwa ya nguzo 

wanazotakiwa kulipia. 

 

 Mheshimiwa Spika, naomba nipeleke shukurani za pekee kwa Mkurugenzi 

Mkuu wa REA kwa kuniwekea umeme wa jua kwenye Zahanati zangu zote 

Wilayani na baadhi ya Zahanati. Sasa hivi Zahanati zangu zinatoa huduma usiku 

na mchana. 

 

 

 Mheshimiwa Spika, naiomba Wizara hii iwasaidie wachimbaji wadogo 

wadogo waliopo Wilayani Nanyumbu, kwani zana zao ni duni na pia hawana 

mitaji ya kuwasaidia wachimbaji hawa waweze kufanya kazi zao kwa ufanisi. 

 Mheshimiwa Spika, naunga mkono hoja hii. 

\ MHE. SALEH A. PAMBA: Mheshimiwa Spika, naunga mkono hoja.   

 

 Mheshimiwa Spika, hongereni sana kwa hotuba nzuri, mnafanya kazi nzuri. 

Mafanikio katika Sekta ya Nishati na Madini, Electricily Access level (2005) – 17% 

hadi 36% (2014).   

 

 Hongereni kwa miradi mikubwa ambayo iko katika hatua mbalimbali za 

utekelezaji – Kinyerezi I – IV, Kinyerezi V ni PPP, tunaiomba Wizara/Serikali wawe 

waangalifu ili kuhakikisha kwamba haturudi tena kwenye matatizo kama haya 

tunayoyapata katika IPTL. Ni vyema thorough due deligency ikafanyika kwa 

Makampuni ambayo tunaingia nazo ubia. Inaonekana tunaingizwa mkenge 

katika maamuzi ya haraka hasa kunapokuwa na shida ya umeme (energy 

crisis). 

 

 Mheshimiwa Spika, tunatumia fedha nyingi sana katika matumizi ya 

mafuta mazito (HFO). Tujaribu kuondokana na matumizi hayo na tuende 

kwenye gesi na Renewable energies, wind, geothermal na maji.  Hili suala la 

HFO use liishe by 2015/2016. 

 

 Mheshimiwa Spika, natoa hongera sana kwa TANESCO, maana 

mmekuwa makini na kushinda kesi zote tangu mwaka 2004. Tunajua kwamba 

kuna Makampuni/nchi ambazo zinataka kuifanya nchi yetu kama shamba la 

bibi. “We cannot be cowed.” La muhimu zaidi ni kuhakikisha kwamba 

mnakuwa na utaratibu mzuri wa kuweka tariff na zijulikane na wawekezaji, 

“Information to Investors on tariffs” na viwango vijulikane mapema. 

 

 Mheshimiwa Spika, kuhusu umeme Vijijini, tunashukuru kwa Mradi wa 

Umeme Vijiji kwa vijiji vya Mkalamo, Mbulizaga, Choba na Kimanga. 

Tunatumaini kwamba ifikapo Desemba, 2014 vijiji hivyo vitapata umeme. 

Tuhakikishe kwamba fedha zinatoka mapema zote ili kuwasaidia wananchi 

wetu wa Pangani. 

 

 Mheshimiwa Spika, naunga mkono hoja. 

 MHE. SELEMANI S. JAFO: Mheshimiwa Spika, napongeza Wizara kwa kazi 

nzuri, lakini naomba kupata maelezo, kwanini fedha zote zilizokusanywa 

kwenda Hazina kutokana na kodi ya mafuta haijakwenda REA kwa ajili ya 

umeme vijijini? Nikipata maelezo juu ya eneo hili, nitashukuru sana. 

 

 Mheshimiwa Spika, naunga mkono hoja. 

 MHE DKT. AUGUSTINE L. MREMA: Mheshimiwa Spika, naomba nitumie 

nafasi hii nimshukuru sana Mheshimiwa Waziri na Naibu wake kwa kazi nzuri 

wanayofanya. Kule Vunjo umeme ulikuwa unakatikakatika, hauna nguvu, 

Serikali ikaamua kutengeneza Stesheni pale Himo Makuyuni kwa ajili ya 

kusambaza umeme Jimbo la Vunjo na Rombo.  

 

 Kilichobaki ni TANESCO kupeleka umeme maeneo ya Vunjo kama vile 

Kaka, Kirua, Marangu, Mwika na Membo. 

 

 Mheshimiwa Spika, naomba sasa Wizara iwaeleze wananchi wa Vunjo 

kazi ndogo iliyobaki itakamilika lini? 

 

 Mheshimiwa Spika, hongera sana. 

 

 MHE. DKT. GOODLUCK J. OLE-MEDEYE:  Mheshimiwa Spika, naunga mkono 

hoja hii muhimu sana. 

 

 Mheshimiwa Spika, nampongeza Waziri na Naibu Mawaziri, Katibu Mkuu 

na Naibu Katibu Mkuu, Wakuu wa Idara, Wenyeviti, Watendaji Wakuu na 

Watumishi wa Taasisi zilizo chini ya Wizara kwa kazi nzuri wanayofanya 

kuhudumia Watanzania. 

 

 

 Mheshimiwa Spika, namshukuru sana Mheshimiwa Waziri na Serikali kwa 

ujumla kwa kutekeleza kwa vitendo maelekezo ya Ilani ya Uchaguzi ya CCM ya 

mwaka 2010, kuhusu umeme vijijini. Nashukuru kwa namna ya pekee kwa 

Halmashauri ya Wilaya ya Arusha kujumuishwa kwenye program vijiji vya Wilaya 

hiyo.  

 Kwa vile Serikali iliahidi kuwa ujenzi wa miundombinu ya kusambaza 

umeme ungeanza Aprili, 2014, kazi ambayo bado haijaanza, nashauri kuwa 

Serikali ihimize mkandarasi aanze kazi hiyo bila kuchelewa zaidi ili kuwapa 

wananchi matumaini kuwa watapata umeme.  Aidha, nashauri kuwa ujenzi wa 

miundombinu uanzie kijiji cha mwisho kwenye kila njia na kurudi kuelekea Mjini 

(start at the last mile). 

 

 Mheshimiwa Spika, kuhusu umeme kwa ajili ya Shule, Taasisi ili kupunguza 

gharama za uendeshaji wa Shule, Zahanati na Taasisi nyingine vijijini, nashauri 

kuwa wapatiwe umeme wa jua au upepo. 

 

 Mheshimiwa Spika, nampongeza Mheshimiwa Waziri na timu yake kwa 

ubunifu mkubwa wenye nia ya kusaidia vijana na wananchi wenye kipato 

kidogo kushiriki katika uchimbaji wa Madini.  

 Nashauri kuwa elimu kwa wachimbaji na wachimbaji wadogo watarajiwa 

ili wajue taratibu za kufuata ili wapate ruzuku na mikopo ya kununulia vifaa 

waweze kujiajiri na kujipatia kipato. 

 

 Mheshimiwa Spika, mwisho, narudia kumpongeza Mheshimiwa Waziri na 

timu yake yote kwa kazi nzuri wanayofanya na kwa dhati ya moyo wangu. 

 

 Mheshimiwa Spika, naunga mkono hoja hii. 

 

 MHE. PROF. JUMANNE A. MAGHEMBE (WAZIRI WA MAJI): Mheshimiwa 

Spika, kwanza nawapongeza sana Waziri wa Nishati na Madini, Mheshimiwa 

Profesa Sospeter Muhongo kwa hotuba nzuri na uwasilishaji mahiri.  Naomba 

niwapongeze pia Mheshimiwa Stephen Maselle na Mheshimiwa Charles 

Kitwanga; Naibu Mawaziri wa Wizara ya Nishati na Madini kwa kasi nzuri 

wanayoifanya. 

 

 Mheshimiwa Spika, kazi nzuri inafanyika katika miradi ya kuzalisha umeme 

nchini, lakini kazi nzuri zaidi ni ile inayofanyika katika kupeleka umeme vijijini.  

Napenda nichukue fursa hii kumpongeza Mheshimiwa Waziri, Naibu Waziri, 

Katibu Mkuu Eliakim Maswi na Viongozi wa REA kwa kazi hii ya kulitoa Taifa 

katika giza. 

 

 Mheshimiwa Spika, katika Wilaya yangu ya Mwanga, vijiji 28 vimepangwa 

kupata umeme. Aidha, vijiji katika Kata za Kwakoa, Kigonigoni na Toloha 

umeme ulipelekwa katika awamu ya kwanza mwaka 2013. Hata hivyo, 

wananchi zaidi ya 200 katika vijiji vya Mkongea, Mgigili, Nyata, Toloha, Butu na 

Kigonigoni hawakupewa umeme hata kama nguzo na waya za umeme 

umepitia nyumbani.  Kazi ya kusahihisha tatizo hili inaenda pole pole mno. 

 

 Mheshimiwa Spika, kazi ya kupeleka umeme katika vijiji 28 vilivyopangwa 

kwa awamu hii, inaenda pole pole sana.  Naomba Mheshimiwa Waziri aipe kazi 

hii msukumo ili vijiji hivi vipate umeme. 

 

 Mheshimiwa Spika, naipongeza tena Wizara kwa kazi nzuri sana. 

 

 MHE.  LOLESIA J. BUKWIMBA: Mheshimiwa Spika, nampongeza 

Mheshimiwa Waziri wa Nishati na Madini kwa hotuba nzuri, na kwa utendaji 

mzuri wa Wizara.  Pia nawapongeza Manaibu Waziri, Katibu Mkuu na Watendaji 

wote wa Wizara. 

 

 Mheshimiwa Spika, Wizara hii kwangu mimi ni muhimu sana kutokana na 

uwepo wa rasilimali za madini ya dhahabu yaliyopo ndani ya Mkoa wangu wa 

Geita na ndani ya Jimbo la Busanda. 

 Mheshimiwa Spika, napenda kuipongeza Wizara kwa jitihada kubwa juu 

ya kuwawezesha wachimbaji wadogo. Pamoja na jitihada hizi, wachimbaji 

wadogo bado wanakabiliwa na changamoto mbalimbali zikiwemo ukosefu wa 

elimu, vitendea kazi na kukosa maeneo ya kuchimba. Ningependa kupata kauli 

ya Serikali, ni lini wachimbaji wadogo wa Nyarugusu, Buziba na Kaseme 

watapewa maeneo ya kuchimba, ukizingatia kuwa hii ni ahadi ya Mheshimiwa 

Rais ya mwaka 2010 ya kuwapatia maeneo wachimbaji wadogo wa 

Nyarugusu? 

 

 Mheshimiwa Spika, jambo la pili, Serikali iliahidi kuanzisha kituo cha 

kuwawezesha wachimbaji wadogo pale Rwamgasa. Ni miaka minne sasa 

hakuna hatua yoyote. Naomba kujua ni lini kituo hiki kitaanzishwa?  

 

 Kuhusu mkopo kwa wachimbaji wadogo kupitia TIB, naipongeza Serikali 

kwa hatua hii.  

 

 Changamoto iliyopo ni kwamba, taratibu za kutoa mikopo hiyo ni ngumu 

sana. Wachimbaji wadogo wasiokuwa na dhamana hawapati mikopo hii.  

Jimbo la Busanda tunazo SACCOS nyingi ambazo zimefuatilia kupata mkopo 

toka TIB hawajafanikiwa.  Naishauri Wizara iweke utaratibu maalum wa namna 

ya kuwakopesha wachimbaji wadogo kwa dhamana nafuu hasa kwa wale 

waliopo kwenye SACCOS.   

 

 Kwa sasa ni wale wachimbaji wakubwa na wa kati ndiyo wanaopata 

mikopo hii. Tukiwa na nia ya dhati ya kupunguza umasikini na kufikia malengo 

ya millennia, hebu tuwekeze kwa walio wengi (wachimbaji wadogo).  Tutakuwa 

tumewafikia wananchi walio wengi. 

 

 Mheshimiwa Spika, mwisho kabisa, mgodi wa Backleaf umefanya 

uthamini kwa maeneo ya jirani ya Rwangaso, Tembo mine na maeneo ya jirani 

na mgodi, uthamini umefanyika na wakazuiliwa uendelezaji wa aina yoyote, 

lakini mpaka sasa hawajalipwa fidia. Ningependa kujua ni lini wananchi 

watapewa fidia? Kumbuka ni zaidi ya miezi sita sasa tangu wamefanyiwa 

tathmini. 

 

 Mheshimiwa Spika, Serikali iliahidi katika bajeti ya mwaka 2012/2013 

kupeleka umeme wa REA katika vijiji vya Chigunga (Sekondari ya Chigunga), 

Nyamwilolelwa, Nungwe, Nyakagwe na Nyakagomba. Bajeti ya mwaka 

2013/2014 Serikali iliahidi kupeleka umeme Kata ya Kamena, Nyalwanzaja, 

Nyabulolo, Buyagu, Kashishi, Nyakamwaga, Shilungule, Busanda na Msasa.  

Naomba kupata maelezo, ni lini utekelezaji utaanza rasmi? 

 Mheshimiwa Spika, kwa maelezo hayo, naunga mkono hoja. 

 

 MHE.  MCH. LUCKSON N. MWANJALE: Mheshimiwa Spika, naunga mkono 

hoja kwa asilimia mia moja. 

 

 Mheshimiwa Spika, nampongeza Waziri wa Nishati na Madini, Manaibu 

Mawaziri wake wote wawili, Katibu Mkuu na timu yote ya Viongozi wa Wizara 

pamoja na Watumishi wote kwa kazi nzuri ambayo kwa kweli tunaiona katika 

maeneo mbalimbali ya utekelezaji. 

 

 Mheshimiwa Spika, usambazaji wa umeme vijijini ni ukombozi wa aina 

yake ambao zana yake itakumbukwa vizazi vyote kwa nchi yetu.  Kwa vile 

umeme unaosambazwa unapitia katika vijiji vingi, basi usambazaji wake uende 

sambamba na upatikanaji wa Transfoma. Ili vijiji vinavyopitiwa na umeme huo 

viweze kupewa huduma hii ya umeme, umeme ambao Mbeya vijijini hususan 

umeme, ambao umepelekwa Mbalizi – Ilembo, katikati kuna vijiji 14 ambavyo 

havina huduma hiyo. Ni vijiji vitatu tu ambavyo vimepewa huduma hiyo. 

 

 Mheshimiwa Spika, namshukuru Waziri wa Nishati na Madini alipofanya 

ziara aliona hali hii; bila shaka wananchi watapatiwa huduma hii. 

 

 Mheshimiwa Spika, naomba kujua mgodi wa Panda Hill ambao bado sijui 

mchakato wake unaendeleaje pamoja na mchakato wa eneo la Mbalizi 

Iwambi ambao inasemekana kwamba kuna madini?  Bila shaka Serikali itatoa 

majibu kwa wananchi wa maeneo hayo. 

 

 MHE.  RIDHIWANI J. KIKWETE:  Mheshimiwa Spika, nianze kwa kumshukuru 

Mungu kwa Ijumaa nyingine. Baada ya salaam hizo, nampongeza Mheshimiwa 

Waziri na Wasaidizi wake wote ndani ya Wizara kwa kazi nzuri ambayo 

wanaifanya ambayo inafufua matumaini makubwa ya kupatikana kwa 

mwanga siyo tu wakati wa usiku, lakini kwa maendeleo ya uchumi wetu,  

hongereni sana. 

 

 Mheshimiwa Spika, elimu ndiyo ufunguo wa maisha, na kwetu sisi Chalinze 

elimu ni zaidi ya ufunguo katika maana pana; huu ndio ukombozi wetu. 

 

 Mheshimiwa Spika, kwa kipindi kirefu, vijana na watoto wa Jimbo la 

Chalinze wamekuwa wanahangaika kujikomboa kupitia elimu. Pamoja na 

juhudi kubwa iliyofanywa na hawa vijana, kutopatikana kwa umeme kwa wale 

wanaokaa bweni imekuwa ni kizuizi katika kuwapatia ufaulu mkubwa ili kuleta 

ukombozi. 

 Mheshimiwa Spika, kwa kuwa umeme ndiyo chachu, naomba kujua: Je, 

Serikali ina mpango gani katika kuhakikisha shule zote 14 za Sekondari za Kata 

zilizo ndani ya Jimbo la Chalinze zinapatiwa umeme ili vijana wetu wasome vizuri 

na kujikomboa toka kwenye wimbi la ujinga, na kuwa nyuma kimaendeleo? 

 

 Mheshimiwa Spika, pamoja na hilo, Jimbo la Chalinze limekuwa katika 

dhiki kubwa ya kushuhudia vifo vya mara kwa mara vya akina mama 

wanaohitaji operesheni ili waweze kujikomboa au kujifungua watoto wao kwa 

usalama zaidi. Kwa kuwa ni nia nzuri ya Serikali ya CCM kusaidia au kupambana 

na janga hili kutoka mpango wa kupunguza wingi wa vifo vya akina mama na 

watoto, Wizara imejipangaje ili kupambana na janga hili? 

 

 Mheshimiwa Spika, kipekee Jimbo la Chalinze lina Vituo vya Afya vitano 

na Zahanati 74. Kote kuna mahitaji ya umeme hasa wa sola kama 

unawezekana ili kunusuru akina mama na watoto. 

 

 Mheshimiwa Spika, Mji wa Chalinze ni Mji unaokua. Kutokana na sababu 

hiyo, mahitaji ya kuwa na power transfoma hayaepukiki. Wingi wa watu na 

ukuaji wa Mji unaoufanya mji huu, huhitaji transfoma yake badala ya kuendelea 

kutegemea transfoma ya Mlandizi ambayo kwa maana moja au nyingine 

imezidiwa. Sababu zikiwa kama zile za Chalinze. 

 

 Mheshimiwa Spika, Wizara ya Nishati na Madini kupitia Kamishna wa 

Madini wametoa leseni kwa wawekezaji wa kokoto katika Kata ya Msata, Kijiji 

cha Mazizi, Kata ya Lugoba, Kijiji cha Kinzangu, Makombe, Lugoba na Kata ya 

Msoga Kijiji cha Lunga. 

 

 Kwa maendeleo, uongozi wa wananchi wa Jimbo la Chalinze, hawana 

tatizo na kusukuma maendeleo. Tatizo kwanza ni aina gani ya ugawaji 

inayoweza kutoa maeneo ya wananchi bila kuwashirikisha?  

 

 Pili, inakuwaje huu ugawaji umegawa leseni inayotamka eneo lote la kijiji 

kama Kitalu cha Uchimbaji? Tatu, je, Serikali inalitazama vipi jambo hili? Nne, 

Serikali ya Kijiji inaitaka Serikali kusimamisha na kufuta leseni hizi ambazo 

zimechukua maeneo ya vijijini. 

 

 Mheshimiwa Spika, kitendo hiki cha kumpatia mwekezaji eneo la Kijiji cha 

Makombe na Mazizi, Bwana Azizi halikubaliki ndani ya kijiji na wananchi wa 

Jimbo la Chalinze na Kata ya Lugoba na Msata wanaitaka Serikali kusimamisha 

leseni hizi. 

 Mheshimiwa Spika, pia wananchi wa Kitongoji wa Friends corner, Kijiji cha 

Lugoba wanaleta kwako ombi kama la wenzao juu ya leseni alizopewa Bwana 

Makwega.  Naomba majibu ya Serikali. 

 

 Mheshimiwa Spika, masuala ya uchimbaji wa kokoto si mageni.  Pamoja 

na shughuli za uchimbaji na ubabe unaofanywa na Ofisi ya Kamishna wa 

Madini dhidi ya wananchi wangu wa Jimbo la Chalinze – Lugoba ambalo 

lilipelekea wananchi wangu kuwekwa ndani Polisi, wananchi wa Jimbo la 

Chalinze, Kijiji cha Lugoba na Halmashauri ya Bagamoyo, ushuru wa kokoto 

umekuwa haueleweki na haupatikani ukiliangalia na rasilimali yenyewe. 

 

 Mheshimiwa Spika, tumeshuhudia Serikali ikigawa cheque ya fedha nyingi 

kwa wananchi wa Geita, Shinyanga na Mara ambao kwa namna ya maelezo 

inatokana na rasilimali dhahabu yao ambayo kwa kipindi chote imekuwa 

ikitumiwa bila wananchi wenyewe kufaidika. 

 

 Mheshimiwa Spika, naomba kuunga mkono hoja.  Ahsante sana. 

 

 MHE.  JOSEPHAT S. KANDEGE: Mheshimiwa Spika, naunga mkono hoja 

iliyoletwa mbele yetu kwa matarajio ni kwamba maombi yangu yatapatiwa 

majibu wakati Mheshimiwa Waziri atakapokuja kutoa ufafanuzi. 

 

 Mheshimiwa Spika, naipongeza Wizara kwa kupitia REA kuhakikisha nishati 

ya umeme inawafikia wananchi wengi vijijini. Pamoja na nia njema ya Serikali 

kufikisha nishati hii vijijini suala linaloudhi ni jinsi usambazaji wa umeme 

usivyokuwa na uwiano wa kuhakikisha kwamba wananchi wote wa Tanzania 

wanapata maendeleo kwa uwiano bila ubaguzi wa aina yoyote. 

 

 Mheshimiwa Spika, Wilaya ya Kalembo ina jumla ya vijiji 102 na vitongoji 

vipatavyo 300 hivi Wilaya hii haina hata kijiji kimoja kilichofikiwa na umeme. 

 

 Mheshimiwa Spika, ni jambo lililo gumu kuaminika kwamba hata Makao 

Makuu ya Wilaya yaliyopo mji mdogo wa Matoi, hakuna umeme. Naiomba 

Wizara ichukue suala la Wilaya ya Kalambo kama special case na hivyo 

kuongeza vijiji vifuatavyo katika mpango wa REA Phase II ambayo ni kama 

vifuatavyo:- 

 

 (1) Katuko, Katete na Kesesha mpakani Zambia vilivyo katika Kata ya 

Katete; 

 

 (2) Chipapa Kata ya Mwimbi; 

 

 (3) Kanyuzi, Chisambi na Kafukula vilivyo Kata ya Katezi; 

 (4) Mkombo, Mombo na Legezamwendo Kata ya Legezamwendo; na 

 

 (5) Kalembe na Tunyi Kata ya Mwabwenkoswe. 

 

 Mheshimiwa Spika, Wilaya ya Kalembo itakuwa nayo angalau imepata 

umeme katika vijiji vya kutosha japo hata nusu ya vijiji itakuwa bado haijafikiwa. 

 

 Mheshimiwa Spika, naipongeza Wizara kwa kuhakikisha nchi haiingii gizani 

wala haitokei mgao wa umeme. 

 

 Mheshimiwa Spika, pamoja na kuipongeza Wizara kwa kuhakikisha 

kwamba umeme unakuwepo kwa kipindi chote, jambo la kujiuliza ni gharama 

kiasi gani zinatumika katika kuzalisha kusafirisha na kusambaza umeme? 

 

 Mheshimiwa Spika, kiasi kikubwa cha fedha kinachotumika katika 

uzalishaji umeme kwa kupitia mafuta mazito na hivyo pesa mbazo zilitakiwa 

kuelekezwa kwa shughuli nyingine za maendeleo zimekuwa zikitumika 

kugharamia uzalishaji wa umeme. 

 

 Mheshimiwa Spika, nashauri Serikali ihakikishe vyanzo vilivyo nafuu katika 

uzalishaji wa umeme kama vile umeme wa upepo Singida, makaa ya mawe 

Ngaka na pia chanzo cha makaa ya mawe Namwere Mkoani Rukwa. 

 

 Mheshimiwa Spika, naishauri Serikali ihakikishe pesa iliyokubaliwa na 

Bunge lako Tukufu kwamba tozo inayotokana na chanzo cha mafuta, yaani Sh. 

50/= kwa lita zinapelekwa REA ili kuhakikisha umeme unawafikia wananchi hasa 

vijiji ambavyo ni ring fenced zinaifikia REA ili pesa hizi ziende kufanya kazi 

iliyokusudiwa na Bunge lako Tukufu. 

 

 MHE. DKT. BINILITH S. MAHENGE (WAZIRI WA NCHI, OFISI YA MAKAMU WA 

RAIS (MAZINGIRA):  Mheshimiwa Spika, pongezi kwa Waziri, Naibu Waziri na 

Watendaji kwa kazi nzuri. 

Mheshimiwa Spika, naiomba Serikali itoe maelezo ya ufafanuzi kuhusu 

utekelezaji wa Ilani ya Uchaguzi ya kujenga mradi wa umeme wa maji wa 

Rumakali uliopo Wilayani Makete.  Hivi majuzi Wachina walipita kwenye vijiji vya 

Makete maeneo ambayo yalitakiwa kujengwa mabwawa ya kuhifadhi maji 

kwa ajili ya kuzalisha umeme. Wananchi wameambiwa wasifanye shughuli za 

maendeleo katika vijiji hivi na kwamba watapewa fidia.  Hivyo, naomba Serikali 

itoe maelezo ya kuwajulisha wananchi kuhusu status ya mradi huu, na ukweli 

halisi wa utekelezaji wa mradi huu. 

 

 Mheshimiwa Spika, naunga hoja. 

 MHE.  MOSHI S. KAKOSO: Mheshimiwa Spika, kwa dhati nampongeza 

Mheshimiwa Waziri kwa kazi nzuri wanayoifanya hasa ya kusambaza umeme 

vijijini.   

 

 Mheshimiwa Spika, nizungumzie suala la madini.  Naishauri Serikali juu ya 

umuhimu wa wachimbaji wadogo wadogo kupewa nafasi ya kupata maeneo 

ya kufanyia kazi.  Wachimbaji wadogo wadogo ndio wenye nafasi ya kukuza 

uchumi katika jamii, ni vizuri Serikali ikachukua hatua kwa wale wote waliomiliki 

maeneo ambayo hayaendelezwi wanyang‟anywe na wapewe wachimbaji 

wadogo wadogo wanaofanya kazi. 

 

 Mheshimiwa Spika, naomba sasa suala la umeme vijijini liwekewe 

umuhimu sana hasa katika Jimbo langu ambalo halina hata mradi mmoja wa 

umeme vijijini. Naomba sana, katika maeneo ya vijiji vya Kabungu, 

Mghakaghaka, Ifukutwa, Majalila na maeneo ya ukanda wa Ziwa Tanganyika 

katika vijiji vya Karema, Kapalamsenga, Ikola na Isengule vipatiwe umeme 

katika muda uliopangwa. Kama sitapata majibu mazuri, ukweli ninahitaji sana 

nipate majibu ya Serikali.  Naomba sana maeneo hayo yapewe kipaumbele. 

 

 MHE.  ALIKO N. KIBONA:  Mheshimiwa Spika, natoa hongera kwa 

Mheshimiwa Waziri na Watendaji, naunga mkono hoja yake. 

 Mheshimiwa Spika, naomba Mheshimiwa Waziri awaambie watu wa Ileje 

ni lini mgodi wa Kiwira utaanza kazi japo kwa kuzalisha megawati hata mbili au 

tano?  

 

 Baada ya kurudi mgodi huu wa Serikali, vipo baadhi ya vijiji katika Wilaya 

ya Ileje katika Kata za Ngulilo, Ngulugulu, Itale na Ndola haijawekwa katika 

mpango wa REA. Je, Mheshimiwa Waziri anawapa matumaini gani watu katika 

Kata hizi zenye huduma za jamii kama Shule za Sekondari, Zahanati na Vituo 

vya Afya? 

 

 Mheshimiwa Spika, lingine ni kuhusu utafiti wa madini katika Wilaya ya 

Ileje. Namwomba na kuishauri Wizara ifike Ileje kuona na kutoa ushauri kwa 

watu wanaochimba madini ya dhahabu kiholela holela. 

 

 Mheshimiwa Spika, upo mradi wa kuzalisha umeme kwa njia ya maji 

katika kijiji cha Bwenda, hivyo naomba sambamba na mradi wa REA pia 

Serikalini isaidie kuhakikisha umeme huu unafanya kazi na kuingia katika gridi ya 

Taifa. 
 

 MHE. DKT. CHRISTINE G. ISHENGOMA: Mheshimiwa Spika, nashukuru kwa 

kunipatia nafasi hii angalau nichangie kidogo kwa maandishi ndani ya Bunge 

lako Tukufu. 

 Mheshimiwa Spika, kwanza kabisa natoa pongezi kwa Mheshimiwa Waziri 

na watendaji wote wa Wizara ya Nishati na Madini kwa kazi nzuri wanayofanya. 

 

 

 Mheshimiwa Spika, Wizara ya Nishati na Madini inaendelea kufanya kazi 

vizuri tatizo kubwa lililopo ni fedha zinazotengwa, ni tofauti na zinazopokelewa.  

Fedha haziletwi au hazitolewi kwenye bajeti hapa Bungeni.  

 

 

 Mheshimiwa Spika, naiomba Serikali yangu fedha zinazopitishwa humu 

Bungeni, zitolewe ilivyo kwa maendeleo ya wananchi na mipango ya Wizara, 

hasa ya maendeleo ya kukamilika kwa wakati. 

 Mheshimiwa Spika, nawapa pongezi kwa kazi nzuri wanayoifanya 

kusambaza umeme Vijijini na Mijini, kwani (36%) kwa wanaopata umeme ni 

juhudi kubwa na tosha ya kulenga kuwaletea wananchi maendeleo na 

kuwapunguzia umaskini hongereni sana endeleeni na juhudi hizo, ila Serikali 

yetu iwapatie fedha za kutosha ni muhimu.  Ni furaha kuona mmevuka lengo. 

 

 Mheshimiwa Spika, namsihi sana Waziri kuhusu mipango mizuri ya 

kusambaza umeme mijini na vijijini ikamilike kwa wakati kama alivyotueleza na 

alivyojipanga Mheshimiwa Waziri unafanya kazi nzuri endelea hivyo hivyo 

kupeleka umeme vijijini. 

 

 Mheshimiwa Spika, kazi ya kupeleka umeme vijijini inakwenda vizuri, 

jitihada ziongezeke ili watu wengi wapate umeme.  Kutokana na umeme huo, 

Viwanda vidogo vitaanzishwa Mijini na Vijijini na uchumi utazidi kukua.  Pia 

tutakuwa tumepunguza tatizo la ajira kwa vijana na kupunguza umaskini  kwa 

Taifa letu. 

 

 Mheshimiwa Spika, nazidi kushukuru Serikali yangu kwani bei ya 

kuunganisha umeme imepungua. Naomba wananchi waelezwe kikamilifu 

waelewe, kwani kuna baadhi ya wananchi wamefanya wiring, tayari (Tarafa – 

Nyaishozi, Kijiji cha Nyakayanja- Karagwe) kwenye nyumba zao lakini kwa muda 

mrefu hawajavutiwa/hawajapata umeme huo.  Naishukuru sana Serikali, Waziri 

ahsante sana kwa kutupatia umeme uliozinduliwa na Mheshimiwa Rais, ila ombi 

ni hao watu ambao hawajapata umeme, tupatie na kutuangalia kwa jicho la 

huruma.  Tunaomba sana umeme Morogoro Vijijini, uenee kwa wananchi, 

dhumuni ni kupata umeme na kuanzisha viwanda vya kuthaminisha vyakula. 

 

 Mheshimiwa Spika, licha ya mambo mazuri ya Serikali yangu inayofanya 

kupitia Wizara hii, mazingira yameendelea kuharibiwa kwa ukataji wa miti/kuni 

na kuchoma mkaa ifanyike kuwa ni asilimia 90, hivi wanatumia mkaa na kuni 

kama chanzo chao cha nishati hapa Tanzania, naamini mkishirikiana wote 

wanaohusika, bei ya umeme na gesi ikipungua watapunguza matumizi ya kuni 

na mkaa na hatimaye kuboresha mazingira yetu.  Pia ikiwa ni lengo la 

kuwapatia huduma bora wananchi, hivyo kuzidi kuimarisha shughuli za kiuchumi 

na kijamii. 

 

 Mheshimiwa Spika, naiomba Serikali yangu tuendelee kuhamasisha 

matumizi ya nishati ya jua, upepo na Biogas – kwani ukitoa gharama za 

mwanzoni gharama zinazofuatia ni nafuu.  Kwa hiyo, mwananchi akielimishwa, 

ni rahisi kuchagua chanzo gani cha nishati atumie, chenye gharama nafuu. 

 

 Mheshimiwa Spika, kuhusu wachimbaji wadogo wa madini, naiomba 

Serikali yangu kuwaangalia zaidi ili waepukane na matatizo wanayoyapata 

wakati wa kujitafutia riziki.  Hizo shilingi milioni 880.68 kwa miradi kumi na moja ya 

wachimbaji wadogo ambayo ilikidhi vigezo. 

 

 Mheshimiwa Spika, nawaomba waangaliwe kwa kupewa elimu na kuzidi 

kuwaangalia wachimbaji ambao hawajapatiwa.  Naishukuru Serikali. 

 

 Mheshimiwa Spika, naomba kushukuru Serikali yangu kuwa, gesi asilia 

itatukomboa Watanzania katika dimbwi la umaskini.  Ni wakati muafaka wa 

kutoa elimu kwa vijana wetu, ili wapate ajira kwenye tasnia hii ya gesi asilia.  

 

 

 Mheshimiwa Spika, mwisho nishukuru kwa haya yote niliyochangia na 

naunga mkono hoja kwa asilimia mia moja. 

 

  

 MHE. INNOCENT E. KALOGERIS: Mheshimiwa Spika, nami nianze kuunga 

mkono hoja iliyoko mbele yetu. 

 

 

 Mheshimiwa Spika, nianze kwa sekta ya umeme, umeme MCC, 

niipongeze Serikali kwa kazi kubwa sana katika mradi huu ambapo Jimboni 

kwangu kuna Vijiji nane, ambavyo vimekamilika na umeme umeshawashwa. 

 Mheshimiwa Spika, umeme vijijini REA, niipongeze kwa kutupatia mradi 

huu wa REA katika Wilaya yetu ya Morogoro Vijijini na hususan Jimboni kwangu 

Morogoro Kusini. 

 

 Mheshimiwa Spika, Mkandarasi tayari ameshafika na ameshaanza kazi ya 

kupima na kuweka mambo katika maeneo ambayo mradi umeme 

unapotakiwa kupita. 

 Mheshimiwa Spika, ombi langu kwa Mheshimiwa Waziri ni kuwa, katika 

mradi huu wakati wataalam wanapita kuna maeneo hayajapimwa kwa 

kielelezo kuwa hayamo katika mradi. 

 

 Mheshimiwa Spika, ombi langu kwa Vijiji vifuatavyo na Kata zake, 

naomba ziingizwe katika mradi huu na REA unaendelea.  Vijiji hivyo ni:- 

 

 (1) Kata ya Kisemu, Vitongoji vya Kibangile Juu, Zizi Kigon‟go, Mtamba 

Sokoni, Mtamba Kati, Mtamba Chini, Nzasa, Kangazi. 

 

 (2) Lundi; Vijiji vya Misaga, Ngong‟oro, Tambuu. 

 

 (3) Kolelo; Vijiji vya Kolelo, Lukande, Mbasazi. 

 

 (4) Mvuha; Vijiji vya Kongwa, Lukulunge, Tulo, Msonge. 

 

 Mheshimiwa Spika, naamini Mheshimiwa Waziri atashughulikia ombi langu 

na vijiji tajwa vitapata huduma hii ya umeme katika mradi huu wa REA 

unaendelea. 

 

 

 Mheshimiwa Spika, narudia tena kuunga mkono hoja, kazi mliyoiomba 

itekelezwe. 

 

 

 MHE. CHRISTINA L. MUGHWAI: Mheshimiwa Spika, nashukuru kupata fursa 

hii ili nichangie mawazo yangu katika mjadala wa bajeti hii. 

 Mheshimiwa Spika, nchi yetu inatumia nishati ya umeme ambayo ni ghali 

sana, umeme unaotokana na mafuta mazito.  Kwa bei ya mafuta haya, Serikali 

inapoteza takribani 1.1 trilioni kila mwaka kwenda mradi wa IPTL.  Hiki ni kiasi 

kikubwa sana cha fedha ukizingatia mahitaji mengi yasiyoendana na mapato. 

 

 Mheshimiwa Spika, hoja yangu ni kuwa, ni kwa nini mafuta mazito na 

kuelekeza nguvu ya kibajeti na maamuzi sahihi kwenye miradi nafuu ya umeme. 

 

 Mheshimiwa Spika, Serikali haioni uharaka wa kutekeleza miradi ya 

makaa ya Ngaka na Kiwira, ili kuokoa mabilioni ya fedha yanayolipwa IPTL , je 

mradi huu wa IPTL uko nyuma ya kigogo gani, haiingii akilini kuona viongozi wa 

Serikali hawaoni hasara kubwa na mzigo wanaobebeshwa wananchi wa 

umeme wa ghali ilihali kuna vyanzo vya umeme wa nafuu. 

  

 Mheshimiwa Spika, mradi wa umeme wa upepo Singida utakamilika lini? 

Ni nini kikwazo cha kuanzisha mradi huu ambao hauhitaji fedha za Serikali. 

 Mheshimiwa Spika, naomba kuwasilisha. 

 

 MHE. IGNAS A. MALOCHA: Mheshimiwa Spika, kwanza kabisa naunga 

mkono hoja na kumpongeza Mheshimiwa Waziri Muhongo na wasaidizi wake, 

kwa kazi nzuri wanayoifanya ya kuleta nguvu mpya katika Wizara hii. 

 

 Mheshimiwa Spika, pamoja na kuunga mkono, naomba kueleza 

yafuatayo:- 

 

 

 Jimbo la Kwela halina hata kijiji kimoja kilichopelekewa umeme japo 

Jimbo hili linatoa mchango mkubwa sana katika kuchangia Taifa hili.  Kwa 

kilimo cha mahindi, mpunga, ulezi, alizeti, mtama, ufuta, karanga, ngano na 

shayiri bado uvuvi na ufugaji.  Hata hivyo, uchumi wa wananchi  unashindwa 

kupanda kwa kukosa umeme toka Sumbawanga – Laela, naomba umeme huu 

upelekwe haraka. 

 

 Mheshimiwa Spika, naomba kujua kwa uhakika zaidi kama umeme 

utapelekwa maeneo yafuatayo:- 

 

 Kata ya Mfinga, Muze, Mtowisa, Milepa, Ilemba, Kaoze na Kipeta. 

 

 Mheshimiwa Spika, maeneo haya ni muhimu sana kupelekewa umeme 

haraka ili kunusuru uharibifu mkubwa unaofanywa katika ukanda huu wa 

kukata miti kwa shughuli za kuchoma mkaa ili kunusuru Ziwa Rukwa lisikauke 

ikiwa ni pamoja na kuinua uchumi wa wananchi katika Jimbo hili.  

 

 Mheshimiwa Spika, naomba ufafanuzi na naunga mkono hoja. 

 

 MHE. DKT. PINDI  H. CHANA: Mheshimiwa Spika, naunga mkono hoja na 

kupongeza kwa kutokuwa na mgawo wa umeme. 

 

 Mheshimiwa Spika, Ludewa tunahitaji Afisa akae Wilayani na awe Mkuu 

wa Idara na kuingia vikao vya Madiwani kwani maswali ni mengi katika Sekta 

ya Mchuchuma na Liganga lakini hatuna mtaalam. 

 

 Swali; ni lini tutapewa mtaalam Ludewa? 

 

 Kuna wachimbaji wadogo ambao wamenyang‟anywa viwanja vyao 

Ludewa wanaomba warudishiwe viwanja, kwa maoni yao vimetaifishwa na 

Kamishna wa Kusini Magharibi na walipewa leseni tunaomba ufafanuzi na 

documents kuhusu suala hili, nimekabidhi Mheshimiwa Waziri. 

 Mheshimiwa Spika, aidha, wachimbaji wadogo wa madini wanaohitaji 

mikopo na elimu inapatikana wapi na wataalam wa capacity building. 

 Mheshimiwa Spika, tunaomba ufafanuzi juu ya Balozi wa Uingereza 

kuingilia masuala ya umeme, Wizara ya Nishati na Madini. Je, ni sahihi? Je 

Vienna Convetion na Law Governing Diplomats inaruhusu? 

 

 Mheshimiwa Spika, Wilaya ya Ludewa bado hatujapata umeme wa REA 

je, ni lini tutapata vijiji vyote? 

 

 Mheshimiwa Spika, Wilaya ya Ludewa (Halmashauri inapaswa kunufaika 

na wawekezaji wa Mchuchuma na Liganga hata wakati wa feasibility study 

kama ilivyo miradi ya North Mara na Halmashauri zake.  Hivyo, tunaomba 

mtaalam wa madini ashirikiane na Legal Officer wa Ludewa kuandaa hizo by 

laws mapema. 

 

 Mheshimiwa Spika, lini wataalam wa STAMICO watafika Ludewa kuongea 

na Madiwani na wachimbaji wadogo? 

 

 Kifungu 127 cha hotuba page 56 kuna mafunzo yaliyotolewa, naomba 

bajeti hii Wilaya ya Ludewa pia wapewe mafunzo. 

 

 Mheshimiwa Spika, ushauri kwa kuwa Wizara husomesha wanafunzi Vyuo 

vya VETA.  Ipo haja ya Wizara kushirikiana na Wizara ya Maendeleo ya Jamii, 

Jinsia na Watoto kupitia Vyuo vya Maendeleo ya Jamii kwani vyuo hivi hutoa 

elimu ya umeme wa majumbani, refer page 80 S. 180 of the speech. 

 

 Mheshimiwa Spika, pia Wizara inapaswa iwaandae wataalam wa 

kutosha wakiwemo wanasheria wa mikataba ya masuala ya 

gas/Minerals/Electricity, hotuba ni nzuri sana, lakini masuala ya Mchuchuma na 

Liganga hayajaelezwa kwenye hotuba kiasi cha kutosha kwa nini? 

 

 

 MHE. SYLVESTER  M. KASULUMBAYI: Mheshimiwa Spika, katika Wilaya ya 

Maswa katika Kata ya Ipililo pana Kijiji cha Bushashi chenye QDS 50/1 Kisesa. 

Mheshimiwa Spika, eneo hilo lenye QDS 50/1 Kisesa in eneo lililo na vitalu vya 

madini aina ya dhahabu.  Katika Wilaya hiyo ya Maswa pana umoja wa 

wachimbaji wa madini na Serikali ilishatenga eneo hilo kuwa la wachimbaji 

wadogo wa madini katika Wilaya hii Maswa. Je, ni kwa nini Serikali hii imeanza 

kuwanyima leseni wachimbaji wadogo wanaoomba leseni kwa kujibiwa kuwa 

hilo ni eneo la mchimbaji mkubwa.  Hii maana yake ni nini? 

 Mheshimiwa Spika, naomba Serikali itoe majibu ni kwa nini inawanyima 

leseni wachimbaji wadogo huku wakiwa wamekidhi vigezo? 

 

 Mheshimiwa Spika, naomba majibu. 

 

 

 MHE. ESTHER N. MATIKO:  Mheshimiwa Spika, kwa ufupi kabisa napenda 

kumalizia mchango wangu kwa kusisitiza umuhimu wa kuwahamisha wananchi 

wa Nyamongo, walifanyiwa tathimini ili wananchi wale waondoke kwenye 

maeneo ya migodi.  Madhara ya wananchi kuwepo ni hizi wanapata usumbufu 

na pollution ya vumbi na kelele za mlipuko, kukamatwa na Polisi majumbani 

kwao.  Walipwe fidia stahiki na kwa muda muafaka, vinginevyo tutaendelea 

kuzika watu wetu, naomba waondolewe maeneo ya migodi. 

 

 

 Mheshimiwa Spika, nimesikia pia kuhusu uchimbaji wa madini wa 

underground katika sehemu za Gokove, je, wananchi wamepewa elimu na 

fidia kupisha uchimbaji huu wa underground?  Je, Wizara inajua madhara ya 

yatokanayo na uchimbaji wa underground hasa kwa wafanyakazi unaotokana 

na zile fume au hewa chafu yenye particles za miamba? Pia ni hatari kwa 

makazi kama hawajahamishwa sababu ya yale maji yanayotoka yana 

chemicals au ile mlipuko inasababisha noise pollution, hivyo yaweza kuwa 

nafuu kwa Bank kwa maana ya ku-save time lakini ita-cost maisha ya 

Watanzania kwa maana ya Watanzania kwa maana ya wafanyakazi na 

makazi. 

 Mheshimiwa Spika, vile vile ningependa kusisitiza umuhimu wa Barrick 

kutimiza ahadi zao kama walivyosifu mwaka 2012 kwa kutoa huduma za jamii 

katika vijiji vinavyozunguka mgodi huu wa North Mara ambazo ni maji, umeme, 

ukarabati/ujenzi wa Chuo cha VETA, ukarabati wa shule za msingi na barabara.  

Natambua visima vya maji vilichimbwa, lakini havitoi maji, hivyo basi inabidi 

Barrick itoe maji (visima) angalau kimoja kwa kila Kijiji na kutoa mafunzo kwa 

wachimbaji wadogo wadogo. 

 

 Mheshimiwa Spika, vile vile ni fursa ya fidia kwa waliokuwa wafanyakazi 

wa Bulyanhulu waligundulika kuwa na maradhi na hata wengine kupoteza 

maisha, lakini hadi leo Barrick hawajawalipa fidia tangu 2007.  Nini kauli ya 

Serikali kwa hili? 

 

 Mheshimiwa Spika, vile vile ni wakati muafaka sasa Serikali kuamuru 

uchanjuaji ufanyike hapa hapa kwa kujenga kiwanda kuliko ilivyo hivi sasa 

ambapo tumeshuhudia magari yanasafirisha mchanga toka Bulyanlulu kwenda 

nje.  Magari haya yameiba madini kama dhahabu, chuma, copper, tukijenga 

kiwanda sio tu tuta-save madini yetu yanayoibiwa kwa magari, lakini itakuwa 

fursa ya ajira kwa vijana wetu. 

 

 Mheshimiwa Spika, umeme; naomba suala la fidia lichunguzwe, zile bilioni 

moja na milioni mia sita, lakini watu wamepewa fidia ya sh. 15,000 au sh. 20,000.  

Hii sio sawaa kabisa.  Kuna ufisadi mkubwa sana katika hatua zote za utathimini 

na hata kutoa fidia.  Kuna wengine hawajalipwa kabisa.  Hapa viongozi ndio 

wanakula sana kuliko walengwa. Ifanyike Special Audit.   

 

 

 Mheshimiwa Spika, naomba majibu ya kina katika yote. 

 

 

 MHE. MARTHA M. MLATA:  Mheshimiwa Spika, napenda kuwapongeza 

wote, Waziri na Manaibu Mawaziri wote wa Wizara. 

 Mheshimiwa Spika, kitendo cha Wapinzani kukimbia ndani ya ukumbi 

kinaonesha kwamba hawana hoja kwani kazi kubwa imefanyika, endeleeni na 

Mungu ataendelea kuwa nanyi. 

 

 Mheshimiwa Spika, ombi langu tu ni kutokana na umeme wa upepo 

Singida Kampuni ya Wind East Africa wanahitaji mambo mawili:- 

 

 (1) Mkataba wa kuuziana umeme baina ya TANESCO (Power 

Purchases Agreement - PPA). 

 

 (2) Mkataba wa utekelezaji (Implementation Agreement Term Sheet) 

baina ya Kampuni na Wizara. 

 

 Mheshimiwa Spika, naunga mkono hoja.  

 

   MHE. MOHAMED H. MISSANGA: Mheshimiwa Spika, kwanza 

nampongeza sana Mheshimiwa Waziri Muhongo na wasaidizi wake wote wawili, 

pamoja na Katibu MKuu wa Wizara hii kwa kusaidiana na Wakurugenzi wao. 

 

 Mheshimiwa Spika, aidha, nampongeza sana Dkt. Mwakahesya, kiongozi 

Mkuu wa REA akisaidiwa na Mkurugenzi wa Ufundi, Ndugu Msofe na wenzake. 

 

 Mheshimiwa Spika, Serikali imefanya uamuzi mzuri sana wa kupeleka 

umeme vijijini kwa kutumia REA.  Hivi sasa Jimbo langu lina umeme katika vijiji 

vitano tu, lakini ahadi ya Dkt. Mwakahesya MD – REA kwa kutupatia umeme 

katika vijiji vifuatavyo:- 

 Irisya, Mwaru, Mlandala, Ufana, Minyughe, Mgunaira, Kintandaa, 

Mtunduru, Masweya, Ighombwe na Msosa.  Vile vile Vijiji katika Tarafa ya Ihanja 

vinavyohitaji umeme ni Muhintiri, Kinyampembee, Iglansoni, Kituntu, Msamvu na 

vinginevyo.  Naomba sana vijiji vyote hivi vipatiwe umeme ili na wao waweze 

kufungua viwanda vidogo na hivyo kujiletea maendeleo. 

 Mheshimiwa Spika, hata hivyo REA watekeleze kazi hiyo, naomba Serikali 

itoe fedha zote kwa REA vinginevyo kazi nzuri ya REA haitakamilika. 

 

 Mheshimiwa Spika, umeme vijijini utawafanya vijana wabaki vijijini na 

kuacha tabia ya kukimbilia mijini kwani umeme utawasaidia kuwaletea 

mapendekezo na burudani mbalimbali. 

 

 Mheshimiwa Spika, naunga mkono hoja. 

 

 MHE. AHMED M. SHABIBY: Mheshimiwa Spika, kwanza kabisa napenda 

kuunga mkono hoja hotuba ya Waziri wa Nishati na Madini aliyoitoa hapa 

Bungeni na naamini Waziri huyu Muhongo na timu yake ya Mawaziri ni watu 

makini na wachapakazi.   

 

 

 Mheshimiwa Spika, wakati wa kipindi cha maswali Bunge lililopita nilitaka 

kujua kuhusu upatikanaji wa umeme katika Kijiji cha Kiswitwi na jibu lilikuwa sasa 

imo katika awamu ya kwanza, lakini mpaka sasa hakuna mpango wowote.  

Naomba jibu la kutosha, pamoja REA awamu ya pili imeanza maeneo mengi, 

cha ajabu Wilaya ya Gairo Mkandarasi mpaka leo hajafika.  Pamoja na juhudi 

za ziada za mheshimiwa Waziri mwenye kufuatilia kwa karibu Mheshimiwa Waziri 

aliahidi umeme kufika katika vijiji vya Ndogomi, Ijava, Kilama, ambavyo 

vilisahaulika katika awamu ya pili ambapo umeme unapita, lakini cha ajabu 

REA wamekuwa na majibu yasiyoridhisha.    

 

 

 Mheshimiwa Spika, pamoja na maelekezo ya Waziri mwenye dhamana 

kutaka kuhakikisha vijiji hivyo navyo vinapata umeme awamu ya pili.  Cha 

mwisho, naomba umeme awamu ijayo ufike Tarafa ya Nongwe na Kata za 

Mandenge na Chagogwe. 

 

 

 Mheshimiwa Spika, ahsante.  

 MHE. NASSIB SULEIMAN OMAR: Mheshimiwa Spika, kwanza naunga mkono 

hotuba hii mia kwa mia. 

 Mheshimiwa Spika, Mheshimiwa Muhongo amefanya kazi nzuri sana, yeye 

ni mwaminifu lakini pia ni mchapa kazi toka achaguliwe, kumekuwa na 

mabadiliko makubwa katika umeme vijijini, madini gesi na kadhalika.  

 

 Mheshimiwa Spika, gesi itaweza kuigomboa Tanzania na mambo mengi.  

Hasa kwa suala la umeme utakaozalishwa kutokana na gesi.  Bei ya umeme 

ikishuka itasaidia kukuza uchumi wa nchi yetu.  Pia wananchi vijijini wataweza 

kutumia umeme kwa bei ndogo. 

 

 Mheshimiwa Spika, bei ndogo ya umeme itasaidia pia kutunza mazingira.  

Matumizi ya mkaa yatapungua na hivyo miti kidogo itakatwa kwa kuzalisha 

mkaa, miti ikiwa mingi mvua zitaongezeka na hii itasaidia kilimo na upatikanaji 

wa mvua. 

 

 MHE. CAPT. JOHN Z. CHILIGATI: Mheshimiwa Spika, awali ya yote naunga 

mkono hoja hii.  Pili nampongeza Mheshimiwa Waziri na timu yake yote kwa kazi 

nzuri wanayofanya ya kusambaza umeme Mijini na Vijijini. Pamoja na pongezi 

hizi ninayo maoni yafuatayo:- 

 

 Mheshimiwa Spika, umeme vijijini, Manyoni Vijijini nashukuru kwa kuanza 

kusambaza umeme; vijiji 12 vimepatiwa umeme Jimboni kwangu, lakini 

utekelezaji haujakamilika kama ilivyopangwa kwani katika baadhi ya vijiji hasa 

Kintinku, Lusilile na Kilimatinde nguzo hazijafika maeneo zilipotakiwa kufika.   

 

 Mheshimiwa Spika, naomba maeneo hayo, nguzo zifike zilipotakiwa zifike 

ili umeme ufike kwa mujibu wa mkataba wa mradi. 

 

 Mheshimiwa Spika, wachimbaji wadogo napongeza jitihada za Serikali za 

kutoa leseni kwa wachimbaji wadogo, jitihada hizi ziendelee ili kumaliza tatizo la 

wachimbaji wadogo kupata leseni. Changamoto iliyopo ni mikopo kwa ajili ya 

kununua zana za kuchimba.  Mikopo inatolewa na Benki ya Rasilimali (TIB), lakini 

ipo Dar es Salaam, ushauri ni kwamba Serikali itumie pia NMB ambayo ipo katika 

kila Mikoa hivyo itarahisisha upatikanaji wa mikopo hiyo. 

 

 Mheshimiwa Spika, kuhusu soko, ushauri ni kwamba, Serikali iandae soko 

la uhakika ili bei halisi ifahamike kiasi cha dhahabu inavyonunuliwa ifahamike 

na kodi ilipwe.  Utaratibu huu sasa wa watu kupata leseni ya kununua dhahabu, 

lakini udhibiti dhidi yao sio imara, yaani mfumo wa kufuatilia wanaonunua kiasi 

gani, wanauza wapi na kiasi gani ili Serikali ipate kodi stahiki. 

 

 Mheshimiwa Spika, Madini ya Uranium, Wilaya ya Manyoni kuna utafiti wa 

Madini ya uranium.  Changamoto ni kwamba elimu kuhusu madini hayo ni 

hafifu na badala yake NGOs zinazopinga na kupotosha juu ya uchimbaji wa 

madini haya ndizo zinafanya semina nyingi kueneza upotoshaji. 

 

 Mheshimiwa Spika, ushauri ni kwamba Serikali ifanye utaratibu wa kutoa 

elimu juu ya madini haya katika vijiji ambapo utafiti unafanywa na Kampuni ya 

Uranex. 

 

 Mheshimiwa Spika, namalizia kwa kusema tena, naunga mkono hoja hii.  

Ahsante. 

 

 MHE. JENISTA J. MHAGAMA:  Mheshimiwa Spika, pongezi nyingi kwa 

watendaji wa Wizara naunga mkono hoja.  Wananchi wa Peramiho 

wanashukuru kwa miradi. 

 

 Mheshimiwa Spika, ombi rasmi, miradi ya Grid na REA imechanganywa 

sana na majina ya Vijiji vyangu kupelekwa kwingine, Vijiji vya Njombe kuwa 

Songea Vijijini na majina ya Mitaa ya Songea Mjini kupelekwa Songea Vijijini, 

hivyo kupunguza au kuondoa Vijiji vya Songea Vijijini kuingia katika orodha. 

Naomba mpangilio uzingatie utaratibu huu. 

 

 (a) GRID YA TAIFA – Makambako Songea:-REA II:- 

 Vijiji vya Wino, Igawisenga, Maweso, Natetereja, Wilma Sekondari, Lilondo, 

Mahanje, Madaba, Magingo, Ruturukila, Ndelenyuma, Mbagamawe, Gumbilo, 

Mtwangimbole, Mpandangindo, Luhimba, Likarangiro, Ngadinda na Matimila.  

Vijiji vyote hivi viko katika barabara kuu, route ya grid. 

 

 (b) REA II:- 

 

 Peramiho, PADEP, Nanihoro sec, Mnyanga, Chuo Madaktari, Mdundualo, 

Parangu, Nakahuga, Litisha, Mgazini, Maposeni Sekondari, Matimila na Mpitimbi. 

 

 (c) SONGEA MBINGA ROUTE -  REA II:- 

 

 Matondomo, Mbinga Mhakile, Lipokela farm, Lipokela village, Liganga na 

Namatuhi farm (irrigation). 

 

 (d) Chipole Convent Hydro Routes:- 

 

 Magagula, Lusonga, Lizuka na Mlale JKT. 

 

 Mheshimiwa Spika, naunga mkono hoja. 

 MHE.  MARY M. NAGU:  Mheshimiwa Spika, nakupongeza kwa uongozi 

wako mzuri pamoja na changamoto unazokumbana nazo. 

 

 

 Mheshimiwa Spika, napenda kumpongeza Waziri, Naibu Mawaziri pamoja 

na watumishi wote wa Wizara wakiongozwa na Katibu Mkuu mchapa kazi.  

Pamoja na shukrani na pongezi zangu, nasikitika kuwa Wilaya ya Hanang 

ilipangiwa miradi michache sana itakayotekelezwa na fedha za REA.   Sijui ni 

kwa nini Wilaya ya Hanang imekuwa na vijiji vichache kuliko Wilaya zote Mkoa 

wa Manyara na hata ikilinganishwa na Wilaya zote nchini.  Hivyo, nimepeleka 

katika Wizara vijiji vingine ili viunganishwe katika miradi michache iliyopo ili 

Wilaya ya Hanang iweze kunufaika na fedha zinazokusanywa kupitia REA.  

Naambatisha tena vijiji ambavyo Wilaya na mimi tutashukuru wakipatiwa 

umeme kama inavyofanyika katika Wilaya zingine.   

 

 Mheshimiwa Spika, nashukuru. 

 

 MHE. AMOS G. MAKALLA:  Mheshimiwa Spika, nianze kwa kuishukuru 

Serikali kwa kushirikiana nami na kutekeleza mradi wa umeme Tarafa ya Mgeta 

kwa kufikisha umeme Lagali, Nyandira na Bunduku.  Nashukuru sana. 

 

 Mheshimiwa Spika, pili, nishukuru kwa Serikali kupokea maombi yangu ya 

barua mwaka 2011 kwa ajili ya kupeleka umeme Kijiji cha Kidudwe, Kunke, 

Kisala, Mgudani, Makuyu, Lusanga Ngano na Kitongoji cha Mkuyuni pamoja na 

Kata za Kibati, Kanga, Doma na Melela.  Kwa sasa survey imefanyika ila kuna 

upungufu umejitokeza, naomba majibu:- 

 

 (i) Kijiji cha Lusanga survey na uwekaji alama haujafanyika.  Kitongoji 

cha Mkuyuni naomba Mkandarasi ajulishwe kuwa ni Lusanga Ngambo pamoja 

na Mkuyuni. 

 

 (ii) Survey kwa vijiji hivi iendelezwe zaidi ndani ya Kijiji ili wananchi 

wengi wapate kwa maana vitongoji vyote vipatiwe umeme katika kijiji husika. 

 

 (iii) Je, lini hasa umeme utawekwa kwa maeneo yote/. 

 

 Mheshimiwa Spika, tatu kwa miaka mitatu nimekuwa nafuatilia kukipatia 

Kijiji cha Msufini, Kata ya Hembeti. Nimemwandika barua Meneja wa Mkoa wa 

Morogoro, mwaka 2012 hakuwahi kunijibu.  Nimekwenda ofisini kwake mara (2) 

kuhusu suala hili aliniambia ataweka katika bajeti ili kupata Transfoma.  Cha 

kusikitisha umeme umepita juu ya kijiji hiki.  Kijiji kinachofuata cha Hambeti kina 

umeme.  Naomba sasa Waziri anijibu lini transfoma hiyo itafungwa ili Kijiji cha 

Msufini kipate umeme. 

 Mheshimiwa Spika, nne, katika mpango wa kuboresha huduma ya 

umeme vijijini, naomba maeneo haya nayo yapatiwe umeme Kata ya Maskati, 

Kinda, Pemba, Tchenzena, Kikeo, Luale na Vijiji vya Lukenge, Mlumbilo, 

Misengele, Msongozi, Mkata, Mongwe, Homboza, Kiambila na Lubungo. 

 

 Mheshimiwa Spika, hoja ya kutokuwaunganishia umeme, mradi wa Maji 

Mlali na Kipera kwa kisingizio cha nguzo na vitu vingine.  Mradi wa Maji, Kipera 

umekamilika ila kilichokwamisha ni umeme.  Naomba sana Meneja wa Mkoa 

aelekezwe maana nimeshakwenda ofisini kwake kuhusu mradi huu mara mbili 

kwa kukwamishwa na nguzo mbili au tatu. 

 

 Mheshimiwa Spika, naomba kuunga mkono. 

 

 MHE.  NYAMBARI C. M. NYANGWINE:  Mheshimiwa Spika, awali ya yote 

napenda kutoa pongezi za dhati kwa Waziri na Naibu Mawaziri wote wa Wizara 

hii pamoja na Katibu Mkuu wa Wizara hii kwa kazi nzuri wanazofanya. 

 

 Mheshimiwa Spika, suala la umeme vijijini – REA, Wilaya ya Tarime ina 

takribani Vijiji 105, lakini vijiji ambavyo vimepatiwa umeme ni 25 tu.  Mpango wa 

pili wa umeme vijijini bado haujaanza Wilayani Tarime.  Napenda kusisitiza kuwa 

umeme upelekwe katika vijiji vya kata zifuatazo: Nyanungu, Gorong‟a, Bumera, 

Susuni, Mwema, Sirari, Manga, Kibasuka, Matongo, Nyarukoba, Kihore, 

Nyandoto, Nyamwaga, Muriba, Nyantira, Nyarero, Kitale, Komaswa, Itiryo, 

Kemambo, Nyakonga, Ganyange, Mbogi na Pemba na baadhi ya Vijiji vya 

Halmashauri ya Mji wa Tarime kama vile Kenyamanyori na kadhalika. 

 

  

 Mheshimiwa Spika, kwa kuwa uchumi wa Wilaya ya Tarime unakua kwa 

kasi sana, nasisitiza Wizara ipeleke umeme wa REA haraka iwezekanavyo katika 

maeneo yote yaliyoorodheshwa hapo juu ili kusaidia kuharakisha shughuli za 

maendeleo.  Pia kwa kuwa kila Kata katika Wilaya ya Tarime ina Shule ya 

Sekondari, Zahanati na hata Kituo cha Afya, napenda kusisitiza kuwa ni jambo 

la hekima na busara kupeleka umeme katika taasisi hizo ili kusaidia kuharakisha 

suala la maendeleo. 

 

 Mheshimiwa Spika, suala la uchimbaji wa dhahabu North Mara, maarufu 

kama Nyamongo.  Hili suala liangaliwe kwa jicho yakinifu ili kukidhi haja 

zifuatazo:- 

 

 (i) Malipo ya fidia ambayo yamekwishafanyiwa tathmini tangu Serikali 

ilipounda Task Force. 

 (ii) Ahadi za mgodi kwa Vijiji (7) vinavyozungukwa na mgodi, ahadi 

hizo ni elimu, maji, umeme, afya na barabara.  Ahadi hizo zinasuasua.  Naomba 

Wizara iweke msukumo wa kutosha ili ahadi hizo zitekelezwe. 

 

 (iii) Uendelezaji wa wachimbaji wadogo wadogo, nashauri mgodi 

ushirikiane na Serikali kwa kushirikisha Halmashauri ya Wilaya ya Tarime ili 

kuwabaini hao wachimbaji wadogo wadogo na kuwatengea maeneo pamoja 

na msaada wa kiufundi ili waweze kumudu kazi ya uchimbaji. 

 

 Mheshimiwa Spika, naunga mkono hoja.  Ahsante. 

 

 MHE. DEOGRATIAS A. NTUKAMAZINA:  Mheshimiwa Spika, nianze kwa 

kumpongeza Mheshimiwa Waziri pamoja na Naibu Mawaziri kwa kazi nzuri na 

uadilifu mkubwa wanaouonesha katika kusimamia sekta hii muhimu. 

 

 Mheshimiwa Spika, pia nimpongeze Katibu Mkuu pamoja na Watendaji 

wa Wizara, Wakuu wa Mashirika yaliyoko chini ya Wizara hii kwa kazi nzuri katika 

mazingira magumu ya bajeti finyu na mazingira ya mafisadi ambao hawaionei 

huruma nchi hii. 

  

 Mheshimiwa Spika, pamoja na pongezi hizo, nimesikitika kuona Hotuba ya 

Waziri haikutaja kabisa mgodi wa Kabanga Nickel hata kama mgodi huo 

ulisimama kutokana na kuanguka kwa bei ya nickel kwenye soko la dunia 

ingependeza iwapo Mheshimiwa Waziri angetoa maelezo kuhusu hali hiyo ili 

wananchi wajue kinachoendelea na hasa wananchi wa Wilaya ya Ngara. 

 

 Mheshimiwa Spika, jambo la pili linalosikitisha ni kwa Serikali kuchelewa 

kunipa counterpert funds kwenye mradi wa umeme unaofadhiliwa na Serikali 

ya Holland na kutumia kampuni yake ya ORIO kuweka generator mbili 

TANESCO Ngara na katika Wilaya ya Biharamulo na Mpanda.  Wafadhili 

wanakatishwa tamaa na Serikali inapochelewa kutoa fedha za ndani. 

 

 Mheshimiwa Spika, naomba nichukue nafasi hii kuwapongeza viongozi au 

watendaji wakuu wa REA, Ndugu Mwakahesya na Mkurugenzi wake Ndugu 

Msofe kwa kazi nzuri wanayoifanya ya kusambaza umeme vijijini.  

Nawapongeza kwa kazi nzuri wanayoifanya kuupatia mji mdogo wa Rulenge, 

Wilayani Ngara. 

 

 Mheshimiwa Spika, naiomba REA ianze mchakato wa kuzipatia umeme 

shule, Vituo vya Afya na Zahanati za Ngara.  Nawatakia kila la heri. 

 

 Mheshimiwa Spika, nimalize kwa kusisitiza umuhimu wa Wizara hii 

kuhakikisha wananchi wa Tanzania wanafaidika na madini na sasa mafuta na 

gesi kama ilivyo kwa nchi za Zimbabwe na Botswana.  Tuhakikishe tunakuwa na 

mikataba inayowalinda wazawa.  Economic Empowerment ya wananchi ni 

muhimu sana. 

 

 

 Mheshimiwa Spika, tumuenzi Baba wa Taifa ambaye alisema kwamba 

madini ndiyo tegemeo la mwisho katika kuwaondoa Watanzania kutoka 

dimbwi la umaskini. 

 

 

 MHE.  PROF. KULIKOYELA K. KAHIGI:  Mheshimiwa Spika, maeneo mengi 

yenye dhahabu katika Wilaya ya Bukombe, Kahama, Biharamulo, Geita na 

nyinginezo, yameshachukuliwa na watu ambao wengi wao si wenyeji wa 

maeneo hayo.  Malalamiko yaliyopo ni ya aina mbili. 

 Mheshimiwa Spika, wenye maeneo ambayo yameshatwaliwa kwa leseni 

za utafiti wanalalamika kuwa si haki kwa wenye leseni kuwa na hodhi ya miliki 

ya mali iliyo chini ya ardhi wakati mmiliki wa sehemu ya juu ya ardhi hazingatiwi 

ipasavyo. 

 

 Mheshimiwa Spika, Serikali ifikirie kuzirejea Sheria ya Ardhi na Sheria ya 

Madini ili mmiliki wa ardhi ya juu aweze kupata hisa katika Kampuni/kikundi 

kinachochimba madini katika eneo hilo. 

 

 Mheshimiwa Spika, uchimbaji mdogo mdogo umekuwepo Bukombe toka 

mwishoni mwa miaka 1980.  Watu wenye uzoefu wa uchimbaji wa madini, hasa 

miongoni mwa wale wenye umri kati ya miaka 20 hadi 45, ni wengi sana.  Ni 

wengi sana Uyovu (Runzewe) Ushirombo, Katoro na miji mingi midogo. 

 

 Mheshimiwa Spika, hawa ndio wachimbaji wadogo, wanaotaka msaada 

kutoka Serikalini.  Je, Serikali itawasaidiaje hawa ambao hivi sasa hawana kazi 

kwa kuwa maeneo mengi waliyokuwa wanachimba yameshachukuliwa?  Je, 

Serikali iko tayari kuwapatia maeneo ya kuchimba madini? 

 

 

 Mheshimiwa Spika, jambo lingine linahusu mgodi wa TANCAN kwa muda, 

sasa kumekuwa   na taarifa kuwa kampuni husika inafanya tathmini ya athari ya 

mazingira.  Ni lini zoezi hili litakwisha na ni lini mgodi huo utaanza kazi? 

 

 

 MHE. MENDRAD L. KIGOLA:  Mheshimiwa Spika, kwa kuwa nchi nyingi 

duniani zimeendelea kuwa na usimamizi wa nishati na madini.  Uchumi wa nchi 

sehemu kubwa unategemea nishati na madini, tunapoongelea nishati 

tunamaanisha nishati za umeme, gesi na mafuta. Tumeona miradi hii mikubwa 



Nakala ya Mtandao (Online Document) 

272 

 

ya umeme, gesi na mafuta inasimamiwa na Serikali kwa asilimia mia moja ili 

kudhibiti mianya ya uchakachuaji. 

 Mheshimiwa Spika, nchi yetu ya Tanzania sasa tumeona inasonga mbele 

katika sekta hizi za nishati.  Vijiji vingi sana kwa sasa vina umeme na vimeanza 

kuwa na maendeleo ukilinganisha na zamani. Ombi langu kwa Wizara, naomba 

Vijiji vifuatavyo kupewa umeme kama vilivyoahidiwa na Serikali. 

 

 (1)  Kupeleka umeme katika Kituo cha Afya Nyololo, Zahanati ya 

Sawala, Kijiji cha Mpanga. 

 

 (2) Kupeleka umeme Kata ya Malangali, umeme huo utoke 

Makambako ambapo Vijiji vya Nyigo, Kinengembasi, Iramba, Ihawaga, 

Kiliminzowo, Mtambula, Kilolo, Ipilimo, Mbalamaziwa, Idetero, Kitewasi, 

Malangali sekondari, Ihowanza Sekondari na Itengule Sekondari. 

 

 (3) Umeme Kata ya Makungu, Kijiji cha Rugolofu, Magunguli na 

Rugeme. 

 

 (4) Umeme Ihomasa, Rufuna na Kigongo, Matanana, Ulole, Kisada, 

Njojo, Lwing‟ulo, Maduma na Vangamaganga.  

 

 Mheshimiwa Spika, Jimbo la Mufindi Kusini lina idadi kubwa ya watu katika 

Wilaya ya Mufindi, lakini tuna tatizo kubwa la kupata umeme, kuna miradi mingi 

ya kilimo, viwanda vidogovidogo, taasisi, mashule ya sekondari na huduma za 

kijamii kama Vituo vya Afya, Zahanati pia watu binafsi hawana umeme. 

 

 

 Mheshimiwa Spika, naiomba sana Wizara kutupatia umeme katika Jimbo 

la Mufindi Kusini kama alivyoahidi Waziri wa Nishati na Madini.  Naamini kwa 

utendaji wake mzuri, pia timu yake nzuri ya watendaji tutaweza kupata umeme.  

Tumeona juhudi za Wizara, ukweli nawapongeza sana kwa kazi nzuri ya 

kutuletea umeme katika nchi yetu. 

 

 

 Mheshimiwa Spika, naunga mkono hoja. 

 MHE. RICHARD M. NDASSA:  Mheshimiwa Spika, naunga mkono, 

nawapongeza sana kwa kazi nzuri sana kama ilivyojieleza katika Hotuba ya 

Waziri.  Hotuba imesheheni takwimu, Hotuba imeonesha mwanga katika safari 

yetu katika kujenga uchumi, inatoa matumaini katika ajira kwa vijana wetu 

kupitia umeme vijijini. 

 

 Mheshimiwa Spika, nikushukuru kwa kutueleza mwanzo wa utekelezaji wa 

miradi na mwisho wa kutekelezwa (time frame)  nikuombe sana Waziri ahadi ni 

deni na kwa mtu muungwana akitoa ahadi hutekeleza kama alivyoahidi,  ili 

kulinda heshima ya Wizara na Chama cha Mapinduzi miradi inayotajwa 

kukamilika 2014, 2014/2015, 2015/2016 ikikamilika kama alivyoahidi kupitia 

hotuba yake. 

 

 Mheshimiwa Spika, kupitia miradi ya REA katika Jimbo langu la Sumve 

yapo maeneo yaliyorukwa wakati wa kubainisha maeneo yatakayowekwa 

transfoma na hili nilishawaambia uongozi wa REA kupitia kwa Engineer Msofe.  

Naomba miradi yote iliyopitishwa kisiachwe hata kijiji kimoja kwani wananchi 

tumeshawaeleza ujio wa umeme katika maeneo yao. Tumeshawaambia na 

wako tayari kupokea miradi hiyo.  Kitendo cha kuruka vijiji vilivyokuwa 

vimeainishwa ni kuwavunja moyo wananchi kutokuwa na imani na Mbunge 

wao na Serikali yao.  Naiomba Serikali kupitia REA isifanye kosa hilo, lakini tayari 

nimeshawasilisha maombi ya REA III kwa maeneo yaliyobaki ni vizuri ombi langu 

hilo lizingatiwe. 

 

 Mheshimiwa Spika, kama nilivyotangulia kusema ukamilishaji wa miradi 

ndani ya muda kama inavyopangwa, miradi ya REA ikikamilika ndani ya muda 

ndiyo itakayokuwa kete ya   ushindi wa CCM katika chaguzi zijazo. 

 

 Mheshimiwa Spika, nawatakia kila la kheri. 

 

 

 MHE.  MARIAM N. KISANGI: Mheshimiwa Spika, nampongeza Mheshimiwa 

Waziri, Manaibu na Katibu Mkuu kwa utumishi uliotukuka wenye utendaji mzuri 

kuliko. 

 Mheshimiwa Spika, shukrani kwa mambo yote yaliyofanywa Dar es 

Salaam pamoja na kulipa fidia wananchi waliokuwa jirani na mtambo wa 

umeme wa Ubungo. 

 

 Mheshimiwa Spika, maboresho ya umeme yamefanyika kama bajeti 

iliyopita ilivyoelekeza. Changamoto; Kilwa Energy ni tatizo, iwalipe wale 

waliofanyiwa uthamini. Walipwe na kama hakuna uwezekano basi wananchi 

waambiwe. 

 

 Mheshimiwa Spika, mradi wa umeme uendao Kimbi mpaka Pemba 

Mnazi, sasa ufike na kule Kibamba Kibwegele, umefika Kanisani bado upande 

wa pili uwafikie. Mgogoro uliopo pale hauhusiani na wananchi kupata umeme. 

Umeme ni huduma, naomba nao wapelekewe. 

  

 Mheshimiwa Spika, ahsante sana, naunga mkono hoja asilimia mia. 

 MHE. CYNTHIA HILDA NGOYE: Mheshimiwa Spika, naunga mkono hoja ya 

Waziri.  Naomba kuishauri Serikali kuelekeza nguvu yake katika sekta ya umeme 

kwa wananchi vijijini hasa waishio katika maeneo magumu yasiyo na uwezo wa 

kiuchumi ili kuwakwamua wananchi waweze kupata uwezo wa kimaendeleo.  

 

 Mheshimiwa Spika, naomba kutoa mfano wa Vijiji vya Tarafa ya 

Mwambao wa Ziwa Nyasa Wilayani Ludewa na Kyela, ni Vijiji vyenye wananchi 

maskini kabisa. Naomba wananchi hao walau wangepewa teknolojia ya 

umeme wa solar ambao ungetumika pia kukaushia samaki na dagaa badala 

ya usumbufu wa kuni wanaopata hivi sasa. Njia wanazotumia haziwasaidii 

kabisa kiuchumi na zinachangia uharibifu wa mazingira.  

 

 

 Mheshimiwa Spika, shida nyingine ni kutokuwa na Sera ya renewable 

energy ambayo ingewasaidia wawekezaji kuyaanisha maeneo ambayo 

yanahitahi umeme badala ya kukosa umeme wa Gridi. Nashauri sera hii ya 

renewable energy itoke haraka kwa manufaa na kwa maendeleo ya 

Watanzania. 

 

 Mheshimiwa Spika, maeneo ya Wilaya ya Mbarali, Mbeya Vijijini na Mbozi 

ni maarufu sana kwa uchimbaji wa marble na yanachimbwa kwa wingi. Tatizo 

kubwa ni wawekezaji hao kuacha mashimo makubwa yenye sura ya 

mahandaki. Nashauri, wataalam wa Wizara hii wafuatilie na kuwataka 

wahusika wayafukie mara moja. Kwa mazingra yetu huo ni uharibifu mkubwa 

sana. Kama mikataba hiyo haina masharti hayo, basi utaratibu ufanyike ili 

yawekwe ndani ya mikataba.   

 

 Mheshimiwa Spika, Baada ya hayo machache, naunga mkono hoja hii. 

Nawatakia heri katika utekelezaji wa kazi. 

 

 MHE.  GREGORY G. TEU:  Mheshimiwa Spika, nawapongeza Waziri, Naibu 

Mawaziri, Katibu Mkuu pamoja na wataalamu wote wa Wizara hii kwa kasi nzuri 

ya kutekeleza majukumu yao ya kusambaza umeme. 

 

 Mheshimiwa Spika, naishukuru Serikali kwa kusambaza umeme katika 

Jimbo la Mpwapwa na maeneo yote yaliyofikiwa mpaka sasa. Naushukuru 

sana mradi wa REA pamoja na Manager wa TANESCO Mpwapwa, hadi sasa 

kazi inaridhisha sana. Isipokuwa kuna maeneo ya taasisi, Vituo vya Afya, 

Makanisa na kadhalika, tunaomba REA II na Manager wa TANESCO Mpwapwa 

waendelee:- 

 

 (i) Chisalu  - (Folk Development Centre) Chuo cha maendeleo ya 

Jamii; 

 (ii) Mgoma - Kituo cha Afya; 

 

 (iii) Chunyu - Sekondari  na mradi wa Maji (World Bank); 

 

 (iv) Ng‟hambi - Anglican Church na nyumba za wachungaji; 

 (v) Mazae -Kituo cha Afya na Shule ya Sekondari ya Wasichana; 

 

 (vi) Mima- Shule ya Sekondari. 

 

 Mheshimiwa Spika, hatua hii na juhudi hii naomba iendelee kumalizia. 

 

 Mheshimiwa Spika, eneo la Kiyegea na Kazania linapakana na Mkoa wa 

Dodoma, wenzetu wa eneo la Dodoma umeme umefika, lakini sisi kwenye 

maeneo haya ya Kiyegea na Kazania yaliyoko mpakani hayajapata umeme 

bado. Ningeomba kero hii ipungue kabisa. 

 

 Mheshimiwa Spika, nashukuru, nangoja vitendo na kauli ya Waziri, Naibu 

Waziri, Semeni wananchi wa Jimbo la Mpwapwa wasikie wenyewe. 

 

 MHE. BETTY E. MACHANGU: Mheshimiwa Spika, Wizara hii inafanya kazi 

vizuri laiti ingepata fedha za kutosha kila Mtanzania angepata umeme. 

Nawapa hongera Mheshimiwa Waziri na Manaibu wake. 

 

 Mheshimiwa Spika, ninaomba Wizara iwe makini na uchimbaji wa gesi. 

Sheria iwe wazi na sera iwe nzuri ili gesi iwe neema kwa Watanzania. Nchi ya 

Qatar ilikuwa maskini, sasa hivi kwa sababu ya gesi ni nchi tajiri, sana. Gesi isiwe 

kama mafuta ya Nigeria. Nashauri Serikali iweke mikataba vizuri isiyokuwa na 

madhara kwa Taifa. Tulifanya makosa katika mikataba ya zamani ya madini, 

Serikali iwe makini tusirudi huko. 

 

 Mheshimiwa Spika, Serikali iangalie uwezekano wa kutwaa maeneo ya 

madini mfano dhahabu ambayo hayana potential gold ili wapewe wachimbaji 

wadogo kwa mpango maalum, ili nao walipe kodi. 

 

 

 Mheshimiwa Spika, Serikali ijitahidi kusomesha wataalam wetu (wanafunzi 

waliomaliza Kidato cha Sita) ili baadaye tupate geologists wa kutosha 

kuendesha na kusimamia miradi hii ya gesi na mafuta. 

 

 Mheshimiwa Spika, mabadiliko ya tabia nchi yanazidi kutuathiri kwa 

sababu ya deforestation ambayo imeshika kasi ili kupata mkaa. Gesi 

ikisambazwa katika miji mikubwa mfano Dar es Salaam, Arusha, Moshi na 

kadhalika ukataji miti utapungua, hifadhi za taifa zitanusurika, na nchi itapata 

mvua ya kutosha. Nashauri iwepo mkakati madhubuti wa kusambaza gesi miji 

mikubwa mapema iwezekanavyo.   

 

 Mheshimiwa Spika, tunashukuru ration ya umeme imekwisha/pungua. 

Nashauri Serikali iendelee kuweka vyanzo hivi vya umeme vizuri (maintenance) 

na kuendelea kuvumbua vingine ili kuliondolea taifa tabu ya ukosefu wa 

umeme. 

 

 Mheshimiwa Spika, Serikali iangalie uwezekano wa kuruhusu private sector 

kutengeneza umeme mdogo mdogo katika maeneo yao na hatimaye kutumia 

katika jamii inayowazunguka na ziada kuuziwa TANESCO kwa bei nafuu. Yako 

maeneo yana mito yenye maji mengi, viko viwanda vya miwa viwe 

encouraged kutengeneza umeme hata kama Watts ni chache  (TPC – Mkoani 

Kilimanjaro inatengeneza). 

 

 Mheshimiwa Spika, naunga mkono hoja. 

 

 MHE. ROSWEETER F. KASIKILA:  Mheshimiwa Spika, nampongeza Waziri, 

Manaibu Waziri, na Katibu Mkuu kwa kazi kubwa wanayoifanya (tirelessly). 

 

 Mheshimiwa Spika, katika hotuba ya Waziri ukurasa 18, Mradi wa North - 

West Grid KV 400, umeme unatoka Mbeya – Sumbawanga – Mpanda – Kigoma 

hadi Nyakanazi. Na kwamba bilioni 1.0, fedha hizi zinaombwa kwa ajili ya 

kukamilisha upembuzi yakinifu wa mradi unaotarajiwa kukamilika 2016/2017. 

Kwa mantiki hiyo na kwa muda huu (time frame) Naipongeza Wizara, kwa 

sababu timeline hii itawezesha Wizara, Wabunge na wananchi wa Mikoa husika 

kufanya tathmini na kuangalia kama tunakwenda vizuri au la na ili turekeibishe.  

Hongera kwa kutuwekea time frame. 

 Mheshimiwa Spika, REA (Mradi wa Umeme Vijijini) unatakiwa upewe pesa 

zote zinazoombwa. (REF) mfuko huu uwezeshwe kwa pesa zote zilizoombwa ili 

vijiji vyote vya Mkoa wa Rukwa tukianza na Wilaya mpya ya Kalambo ili 

wananchi wakulima, wafugaji na wavuvi waweze kunufaika na umeme huo 

kwa kujiinulia uchumi kwani wananchi wa Rukwa kutokana na mazao ya kilimo 

na uvuvi, wana uwezo wa kuanzisha na kuendeleza viwanda. 

 

 Mheshimiwa Spika, REA, umeme vijijini, utasaidia kuwezesha utoaji bora 

wa huduma hospitalini, vituo vya afya na zahanati, lakini pia katika shule za 

sekondari huko kuna maabara zinahitaji umeme na kutumika usiku wakati wa 

studies.  Pia watu binafsi mmoja mmoja na kwa makundi wanahitaji umeme 

kwa maendeleo. 

 Mheshimiwa Spika, ombi langu kwa Waziri wa Fedha, fedha zote 

zilizoombwa kwa ajili ya utekelezaji na kumalizia mradi wa North-West Grid, lakini 

na mradi wa REA katika muda uliopangwa 2016/2017. Rukwa Ruka!!! 

 

 Mheshimiwa Spika, naunga mkono hoja hii kwa 130%. 

 

 MHE. AUGUSTINO M. MASELE:  Mheshimiwa Spika, naunga mkono hoja ya 

Mheshimiwa Waziri na kuipongeza kazi nzuri ya Wizara ya Nishati na Madini. 

 

 Mheshimiwa Spika, mimi kama Mbunge Jimbo la Mbogwe, ninatoa 

shukrani za dhati kwa Wizara ya Nishati na Madini, Shirika la Umeme nchini 

(TANESCO) na Wakala wa Umeme Vijijini (REA).  

 

 Mheshimiwa Spika, Wizara hii imelitendea haki Jimbo la Mbogwe kwa 

kutupatia miradi miwili kabambe ya kutandaza umeme Kata kumi na tano kati 

ya kumi na sita, yaani Ushirika, Mbogwe, Nanda, Nyakafuru, Lugunga, 

Nghomolwa, Bukandwe, Iponya, Ngemo, Ilolangulu, Isebya, Lutembela, 

Ikunguigazi, Ikobe na Masumbwe. Kata ya Nyasato pekee ndiyo iliyobaki.  Kwa 

hiyo, naiomba Wizara, TANESCO na REA kuhakikisha Kata hii nayo iwekwe katika 

utekelezaji wa REA ili kuwepo na ulinganifu katika kupiga hatua kimaendeleo 

kwa kupata huduma ya umeme kama ilivyo kwa Kata zingine. 

 

 Mheshimiwa Spika, Aidha niongeze kuomba kuwa Vijiji vyote katika Kata 

zote za Wilaya na Jimbo la Mbogwe kwani japo Kata kumi na tano zimepata 

kuingizwa katika miradi ya Electricity V na REA bado kuna Vijiji vingi vimeachwa 

nje. Basi Serikali iendelee kuiangalia Wilaya ya Mbogwe kwa jicho la pekee 

kwani ni Wilaya mpya na ilikuwa haijawahi kupata huduma ya umeme tangu 

nchi ipate uhuru. 

  

 Mheshimiwa Spika, sekta ndogo ya madini inazo changamoto kubwa 

katika Jimbo la Mbogwe ambako kuna madini ya dhahabu katika maeneo ya 

Nyakafuru, Bukandwe, Lugunga na Msumbwe (Shenda). 

 

 Mheshimiwa Spika, naishauri Serikali ione uwezekano wa kuwatengea 

maeneo wachimbaji wadogo wadogo ili waweze kuendesha shughuli za 

uchimbaji ili kuepusha migogoro baina ya wachimbaji wadogo wadogo na 

watafiti kwa ajili ya uwekezaji mkubwa. 

 

 Mheshimiwa Spika naunga mkono hoja. 

 

 MHE. WILLIAM M. NGELEJA:  Mheshimiwa Spika, awali ya yote 

nawapongeza Mheshimiwa Waziri, Naibu Mawaziri, Katibu Mkuu, Naibu Katibu 

Mkuu, pamoja na watendaji wote wa Wizara na taasisi zilizo chini ya Wizara hii 

kwa kazi nzuri wanayofanya. 

 

 Mheshimiwa Spika, aidha, niipongeze Wizara kwa kuendelea kutekeleza 

miradi ya umeme kupitia miradi ya REA na Electricity V jimboni na wilayani 

Sengerema. 

 

 

 Mheshimiwa Spika, pamoja na kazi nzuri inayofanywa na Wizara na taasisi 

zake, naiomba Wizara kupitia REA itekeleze miradi ya umeme katika vijiji 

vifuatavyo vilivyoko Jimbo la Sengerema:- Kaningu, Nyasigu, Lubungo, Nyabila, 

Isome, Ikoni, Lugongo, Lukumbi, Kafundikile, Bungonya na Nkumba shule ya 

msingi. 

 

 Mheshimiwa Spika, naunga mkono hoja. 

 

 MHE ABUU H. JUMAA: Mheshimiwa Spika, awali ya yote napenda 

kumshukuru Mungu kwa kutujalia uzima na kutuwezesha kukutana mahali hapa, 

pia nami niweze kuchangia hotuba hii ya bajeti ya Wizara ya Nishati na Madini 

ya mwaka 2014/2015.  

 

 Vilevile napenda kumpongeza Mheshimiwa Waziri pamoja na wataalamu 

wake kwa kuandaa bajeti nzuri yenye mikakati ya kumaliza matatizo ya nishati 

ya umeme, madini hapa nchini pamoja na matatizo yaliyopo katika taasisi zake 

zote zilizopo chini ya Wizara hii. 

 

 Mheshimiwa Spika, ni ukweli usiopingika kuwa Mwenyezi Mungu 

ametujalia nchi yenye utajiri mkubwa wa rasilimali za asili, ametujalia ardhi 

kubwa yenye rutuba, madini ya aina mbalimbali, misitu na mbuga za wanyama 

wa kila aina, hali ya hewa nzuri, Bahari, Maziwa makubwa, Mito mingi, watu 

wengi na kadhalika.  

 

 

 Mheshimiwa Spika, rasilimali hizi, kwa tabia yake inatakiwa zitumiwe vizuri 

kuboresha hali na maisha ya Watanzania wote sawia na kwa miaka mingi na 

hata milele. Vinginevyo rasilimali hizi zinaweza kugeuka kuwa chanzo cha 

mifarakano, magomvi na mauaji, zinaweza kuwa balaa na kuleta maanganizi 

nchini badala ya kuwa baraka na neema. 

 

 

 Mheshimiwa Spika, ipo mifano ya nchi mbalimbali duniani zilizojikuta zina 

migogoro na vita vya wenyewe kwa wenyewe kutokana na kugombania utajiri 

wa rasilimali za asili. Watu wa nchi hizo wanajuta kuwa na rasilimali ambazo 

zimekuwa chanzo cha kuhatarisha amani, utulivu, usalama na hata uhai wao. 

Kwa hapa Tanzania tunashukuru Mungu rasilimali hazijageuka kuwa balaa na 

tunaomba hilo lisitokee. 

 Mheshimiwa Spika, tangu Tanganyika ipate Uhuru na Zanzibar kufanya 

Mapinduzi Matakatifu na hatimaye nchi zetu mbili kuungana na kuwa Jamhuri 

ya Muungano wa Tanzania, Serikali za awamu zote zimesimamia kwa makini 

rasilimali za nchi yetu ili ziwanufaishe Watanzania wote. Tumetunga sheria na 

sera mbalimbali kuhakikisha kuwa lengo hilo linatimia. Hata hivyo, usimamizi wa 

sheria hizo na utekelezaji wa sera zetu nzuri umekuwa unakabiliwa na 

changamoto mbalimbali kwa nyakati mbalimbali. Mpaka hapa tulipofika ni 

umahiri wa viongozi wetu ndiyo uliotuwezesha kuzuia mambo yasiharibike na 

kugeuka kuwa matatizo makubwa. Tumefanikiwa kiasi chake ingawaje 

hatujaweza kuzuia kabisa matatizo yasitokee hapa na pale. Taarifa za 

kugombea rasilimali zimekuwa zinasikika na nyingine zikiwa zimesababisha watu 

kupoteza maisha, kujeruhiwa na mali kuharibiwa.  

 

 Tufanye nini kukomesha hali hiyo isijitokeze? Ni jambo ambalo sisi kama 

Taifa, yaani Serikali, wanainchi na wadau mbalimbali wakiwemo viongozi wa 

dini hatuna budi kulizungumza na kulipatia ufumbuzi. Mwaka 1980 ikatungwa 

sheria ya utafutaji wa uzalishaji wa mafuta kwa nia ya kuweka masharti na 

utaratibu wa makampuni kushiriki katika utafutaji na uzalishaji wa mafuta na 

gesi nchini. Pia unatoa mwongozo wa mgawanyo wa mapato baina ya 

makampuni na Serikali. 

 

 Sheria hiyo imeendelea kufanyiwa maboresho kwa nyakati mbalimbali 

kulingana na mahitaji ya wakati husika. Kuanzia mwaka 2007 shughuli za 

utafutaji wa mafuta na gesi asilia ziliongezeka kwa nguvu na kasi kubwa. Juhudi 

hizo zilizaa matunda mwaka 2010 kwa uvumbuzi wa kwanza wa gesi katika 

Bahari kuu uliofanywa na kampuni za Orphir na British Gas. Baada ya hapo 

ugunduzi umeendelea hadi kufikia futi za ujazo trilioni 46.5 za rasilimali ya gesi 

nchini mpaka sasa.  Utafiti unaendelea na matumizi ya kupata gesi zaidi yapo. 

 

 Kufuatia ugunduzi huo, Tanzania sasa ni moja ya nchi zinazohesabiwa 

kuwa na gesi nyingi duniani na nchi inayovutia wawekezaji wengi katika sekta 

ya gesi. Kwa sababu hiyo, tukaamua kuifanyia mapitio Sheria ya Utafutaji na 

Uzalishaji wa Mafuta na Gesi. Mwaka 2013 tumetunga Sera ya Gesi na 

kurekebisha masharti ya mkataba wa kugawana mapato yatokanayo na gesi 

(Production Sharing Agreement) na kuongeza mgao wa Serikali. Sera ya Gesi 

Asilia iliyopitishwa mwezi Oktoba, mwaka jana (2013) imeeleza wazi tena kwa 

lugha nyepesi kuwa gesi ya Tanzania ni mali ya Watanzania wote na itatumika 

kwa manufaa ya Watanzania wote  wa kizazi hiki na kijacho.  

 Katika matumizi ya gesi, kipaumbele kitakuwa matumizi ya ndani. Msingi 

wa sera hii ni ule ukweli kwamba ukiuza nje gesi yote unapata mapato peke 

yake, lakini unakosa faida nyinginezo. Ukiitumia ndani unapata mapato na 

faida nyingine nyingi, kwa mfano, uzalishaji wa umeme, matumizi ya majumbani 

kwenye magari na viwandani kuzalisha bidhaa mbalimbali. Hivyo basi 

mnapoitumia ndani gesi inakuwa kichocheo kikubwa cha maendeleo ya nchi 

yetu. Vilevile Serikali ipo katika mchakato wa kuandaa sera ya kuwashirikisha 

zaidi Watanzania (Local Content Policy) ili wanufaike zaidi na rasilimali yao ya 

gesi ambayo ni rasilimali adimu hapa duniani. 

 

  Mheshimiwa Spika, ukiachia mbali vijana wapatao ishirini (20) 

ambao Serikali imewapeleka katika nchi za Uchina na Brazili ili kupata elimu ya 

gasi na mafuta, ila Taifa letu bado tunahitaji wataalamu wengi katika fani za 

mafuta na gesi, si chini ya wataalamu 200. Pia Tanzania tunahjitaji wataalamu 

wa masuala ya uchumi wa mafuta, gesi na wahasibu wa sekta hiyo, ni lazima 

tukubaliane kuwekeza katika elimu ili tupate wataalamu wa kutosha.  

 

 Mheshimiwa Spika, kuna changamoto mbalimbali zinazokabili Wizara; 

changamoto kuu katika Wizara ya Nishati na Madini ni kuwezesha upatikanaji 

wa umeme wa uhakika na kuendeleza sekta ndogo ya gesi. Changamoto 

nyingine zilizopo ni kuendeleza vyanzo mbadala vya nishati ya umeme badala 

ya kutegemea maji, ambayo uzoefu unaonesha wakati wa kiangazi uzalishaji 

umeme unapungua kutokana na kina cha maji kupungua. Changamoto 

nyingine ni kuongeza uwezo endelevu wa sekta ya gesi na kuwekeza katika 

miundombinu ya usafirishaji na usambazaji wa umeme na kudhibiti upotevu wa 

umeme wakati wa kuusafirisha na kuutumia.  

 

 Mheshimiwa Spika, Wizara yetu ya Nishati na Madini ni miongoni mwa 

Wizara zilizopo katika Mpango wa Matokeo Makubwa Sasa (Big Results Now - 

BRN) katika sekta ya nishati. Ili kuutekeleza ipasavyo tunahitaji wataalamu 

wazalendo waliobobea katika fani za mafuta na gesi. Kuna hofu ya kupoteza 

soko kwa makampuni ya kigeni yanayozalisha umeme dhidi ya makampuni ya 

Kitanzania, imetajwa kuwa chanzo cha vita dhidi ya kampuni yaufuaji umeme 

ya Independent Power Tanzania Limited (IPTL).  

 

 Mheshimiwa Spika, kwa zaidi ya muongo mmoja, kampuni za kigeni 

zimekuwa zikipata faida kubwa kwa kuzalisha umeme na kuuza kwa bei ya juu 

nchini. Kampuni ya IPTL ambayo inamilikiwa na kampuni ya kizalendo, Pan 

African Power Solutions Tanzania Limited (PAP) ilishitua dunia mwishoni mwa 

mwaka jana pale ilipotangaza dhamira yake ya kushusha bei zake kutoka senti 

za Kimarekani 26 na 30 ya sasa mpaka senti za Kimarekani sita (6) na nane (8) 

kwa kila unit, pale itakapobadilisha mitambo yake kuweza kutumia gesi badala 

ya mafuta. Katika hali hiyo ni lazima ushituke kwani ni punguzo kubwa sana 

kutokea katika biashara yoyote. Kwa sasa, makampuni mengine katika soko 

yanatoza kati ya senti za Kimarekani 38 na 60 kwa kila unit. 

 

 Mheshimiwa Spika, Watanzania wasidanganywe na taarifa zilizotolewa 

na baadhi ya vyombo vya habari kuwa IPTL ilinunuliwa na PAP bila kufuata 

sheria. Kuna kampeni ya kupakana matope kwa tamaa ya kuzalisha umeme 

Watanzania kutokana na biashara hii kuwa na faida kubwa katika sekta hii 

muhimu kiuchumi. Aidha, kampuni ya PAP katika taarifa yake kwa vyombo vya 

habari iliyotolewa Jijini Dar es Salaam, imesema kuwa kampuni imeshitushwa na 

baadhi ya wawekezaji katika sekta hiyo pamoja na wanasiasa kuanzisha vita 

dhidi yao mara baada ya kutangaza kupunguza gharama za umeme. Uongozi 

wa kampuni hiyo umesema kuwa Watanzania watafurahia gharama hizo za 

chini baada ya utekelezaji wa mkakati wao wa utatuzi na ubadilishaji wa 

mfumo wa mitambo yao ambayo utaongeza uwezo wa uzalishaji wa umeme 

kutoka mega wati 100 za sasa mpaka mega wati 500.  

 

 Mheshimiwa Spika, inasemekana kuwa kampuni hiyo ya IPTL/PAP 

imekuwa ikikumbana na changamoto ambazo zinajaribu kuzorotesha jitihada 

za uongozi mpya za kuleta mabadiliko ambayo yatapelekea kampuni hiyo 

kuanza kuzalisha umeme wenye gharama nafuu kwa Watanzania wote. Lakini 

taarifa hiyo imetolewa baada ya machapisho mbalimbali ya vyombo vya 

habari yanayoishutumu kampuni hiyo kutoa hongo kwa wajumbe wa Kamati ya 

Bunge ya Nishati na Madini kulinda matakwa yao au kuwalinda dhidi ya 

tuhuma mbalimbali wanazo husishwa nazo.  

 

 Nanukuu sehemu fupi ya taarifa ya kampuni hiyo ikisema: “Tukiwa kama 

kampuni ya ufuaji umeme, tunaelewa faida za kiuchumi zitokanazo na umeme 

wa gharama nafuu kwa mteja mmoja mmoja na kwa maendeleo ya kiuchumi 

ya nchi nzima”. Kwa sababu hiyo ndiyo maana sasa tumeelekeza jitihada zetu 

katika kuona ni jinsi gani ya kuzalisha umeme wa gharama nafuu ambao 

utasaidia kuleta mabadiliko ya kiuchumi ya nchi hii, pasipo kuingia malumbano 

ambayo yataturudisha nyuma na kushindwa kutekeleza lengo letu la kuwekeza 

vilivyo katika sekta hii muhimu”. Ilisomeka taarifa hiyo. 

 

 

 Mheshimiwa Spika, nishati ya gesi ipunguzwe kuepusha janga. Hali ya 

uhifadhi wa misitu nchini imeteteleka. Maelfu ya ekari za misitu yanateketea kila 

mwaka kutokana na shughuli za kibinadamu. Hivi sasa kuna hatari kubwa ya 

wazi ya kukabiliwa na jangwa katika miaka michache ijayo. Na tishio hili siyo la 

kufikirika, ni matokeo ya taarifa za kitaalamu kwa mujibu wa Wakala wa 

Huduma za Misitu Tanzania (TFS), ekari 400,000 za misitu huteketezwa kila mwaka 

kwa sababu tu ya ukataji miti ovyo kwa ajili ya matumizi ya nishati ya mkaa.  

 Mheshimiwa Spika, katika taarifa iliyoripotiwa, TFS walisema kuwa 

miongoni mwa ekari za misitu zinazoteketezwa kwa mwaka, nusu yake kwa 

maana ya ekari 200,000 hutokana na athari za matumizi ya mkaa katika Jiji la 

Dar es Salaam peke yake. Imeelezwa zaidi kuwa kiasi hicho cha misitu 

inayoangamizwa kutokana na mkaa unaotumika Dar es Salaam peke yake ni 

sawa na robo ya misitu yote inayoteketezwa nchi nzima kwa mwaka. Kwa 

hesabu za haraka hii maana yake ni kwamba kwa nchi nzima ekari 800,000 za 

misitu huangamizwa kutokana na mkaa na vyanzo vingine mbalimbali.  

 

 Mheshimiwa Spika, kwenye mapendekezo yao, TFS walisema kuwa ni 

vyema bei ya gesi ikashushwa zaidi kuliko iliyopo sasa ili kuwapa fursa wananchi 

wengi zaidi kutumia nishati hiyo kwa ajili ya kupikia badala ya mkaa ambao 

madhara yake ni pamoja na hayo ya kukaribisha jangwa. Mimi naungana na 

TFS kwa asilimia mia moja, tukiamini kwamba hakuna njia nyingine ya mkato 

katika kupunguza uharibifu huu mkubwa wa mazingira kwa njia ya mkaa 

isipokuwa ni kwa kuandaa mazingira mazuri ya matumizi ya nishati mbadala 

kama gesi, umeme utokao katika gridi ya Taifa na jua. Hakuna ubishi hata 

kidogo kuwa matumizi ya mkaa siyo rafiki kwa mazingira.   

 

 Mheshimiwa Spika, miti mingi hukatwa, tena bila kujali kasi ya upandaji 

wa miti mingine ili kuziba pengo linalochwa.  Uzoefu unaonesha kuwa wadau 

wa biashara ya mkaa, kwa maana ya wachomaji, wasafirishaji, wauzaji wa 

jumla na rejareja na hata watumiaji huwa hawana nafasi hata kidogo ya 

kutekeleza kivitendo kauli mbiu ya kata mti panda mti. Bali kinachoonekana ni 

kushamiri kwa biashara hiyo yenye kuingiza fedha nyingi kwa baadhi ya watu. 

Watumiaji pia huridhishwa na namna mkaa unavyoivisha vyema vyakula vyao 

na pia kufanikisha matumizi mengine mbalimbali ya nishati hiyo. Kwa 

mwenendo huu na kwa takwimu zilizotolewa na TFS, naona kuwa ni wazi 

kwamba sasa ni wakati muafaka kwa Serikali kuingilia kati jambo hili. Baadhi ya 

maeneo ya nchi yatabaki kuwa jangwa kama TFS wanavyobashiri. 

 Mheshimiwa Spika, mimi naamini kwamba njia mojawapo nzuri ya 

kupunguza athari hizi mbaya zitokanazo na matumizi ya mkaa ni kwa 

wataalamu wa Wizara inayoshughulikia mazingira, Wizara ya Fedha na Wizara 

ya Nishati na Madini kuketi pamoja na kuangalia ni kwa namna gani wanaweza 

kupunguza zaidi gharama kubwa za kununua vifaa vinavyowezesha kutumia 

gesi na nishati nyingine badala ya mkaa. Hivi sasa watumiaji wa nishati ya gesi, 

umeme wa jua ni wachache sana kulinganisha na wale wanaotegemea mkaa. 

Bei ya umeme imekuwa ikipandishwa kila uchao, bei ya vifaa vya umeme jua 

pia iko juu sana na wananchi wengi hushindwa kumudu.  

 

 Mheshimiwa Spika, gharama za mitungi ya gesi, majiko ya gesi na gesi 

yenyewe ni mtihani mwingine mkubwa kwa wananchi wa kawaida ambao 

ndiyo waliokuwa wengi na ndiyo wanaotumia nishati hiyo mbadala ya mkaa 

ambayo ina madhara makubwa kwa Taifa letu baadaye. Binafsi natambua 

kuwa hata sasa, Serikali imefanya maamuzi kadhaa ya kupunguza gharama za 

gesi. Hata hivyo, nadhani kwamba jitihada hizo hazitoshi kwani bei ya nishati 

hiyo bado iko juu na wananchi wengi wanashindwa kuimudu. Kwa mfano, 

katika maeneo mengi jijini Dar es Salaam, mtungi wa gesi wa kilo sita huuzwa 

kwa bei ya kuanzia shilingi 55,000/= na bei ya gesi ya ujazo wa mtungi wa aina 

hiyo huwa ni kati ya shilingi 23,500/= na 26,000/= kulingana na mahala 

inakouzwa. Kwa maana nyingine, mtu anayeamua kugeukia gesi badala ya 

mkaa, akitumia mtungi huo mdogo wa kilo sita hutakiwa awe na fedha za 

kuanzia walau shilingi 80,000/=, hapo achilia mbali jiko lenyewe, kiwashio na 

vifaa vingine. Katika mazingira kama haya, ni wazi kwamba matumizi ya gesi 

yatabaki kuwa ndoto kwa wananchi wengi wa kipato cha chini. Na kwa 

sababu watu hao hawawezi pia kumudu gharama za nishati ya umeme katika 

kupikia, ni wazi kuwa mkaa unabaki kimbilio la wengi.  

 

 Mheshimiwa Spika, njia pekee nzuri na nyepesi ya kuiepushia nchi jangwa 

kwa kulinda misitu yetu ni kubuni mikakati endelevu ya kupunguza bei ya nishati 

mbadala kama ya gesi na vifaa vyake na pia kuuelimisha umma juu ya faida za 

kutumia nishati hiyo ili wapunguze matumizi ya mkaa. Harakati za kupunguza 

gharama za gesi zianze sasa kabla ya nchi haijageuka kuwa jangwa kama 

tunavyojionea katika nchi za jirani. 

 

 Mheshimiwa Spika, tunataka sheria mpya kuondoa usiri katika utoaji wa 

leseni za mafuta na gesi. Muswada huu wa gesi unapaswa kueleza bayana 

jukumu la maofisa wa Serikali katika majadiliano na haki na wajibu wa 

wawekezaji na Serikali pale mkataba unapokubaliwa. Sheria zilizopo, Sheria ya 

Ugunduzi wa Petroleum na Uzalishaji ya mwaka 1980 inajumuisha lugha tata na 

kukosa miongozo ya kina kwa uingiaji zabuni na mkakati ambayo itahakikisha 

uwazi na uwajibikaji. Serikali tayari imeshatoa leseni 26 za ugunduzi na uzalishaji 

chini ya sheria zilizopo, ambazo zimeiweka Serikali katika uchunguzi mkali. Hatua 

ya 4 inayokuja ya utoaji leseni katika Bahari karibu na ufukweni nchini Tanzania 

imepingwa na wanasiasa na baadhi ya wataalamu wa viwanda kwa sababu 

inaegemea katika sheria ya mwaka 1980 kunadi majengo tisa yaliyo baharini 

kwenye kina kirefu mkabala na majengo yanayotarajiwa kuidhinishwa.  

 

 Napenda kutoa wito kwa Serikali kusimamisha utoaji leseni kwa 

makampuni binafsi hadi sheria mpya itakapowekwa. Ukiangalia kwa mapana 

nchi haijajiandaa kwa upanuzi wa shughuli za ugunduzi kwa kuwa Serikali 

inakosa taasisi na sera kutoa mwongozo na kudhibiti mapato kutoka katika 

sekta hiyo. Kuendelea na hatua nyingine mpya ya utoaji leseni kabla ya sera 

kukamilika ni kutowajibika.  

 Serikali inapaswa kutekeleza usitishaji wa muda wa miaka 10 wa utoaji wa 

leseni na uzalishaji ili kutoa fursa kwa nchi kutengeneza sera madhubuti na 

taasisi kusimamia tasnia hii na kuweza kuwajibika kudhibiti mapato ya fedha. 

Sheria zilizopo sasa zinasababisha upotevu mkubwa na rushwa katika usimamizi 

wa futi za mraba trilioni 43 za maeneo ya gesi ambayo yamegunduliwa nchini 

Tanzania, yenye thamani ya shilingi za Tanzania trilioni 675 (Dola za Marekani 

billioni 430), isipokuwa sera mpya zitakapowekwa. 

 Mheshimiwa Spika, utafiti wa awali wa kijiolojia uliofanyika kwa mara ya 

kwanza mwaka 1988 katika eneo la Kata ya Mbesa Wilayani Tunduru, Mkoani 

Ruvuma umebaini kuwepo kwa madini mengi aina ya shaba ya bluu (blue 

copper). Madini yenye thamani kubwa aina ya shaba ya bluu (blue copper) 

yamegundulika katika Kata ya Mbesa Tarafa ya Nalasi Wilayani Tunduru Mkoani 

Ruvuma. Kugundulika kwa madini hayo kunaifanya Wilaya ya Tunduru kuwa 

ndiyo Wilaya pekee nchini na Afrika Mashariki na kati kuwa na madini ya shaba 

ya bluu. Utafiti unaonyesha kuwa Tarafa nzima ya Nalasi ina utajiri wa madini 

hayo ambayo yanaweza kuchangia kuinua uchumi wa Wilaya hiyo, Mkoa wa 

Ruvuma na Taifa kwa ujumla wake. Utafiti umebaini kuwepo kwa madini ya 

shaba ya bluu karibu Tarafa nzima ya Nalasi hadi Mto Ruvuma mpakani na nchi 

jirani ya Msumbiji na pia madini hayo yamesambaa hadi mpakani na Wilaya ya 

Namtumbo. Hii ni shaba yenye thamani kubwa. Wataalamu wa madini 

wanaelekeza kuwa madini ya shaba ya bluu yana thamani kuzidi madini ya 

shaba aina nyingine zote ikiwemo  shaba nyekundu ambayo inachimbwa 

katika nchi jirani ya Zambia. 

 

 Mheshimiwa Spika, hivi sasa wachimbaji wadogo wadogo wa madini 

hayo wapo katika eneo hilo la madini tangu mwaka 2010 na kwamba utafiti 

kuhusiana na madini hayo bado unaendelea kabla ya Serikali kupitia Wizara ya 

Nishati na Madini kuanzisha rasmi mgodi wa madini hayo. Utafiti huo ulifanywa 

na Wakala wa Jiolojia Tanzania (GST) umeonyesha kuwepo kwa madini aina ya 

shaba ya bluu ambapo utafiti wa karibuni umebaini ubora wa mashapo ya 

shaba ya bluu katika eneo hilo. Kwa mujibu wa taarifa ya Wizara ya nishati na 

madini, utafiti umebaini kuwa madini ya shaba ya bluu yanaweza kuchimbwa 

kwa faida kubwa na kwamba hatua hii ya utafutaji madini inahitaji utaalam, 

vifaa vya kisasa na fedha nyingi. Aidha naiomba Serikali iendelee kuimarisha 

STAMICO ili iweze kuwa na uwezo wa kufanya shughuli hizo za utafutaji na 

uchimbaji madini kwa maslahi ya Taifa badala ya kutegemea zaidi kampuni 

binafsi. Hata hivyo Serikali Wilayani Tunduru imetoa maelekezo kwa kampuni ya 

IGA & MWAKI CO. LTD ambayo inafanya shughuli za uchimbaji wa madini hayo 

katika Kijiji cha Mbesa Wilayani humo kukamilisha taratibu za kisheria ili iweze 

kufanya kazi zake pasipo shaka kwani vitendo vya kuendesha uchimbaji huo 

vinafanyika bila kuwa na vibali vya utafutaji wa madini. Utaratibu uliokiukwa na 

wamiliki wa mgodi huo kampuni ya IGA & MWAKI CO. LTD imekuwa ikiendesha 

shughuli hizo bila kufanya tathimini za athari kwa mazingira (Environment Impact 

Assessment) pamoja na kutokuwa na mikataba ya kisheria kati ya kampuni na 

Kijiji cha Mbesa ambacho ndiyo mmiliki wa eneo linalochimbwa madini hayo.  

 

 Taratibu nyingine ambazo zimekiukwa na kampuni hiyo ni pamoja na 

kutowapatia wachimbaji wao vifaa vya kujikinga na madhara mbalimbali 

(protective gears) yatokanayo na uchimbaji madini hayo hali ambayo 

inahatarisha afya zao. Ifahamike kwamba kutokana na kampuni yeyote 

kutotimiza vigezo hivyo inakiuka kanuni zinazosimamia Sheria ya Mazingira 

Namba 20 ya mwaka 2004 ya uendeshaji wa shughuli za migodi hiyo. Naiomba 

Serikali kuwataka viongozi wa kampuni kuwasiliana na ofisi za Idara ya 

Mazingira ya Halmashauri na ofisi za Baraza la Mazingira la Taifa Kanda ya 

Mtwara inayosimamia mazingira ili kukamilisha taratibu hizo. Mkoa wa Ruvuma 

ni miongoni mwa Mikoa nchini ambayo ina utajiri mkubwa wa madini 

mbalimbali ambayo yakichimbwa kwa vifaa vya kisasa yanaweza kuufanya 

Mkoa kupanda juu kiuchumi na wananchi wake wakaondokana na umaskini. 

 

 Mheshimiwa Spika, mabadiliko ya sera za kiuchumi yaliyofanyika miaka 

ya 1990 na Sera ya Madini ya mwaka 1997 yaliweka vivutio vya uwekezaji 

kwenye sekta ya madini na kuharakisha ukuaji wake. Matokeo ya uwekezaji huo 

ni kuanzishwa kwa migodi saba mikubwa ya dhahabu iliyoanzishwa kati ya 

mwaka 1998 na 2009. Migodi hiyo ni:- Golden Pride uliopo Nzega, Geita uliopo 

Geita, Bulyanhulu uliopo Kahama, North Mara uliopo Tarime, Buhemba uliopo 

Musoma vijijini, Tulawaka uliopo Biharamulo na Buzwagi uliopo Kahama.  

 

 Mrabaha ni tozo inayotozwa na kulipwa Serikalini kwa makampuni yote 

yanayozalisha na kuuza madini kabla ya kusafirisha madini hayo. Viwango vya 

mrabaha (Sheria ya Madini ya mwaka 2010):- Vito, almasi na urani – 5%, Vito 

iliyokatwa na kusanifiwa – 1%, Chumvi na madini ya ujenzi 3%, Madini mengine 

ikiwemo dhahabu – 4%. 

 

 Mheshimiwa Spika, kuna manufaa yatokanayo na uchimbaji huo, kwa 

mfano, kuanzia mwaka 1999 hadi 2010 kiasi cha TZS 341,567,259,805 kililipwa 

Serikalini na migodi mikubwa kama mrabaha. Pia wamiliki wa migodi mikubwa 

wanatakiwa kulipa kodi mbalimbali kama kodi ya mapato, kodi ya zuio (WHT), 

kodi kwenye mishahara (PAYE), ushuru wa stempu, kodi ya kuendeleza ufundi 

stadi (SDL), ushuru wa barabara na ushuru wa forodha. Pia kuna manufaa 

yatokanayo na uchimbaji kutokana na shughuli za uchimbaji zinazoendelea 

nchini zimepatia Tanzania manufaa makubwa ya kiteknolojia (technology 

transfer). Manufaa ya kiteknolojia yaliyopatikana ni pamoja na kukuza ujuzi wa 

waajiri wazawa kwa kiwango cha Kimataifa katika ujuzi wa kijiolojia, uhandisi, 

uchimbaji na ujenzi wa migodi. Kueneza teknolojia rahisi ya kuchenjua 

makapi/marejeo ya udogo madini na kuongeza mapato na ajira. Pia Tanzania 

imefaidika na teknolojia ya kutumia vifaa vya usalama migodini (PPE) pamoja 

na mbinu/njia muafaka za kutunza mazingira katika maeneo ya uchimbaji. Kwa 

kuwepo vifaa vya kisasa vya uchimbaji kumechochea uzalishaji wa vifaa vya 

aina hiyo hapa nchini. Hizo ni baadhi ya faida zitokanazo na uchimbaji wa 

madini hapa nchini kwetu ingawa kuna malalamiko mengi. 

 

 Mheshimiwa Spika, miongoni mwa malalamiko ya wananchi ni pamoja 

na hali inayoonekana ya sekta ya madini kutochangia vya kutosha katika 

maendeleo ya nchi hasa ya kiuchumi na kijamii.  Pia imeonekana kuwa 

mikataba ya madini inapendelea zaidi makampuni makubwa ya uwekezaji 

katika madini, huku kukiwepo na usiri mkubwa wa mikataba hiyo.  Katika siku za 

karibuni, malalamiko makubwa zaidi yamekuwa juu ya mfumo wa kodi 

ambapo kumekuwa na hisia kuwa kampuni za madini hazilipi kodi kiasi cha 

kutosha, huku kampuni zote zinazojishughulisha na uchimbaji wa dhahabu na 

almasi zikidai hazijapata mapato yanayostahili kulipa kodi. Aidha, kumekuwa na 

lawama kuhusiana na wananchi waliohamishwa kutoka maeneo yao ya asili ili 

kupisha uchimbaji mkubwa kutolipwa fidia ya ardhi zao. Pia wananchi 

wanaotoka Wilaya zenye migodi wanalalamika kutopota sehemu ya mrabaha 

licha ya maisha yao kuathiriwa na shughuli za uchimbaji wa madini katika 

maeneo yao. 

 

 Mheshimiwa Spika, baadhi ya kero za wananchi ni pamoja na zile za 

mazingira ambapo inasemekana kuwa mazingira yanaharibiwa sana. Vilevile 

wafanyakazi wa Kitanzania katika migodi wanalalamikia athari za kiafya 

wanazopata na ujira mdogo kulinganisha na wafanyakazi wageni. Baadhi ya 

wananchi wanalalamika udhaifu katika usimamizi wa sekta yakiwemo masuala 

ya usafirishaji wa mchanga wa dhahabu nje ya nchi, kuchenjuliwa na 

kutotolewa kwa taarifa sahihi za gharama za uwekezaji na uzalishaji.  Vilevile 

kumekuwapo malalamiko makubwa ya wananchi kwamba viongozi wao 

wanafaidika binafsi kutoka kwa wawekezaji, zikiwemo tuhuma za rushwa katika 

mikataba. Madini yanayoweza kupatikana nchini Tanzania yamegawanyika 

katika makundi matano:- kundi la jamii ya madini ya metali linalojumuisha 

dhahabu, chuma, nikel, shaba, kobalti na fedha, kundi la jamii ya vito 

linalojumuisha almasi, tanzanite, yakuti, garnets na lulu, kundi la jamii la madini 

ya viwandani linalojumuisha chokaa, magadi soda, jasi, chumvi na fosfeti, 

madini yanayozalisha nishati kama makaa ya mawe na uranium, na madini ya 

ujenzi kama vile kokoto, mchanga na madini kwa ajili ya terezo. 

  

 

 Mheshimiwa Spika, mchanganuo wa hazina ya madini iliyothibitishwa 

nchini ni kama ifuatavyo:- Dhahabu tani 2,222, Nikel tani milioni 209, Shaba tani 

millioni 13.65, Chuma (Iron ore) tani milioni 103.0, Almasi tani milioni 50.9, 

Tanzanite tani 12.60, Limestone tani milioni 313.0, Magadi soda tani milioni 109, 

Jasi (gypsum) tani milioni 3.0, Fosfeti (Phosphate) tani milioni 577.04, Makaa ya 

mawe tani milioni 911.0. Ila kutokana na utajiri tulionao ambao tumepewa na 

Mungu, kuna uwezekano tukawa na aina nyingine nyingi tofauti za madini 

hapa nchini kwetu. 

 Mheshimiwa Spika, pamoja na kuwa na hazina hii kubwa, mchango wa 

sekta hii katika uchumi wa Taifa na maendeleo ya jamii unaonekana kutokidhi 

matarajio ya wananchi ikilinganishwa na sekta nyingine za uchumi, wananchi 

wamekuwa wakilalamika sana jinsi mikataba inavyosainiwa, mfano, kati ya 

mwaka 1994 – 2007 mikataba sita ya madini imesainiwa, yote ikiwa ni ya migodi 

mikubwa ya dhahabu.  Migodi hiyo na mikataba ni:-   Bulyanhulu uliosainiwa 

tarehe 5 Agosti, 1994, Golden Pride ulioko Nzega uliosainiwa tarehe 25 Juni, 

1997, Geita Gold Mine uliopo Geita uliosainiwa tarehe 24 Juni, 1999, North Mara 

uliopo Tarime uliosainiwa tarehe 24 Juni, 1999, Tulawaka uliopo Biharamulo 

uliosainiwa tarehe 29 Desemba, 2003, Buzwagi uliopo Kahama uliosainiwa 

tarehe 17 Februari, 2007.  

 

 Mheshimiwa Spika, tatizo linakuja kwamba kwa mujibu wa kifungu cha 10 

(1) cha Sheria ya Madini, Waziri mwenye dhamana ya madini ndiye mwenye 

mamlaka ya kuingia katika mkataba wa uendelezaji wa mgodi na mwekezaji 

kwa niaba ya Serikali, hali hii ndiyo imekuwa ikituingiza katika mikataba mibovu 

ambayo hatunufaiki nayo sisi kama Taifa lenye rasilimali kubwa hapa Duniani. 

 

 

 Mheshimiwa Spika, baadhi ya malalamiko yamekuwa yakitolewa na 

wachimbaji wadogo ikiwemo kunyang„anywa maeneo yao na wachimbaji 

wakubwa kwa msaada wa Serikali kwa kutumia vyombo vya dola kama vile 

polisi. Maeneo madogo wanayopewa yanakuwa na matatizo ya kuchimba bila 

kuingiliana kwa mfano Mirerani ambako eneo walilotengewa wachimbaji 

wadogo ni mita 50 x 50 ukilinganisha na kitalu C walilopewa wachimbaji 

wakubwa. Vilevile wachimbaji wadogo wamejikuta wakifanya kazi katika 

mazingira ya hatari na yasiyo salama ikiwemo kutobozana na ajali za mara kwa 

mara kama zinavyotokea maeneo mbalimbali hapa nchini kwetu. Vilevile 

inapotokea wachimbaji wadogo wametoboa mgodi wa mwekezaji mkubwa 

wamekuwa wakipigwa, kuteswa kwa kuumwa na mbwa, kumwagiwa maji na 

hata kupigwa risasi na mchimbaji mkubwa.  

 Wachimbaji wadogo wamelalamika kuwa Serikali haiwajali kwa 

kutowawekea mazingira ya kupata mitaji, ushauri wa kitaalamu, na masoko ya 

mazao yao na hawapati misamaha ya kodi kama ilivyo kwa kampuni za 

uchimbaji mkubwa. Wachimbaji wadogo wangekuwa wanapewa kipaumbele 

ili kuwawezesha waweze kukua kimitaji na kufanya uchimbaji wa kisasa. Pia 

naishauri Serikali kutotoza kodi kwa vitu vinavyoagizwa kutoka nje na 

wachimbaji wadogo ili kuwarahisishia waweze kuchimba kisasa. 

 Mheshimiwa Spika, nichukue fursa hii kuzungumzia hali ya jimboni kwangu 

Kibaha Vijijini. Tunakabiliwa na tatizo la kukosa nishati hii muhimu ya umeme 

maeneo mengi na hivyo kufanya shughuli nyingi za kimaendeleo kurudi nyuma 

pamoja na uchumi wa mtu mmoja mmoja kuzidi kushuka siku hadi siku, kwani 

wananchi wanashindwa kufanya shughuli zao ambazo zingewaletea 

maendeleo ya haraka kwa kupata umeme tu. Maendeleo hufuatana na 

umeme, hivyo kukosa umeme hali inazidi kuwa mbaya.  

 

 Mheshimiwa Spika, katika ziara ya Mheshimiwa Rais Jimbo la Kibaha Vijijini 

alipokuja, pia nae alituhakikishia miradi yetu ya umeme itakamilika. Katika ziara 

hiyo aliambatana na Mheshimiwa Waziri, naye pia kwa mapenzi makubwa na 

wana-Kibaha Vijijini alituhakikishia kuwa miradi yote itakamilika kwa awamu na 

hivyo kuniahidi mimi kuwa Januari mwaka huu ningezindua kwa kuweka jiwe la 

msingi mradi wa umeme Chalinze Magindu. Lakini mpaka leo hii ahadi hiyo 

bado haijatekelezeka na ikizingatiwa ahadi hiyo ilitolewa mbele ya wananchi, 

hivyo basi wananchi nao pia wanasubiri ahadi hiyo ya uwekwaji wa jiwe la 

msingi katika mradi huo.  

 

 Mheshimiwa Spika, tuna miradi ya umeme ambayo bado haijatekelezeka 

ya Ruvu, Magindu, Chalinze, Kwala Dutumi, Kikongo Ruvu Station, Mwanabwito, 

Vikuge, Msufini, Boko Mpiji, Mlandizi, Kibwende, Janga, Ngeta. Miradi hii ya 

umeme ikikamilika itakuwa na faida kubwa kwa wakazi wa Kibaha Vijijini kwani 

wana muda mrefu sana wakisubiri umeme, suala la umeme kwao limekuwa 

kama ni ndoto kwao.  

 

 Mheshimiwa Spika, sasa naomba kujua miradi hii itakamilika lini, vilevile 

naomba miradi hii ipewe kipaumbele katika bajeti ya mwaka huu. Kupelekwa 

umeme katika maeneo hayo niliyoyataja hapo awali kutasaidia kuleta 

maendeleo ya haraka na kupandisha uchumi wa wakazi wa Jimbo la Kibaha 

Vijijini. 

 

 Mheshimiwa Spika, kauli iliyotolewa na TANESCO kuwa wanataka 

kuanzisha kampeni maalumu ya ukusanyaji wa madeni, ikiwemo kuwakatia 

umeme watakaoshindwa kulipa. Njia hizi kwangu naona kama danganya toto 

na kuzidi kulea kidonda ambacho baadaye kitakuja kuwa saratani na kukosa 

matibabu yake, jambo ambalo sitaki tufike huko. Sababu zinazosabaisha nione 

kama kauli za TANESCO ni danganya toto ni kutangaza kubeba mzigo wa 

madeni sugu ya Serikali na taasisi zake pamoja na kampuni binafsi, kwani si 

jambo geni, kuwa na madeni na yamekuwa yakitajwa humu Bungeni na 

waheshimiwa Wabunge tangu mwaka 2011, 2012 na 2013. Kama kweli 

Mkurugenzi alikuwa na nia ya kukisafisha chombo hiki alitakiwa kutangaza 

hatua alizochukua badala ya kuendelea kuzunguka katika eneo ambalo 

limeshazungumzwa na inashangaza kuona jambo hilo la muda mrefu sasa 

ndiyo analitolea tangazo kwa wadaiwa.  

 

 

 Jambo linalonisababisha nipate wakati mgumu wa kuamini kama kweli 

watendaji wa chombo hiki watawashughulikia wadeni sugu wote ni kutokana 

na kukataa kwake kutaja majina ya wadeni sugu, hivyo naamini kunaweza 

kukafanyika ukiritimba katika ulipaji wake, mwakani tena watajikuta 

wakiwaelezea wananchi kuhusu hizo hizo sababu za kutajwa hadharani 

wadaiwa sugu wa muda mrefu inasaidia wananchi kuwafahamu na hapo 

baadaye kuja kuhoji hatua iliyofikiwa iwapo kama taasisi hizo zitaonekana 

zikiendelea kutumia umeme wakati wakiwa hawajalipa madeni yao.  

 Mheshimiwa Spika, siifahamu sababu ya shirika hilo lililo chini ya Wizara hii 

kukaa kimya na kuwaficha wadeni sugu, ikiwamo kushindwa kuwadai na 

kusababisha mzigo mkubwa kuwaangukia wananchi na walipakodi ambao ni 

walalahoi, wanaoishi chini ya dola moja kwa siku bila huruma. Kwani mabadiliko 

ya muundo, mfumo wa shirika hilo unapaswa kuchukuliwa na mamlaka 

nyingine ikiwemo Wizara ya Nishati na Madini na Ofisi ya Rais.  

 

 Mheshimiwa Spika, nimeshangazwa hivi karibuni kusikia kuwa bei ya 

umeme inaweza kushuka baada ya kuwepo kwa ongezeko la matumizi ya gesi 

kutoka zaidi ya asilimia 42 ya sasa, kauli ambayo naiona haina ukweli wowote. 

Kama kweli kauli hii haichezi na akili za Watanzania, kwa nini wakati TANESCO 

inaomba kupandisha bei ya umeme kutokana na kulemewa na madeni 

hakutoa mwongozo kwa shirika hilo kudai madeni ambayo yangeweza kufidia 

hiyo bei ya umeme? Kwa mtazamo wangu, kama Serikali inawapenda 

wananchi, ihakikishe inaondoa sheria ya kuwabana wafanyabiashara wenye 

uwezo wa kuendesha biashara ya umeme ili waweze kutoa huduma ya 

ushindani. Hilo likifanyika, itasaidia watu wengi kupata huduma bora na kwa bei 

nafuu zaidi ya ilivyo sasa. Hata kama tukiwezesha gesi, maji umeme hali 

itaendelea kuwa hivyo hivyo.  

 

 Jambo la msingi ni kuachia biashara hiyo kuwa huria kama Serikali 

ilivyofanya kwa shirika la Mawasiliano Tanzania (TTCL) na kuwawezesha 

Watanzania kupiga simu hata kwa mkopo. Hivyo naamini iwapo wakiruhusu 

mashirika binafsi kufanya nao ushindani, upo uwezekano wa kupata umeme 

kwa bei nafuu na itakuwa changamoto kwa wafanyakazi wa TANESCO kuwa 

na nidhamu kama TTCL kwa sasa baada ya kuwepo kwa makampuni mengi ya 

kutoa huduma za simu. 

 

 

 Mheshimiwa Spika, naunga mkono hoja. 

 



Nakala ya Mtandao (Online Document) 

290 

 

 SPIKA:  Ahsante sana. Sasa namwita Mheshimiwa Mwigulu Nchemba. 

 NAIBU WAZIRI WA FEDHA (MHE. MWIGULU L. N. MADELU): Mheshimiwa 

Spika, moja ya muujiza niliokuwa nausubiri leo ilikuwa ni kuona hawa mabwana 

wanabaki mpaka mwisho, baada ya vigongo vya Mheshimiwa Lusinde, 

Mheshimiwa Mama Kilango na Mheshimiwa Kangi Lugola. Na kweli ingekuwa ni 

muujiza, ningedhania basi wamekomaa, lakini ni yale yale tu.  Kwa kuwa 

imekuwa hivyo, mimi leo ngoja niongee Kiwaziri tu, sina haja ya kupoteza 

nguvu.  (Kicheko) 

 

 Mheshimiwa Spika, kuna mambo yamejitokeza hapa yanayohusu fedha 

zinazotakiwa kwenda REA. Wizara hii inafanya kazi kubwa na ukweli ni kwamba, 

Watanzania wana shauku kubwa sana, wamehamasika sana kuweka umeme 

majumbani mwao. Kwa hiyo, sisi kama Wizara tutajitahidi kwa kadiri 

inavyowezekana, kuhakikisha kwamba, bajeti inayokwenda REA wanapata 

kwa asilimia mia moja. Tulishatoa fedha na kuna ambazo zilikuwa zinasalia, 

tunategemea ndani ya wiki moja tutatoa nyingine, ndani ya wiki mbili tutatoa 

nyingine na mpaka tunamaliza mwaka wa fedha ni matarajio yetu kwamba, 

fedha inayotakiwa kwenda REA itakuwa imekwenda mia kwa mia. (Makofi) 

 

 Mwaka wa Fedha unaofuata, fedha inayotakiwa kwenda REA tutajitahidi 

iende mia kwa mia. Tutaondoa chai zote kwenye maofisi ilimradi REA ipate 

fedha mia kwa mia. Mimi mwenyewe Wananchi wangu wa Iramba na 

Mkalama, alipotembelea Profesa Muhongo, alishuhudia yeye mwenyewe 

wakimwambia jogoo wawili tunaweka umeme ndani ya nyumba zetu. Katika 

Kata zote zile hawakuwahi kuota kwamba watapata umeme. Wamepata 

umeme, wameshaona nguzo, wameona nyaya na sehemu nyingine umeme 

umeshafika.  Nilikuwa nawashangaa sana, mtu anazaliwa Dar es Salaam, 

anasoma Dar es Salaam, anachaguliwa Dar es Salaam halafu kwenye Sekta hii 

ambayo mambo yanayofanyika yanaonekana kwa macho, anasema hayo 

nayo ni hewa. Hivi kweli nguzo za umeme kweli, hata kama wewe ni kipofu si 

upapase unaziona zimeshawekwa?  (Makofi) 

 Watanzania ni vyema sana tukajenga utamaduni wa kuwatia moyo watu 

ambao wanafanya kazi kwa bidii. Kwa sababu tumezoea kufanya maneno 

kuwa ndiyo mtaji, kulaumu kuwa ndiyo mtaji, basi tukiona watu wanaofanya 

kazi tunachukia kweli kweil. Kwa mazingira, mimi si Mungu na profesa Muhongo 

si Malaika, lakini kwa mazingira ambayo tunajua hali ya umeme na hapa 

alipoifikisha Profesa Muhongo; hivi kweli huyu ni wa kuona hata kwenye gazeti 

moja tu kwamba anakwenda kusulubiwa?  (Makofi) 

 

 Hivi ni nani mwenye jitihada zaidi za kusema yeye angeweza kufanya 

zaidi mpaka amsulubu Profesa Muhongo? Jamani, tuwatendee haki watu. 

Unajua ukishazaliwa katika kizazi ambacho hamna ajenda, ajenda ni kulaumu, 

unadhania kila mtu ni wa kulaumiwa tu. Sasa watu wengine walipotoka mimi 

sikushangaa, kwa sababu wakishaishiwa hoja hiyo ndiyo kawaida yao, sasa 

wangebaki wafanye nini ukomo wao ndiyo umefikia hapo? Kwa kazi 

unayofanya Profesa, angalia Mbogwe kule, yule amesema kati ya Kata 15, 14 

zimepata umeme. Iramba hivyo hivyo, Mkalama hivyo hivyo, watu wengine 

wanashangaa hata nguzo, wanahangaika kumalizia majengo yao ili walete 

umeme, kwa ajili ya huyu Profesa huyu. (Makofi) 

 

 Hivi tunavyoongea, zaidi ya makandarasi 18 wako site wanaendelea na 

kazi. Hiyo hewa inayoonekana ni ipi hiyo? Mimi nadhani watu hawa huu 

mfululizo wa kutoka toka nje wameshapima upepo, wanajua mwaka wa kesho 

kuanzia kiongozi wao na wao hawarudi humu Bungeni, kwa hiyo, wanafanya 

rehearsal za kutoka waachie Ubunge. Sisi tutawakaribisha waje kama watalii 

kwenye gallery pale. Mheshimiwa Spika, wala usiwe mchoyo uwakaribishe, 

wataondoka tu, kwa sababu kama Wabunge waliotumwa na Wananchi wao, 

wanahangaika kuhakikisha sehemu ambazo hazijapata umeme zipate umeme, 

wao wanaondoka. Sehemu nyingine wamepata kijiji kimoja tu, hawaongelei 

wamwambie Profesa kwangu bado hakuna umeme, wanaondoka nje.  Hivi 

unategemea Wananchi watakaowachagua ni akina nani? (Makofi) 

 

Mimi nausubiri kwa hamu sana uchaguzi wa mwaka kesho, tutatia watu 

adabu, mtaona tu ninyi wenyewe. (Kicheko/Makofi) 

 

 Mheshimiwa Spika, niende jambo lingene ambalo lilisemwa. 

Limeongelewa sana suala la misamaha ya kodi kwenye makampuni na 

misamaha ya kodi kwenye mambo mengine.  Nilisema nilipokuwa naapishwa 

na nimesema mara nyingi hapa tangu swali la kwanza nililokuwa najibu kuhusu 

suala la misamaha ya kodi. Tumesema, unaposamehe kodi kwenye makampuni 

na matajiri, maana yake ule mzigo unabebwa na maskini, unabebwa na 

wafanyakazi. Tumeishasema mara nyingi, nashangaa baada ya kuwa 

tumelisema sana hili, watu wanataka na lenyewe waliongelee sana, 

wanailamumu Serikali. Lakini Watanzania watambue, sheria yoyote 

inayosimamiwa na Serikali, inayotumiwa na Serikali, imepitishwa na Bunge, 

imepitishwa na Bunge!  

 

 

 Ni Bunge la Tanzania tu ndilo huwa linailaumu Serikali,  Mabunge mengine 

kila kitu kinachohusu, kukwamisha maendeleo Bunge ndilo linalotakiwa lifanyie 

kazi. Na Watanzania mtawaona wale ambao ni vigeugeu, tutaleta hiyo sheria 

ambayo itaondoa misamaha, ili kuweza kupunguza mzigo kwa maskini, ili 

kuweza kupeleka fedha kwenye miradi ya maendeleo. Hili wala siyo la 

kubishana, tutaleta hapa hapa. Tunachowaomba ni Wabunge waunge mkono 

ili tuweze kupitisha hilo. Hili siyo la Serikali, ni Wabunge waamulie tuondoe hayo 

yanayoleta matatizo.  Na hili tumesema tutalileta. Sasa ugomvi uko wapi 

kwenye hilo?  (Makofi) 

  

 

Mheshimiwa Spika, limeongelewa suala la IPTL. Ndugu zangu Watazania, 

kwa sababu kuna watu matukio ndiyo ajenda na kashfa ndiyo ajenda, 

wanadhania kila wakati watu wakikaa ni wizi tu. Watu wanamsema mpaka 

Gavana wa Benki Kuu. Jamani, mnakatisha tamaa watu walio waaminifu tangu 

kuzaliwa kwao. (Makofi) 

 Mheshimiwa Spika, Gavama wa Benki Kuu, pamoja na taratibu zote za 

kutoa fedha, hivi mnajua alichokifanya kwa nchi hii?  Gavana wa Benki Kuu, 

alisainiana kinga na yule aliyekuwa anapewa hizo fedha kwa amri ya 

Mahakama, ambayo Gavana hawezi akakataa amri ya Mahakama. 

Walisainiana kwamba fedha hizi zinatoka kama Mahakama ilivvoagiza, lakini 

ikitokea kuna mtu yeyote anayedai kwenye hii fedha, utalazimika kulipa. Na 

aliyepokea akasaini, na hajaenda mbinguni, yupo. Hivi Gavana angekuwa 

anajua hilo ni deal, angeandika kweli Indemnity Note hiyo? Hata aliyepokea 

hivi angekuwa anaiba? Hivi wewe unaweza ukaiba halafu msainiane kwamba 

kwenye fedha hii ikionekana kuna fedha inayodaiwa, utalipa. Mwizi wa aina 

hiyo basi ni wa kisasa sana huyu. (Kicheko/Makofi) 

 

 

 Mheshimiwa Spika, watu wanaongelea hiyo fedha, kwamba 

imekwapuliwa kama vile ilikuwa ya Benki Kuu. Hii fedha ingeliweza kuwekwa 

hata NMB, ingeliweza kuwekwa hata CRDB. Iliwekwa kama fedha 

zinazokusanywa, hawa watu wakipatana itoke. Ndivyo ilivyo kuwa. Sasa watu 

wanasema irudishwe, arudishiwe nani? Kwa sababu ilikuwa wakipatana, na 

ndivyo Mahakama ilivyoagiza! Vinginevyo mseme basi sasa hivi tunaweka 

pembeni utawala wa kisheria kwamba Mahakama ikiagiza, hatutaheshimu. 

Kama Mahakama ikiagiza huwezi ukaheshimu, basi tuseme kwamba tutakuwa 

subjective, tutakuwa tuna ubaguzi, wakati mwingine Mahakama ikiagiza 

hatufanyi hivyo.  

 

  

 Mimi niseme jambo moja tu ambalo Profesa amelifanya na mimi hilo 

huwa liko kwenye mentality yangu. Mimi sipendi kitu kinachochukua muda 

mrefu. Haiwezekiani tukawa na kesi miaka 18, fedha za Serikali zinaendelea 

kutumika kwenye kesi ile kwa kiwango kwamba hata fedha zile tunazozipigania 

zinaweza zikawa chache kuliko pesa tunazoendeshea kesi. Yaani tunafukuzia 

kodi ya bilioni 22. Halafu tunalipa bilioni 60. Tunafukuzia bilioni 20, halafu tulipe 

bilioni 100. Tufukuzie  bilioni 30, halafu tulipe bilioni 150, kweli! Yaani unauza 

ng‟ombe kufanya kesi ya kuku? (Makofi) 

 Mheshimiwa Spika, mimi, Profesa nimpongeze, ni lazima tumalize jambo 

hilo. Halafu lingine ambalo Watanzania hawajajua tu, hawajajua! Gharama ya 

mtambo huu ambao Watanzania wanaweza wakaingia kutetea watu ambao 

wanawanyonya. Huyu ambaye amenunua huu mtambo, Profesa uje 

uwaelezee, umeme wake ni bei gani, na wale wanaopigia kelele umeme wake 

ni bei gani. 

 

 

 Mheshimiwa Spika, mimi niseme kama si fedha nyingi zilizokuwa zinaenda 

kwenye makampuni hayo yanayofua umeme hapa Tanzania, hakungekuwepo 

na shule hata moja haina madawati. Fedha nyingi zinaenda, umeme ghali, 

umeme ghali duniani unapatikana Tanzania. Umeme ghali. Halafu watu 

wanataka kumaliza jambo hili, watu wanaingilia kati, wengine wanakuwa 

wakali, na wezi wa siku hizi, hata ukimuambia, acha acha, anaendelea tu.  

Kuna wakati huwa natamani kuongoza taifa hili nifundishe adabu tu watu ya 

kuwa waminifu katika taifa lao. (Kicheko/Makofi) 

 

 

 Mheshimiwa Spika, haiwezekani tukawa tunatetea mambo ambayo 

yananyonya Watanzania, namna hiyo, hawezikani! Hatuwezi tukaendelea, 

jambo moja haliishi. Ukikuta watu wanauwana kwenye ardhi, ni kwa sababu 

jambo halifiki mwisho, ndiyo maana watu wanachukua hatua. Sasa jambo 

linafika mwisho, mnasema kulikuwepo na kesi ya nje. Hivi sisi tumejitawala ama 

bado tunasubiria kesi ya nje kesi ya nje. Kesi ya nje, maana yake nini? Basi 

Mahamakama zetu tufute zote… mambo ya kesi za nje. 

 

 

 SPIKA:  Ahsante sana. 

 

 

 NAIBU WAZIRI WA FEDHA (MHE. MWIGULU L. MCHEMBA): Mheshimiwa 

Spika, naunga mkono hoja hii. Nimuombe tu Profesa akamilizie vijiji 

vinavyozunguka Makao Makuu ya Wilaya ya Iramba na vyenyewe vipate 

umeme na Makao Makuu mapya ya Mkalama. (Makofi) 

 SPIKA:  Ahsante. Naomba niwaeleze, utaratibu wetu wa kupata nafasi ya 

kuongea ni lazima uwe ulijaza fomu kwa kufuatia priorities zako. Kama hukujaza 

zile fomu kwa Spika kule, hutaonekana popote katika Wizara yoyote. Na kama 

katika Wizara tunayoongelea, hata kama unatamani, lakini hukujaza fomu, 

hupati nafasi. Maana walioko pale ni wale walioomba. Bahati nzuri sasa 

tunakwenda kisayansi, kila mtu tunajua leo tunatumia dakika ngapi na 

zinagawiwa kwa wale ambao wako eligible kuzungumza. Kwa hiyo, ile tafadhali 

mama tunaomba ruhusa haipo! Hiyo nisamehe, haipo! 

 Kwa hiyo basi wale wote waliokuwa wameomba katika Wizara hii na 

ambao hawakuchangia zaidi ya mara mbili/tatu wamemaliza kuzungumza. 

Sasa ninaomba nimuite Naibu Waziri Mheshimiwa Kitwanga, ninampa dakia 20, 

akimaliza, Naibu Waziri Mheshimiwa Maselle, nitampa dakika 20. 

 

 

MWONGOZO WA SPIKA 

 

. MHE. CHRISTOPHER O. OLE-SENDEKA:  Mwongozo wa Spika! 

 

 SPIKA:  Mwongozo wa Spika, kuhusu nini? 

 

 MHE. CHRISTOPHER O. OLE-SENDEKA: Mheshimiwa Spika, nakushukuru kwa 

kunipa Mwongozo… 

 

 SPIKA: Lakini kama mwongozo, kwa sababu nimemuita huyu tayari, 

kiutaratibu simkalishi. 

 

MHE. CHRISTOPHER O. OLE-SENDEKA: Naam! Mheshimiwa Spika! 

 

 SPIKA:  Simkalishi, mwache ajibu kwanza, halafu ndipo utapata baadaye. 

 

 MHE. CHRISTOPHER O. OLE-SENDEKA: Nakushukuru, ni sawa. 

 SPIKA:  Kiutaratibu, nikiishamuita mtu… 

 

 MHE. CHRISTOPHER O. OLE-SENDEKA: Mheshimiwa Spika, sawa. 

 

 SPIKA:  Haya. 

  

NAIBU WAZIRI WA NISHATI NA MADINI (MHE.  CHARLES M. KITWANGA): 

Mheshimiwa Spika, kwanza nianze kwa kumshukuru Mwenyezi Mungu kunipa 

uhai mpaka wakati huu. Lakini kabla sijaanza kujibu hoja za Wabunge, 

napenda kusema machache yafuatayo ambayo kwa kweli nimeyashuhudia 

leo na kuona kweli Tanzania chama kilichoko madarakani ndiyo chama pekee. 

(Makofi) 

 

 

 Niliipokea ile hotuba ya Waziri Kivuli, nikaiangalia nikidhani ni hotuba ya 

bajeti mbadala, bahati mbaya sana nikakuta mlolongo wa malalamiko 

mwanzo mpaka mwisho. Nikalinganisha na hotuba ya Waziri wangu ambayo ni 

mlolongo wa projects mwanzo mpaka mwisho. Sasa nikajiuliza, hivi CCM 

ikiondoka, hiki chama mbadala kitatekeleza Wizara ya Nishati na Madini kwa 

mlolongo wa malalamiko? (Makofi) 



Nakala ya Mtandao (Online Document) 

295 

 

 

 

 Mheshimiwa Spika, kwa kawaida chama cha Upinzani, kazi yake ni 

kuonesha kwamba kama sisi tungekuwa madarakani, tungefanya hiki na hiki na 

hiki kwa sababu ninyi mlichonacho hiki, hakifai. Sasa wenzetu hawajafanya 

hivyo na ndiyo sababu nadhani wameondoka, kwa sababu hakuna cha 

kuonesha. 

 

 

Mheshimiwa Spika, baada ya kusema hayo, nianze kwa kuwashukuru 

sana Waheshimiwa Wabunge kwa michango yao ambayo ni muhimu sana na 

ambayo itatuwezesha kufanya kazi viizuri. Na kuhakikisha kwamba miradi yote 

au projects zofe ambazo tumeziorodhesha tunazitekeleza kama tulivyopanga. 

Mheshimiwa Spika, kwa sababu ya muda, sitaweza kuwajibu hapa mbele 

Wabunge wote. Lakini itoshe tu kusema kwamba tutatoa taarifa maalum ya 

kujibu hoja zote, na kama alivyosema Waziri wangu, tunaweka deadline. 

Tutaleta kitabu chenye orodha ya hotuba zote tarehe 10 Juni, 2014. (Makofi) 

 

Mheshimiwa Spika, nianze na yale ya jumla ambayo Wabunge 

wamechangia. La kwanza ni hili la usambazaji wa umeme. Wabunge wengi 

wamesema, Mheshimiwa Zedi, amezungumzia Bukene na Itobo, Mheshimiwa 

Blandes, amezungumzia suala hilo,  Mheshimiwa Kikwembe, mambo ya 

Mamba, Ilula, Ugala, Mheshimiwa Mipata, Vijiji vilivyokosa vyote vile 

wamezungumzia, na sababu iliyokuwa ikitolewa kwamba TANESCO wanasema 

hawana nguzo, hawana mita, hawana nyaya. 

 

Mheshimiwa Spika, napenda kulihakikishia Bunge lako Tukufu, kwamba 

kwa sasa TANESCO ina nguzo, ina nyaya na ina mita. Lakini kwa sababu 

mrundikano ulikuwa mkubwa, tulijipangia kwamba tuanze na wale wa mwanzo, 

halafu tuweze kumakiliza na wale walioomba hivi karibuni. Kwa mipango 

iliyopo, kufikia 30 Juni, 2014, tuwe tumekamilisha walioomba umeme kufikia Mei 

30.  

 

Kwa hivyo niwaombe Waheshimiwa Wabunge, pale mnapokutana na 

matatizo tuwasiliane kwa sababu siwezi kuhakikisha kabisa kwamba kutakuwa 

hakuna upungufu sehemu mbalimbali. Lakini tupeane taarifa, kwa maana mimi 

mwenyewe nimeongea na Bodi pamoja na Menejimenti ya TANESCO na 

tumewekeana mikakati kwamba ni lazima wateja wote waunganishwe, kwa 

sababu sasa hakuna sababu ya kusema kwamba hakuna hiki hakuna hiki.  Na 

hili tautalitekeleza. 

 

 Mheshimiwa Spika, nije katika hoja ya Mradi Kabambe wa Kupeleka 

Umeme Vijijini.  Baada ya kukamilisha utekelezaji wa kusamaza umeme vijijini, 

uliohusisha Mikoa 16 katika awamu ya kwanza, REA imejipanga sasa hivi 

kupeleka umeme katika awamu ya pili katika Mikoa yote, Wilaya zote. (Makofi) 

 Mpaka sasa hivi, wakandarasi wote wako site, na ili kuhakikisha kwamba, 

tunashirikisha viongozi katika Mikoa, katika Wilaya na katika Halmashauri zetu na 

Wabunge, tumetoa maelekezo, mkandarasi anapofika katika Mkoa husika, 

anakwenda anaripoti kwa Mkuu wa Mkoa, Mkuu wa Mkoa anawaelekeza, 

wanakwenda wana-ripoti kwa Mkuu wa Wilaya pamoja na Wakurugenzi. Lakini 

vilevile Wabunge walioko katika Wilaya hizo wapigiwe simu au waonwe 

waaelezwe kwamba mkandarasi ni huyu hapa. Hivyo tutakuwa 

tumewashirikisheni nyote na pale kutakapokuwa kuna matatizo basi tupeane 

taarifa. (Makofio) 

 

 Mheshimiwa Spika, pamoja na hayo, Serikali imeanda Mpango wa 

Usambazaji Umeme (The National Electrification Prospectus) ya miaka ambayo 

ilianza mwaka 2013 na mpaka mwaka 2022. Mpango huo ndiyo unaoongoza 

Miradi ya Usambazaji Umeme Vijijini. Tutaweka umeme kwenye Kijiji leo, lakini 

hatuwezi kuzuia mwananchi mwingine kuja kujenga na kuhitaji umeme kesho. 

Kwa hivyo ni lazima tuwe na mpango endelevu.  

  

Mheshimiwa Spika, kuhusu Mradi wa kuwapatia umeme wananchi 

walioko kandokando ya Mkuza wa Bomba la gesi, kutoka Mtwara hadi Dar es 

Salaam. Wizara yetu imeweka mkakati kuhakikisha kwamba wananchi wote na 

Vijiji vyote vilivyo kandokando ya Mkuza, pande zote mbili, wanapata umeme 

kwa bei nafuu, na tunatarajia kwamba wataweza kujiorodhesha wote ili 

waweze kupatiwa umeme. Kazi iliyopo sasa hivi tunayoifanya ni kuhakikisha 

tunawaorodhesha wote, tunaorodhesha Vijiji ili watu hao waweze kuwekewa 

umeme mara tu pesa zitakapopatikana. 

 

 Mheshimiwa Spika, kulikuwa na lalamiko lililotolewa na Kamati kuhusu 

kukatikakatika umeme Wilaya ya Masasi. Ni kweli mimi mwenyewe nilitembelea 

Mtwara na kugundua kwamba nguzo zilizokuweko kule ni za zamani sana. 

Wenzetu wa TANESCO wamefanya utafiti na kuzitambua nguzo 800 za zamani 

ambazo zilikuwa zimeozaoza. Mpaka kufikia tarehe 28 Mei, nguzo 719 kati ya hizi 

800 tayari zimeisharekebishwa na kazi inaendelea kuhakikisha kwamba 

tunamaliza. (Makofi) 

 Mheshimiwa Spika, labda kwa sababu ya muda niende kwenye maeneo 

au sehemu ambapo baadhi ya Wabunge wamesema. Nianze na hili alilosema 

Mheshimiwa Esther Matiko la kwamba mtu au kampuni iliyokuwa imeomba 

kusafirisha transfomer kwa shilingi milioni 10, haikupewa na ikapewa ile iliyokuwa 

imeomba kwa milioni 256,000. 

Mheshimiwa Spikia, niseme kitu kimoja, kama hufahamu, uliza! Kama 

hufahamu uliza!  Transformer hizi zilikuwa 8 pale Dar es Salaam. Moja ilikuwa 

inapelekwa Mabuki, Wilayani Misungwi. Transformer moja ina tani 50, ina urefu 

wa mita 4 kwenda juu, upana wake mita 3 kwa 2.5. Ili kuisafirisha, kuibeba tu, 

unahitaji crane maalum. Na lazima ibebwe na magari yale tunasema ni low-

roader na ni lazima uombe kibali maalum kutoka Wizara ya Ujenzi kuisafirisha ili 

kutoa nafasi magari yakupishe.  

 

 

 

 Kazi zilizopashwa zifanywe na hiyo kampuni ni pamoja na kulipia hiyo 

gharama ya TANROADS, kupakia kwa kutumia crane maalum, kulibeba 

kulibandika pale kwenye gari pamoja na kushusha kwa kutumia hiyo crane 

maalum, crane maalum na yenyewe unakodisha, kuisafirisha mpaka Mabuki, 

na kuiweka kwenye msingi wake na kuifunga.  

 

 

 Hivi kweli unaweza ukasafirisha transformer ya namna hiyo kutoka Dar es 

Salaam mpaka Mabuki kwa shilingi milioni 10? Huyo hakuwa anajua kazi 

aliyotakiwa aifanye. Mambo mengine haya ni ya kitaalamu, ni ya kisayansi, 

kama hujui uliza! Kwa hiyo, huko aliko ananisikia Mheshimiwa Matiko aje 

nimweleweshe vizuri aweze kufahamu. 

 

 

Mheshimiwa Spika, nije kwenye hili la usambazaji umeme wa REA, nina 

uhakika hata wewe Mheshimiwa Spika hakuna mtu atakayekusemea, ngoja 

nikusemee na wewe kwako tunavyokupelekea umeme. (Kicheko/Makofi) 

Kwanza mradi wa kupanua njia ya usafirishaji umeme kutoka 

Makambako mpaka Songea, kuna Vijiji 120, na pale Njombe si njiani kwako, viko 

vingi, utapata! Mradi wa REA vilevile unagusa sehemu nyingi katika eneo lako.  

 

 

Nakumbuka asubuhi Mheshimiwa Mhagama wa Peramiho aliandika 

akasema mbona Vijiji vingi vya REA hivi ninavyoviona na vya mradi wa 

Makambako Songea, mbona vinakwenda kwa Spika tu! Namhakikishia na yeye 

kwamba Vijiji vyake vimo, hakuwa ameangalia tu vizuri. (Makofi) 

 

 

Mheshimiwa Mary Nagu, amesema Wilaya ya Hanang imepata Vijiji 

vichache sana, na ametushauri kwamba Vijiji vingine viunganishwe katika 

miradi. Ushauri tumeupokea na Wakala wa Nishati Vijijini ataweka kwenye 

mpango. 

Mheshimiwa Prof. Maghembe, Mheshimwia Lolesia Bukwimba wote 

wamejitahidi kuomba. Niwahakikishie tu kwamba Vijiji vingine walivyovitaja viko 

kwenye mpango wa REA Namba Mbili. 

 

Ndugu yangu wa Kilombero, tumeshaongea kwamba baada ya Bunge 

hili nitakwenda Mtera, Kidatu, Kihansi na nitatembelea jimboni kwake. Ila 

nimhakikishie tu kwamba umeme unakatikatika na unakatwa mara mbili kwa 

wiki kwa sababu kuna marekebisho ya kubadili nguzo ili kuondoa hilo tatizo la 

kukatikakatika.  

 

 

Vilevile nimkumbushe tu kwamba kuna mradi wa umeme Kihansi kupitia 

Mgeta, Chita, Mbingu aa, kuna Vijiji huko Morogoro vinaitwa Mbingu na 

kadhalika. Kwa hiyo, Vijiji vingine vitawekwa katika mradi huo, asiwe na 

wasiwasi. 

 

Ndugu yangu Mheshimiwa Capt. Komba na Mheshimiwa Richard Ndassa, 

wanasema umeme umepita tu juu, Vijiji vimeachwa. Labda nilizungumzie hili na 

lenyew 

Tumekubaliana na wenzetu wa REA kwamba mahali popote ambapo 

nguzo za Kilovoti 33 zimepita, basi Vijiji hivyo wenzetu wa REA kwa sababu tayari 

miundombinu ya ule umeme mkubwa kidogo imeshatengenezwa, basi 

watafute namna ya kuweka transformer katika Vijiji vyote mahali ambapo 

pamekuwa namna hiyo. Kwa hiyo, tayari wanafanya utafiti kuona ni Vijiji 

vingapi ili tuweze kujua gharama yake ili tuweze kuomba pesa kwa wenzetu wa 

SIDA ambao wako tayari kutu-finance katika eneo hilo. 

 

 

Waheshimiwa Wabunge, kwa hiyo, tutoe ushirikiano sehemu zote ambazo 

nguzo na nyaya zimepita lakini umeme haujashuka, tutoe ushirikiano kwa 

wenzetu wa REA ili tuweze kuhakikisha kwamba sehemu hizo nazo zinapatiwa 

umeme. 

 

Ndugu yangu Mheshimiwa Mchungaji Luckson Mwanjale na mtani wangu 

Mheshimiwa Ridhiwani Kikwete, maombi yenu tumeyapokea na tutahakikisha 

kwamba tunayaingiza katika mpango wetu kama ambavyo nimeeleza 

mwanzoni. 

 

Mheshimiwa Nyambari Chacha Nyangwine, unasema Wilaya yako ya 

Tarime ina Vijiji takribani 105, lakini ni Vijiji 25 tu vimepatiwa umeme na 

ungependa kujua vilivyopo kwenye mpango wa REA II. Nikuombe tu, wakati 

wowote utakaopata nafasi njoo nikuoneshe, nikupe print out ya hivyo Vijiji 

ambavyo vipo kwenye mpango wa REA II. 

Ndugu yangu Kandege… 

 

(Hapa Kengele ya Pili Ililia Kushiria Kuisha kwa Muda wa Mzungumzaji) 

 

 

Mheshimiwa Spika, ahsante. Naunga mkono hoja 100%. (Makofi) 

 

SPIKA: Mheshimiwa Naibu Waziri Maselle, na yeye huyu dakika 20! 

NAIBU WAZIRI WA NISHATI NA MADINI (MHE. STEPHEN J. MASELE): 

Mheshimiwa Spika, na mimi nianze kwa kuunga mkono hoja hii kwa asilimia mia 

moja. (Makofi) 

 

Mheshimiwa Spika, nilikuwa nimeandaa majibu kwa ajili tu ya 

kumwelimisha Waziri Kivuli, lakini kwa bahati mbaya hayupo, sasa… 

 

SPIKA: Hapana, hiyo ilihutubiwa Bungeni! 

 

NAIBU WAZIRI WA NISHATI NA MADINI (MHE. STEPHEN J. MASELE): 

Mheshimiwa Spika,  kuna hoja ambazo zimetolewa hapa na Kambi ya Upinzani 

kwamba Serikali haijaweza kushughulikia mikataba ya madini tangu ilipoanza. 

Napenda kulieleza Bunge lako Tukufu kwamba tunayo mikataba minne ya 

madini ambayo ni mgodi wa North Mara, Buzwagi, Bulyankhulu na Geita. 

Migodi mingine yote iliyobakia haina mikataba ya madini hivyo inafanya kazi 

kwa kutumia sheria za madini zilizopo.  Na kwa Watanzania wote ni lazima 

watambue kwamba tunapozungumzia mikataba ya madini tunaongea kwa 

ujumla sana, lakini ingekuwa ni vyema mtu akaenda specific kwenye eneo gani 

ambalo anafikiri halijafanyiwa kazi.  

 

Mchangiaji mmoja amezungumza kwamba tangu mwaka 1944 Mwadui 

ilipoanza haijalipa kodi. Kwa takwimu ambazo tunazo Serikali inapokea kodi 

mbalimbali katika uwekezaji wa migodi na inapotokea mgodi unafanya kazi 

miaka mitatu mfululizo haujatengeneza faida basi kuna kodi ambayo tume-

introduce ambayo inaitwa Alternative Minimum Tax, hivyo Mwadui imeshalipa 

milioni 178 kupitia mpango huu kwa maana ya sheria hii ya Income Tax. 

 

 

Mheshimiwa Spika, kwenye Service Levy ambayo imekuwa ni kilio cha 

muda mrefu cha Waheshimiwa Wabunge, Serikali kupitia Wizara ya Nishati na 

Madini imefanya jitihada za kutosha kuhakikisha kwamba Halmashauri zetu 

zenye migodi zote zinapata Service Levy hasa madeni ya nyuma.  

Na hivi ninavyoongea Halmashauri ya Nzega iliweza kupata bilioni 2.3, 

Halmashauri ya Geita imeweza kulipwa dola 400,000, Halmashauri ya Tarime 

imelipwa dola 800,000, Halmashauri ya Kahama imelipwa dola 1,000,000 na 

tunaendelea na mazungumzo na mgodi wa GGM.  

 

 

Kimsingi tumekubaliana kwamba mwezi Julai mwishoni tutakuwa 

tumehama kutoka kulipa dola 200,000 kama ilivyo kwenye mkataba wa Madini 

(MDA) na tutahania kwenye 0.3% ya turnover ya mgodi kama ambavyo Sheria 

ya Fedha ya Serikali za Mitaa inaelekeza. 

 

 

Mheshimiwa Spika, iko kazi kubwa ambayo imefanywa na Serikali tangu 

ilipobadilisha Sheria ya Madini ya mwaka 2010 na yapo mambo mengi 

yameboreshwa na hivi tupo katika mipango ya kuanza mazungumzo tena ya 

kupitia vipengele vingine muhimu vya mikataba yetu ya madini.  

 

 

Lakini kwa utekelezaji tu tumeshaweza kuhama kutoka 3% ya royalty 

iliyokuwa inalipwa kuelekea kwenye 4% ambayo kwa kuhama huko ile 1% 

iliyoongezeka Serikali imeweza kukusanya zaidi ya bilioni 32 ambazo ni 

ongezeko baada ya kuhama kwa 4% ya royalty. Lakini sekta ya madini 

imekuwaikichangia pato la taifa hususani kwenye fedha za kigeni, 50% ya 

fedha za kigeni zimekuwa zikitokana na mauzo ya dhahabu. 

 

 

 

Mheshimiwa Spika, ukiangalia kwenye GDP, sekta ya madini imechangia 

3.5%. Na mimi nichukue nafasi hii kuwashukuru sana Waheshimiwa Wabunge 

hasa Mheshimiwa Lolesia Bukwimba na Mheshimiwa Vicky Kamata wa kule 

Geita kwa kushirikiana nao kwa karibu   kuhakikisha kwamba tunafanikisha 

kukusanya mapato ambayo yanastahili kwenda kwenye Halmashauri.  

Pia nimshukuru sana Mheshimiwa  Ezekiel Maige, Mheshimiwa James 

Lembeli ambaye hayupo leo, kwa kazi kubwa tuliyoshirikiana nao kwa ajili ya 

kuhakikisha kwamba Mji wa Kahama unawekewa lami na Mgodi wa Barrick 

kwa kilomita 5. Leo ukienda Kahama utaona kuna serious investments ambazo 

zinafanywa. 

 

 

Pia, nichukue nafasi hii kumshukuru Mheshimiwa Kigwangalla, pamoja na 

kuwa bado ame-register madai mengine, lakini kuna kazi kubwa ambayo 

tumefanya naye kuhakikisha hizo 2.3 billion zinapatikana. Wito wangu kwa 

Waheshimiwa Madiwani wa Nzega na Mbunge wakae waelewane ili fedha 

hizo waweze kuzitumia kwa maendeleo ya wananchi wa Nzega. 

Mheshimiwa Spika, Mheshimiwa Mkono amezungumzia mgodi wa 

Buhemba, tumeishafanya maamuzi STAMICO inakamilisha taratibu za kuanza 

uchimbaji eneo hilo na tutafikiria maombi yake hayo ya kushirikiana na 

wachimbaji wadogo wa eneo hilo la Buhemba. 

 

 

Mheshimiwa Spika, nimshukuru Mheshimiwa Ngonyani kwa pongezi, lakini 

pia nimuahidi kwamba  wachimbaji wa Korogwe Vijijini pia tutawafikia. 

 

 Ndugu zangu wa Mbinga Magharibi kwa Mzee Komba, kule Lituhi na 

Ndugu yangu wa Mbinga Mashariki Mheshimiwa Kayombo, wote tutahakikisha 

kwamba tunayafanyia kazi. 

 

 

Mheshimiwa Spika, changamoto kwenya madini ni nyingi lakini 

tunaendelea kuzitatua moja baada ya nyingine. Nimhakikishie tu Mheshimiwa 

Deogratius Ntukamazina kwamba suala la Kabanga Nickel ni moja ya 

vipaumbele vyetu kuhakikisha kwamba mgodi huo utafika mahali uanze 

kufanya kazi. 

 Namshukuru pia ndugu yangu Mheshimiwa Maselle ameweka ombi lake 

la Kanegele kule, bado tunalifanyia kazi, tunajaribu kutafuta maeneo ya 

kuwatengea wachimbaji wadogo. Hivyo waendelee kuwa na subira tukiwa 

tunaendelea kutafuta maeneo ya wachimbaji wadogo. 

 

 

Niahidi kwamba Wizara kwa niaba ya Waziri wa Nishati na Madini 

tutaendelea kuwatafutia wachimbaji wadogo na kuwasaidia kuhakikisha 

kwamba nao wanajikwamua kiuchumi. 

 

Mheshimiwa Spika, michango imetolewa mingi, lakini naomba niseme tu 

kwamba, nilipokuwa namsikiliza Mheshimiwa David Kafulila, nikawa najiuliza 

maswali. Mheshimiwa David Kafulila yumo humu Bungeni kwa amri ya 

Mahakama, sasa kama Mahakama inakupa amri ya kukuwezesha kuwa 

Mbunge, halafu leo ikiamua kwamba fedha za IPTL zilipwe, unahoji na unataka 

umwingize Mheshimiwa Muhongo, wakati Muhongo hajaamua chochote, kwa 

kweli inasikitisha. (Makofi) 

 

 

Mheshimiwa Spika, lakini katika mchango wake ameongea jambo moja  

sensitive sana na lazima niliseme na ili iwe fundisho hata kwa wengine. Hii ni nchi 

yetu, tuna maamuzi yetu ya ndani, inasikitisha kuona Mheshimiwa Mbunge 

anashabikia Balozi wa Uingereza eti ameingia front kufuatilia mambo ya 

Tanzania na maamuzi ya Tanzania. (Makofi) 

 

Mheshimiwa Spika, Tanzania ni nchi huru baada ya mwaka 1961. 

Tanzania ilipoungana na Zanzibar mwaka 1964 ni Taifa huru linalofanya mambo 

yake lenyewe. Sasa zimekuwepo reports kwamba Balozi wa Uingereza 

amekuwa akijihusisha na kuratibu vikao mbalimbali katika Jiji la Dar es Salaam 

na Dodoma kinyume na utaratibu na hadhi ya kidiplomasia, vikao vyenye 

malengo na mikakati ya kuhujumu mipango ya maendeleo ya Serikali. Ushahidi 

huo upo na utakapohitajika utatolewa. (Makofi) 

Mheshimiwa Spika, inasikitisha na kuchukiza sana kuona Balozi wa Taifa 

kama Uingereza kufanya vitendo kinyume na maadili. Anahusishwa na 

kushawishi development partners  wasitishe misaada ya kibajeti kwa Serikali ya 

Tanzania. Binafsi siamini Balozi kama huyo anaweza  kufanya vitendo hivyo 

vinavyofanywa  na ofisi yake ya Ubalozi wa Uingeza.  

 

Mheshimiwa Spika, hivi karibuni Mkurugenzi Mkuu wa UNDP, Hellen Clark 

alikuja Tanzania, na inasadikika na ushahidi upo kwamba alitamka kwamba 

kwa mazungumzo yake na Balozi wa Uingereza wanafikiria kuishawishi Marekani 

isitoe fedha za MCC II.  

 

 

Waheshimiwa Wabunge, fedha za MCC II ndizo zilizojenga barabara 

Tanga, ndizo zimepeleka umeme Geita, ndizo zinajenga barabara Zanzibar, 

ndizo zinazofanya shughuli za maendeleo ambazo leo Wabunge tunajivunia na 

nchi yetu imepiga hatua katika maendeleo. Ukienda Namtumbo kule, Mbinga, 

barabara zote ni fedha za MCC. 

 

 

Mheshimiwa Spika, lakini ni aibu kwa Serikali ya Waziri Mkuu David 

Cameron  kwa Balozi wake kufanya uwakala  wa Benki ya Standard Chartered, 

kuishawishi  Serikali ya Tanzania ikope fedha ili zilipe madeni ya kampuni binafsi, 

jambo ambalo Mheshimiwa Rais Kikwete amelikataa kwa nguvu zote, Serikali 

yake haiwezi kubeba mzigo wa makampuni binafsi. Tunampongeza 

Mheshimiwa Rais kwa msimamo wa kizalendo na kuipenda nchi yake. (Makofi) 

 

 

Mheshimiwa Spika, chini ya Vienna Convention on Diplomatic Relations, 

Article Number 9. Serikali wakati wowote bila kuhojiwa maamuzi hayo inaweza 

kumtangaza mfanyakazi yeyote wa Ubalozi au Balozi (persona non grata) 

maana yake mtu huyu hatakiwi tena na nchi yake, isipomrudisha kwao, basi 

atanyimwa haki zote za kibalozi na baadaye kushitakiwa. 

Mheshimiwa Spika, kwa kuwa Diplomatic Immunity inawalinda Diplomats 

kushitakiwa kwa  uchochezi na kuvunja amani ya nchi, lakini Article number 41 

na 42 ya Vienna Convention  inawataka Diplomats wote waheshimu sheria za 

nchi na kanuni zake, kinyume chake Serikali inaweza kumfukuza Balozi ambaye 

anajihusisha na vitendo aidha vya kijasusi au mipango ya kuhujumu Serikali na 

ustawi wa nchi, ama vitendo vya uchochezi na uvunjifu wa amani na utulivu wa 

nchi au vitendo vyovyote ambavyo vipo kinyume na hadhi ya Balozi (activities 

incompatible with diplomatic status) kama ilivyojitokeza hivi karibuni kwenye 

vurugu za Mtwara. 

 

 

Mheshimiwa Spika, Serikali inamtaka Balozi wa Uingereza nchini ajipime 

kama anafaa na anatosha kuendelea kuwakilisha nchi yake ndani ya mipaka 

ya Jamhuri ya Muungano wa  Tanzania. (Makofi) 

 

Mheshimiwa Spika, Serikali inatambua na kuheshimu mahusiano ya muda 

mrefu kati ya Tanzania na Uingereza. Serikali inatambua mahusiano ya kikoloni 

baina ya iliyokuwa Tanganyika na Uingeza ambayo yalikoma mwaka 1961.  

 

Baada ya Muungano wa mwaka 1964 baina ya Tanganyika na Zanzibar 

na kuzaliwa nchi huru ya Jamhuri ya Muungano wa Tanzania, hivyo, Tanzania ni 

nchi huru na kwa namna yoyote ile hatutakubali kuburuzwa wala kuingiliwa na 

kuchokonolewa kwenye mambo yetu ya ndani yanayohusu ulinzi na usalama 

na maendeleo ya wananchi wetu. (Makofi) 

 

 

Mheshimiwa Spika, mwisho, tunaitaka Serikali ya Uingereza ichunguze 

tuhuma hizi dhidi ya Balozi wake na ichukue hatua mara moja ili kuepuka 

madhara zaidi ya kidiplomasia yanayoweza kukuzwa zaidi kwa kuendelea 

kuwepo kwa Balozi huyo. Pia, tunamtaka Balozi wa Uingereza nchini afike 

Wizara ya Mambo ya Nje na Ushirikiano wa Kimataifa kujibu tuhuma hizi. 

(Makofi) 

Mheshimiwa Spika, mtakuwa mnashuhudia matendo mengi 

yanaendelea, lakini nashukuru sana Mheshimiwa Kafulila leo ameweza kutoa siri 

ya mambo ambayo yanaendelea. Balozi anafanya vitendo ambavyo havina 

hadhi ya ubalozi. Deni la Standard Chartered ambalo inadai IPTL ni za 

makampuni binafsi yaliyokopeshana kwa utaratibu wao. Inakuwaje 

unailazimisha Serikali yetu sisi ikope pesa Standard Chartered ikalipie deni la 

kampuni binafsi?  Hiyo kweli inaingia akilini?  (Makofi) 

 

Mheshimiwa Spika, mengi yatasemwa kuhusu IPTL, sitaki kuongea kwa 

undani sana, lakini ninachosema ni kwamba Tanzania ni nchi huru, inatakiwa 

iheshimiwe, na kama wengine wataendelea na tabia hizi hatutasita kuchukua 

hatua. (Makofi) 

 

Mheshimiwa Spika, nitumie nafasi hii kumpongeza Prof. Muhongo, kwa 

kazi nzuri ambayo anaifanya kwa kutuongoza vizuri katika Wizara. Pia nitumie 

nafasi hii kumpongeza na kumshukuru sana Mheshimiwa Waziri Mkuu, kwa kazi 

kubwa ambayo anaifanya kutushauri na kutuongoza na sisi tunawaahidi 

Waheshimiwa Wabunge kwamba yale yote mliyoyaeleza katika michango 

yenu, imani yenu ambayo wameionesha kwetu tutaisimamia na tutafanya bidii 

kuhakikisha kwamba tunawasaidia wananchi wetu. 

 

Katika utekelezaji wa majukumu, yako mambo ambayo mnaweza 

mkatofautiana, lakini naomba nichukue nafasi hii kusema kwamba tuko makini 

na tunaheshimu kabisa shida za wananchi wetu na ndiyo maana tunafanya 

kazi usiku na mchana kuhakikisha kwamba, tunawasaidia. 

 

 

Mheshimiwa Spika, kuna suala la local procurement hasa kwenye eneo 

hili la local content.Tumeleta draft kwa Waheshimiwa Wabunge ili waweze 

kuweka maoni yao na tungependa na wadau wengine wote waweze 

kushirikiana na Serikali kuhakikisha tunaweka maoni mazuri ili tutengeneze sera 

hii ambayo itawawezesha wazawa kushiriki kikamilifu kwenye raslimali zetu za 

nchi yetu.  

Serikali hata siku moja haijawahi kukataza wawezekazi wa ndani kushiriki 

katika uchumi wao, ndiyo maana kwenye sera na sheria ya madini tumejitahidi 

kuhakikisha kwamba, ushiriki wa Watanzania unakuwa ni mkubwa na ndiyo 

maana asilimia 70 ya leseni zilizoko nchini zinamilikiwa na Watanzania. Lakini pia 

na leseni hizo zilizobaki zinamilikiwa na wawekezaji wa kigeni kwa maana ya 

faida kubwa ya nchi yetu kwamba tunahitaji pia uwekezaji wa kigeni ili kuweza 

kujenga uwezo wetu katika uwekezaji.  

 

Mheshimiwa Spika, napenda nichukue nafasi hii kusema kwamba, Wizara 

ya Nishati na Madini hata kidogo haijawahi kukataa kushirikisha Watanzania 

katika shughuli za uwekezaji na maneno yanayoandikwa mitaani, sisi tunaokaa 

Wizarani ndiyo tunaona. Hao ambao wanaandika maneno ya kuchonganisha 

tunakutana nao kwenye vikao, tunapanga mikakati ya kushirikiana.  

 

Kwa hiyo, niwatoe hofu Watanzania kwamba Serikali haina nia yoyote ya 

kuwanyima haki Watanzania kushiriki katika shughuli za uwekezaji hususani 

kwenye sekta ya nishati na madini. Hivyo, tunatoa wito kwa wote ambao 

wanataka kushiriki wafuate taratibu. TPDC ilikuwepo pale tenda zimetangazwa 

ambazo zimefungwa juzi, wangefuata utaratibu waweze kuomba vitalu. 

Kwenye madini pia tumeendelea kutoa leseni na tumeendelea 

kuwanyang‟anya hata wawekezaji wa kigeni ambao leseni zao hazi – perform 

na kuzigawa kwa wachimbaji wadogo.  

 

Mheshimiwa Spika, kwa hiyo niwahakikishie Waheshimiwa Wabunge 

kwamba, maeneo yote ya wachimbaji wadogo tutaendelea kufanya kazi kwa 

karibu nanyi ili tuendelee kutoa mafunzo zaidi ya wachimbaji wadogo, 

tuendelee kuwapa fedha za ruzuku na mikopo kupitia Benki ya Raslimali (TIB) na 

kutenga maeneo zaidi ya uchimbaji. 

 

Mheshimiwa Spika, baada ya kutoa maelezo haya naomba nimalizie kwa 

kusema Mungu Ibariki Afrika, Mungu Ibariki Tanzania. Naunga mkono hoja. 

(Makofi) 

SPIKA: Mhesimiwa Ole Sendeka. 

 

MWONGOZO WA SPIKA 

 

MHE. CHARLES P.J. MWIJAGE: Mheshimiwa Spika, Mwongozo! 

 

SPIKA: Aa, naanza kwanza na Mheshimiwa Ole Sendeka.     

 

MHE. CHRISTOPHER O. OLE – SENDEKA: Mheshimiwa Spika,… 

 

SPIKA: Mwongozo, maana yake naona unachukua vitabu! 

 

MHE. CHRISTOPHER O. OLE – SENDEKA: Mheshimiwa Spika, nimesimama 

kuomba Mwongozo wako… 

 

SPIKA: Sawa! 

 

MHE. CHRISTOPHER O. OLE – SENDEKA: Kwamba mara baada ya mimi 

kuchangia na Wabunge kadhaa, Mheshimiwa Kangi Lugola alisimama hapa na 

kuelekeza shutuma kwetu hasa baada ya kulitaja jina langu na kusema 

kwamba tulichokuwa tumeleta au tulichonacho kama ushahidi ni makaratasi 

ya kufungia mandazi au vitumbua. 

 

 

Mheshimiwa Spika, naomba nikuhakikishie kwamba, kauli hii kwa mujibu 

wa Kanuni zetu siyo sahihi. Lakini zaidi ya yote ili kuweka kumbukumbu vizuri na 

kwa kadri ya maelekezo yako, naomba nitoe karatasi 10 kama ushahidi mbele 

ya Bunge lako hili Tukufu juu ya maeneo niliyoyaeleza ya uhalifu wa rasilimali za 

nchi katika maeneo niliyoyataja kuanzia IPTL kuja TANESCO na maeneo 

mbalimbali ambayo nimeyasema.  

Naomba niseme ahadi ya Rais ya kuwapa wananchi eneo la Mererani 

nimeleta ushahidi huu hapa na nitaweka hapo mezani kwako, wa gazeti hilo 

ambalo Rais alitoa ahadi. 

Mheshimiwa Spika, ninathibitisha pia ukubwa wa eneo ambalo Tanzanite 

One imepewa, nitaweka mezani kwamba wamepewa kinyume cha sheria. Na 

kwa mujibu wa nyaraka hizi nitathibitisha kwamba leseni yao inachimba Marble 

na Graphite na siyo Tanzanite, wakati uhalisia ni kwamba wanachimba 

Tanzanite na hii ni research ambayo imefanyika pale pale Wizara ya Nishati na 

Madini. Nitatoa kuanzia barua ya Benki Kuu ya Tanzania inayothibitisha 

uhamishaji wa fedha hizo na katika jambo hili ninaendelea kusema kwamba 

ushahidi wangu wala siyo wa makaratasi ya kufungia mandazi. 

 

Mheshimiwa Spika, kwa hiyo, nitakupa karatasi 10 kama ushahidi hapa 

mbele yako na nitaendelea kutoa ushahidi utakaohitajika kama Kamati Teule 

itaundwa. Kama itashindikana uamuzi wowote utakaofanyika kama ni wa CAG, 

kama utakuwa ni wa Mkurugenzi wa TAKUKURU au chombo chochote, niko 

tayari kushiriki.  

 

Mheshimiwa Spika, nilichosimama kufuta ni kuthibitisha kwamba ushahidi 

tulionao juu ya uhalifu huu ninaouzungumza ambao nitautetea katika kipindi 

cha maisha yangu yote kwamba nilikuwa sahihi, naweka mezani kwako.  

 

Ninachoomba tu ni kwamba hili la TANESCO ambalo wahalifu wakubwa 

wamepandishwa madaraka, nitaomba photocopy ili niweze kuwa na nakala 

halisi. Hizi zingine nimepiga photocopy, lakini hiki kitabu kwa sababu ni kikubwa 

nitaomba wasaidizi wako wapige photocopy ili uone wale walioiba raslimali za 

nchi walivyopandishwa vyeo na wengine bado wamekalia viti kama Muhongo 

na Maswi. Nitathibitisha katika kitabu hiki, Ripoti ya Controller and Auditor 

General. Anayeguna, natoa ushahidi, simama pinga. 

 

SPIKA: Aa, Mheshimiwa unazungumza na mimi, unazungumza na nani? 

  

MHE. CHRISTOPHER O. OLE – SENDEKA: Mheshimiwa Spika, umesikia kelele 

hizo.  

SPIKA: Endelea kuongea.  

 

MHE. CHRISTOPHER O. OLE – SENDEKA: Sasa nataka niseme wala msitarajie 

kwamba mimi nitatoka nje, mimi ni mwenzenu, nitabaki hapa hapa, mimi ni 

mwana - CCM. 

 

SPIKA: Naomba uongee na mimi Mheshimiwa! 

MHE. CHRISTOPHER O. OLE – SENDEKA: Mheshimiwa Spika, naweka mezani 

kama ushahidi na kufuta kauli ya Mheshimiwa Kangi Lugola na nimhakikishie 

kwamba Richmond na watu wote na kashfa zote zilizoingia katika Bunge la Tisa 

na hili tumeshiriki na asione kama tumedandia. Tunazungumza kilicho haki na 

wala hatuta… naomba niwahakikishie… 

 

SPIKA: Sasa mwongozo siyo hotuba! 

 

 

MHE. CHRISTOPHER O. OLE – SENDEKA: Mheshimiwa Spika, sawa namaliza. 

Naomba niseme tu kwamba, kwa heshima yako na kwa Bunge lako Tukufu 

ninayaweka haya mezani. Tunataka fedha zirudi, hatuwezi kuhongwa ili fedha 

ziende Serikalini. Wanaoweza kuhonga ni wale wanaotaka kupeleka fedha nje 

ya Serikali. Kwa hiyo, naomba mliamini hili na Watanzania watapima wana akili 

zao. 

 

Mheshimiwa Spika, nashukuru, naomba wasaidizi wako waje. 

  

SPIKA: Niliagiza asubuhi maana na wenzako walisema wana ushahidi, 

unatakiwa kusaini hizo documents zako wewe mwenyewe kwa signature yako. 

 

MHE. CHRISTOPHER O. OLE – SENDEKA: Nimezisaini, kurasa zote!  

  

SPIKA: Ee usaini halafu hapa tunagonga muhuri wa kupokea. 

Mheshimiwa Mwijage tumia muda mfupi kwa sababu hatuna muda. 

MHE. CHARLES P. J. MWIJAGE: Mheshimiwa Spika, naomba mwongozo 

wako kwa kutumia Kanuni ya 68(7). Hii inafuatia maelezo aliyoyatoa 

Mheshimiwa Maselle, Naibu Waziri. 

 

Mheshimiwa Spika, mimi kama Mbunge nimewahi kupewa majukumu 

mengi katika kulinda mustakabali wa nchi hii, katika kuangalia amani na 

utangamano wakati wa kutafuta rasilimali. Katika hadidu za rejea nyingi 

ambazo nimewahi kupewa, nimekuwa nikiagizwa nichunguze kama kuna 

mkono kutoka nje unaowavuruga Watanzania.  

 

Nasikitika na nasikia uchungu, katika taarifa nyingi nimekuwa nikijaribu 

kutafuta kuangalia kama kuna mkono wa nje. Sasa Mungu ni mkubwa, 

inaonekana mkono wa kutoka nje unajileta wenyewe kusudi ushindi upatikane.  

 

Naomba mwongozo wako kama ushahidi aliotoa Mheshimiwa Maselle 

hapa utakuwa ni mojawapo wa vielelezo katika taarifa nyingi ambazo 

nimezileta mimi mwenyewe ofisini kwako kwa sababu Mungu ametaka 

kuonesha utukufu wangu na nguvu katika kutengeneza ripoti.  

Mheshimiwa Spika, naomba mwongozo wako. (Makofi) 

 

SPIKA: Haya tutajibu wakati unaofaa, ndivyo Kanuni inavyosema. 

Mwongozo hauhitaji kujibu saa hiyo hiyo, unaweza kujibu wakati unaofaa. 

Mambo aliyozungumza ni mazito kwa hiyo, siwezi kusema ninajibu nini, nitajibu 

wakati muafaka. Haya Mheshimiwa mtoa hoja, tunakupa muda wako wa saa 

moja. 

 

MJUMBE FULANI: Mwongozo wa Spika.   

 

SPIKA: Kanuni inasema Spika akiishata mtoa hoja hamuwezi kumu-

interfere tena, mwongozo utasubiri mpaka amalize. Sijui hata mwenye 

mwongozo ni nani, maana sijamuona!  Aa, Mheshimiwa Nchambi, baada ya 

kumaliza mtoa hoja.  

WAZIRI WA NISHATI NA MADINI: Mheshimiwa Spika, kwanza kabisa 

naomba nitoe shukrani za michango ya Wabunge wote waliokuwemo na 

waliotoka, michango yao tumeichukua. Wabunge 34 wametoa michango kwa 

kuongea na 85 kwa maandishi.  

 

 

Ninashukuru na yote waliyotupatia tutayafanyia kazi na ikibidi 

tutawapatia majibu kwa maandishi na nadhani nimuagize Katibu Mkuu hii kazi 

ya kuwapatia majibu iwe imekamilika ndani ya mwezi na mimi mwenyewe 

niyaone. Kama yale ya mwanzo hayakuletwa basi haya nitayaleta mimi 

mwenyewe. 

 

Nitoe shukrani kwa Kamati ambayo inafanya kazi nzuri. Naomba 

muendelee kutusimamia na kuweka maslahi ya taifa letu mbele. 

 

Mheshimiwa Spika, niongelee kidogo wenzetu waliotoka nje. 

Wamechangia baadae wameondoka, lakini kikubwa ambacho nilitaka 

kukifanya kama wengekuwa humu inabidi niahirishe sasa.  

 

(Hapa Wabunge waliguna) 

 

SPIKA: Hapana! Mheshimiwa Waziri, Bunge linaendelea, hawa si kwamba 

wametoka, walimaliza kuchangia. Kwa hiyo, Bunge linaendelea na hii iko 

kwenye Hansard na mambo yote ni lazima yajibiwe kwa mujibu wa Hansard 

yetu. Kwa hiyo, hakuna aliyetoka hapa, wapo. (Makofi) 

WAZIRI WA NISHATI NA MADINI: Mheshimiwa Spika, nashukuru. Katika hili la 

IPTL wanalolipigia kelele, mimi nina vithibitisho kabisa, watu wa upande wa 

Upinzani wamekwenda wamepewa fedha huko huko IPTL. (Makofi) 

 

Wengine wanasema documents wanaruka kwamba ni forgery, lakini 

CCTV imewaona wanaweka sahihi. Kwa hiyo, tungoje wakirudi, tungoje wakati 

ripoti ikiwa hapa.  

Mheshimiwa Spika, jambo la pili, namshukuru, sidhani kama napaswa 

kumshukuru, Mheshimiwa Mbowe anasema Wizara ni kubwa, ananionea 

huruma. Ukweli ni kwamba hanifahamu. Hii Wizara ni ndogo sana kwangu, kwa 

sababu huko nilikotoka kabla sijaja kuungana na nyie hapa, nilikuwa nasimamia 

mambo ya Sayansi, Teknolojia na Ubunifu ya Bara lote la Afrika. Sasa kweli 

Wizara utalinganisha na nchi 55? (Makofi) 

 

 

Kwa mambo yangu ya utafiti mimi nilikuwa nasimamia utengenazaji wa 

ramani za jiolojia na madini ya Afrika, nilikuwa President. Nimeacha juzi baada 

ya kuona niwatendee haki wataalam wa Afrika, siwezi kufanya kazi hizo wakati 

nina kazi hizi. Kazi nyingine niliyoacha ni kuwa Makamu wa Kutengeneza 

Ramani za Jiolojia na za Madini za Dunia nzima. Kwa hiyo, Mheshimiwa Mbowe, 

hii kazi kwangu ni ndogo na ni nyepesi sana. (Makofi) 

 

 

Mheshimiwa Spika, nije kwenye bajeti ya Upinzani: Hakuna bajeti na ndiyo 

maana wameondoka hapa kwa sababu walijua nitawauliza maswali mengi. 

Halafu tukubali kwamba, nchi yetu tunapoteza mwelekeo. Wakati bajeti ya 

Serikali inawekwa, mtu wa Upinzani anapaswa kuja na bajeti mbadala.  

 

 

Sasa mtu hawezi kuja amekusanya historia anakuwa kama detective 

anaandika vitabu vya James Hedley Chase, wale waliokuwa wanasoma zile 

novels. Zile ni novels za ki-detective, huyu aliiba hivi akafika hapa, akaenda. 

Hapa Mheshimiwa Mnyika tunataka bajeti mbadala. (Makofi) 

 

 

Mheshimiwa Spika, sasa kwa sababu CHADEMA hawana bajeti, CCM 

bajeti yake na ambayo labda huko aliko Mheshimiwa Mnyika naomba anisikilize 

kwa makini, tukionana tena wewe lazima uje na energy mix yako, yaani 

unataka kuzalisha umeme kutoka kwa vyanzo vipi?  

Sasa sisi tunayo, ukisema hatuna mwelekeo kwa leo, miaka 10, miaka 20 

ijayo tunataka kuzalisha umeme kutokana na gesi asilia, makaa ya mawe, maji, 

renewable energies (nishati jadidifu – jua, upepo, geothermal na vingine. 

(Makofi) 

Mheshimiwa Spika, tuna mambo ya generation, tumepiga hesabu ndiyo 

maana hana bajeti, ni mkusanyiko wa detective wa mtaani anaandika story tu. 

Hii generation sasa hivi nimesema uwezo wetu tuliono sasa hivi ni wa kufua 

umeme wa Megawati 1583, mwakani tunataka Megawati 3000.  

 

Lakini kama tumeamua tunakuwa nchi ya kipato cha kati ifikapo mwaka 

2025 ni lazima tuwe na Megawati zaidi ya 10,000. Sasa CHADEMA ongea kwa 

mahesabu, wewe unataka iweje? (Makofi) 

 

Mheshimiwa Spika, halafu tumepiga hesabu kwamba, tukigawana 

umeme wote tulionao sasa hivi nchini hapa yaani power per capita, kila mtu 

ana units 97, lakini mwakani tunataka tufike units 135 na tukiwa nchi ya kipato 

cha kati mwaka 2025 tukigawana ni lazima tufike siyo chini ya Megawati 5000. 

Sasa CHADEMA njoo na tarakimu za projections zako za umeme kwa sasa 

mpaka miaka hiyo. (Makofi) 

 

Mheshimiwa Spika, tuna mipango ya transmission kwamba, umeme 

tunaosafirisha kutoka Iringa kwenda kufika mpaka Bukoba unakuwa hauna 

nguvu kwa sababu tunasafirisha umeme kidogo kwa mwendo mrefu. Tuna 

projects za kututoa kwenye Kilovoti 220 kwenda Kilovoti 400. Lakini nchi zingine 

zimefika Kilovoti 800 hadi Kilovoti 1000. Sasa CHADEMA au Mnyika utasafirishaje 

umeme? (Makofi) 

 

Mheshimiwa Spika, tunataka kwenda kwenye accessibility. Tunapoongea 

sasa hivi tuko asilimia 36 ya Watanzania Bara wanatumia umeme na tumeomba 

CCM itupe malengo mengine, lakini ukweli tumeishajipa sisi wenyewe kwamba, 

itakapofika mwakani tunataka tuwe kati ya asilimia 40 na 45.  

Tukifika mwaka 2025 kama sisi ni nchi ya kipato cha kati ni lazima utumiaji 

wa umeme kwa Watanzania uwe zaidi asilimia 75. (Makofi) 

 

 

Mheshimiwa Spika, sasa hiyo ndiyo maana ya bajeti mbadala. Bajeti 

mbadala siyo kuja kutoa kesi kwenye archives unataka tuzijadili hapa. Kwa 

sababu nilikuwa na wasiwasi na Mheshimiwa Mnyika, kama alikuwa anaelewa 

vitu anavyovieleza au kama angalau alikuwa amewahi kufanya hesabu, bahati 

mbaya amekimbia nilikuwa nampatia hesabu ya kichwa. Ndugu zangu wote 

mlioko nje mnaweza mkaiandika na Wabunge humu kwa heshima zenu 

mkitaka mnaweza kuandika na msipotaka muache. Niwape swali nililotaka 

kumpatia? 

 

WABUNGE: Ndiyoo! 

WAZIRI WA NISHATI NA MADINI: Sawa! Sasa kwanza niongee kwa Kiswahili 

kama haelewi vizuri Kingereza. Kiswahili, unaandika Mnyika kwa kipeo cha nne 

+ Nne = Nne. Mnyika ni ngapi?  (Kicheko) 

 

Mheshimiwa Spika, labda nirudie tena; Mnyika to the power of Four + Four 

= Four. What is Mnyika?  

 

WABUNGE FULANI: Zero! 

 

WAZIRI WA NISHATI NA MADINI: Basi mtamjibu. (Makofi/Kicheko) 

 

Ndugu zangu mtu akisema kwamba hatujafanya kazi ni kitu cha ajabu 

sana. Mheshimiwa Maselle amewaeleza hapa kwamba, MCC I Tanzania 

tulifanya vizuri tukabaki.  MCC II tumeipata, ni nchi chache sana zimepata na 

mbali na hii ya REA, Mikoa ambayo itakuja kufaidika kwenye MCC (Mradi wa 

Marekani) Awamu ya Pili ni Singida, Shinyanga, Pwani na Tabora. Kwa hiyo, 

mbali ya miradi mliyonayo ya TANESCO ya REA nyie mnakuja kupata tena 

umeme mwingi kupitia mradi huo. (Makofi) 

Mheshimiwa Spika, msiponiona hapa kuanzia keshokutwa, tunaenda 

kujadili mradi wa Umoja wa Mataifa ambao unaitwa Nishati kwa Wote (Energy 

For All, 2030) yaani ifikapo mwaka 2030 wanataka dunia nzima kila mtu awe 

anatumia umeme. Tanzania imechaguliwa na sisi ndiyo tuliopeleka mawazo ya 

Bara la Afrika tukaungana na watu wa India na wa Norway tukaipeleka Umoja 

wa Mataifa na ndiyo tunaenda kujadili wiki ijayo.  

 

Sasa kama wenzetu hawa wanaamini tunafanya kazi, mimi nadhani kuna 

watu wengine hatuna sababu ya kubishana nao, tuwe tunawapuuza. (Makofi) 

 

 

 Mheshimiwa Spika, gesi asilia na mafuta: Napenda kurudia tena hakuna 

Mtanzania aliyezuiwa, hayupo wala hatujamzuia Mtanzania yeye akatafute 

kampuni waje naye akiwa na ubia hatujazuia, na tuna kampuni ya Watanzania 

ambayo tayari inafanya kazi na Wa-Australia na wote hata wao wenye 

kampuni hiyo walikiri kwamba hawana fedha, hawana teknolojia ndiyo maana 

wametafuta kampuni ya Australia wafanye nayo kazi.  

 

 

 Kwa hiyo ndugu zangu kama nia ya mtu ni kitalu, wewe njoo na 

wawekezaji mshindane. Lakini nataka kusisitiza tena haitatokea kwamba kuna 

mtu atapewa kitalu yeye na familia yake, haiwezekani! Na hii hata mtu aandike 

asubuhi na mchana, aimbe, haiwezekani! TPDC ndiye anayetuwakilisha, 

anawakilisha Watanzania wote tajiri na maskini, lakini hamna vitalu vya familia 

hapa. 

 Mheshimiwa Spika, sheria ambayo tunayoileta na nimeshaongea na 

wakuu wangu wote kwamba hii gesi iliyogundulika tusipokuwa waangalifu 

tunaweza tusifaidike. Ndiyo maana ni lazima tuwe waangalifu kwa sababu 

huyu mtu akivuna gesi, sasa tuamue je, hizo fedha kama kitalu ni chake ni 

fedha zake na familia yake, lakini kama ni za TPDC ni zetu wote, za Watanzania 

wote.  

 Kwa hiyo msidanganywe na hadithi yoyote na tutakuja hapa, sheria 

tunayoileta hapa ya sovereign fund ni kwamba zile fedha hata Hazina 

hawatazichukua zile fedha kwamba yamepatikana mabilioni tunaenda 

tunayamwaga yote pale Hazina, hakuna kitu kama hicho. Patatengenezwa 

mfuko maalum na fedha zile hazitatoka bila ya uthibitisho wa Bunge.   

 

Kwa hiyo Rais, Makamu wa Rais, Waziri Mkuu hakuna atakayetoa ruhusa 

kwenda kuchukua zile fedha, lazima Bunge litoe idhini. Kwa sababu hawa 

Wabunge ndiyo wanaowawakilisha wananchi. Tutaweka kwamba haziwezi 

kutolewa zote zig zag, itakuwa ni kwa percent kwa sababu sisi wenyewe 

tunajua ukimpa mtu hapa shilingi milioni mia moja ukasema tumia tuletee 

mrejesho ataonesha amezimaliza zote milioni mia moja.  

 

 

Kwa hiyo hatuwezi kufanya kosa kama hilo, itakuwa ni percent fulani kwa 

mwaka kusaidia bajeti kwa mwaka huo, fedha zingine zinatunzwa kwa ajili ya 

vizazi vinavyokuja na kusaidia uchumi wa  nchi utengemae, na ndiyo maana 

kama tunakuwa na sovereign fund ni hatari sana kuruhusu mtu na familia yake 

awe na kitalu. Haya yote ndiyo nilikuwa nataka ayaweke kwenye bajeti, sasa 

yakawa ni hadithi tu. 

 

 

 Mheshimiwa Spika, matumizi ya gesi: Kitu cha maana tunasema tutapata 

umeme baada ya mwezi mmoja hivi tutachagua kampuni itakayojenga 

kiwanda cha mbolea, tunataka kilimo chetu kiboreke. Tuna mpango tunataka 

kushirikiana na Algeria tusindike gesi ya mitungi tuipeleke hata vijijini huko ili 

ndugu zetu wa vijijini akina mama waachane na kuni na mkaa. (Makofi) 

 

 Madini; namshukuru Mheshimiwa Masele anafanya kazi nzuri, mnaona 

tunavyojitahidi. Lakini naomba nirudie tena, watu walioshikilia vitalu vikubwa 

hawaviendelezi wanapiga mahesabu ya kuviuza, tutawanyang‟anya kwa 

kufuata sheria.  

 Vilevile tunabadilika, nashukuru Mheshimiwa Hamad ameongea vizuri 

kwamba kweli pato kutokana na madini halipaswi kushuka wakati tu bei ya 

dhahabu imeshuka. Kwa hiyo na sisi hilo tumeliangalia tunataka kwenda 

kwenye madini ya aina nyingine kama tunasema technology metals ambayo 

yana thamani kubwa tunayatumia kwenye simu, tunayatumia kwenye 

kompyuta kwa hiyo hayo ndiyo tunataka kuanza kuchimba sasa. Upande wa 

madini tumefufua Shirika la STAMICO kwa sababu tunataka ndilo lisimamie 

Watanzania wote, lakini hatujakataza watu binafsi kuwa na migodi yao. 

 

 Mheshimiwa Spika, nilikuwa sipendi kuongelea mambo ya IPTL kwa 

sababu Mheshimiwa Waziri Mkuu alishatoa tamko na wote tukaafiki bungeni 

kwamba hii kazi tumuachie CAG na TAKUKURU halafu wailete hapa bungeni. 

Lakini kwa sababu mengi yameongelewa, nataka tu nitoe ufafanuzi mfupi 

kabisa. Kwanza hii document, niwaombe ndugu zangu Wabunge mimi 

mwenyewe kwenye hili sakata nimeonana na Balozi ambaye amehamia 

Kongo, Balozi huyu wa sasa nimeshakaa naye vikao.  

 

 

 Nimekaa vikao na Mawaziri wawili wa Uingereza na wote wanaafiki 

kwamba siyo jambo jepesi. Kwanza tukianza kuongea nao, wengine wanasema 

tuachane nayo, tuongee mambo yetu ya ushirikiano wa Kiserikali kwa sababu 

haya ni makampuni kwa makampuni yanapambana. Hilo la kwanza.  

 

 La pili, hizi documents kila mtu anajidai anakuja nazo hapa, mimi nina 

documents ambazo nikileta hapa karibu zinajaza gari moja. Nina documents 

ambazo zinaweza zikajaza kigari kimoja cha tani moja hivi.  

 

 Kwa hiyo mtu kukurupuka tu anakuja hapa anaongea anataka kuruka 

hewani ana ushahidi, ni watu ambao siyo makini na hivi ni vitu vya Mahakama, 

unaweza ukajidhalilisha bure, unajidhalilisha, labda wameshakupatia imprest, 

ukija kui-retire humu unajidhalilisha. Na hili Bunge jamani tujitahidi tusiwe 

financial mercenaries hapa.  (Kicheko/Makofi) 

Kwa mfano hii aliyoileta huyu sasa hivi anaiacha hapa ambayo inatoka 

Power of Attorney ambayo imetolewa na Mike Joseph Monterino, haiwezi 

kukubalika. Kwanza haina tarehe, haijasajiliwa popote nchini hapa. Kati ya hao 

waliowasilisha hapa mojawapo imeshakuwa fake na mimi nadhani siihitaji 

labda muiweke kwenye dust bin tu.  Kwa hiyo haya mambo ya kusema unaruka 

na document, mimi nadhani nina documents nyingi kuwazidi nyie wote ambao 

mnasema mna documents. Nina documents za IPTL, nina documents za 

MECMA, nina documents za VIP, za Standard Chartered, nina documents zote.  

 

Sasa mtu ambaye ana busara na hasa mwenye elimu nzuri huwezi 

ukakurupuka unakuja hapa umevimba kabisa una ushahidi na hapa siyo 

mahakamani na nashauri Bunge hili watu wasijaribu kulitumia vibaya na 

kuligeuza liwe Mahakama. (Makofi) 

 



Nakala ya Mtandao (Online Document) 

314 

 

 Mheshimiwa Spika na Watanzania wote mnaonisikiliza, IPTL historia yake ni 

ndefu ilitokea miaka ya 1990 enzi ya awamu ya Serikali ya pili wakati tulikuwa na 

ukame. Lakini wakati huo sheria na sera za nchi zilikuwa haziruhusu mtu binafsi 

kufua umeme, ilikuwa ni TANESCO peke yake. Kwa hiyo sera ikabadilishwa na 

sera ilivyobadilishwa, nadhani siku moja mlisikia ukame ukiwa mkubwa kweli 

kweli miaka ya mwanzoni ya 1990, aliyekuwa Waziri wa Mipango marehemu 

Kolimba ndiye alitumwa kwenda Malaysia kulishughulikia hili.  

 

 

 Sasa niwaeleze kitu ambacho kimeanza miaka ya 1990 mpaka leo hii eti 

tukijaribu kukitatua tukimalize kama Taifa twende mbele wengine hawataki kwa 

sababu ya mirija yao. Sasa niwathibitishie Watanzania mtu aje hapa na lori ya 

ma-documents na nini ni lazima kesi hii iishe. Kesi hii kutoisha madhara yake ni 

haya yafuatayo:-  Kwanza heshima ya Taifa inashuka chini kwamba hili ni Taifa 

ambalo kwanza ukienda kuwekeza huko utajiingiza kwenye migogoro ambayo 

haina mwisho. Halafu hawa watu wanaotupatia fedha wakitaka kutukomoa 

wanajishika kwa IPTL.  

 Sasa unaona hiyo ndiyo maana wewe kama ni mzalendo wa kweli 

huwezi ukaja hapa unang‟ang‟ana na IPTL usioijua.  Wote walioongea humu 

nawahakikishia hawajui mambo ya IPTL. Ni watu wamefungiwa chumbani 

wakakochiwa wakapewa, maana yake akapewa selective document. Mtu 

aliyempa document ni ile iliyokuwa inam-favour yeye. Kwa hiyo akachambua 

hizi, ushahidi huu, nenda. Lakini upande wa pili unaufahamu? Inabidi watu 

wengine kusema kweli itabidi nitakuja na ku-check vyeti vya watu hapa kidogo. 

(Kicheko) 

 

 

 Sasa baada ya IPTL kuingia nchini hapa, hadithi ni ndefu sana, lakini 

mwisho wake ni kwamba MECMA alikuwa na asilimia 70 na Rugemalira alikuwa 

na asilimia 30 (VIP). Mimi mwenyewe documents nilizonazo, hizo asilimia 70 na 

30 hawakubaliani, hawatambuani.  Ukimwambia VIP, MECMA walikuwa na 70, 

anasema hapana. Ukimwambia MECMA, VIP ilikuwa na asilimia 30 anasema 

hapana.  Hiyo nayo ni kesi inaweza ikakuchukua miaka miwili mitatu au zaidi. 

Kwa nini Bunge letu lipoteze muda kuongea kitu kama hicho. 

 

 

Ukiacha hao wanahisa hao, kwa hiyo hapa kitu ambacho kinaleta 

mgogoro na msemaji mmoja amegusia, hapa ipo TANESCO, hapa ipo IPTL. 

TANESCO inanunua umeme kutoka IPTL.  Lakini hawa wajanja ambao hawataki 

hii kesi isiishe wanazunguka na mikoba ya documents wanataka kuingiza 

TANESCO kwenye kesi za madeni ya IPTL. Ee, Profesa mwenzangu umenunua 

daladala, mimi napanda daladala yako kweli mimi nina haki ya kujiingiza 

kwenye madeni ulikokopa fedha kununua daladala? Ndiyo hawa wanataka 

kutuingiza huku.  

 

Halafu kitu kingine wanataka kutuingiza ambacho hakifai, sasa akatokea 

hii Standard Chartered, IPTL amekopa fedha huko ameshindwa kulipa, 

akajitokeza Standard Chartered akayanunua yale madeni. Hawa wajanja 

wanataka TANESCO na Serikali yetu iingie vilevile kwenye kesi ya Standard 

Chartered na IPTL kitu hakiwezekani.  

Ndiyo maana nasema usikurupuke na vitu usipovifahamu, ni aibu sana.  

(Makofi) 

  

 Kingine ambacho lazima tuelewane, sasa baada ya IPTL kuja hapa, 

mgogoro ulipoanzia sasa. IPTL ikaja ikajenga mitambo na sisi tuna ukame. IPTL 

ikasema sasa hii TANESCO ninavyoiona haina fedha nikiwauzia umeme 

ikishindwa kulipa nani atanilipa fedha zangu! Serikali kwa sababu ilikuwa 

inataka umeme ikaweka guarantee, lakini haikuweka guarantee kwenye 

madeni ya IPTL, iliweka guarantee kwenye mauziano ya umeme tu. Sasa 

wajanja wasiotaka kesi hii iishe wanataka kusema kwamba Serikali ilitoa 

guarantee kwa IPTL, kitu cha ajabu sana.  Sasa kilichofanya mgogoro ukaanza 

ilikuwa ni tariff, hawa IPTL wakasema kwamba wamewekeza shilingi milioni 

163.53, TANESCO ikakataa. Nasema lile deni langu mtalilipa, anasema ile 

internal rate of return, yaani namna ya kurudisha akawa anasema anataka 

asilimia 23.1, TANESCO wakakataa. Riba yeah!   

 

Kwa hiyo wakapelekana huko Uingereza, EXCED na EXCED ikakubaliana 

na TANESCO kwamba kweli fedha za uwekezaji equity ikapungua mpaka dola 

milioni 121.83 na ile riba ikapunguzwa mpaka 22.31. Sasa wakati ule walikuwa 

hawakuelewana ndiyo ikaanzishwa hiyo ESCRO. Vijana wengi ambao 

wanakwenda kwenye kompyuta, nendeni mtafute definition ya neno ESCRO. 

Maana yake watu wanaongea hapa wanasema fedha za umma, fedha za 

walipakodi, hawajui hata simple English.  

 

 

Fedha za ESCRO hizi ni fedha zilizowekwa baada ya hawa 

wafanyabiashara wawili kutokubaliana na zingeweza zikawekwa popote. 

Zingeweza kuepelekwa CRDB, NBC, siyo lazima ziende BOT. Kwa hiyo hapo 

ndipo ESCRO iliwekwa. Sasa ESCRO kuwekwa kama mtu hujui hizo fedha 

TANESCO imeambiwa badala ya kumlipa IPTL kwa sababu unao mgogoro, basi 

fedha zikae pale. Kwa hiyo hizo fedha ni za IPTL, yaani ni kitu ambacho ni rahisi 

kabisa, lakini mtu anataka kupotosha hapa anasema fedha za walipakodi, 

fedha sijui za wakulima, hakuna kitu kama hicho.  

Sasa unataka utumie umeme wa IPTL bure! Kama hutaki alipwe fedha 

hizo, unataka utumie umeme wake bure?   



Nakala ya Mtandao (Online Document) 

316 

 

  

Kwa hiyo toka ESCRO iwe established fedha zilizokuwa zimewekwa humo ndizo 

hizo wanazosema bilioni 200. Sasa maswali ya kujiuliza, nimeshasema hapa, 

namshukuru Mheshimwa Masele umesema, wote hao wa Upinzani 

wanafukuzana kwenda mahakamani kila siku, sasa huu ni uamuzi uliotolewa na 

Mahakama. Mwingine anasema eti tungengoja hukumu ya Uingereza, hiyo 

unadhalilisha Mahakama yetu. Wewe kama unataka kungoja unawahusudu 

kawangoje huko, lakini Mahakama yetu ni lazima isonge mbele.  

 

 Hii ni hukumu ya mwezi Septemba inasema hivi: Judgement ya 

Mahakama hii sikilizeni; ni kwa Kiingereza nitaitafsiri kidogo. That VIP has sold all 

its shares in IPTL to Pan African Power Solution and the former convince to the 

letter its 30 percent shares and rights title and interest in IPTL and any other 

interest connected to the shares including moneys or part their of which VIP is 

entitled in the Tegeta ESCRO account kept with the BOT. Haya maamuzi 

Gavana anaweza kuyazuia haya?  Muhongo anaweza kuyazuia haya?  Waziri 

wa Fedha anaweza kuzuia haya? 

 

 SPIKA: Kiswahili! 

 

 WAZIRI WA NISHATI NA MADINI:  Oo! Kiswahili ni kwamba Kampuni ya VIP 

imeuza hisa zake zote kwa kampuni ya Pan African Power Solution na kwamba 

hizo asilimia 30 sasa ni za hiyo Kampuni mpya na hii Kampuni mpya iliyochukua 

ina haki ya kila kitu ikiwemo na fedha za ESCRO. Hii ni hukumu ya Mahakama 

Kuu ya tarehe 5 Septemba, 2013. Kweli Bunge tunaweza kuburuzwa kuanza 

majadiliano ya hukumu ya Mahakama hapa na kila siku mnasema mihimili 

isingiliane! Sasa kama mtu alikuwa anapinga hii na wenye document 

hamjazuiwa nendeni Mahakama Kuu mkapinge. Siyo kuja hapa kupoteza 

fedha za walipakodi na muda wetu watu hapa walitaka kwenda kufanya vitu 

vya maana, kama unapinga Mahakama, nenda mahakamani siyo bungeni.  

 

 Mheshimiwa Mwenyekiti, nyingine inasema: “The provision liquidator shall 

handle over all the affairs of IPTL including the IPTL Power Plant to Pan African 

Power Solution which has committed to pay off all a legitimate creditors of IPTL 

and to expand the plant capacity to about 500 megawatts and sell power to 

TANESCO at a tariff between US six cents per unit in the shortest possible time 

after taking over the public interest.” 

 

 

 Inasema kwamba, yule aliyekuwa mufilisi amkabidhi huyo mnunuzi mpya 

Pan African Power Solution ambaye amekubali kulipa madeni yote yaliyokuwa 

IPTL.  Sasa kama wewe una boksi la ma-documents hapa una rafiki zako 

wanadai IPTL, yuko tayari mkamdai huko siyo Bungeni hapa, mkamdai huko, hii 

ni hukumu ya Mahakama.  Halafu amesema akipata atatoka sasa hivi ni 

megawatt mia moja anakwenda megawatt mia tano, anauza umeme kwa 

senti sita mpaka senti nane. Huu ndiyo unakuwa ufisadi au nyie mnaotetea 

ndiyo mnatetea ufisadi? (Makofi) 

 

Mheshimiwa Spika, kwa sababu umeme wa bei mbaya duniani kote 

unapatikana Tanzania ni kati ya senti thelathini na tano mpaka senti hamsini na 

tano kwa unit, American cents, hata huyu sasa hivi wanayemtuhumu na 

kumtukana sijui Singasinga, kwanza siyo uungwana huo.  

 

 Mheshimiwa Spika, mimi nimekulia pale Uhindini, siwezi kuwachukia 

Wahindi, Mtaa wetu ulikuwa unaitwa William Street, kwa hiyo sikuzoeni lugha ya 

kusema huyu ni Singasinga huyu ni chotara na huyu ni nani, hii lugha ya ajabu 

sana hii.  Hawa ni mafashisti, huwezi ukatumia lugha kama hiyo.  

(Kicheko/Makofi) 

 

 

Mheshimiwa Spika, sasa hawa wanaowashabikia, wanaowapa hayo ma-

document, wanatuuzia umeme wa bei ya chini kati ya thelathini na tano na 

hamsini na tano yeye anauza ishirini na sita nani mbaya hapo? Ni nani 

wanaoumwa nchi?  Kwa nini usiumwe nchi uwafuate hao uwaambie na wao 

washuke? Halafu hapa anataka kutupatia umeme wa senti sita mpaka nane, 

hizi imprest zingine muwe mnaziacha.  (Kicheko/Makofi) 

 

  Mheshimiwa Spika, sasa kuna mwingine akasema wanaosema 

wangengoja uamuzi wa Uingereza.  Ndiyo maana nasema, mtu akikufungia 

chumbani akakupa documents kama wewe ni mtu makini usiende nazo nje 

hovyo hovyo kabla hujazifanyia utafiti, ni lazima zitakuwa zinampendeza yeye 

huyo na utakuwa embarrassed, hata ukiongea unataka kupasuka itakuwa ni 

mtu unaonekana ni mediocrity  ya hali ya juu. 

 

Mheshimiwa Spika, kwanza TANESCO haijafungua kesi yoyote dhidi ya 

IPTL kule Uingereza sasa ingoje nini? TANESCO haijafungua kesi yoyote dhidi ya 

IPTL kule Exeed Uingereza, sasa unasema wangoje Mahakama wangoje nini 

hawajafungua kesi huko?  IPTL haina kesi yoyote dhidi ya TANESCO kule Exceed 

unataka ingoje nini?  Aliye na kesi kule ni Standard Chattered, ndiyo maana 

kukurupuka na karatasi mtaaibika.  

 

 Mheshimiwa Spika, je, ilikuwa ni halali fedha kutoka? Ilikuwa ni halali 

fedha kutoka? Jibu ni ndiyo uhalali wake kwanza ni hukumu ya Mahakama Kuu, 

Gavana angeacha kutoa fedha hizi angeshtakiwa, hawezi kukaidi amri ya 

Mahakama Kuu. Sasa unayekuja hapa na karatasi sijui na nini, labda itabidi tu-

check vyeti kusema kweli hapa.  (Kicheko/Makofi) 

Mheshimiwa Spika, ushahidi, kwa hiyo kuna hii Mahakama.  Ya pili, kama 

Mheshimiwa Masele na Mheshimiwa Naibu Waziri wa Fedha alisema, 

zimewekwa hapo kwamba mkikubaliana, mje mchukue hizo fedha.  Sasa 

wamekubaliana nani tena akazichukue? Kulikuwa na conditions mbili; ya 

Mahakama hiyo na yenyewe hiyo. 

 

Kukubaliana ndugu zangu acha niwaeleze ukweli ni kwamba, mpaka 

wakati fedha zinachukuliwa za Escrow zilikuwa bilioni mia mbili, lakini kutokana 

na mauziano ya umeme na capacity charge, IPTL ilikuwa inaidai TANESCO 

bilioni mia tatu sabini nukta nane, kwa sababu kuna wakati TANESCO haikulipa 

huko fedha.  Kwa hiyo, deni sasa hivi IPTL inaidai TANESCO bilioni mia moja na 

sabini nukta nane, sawasawa na dola milioni mia moja nne.  

 

 Mheshimiwa Spika, lakini kwa majadiliano yao kabla hawajawekeana 

sahihi na kwenda BOT kuchukua fedha, wamefanya yamepungua mpaka 

milioni sabini na tisa, sasa hapo ni kipi bora? Je, wakati fedha za Escrow 

zinatoka kodi zililipwa?  Mtu anakurupuka kodi zimeibiwa, zimefanya nini. 

 

Mheshimiwa Spika, aliyeuza 30% ya Hisa zake kwa IPTL ambaye ni VIP 

alilipa kwanza kodi, alilipa VAT za shilingi karibu bilioni 39.46. Akalipa ushuru wa 

stempu bilioni 1.27, akalipa capital gain ambayo ni Sheria mpya imeanza, 30% 

alilipa dola za Kimarekani milioni 24.2.  Kwa hiyo, yule aliyeuza thelathini 

amelipa, aliyeuza sabini, sasa hivi TRA inafanyia kazi kwa sababu haijakubaliana 

na kiwango kile walichosema wameuziana.  Sasa ni nani ametoroka kodi? 

 

Mheshimiwa Spika, halafu kuna kitu kizuri kabisa ambacho ni cha muhimu, 

walipokwenda pale kuchukua fedha kama Mheshimiwa Massele alivyosema, 

kwanza Gavana anasema umeniletea hukumu ya Mahakama sawa! Lakini 

niletee kithibitisho kwamba wewe na TANESCO mmekubaliana, wakaenda 

wakapeleka, bado Gavana akasema hapana, haitoshi, wewe ukishachukua 

hizi fedha, hivi kama kuna mwingine atakuja kutudai tutafanyaje? 

 

 Mheshimiwa Spika, ikawekwa kinga Serikali ina kinga, Wanasheria 

wanaifahamu indemnity ina kinga ambayo inasema chochote kitakachotokea 

baada ya hizo fedha kuchukuliwa atakayekuwa na jukumu la aina yoyote iwe 

kesi, iwe VAT, iwe nini huyu aliyenunua Pan African Power Solution ndiyo 

anahusika, sasa kuna wizi gani hapa? Kwa hiyo, nimalize kwa kusema kwamba 

tuheshimu maamuzi ya Bunge letu hili, tungoje CAG na TAKUKURU wafanye kazi. 

 

 Mheshimiwa Spika na Waheshimiwa Wabunge, nadhani inabidi tuwe 

waangalifu sana hapa, la sivyo hili Bunge litakosa hadhi.  Kesi ya kuanzia 1998, 

hii kesi imeanza mwaka 1998, hadi leo hii sisi tumeamua ni lazima iishe, hatuwezi 

kuwa tunalipa mabilioni kila mwaka.  

 

 Mheshimiwa Spika, sasa nije la Mererani hili ambalo Mheshimiwa Ole- 

Sendeka ameliongelea na ni mara ya nne, ya tano, mimi mwenyewe 

nimeongea na Mheshimiwa Rais alisema hajatoa ahadi. Sasa haya magazeti 

aliyonayo mbona magazeti yananiandika mimi vitu vingine ambavyo sijawahi 

kuvifanya, mambo ya ajabu.   Mimi ni mara ya kwanza kuandikwa kwenye 

magazeti, sasa ushahidi wa magazeti haukubaliki.  Rais alikataa na wala siwezi 

kupoteza muda wangu tena kumuuliza Mheshimiwa Rais swali hili, alishalikataa. 

 

Mheshimiwa Spika, hapa nimetengeneza ramani, ilikuwa inakuja 

kumwonyesha Mheshimiwa Ole- Sendeka lakini nakupatia.  Hii ya Mererani ina 

ugumu sana, tumeonesha hapa na vitalu, yeye anaweza kuwa anaongea, 

lakini watampatia ramani, hii waligawa haya maeneo mwaka 1987, Block A 

ilikuwa ni ya Kilimanjaro Mines Limited ya Ernest Masawe.  Halafu Block D ilikuwa 

ni ya Building Utilities, huo mwaka 1987, sasa hivi hii Block D, ina wachimbaji 

wadogo wenye leseni mia moja na thelathini na nane, leseni saba ndiyo 

zimelipa mrahaba kati ya mia moja na thelathini na nane na kwa miaka mitano 

zimelipa jumla ya kodi ya shilingi milioni ishirini na mbili tu.  

 

 Mheshimiwa Spika, halafu kuna kitalu cha Block D ambacho walipewa 

Arema mwaka 1987 na wenyewe wakazozana.  Kwa hiyo, niseme tu kwamba, 

sisi Wizara tumeamua tutalichukua hili, lakini kwa sababu tunajenga Taifa hili 

Mheshimiwa Ole-Sendeka ni mchochezi mkubwa na natoa hapa CD nakupatia 

na CD hii tumepatiwa na chombo chake alichokuwa anakitumia ni cha ITV. 

Nitaomba hii mpeleke kwenye Chama halafu chama kitapima kama kinataka 

kuwa na wanachama wa hadhi hiyo.  (Makofi) 

 

  Mheshimiwa Spika, na kusema nina wasiwasi vile vile nakupatia hapa, 

nimejaribu kwenda kutafuta, maana yake nimeona nikadhani ni mtu genius, 

anatusumbua kweli huyu, kwa hiyo, nimekwenda kuchukua matokeo, Ah! 

Wamenipatia hawa, matokeo ya Mtihani wake wa sekondari mwezi Mei. 

(Kicheko) 

 

 SPIKA:  Mheshimiwa... 

 

 WAZIRI WA NISHATI NA MADINI: Mheshimiwa Spika, nimalizie kuongelea 

mambo ya uwazi; ni kwamba, Serikali na Wizara tunajitahidi kuwa wawazi sana 

na nimalizie tu kwa kusema nawashukuru wote mliotoa michango. 

 

Mheshimiwa Spika, naomba kutoa hoja.  (Makofi) 

(Hoja iliamuliwa na Kuafikiwa) 

 

 SPIKA: Hoja imeungwa mkono, tunakwenda hatua nyingine! 

 

 WAZIRI WA FEDHA:  Mheshimiwa Spika, naafiki. 

 

MHE. CHRISTOPHER . OLE-SENDEKA:  Mwongozo wa Spika. 

 

KAMATI YA MATUMIZI 

 

 SPIKA: Ahsanteni.  Waheshimiwa tukae.  Kwanza mmevunja Kanuni 

nilishawaambia inapopita hii Siwa mnanyamaza.  Katibu! 

 

MATUMIZI YA KAWAIDA 

 

FUNGU 58- WIZARA YA NISHATI NA MADINI 

 

Kif. 1001 - Administration and Human  

     Resource Management...  ...  ...Sh.10,744,101,000/= 

 

 MWENYEKITI: Mheshimiwa Mwijage!  Naomba tuelewane, mshahara wa 

Waziri ni kwa mujibu wa Kanuni ya 101(3) na (4) ambacho kinasema Vyama 

vinavyohusika ndivyo vitakavyosema nani atasema kwa uwiano.  Kwa hiyo, 

wengine mnavyosimama hapa kama ni mshahara wa Waziri, nina majina 

yaliyoletwa na Vyama hapa Mheshimiwa Mwijage. 

 

 

 MHE. CHARLES J.P. MWIJAGE: Mheshimiwa Mwenyekiti, nakushukuru kwa 

kunipatia nafasi ili nishike mshahara wa Mheshimiwa Waziri huyu, hoja niliyonayo 

ni kwamba, mchango wangu wa maandishi...  

 

 MWENYEKITI: Hushiki mshahara unapata ufafanuzi. 

 

 MHE. CHARLES J.P. MWIJAGE:  Mheshimiwa Mwenyekiti, utanikumbusha 

baadaye, lazima niondoke nao.  (Kicheko) 

 

Mheshimiwa Mwenyekiti, katika mchango wangu wa maandishi 

nilizungumzia suala la corporate Social Responsibility, namna makampuni 

makubwa yanapoleta pesa nyingi katika kuungana mkono na jamii kule 

wanakofanya shughuli zake katika kuchimba madini na katika utafutaji na 

uchimbaji wa gesi. Nikaainisha kuwa ni pesa nyingi katika dola ambazo 

zinaingia nchini, dola milioni moja ukijumlisha zaidi inaweza kuwa ni dola milioni 

tatu, nimewasikia hata ndugu za Geita, ndugu zangu wa Kahama 

wanavyopata.  

 

Mheshimiwa Mwenyekiti, nizungumzie kwetu Mtwara na Lindi.  Hoja yangu 

ikawa ni kwamba, kwa kuwa hawa watu wanakuja wenye mapenzi mema na 

kwa kuwa shughuli ya uchimbaji wa madini, hatuwezi kwenda wote baharini 

kuchimba gesi, hatuwezi kupata nafasi kwa kujichomeka sasa, nikawa 

nimejenga hoja kwamba, ni kwa nini hawa wageni wanaokuja au Washirika 

wanaokuja, hizi pesa zao zisikusanywe na Serikali kwa furaha yake 

kuwahamasisha wananchi ikaweka nguvu zake basi wale ndugu zetu 

wanaokaa karibu na Ukanda wa gesi wakawezeshwa kuwekeza kwenye 

shughuli asilia.  

 Mheshimiwa Mwenyekiti, kwa mfano, wanaolima korosho wakaambiwa 

mwaka huu sulphur mtapewa bure, mbolea mtapewa bure, badala ya 

kushangaa zile meli zinazochimba gesi, wakaenda kulima korosho.  Kwa sababu 

watakuwa wakilima kwa ruzuku ya Serikali, basi kwenye soko la dunia wakawa 

na ushindani, wakazalisha korosho bora.   

 

Mheshimiwa Mwenyekiti, wakati Waziri anazungumza, hakutoa ufafanuzi 

kwa suala hilo na unajua uswahiba wangu na Mtwara ni mkubwa na wote 

wananisikiliza, ningependa kuona hao wazazi wangu, wazee wangu 

wanakwenda huko Madimba, mashambani wanalima korosho kwa tija.  

Nataka ufafanuzi.   

 

 NAIBU WAZIRI WA NISHATI NA MADINI – MHE. STEPHEN J. MASELE:  

Mheshimiwa Mwenyekiti, kwanza nimpongeze Mheshimiwa Mwijage kwa wazo 

zuri ambalo amelitoa.  Napenda kulihakikishia Bunge lako Tukufu kwamba, 

utaratibu huo tumeuanza rasmi baada ya kufanya vikao kwa mfano, kwenye 

Sekta ya Madini tumekubaliana kabisa na Halmashauri ya Tarime baada ya 

kuanza kutoza 0.3%, kwamba fedha hizi zitaelekezwa moja kwa moja kwenye 

miradi mahususi ya maendeleo na siyo kwa matumizi ya kulipana posho za 

vikao. 

 

Mheshimiwa Mwenyekiti, kwa hiyo, kwa spirit hiyo hiyo, tutafanya hivyo 

kwenye gesi ili fedha hizi ziweze kusaidia miradi mingine na tutafanya hivyo kwa 

kuwashirikisha Waheshimiwa Madiwani kwa ajili ya kutoa maamuzi ya 

vipaumbele vya miradi.  

 

 MHE. MURTAZA A. MANGUNGU:  Mheshimiwa Mwenyekiti, nakushukuru 

sana.  Pamoja na maelezo mazuri ambayo yametolewa na Mawaziri wote 

nataka kujua, tulizungumzia suala la umeme vijijini lipewe kipaumbele, sasa 

ninahitaji commitment ya Serikali kwamba kwa kipindi cha bajeti cha mwaka 

2013/2014, pesa hazikuweza kupatikana inavyotakiwa na nimemsikia Naibu 

Waziri wa Fedha amezungumza.  Sasa tunataka commitment ya Serikali 

kwamba, hizi fedha hazitokwenda katika channel nyingine na zitakwenda moja 

kwa moja REA ili vijiji vyote nchini vipate umeme hasa katika maeneo ya Lindi 

na Mtwara ambako tunatoa gesi inayokwenda kusukuma uchumi wetu.  

Nataka commitment ya Serikali, vinginevyo nitatoka na mshahara wa Naibu 

Waziri au Waziri. 

 

MWENYEKITI:  Mheshimiwa Waziri wa Fedha! 

 

 

 WAZIRI WA FEDHA:  Mheshimiwa usitoe mshahara, commitment kama 

ilivyo ilivyoelezwa na Mheshimiwa Naibu Waziri ni kwamba, commitment ipo na 

hivi tunavyozungumza sasa hivi Wizara ya Fedha tayari imesha-deposit thirty 

eight billion kati ya 97 na Jumatatu tuna deposit eighteen billion na hizo zingine 

tutakuwa tunamalizia.  Kwa hiyo, commitment ipo na fedha zote zilizobakia 

zitakwenda REA.  Ahsante. 

 

 MWENYEKITI:  Kwa maana hiyo unasema kwamba, fedha za mwaka 

2013/2014 ambazo hazikupatikana zinapatika ndivyo unavyosema? 

 

WAZIRI WA FEDHA: Ndiyo. 

 

MWENYEKITI:  Tunaendelea Mheshimiwa Eugine Mwaiposa. 

 

MHE. EUGINE E. MWAIPOSA:  Mheshimiwa Mwenyekiti, nikushukuru kwa 

kunipa nafasi.  Wakati nilipokuwa nimechangia kwenye Hotuba ya Mheshimiwa 

Waziri, nilimwomba sana wakati wa kuja kuhitimisha, atuletee majibu kuhusu 

mradi wa Kilwa Energy, kampuni ambayo inashughulika na kutathimini na kulipa 

wananchi ambao wanatakiwa kupisha mradi wa gesi. 

 

Mheshimiwa Mwenyekiti, Mradi huu ni kwamba umechukua maeneo 

mengi, umeanzia kwenye maeneo ya Lindi, Pwani, Dar-es-Salaam kwenye 

maeneo ya Mbande, Chamazi, Mkuranga, lakini hata kwenye Jimbo la Ukonga; 

mradi huu umepita katika maeneo ya Kivule, Majohe, Ulongoni, Mongolandege 

hadi Kinyerezi. 

 Mheshimiwa Mwenyekiti, Mradi huu umechukua muda mrefu, ni kwamba 

ulianza mwaka 2011 na wananchi wameshindwa kabisa kuendeleza maeneo 

yao wakisubiri kulipwa, lakini hata juzi tu mwaka huu mwanzoni, Kampuni hii 

imekuja ikiwa inataka kuwalipa wananchi shilingi milioni mbili kwa nyumba 

yenye vyumba vinne, lakini kuna ghorofa moja nalo walikuwa wanataka kulipa 

shilingi milioni sita. 

 Mheshimiwa Mwenyekiti, huu nilimweleza Mheshimiwa Waziri kwamba ni 

uonevu na wanatakiwa kwa kweli walipwe sawasawa fedha ambazo 

zitawawezesha kununua kiwanja na kwenda kujenga.  Kwa hiyo, nataka tu 

Mheshimiwa Waziri hebu awaambie wananchi wa maeneo haya, nini hatima 

yao na Mradi huu wa upanuzi wa Mradi wa Gesi. 

 

 MWENYEKITI: Mheshimiwa Naibu Waziri! 

 

 

NAIBU WAZIRI WA NISHATI NA MADINI   (MHE. CHARLES M. KITWANGA):  

Mheshimiwa Mwenyekiti, naomba nimjibu Mheshimiwa Waziri kama ifuatavyo:- 

 

Kwanza tufahamu kwamba Kilwa Energy ni Kampuni binafsi, lakini pamoja 

na kwamba ni Kampuni binafsi nchi yetu inaongozwa na Sheria, tutambue tu 

kwamba ni vyema mali hizi za Watanzania ni lazima zifanyiwe valuation na 

valuer anayefahamika na zile values zitakazopatikana sisi kama Wizara 

tutasaidia ku-push kuhakikisha kwamba values ambazo zitakuwa 

zimetambuliwa na valuer wa Serikali au anayetambuliwa na Serikali ndio 

zitakazolipwa. 

 

 MWENYEKITI: Ahsante. Mheshimiwa Kapteni John Komba! 

 

 

 MHE. KAPT. JOHN D. KOMBA: Mheshimiwa Mwenyekiti, Mheshimiwa Waziri 

ni rafiki yangu sana na tunawasiliana sana. Kila akiandika maagizo yake huko 

na mimi nayapata, lakini ajabu leo nimesikitika kwenye hotuba yangu tangu 

jana naangalia Nyasa sioni kabisa.  Waziri Masele umefika nyumbani kwangu na 

mke wangu amekupikia ugali wewe. (Kicheko) 

 

 Nyasa sioni giza tupu, Mbinga mwisho. Halafu na yule mliyemchagua kuja 

kutengeneza umeme kule, yule Msri-Lanka, tangu nimwone Disemba, 

sijamwona sasa miezi sita na wewe mwenyewe katika hotuba hakuna kabisa, 

je, mmefuta Nyasa? Naomba mnieleze nifanikiwe kujua, nisipofanikiwa kujua 

wewe rafiki yangu leo nisamehe sana. Nitachukua ugali wako. 

 

 MWENYEKITI: Haya Mheshimiwa Naibu Waziri ilimradi sio shilingi, basi ugali 

utakula mwenyewe. (Kicheko) 

 

 

 NAIBU WAZIRI WA NISHATI NA MADINI   (MHE. CHARLES M. KITWANGA):  

Mheshimiwa Mwenyekiti, sio kwamba tumetaja kila sehemu.  Nilivyokuwa nikijibu 

hoja za Wabunge hapa nilisema kwamba REA namba mbili ipo kwenye Mikoa 

yote, Wilaya zote na ile Kampuni unayosema ilivyokuja ilifanya survey, 

ilivyomaliza survey ikatambua sehemu, ukiziona zile mambo walizoweka au 

itawekwa nguzo ama transfoma. 

 

 Mheshimiwa Mwenyekiti, anachofanya sasa hivi ni kuagiza vifaa. Sasa 

vifaa vitakapofika, atakuja huko, ataanza mara moja. Sasa hivi ameagiza vifaa 

na usiwe na wasiwasi nimezungumza naye tena jana baada ya kuwa 

umenieleza na amehakikisha kwamba kwa kufikia katikati ya mwezi Juni 

atakuwa yuko site kule. 

 

 Mheshimiwa Mwenyekiti, tukumbuke kwamba Mkandarasi huyo huyo 

anafanya kazi kwenye Mkoa mzima.  Yawezekana ameanzia sehemu nyingine 

akija kuelekea katika eneo lako, usiwe na wasiwasi atafika na kufikia tarehe 30 

Juni, 2015, Mradi lazima uwe umekamilika.  Umesikia commitment ya Waziri wa 

Fedha. 

 

 MWENYEKITI: Na fedha mmemwambia mnapewa. Haya Mheshimiwa 

Suleiman Nchambi! 

 MHE. SULEIMAN M. N. SULEIMAN:  Mheshimiwa Mwenyekiti, nashukuru kwa 

fursa. Kwa kuwa Jimbo la Kishapu ni miongoni mwa Majimbo ambayo 

yamepata fursa ya kupata umeme wa REA katika Kata na Vijiji vingi sana na 

pengine hata kuwazidi Wabunge wote hapa, sasa nahitaji tu ufafanuzi kwa 

Waziri, wananchi wa Kishapo wa Kata ya Songwa, Mondo, Bubiki, Mwakipoya, 

Shagihiru, Mwasanga mpaka Mwamalasa, wanayo hamu kubwa sana ya 

kuona umeme huo unawaka kwa haraka.  

 

 Sasa nahitaji ufafanuzi tu kwa Mheshimiwa Naibu Waziri, je, yupo tayari 

kuja Kishapu kuwaeleza wananchi ni lini utawaka kwa sababu wana mbuzi 

nyingi sana wamemuandalia? 

 

 MWENYEKITI: Hiyo inakuwa kama rushwa hivi.  Mheshimiwa Naibu Waziri!  

 

 

 NAIBU WAZIRI WA NISHATI NA MADINI  (MHE. CHARLES M. KITWANGA): 

Mheshimiwa Mwenyekiti, nimhakikishie tu Mheshimiwa Mbunge, yeye ni jirani 

yangu, basi wakati nikielekea Jimboni kwangu nitapita nile huyo mbuzi, lakini 

usidhani kama hiyo ni rushwa. 

 

 MWENYEKITI: Mmekubaliana kula mbuzi. Mheshimiwa Annie Kilango! 

 

 MHE. ANNE K. MALECELA:  Mheshimiwa Mwenyekiti, nililokuwa nataka 

kulizungumza amelizungumza Mheshimiwa Mangungu kwa hiyo, sina lingine. 

Ahsante sana. 

 MWENYEKITI:  Ahsante kwa kuniokolea muda. Mheshimiwa Huvisa! 

  

 

 MHE. DTK. TEREZYA P. L. HUVISA: Mheshimiwa Mwenyekiti, ahsante sana 

kwa kunipa nafasi.  Pamoja na mambo mazuri sana anayofanya Profesa na 

Wizara, naomba anipe commitment kwa sababu sasa hivi wanasayansi 

wamegundua kwamba mercury inayotumika katika kuchenjua dhahabu ni 

tatizo kubwa inaleta minamata disease. 

 

 Ni lini sasa Wizara itaanza kuwa na mkakati maalum wa kuelimisha 

wachimbaji wote hasa wadogo wadogo wanaotumia zebaki katika kuchenjua 

dhahabu? 

 

 MWENYEKITI: Mheshimiwa Naibu Waziri. 

 

 NAIBU WAZIRI WA NISHATI NA MADINI (MHE. STEPHEN J. MASELE): 

Mheshimiwa Mwenyekiti, ni kweli kwamba mercury ama zebaki ambayo ndiyo 

inatumiwa zaidi na wachimbaji wadogo wa dhahabu ina madhara makubwa 

ya kiafya na hasa wanapotumia kwenye vyanzo vya maji. 

 

 Serikali imekuwa ikitoa mafunzo mara kwa mara kwenye maeneo 

mbalimbali nchini ya namna bora ya kutumia kemikali hizi hasa kuepuka 

kutumia kwenye maeneo yenye vyanzo vya maji. Hivi sasa Serikali ipo katika 

utaratibu wa kuiondoa mercury na kuwahamasisha kwa kuwafundisha 

wachimbaji wadogo waweze kutumia kemikali aina ya cyanide ambayo 

yenyewe baada ya matumizi inapoachwa wazi kwenye uwazi mkubwa ina 

evaporate. 

 

Mheshimiwa Mwenyekiti, kemikali hii baada ya kumulikwa na jua kwa 

masaa kadhaa, inapotea kwenye hewa na inakuwa haina madhara ya kiafya 

kama ambavyo mercury yenyewe inaweza kukaa muda mrefu kwenye ardhi 

na kuleta madhara ya kiafya.  Hivyo Serikali tunafanya mafunzo na 

tumeshaanza ku-introduce cyanide kwenye matumizi ya wachimbaji wadogo. 

 

 MWENYEKITI: Ahsante. Mheshimiwa Goodluck Ole-Medeye! 

 

 MHE. GOODLUCK J. OLE-MEDEYE: Mheshimiwa Mwenyekiti, nakushukuru 

sana. Kwanza, naomba tu niseme kwamba, nampongeza Mheshimiwa Waziri 

na timu yake yote, lakini kilio changu ni kama cha Mheshimiwa Komba, 

wananchi wa Jimbo langu Halmashauri ya Wilaya ya Arusha walipopata ile 

nanihi ya kwamba, Vijiji vyao vyote vimeingizwa kwenye Mradi, walifurahi sana, 

wakashangilia na wakawa wanamsifu sana Mheshimiwa Profesa Muhongo. 

 Sasa Mradi ulikuwa uanze mwezi Aprili, kwa maana ya kuanza kujenga 

njia wakaambiwa subiri mpaka katikati ya Mei, haijaanza! Sasa tumeambiwa 

subirini mpaka mwezi wa Sita, sasa nataka kujua kwa sababu mtakwenda kesho 

kutwa kwenye Halmashauri Kuu ya Wilaya na kwa vyovyote vile watataka 

kujua. Wananchi wa Mirongoine kule chini Oljoro, Oldonyo Sambu na Bwawani 

kwamba ni lini ujenzi wa njia utaanza kule kwao ili nao waweze kupata umeme 

na kuishi kama wanadamu wote wanaoishi karne ya 21. 

 

 MWENYEKITI: Mheshimiwa Naibu Waziri! 

 

 

 NAIBU WAZIRI WA NISHATI NA MADINI (KITWANGA C. MUHANGWA): 

Mheshimiwa Mwenyekiti, nimthibitishie tu Mheshimiwa Ole-Medeye kwamba 

Mkandarasi ameshafika kule na ana taarifa hiyo, amefanya survey, baada ya 

survey, akaenda Wilaya zingine, ameagiza vifaa. Mara vifaa vitakapofika tu 

kwa maana ya vikombe, nyaya, nguzo, transfoma ataanza mara moja kusimika 

zile nguzo. Nimhakikishie tu kwamba kufikia tarehe 30 Juni, mwaka kesho 

atakuwa ameshakamilisha, Mkoa mzima wa Arusha. 

 

 MWENYEKITI: Mheshimiwa Moshi Suleimani Kakoso! 

 

 MHE. MOSHI S. KAKOSO: Mheshimiwa Mwenyekiti, nashukuru sana kunipa 

nafasi hii. Katika mchango wangu wa maandishi nimezungumzia juu ya tatizo la 

umeme katika Vijiji vya Kata ya Kabungu, Kata ya Mpandandogo, Kata ya 

Mwese, Kata ya Karema, Ikola kwenye Ukanda wa Ziwa. Vijiji vyote hivyo 

kwenye hizo Kata hakuna umeme unaopatikana. 

 

 Mheshimiwa Spika, nataka kujua, Serikali ina mpango upi wa kuhakikisha 

Vijiji hivyo vilivyopo kwenye hizo Kata tisa, vinapata huduma ya umeme kupitia 

Wakala wa REA. 

 MWENYEKITI: Mheshimiwa Naibu Waziri! 

  

 NAIBU WAZIRI WA NISHATI NA MADINI   ( MHE. CHARLES M. KITWANGA): 

Mheshimiwa Mwenyekiti, Mheshimiwa Kakoso anafahamu kabisa kulikuwa na 

matatizo katika hilo eneo, lakini kwa sasa hivi tumezungumza na Mkurugenzi wa 

REA, ni kati ya maeneo machache ambayo yalifanyiwa makosa, Vijiji vyake hivi 

alivyovitaja vitajumuishwa katika awamu hii ya pili. 

 

 MWENYEKITI: Mheshimiwa Dkt. Mponda! 

 

 MHE. DKT. HAJI  H. MPONDA: Mheshimiwa Mwenyekiti, nakushukuru kwa 

kunipa nafasi. Katika mchango wangu wa maandishi niliuliza Wizara mambo 

yanayohusiana na Sekta ndogo ya Gesi asilia na mafuta. 

 Mheshimiwa Mwenyekiti, Mradi ule wa Gesi wa Mtwara umetupa 

mafundisho mengi sana na tumegundua kosa mojawapo ambalo Serikali 

wamelifanya ni ushirikishaji wa wananchi na mawasiliano. Sasa kule kwetu 

Ulanga, umefanyika utafiti wa Gesi na Mafuta, utafiti huu ulifanywa na Kampuni 

ya Swala, Swala wote wawili wa Australia na Tanzania. 

 

 Mheshimiwa Mwenyekiti, Preliminary results zinaonesha kuna mafuta na 

gesi nyingi itapatikana pale, lakini mpaka sasa hivi hakuna mawasiliano wala 

habari, wananchi wameanza kukaa na utete, tutaishi vipi, itakuwaje?  Twende 

system ile ile ya wenzetu Mtwara Gesi na kadhalika.  Naomba sasa Mheshimiwa 

Waziri utupe ufafanuzi je, ni lini mnatupa majibu haya na kwa namna gani 

mtaanza kuwashirikisha wananchi katika uchimbaji wa gesi na mafuta hayo? 

 

MWENYEKITI: Mheshimiwa Naibu Waziri! 

 

NAIBU WAZIRI WA NISHATI NA MADINI  ( MHE. CHARLES M. KITWANGA):  

Mheshimiwa Mwenyekiti, kwenye Kasma hii akiangalia kifungu namba 229900, 

tumetenga hela nyingi sana za kutosha kwa ajili ya utoaji wa habari pamoja na 

utoaji wa elimu, kwani tumejifunza vizuri sana na yale yaliyotokea Mtwara. 

Nimhakikishie tu kwamba, baada ya bajeti hii kupita, tutafanya hiyo shughuli ya 

kuweza kuwapa taarifa wananchi na kuwashirikisha. 

 

MWENYEKITI: Mheshimiwa Hamad Rashid Mohamed. 

 

MHE. HAMAD R. MOHAMED: Mheshimiwa Mwenyekiti, wakati nikichangia 

nilimwomba Waziri atufafanulie kwamba, hili bomba la gesi haliwezi kuwa white 

elephant kutokana na takwimu walizotupa za idadi ya gesi kitakachofika, 

kilichopo sasa hivi ambacho tayari kimeshahakikiwa na gesi ambayo 

haijahakikiwa na hasa tukitilia maanani kwamba Watanzania wote 

wanategemea umeme utakuwa rahisi sana kama gesi itaweza kufika Dar-es-

Salaam na hata bei ya umeme Zanzibar ni kubwa sana.  Mategemeo yetu 

makubwa ni kwamba hii itatusaidia, lakini hiki kiwango cha gesi ambacho kipo 

sasa hivi, ambacho kimehakikiwa na bomba linalojengwa, uwiano wake ni 

mdogo sana, nataka ufafanuzi wa hilo. 

 

MWENYEKITI: Mheshimiwa Profesa! 

 

WAZIRI WA NISHATI NA MADINI: Mheshimiwa Mwenyekiti, ni kweli, ni swali 

zuri na nashukuru. Ni kwamba ili pipe ikimalizwa kujengwa, capacity yake ni 784 

milion cubic feet per day. Yaani mita za ujazo milioni 784, lakini kitaalam sio 

kwamba zote zinaanza kupita siku hiyo, kwa hiyo, inakuwa ni gradual. Kwa hiyo, 

hapa tunaanza kusema kwamba, gesi ya sasa haitoshi ambayo ni karibu 130 

milioni lakini tutakwenda tunaongeza mpaka tufike kiwango cha juu. 

 

Mheshimiwa Mwenyekiti, sasa nyingine ya kuongeza ni ipi?  Hata leo 

asubuhi wale wa kule Mtwara walikuja ofisini, tumewaambia wachimbe visima 

vingine na vya Songosongo hivi, mahali ambapo gesi imeshagundulika waweze 

kuchimba Visima vingine kusudi walete gesi nyingine zaidi ya hii ambayo 

inayopatikana sasa.  Kwa hiyo, nina uhakika kwamba haitakuwa idle tutaweza 

kupata gesi ya kutosha. 

 

MWENYEKITI: Mheshimiwa Dkt. Augustine Mrema! 

MHE. DKT. AUGUSTINE L. MREMA: Mheshimiwa Mwenyekiti, nakushukuru 

kwa kunipa nafasi hii ili niweze kumshukuru sana Mheshimiwa Waziri Profesa 

wetu. Tangu nimechaguliwa kuwa Mbunge wa Jimbo la Vunjo, tulikuwa na 

umeme hafifu, unakatikakatika kila siku. Kata ya Kirua Vunjo, Mashariki, 

Magharibi; Marangu Mashariki na Magharibi, Mamba Kaskazini na Kusini, Mwika 

Kaskazini na Kusini pamoja na huko Kahe. 

 

Mheshimiwa Mwenyekiti, lakini nilikwenda kwake, nimemlilia, namshukuru 

sana kwa uungwana wake na wamejenga substation pale Himo Makuyuni na 

tangu kile Kituo kimefunguliwa cha kusambaza umeme tatizo hilo halipo tena. 

(Makofi) 

 

Mheshimiwa Mwenyekiti, la pili, ni kuhusu magaidi kule Vunjo 

wanaoharibu transfoma. Nilikupigia simu sijui ulikuwa Ulaya kule, hawa jamaa 

waliharibu transfoma kule Kawawa Kilema chini na Himo Makuyuni, lakini kwa 

maelekezo yako transfoma zile ziliwekwa na mambo yakaenda vizuri.  (Makofi) 

 

Sasa ninachokuomba sasa na ufafanuzi wako, nina Vijiji hapa, 

Sangesangeni, Boria, Rau Riva, Mawala, Ngasini, Matala, Kiomu, Kilichokindo na 

Lotima na vingine.  Sasa ningeomba program yake Mheshimiwa ili amalizie ile 

kazi aliyokwishaanza na zile nyaya zinakuwa na matatizo kidogo na vikombe na 

ningependa awaambie watu wa Vunjo hivi exactly kuweka umeme ukihitaji 

unalipia shilingi ngapi? Maana yake naona bei zina-fluctuate. 

  

 Lakini baada ya hayo nakupongeza, kaza buti, njia ina misumari, wala 

usiogope, sisi tunakupenda, mimi nakuunga mkono ndio sababu nimebaki 

humu ndani. (Makofi) 

 

 MWENYEKITI: Ahsante.  Mheshimiwa Profesa. Mheshimiwa Waziri! 

 WAZIRI WA NISHATI NA MADINI: Mheshimiwa Mwenyekiti, namshukuru 

sana Mheshimiwa Mrema, ni kweli kwamba anafuatilia kwa karibu sana, huwa 

tunawasiliana nadhani wapiga kura wako wazidi kukupatia kura nyingi zaidi. 

 

 Mheshimiwa Mwenyekiti, ni kweli kwamba yale ya mwanzo tumeyatatua, 

haya mapya umeyaleta, nikuthibitishie kwamba hivyo vifaa vikombe na nini, 

vyote sasa hivi TANESCO haina tatizo na Mheshimiwa General Manager 

Mramba ananisikia hapa,  ni kwamba, baada ya wiki mbili tutakuja kuwasiliana 

na wewe kwamba tumetatua tatizo hilo au mipango ya kutatua ni ipi? 

Tutawasiliana na wewe baada ya wiki mbili. 

 

 MWENYEKITI:   Kifungu kinaafikiwa! 

 

 WAZIRI WA NISHATI NA MADINI: Mheshimiwa Mwenyekiti, samahani 

kuhusu la bei.  Bei ile ya Vijijini ni laki moja na sabini na saba elfu, lakini 

tumesema kwamba hata watu wa Mjini wengine unakuta watu wako peri-

urban, unakuta watu wamekaa pembeni ya Mji, lakini maisha ukiyaona ni kama 

wanavijiji, kwa hiyo, wale nao tumesema walipe bei kama Wanavijiji na hiyo ni 

kwa Tanzania nzima. 

 

Naomba nirudie hii kwa sababu kuna Mameneja wa TANESCO nadhani 

wananisikia vizuri, tumewaelekeza kwamba kuna wananchi wetu raia wapo 

pembeni mwa Mji, lakini wale watu walikuwa Vijijini, Miji inapanuka, hizo 

Halmashauri zikaongeza eneo, lakini yule mtu ukimwangalia maisha yake ni ya 

kulima, ni ya kufuga, kwa hiyo, hao wasitozwe bei ya watu wa Mjini, hao ni bei 

ya Vijijini. Hivyo ni sh. 177,000, kama ni REA phase II ni hizo sh. 27,000/=. 

 

(Kifungu kilichotajwa hapo juu kilipitishwa na Kamati ya Matumizi bila 

mabadiliko yoyote) 

 

Kif. 1002 - Finance and Accounts…  …  …  Sh. 2,057,854,000/= 

Kif. 1003 - Policy and Planning…  …  …  … Sh. 3,855,186,000/= 

Kif. 1004 - Internal Audit Unit…  …  …  …  ...Sh. 1,204,538,000/= 

Kif. 1005 - Legal Services…  …  …  …  …  …Sh. 4,126,464,000/= 

Kif.1006 - Government Communication  

                 Unit…  …  …  …  …  …  …  …  … Sh. 2,627,105,000/= 

Kif.1007 - Procurement Management  

   Unit…  …  …  …  …  …  …  …  …  Sh. 1,315,768,000/= 

Kif.1008 - Environment Management  

    Unit…  …  …  …  …  …  …  …  …  …Sh. 698,126,000/= 

Kif.1009 - Management Information  

   System…  …  …  …  …  …  …  …  Sh. 1,589,651,000/= 

(Vifungu vilivyotajwa hapo juu vilipitishwa na Kamati  

ya Matumizi bila mabadiliko yoyote) 

 

Kif. 2001 - Minerals …  …  …  …  …  …  …  Sh. 46,814,920,000/= 

 

MHE. RIDHIWANI J. KIKWETE: Mheshimiwa Mwenyekiti, kwanza nikushukuru 

na pia niendelee kumpongeza Waziri kwa mambo mazuri anayoendelea 

kutufanyia.  

 

Mheshimiwa Mwenyekiti, la kwangu lilikuwa ni jambo la Lugoba, katika 

leseni zilizotolewa Lugoba… 

 

MWENYEKITI: Mheshimiwa Mbunge, tukifika hapo ni lazima utuambie ni 

item gani unayozungumzia, siyo jumla tu. Kama hujajiandaa nimwite Huvisa 

utarudi tena. Kama hujajiandaa Mheshimiwa Jafo! 

 

MHE. SELEMANI S. JAFO: Mheshimiwa Mwenyekiti, nataka ufafanuzi katika 

kasma namba 270300 ambayo ni Current Grant and Non Financial Public Units 

(Academic Institution). Ambapo hapa najua kwamba hii inazungumzia suala 

zima huenda na Chuo cha Madini.  Sasa kwa bahati mbaya hapo katika 

mwaka huu wa fedha hakuna fedha kabisa, nataka kupata ufafanuzi katika 

eneo hilo. 

 

MWENYEKITI: Hata mimi naweza kukuambia andika na vitabu vyote 

viandikwe ni sh. 4,971,699,000/= ilikuwa omitted na addendum ipo. Mheshimiwa 

Mtutura! 

 

MHE. MTUTURA A. MTUTURA: Mheshimiwa Mwenyekiti, nakushukuru sana. 

Haja yangu ni kupata ufafanuzi tu katika subvote number 270200. Takribani 

miaka miwili iliyopita kifungu hiki kimekuwa kikiongezeka kwa kiwango kikubwa 

sana. Mwaka huu kimeongezeka zaidi ya mara nne. Naomba ufafanuzi juu ya 

kifungu hiki. 

 

NAIBU WAZIRI WA NISHATI NA MADINI  (MHE. CHARLES M. KITWANGA): 

Mheshimiwa Mwenyekiti, kifungu hiki kitatumika kulipia gharama za shughuli za 

TET ambayo tunaiendeleza sasa hivi pamoja na ada za wanachama katika 

Jumuiya za Kimataifa kama vile SEMIC pia zitatumika kulipia PDAC, ICGLR, IGF, 

KIMBLEY, IDPA, ADIUS na INDABA. Ni shughuli nyingi sana za Kimataifa ambazo 

zimewekwa kwenye kifungu hiki. 

 

MHE. RIDHIWANI J. KIKWETE: Mheshimiwa Mwenyekiti, samahani kifungu 

chenyewe hatujafika, ni mambo ya Eastern Zone. 

MWENYEKITI: Sawa, Mheshimiwa Dkt. Huvisa! 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 2004 - Tanzania Diamond Sorting  

   Agency (TANSORT)…  …  …  …  …Sh. 2,306,258,000/= 

 

MHE. CHARLES P. MWIJAGE: Mheshimiwa Mwenyekiti, nipo Kifungu 220700 

rental expenses, hawa watu ni wale watalaam wa kuchambua vito na almasi, 

inaonekana mwaka huu wametengewa sh. 65,800,000/=.  Nataka kujua kutoka 

kwa Serikali hawa watu tatizo lao kubwa ni mahali pa kufanyia shughuli zao, 

ikiwa ni kutoa ushauri, kuchambua hivyo vito, lakini na kuwezesha wale 

wanaoouza na kuuziana waweze kufanya shughuli hiyo. 

 

Mheshimiwa Spika, naiona hii pesa ni ndogo, itatosha kwa shughuli 

lengwa ninayoizungumzia ambayo ninaijua? 

 

MWENYEKITI: Umeiona, Naibu Waziri! 

 

NAIBU WAZIRI WA NISHATI NA MADINI  (MHE. STEPHEN J. MASELE): 

Mheshimiwa Mwenyekiti, ni kweli fedha hii ukiitazama ni ndogo, lakini kwa 

sababu shughuli za TANSORT ndiyo zimeanza tutakuwa tukiongeza katika bajeti 

inayofuata lakini kwa sasa hivi zinaweza kutosha kwa sababu tumewapatia ofisi 

katika jengo la Wizara na tunakusudia kuendelea kupanua shughuli zao na 

kuongeza ofisi katika maeneo mengine ya nchi. 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 2005 - Eastern Zone …  …  …  …  …  … Sh. 1,977,989,000/= 

 

MHE. RIDHIWAN J. KIKWETE: Mheshimiwa Mwenyekiti, nazungumzia kifungu 

cha 229900 other expenses, je, hizi pesa zilizotengwa ni pamoja na kutatua lile 

suala la Lugoba? 

 

MWENYEKITI: Kwenye other expenses shilingi milioni tano. Naibu Waziri! 

 

NAIBU WAZIRI WA NISHATI NA MADINI - MHE. CHARLES M. KITWANGA: 

Mheshimiwa Mwenyekiti, fungu hili siyo kwa kazi hiyo, hili ni maalum kwa ajili ya 

kushughulikia gharama za mazishi ya Watumishi watakaopatwa na misiba. 

(Kifungu kilichotajwa hapo juu kilipitishwa na Kamati ya Matumizi bila 

mabadiliko yoyote) 

 

MWENYEKITI: Huwezi kuuliza mara mbili, ufafanuzi ni mara moja tu. 

Tunaendelea! 

 

Kif. 2006 - Western Zone…  …  …  …  …  … Sh. 1,350,836,000/= 

Kif. 2007 – Lake Zone …  …  …  …  …  …  …Sh. 1,679,295,000/= 

 

(Vifungu vilivyotajwa hapo juu vilipitishwa na Kamati  

ya Matumizi bila mabadiliko yoyote) 

 

Kif. 2008 – Northern Zone…  …  …  …  …  ...Sh. 1,677,877,000/= 

 

MHE. GOODLUCK J. OLE-MEDEYE: Mheshimiwa Mwenyekiti, kasma 411100, 

katika mwaka uliopita current year 2013/2014 kasma hii ilitengewa shilingi milioni 

hamsini na inaonesha kwamba ni ujenzi ambao ungefanyika. Naelewa ofisi ya 

Kanda ya Kaskazini bado ipo kwenye ofisi ya kupanga, kama ni mradi ulikuwa 

umeanza wa ujenzi, maendelezo ya ujenzi huo yanakuwaje kwa sababu 

naamini milioni 50 haziwezi kujenga jengo. 

 

MWENYEKITI: Mheshimiwa Naibu Waziri umekiona! 

 

NAIBU WAZIRI WA NISHATI NA MADINI - MHE. STEPHEN J. MASELE: 

Mheshimiwa Mwenyekiti, kifungu hiki kinatumika kwa ajili ya ukarabati mdogo 

wa Ofisi za Madini kwenye Kanda ya Kaskazini na siyo ujenzi. 

 

MWENYEKITI: Lakini hakina hela? 

 

 

NAIBU WAZIRI WA NISHATI NA MADINI-MHE. STEPHEN J. MASELE: 

Mheshimiwa Mwenyekiti, kwenye randama yetu tuna milioni 15. 

 

MWENYEKITI: Nafikiri wamechanganya hapo kati ya kifungu 411000 

wamechanganya na 411100, hivyo Hazina muangalie. 

 

(Kifungu kilichotajwa hapo juu kilipitishwa na Kamati ya Matumizi bila 

mabadiliko yoyote) 

 

Kif. 2009 - Sourthen Zone …  …  …  …  …  ..Sh. 1,025,526,000/= 

 

MJE. JUMA A. NJWAYO: Mheshimiwa Mwenyekiti, ahsante. 

MWENYEKITI: Waheshimiwa Wabunge, kwa mujibu wa kanuni ya 28(5) 

naongeza muda. 

 

 

MHE. JUMA A. NJWAYO: Mheshimiwa Mwenyekiti, subvote 2009, kifungu 

kidogo 220100, office and general supplies and services. 

Mheshimiwa Mwenyekiti, huko nyuma Kanda hii ya Kusini shughuli nyingi 

zilikuwa zinafanyika katika ofisi ya Mtwara tu, lakini hivi sasa… 

 

MWENYEKITI: Sijakusikia umesema? 

 

 

MHE. JUMA A. NJWAYO: Mheshimiwa Mwenyekiti, nimesema subvote 

2009, chenye heading ya southern zone, item namba 220100, Office and 

general supplies and services. Ninachosema ni kwamba, huko nyuma shughuli 

hii ya Kanda ya Kusini zilikuwa zinafanyika zaidi Mtwara, lakini sasa shughuli 

zimeongezeka, kuna pia ofisi ya Nachwingea inafanya shughuli hizi kwa 

pamoja. 

 

Mheshimiwa Mwenyekiti, ukiangalia, Mtwara tu peke yake mwaka jana 

na ilitengewa 85,300,000, lakini sasa wakati ofisi imepanuka kuna sub office 

somewhere Nachingwea, inatengewa milioni 33,780,000. Nataka Waziri 

anihakikishie hivi hela hizi zitatosha, hazitasumbua shughuli na wafanyakazi 

hawa kuathirika? 

 

NAIBU WAZIRI WA NISHATI NA MADINI - MHE. STEPHEN J. MASELE: 

Mheshimiwa Mwenyekiti, ni kweli fedha zilizotengwa mwaka jana ni nyingi kwa 

sababu kulikuwa na manunuzi ya vifaa, lakini mwaka huu wa fedha vifaa vile 

vinaendelea kutumiwa, hivyo fedha zilizotengwa ni sahihi na zitatosha. 

 

MHE. JOSEPHAT S. KANDEGE: Mheshimiwa Mwenyekiti, nakushukuru, nipo 

subvote 230400. Pesa iliyotengwa mwaka jana ilikuwa ni sh. 72,790,000 na 

mwaka huu ni sh. 39,750,000, nikiamini kwamba pesa hizi haziwezi kutosha hasa 

ukizingatia kwamba magari haya yatahitaji kusafiri na kufika mpaka Kalambo 

ambako hakuna umeme, vijiji vinapaswa vifikiwe vingi. Kwa nini fungu hili 

limepungua kiasi hiki? 

 

 

NAIBU WAZIRI WA NISHATI NA MADINI - MHE. STEPHEN J. MASELE: 

Mheshimiwa Mwenyekiti, Wabunge watakumbuka kwamba, Wizara yetu 

imeongeza Kanda zingine, hivyo hivi sasa kiasi hiki kitahudumia kanda hii tu na 

Kanda ya Mheshimiwa Kandege ina kifungu chake. 

MWENYEKITI: Haihusiki, hii ni Mtwara na Nachingwea. Mheshimiwa 

Mtutura! 

 

MHE. MTUTURA A. MTUTURA: Mheshimiwa Mwenyekiti, item ambayo 

nilikuwa nataka kuuliza imeshaulizwa na Mheshimiwa Njwayo. 

 

MWENYEKITI: Ahsante, Meshimiwa Huvisa! 

 

MHE.DTK. TEREZYA L. HUVISA: Mheshimiwa Mwenyekiti, nami ni item hiyo 

hiyo, lakini nasisitiza tu kule kwetu... 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 2010 - Central Western Zone …  …  …  Sh. 1,368,838,000/= 

Kif. 2011 - Central Zone …  …  …  …  …  … Sh. 1,295,292,000/= 

 

 (Vifungu vilivyotajwa hapo juu vilipitishwa na Kamati  

ya Matumizi bila mabadiliko yoyote) 

 

 

Kif. 2012 - Southern Western Zone…  …  …  Sh. 1,093,204,000/= 

 

MHE. DKT. MARY M. MWANJELWA: Mheshimiwa Mwenyekiti, nakushukuru. 

Nipo kwenye subvote 2012, kasma ya 230700, routine and repair of office 

equipment’s and appliances. Nataka kujua kwa nini mwaka huu imetengewa 

kifungu zero wakati mwaka jana na mwaka juzi kilitengewa na hii ina-apply the 

same katika hii kasma ya juu hapa. Naomba maelezo. 

 

MWENYEKITI: Mmekiona? Hebu rudia umesema? 

 

MHE. DKT. MARY M. MWANJELWA: Mheshimiwa Mwenyekiti, nipo kwenye 

subvote 2012, kasma ya 230700, ambayo inasema routine maintenance and 

repair of office equipment and appliances. Nataka kujua kwa nini mwaka huu 

imetengewa zero wakati mwaka jana na mwaka juzi ilitengewa na hii ina-apply 

the same kwenye kasma ya 230600, kwa sababu tuna Katavi na Mbeya na tuna 

madini kule, nataka kupata maelezo. 

 

 

NAIBU WAZIRI WA NISHATI NA MADINI – MHE. CHARLES M. KITWANGA: 

Mheshimiwa Mwenyekiti, akiangalia kifungu 230400, pesa hizo zitapatikana 

hapo. 

MWENYEKITI: Kuna error ya kuweka kifungu namba siyo yenyewe, 

naomba mwangalie kifungu hicho. 

 

MHE. JOSEPHAT J. KANDEGE: Mheshimiwa Mwenyekiti, nakushukuru. 

Naamini hapa sasa ndiyo penyewe. Kifungu 230400, fungu hili limepungua 

kutoka milioni 104 kwenda mpaka milioni 60, katika maelezo yangu nilitarajia 

sasa vijiji vingi sana vitahitaji kufikiwa Kalambo. Kwa fungu hili kupungua kiasi hiki 

na magari yatahitajika kutembea vijiji vingi, kwa nini pesa hii imepungua kiasi 

hicho? 

 

 

NAIBU WAZIRI WA NISHATI NA MADINI-MHE. STEPHEN J. MASELE: 

Mheshimiwa Mwenyekiti, kifungu hiki ni cha madini siyo cha umeme. 

 

MWENYEKITI: Eleza tena vizuri. 

 

NAIBU WAZIRI WA NISHATI NA MADINI-MHE. STEPHEN J. MASELE: 

Mheshimiwa Mwenyekiti, hapa tunazungumzia kifungu ambacho kinahusu ofisi 

za madini na kifungu hiki kinatumika kulipia matengenezo ya magari, pikipiki, 

jenereta, kununua vilainishi, vipuri vya magari vinavyohitajika, lakini ni kwa ajili ya 

shughuli za ofisi za madini na siyo shughuli za umeme. 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

Kif. 2013 -  Lake Victoria Eastern  

    Zone…  …  …  …  …  …  …  …  … Sh. 1,370,850,000/= 

 

MHE. ALPHAXARD K. LUGOLA: Mheshimiwa Mwenyekiti, nipo kwenye 

kasma 229900, other operating expenses, naona kuna milioni tano. Nimeona 

niulizie hii kasma kwa sababu hii Lake Victoria Eastern Zone ambayo ni subvote 

2013 inaonekana kwamba ni zone mpya ambayo inatuhusu sisi. Kwa kitu 

ambacho ni kipya halafu other operating expenses ni milioni tano, mimi sielewi 

kama watatoka kwenye huo upya. Nataka maelezo kama kweli hii milioni tano 

inatosha. 

 

MWENYEKITI: wewe uliza ni ya kazi gani, maana yake wewe unaulizia 

kutosha kama hujajua? 

 

NAIBU WAZIRI WA NISHATI NA MADINI-MHE. STEPHEN J. MASELE: 

Mheshimiwa Mwenyekiti, napenda nimjibu kaka yangu Lugola kwamba kifungu 

hiki ni kwa ajili ya kuhudumia inapotokea misiba ya wafanyakazi. Hivyo 

hatuombei wafanyakazi wetu wafiwe, kwa hiyo zinatosha. 

(Kifungu kilichotajwa hapo juu kilipitishwa na Kamati ya Matumizi bila 

mabadiliko yoyote) 

 

MWENYEKITI: Kwetu kulikuwa na dispensary ilikuwa ni hospitali ya binafsi, 

ikawa watu hawaendi, akasema hakuna biashara hapa.   (Kicheko) 

 

Kif. 2014 - Lake Nyasa Zone …  …  …  …  …Sh. 1,080,000,000/= 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 3001 – Energy and Petroleum…  …  …Sh. 34,119,774,000/= 

 

 MWENYEKITI:  Mheshimiwa Mwaiposa na Mheshimiwa Jafo, anza 

Mheshimiwa Mwaiposa! 

 

 MHE. EUGINE E. MWAIPOSA:  Mheshimiwa Mwenyekiti, niko kwenye kifungu 

kidogo cha 229900, other operating expenses.  Katika hii program ya 30 

inaonekana kwamba ni program muhimu sana ya kusambaza umeme na 

kuendeleza umeme.  Kwa hiyo, naona kifungu hiki katika miaka iliyopita kilikuwa 

kimetengewa bilioni 17.8; mwaka uliofuata ilitengewa bilioni 18, lakini mwaka 

huu imetengewa bilioni mbili tu.  Sasa nataka kujua ni kwa nini kiasi hiki 

kimeshuka kwa kiwango hicho.  

 

 MWENYEKITI:  Mheshimiwa umekiona?   

 

 WAZIRI WA NISHATI NA MADINI:  Mheshimiwa nimekiona.   

 

 MWENYEKITI:  Sasa toa maelezo.    

 

 WAZIRI WA NISHATI NA MADINI:  Mheshimiwa Mwenyekiti, kifungu hiki 

tulikuwa tunaweka pesa kwa ajili ya kulipia IPTL ile capacity charge.   Sasa 

kuanzia mwaka huu bilioni 12 zile tulizokuwa tunalipa zimetoka.  Kwa hivyo, 

ndiyo sababu inashuka namna hiyo.  (Makofi) 

 

 MWENYEKITI:  Mheshimiwa Jafo!  

 

 MHE. SELEMANI S. JAFO:  Mheshimiwa Mwenyekiti, ahsante. Nataka 

kupata ufafanuzi katika kasma ndogo 220900 – training foreign ambayo 

ukifanya ulinganisho mwaka huu imeshuka ukilinganisha na mwaka jana kwa 

milioni 100.  Sasa najua Idara hiyo ni Idara ambayo tunatarajia kwamba 

tuchukue vijana wetu waende nje kwa ajili ya kupata mafunzo mapya kwa ajili 

ya suala zima la gesi. Sasa nataka kujua kwa nini wakati tunaingia katika 

changamoto kubwa sana ya rasilimali gesi, lakini suala la mafunzo ya nje, pesa 

zinapungua. Ahsante. 

 

 MWENYEKITI:   Ahsante.  Mheshimiwa Naibu Waziri!   

 

 NAIBU WAZIRI WA NISHATI NA MADINI  (MHE. CHARLES M. KITWANGA):  

Mheshimiwa Mwenyekiti, tukumbuke kwamba tumekuwa tukisaidiwa na 

wafadhili mbalimbali.   Kwa hivyo, tunapopata msaada na sisi huku inakuwa ni 

nafuu kwetu, ndiyo sababu hasa hasa. 

 

 MHE. DKT. HENRY D. SHEKIFU:  Mheshimiwa Spika, kifungu hicho hicho, 3001 

kifungu kidogo 270400, Current Grant to Non Financial Public Units, 

imeongezeka kutoka  bilioni 12kwenda bilioni 23 kuna nini? 

 

 NAIBU WAZIRI WA NISHATI NA MADINI (MHE. CHARLES M. KITWANGA):  

Mheshimiwa Mwenyekiti, kwanza hizo pesa hazitoshi.  Hapa ni hela zinazotolewa 

kwa TPDC ili iweze na yenyewe kuanza kuchoronga utafuta wa mafuta.  Kwa 

hela hii bado haitoshi.  Kwa hiyo, tunaanza kidogo kidogo na mwaka kesho 

atarajie Mheshimiwa Mbunge tutaongeza zaidi.    

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

MIPANGO   YA   MAENDELEO 

 

FUNGU 58 – WIZARA YA NISHATI NA MADINI 

 

Kif. 1008 – Environment Management Unit    …  …  …   Sh.   0 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 2001 – Minerals…  …  …  …  …  …  … Sh.  28,172,170,000/= 

 

 MHE. ALIKO N. KIBONA:  Mheshimiwa Mwenyekiti, nashukuru kwa kunipa 

nafasi.  Niko kwenye kasma 3160, hapa nimeona Kiwira Coal Mine.  

 

Mheshimiwa Mwenyekiti wewe ni shahidi, tumeimba wimo wa Kiwira Coal 

Mine, sasa ni mwaka nne na wananchi wa kule Ileje, Kyela na Rungwe katika 

eneo hili wangependa kauli ya Mheshimiwa Waziri, pesa iliyotengwa hapa 

shilingi bilioni tano ni kwa ajili ya shughuli gani?  Je, mgodi huu unakwenda 

kuanza?  Ahsante sana.   

 NAIBU WAZIRI WA NISHATI NA MADINI (MHE. STEPHEN J. MASELE):  

Mheshimiwa Mwenyekiti, ni kweli fedha zilizotengwa ni kidogo, ni kwa ajili ya 

matayarisho baada ya Serikali kurejesha rasmi mgodi huu wa Kiwira na 

utakumbuka kwenye fedha zilizotengwa kwenye bajeti iliyopita zilikuwa ni nyingi 

kwa sababu tulikuwa tunalipia na kuurejesha rasmi. Kwa hiyo, fedha hizi 

zitatumika kwa ajili ya matayarisho ya awali ya kuelekea kuanza shughuli za 

uzalishaji umeme katika Mgodi wa Kiwira.  

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 2002 – Madini Institute …  …  …  …  …Sh.  3,200,000,000/= 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 2003 – Research and Laboratory  

      Services…  …  …  …  …  …  …   Sh. 2,000,000,000/= 

 

 MHE. MTUTURA A. MTUTURA:  Mheshimiwa Mwenyekiti, katika hotuba, 

kifungu namba 3001, Subvote 3121 katika hotuba ya Mheshimiwa Waziri.  

 

 MWENYEKITI:  Ngoja kwanza.  Hebu sema kifungu gani? Rudia. 

 

 MHE. MTUTURA A. MTUTURA:  Subvote 3121.   

 

 MWENYEKITI:  Aaah hatujafika.   

 

(Kifungu kilichotajwa hapo juu kilipitishwa na Kamati ya Matumizi bila 

mabadiliko yoyote) 

 

Kif. 3001 – Energy and Petroleum …  …  Sh. 923,805,000,000/= 

 

 MHE. MTUTURA A. MTUTURA:  Mheshimiwa Mwenyekiti, naulizia kifungu 

namba 3121.  Katika hotuba ya Mheshimiwa Waziri alieleza kwamba ujenzi wa 

msongo wa kilovoti 220 ndiyo utakaojengwa kutoka Makambako kwenda 

Songea.  Sasa hapa naona maelezo ni kwamba msongo utakaojengwa ni wa 

kilovoti 132.  Naomba maelezo. 

 

 NAIBU WAZIRI WA NISHATI NA MADINI  (MHE. CHARLES M. KITWANGA):  

Mheshimiwa Mwenyekiti, ni topographical error ni 220.  Inapaswa isomeke 

kilovoti 220. 

 MHE. MURTAZA A. MANGUNGU:  Mheshimiwa Mwenyekiti, ahsante.  Katika 

kasma ndogo ya 3113, inaonesha kwamba pesa hizo zimepangwa kwa ajili ya 

Rural Energy Agency je, pesa hizi ni pamoja na kwenye mradi wa Kipatimu, Njia 

Nne pamoja na Nangurukuru, Miguruwe?  Nataka nijue. 

 

 NAIBU WAZIRI WA NISHATI NA MADINI:  Mheshimiwa Mwenyekiti, hizi ni 

pesa za NORAD na zinakwenda REA na zikishaenda REA miradi inahusisha vijiji 

vyote. Sasa vijiji vyake anafahamu kabisa vimo na anataka tu wapiga kura 

wake wasikie, basi wasikie hivyo.   (Kicheko)      

 

 MWENYEKITI:  Mheshimiwa Lugola!   

 

 MHE. ALPHAXARD K. N.  LUGOLA:   Mheshimiwa Mwenyekiti na mimi niko 

kwenye hiyo kasma.  Lakini mimi niko kwenye fedha zilizotengwa mwaka huu 

ambazo ni bilioni 290.   

 

 MWENYEKITI: Item gani?   

 

 

 MHE. ALPHAXARD K.N.  LUGOLA:   Item 3113 ya Rural Energy Agency. 

 

 MWENYEKITI: Limeshajibiwa huwezi.  Mheshimiwa Kandege!  

 

 MHE. JOSEPHAT S. KANDEGE:  Mheshimiwa Mwenyekiti, ahsante.  Niko sub-

item 3113.  Jumla ya pesa iliyokuwa imetengwa mwaka jana...   

 MWENYEKITI:  Imeshasemwa, hakuna mastori mawili kwenye fedha.  

Mheshimiwa Jafo!.  

 

 

 MHE. SELEMANI S. JAFO:  Mheshimiwa Mwenyekiti, nataka nipate 

ufafanuzi katika kasma namba 3147, Transfer Funds to TANESCO.  Nikiangalia 

mwaka huu uwezeshaji umekuwa mdogo sana na nikijua kwamba kuna 

miundombinu ya umeme imepelekwa na REA; kuna nguzo ndogo ndogo 

zinataka ziwekwe kwa ajili ya kuwafikia wananchi.  Sasa hii pesa inazidi 

kupungua kwa TANESCO, je, pesa hii itawezesha mtandao huu wa umeme na 

wananchi waweze kupata umeme vijijini? Ahsante. 

 

 MWENYEKITI:  Ahsante.  Mheshimiwa Naibu Waziri!   

 

 

 NAIBU WAZIRI WA NISHATI NA MADINI:  Mheshimiwa Mwenyekiti, REA 

phase II Mkandarasi ndiyo anafanya moja kwa moja.  Kwenye REA Phase One 

(I) TANESCO walikuwa wakifanya, ndiyo maana, zilikuwa zikienda nyingi. Kwa 

hiyo, kwa sasa pesa nyingi zimeelekezwa REA. 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

(Bunge lilirudia) 

 

 SPIKA:  Waheshimiwa tukae.  Taarifa mtoa hoja! 

 

 

TAARIFA 

 

WAZIRI WA NISHATI NA MADINI:  Mheshimiwa Spika, naomba kutoa taarifa 

kwamba, Bunge lako Tukufu limekaa kama Kamati ya Matumizi na kuyapitia 

makadirio ya matumizi ya fedha ya Wizara ya Nishati na Madini kwa mwaka 

2014/2015, kifungu kwa kifungu na kuyapitisha bila mabadiliko.  Hivyo basi, 

naliomba Bunge lako Tukufu liyakubali makadirio haya.   

Mheshimiwa Spika, naomba kutoa hoja.   (Makofi) 

 

WAZIRI WA FEDHA:  Mheshimiwa Spika, naafiki. 

 

(Hoja ilitolewa iamuliwe) 

(Hoja iliamuliwa na Kuafikiwa) 

 

SPIKA:  Hoja hii imeungwa mkono.     

 

Naomba nichukue nafasi hii kumpongeza Mheshimiwa Waziri pamoja na 

timu yake na pia nimshukuru Waziri wa Fedha kuweza kurudisha fedha zile 

ambazo tulizipitisha kwa utaratibu maalum wa Budget Committee kwamba 

zirudi, halafu waombe mwaka mwingine.   Tunawaomba kabisa watumishi wa 

TANESCO na Mashirika yake yote na wa Wizara nzima mwendelee kufanya kazi 

hiyo kwa sababu kwetu sisi… 

 

Ninapoongea Spika watu wanakaa chini. 

 

Kwa hiyo, kwa maana hiyo ni kwamba, tunaweza kufanya ukombozi 

mkubwa sana kwa wananchi.  Swali la kuwa na mwanga ni kitu muhimu sana 

kwa wananchi kwa sababu kama watoto wetu wanaweza kusoma usiku, 

wanaweza kusoma saa nyingi na watu wanaweza kufanya mambo yao kwa 

uzuri zaidi.  Kwa hiyo, tunaomba na nyinyi muendelee kufanya kazi kwa moyo 

na kwa mapenzi makubwa ya Watanzania wenzenu ili tuweze kuondoka hapa 

tulipo.  (Makofi)   

Mheshimiwa Waziri Mkuu!   

 

 

WAZIRI MKUU:  Mheshimiwa Spika, naomba nikushukuru sana kwa kunipa 

nafasi.  Nitatumia dakika kidogo, lakini nafikiri ni vizuri niseme mawili, matatu.  

Moja, nataka tu kuliarifu Bunge lako Tukufu kwamba maelekezo ambayo 

yalikwishatolewa kuhusu namna tutakavyoshughulikia IPTL, naomba kila 

Mbunge kwa kweli alipokee jambo hili kwa moyo mkunjufu.  (Makofi)  

Mheshimiwa Spika, Mdhibiti na Mkaguzi Mkuu wa Hesabu za Serikali yuko 

pale kwa mujibu wa Katiba yetu, Ibara 143, ni Ofisi Kuu na ni Ofisi ambayo kwa 

miaka ndiyo tumeitegemea tunapokuwa na tofauti zetu katika masuala 

yanayohusu fedha.  Nataka niwasihi sana Waheshimiwa Wabunge wenzangu, 

tusianze kuonesha dalili za kwamba pengine hatuna imani na chombo hiki,. 

itatuletea tabu sana katika kusaidia Serikali kuweza kutimiza majukumu yake.  

(Makofi)   

 

 

Tumeshakubaliana taarifa ile akishaikamilisha tutaileta kwako, 

itatazamwa na kama kutakuwa na jambo lolote lile sisi kwa kweli hatutajali kitu 

gani amesema, hatua stahiki zitachukuliwa kwa yeyote yule Mdhibiti 

atakayemwonesha kwamba ameingia katika mgogoro wa ama ubadhirifu 

ama rushwa ama jambo lolote.   Kwa hiyo, nataka niliseme hilo kama jambo 

moja la msingi sana.   

 

Mheshimiwa Spika, la pili, nataka niweke kauli ya Serikali bayana.  Kamati 

yetu ya Bajeti imefanya kazi nzuri sana.   Nimeshapokea karibu maoni ya Kamati 

zote ambayo yamechambuliwa na sisi tunayafanyia kazi.  Kutokana na 

umuhimu wa baadhi ya Sekta hizi ilibidi nitoe maelekezo mahususi kabisa kwa 

Waziri wa Fedha kuomba suala hili la Nishati na Madini, REA pamoja na Wizara 

ya Maji kwa maana miradi ile ambayo inakwenda kusaidia jamii yetu 

kupunguza kero.   

 

Mheshimiwa Spika, nilimwambia Waziri hapa tufumbe mambo. Tukubali 

na tuwaombe wenzetu wote kwenye Serikali wakubali kwamba tuchukue hatua 

ambazo hazitakuwa nyepesi kwa watu, lakini inabidi tufunge mkanda kwa 

sababu ya kuhakikisha umeme na maji vinawafikia Watanzania walio wengi.  

(Makofi)   

 

 

 Mheshimiwa Spika, ndiyo maana tumeamua kwamba katika Sekta hii 

ambayo mmeijadili leo, basi kile ambacho tulitakiwa tusaidie kuwezesha REA 

kuweza kutimiza jukumu lake, nikamwambia Waziri tuhakikishe basi hata 

ukikomba posho zote, miezi miwili hatuwezi kufa hata kidogo, ziende zikasaidie 

huko vijijini.  (Makofi)  

  

 

 Mheshimiwa Spika, wakati huo huo naona Wabunge wengi mmesema na 

nataka niseme kwa uzito unaostahili.  Mmetusihi na mmetuelekeza kwamba, ni 

vizuri sasa fedha hii ambayo imetengwa mahususi kutokana na maagizo ya 

kisheria, fedha hizi hata kama zitakwenda Benki Kuu na zikakuta lipo tatizo ama 

la madeni ya Serikali, tutakapokuwa tumemaliza kukabiliana na hilo deni, bado 

wajibu wetu wa fedha ile ya REA ubaki pale pale.  (Makofi)   

 

 Mheshimiwa Spika, nimemwomba sana Waziri wa Fedha pamoja na 

mengine yote tunayokuwa nayo katika hili sisi kwetu liwe suala la kufa na 

kupona.  Watu wanalia umeme, hivyo ni lazima tuhakikishe tumefikisha umeme 

vijijini.  

 

Mheshimiwa Spika, la tatu ambalo nataka nilisemee leo. Nataka niwasihi 

tu, nimejaribu kusikiliza wenzangu leo asubuhi na kweli mimi kinaniumiza sana.  

Tumekaa wote hapa pamoja.  Wamewasilisha hata maoni yao, tumechangia 

asubuhi yote mpaka mchana na tumerudi hapa, halafu watu eti wanatoka.  

(Makofi)   

 

 Mheshimiwa Spika, sasa inawezekana kweli Kanuni zinaturuhusu, lakini 

haiwezekani kila mnapoona dalili ya kushindwa hoja, nyinyi njia rahisi ni kutoka.  

Sasa nimeona niseme hili ili Watanzania waone kwamba, kwa kweli si jambo zuri 

kwa viongozi wa ngazi yetu.  Tunabishana hapa kwa hoja.  (Makofi)   

 

 

Mheshimiwa Spika, sasa kama umeleta hoja, Mnyika amepiga maneno 

mengi blaa blaa blaa blaa, sikuona kwamba amekuja na kitu msingi na watu 

wameleta message nyingi wanasema sasa alikuwa anasema nini hapa?  

Hatukuelewa maana ametoa vichwa vya habari, vichwa vya habari, vichwa 

vya habari angalau angechagua mawili, matatu tumsikie.  Sasa watu 

tumejenga hoja, jibu lake si kutoka, jibu ni kusubiri uone tunashindana mpaka 

mwisho ili watu waone nani kaweka vizuri nani hakuweka vizuri.   

 

Mheshimiwa Spika, kwa hiyo, nimeona niseme hili kwa sababu kwa kweli 

ni tabia inaendelea kujengeka na mimi nafikiri siyo nzuri sana.  Kama hapana 

budi basi tuombe Bunge lako hili Kanuni zirekebishwe, ndiyo!  Kwa sababu 

Bunge linaonekana halina watu, lakini hakuna sababu ya msingi hata kidogo ya 

kuwafanya watoke.  Kwa hiyo, nimeona niweze ku-register my concern juu ya 

jambo hili kwa kuwa ni jambo ambalo nafikiri siyo zuri hata kidogo.  (Makofi)   

 Mheshimiwa Spika, mwisho, naomba niseme kwa dhati, Wizara hii ya 

Nishati na Madini, tangu wameshika Ofisi hii, Profesa Muhongo na Naibu wake 

wawili, kama kuna jambo ambalo tulitakiwa kwa kweli tukubali ni kuwapongeza 

sana.   (Makofi)  

 

 Mheshimiwa Spika, nafuatilia sana kazi yao karibu kila siku kwa dhati 

kabisa.  Nimetembea nchi hii sana, nimeona juhudi wanazozifanya kwenye 

umeme vijijini.  Nimekwenda kutembelea bomba lile la Mtwara, tuko na 

Muhongo, unafarijika kuona kwamba Wizara hii iko makini na inajitahidi sana.  

(Makofi)   

 

 

 Mheshimiwa Spika, sasa sipendi tuwavunje moyo, lazima tuwatie moyo, 

sana tu, ndiyo maana leo nilishindwa kuvumilia nilipoona Mheshimiwa Kafulila 

pale anasema ninao ushahidi, ninao ushahidi, nikasema utoe basi.  Unajua vitu 

hivi, hawa ni binadamu, mimi siyo Mwenyezi Mungu.  Sijui yaliyomo moyoni 

mwake na hakuna hapa ambaye anajua yaliyomo moyoni mwake.  Ndiyo 

maana inabidi mfike mahali kama kuna mashaka mazito yenye ushahidi, toeni 

kwa utaratibu wa kawaida, ndiyo maana nikasema mwacheni na CAG naye 

atusaidie, Muhongo akionekana kachukua rushwa, kaiba, kafanya nini, hatua 

stahiki zitachukuliwa, lakini in the meantime kwa yale wanayofanya mazuri, 

tukubali wanafanya vizuri.  (Makofi) 

 Mheshimiwa Spika, sitaki nichukue muda wako mwingi, lakini naomba tu 

nirejee kusema, kwa kweli nafarijika sana na utendaji wao na nitaendelea 

kushirikiana nao sana na naomba Wabunge wenzangu tuwasaidie.  Kama 

watakuja kuteleza kama binadamu, hakuna tatizo, watachukuliwa hatua stahiki 

bila kuwaogopa bila kujali.  Sasa kwa kuwa bado ni tuhuma tu, maneno, 

maneno tu na baadhi ya makaratasi wanayotoa kwamba ndiyo ushahidi wa 

rushwa, aah unashangaa haya.  Kwa hiyo, nadhani twende nalo hili nafikiri 

tutalimaliza vizuri na naomba nishukuru sana kwa kunipa nafasi hii.  (Makofi) 

 

 Mheshimiwa Spika, lakini niseme kidogo nimemsikia Naibu Waziri kwa 

taarifa nzuri alizozitoa juu ya Balozi na nini.  Sisi tutalichukua tutawaarifu watu wa 

Foreign, Mambo ya Nchi za Nje, wajaribu kuliangalia, tuone ukweli wake na nini 

ili kwa kweli hatua zile za kidiplomasia za kawaida tu, basi waweze kutumia njia 

zao pengine kuwasilisha jambo hili kunakohusika.   

 

Mheshimiwa Spika, nadhani baada ya kusema hayo, nakushukuru sana 

kwa kunipa muda wako kidogo niweze kuyasema.   (Makofi)   

 

 SPIKA:  Naona umesimama Mheshimiwa Ole-Sendeka.    Ninazo dakika 

zangu tano.  Mheshimiwa Ole-Sendeka.  Nimemwita Mheshimiwa Ole-Sendeka, 

kwa hiyo ninyi wengine mnakaa. 

 MHE. CHRISTOPHER O. OLE-SENDEKA:  Mheshimiwa Spika, nakushukuru 

sana.   

 

 SPIKA:  Msichafue hali ya hewa.  (Kicheko) 

 

 MHE. CHRISTOPHER O. OLE-SENDEKA:  Mheshimiwa Spika, kwanza niseme 

naungana na Mheshimiwa Waziri Mkuu, nilikusudia kuomba kuundwa Kamati 

Teule na baada ya maelezo yake, nataka niseme baada ya Msemaji wetu 

Mkuu kusema hivyo nami nataka niseme kwanza naondoa hoja yangu ile.  

  

Mheshimiwa Spika, nimesimama kwa Kanuni ya 68(7) na 101 kuomba 

Mwongozo wako na nimesema nisimame na niliseme hili lingine dogo tu 

kwamba, sikusudii kabisa pamoja na matusi yote ya Profesa Muhongo kwangu, 

yote nayasamehe, kwa sababu mnamo tarehe 15 Novemba 2013... 

 

 SPIKA:  Nenda kwenye hoja.   

 

 MHE. CHRISTOPHER O. OLE-SENDEKA:  Aliwaambia Watanzania ni wavivu 

wa kufikiri, wavivu wa kusoma na washamba sana katika masuala ya 

uwekezaji…   

 

 SPIKA:  Tuelewane, tuelewane, ni kitu gani unachoniuliza sasa ni 

mwongozo au ni nini.   

 

 MHE. CHRISTOPHER O. OLE-SENDEKA:  Mheshimiwa Spika, ndiyo nakuja.  Ni 

Mwongozo.  

 

 SPIKA:  Ni mwongozo haya na mwongozo muwe brief hautakiwi kuwa 

mrefu. 

 

 MHE. CHRISTOPHER O. OLE-SENDEKA:  Mheshimiwa Spika, nimesimama niki-

comment hilo la matusi yote uliyoyasikia lakini nimeyaacha, kwa sababu 

umesema.  Nimesimama kwa Kanuni ya 101 inayoweka utaratibu wa 

majadiliano katika Kamati ya Matumizi ambapo kwa Kanuni niliyonayo mimi 

ingenitaka kuweza kusimama katika eneo hili kwa mujibu wa Kanuni ya 101 

(1),(2) na (3) sina haja ya kusoma mpaka (5) kwa sababu najua unayo. 

 

Pengine ulitoa maezo kwamba tunalazimika kwenda kwenye vyama 

vyetu.  Nilikwenda kusajili jina langu kwenye Ofisi ya Chama changu kwa 

Mariam Kisangi, nikasubiri nisomwe jina nikasimama, sikuliona na hasa 

nikizingatia kwamba nilikuwa na tatizo langu la wananchi wa Mererani.  Sasa 

kama utaratibu huu ni lazima na kama ukiachwa na Chama huna nafasi ya 

kusimama hapa katika jambo linalohusu jimbo na Kanuni hii sina hakika kama, 

labda nina Kanuni ya zamani, haiweki utaratibu kwamba lazima chama ndiyo 

kikupendekeze. Lakini nilivyosikia barabarani nilikwenda na mimi kuweka jina 

langu, nikamwambia Kisangi uniweke na mimi nina issue yangu ya Mererani.   

 

Mheshimiwa Spika, siku ya kwanza nilipofika akaniambia ataniweka.  

Nikamkumbusha jana na leo, nikaamini jina langu liko hukunitaja leo ukizingatia 

kwamba nilikuwa na hoja mahususi ya mgogoro huo.  Naomba tu mwongozo 

wako kwamba kwa kuendelea na utaratibu huu kama ndiyo utaratibu wa 

Vyama hamuoni kwamba Majimbo mengine yatakosa haki ya matatizo yao 

kuwasilishwa hapa?   

 

 SPIKA:  Ni jibu rahisi sana, bahati nzuri leo hii walichapa kabisa.  Ilikuwa 

imechapwa, nimesoma kwa uaminifu wote kama ilivyochapwa.  Bahati nzuri 

Mheshimiwa Ole-Sendeka ni Mjumbe wa Kamati ya Kanuni na hii Kanuni iko very 

specific, Vyama vitapendekeza kwa uwiano na uwiano ndiyo ule ule 

tunaoutumia wakati wa kuita majina ya watu kuchangia, tunakwenda pia kwa 

uwiano.  Ndiyo maana uweza kukuta uwiano humu ndani ni 74 kwa idadi 

nyingine.   

 

Kwa hiyo, ni uwiano huo huo.  Kwa hiyo labda kaulize kwenye chama 

kwenyewe.  Kabla ya kubadilisha kanuni hii hatuna namna nyingine, ndiyo hivyo 

ilivyo.  Sasa hayo mkakae wenyewe kwenye Chama chenu mkajiulize ilikuwaje.  

Nimesoma kwa uaminifu kabisa, tena printed.  Mheshimiwa Lugola!   

 

 MHE. ALPHAXARD K. LUGOLA:  Mheshimiwa Spika, nimesimama hapa ili 

kuweza kuweka kumbukumbu kwenye Hansard sawa kutokana na kauli 

ambayo Mheshimiwa Ole-Sendeka alisema kwamba zile documents zake mimi 

kuziita kwamba ni makaratasi ya kufungia vitumbua na maandazi, kwamba 

pengine ilikuwa ni jambo baya au na yeye alikuwa na ushahidi.   

 

Mheshimiwa Spika, niseme tu kwamba ukiwa na documents ambayo ni 

photocopy na hata kama una original, lakini wewe siyo custodian wa hiyo 

document, karatasi hiyo ni sawa na makaratasi mengine tu ambayo watu 

wanafungia hata maandazi na nini.  Kwa hiyo, ndiyo sababu nikasema, kwa 

sababu Mheshimiwa Ole-Sendeka siyo custodian wa documents ziwe za IPTL, 

ziwe za Hongkong kule au za TANESCO.   

 

 Kwa hiyo yeye hizo documents tunasema siyo authentic.  Kwa hiyo, asije 

akafikiri kwamba maneno haya tunaweza tukayaondoa kwamba ni maneno 

ambayo labda hayana nini, naomba tu atulie. Ni kweli kabisa kwamba karatasi 

lolote ukiibuka tu hapa unasema nina ushahidi hapa, labda kama angesema 

anazo taarifa nisingeweza kusema taarifa zake ni za namna hii, lakini kusema 

nina ushahidi hapa wa documents wakati siyo original na nini, siyo authentic, 

makaratasi kama hayo hata mwendesha mgahawa kule kwangu Ndugu B.K. 

Songoro ndiyo anafungia maandazi na vitumbua.    (Kicheko) 

 

Mheshimiwa Spika, kwa hiyo, niliona niweke vizuri kumbukumbu. 

 

 SPIKA:  Mheshimiwa Maige una dakika tatu. Naomba msikilizane, una 

dakika mbili. 

 

 MHE. EZEKIEL M. MAIGE:  Mheshimiwa Spika, naomba niongee kwa kifupi 

sana wakati nachangia, pamoja na mambo mengi niliyozungumzia suala la 

kijana Sylvanus Charles Fungwe ambaye amepotea mgodini toka tarehe 19 

mwezi huu na kwa Sheria Na. 5 ya Usalama Kazini ya mwaka 2003, Afisa 

anaitwa Chief Inspector alipaswa azuie mgodi usiendelee kulipua ili juhudi za 

kumwokoa mtu huyo zifanyike na itakapothibitika kwamba amekufa au 

amepatikana yuko hai ndiyo shughuli ziendelee.   

 

 Mheshimiwa Spika, jambo hilo halijafanyika na kwa mujibu wa Ibara ya 14 

ya Katiba yetu inatutaka tulinde uhai wa Mtanzania yeyote.  Vile vile kwa 

misingi tu ya utu, Bunge hili limesikia jambo hili zito linalohusu maisha ya mtu, 

sijasikia majibu ya Serikali.   

 

 Naomba angalau itoe kauli tu kwamba, ni nini kinafanyika kwa huyu mtu 

ambaye inawezekana yuko hai, lakini shughuli zinazofanyika zinahatarisha uhai 

wake.   

 

Mheshimiwa Spika, nashukuru.   

 

 SPIKA:  Mheshimiwa hapa hata hakuna chochote ulichokisema, wala 

Mheshimiwa Waziri usihangaike kujibu.  Hii vote tumeshamaliza.  Utaratibu 

anaoweza kutumia Mheshimiwa Maige ni kuleta maelezo binafsi au utaratibu 

mwingine, lakini si huu alioutumia.  Kwa hiyo, hiyo haikubaliki.  Tunavyo vifungu 

vya kutumia kuna kifungu cha 28(8) na kuna kifungu cha 50 ambacho kinahusu 

maelezo yako binafsi, hapo Serikali itajibu, kwa hivi sasa umejizungumza tu.   

 

Waheshimiwa Wabunge, naomba niseme kwamba, muda wangu 

umekwisha na sina matangazo, hivyo, naahirisha kikao mpaka kesho saa tatu 

asubuhi.  

 

(Saa 2.27 Usiku Bunge liliahirishwa hadi Siku ya Jumamosi, Tarehe 31 Mei, 2014 

Saa Tatu Asubuhi) 

